


༄༅།། འཕགས་པ་འཇམ་དཔལ་གྱི་དོན་དམ་པའི་མཚན་ཡང་དག་པར་བརྗོད་པ་

དང་། རྒྱུད་ཐམས་ཅད་ཀྱི་རྒྱལ་པོ་འཕགས་པ་འཇམ་དཔལ་གྱི་

མཚན་ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེ་

རྣལ་འབྱོར་གྱི་དེ་ཁོ་ན་ཉིད་སྣང་བར་བྱེད་

པའི་ཉི་མ་ཆེན་པོ་ཞེས་བྱ་བ་

བཞུགས་སོ།།

རྩ་བ་གསུང་པ་པོོ།     སྟོོན་པ་བཅོོམ་ལྡན་འདས་དཔལ་རྒྱལ་བ་ཤཱཀྱ་ཐུབ་པ།

འགྲེལ་པ་མཛད་པ་པོོ།    ཐམས་ཅད་མཁྱེན་པ་དགེ་འདུན་རྒྱ་མཚོ་དཔལ་བཟང་པོོ།

གསང་ཆེན་སྟོད་རྒྱུད་པོད་ཕྲེང་དགུ་པ།

རྒྱུད་སྟོོད་དཔེ་མཛོད་ཁང་།

༢༠༡༥





༈ ཆེད་བརྗོོད།

༄༅།། སྒྱུ་འཕྲུལ་དྲྭ་བའི་འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་

རྒྱུད་ཅེས་བྱ་བ་འདི་ནི་རྒྱ་གར་འཕགས་པའི་ཡུལ་དུ་དཔལ་ནཱ་ལེནྡྲ་སོོགས་སུ་མཚན་སྙན་

དང་འཕྲིན་ལས་ཆེ་ཞིང་རྒྱུད་སྡེ་བཞི་དང། ལྷག་པར་རྣལ་འབྱོོར་རྒྱུད་དང་། རྣལ་འབྱོོར་

བླ་ན་མེད་པའི་ཕ་རྒྱུད་མ་རྒྱུད་ཀྱི་རྒྱུད་དོོན་སྤྱི་དང། བྱེ་བྲག་དང་པོོའ་ིསངས་རྒྱས་དུས་ཀྱི་

འཁོོར་ལོོའ་ིགཞུང་ནས་གསུངས་པའི་མངོོན་པར་བྱང་ཆུབ་པ་བཞི་ཡི་སྒོོ་ནས་མཐར་ཐུག་

སྐུ་བཞིའི་གོོ་འཕང། བདེན་དོོན་རྣམ་པ་བཅུ་གཉིས། དེ་ཉིད་རྣམ་པ་བཅུ་དྲུག་གི་སྒོོ་ནས་

གསང་གསུམ་དབྱེར་མེད་དུ་སྒྲུབ་ཚུལ་སྟོོན་པའི་རྒྱུད་ཀྱི་རྒྱལ་པོོ་བླ་ན་མེད་པ་ཞིག་ཡིན་

ཞིང་༑ འཕགས་ཡུལ་མཁས་གྲུབ་རྣམས་ཀྱིས་དགོོངས་འགྲེལ་དུ་མ་བསྟན་འགྱུར་ཁྲོོད་དུ་

བཞུགས་པ་མ་ཟད། བོོད་གངས་ཅན་གྱི་ལྗོོངས་སུ་རིས་སུ་མ་མཆིས་པའི་བསྟན་འཛིན་

རྣམས་ཀྱིས་བློོར་འཛིན་ཅིང། དགོོངས་དོོན་ཐོོས་བསམ་སྒོོམ་པའི་ཉམས་བཞེས་དར་སོོ་ཆེ་

བ་ཡོོད་པའི་ཐོོག །གངས་ཅན་འགྲོོ་བའི་མགོོན་པོོ་ཕྱག་ན་པདྨོོ་དགེ་འདུན་རྒྱ་མཚོ་དཔལ་

བཟང་པོོ་མཆོོག་ནས། འཕགས་བོོད་ཀྱི་འགྲེལ་པ་ཁག་དང། ལྷག་པར་འཇམ་མགོོན་ཆོོས་

ཀྱི་རྒྱལ་པོོ་ཙོང་ཁ་པ་ཆེན་པོོས་དག་ཐེར་ལེགས་པར་མཛད་པའི་གསུང་རྒྱུན་ལེགས་བཤད་

ཀྱིས་བརྒྱན་པའི་འགྲེལ་ཆེན་ཕུལ་དུ་ཕྱིན་པ་རྒྱུད་ཐམས་ཅད་ཀྱི་རྒྱལ་པོོ་འཕགས་པ་འཇམ་



དཔལ་གྱི་མཚན་ཡང་དག་པར་བརྗོོད་པའི་རྒྱ་ཆེར་བཤད་པ་རྡོོ་རྗེ་རྣལ་འབྱོོར་གྱི་དེ་ཁོོ་ན་

ཉིད་སྣང་བར་བྱེད་པའི་ཉི་མ་ཆེན་པོོ་ཞེས་བྱ་བ་འདིའི་འཆད་ཉན་གྱི་རྒྱུན་བར་སྐབས་དགེ་

ཕྱོོགས་སུ་ཤིན་ཏུ་ཉག་ཕྲར་གྱུར་ཀྱང། ལྷར་བཅས་སྲིད་ཞིའི་གཙུག་ནོོར་༸སྤྱི་ནོོར་༸གོོང་

ས་༸སྐྱབས་མགོོན་ཆེན་པོོ་མཆོོག་ནས་གདམས་པའི་ཆུ་བོོ་མ་ནུབ་པ་བུམ་པ་གང་བྱོོའ་ི

ཚུལ་དུ་བཀའ་ཁྲིད་བཀའ་དྲིན་ཆེ་བའི་མཐུ་ལས་མ་ཉམས་ཡུན་གནས་ཕྱོོགས་བརྒྱར་སྤེལ་

བར་མཛད་པ་མ་ཟད། ད་ལམ་གསང་ཆེན་སྟོོད་རྒྱུད་གྲྭ་ཚང་ནས། ཡང་ཡང་སྙན་བསྐུལ་

ཞུས་པ་ལྟར། ཕུལ་བྱུང་ལུགས་ཟུང་མཁྱེན་བརྒྱའི་དཔལ་ལྡན་ཟླ་མེད་མང་པོོས་བཀུར་པའི་

བཀའ་བློོན་ཁྲི་ཟུར། ཞྭ་སེར་བསྟན་པའི་མཛེས་རྒྱན་མཚུངས་མེད་ཆོོས་ཀྱི་རྗེ་དགེ་སློོང་རྡོོ་རྗེ་

འཛིན་པ་སྐྱབས་རྗེ་ཟམ་གདོོང་རིན་པོོ་ཆེ་མཆོོག་ནས། བསྟན་འགྲོོར་སྨན་སླད་ཐུགས་བརྩེ་

བ་ཆེན་པོོས་ཞལ་བཞེས་ལེགས་པར་ཐོོབ་ཅིང་ཆོོས་ཞུ་བ་རྣམ་ལ་ཕྱག་དཔེ་འབུལ་ལམ་ཞུ་

ཆེད་ཕྱག་མཛོད་ཁང་ནས་རྒྱུ་གྲོོན་དང་དཔེ་མཛོད་འགན་ལེན་པ་ནས་འཁུར་བཞེས་ཐོོག་

ནས་རྩ་འགྲེལ་ཕྱག་དཔེ་གསར་དུ་པར་བསྐྲུན་གནང་ཐུབ་ལེགས་ཚོགས་རྨད་དུ་བྱུང་འདུག་

པས་ལེགས་སོོའ་ིབསྔགས་བརྗོོད་དང་འབྲེལ་ཐུགས་རྗེ་ཆེ་ཞུ་རྒྱུ་བཅས། རྒྱུད་སྟོོད་མཁན་

ཐོོག་བརྒྱ་དང་ཉེར་ལྔ་པའི་མིང་འཛིན་བྱ་དོོ་སྤྲུལ་མིང་ནས། 

༢༠༡༥ ལོོའ་ིཟླ་བ་༢ པའི་ཚེས་ ༡༣ ལ།



༈ རྩ་གཞུང་གི་སྔོོན་གླེང་།

༄༅།། བླ་མ་དང་དབྱེར་མ་མཆིས་པའི་འཕགས་པ་འཇམ་དཔལ་གཞོོན་ནུར་གྱུར་པ་ལ་ཕྱག་

འཚལ་ལོོ། ཉོོན་མོོངས་རྩུབ་རེག་བྲལ་བས་འཇམ།། ཤེས་བྱའི་སྒྲིབ་པ་ཟད་པས་དཔལ།། ཡན་

ལག་དྲུག་ཅུ་ལྡན་པས་དབྱངས།། བླ་མ་འཇམ་དཔལ་དབྱངས་ཀྱིས་སྐྱོོངས།།

   ༡༽  འཇམ་དཔལ་མཚན་བརྗོོད་ཀྱི་ཆེ་བ།

  དེའང་རྣམ་པ་ཐམས་ཅད་མཁྱེན་པའི་ཡེ་ཤེས་ལ་མངའ་བརྙེས་ཤིང་། བརྩེ་བ་ཐུགས་རྗེ་

ཆེན་པོོའ་ིགཞན་དབང་དུ་གྱུར་པའི་རྒྱལ་བ་རྣམས་ཀྱིས་གདུལ་བྱའི་ཁམས་མོོས་བསམ་པ་དང་

འཚམས་པའི་ཆོོས་ཀྱི་ཕུང་པོོ་ཇི་སྙེད་ཅིག་བསྟན་པ་མཐའ་དག་མཐར་ཐུག་གདུལ་བྱ་རྣམས་

རྣམ་པ་ཐམས་ཅད་མཁྱེན་པའི་གོོ་འཕང་ལ་འགོོད་པ་ཁོོ་ནའི་ཆེད་དུ་ཡིན་ནའང་། གནས་སྐབས་

མངོོན་མཐོོ་དང་ངེས་ལེགས་ཙམ་པོོ་བར་དཀྲི་བའི་ལམ་བསྟན་པ་ནས་བཟུང་། ཚེ་གཅིག་ལ་ཟུང་

འཇུག་གི་གོོ་འཕང་བདེ་བླག་ཏུ་སྟེར་བའི་རིམ་གཉིས་ཀྱི་རྣལ་འབྱོོར་ཚང་ལ་མ་ནོོར་བ་བསྟན་

པའི་བར་བརྗོོད་བྱའི་ཆ་ནས་རིམ་པ་དང་ཟབ་རྒྱས་ཀྱི་ཁྱད་པར་མཐའ་ཡས་པ་ཞིག་བཞུགས་པ་

ལས༑ གསང་སྔགས་ཀྱི་རྒྱུད་སྡེ་སྤྱི་དང་། ཁྱད་པར་རྣལ་འབྱོོར་བླ་ན་མེད་པའི་རྒྱུད་སྡེ་རྣམས་

ཆེས་ཟབ་གསང་གི་གདམས་ངག་ཡིན་པ་དང་། དེ་དག་གི་ནང་ནས་ཀྱང་གསང་བདེ་འཇིགས་

གསུམ་གྱི་རྒྱུད་དང་། རྒྱུད་སྡེ་གཞན་དང་བཤད་སྲོོལ་མི་མཐུན་པའི་དཔལ་དུས་ཀྱི་འཁོོར་ལོོའ་ི

རྒྱུད་ལ་སོོགས་པ་ནི་རྒྱུད་སྡེ་རྒྱ་མཚོའི་ཡང་སྙིང་། ཟབ་ཁྱད་དང་བྱིན་རླབས་ཀྱི་ཚན་ཁ་གཞན་

ལས་ཆེ་བར་རྡོོ་རྗེ་འཆང་རང་ཉིད་ཀྱིས་ཞལ་གྱིས་འཆེས་པ་མ་ཟད། འཕགས་བོོད་མཁས་གྲུབ་

ཡོོངས་ཀྱིས་མགྲིན་གཅིག་ཏུ་བསྔགས་པར་མཛད་ཅིང་། ཁྱད་པར་འཕགས་པ་སྒྱུ་འཕྲུལ་དྲྭ་བ་

སྟོོང་ཕྲག་བཅུ་དྲུག་པ་རྣལ་འབྱོོར་ཆེན་པོོ་རྒྱུད་ཀྱི་བདག་པོོའ་ིཏིང་ངེ་འཛིན་དྲྭ་བའི་ལེའུ་ནས་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།6

བྱུང་བའི་འཕགས་པ་འཇམ་དཔལ་ཡེ་ཤེས་སེམས་དཔའི་དོོན་དམ་པའི་མཚན་ཡང་དག་པར་

བརྗོོད་པ་འདི་ནི་རྒྱུད་སྡེ་ཐམས་ཅད་ཀྱི་རྩ་བ་དང་ཡང་སྙིང་། ངེས་དོོན་སྒོོ་བརྒྱ་འབྱེད་པའི་ལྡེ་

མིག་ལྟ་བུར་དུས་གསུམ་གྱི་སངས་རྒྱས་ཐམས་ཅད་ཀྱིས་གསུངས་ཤིང་གསུང་ལ་གསུང་བར་

འགྱུར་བ་ཡིན་པ་ནི་འདི་ཉིད་ལས། “དོོན་ཟབ་དོོན་ནི་རྒྱ་ཆེ་ཞིང་།། དོོན་ཆེན་མཚུངས་མེད་རབ་

ཞི་བ།། ཐོོག་མ་བར་དང་མཐའ་དགེ་བ།། འདས་པའི་སངས་རྒྱས་རྣམས་ཀྱིས་གསུངས།། མ་

འོོངས་རྣམས་ཀྱང་གསུང་འགྱུར་ལ།། ད་ལྟར་བྱུང་བའི་རྫོོགས་སངས་རྒྱས།། ཡང་དང་ཡང་དུ་

གསུངས་པ་གང་།།”  ཞེས་དང་། ཡང་ “རྒྱུད་ཀུན་གྱི་ནི་བདག་པོོ་མཆོོག །” ཅེས་གསུངས་པ་

དང་༑ གྲུབ་ཆེན་དཔེ་མེད་འཚོས་ཀྱང་། “་་་་་་རྒྱུད་སྡེ་བཞི།། སྙིང་པོོའ་ིརྒྱུད་དང་ལྔ་པོོ་དག །རྡོོ་

རྗེ་འཆང་གིས་རྒྱས་པར་གསུངས།། སྙིང་པོོའ་ིསྙིང་པོོ་འདི་ཡིན་ནོོ།།”  ཞེས་སོོགས་རྒྱ་ཆེར་

གསུངས་ཤིང་། གསང་སྔགས་བླ་མེད་ཀྱི་རྒྱུད་སྡེ་ཇི་འདྲ་ཞིག་ལ་ཐོོས་བསམ་གྱིས་འཇུག་རུང་། 

མཐར་མཚན་ཡང་དག་པར་བརྗོོད་པའི་དོོན་ཤེས་པ་ལ་མ་ལྟོོས་པར་རྡོོ་རྗེ་ཐེག་པའི་ལམ་གྱི་རིམ་

པ་ཆ་ཚང་བ་མི་ཤེས་པར་ཚད་མའི་སྐྱེས་བུ་རྣམས་ཀྱིས་བཞེད་པར་སྣང་སྟེ། དེའང་ཆོོས་རྒྱལ་

པདྨ་དཀར་པོོའ་ིདུས་འཁོོར་གྱི་འགྲེལ་ཆེན་དྲི་མེད་འོོད་ལས། “གང་གི་མཚན་ཡང་དག་པར་

བརྗོོད་མི་ཤེས་པ་དེས་རྡོོ་རྗེ་འཛིན་པའི་ཡེ་ཤེས་ཀྱི་སྐུ་མི་ཤེས་སོོ།། གང་གིས་རྡོོ་རྗེ་འཛིན་པའི་

སྐུ་མི་ཤེས་པ་དེས་སྔགས་ཀྱི་ཐེག་པ་མི་ཤེས་སོོ།།”  ཞེས་གསུངས་ཤིང་། དོོན་གྱི་གནད་འདི་

གཟིགས་ཏེ་ཐམས་ཅད་མཁྱེན་པ་དགེ་འདུན་རྒྱ་མཚོ་དཔལ་བཟང་པོོས་ཀྱང་། “དཔལ་གསང་

བ་འདུས་པ་རྒྱུད་སྡེ་ཐམས་ཅད་ཀྱི་རྩ་བ་དང་། མདོོ་སྡེ་ཐམས་ཅད་ཀྱི་ཟ་མ་ཏོོག་ཡིན་པ་ཇི་ལྟ་

བ་བཞིན་དུ་མཚན་ཡང་དག་པར་བརྗོོད་པ་ཡང་ཡིན་ནོོ་ཞེས་དམ་བཅའ་བ་ཁོོ་ནའོོ།།”  ཞེས་

གསུངས་སོོ།། 

  སྔོོན་འཕགས་པའི་ཡུལ་དུ་མདོོ་སྔགས་ཀྱི་བསྟན་པ་དར་རྒྱས་སུ་ཡོོད་པའི་སྐབས་འཇམ་

དཔལ་མཚན་བརྗོོད་ཤེས་ན་སྔགས་ཀྱི་གཞུང་མཐའ་དག་ཤེས་པར་བརྩི་སྲོོལ་ཡོོད་པ་སློོབ་

དཔོོན་ཙནྡྲགོོམི་དཔལ་ནཱལནྡཱའི་གཙུག་ལག་ཁང་དུ་བྱོོན་པའི་སྐབས་ཁོོང་ལ་ཁྱེད་ཀྱིས་ཅི་ཤེས་

དྲིས་པར། སྒྲ་པཎི་པ་དང་། བསྟོོད་པ་བརྒྱ་ལྔ་བཅུ་པ་དང་། མཚན་ཡང་དག་པར་བརྗོོད་པ་གསུམ་

ཤེས་གསུངས་པས། གཟོོད་དཔལ་ལྡན་ཟླ་བས་ཁོོང་མདོོ་སྔགས་རིག་གནས་དང་བཅས་པ་ལ་

མཁས་པ་ཞིག་ཡིན་པར་དགོོངས་ཚུལ་གསལ་བ་ལས་གྲུབ་བོོ།། རྒྱུ་མཚན་དེ་དག་ལ་དགོོངས་

ཏེ་བོོད་ཀྱི་སྔོོན་བྱོོན་གྱི་མཁས་གྲུབ་རྣམས་ཀྱིས་རྒྱལ་བའི་བཀའ་འགྱུར་རོོ་ཅོོག་གླེགས་བམ་དུ་

བསྡུས་ཏེ་དཀར་ཆག་བཀོོད་པའི་སྐབས་སུའང་། རྒྱུད་ཐམས་ཅད་ཀྱི་དབུར་པོོད་ཕྲེང་དང་པོོར་

འཇོོག་པར་མཛད་དེ། སི་ཏུ་པཎ་ཆེན་གྱིས། “གཉིས་མེད་ཀྱི་རྒྱུད་དང་ཕྱོོགས་མཚུངས་སུ་རྒྱུད་

ཐམས་ཅད་ཀྱི་དབུར་བཀོོད་པ་ནི་ཆེས་འབྲེལ་ཆགས་པ་ཡིན་ནོོ།།”  ཞེས་གསུངས།

  དེ་ལྟ་བུའི་ཁྱད་པར་ཅན་གྱི་རྒྱུད་འདི་ཉིད་འཕགས་པའི་ཡུལ་དུ་གསང་སྔགས་ཀྱི་བསྟན་པ་དར་

རྒྱས་ཡོོད་སྐབས་ཀུན་གྱི་ཚད་མར་འཛིན་པའི་གཞུང་དར་ཁྱབ་ཤིན་ཏུ་ཆེ་བ་ཞིག་ཡིན་པ་ནི་མཁས་

པ་མང་པོོས་འགྲེལ་པ། འགྲེལ་བཤད། རྣམ་བཤད། བསྡུས་དོོན་སོོགས་ཧ་ཅང་མང་པོོ་བརྩམས་པ་

དང་༑ འདིའི་དཔེ་རྒྱུན་རྒྱ་གར་མཐའ་དབུ་ཀུན་ཏུ་རྙེད་པ་སོོགས་ལས་རྟོོགས་ནུས་སོོ།།

   ༢༽  འཇམ་དཔལ་མཚན་བརྗོོད་གསུངས་པའི་གནས་དང་དུས།

འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྒྱུད་འདི་གསུངས་པའི་གནས་

ནི་ལྷོོ་ཕྱོོགས་དཔལ་རིའི་ཉེ་འདབས་དཔལ་ལྡན་འབྲས་སྤུངས་ཀྱི་མཆོོད་རྟེན་ཆེན་པོོར། འོོག་

ཐོོག་ཏུ་ཆོོས་དབྱིངས་གསུང་གི་དབང་ཕྱུག་གི་དཀྱིལ་འཁོོར་དང་། སྟེང་ཐོོག་ཏུ་དཔལ་ལྡན་རྒྱུ་

སྐར་གྱི་དཀྱིལ་འཁོོར་སྤྲུལ་ཏེ་རྡོོ་རྗེ་དབྱིངས་ཀྱི་དཀྱིལ་འཁོོར་དུ་གསུངས་ཤིང་། གསུངས་པའི་

དུས་ནི་ནག་ཟླའི་ཉ་ལ་དུས་འཁོོར་གྱི་རྒྱུད་དང་དུས་མཉམ་དུ་གསུངས་པ་དང་། ཞུ་སྡུད་བྱེད་

པོོའང་ཕྱག་རྡོོར་རྣམ་སྤྲུལ་ཟླ་བ་བཟང་པོོ་ཉིད་ཡིན་པར་འགྲེལ་མཛད་རྣམས་མཐུན་པར་བཞེད་

དོོ༑༑ དུས་འཁོོར་གྱི་རྒྱུད་གསུངས་པའི་དུས་ལ་བོོད་ཀྱི་མཁས་པ་རྣམས་སྟོོན་པ་སངས་རྒྱས་པའི་

ཕྱི་ལོོ་ཡིན་པ་དང་། བྱ་རྒོོད་ཕུང་རིར་ཤེར་ཕྱིན་གྱི་མདོོ་གསུངས་པ་དང་དུས་མཉམ་དུ་ཡིན་པ། 



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།8

སྟོོན་པ་མྱ་ངན་ལས་འདས་པའི་ལོོ་དེར་ཡིན་པ་སོོགས་བཞེད་ཚུལ་མི་འདྲ་བ་སྣ་ཚོགས་དང་། 

དེ་དག་སོོ་སོོའ་ིསྒྲུབ་བྱེད་ལུང་རིགས་ཀྱང་མང་མོོད། སྤྱིར་ཕྱོོགས་དང་དུས་ཀྱི་རྒྱ་ལས་འདས་

པའི་སངས་རྒྱས་ཀྱི་གསང་བ་བསམ་གྱིས་མི་ཁྱབ་པའི་མཛད་པ་ལ་བྱུང་རབས་སྨྲ་བ་རྣམས་ཀྱི་

དུས་ཚིགས་ཀྱི་སྒྲོོམ་གཞིའི་ནང་ཚུད་དགོོས་པ་མེད་ཀྱང་། ཅི་སྟེ་ཚུད་པར་བྱ་དགོོས་ན་མྱ་ངན་

འདའ་བའི་ལོོ་སྔོོན་མའམ་ལོོ་དེ་རང་ཡིན་པར་འདོོད་ན་ལེགས་པར་མཐོོང་ཞིང་། སྒྲུབ་བྱེད་ཀྱི་རྒྱུ་

མཚན་བརྗོོད་པར་བྱ་བ་མང་ཡང་དུས་ཀྱིས་མ་ལྕོོགས་པས་རེ་ཞིག་བཏང་སྙོོམས་སུ་བྱས་སོོ།། 

རྒྱ་གཞུང་གི་འགྱུར་མི་འདྲ་བ་འགའ་རེའི་ནང་ས་གའི་ཉ་ཞེས་འཁོོད་པ་ནི་མ་དག་པ་ཉིད་དོོ།།

   ༣༽  འཇམ་དཔལ་མཚན་བརྗོོད་བོོད་དུ་སྒྱུར་ཚུལ།

   འཇམ་དཔལ་མཚན་བརྗོོད་ནི་བོོད་ཡུལ་དུ་མདོོ་རྒྱུད་བསྒྱུར་བའི་སྐབས་འགྱུར་སྔ་གྲས་

སུ་སྣང་སྟེ། ཀུན་མཁྱེན་བུས་བཀའ་བསྟན་གྱི་དཀར་ཆག་ཐོོག་མར་བཞེད་པའི་དཀར་ཆག་ལྡན་

དཀར་མའི་ནང་གཞུང་འདི་གསལ་ཞིང་། འཕང་ཐང་མའི་ནང་དུའང་གསལ་ལོོ།། དུས་རབས་དེ་

ཙམ་ནས་མཚན་བརྗོོད་མང་ཚོགས་སུ་དར་ཁྱབ་ཆེན་པོོ་བྱུང་ཟིན་པར་མངོོན་ཏེ། སྐབས་དེ་དག་

ཏུ་བྲིས་པའི་འཇམ་དཔལ་མཚན་བརྗོོད་ཀྱི་དཔེ་འདྲ་མིན་གསུམ་ཙམ་ཏུན་ཧང་ཡིག་རྙིང་དུ་ཁོོ་

བོོས་མཇལ་ཞིང་། དེའི་ནང་ཕན་ཡོོན་ཡོོད་མེད་གཉིས་ཀ་འདུག་པ་མ་ཟད། འགྱུར་ཡང་ད་ལྟའི་

ལོོ་ཆེན་གྱི་འགྱུར་དང་མཐུན་ཚབ་ཆེ་བར་སྣང་།

  ད་ལྟ་ལོོ་ཆེན་རིན་ཆེན་བཟང་པོོའ་ིའགྱུར་དང་། ཤོོང་བློོ་གྲོོས་བརྟན་པའི་འགྱུར་གཉིས་

གྲགས་ཆེ་ཡང་། སྔོོན་གྱི་ལོོ་ཙཱ་བ་མང་པོོས་ལན་མང་བསྒྱུར་བར་སྣང་སྟེ། ཕུག་བྲག་བཀའ་

འགྱུར་བྲིས་མའི་གཞུང་འདིའི་མཇུག་བྱང་དུ། “འདི་ལ་ལོོ་ཙཱ་བ་འཆི་མེད་བུམ་པ་དང་། དབུས་

པ་མགར་དགེའི་འགྱུར་ཀྱང་ཡོོད་དོོ།། མང་མཁར་བའི་འགྱུར་ཡང་ཡོོད་དོོ།།”  ཞེས་གསལ་

ཞིང་༑ གོོང་གསལ་དཀར་ཆག་གཉིས་སུ་མཚན་བརྗོོད་ཀྱི་འགྱུར་བྱང་མ་བཀོོད་ཀྱང་། དེ་དག་ལོོ་

ཆེན་གྱི་སྔོོན་དུ་ཡིན་པ་མ་ཟད། པཎྜིཏ་དྲི་མེད་བཤེས་གཉེན་གྱིས་མཛད་པའི་འགྲེལ་པ་མཚན་

དོོན་གསལ་བར་བྱེད་པའི་སྒྲོོན་མ་ཞེས་པའི་ཆོོས་རྒྱལ་ཁྲི་སྲོོང་ལྡེ་བཙན་སྐབས་ཀྱི་ལོོ་ཙཱ་བ་

གཉགས་ཛྙཱ་ནས་བསྒྱུར་བ་དང་། ཡང་རྙིང་མའི་བཀའ་མ་རྒྱས་པའི་ནང་བཞུགས་པའི་སློོབ་དཔོོན་

པདྨས་མཛད་པའི་འགྲེལ་པ་རིན་པོོ་ཆེ་ཉི་ཟླ་འབར་བའི་སྒྲོོན་མེ་ཞེས་བྱ་བ་ལོོ་ཙཱ་བ་སྐ་བ་དཔལ་

བརྩེགས་ཀྱིས་བསྒྱུར་བ་ཁྲི་སྲོོང་གི་བླ་དཔེ་བེརོོཙནའི་ཕྱག་བྲིས་སུ་གྲགས་པ་སོོགས་ལོོ་ཆེན་

གྱི་སྔོོན་དུ་བསྒྱུར་ཟིན་པ་དང་། དེ་དག་གི་ནང་དུ་འཁོོད་པའི་རྩ་ཚིག་ལོོ་ཆེན་གྱི་འགྱུར་དང་ཁྱད་

པར་ཉུང་ཤས་ལས་མི་འདུག་པས། ལོོ་ཆེན་གྱིས་སྔ་འགྱུར་དེ་དག་ལ་བསྒྱུར་བཅོོས་ཙམ་མཛད་

པ་ལྟ་བུར་མངོོན་ཡང་། འགྱུར་བྱང་དུ། “རྒྱ་གར་གྱི་མཁན་པོོ་ཤྲདྡྷཱཀརཝརྨཱ་དང་། ཀམལགུཔྟ་

དང་༑ ཞུ་ཆེན་གྱི་ལོོ་ཙཱ་བ་རིན་ཆེན་བཟང་པོོས་བསྒྱུར་ཅིང་ཞུས་ཏེ་གཏན་ལ་ཕབ་པའོོ།།”  ཞེས་

འཁོོད་པ་མ་ཟད། ཕྱིས་ཀྱི་འགྲེལ་བྱེད་རྣམས་ཀྱིས་ཀྱང་ལོོ་ཆེན་གྱི་འགྱུར་ཞེས་ངོོས་འཛིན་མཛད་

དོོ༑༑ དུས་ཕྱིས་ཕྱི་ལོོ་བརྒྱ་ཕྲག་བཅུ་གསུམ་པའི་ནང་ཤོོང་ལོོ་ཙཱ་བ་བློོ་གྲོོས་བརྟན་པས་སླར་ཡང་

བསྒྱུར་འདུག་པ་དེ་ནི་ལོོ་ཆེན་གྱི་འགྱུར་དང་། གོོང་གསལ་འགྲེལ་པ་ཁག་གི་ནང་དུ་འཁོོད་པའི་

རྩ་ཚིག་དང་མི་འདྲ་བ་མང་ཞིང་། རྒྱ་གར་དུ་ད་ལྟ་ཡོོད་པའི་མཚན་བརྗོོད་ཀྱི་རྒྱ་དཔེ་དང་མཐུན་

ཚབ་ཆེ་བ་མ་ཟད། སྒྲ་ཐད་བསྒྱུར་གཙོ་བོོར་མཛད་པ་ལྟ་བུ་ཞིག་འདུག །གངས་ལྗོོངས་དང་རྒྱ་

ནག་ཏུ་པར་སྐྲུན་བྱས་པའི་པེ་ཀིང་། སྣར་ཐང་། སྡེ་དགེ། ལྷ་ས་བཅས་ཀྱི་བཀའ་འགྱུར་པར་

མའི་ནང་མཚན་བརྗོོད་ཤོོང་འགྱུར་མ་གཏོོགས། ལོོ་ཆེན་གྱི་འགྱུར་གྱིས་མཚོན་པའི་ལོོ་ཙཱ་བ་

གོོང་མ་རྣམས་ཀྱིས་བསྒྱུར་བའི་མཚན་བརྗོོད་མ་བཞུགས་པ་མ་ཟད། འགྱུར་གཞན་ཡོོད་པའི་

འགྲོོས་ཙམ་ཡང་མི་འདུག །སྐད་ཡིག་གཞན་ནས་བོོད་སྐད་དུ་བསྒྱུར་བའི་བཀའ་བསྟན་ཕྱོོགས་

བཏུས་པར་སྐྲུན་བྱེད་སྐབས་ཆོོས་ཚན་སོོ་སོོའ་ིའགྱུར་ལེགས་ཤོོས་དང་། གསར་ཤོོས་དེ་བཅུག་

པ་ལས་འགྱུར་མི་འདྲ་བ་ཁག་མ་བསྡུས་པ་ནི་པོོད་གྲངས་ཉུང་ཆེད་ཙམ་ཡིན་ནམ་ཇི་ལྟར་ཡང་། 

བོོད་ཀྱི་རིག་གཞུང་ལ་གྱོོང་གུན་ཆེན་པོོ་ཞིག་བྱུང་འདུག །བཀའ་བསྟན་པར་སྐྲུན་བྱེད་སྲོོལ་དར་

བ་ནས་བཟུང་དཔེ་རྒྱུན་མི་ཉམས་པ་དང་། ཡིག་འབྲི་པས་ཆད་ལྷག་ནོོར་གསུམ་གྱི་སྐྱོོན་ལས་མ་

དག་པའི་ལྷད་མི་འཇུག་པ། པར་བཤུས་ཁྱབ་ཆེ་བས་ཀུན་ལ་རྙེད་སླ་བ་སོོགས་རླབས་ཆེན་གྱི་

དགེ་མཚན་བྱུང་ཡོོད་ནའང་། ལོོ་པཎ་མང་པོོའ་ིའགྱུར་མི་འདྲ་བ་བཞུགས་པ་རྣམས་རིམ་གྱིས་

དྲན་ཡུལ་ནས་ཡལ་ཞིང་། དཔེ་རྒྱུན་ཡང་བརླག་པའི་སྐྱོོན་ཆ་ཞིག་ཀྱང་བྱུང་སྣང་།

  སྔོོན་རབས་ཀྱི་བོོད་མི་སྙིང་རུས་ཅན་རྣམས་ཀྱིས་གསེར་དངུལ་མཚལ་སྣག་ཅི་རིགས་

ལས་བཞེངས་པའི་བཀའ་བསྟན་བྲིས་མ་ཧ་ཅང་མང་པོོ་བཞུགས་པ་རྣམས་ཀྱི་ནང་དུ་ད་ལྟའི་

བཀའ་བསྟན་པར་མ་ཁག་གི་ནང་མ་ཚུད་པའི་ཆོོས་ཚན་དང་། འགྱུར་མི་འདྲ་བ་སྣ་མང་ཡོོད་

པར་མངོོན་ཏེ། དཔེར་ན་ད་ལྟ་དྷ་སའི་བོོད་ཀྱི་དཔེ་མཛོད་ཁང་དུ་བཞུགས་པའི་ཕུག་བྲག་བཀའ་

འགྱུར་བྲིས་མའི་ནང་བཀའ་འགྱུར་པར་མ་གཞན་དུ་བཞུགས་པའི་ཆོོས་ཚན་ཁག་དང་འགྱུར་མི་

འདྲ་བ་  ༢༨  ཆོོས་ཚན་གཅིག་ལ་འགྱུར་མི་འདྲ་བ་གཉིས་རེ་བཞུགས་པ་  ༩  བཀའ་འགྱུར་

པར་མ་གཞན་གང་དུའང་མ་བཞུགས་པའི་ཆོོས་ཚན་ ༢༥ བཅས་འདུག་པ་འདི་ལས་གངས་

ལྗོོངས་མཐའ་དབུས་དང་། ཆེན་པོོ་ཧོོར་གྱི་ཡུལ་སོོགས་སུ་བཞུགས་པའི་བཀའ་བསྟན་བྲིས་མ་

ཆེས་མང་པོོ་ཡོོད་པ་དེ་ཚོའི་ནང་དུས་ཕྱིས་ཀྱི་བོོད་མི་རྣམས་ཀྱིས་མཐོོང་ཐོོས་མེད་པའི་འགྱུར་

དང་ཆོོས་ཚན་ཇི་སྙེད་ཅིག་ཡོོད་པ་དང་། མཚན་བརྗོོད་ཀྱི་འགྱུར་མི་འདྲ་བའང་དུ་མ་བཞུགས་

ཡོོད་སྲིད་པ་མངོོན་ཐུབ། ལྷག་པར་ཕུག་བྲག་བཀའ་འགྱུར་བྲིས་མའི་ནང་འགྱུར་གཞན་གྱི་དཔེ་

དངོོས་སུ་མ་བཀོོད་ཀྱང་དེ་ལྟར་ཡོོད་པའི་ཐོོ་འགོོད་གནང་བ་གོོང་དུ་དྲངས་པ་ལྟ་བུའང་གཞུང་

ལུགས་ཀྱི་ཡིག་གཞིར་ཉམས་ཞིབ་པ་རྣམས་ལ་ཕན་ཐོོགས་ཧ་ཅང་ཆེ། ཕུག་བྲག་བཀའ་འགྱུར་

བྲིས་མ་འདི་བོོད་མངའ་རིས་ཁུལ་གྲུབ་ཐོོབ་ཨོོ་རྒྱན་པ་རིན་ཆེན་དཔལ་གྱི་གདན་ས་ཕུག་བྲག་

དགོོན་དུ་ཕྱི་ལོོ་  ༡༦༩༦ ནས་ ༡༧༠༦ བར་ཞིག་ལ་བཞེངས་པའི་ཁྱད་ནོོར་བླ་མེད་ཅིག་ཡིན།

  ཤོོང་ལོོས་བསྒྱུར་བའི་མཚན་བརྗོོད་འགྱུར་བཟང་ཞིང་། དེང་སྐབས་འཛམ་གླིང་རྒྱ་ཁྱབ་ཏུ་

བཞུགས་པའི་བཀའ་འགྱུར་པར་མ་རྣམས་ཀྱི་ནང་འགྱུར་དེ་ཉིད་ལས་མ་བཞུགས་ཀྱང་། བོོད་

ཀྱི་ཆོོས་སྡེ་ཕལ་མོོ་ཆེའི་རྒྱུན་གྱི་ཞལ་འདོོན་དུ་ལོོ་ཆེན་གྱི་འགྱུར་དེ་རང་ད་ལྟའང་གསུང་མུས་

སུ་འདུག་པ་མ་ཟད། ཐམས་ཅད་མཁྱེན་པ་དགེ་འདུན་རྒྱ་མཚོ་དཔལ་བཟང་པོོས་དབུས་བོོད་

ཀྱི་འགྲེལ་མཛད་པ་ཕལ་མོོ་ཆེས་ལོོ་ཆེན་གྱི་འགྱུར་རང་གཞིར་མཛད་འདུག་པ་ནི་དྲི་མེད་འོོད་

སོོགས་མཚན་བརྗོོད་རྒྱ་འགྲེལ་སྔོོན་འགྱུར་རྣམས་ལ་ཤོོང་ལོོས་བསྒྱུར་བཅོོས་མ་སོོང་བའི་

དབང་གིས་ཡིན་ནམ། རྒྱུ་མཚན་གཞན་ཇི་ཡིན་ཆ་མ་འཚལ། ལར་ནས་འཕགས་ཡུལ་དུ་ལེགས་

སྦྱར་སོོགས་རྒྱ་སྐད་ཀྱི་གནའ་བོོའ་ིདཔེ་ཕལ་མོོ་ཆེ་ཤིང་ཤུ ན་དང་། ཏཱ་ལའི་ལོོ་མ་སོོགས་ཀྱི་སྟེང་

ལག་བྲིས་མ་ཡིན་སྟབས་དཔེ་བཤུས་སྐབས་རིམ་པས་ཡིག་ནོོར་དང་། ལྷག་ཆད་ཅི་རིགས་

ཡོོང་ཉེ་བ་དང་། དེའི་དབང་གིས་བརྗོོད་ཚིག་དང་། དག་ཆ་འདྲ་མིན་ཅི་རིགས་ཡོོང་བར་བརྟེན་

ཐོོས་བསམ་དང་འགྲེལ་བཤད། སྒྲ་བསྒྱུར་བྱེད་པོོ་རྣམས་ཀྱིས་མ་དཔེ་གང་རྙེད་ཕན་ཚུན་བསྡུར་

ཏེ་མཛད་པ་པོོའ་ིབརྗོོད་ཚིག་ངོོ་མ་ཇི་ཡིན་ཞིབ་འཇུག་མི་བྱེད་ཐབས་མེད་གྱུར་པ་བཞིན། སྔོོན་

གྱི་ལོོ་ཙཱ་བ་རྣམས་ཀྱིས་ཀྱང་ཡུལ་དབུས་ཀྱི་དཔེ་དང་ཕྱོོགས་གཞན་གྱི་དཔེ་སོོགས་དང་བསྟུན་

ཏེ་བསྒྱུར་བཅོོས་ཞུ་དག་ཡང་ཡང་མཛད་པ་བྱུང་འདུག་པས། ལོོ་ཆེན་གྱི་བསྒྱུར་གཞིའི་རྒྱ་དཔེ་

དང་༑ ཤོོང་ལོོའ་ིབསྒྱུར་གཞིའི་རྒྱ་དཔེ་གཉིས་མི་འདྲ་བའང་ཡོོང་སྲིད།

  ༤༽  འཇམ་དཔལ་མཚན་བརྗོོད་སྐད་ཡིག་གཞན་དུ་སྒྱུར་ཚུལ།

  འཇམ་དཔལ་མཚན་བརྗོོད་རྒྱ་ནག་གི་སྐད་དུ་ཐོོག་མ་སློོབ་དཔོོན་དཱན་པཱལ་ནས་ཕྱི་ལོོ་ 

༩༨༠-༡༠༠༠  ཙམ་གྱི་ནང་བསྒྱུར་བ་དང་། ཕྱི་ལོོ་བརྒྱ་ཕྲག་བཅུ་གཉིས་པའི་མགོོ་སྟོོད་དུ་བྱུང་

བའི་རྒྱ་ཡི་ལོོ་ཙཱ་བ་ཀིནསཏུན་ཁ་(kinstun kh)ཡིས་བསྒྱུར་བ། དེ་མིན་འགྱུར་གཞན་པ་

གཉིས་བཅས་རྒྱ་ནག་སྐད་དུ་འགྱུར་གཙོ་ཆེ་བ་བཞི་ཡོོད་པར་གྲགས།

  མཚན་བརྗོོད་སོོག་པོོའ་ིསྐད་དུ་ལོོ་ཙཱ་བ་ཆོོས་ཀྱི་འོོད་ཟེར་ནས་ཕྱི་ལོོ་བརྒྱ་ཕྲག་བཅུ་བཞི་པ་

འགོོ་ཚུགས་ཙམ་དུ་ལེགས་སྦྱར་ནས་བསྒྱུར་ཅིང་སོོག་སྐད་དུ་མདོོ་རྒྱུད་འགྱུར་སྔ་བའི་གྲས་ཡིན་

པ་དང་། དེའི་རྗེས་སུ་བོོད་སྐད་ནས་བཀའ་བསྟན་ཡོོངས་རྫོོགས་སྒྱུར་སྐབས་སུ་བསྒྱུར་བའང་

ཡོོད༑ 

མཚན་བརྗོོད་དབྱིན་སྐད་དུ་ཕྱི་ལོོ་བརྒྱ་ཕྲག་ཉི་ཤུ ་པའི་སྨད་ཙམ་དུ་མཁས་དབང་ཨར་

དྷེབིཊསན་ (R.Davidson) གྱིས་བསྒྱུར་བ་དང་། མཁས་དབང་ཨེལེཀས་ཝེམེན་ (Alex 

Wayman) གྱིས་བསྒྱུར་བ་གཉིས་ཡོོད་ཀྱང་རྡོོ་རྗེའི་ཚིག་འདི་ལྟ་བུ་རྒྱ་ནག་གི་སྐད་དང་དབྱིན་

སྐད་དུ་བསྒྱུར་རྒྱུ་ནི་བྱ་སླ་བ་ཞིག་མ་ཡིན་པས་ཇི་ཙམ་ཞིག་ཚད་ལྡན་བྱུང་ཡོོད་མིན་བདག་ལྟ་

བུས་བརྗོོད་པར་དཀའ།

    ༥༽  ལེགས་སྦྱར་སྐད་དུ་ད་ལྟ་བཞུགས་པའི་མཚན་བརྗོོད་ཀྱི་ཕྱག་དེབ།

ད་ལྟ་ལེགས་སྦྱར་གྱི་སྐད་དུ་རྙེད་སོོན་ཡོོད་པའི་རྒྱ་དཔེ་ལག་བྲིས་མ་འདྲ་མིན་གྲངས་བརྒྱ་

ལྷག་གི་གནས་ཚུལ་དཀར་ཆག་ཁག་ནས་གོོ་རྟོོགས་ཡོོད་པའི་སྐོོར་ཝཱཎ་དབུས་བོོད་ཀྱི་ཆེས་

མཐོོའ་ིགཙུག་ལག་སློོབ་ཁང་གི་དྷཱིཿདུས་དེབ་འདོོན་ཐེངས་གསུམ་པའི་ནང་གསལ་ཡོོད། དེ་

དག་གི་ཁྲོོད་ཏཱ་ལའི་ལོོ་མའི་ཐོོག་བྲིས་མ་རྙིང་ཤོོས་ཕྱི་ལོོ་བརྒྱ་ཕྲག་བཅུ་པའི་སྐབས་ཙམ་གྱི་

ཡིན་པའང་ཡོོད་བཟོོ་འདུག །དེ་དག་གི་ནང་ནས་གཙོ་ཆེ་བ་ ༡༩༩༤  ལོོར་ཝཱཎ་དབུས་བོོད་ཀྱི་

ཆེས་མཐོོའ་ིགཙུག་ལག་སློོབ་ཁང་གི་ཉམས་ཞིབ་པ་བནརསིལཱལ་མཆོོག་གིས་ཞུ་སྒྲིག་པར་སྐྲུན་

གནང་བ་དེའི་ཁུངས་གཏུགས་ཡུལ་མ་དཔེ་གལ་ཆེ་རིགས་མདོོ་ཙམ་བརྗོོད་ན། ༡༽ བལ་ཡུལ་

རྒྱལ་ཡོོངས་ཡིག་མཛོད་དུ་བཞུགས་པའི་ཏཱ་ལའི་ལོོ་མའི་ཐོོག་ཡོོད་པའི་ལག་བྲིས་མ་དཔེ་དང་

པོོ་དཔེ་ཨང་ ༤་ ༢༢༨༥ ཅན་དང་། ༢༽ ཡིག་མཛོད་དེའི་ནང་ཡོོད་པའི་ཏཱ་ལའི་ལོོ་མའི་ཐོོག་

ལག་བྲིས་མ་དཔེ་གཉིས་པ་དཔེ་ཨང་ ༥་༡༦༤ ཅན་དེ་གཉིས་ཕྱི་ལོོ་བརྒྱ་ཕྲག་བཅུ་པ་དང་བཅུ་

གསུམ་པ་ཙམ་དུ་བྲིས་པར་ཚོད་དཔག་བྱས་པ་དང་། དེ་མིན་དུས་རབས་ཉི་ཤུ ་པའི་ནང་ཞུ་སྒྲིག་

པར་སྐྲུན་བྱས་པའི་མཚན་བརྗོོད་ཁག་གཤམ་གསལ། ༡༽ ཨུ་རུ་སུའི་མཁས་དབང་ཨཡཔི་  མི་

ནོོཨོོཕ་ (I.P.Mineof) མཆོོག་གིས་ ༡༨༨༥ ལོོར་སེནཊིཔིཊརསབྷཀ་  (St. Petersburg)  

གཙུག་ལག་སློོབ་གཉེར་ཁང་གིས་པར་སྐྲུན་གནང་བ་དང་། ༢༽  སློོབ་དཔོོན་རགྷུབཱིར་  (Ra-

ghu Vira)  མཆོོག་གིས་པུ་ཏི་བརྒྱ་པའི་པོོད་ཕྲེང་བཅོོ་བརྒྱད་པའི་ནང་པར་སྐྲུན་གནང་བ་དང་། 

༣༽  མཁས་དབང་དུརྒ དཱཱསམུཁརྗཱི  (Durga Dass Mukherjee)  མཆོོག་གིས་ཀ་ལ་ཀ་

ཏ་གཙུག་ལག་སློོབ་གཉེར་ཁང་ནས་ ༡༩༦༣ ནང་པར་སྐྲུན་གནང་བ་དང་། ༤༽  མཁས་དབང་

ཨར་དྷེབིཊསན་ (R.Davidson)  མཆོོག་གིས་ཕྱི་ལོོ་ ༡༩༨༡ ལོོར་པར་སྐྲུན་གནང་བ་དང་། 

༥༽  མཁས་དབང་ཨེལེཀས་བྷེམེན་  (Alex Wayman) གྱིས་ཞུ་སྒྲིག་པར་སྐྲུན་གནང་

བ༑ ༦༽ མཁས་དབང་བནརསིལཱལ་མཆོོག་གིས་གོོང་གསལ་ལག་བྲིས་དང་པར་སྐྲུན་ཡོོད་པའི་

དཔེ་དེབ་ཡོོངས་དང་མཚུངས་བསྡུར་ཞུ་སྒྲིག་གནང་སྟེ་ཝཱཎ་དབུས་བོོད་ཀྱི་ཆེས་མཐོོའ་ིགཙུག་

ལག་སློོབ་ཁང་ནས་ ༡༩༩༤ ལོོར་པར་སྐྲུན་གནང་བ་བཅས་དེང་སྐབས་རྙེད་སོོན་ཡོོད།

   ༦༽  འཇམ་དཔལ་མཚན་བརྗོོད་ཀྱི་གཞུང་ཚད།

འཇམ་དཔལ་མཚན་བརྗོོད་ཀྱི་གཞུང་ཚད་ནི་བོོད་ཀྱི་ལོོ་ཙཱ་བ་ཚང་མས་བམ་པོོ་གཅིག་ཏུ་

མཛད་ཅིང་། གཞུང་དངོོས་ལ་ལེའུ་དབྱེ་ཚུལ་མི་འདྲ་བ་འགའ་ཤས་བྱུང་ཡང་། བོོད་ཀྱི་འགྲེལ་

མཛད་ཕལ་མོོ་ཆེས་དྲི་མེད་འོོད་དང་བདུད་རྩིའི་ཐིགས་པ་སྒྲོོལ་མ་གསལ་བ་གཉིས་ཀྱི་རྗེས་སུ་

འབྲངས་ནས་ལེའུ་བཅུ་བཞིའམ། ཡང་ན་བཅུ་གསུམ་དུ་བཞེད། ལེའུ་གཞན་འདྲ་བ་ལ་ཕན་ཡོོན་

གྱི་ལེའུ་བགྲངས་ན་བཅུ་བཞི་དང་། མ་བགྲངས་ན་བཅུ་གསུམ་མོོ།། དེའང་འདི་ལྟར། དེ་ནས་

དཔལ་ལྡན་རྡོོ་རྗེ་འཆང་།། ཞེས་པ་ནས། ལུས་བཏུད་ནས་ནི་སྤྱན་སྔར་འདུག །ཅེས་པའི་བར་

དང་པོོ་ཞུས་པའི་ལེའུ་ཤློོཀ་བཅུ་དྲུག །དེ་ནས་བཅོོམ་ལྡན་ཤཱཀྱ་ཐུབ།། ཅེས་པ་ནས། བཅོོམ་

ལྡན་དེ་ནི་ལེགས་ཞེས་གསོོལ།། ཞེས་པའི་བར་གཉིས་པ་ལན་གྱི་ལེའུ་ཤློོཀ་དྲུག །དེ་ནས་

བཅོོམ་ལྡན་ཤཱཀྱ་ཐུབ།། ཅེས་པ་ནས། རིན་ཆེན་གཙུག་ཏོོར་ཆེར་གཟིགས་ནས།། ཞེས་པའི་

བར་གསུམ་པ་རིགས་དྲུག་ལ་གཟིགས་པའི་ལེའུ་ཤློོཀ་གཉིས། ཚིག་གི་བདག་པོོས་ཚིགས་སུ་

བཅད༑༑ ཅེས་པ་ནས། ཨརཔཙནཱཡཏེནམཿ ཞེས་པའི་བར་བཞི་པ་སྒྱུ་འཕྲུལ་དྲྭ་བ་མངོོན་པར་

བྱང་ཆུབ་པའི་ལེའུ་ཤློོཀ་གསུམ། དེ་ལྟར་སངས་རྒྱས་བཅོོམ་ལྡན་འདས།། ཞེས་པ་ནས། ཐེག་པ་

ཆེན་པོོའ་ིཚུལ་གྱི་མཆོོག །ཅེས་པའི་བར་ལྔ་པ་རྡོོ་རྗེ་དབྱིངས་ཀྱི་དཀྱིལ་འཁོོར་ཆེན་པོོ་ལ་བསྟོོད་

པའི་ལེའུ་ཤློོཀ་བཅུ་བཞི། སངས་རྒྱས་རྣམ་པར་སྣང་མཛད་ཆེ།། ཞེས་པ་ནས། རྡོོ་རྗེ་ལྕགས་

ཀྱུ་ཞགས་པ་ཆེ།། ཞེས་པའི་བར་དྲུག་པ་ཆོོས་ཀྱི་དབྱིངས་ཀྱི་ཡེ་ཤེས་ཀྱི་ལེའུ་ཤློོཀ་ཉི་ཤུ ་རྩ་

བཞི་དང་རྐང་པ་གསུམ། རྡོོ་རྗེ་འཇིགས་བྱེད་འཇིགས་པར་བྱེད།། ཅེས་པ་ནས། སྒྲ་དང་ལྡན་པ་

རྣམས་ཀྱི་མཆོོག །ཅེས་པའི་བར་བདུན་པ་མེ་ལོོང་ཡེ་ཤེས་ཀྱི་ལེའུ་ཤློོཀ་བཅུ་དང་རྐང་པ་གཅིག 

ཡང་དག་བདག་མེད་དེ་བཞིན་ཉིད།། ཅེས་པ་ནས། ཡེ་ཤེས་མེ་ལྕེ་འོོད་རབ་གསལ།། ཞེས་པའི་

བར་བརྒྱད་པ་སོོར་རྟོོག་ཡེ་ཤེས་ཀྱི་ལེའུ་ཤློོཀ་བཞི་བཅུ་རྩ་གཉིས། འདོོད་པའི་དོོན་གྲུབ་དམ་པ་

སྟེ༑༑ ཞེས་པ་ནས། ནོོར་བུ་ཆེན་པོོ་རིན་ཆེན་ཏོོག །ཅེས་པའི་བར་དགུ་པ་མཉམ་ཉིད་ཡེ་ཤེས་

ཀྱི་ལེའུ་ཤློོཀ་ཉི་ཤུ ་རྩ་བཞི། སངས་རྒྱས་ཀུན་གྱིས་རྟོོགས་བྱ་བ།། ཞེས་པ་ནས། འཇམ་དཔལ་

དཔལ་དང་ལྡན་པའི་མཆོོག  །ཅེས་པའི་བར་བཅུ་པ་བྱ་བ་ནན་ཏན་གྱི་ཡེ་ཤེས་ཀྱི་ལེའུ་ཤློོཀ་

བཅོོ་ལྔ། མཆོོག་སྦྱིན་རྡོོ་རྗེ་མཆོོག་ཁྱོོད་འདུད།། ཅེས་པ་ནས། ཡེ་ཤེས་སྐུ་ཉིད་ཁྱོོད་ལ་འདུད།། 

ཅེས་པའི་བར་བཅུ་གཅིག་པ་ཡེ་ཤེས་ལྔའི་སྒོོ་ནས་བསྟོོད་པའི་ལེའུ་ཤློོཀ་ལྔ་བཅས་འདི་ཡན་

ཤློོཀ་བརྒྱ་དང་དྲུག་ཅུ་རྩ་གཉིས། ཨཱོཾསརྦདྷརྨ  ཞེས་པ་ནས། ཛྙཱནགརྦྷཨཱཿ ཞེས་པའི་བར་བཅུ་

གཉིས་པ་སྔགས་ཀྱི་ལེའུ་ཚིག་ལྷུག །དེ་ནས་དཔལ་ལྡན་རྡོོ་རྗེ་འཆང་།། ཞེས་པ་ནས། རྫོོགས་

པའི་སངས་རྒྱས་ཀུན་གྱིས་བཤད།། ཅེས་པའི་བར་བཅུ་གསུམ་པ་རྗེས་སུ་ཡི་རང་གི་ལེའི་ཤློོཀ་

ལྔ་ཡོོད་ཅིང་། ལེའུ་བཅུ་གཅིག་པའི་མཇུག་ཏུ་ཕན་ཡོོན་གསུངས་པ་རྣམས་ཚིག་ལྷུག་ཡིན་པས་

ཤློོཀའི་གྲངས་ཀྱིས་མ་བཅད་དོོ།། རྒྱ་འགྲེལ་རྣམས་སུ་ཤློོཀའི་གྲངས་ཚད་གསལ་བའི་དབང་

གིས་མཚན་བརྗོོད་ཀྱི་ཚིགས་སུ་བཅད་པ་རྣམས་ཆད་ལྷག་མེད་པར་དག་ཞུས་བྱ་བདེ་ཡོོད་པའི་

དབང་གིས་ད་བར་གཞུང་ཚད་མ་ཉམས་པར་གནས་ཡོོད།

   ༧༽  ད་ལྟའི་དཔེ་དེབ་འདིའི་ཞུ་སྒྲིག་བྱེད་ཚུལ།

    སྤྱིར་ཤོོང་འགྱུར་འགྱུར་བཟང་ཤོོས་སུ་བརྩི་བ་མ་ཟད། བཀའ་འགྱུར་པར་མ་ཚང་མའི་ནང་

འགྱུར་དེ་རང་བཞུགས་ཡོོད་ཀྱང་། བོོད་ཀྱི་ཆོོས་སྡེ་ཆེན་པོོ་ཁག་གིས་མཚོན་མཚན་བརྗོོད་ཁ་

འདོོན་བྱེད་མཁན་ཕལ་ཆེ་བས་རྒྱུན་འདོོན་ལོོ་ཆེན་གྱི་འགྱུར་རང་ལ་གོོམས་པ་མ་ཟད། རྒྱ་བོོད་

ཀྱི་འགྲེལ་པ་ཕལ་མོོ་ཆེའི་ནང་གི་རྩ་ཚིག་ཀྱང་ལོོ་ཆེན་གྱི་འགྱུར་དང་མཐུན་ཚབ་ཤིན་ཏུ་ཆེ་བས་

དཔེ་དེབ་འདིའི་ནང་འགྱུར་གཉིས་ཀ་ཞུ་སྒྲིག་གིས་པར་སྐྲུན་ཞུས་ཡོོད།

  ཀ༽ ལོོ་ཆེན་གྱི་འགྱུར་བོོད་ཀྱི་པར་མ་དཔེ་ཐུང་ཞིག་ཕྱི་ལོོ་ ༡༩༥༩ ལོོར་བཙན་བྱོོལ་དུ་

འབྱོོར་ནས་རིང་པོོ་མ་སོོང་བར་ཁོོ་བོོར་ལག་སོོན་བྱུང་བ་དེ་ལ་གཞི་བྱས། དྷ་ས་བོོད་ཀྱི་དཔེ་

མཛོད་ཁང་དུ་བཞུགས་པའི་ཕུག་བྲག་བྲིས་མ་དང་བསྡུར་བའི་ཐོོག །པད་དཀར་གྱིས་མཛད་པའི་

འགྲེལ་པ་དྲི་མེད་འོོད་དང་། དྲི་མེད་བཤེས་གཉེན་གྱིས་མཛད་པའི་མཚན་དོོན་གསལ་བར་བྱེད་

པའི་སྒྲོོན་མ་བཅས་རྒྱ་འགྲེལ་གཉིས་ཀའི་ནང་རྩ་ཚིག་ཡོོངས་རྫོོགས་གསལ་བ་དང་བསྡུར་བའི་

ཐོོག༑ རྙིང་མའི་བཀའ་མའི་ནང་བཞུགས་པའི་འཕགས་པ་འཇམ་དཔལ་མཚན་བརྗོོད་ཀྱི་འགྲེལ་

པ་རིན་པོོ་ཆེ་ཉི་ཟླ་འབར་བའི་སྒྲོོན་མེ་ཞེས་བྱ་བ་སློོབ་དཔོོན་པདྨས་བཤད་ཅིང་སྐ་བ་དཔལ་

བརྩེགས་ཀྱིས་བོོད་སྐད་དུ་བསྒྱུར་བར་གསལ་བ་དེ་བཞིན་འགྲེལ་ཚུལ་དང་བརྡ་ཆད་འགྲེལ་པ་

གཞན་གང་དང་མི་འདྲ་བར་ཁྱད་ཐོོན་པ་ཞིག་འདུག་པ་དེའི་ནང་གསལ་བའི་རྩ་ཚིག་དང་ཡང་

བསྡུར་ཞིང་། མཚོ་སྔོོན་མི་རིགས་དཔེ་སྐྲུན་ཁང་ནས་ཕྱི་ལོོ་ ༡༩༩༦ ལོོར་པར་དུ་བསྐྲུན་པའི་

བསྟོོད་སྨོོན་ཕྱོོགས་བསྒྲིགས་ཞེས་པའི་དེབ་ཆུང་ནང་འཁོོད་པའི་མཚན་བརྗོོད་དེ་ཤོོང་འགྱུར་

མིན་ནའང་། ལོོ་ཆེན་གྱི་འགྱུར་དང་མི་མཐུན་པའི་ཚིགས་རྐང་འགའ་ཤས་འདུག་པ་མ་ཟད། ལོོ་

ཤོོང་གཉིས་ཀའི་འགྱུར་དུ་མ་གསལ་བའི་དབུ་མཇུག་གི་སྔགས་ཚིག་རྣམས་ཀྱང་བོོད་སྐད་དུ་

བསྒྱུར་འདུག་པ་དེ་སྒྱུར་བ་པོོའམ་བསྒྱུར་བཅོོས་མཛད་མཁན་སུ་ཡིན་གྱི་མཚན་མ་གསལ་མོོད། 

དུས་ཕྱིས་ཀྱི་མཁས་དབང་ཞིག་གིས་བསྒྱུར་བཅོོས་དང་ཁ་སྣོོན་མཛད་པ་ཡིན་ནམ་སྙམ་སྟེ། དེ་

དང་ཡང་བསྡུར་ཡོོད། གོོང་གསལ་མ་དཔེ་དྲུག་པོོ་བསྡུར་སྐབས་དྭོོགས་མ་ཆོོད་པ་རྣམས་ད་

ལྟའི་ལེགས་སྦྱར་དུ་བཞུགས་པའི་མཚན་བརྗོོད་ཞུ་སྒྲིག་རྗེས་ཤོོས་མཁས་དབང་བནརསིལཱལ་

གྱིས་ཕྱི་ལོོ་ ༡༩༩༤ ལོོར་པར་བའི་རྒྱ་དཔེར་གཏུགས་ཏེ་དག་ཐེར་ཅི་ཐུབ་བྱས་ཁུལ་ཡིན།

    མ་དཔེ་ཁག་ཏུ་ཚིག་བརྗོོད་མི་འདྲ་བ་ཐོོན་རིགས་ནས་གང་དག་པར་མངོོན་པ་དེ་དཀྱུས་

སུ་བཞག་ཅིང་། དག་མིན་ཐེ་ཚོམ་ཅན་རྣམས་དཔྱོོད་ལྡན་རྣམས་ཀྱི་དཔྱད་གཞིར་གཤམ་མཆན་

དུ་བཀོོད་ཡོོད། མ་དཔེ་གང་རུང་གི་ཡིག་ནོོར་མ་དག་པ་ཡིན་པ་གསལ་རྟོོགས་ཐུབ་རིགས་

རྟགས་(  )འདི་ལྟ་བུའི་ནང་མ་དག་ཅེས་ཁ་ཚོན་བཅད་དེ་མཆན་འགོོད་བྱས་ཡོོད་ཀྱང་། མ་དག་

པར་ངེས་ཀྱང་སྣང་མེད་དུ་མ་བཞག་པ་ནི་འདི་དག་ཀྱང་དཔྱད་གཞིར་འོོས་པར་རེ་བ་ཡིན།

   ཚིགས་རྐང་སོོ་སོོའ་ིམཐའ་མའི་ཚིག་  ‘པ’  ‘པོོ’  ‘འཆང་’  ‘བདག’ ‘སྟེ’  ‘ནི’ སོོགས་

འདྲ་མིན་མང་པོོ་འདུག་པ་དེ་དག་བརྗོོད་དོོན་གྱི་གོོ་རྟོོགས་ལ་དེ་ཙམ་འགལ་རྐྱེན་དུ་མ་མངོོན་

ཡང་༑ ཚིགས་རྐང་དཀྱུས་སུ་བོོད་སྐད་དུ་སྒྲ་མཚུངས་པའི་ཡིག་ནོོར་མང་དག་ཅིག་བར་སྐབས་

ཀྱི་པར་མ་རྣམས་སུ་བྱུང་འདུག་པ་དེ་དག་དགོོངས་འགྲེལ་ཁག་དང་། རྒྱ་དཔེར་གཏུགས་ཏེ་ཞུ་

དག་མ་བྱས་ན་གཞུང་དོོན་གོོ་ནོོར་ཆེན་པོོ་ཡོོང་སྲིད་པའང་ཇི་སྙེད་ཅིག་འདུག་པ་རེ་ཟུང་དཔེར་

མཚོན་ན་  ‘བཀའ་’དང་‘དགའ’  ཡང་། ‘བརྟན’དང་‘བསྟན’  ‘རིག’དང་‘རིགས’  ‘གྲགས’དང་

‘གྲག’  ‘སྒྲ’དང་‘དགྲ’  ‘ཀླུ’དང་‘གླུ’  ‘འཇིགས་ཆེན’དང་‘འཇིག་རྟེན’  ‘གཞི’དང་‘བཞི’  ནོོར་བ་

ལྟ་བུ་སྟེ་དཔེར་ན་ལེའུ་དང་པོོའ་ིཤློོཀ་བཅུ་གསུམ་པའི་རྐང་པ་གསུམ་པར་ ‘དཔག་མེད་རྣམས་

ཀྱིས་དགའ་བཞིན་དུ།།’  ཞེས་པར་  ‘བཀའ་བཞིན་དུ།།’  ཞེས་བྲིས་པ་དང་། ལེའུ་ལྔ་པའི་ཤློོཀ་

དགུ་པའི་རྐང་པ་གསུམ་པར་  ‘བཟོོད་ཆེན་འཆང་བ་བརྟན་པ་པོོ།།’  ཞེས་པར་  ‘བསྟེན་པ་པོོ།།’  

ཡང་ན་  ‘བསྟན་པ་པོོ།།’  ཞེས་བྲིས་པ་དང་། ལེའུ་དང་པོོའ་ིཤློོཀ་བཅུ་བཞི་པའི་རྐང་པ་དང་པོོར། 

‘མགོོན་པོོ་རིག་མཆོོག་ཆེན་པོོ་སྟེ།།’  ཞེས་པར་   ‘རིགས་མཆོོག’  ཅེས་བྲིས་པ་དང་། ལེའུ་

བདུན་པའི་ཤློོཀ་གཉིས་པའི་རྐང་པ་གསུམ་པར། ‘རྡོོ་རྗེ་གྲགས་པ་རྡོོ་རྗེ་སྙིང་།།’  ཞེས་པར་  ‘རྡོོ་

རྗེ་དྲག་པོོ’  ཞེས་བྲིས་པ། ལེའུ་དེའི་ཤློོཀ་བཅུ་པའི་རྐང་པ་དང་པོོར་  ‘འཇམ་དབྱངས་ཆེན་པོོ་སྒྲ་

ཆེ་བ།།’  ཞེས་པར་  ‘དགྲ་ཆེ་བ།།’ ཞེས་བྲིས་པ་དང་། ལེའུ་བརྒྱད་པའི་ཤློོཀ་བཅུ་པའི་རྐང་པ་

གསུམ་པར། ‘སེམས་ཅན་ཀུན་གྱི་ཀླུ་ཆེན་པོོ།།’ ཞེས་པར་  ‘གླུ་ཆེན་པོོ།།’ ཞེས་བྲིས་པ། ལེའུ་

དེའི་ཤློོཀ་བཅུ་དྲུག་པའི་རྐང་པ་གསུམ་པར། ‘འཇིགས་ཆེན་སྒྲ་སྟེ་རབ་ཀྱི་མཆོོག །’  ཅེས་པར་  

‘འཇིག་རྟེན་དགྲ་སྟེ’  ཞེས་བྲིས་པ། ལེའུ་དགུ་པའི་ཤློོཀ་བཞི་པའི་རྐང་པ་དང་པོོར། ‘ས་ཡི་

དཀྱིལ་འཁོོར་གཞི་ཡི་ཁྱོོན།།’  ཞེས་པར་  ‘བཞི་ཡི་ཁྱོོན’  ཅེས་བྲིས་པ་ལྟ་བུ་མཚོན་པ་ཙམ་སྟེ་

དེ་རིགས་དོོན་ལ་འཁྲུལ་གཞི་ཅན་གྱི་མིང་ཚིག་རྣམས་གཞུང་འདིར་ཀློོག་པ་ཐོོས་བསམ་གནང་

མཁན་རྣམས་ཀྱིས་ཐུགས་སྣང་གནང་གལ་ཆེ། གཞན་ཡང་བྱེད་སྒྲ་དང་འབྲེལ་སྒྲ་ཡོོད་མེད་དང་། 

ཕན་ཚུན་བསྣོོལ་བ། དེ་བཞིན་དུས་གསུམ་གྱི་འབྲི་ཚུལ་མི་འདྲ་བ་སོོགས་ཇི་སྙེད་ཅིག་འདུག་པ་

དེ་དག་དེ་ཙམ་འཁྲུལ་གཞི་མི་ཆེ་ཡང་ཐོོས་བསམ་གཏིང་ཟབ་གནང་མཁན་རྣམས་ལ་སྨན་པར་

རེ་སྟེ་ཐམས་ཅད་གཤམ་མཆན་དུ་བཀོོད་ཡོོད།

  ཁ༽  ཤོོང་ལོོ་བློོ་གྲོོས་བརྟན་པའི་འགྱུར་དེ་ཡི་གེ་མ་དག་པ་ཅུང་ཉུང་བ་དང་། པེ་ཀིང་། 

སྣར་ཐང་། སྡེ་དགེ །ལྷ་ས་བཅས་བཀའ་འགྱུར་པར་མ་ཁག་བཞི་ཕན་ཚུན་མཚུངས་བསྡུར་ཞུས་

པ་ཙམ་ལས་འགྲེལ་པ་དང་པར་མ་གཞན་མཚུངས་བསྡུར་ཞུ་ཡུལ་མ་བྱུང་བ་མ་ཟད། ཅོོ་ནེ་དང་

ལི་ཐང་བཀའ་འགྱུར་གྱི་དཔེ་ཡང་མ་རྙེད་པས་མཚུངས་བསྡུར་མ་ཐུབ། པར་མ་བཞིའི་ནང་བརྗོོད་

ཚིག་མཐུན་མིན་ཡོོད་རིགས་རྒྱ་དཔེ་དང་གང་མཐུན་དཀྱུས་སུ་བཞག་ཅིང་། མི་མཐུན་པ་གཤམ་

མཆན་དུ་བཀོོད་པ་ལགས།

    ༨༽  ཟུར་རྒྱན་ཁག

  མཚན་བརྗོོད་ཀྱི་ལེའུ་བཅུ་གཅིག་པའི་མཇུག་ཏུ་ཚིག་ལྷུག་ཏུ་གསུངས་པའི་ཕན་ཡོོན་གྱི་

སྡེ་ཚན་ཞིག་ཡོོད་ཀྱང་། རྒྱུན་འདོོན་བྱ་སྲོོལ་མ་དར་བས་བོོད་ཀྱི་ཆོོས་སྤྱོོད་ཀྱི་ཕྱག་དཔེ་ཕལ་མོོ་

ཆེའི་ནང་མེད་པ་མ་ཟད། རྒྱ་བོོད་ཀྱི་འགྲེལ་མཛད་མང་པོོས་ཀྱང་ལེ་ཚན་འདིའི་འགྲེལ་བཤད་

མཛད་མི་འདུག་ཅིང་། རྗེ་དགེ་འདུན་རྒྱ་མཚོས་ཀྱང་“ཕན་ཡོོན་གྱི་ལེའུ་ཤོོང་འགྱུར་དུ་བྱུང་ཡང་

ད་ལྟ་འདོོན་པའི་ཡོོངས་གྲགས་འདི་ལ་མི་སྣང་ཞིང་། ཚིག་རིས་ཀྱང་ཤིན་ཏུ་གོོ་སླ་བར་མཐོོང་སྟེ། 

གྲངས་དཔེ་མེད་འཚོ་ལྟར་བཅུ་གསུམ་དུ་བསྡུས་ནས་འཆད་པ་ལ།” ཞེས་གསུངས་པས། འདིར་

ཡང་གཞུང་དཀྱུས་སུ་མ་བཀོོད། འོོན་ཀྱང་མཚན་བརྗོོད་ཀྱི་ཡན་ལག་ཆ་ཚང་བའི་ཆེད་ཕན་ཡོོན་

རྗེས་སུ་བསྟན་པའི་ལེ་ཚན་ལོོ་ཆེན་འགྱུར་དང་ཤོོང་འགྱུར་གཉིས་ཀ་ཟུར་རྒྱན་དུ་བཀོོད་ཡོོད། 

   བོོད་བརྒྱུད་ནང་བསྟན་རྗེས་འཇུག་པ་རྣམས་ཀྱི་ཁྲོོད་གནའ་སྲོོལ་གྱི་འཇམ་དཔལ་མཚན་

བརྗོོད་ཁ་འདོོན་བྱེད་མཁན་མང་ཡང་རྒྱུད་དང་རྒྱ་གཞུང་ནས་བཤད་པའི་འདོོན་ཐབས་ལྟར་

འདོོན་མཁན་དཀོོན་པས་འདོོན་ཐབས་མང་པོོ་ཡོོད་པའི་ནང་ནས་བོོད་ལ་བཀའ་དྲིན་ཆེ་བ་ཁ་ཆེ་

པཎ་ཆེན་ཤཱཀྱཤྲཱིབྷདྲས་མཛད་པའི་མཚན་བརྗོོད་ཀློོག་པའི་མན་ངག་དང་། གཞུང་འདིའི་འགྲེལ་

བྱེད་ཆེན་པོོ་སློོབ་དཔོོན་འཇམ་དཔལ་བཤེས་གཉེན་གྱིས་མཛད་པའི་འཇམ་དཔལ་གྱི་མཚན་

གདོོན་པའི་མན་ངག །བོོད་ཀྱི་སྙིགས་དུས་ཀྱི་མཧཱཔཎྜིཏ་གུང་ཐང་འཇམ་དཔལ་དབྱངས་ཀྱིས་

མཛད་པའི་འཇམ་དཔལ་མཚན་བརྗོོད་ཀྱི་འདོོན་ཐབས་ཁག་གཉིས་བཅས་རྩ་གཞུང་གི་སྔོོན་དུ་

བཀོོད་ཡོོད་པ་དང་།

  ཤིན་ཏུ་ཟབ་གསང་གི་རྒྱ་དང་ལྡན་པའི་འཇམ་དཔལ་མཚན་བརྗོོད་ཀྱི་ཡང་སྙིང་ཤོོག་གཅིག་

མ་དང་། མཁས་གྲུབ་ནོོར་བཟང་རྒྱ་མཚོའི་གསུང་༸གོོང་ས་ཐམས་ཅད་མཁྱེན་པའི་ཞབས་

བརྟན་ཤློོཀ་གཉིས་བཅས་རྟགས་རྟེན་ལ་བསམས་ཏེ་རྩ་གཞུང་གི་མཇུག་ཏུ་བཀོོད་ཡོོད།

    ༩༽  ཡི་རངས་བསྔགས་བརྗོོད།

 འཇམ་དཔལ་མཚན་བརྗོོད་འགྱུར་མི་འདྲ་བ་གཉིས་དང་། ཐམས་ཅད་མཁྱེན་པ་དགེ་འདུན་

རྒྱ་མཚོས་མཛད་པའི་རྒྱ་ཆེར་བཤད་པ་བཅས་དེང་རབས་ཀྱི་ཡིག་གཞི་ཉམས་ཞིབ་བྱེད་ཚུལ་

དང་མཐུན་པར་ཞུ་སྒྲིག་ཚད་ལྡན་གྱི་ལམ་ནས་པར་སྐྲུན་བྱ་རྒྱུའི་ལས་གཞི་ལག་ཏུ་བླངས་རྗེས་

དུས་ཚོད་ཧ་ཅང་ཐུང་ངུ་ལས་མེད་པས་ཇི་བཞིན་འགྲུབ་མིན་སོོམ་ཉིའི་གནས་སུ་གྱུར་རུང་། ཞུ་

སྒྲིག་གི་བྱ་བར་བྱང་ཆུབ་པའི་ཚེ་དང་ལྡན་པ་བསྟན་འཛིན་དོོན་ཡོོད་ཀྱིས་ངལ་བ་ཁྱད་བསད་

ཉིན་མཚན་ལྟོོས་མེད་ཀྱིས་འབད་བརྩོོན་ཤུ གས་དྲག་བྱས་པའི་འབྲས་བུར་ད་ལམ་པར་སྐྲུན་ཐུབ་

ཙམ་བྱུང་བ་འདི་ཡི་རངས་བསྔགས་བརྗོོད་ཀྱི་ཡུལ་དུ་གྱུར།

  ཞུ་སྒྲིག་གི་བྱ་བར་མཐུན་འགྱུར་གནང་མཁན་དྷ་ས་བོོད་ཀྱི་དཔེ་མཛོད་ཕྱག་དཔེ་གསུང་

རྟེན་ཁང་གི་འགན་འཛིན་སྐུ་ཞབས་བློོ་བཟང་ཤཱསྟྲཱི་མཆོོག་དང་། ཝཱཎ་དབུས་བོོད་ཀྱི་ཆེས་མཐོོའ་ི

གཙུག་ལག་སློོབ་ཁང་ཉམས་ཞིབ་སྡེ་ཚན་གྱི་རྩོོམ་སྒྲིག་ལས་རོོགས་སྐུ་ཞབས་རྒྱལ་མཚན་རྣམ་

གྲོོལ་མཆོོག་སོོགས་དངོོས་དང་བརྒྱུད་པའི་སྒོོ་ནས་མཐུན་འགྱུར་གནང་མཁན་ཡོོངས་ལ་བཀའ་

དྲིན་རྗེས་དྲན་ཞུ་རྒྱུ་དང་།

  པར་རྩ་འཇུག་སྒྲིག་གི་ལས་རིམ་དཀའ་རྙོོག་ཅན་དེ་དག་ཆོོས་རིག་ལས་ཁུངས་ཀྱི་ལས་བྱེད་

འཆི་མེད་དབང་མོོས་ངལ་བ་ལ་མ་འཛེམས་པར་བརྩོོན་ཤུ གས་དྲག་པོོས་བསྒྲུབས་པར་ལེགས་

སོོ་བསྔགས་བརྗོོད་ཡོོད། དེ་བཞིན་ཚེ་དང་ལྡན་པ་བསྟན་འཛིན་ལུང་རྟོོགས་དང་འཇིགས་མེད་

པ་སངས་ནས་ཀྱང་མཐུན་འགྱུར་ཅི་རིགས་བསྒྲུབས་པར་ལེགས་སོོ་ཡོོད།

  དུས་ཡུན་ཧ་ཅང་ཐུང་ངུའི་ནང་དཔེ་དེབ་པར་སྐྲུན་བྱེད་རྒྱུ་དཀའ་བའི་བྱ་བ་ཞིག་ཡིན་མོོད། 

ཝཱཎ་སུརབྷི་པར་ཁང་གི་སྦྱིན་བདག་དང་ལས་བྱེད་ཚང་མས་ཁོོ་བོོའ་ིརེ་འདུན་ལྟར་ལེགས་པར་

བསྒྲུགས་པ་ལའང་སྙིང་ནས་བསྔགས་བརྗོོད་ཞུ་རྒྱུ་བཅས་བཙུན་གཟུགས་བློོ་བཟང་བསྟན་འཛིན་

གྱིས་བྲེལ་སྟབས་སུ་སྨྲས་པར་ནོོངས་པ་ཅི་མཆིས་ཆོོས་ཀྱི་སྤྱན་ལྡན་རྣམས་ཀྱིས་བཟོོད་པར་

མཛད་དུ་གསོོལ། ཇཡཇགཏ།྄། །། 



༈ རྒྱ་ཆེར་བཤད་པའི་སྔོོན་གླེང་།

༄༅།། བླ་མ་དང་དབྱེར་མ་མཆིས་པའི་འཕགས་པ་འཇམ་དཔལ་ཡེ་ཤེས་སེམས་དཔའ་ལ་

ཕྱག་འཚལ་ཞིང་སྐྱབས་སུ་མཆིའོོ།། བརྩེ་བ་ཆེན་པོོས་དུས་དང་གནས་སྐབས་ཐམས་ཅད་དུ་

རྗེས་སུ་བཟུང་དུ་གསོོལ། དཔལ་ལྡན་འཇམ་དཔལ་ངག་གི་དབང་ཕྱུག་བློོ་གྲོོས་བཟང་ལྡན་ཡེ་

ཤེས་སྐུ་བརྙེས་བདེར་གཤེགས་ཀུན་གྱི་ཡབ་གྱུར་ཀྱང་།། རྒྱལ་བའི་བསྟན་ལ་རྒྱལ་སྲས་ཚུལ་

འཛིན་རྒྱ་ཆེན་འཕྲིན་ལས་མཐའ་ཡས་འགྲོོ་བའི་ཁམས་མོོས་དབང་པོོའ་ིརྗེས་འགྲོོ་བ།། གང་

གསུང་བདུད་རྩིའི་རོོལ་མཚོ་གཏིང་བྲལ་འཆད་རྩོོད་རྩོོམ་པའི་རླབས་འཕྲེང་ཡིད་འོོང་སྲིད་པ་

གསུམ་གྱི་བླ་ན་གཡོོ།། སྟོོབས་བཅུའི་དཔལ་ལ་མངའ་དབང་ཡོོངས་བསྒྱུར་འགྲོོ་བའི་མགོོན་པོོ་

ཐུགས་རྗེའི་གཏེར་ཆེན་མཚུངས་པ་མེད་པའི་སྡེ་དེས་སྐྱོོངས།། 

  ༡༽ འཇམ་དཔལ་མཚན་བརྗོོད་ཀྱི་རྒྱ་ཆེར་བཤད་པ།

  དེ་ཡང་འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྒྱ་ཆེར་བཤད་པ་རྡོོ་

རྗེའི་རྣལ་འབྱོོར་གྱི་དེ་ཁོོ་ན་ཉིད་སྣང་བར་བྱེད་པའི་ཉི་མ་ཆེན་པོོ་ཞེས་བྱ་བ་རྒྱལ་མཆོོག་སྐུ་ཕྲེང་

གཉིས་པ་ཐམས་ཅད་མཁྱེན་པ་དགེ་འདུན་རྒྱ་མཚོ་དཔལ་བཟང་པོོས་མཛད་པ་འདི་ནི་མཚན་

བརྗོོད་ཀྱི་རྒྱ་བོོད་གཉིས་ཀའི་འགྲེལ་པ་ཐམས་ཅད་ཀྱི་ནང་ནས་ཆེས་ཁྱད་པར་དུ་འཕགས་པ་

ཞིག་དང་། སེམས་འགྲེལ་སྐོོར་གསུམ་དང་མཐུན་པར་མཚན་བརྗོོད་དུས་འཁོོར་ལུགས་སུ་

འགྲེལ་བའི་བོོད་འགྲེལ་རྣམས་ཀྱི་ནང་ནས་སྔོོན་མེད་པའི་ལེགས་བཤད་གསར་པ་ཞིག་ཡིན། 

སྤྱིར་འཇམ་དཔལ་མཚན་བརྗོོད་ཀྱི་འགྲེལ་པ་ལ་མཚན་བརྗོོད་རྣལ་འབྱོོར་རྒྱུད་དུ་བཀྲལ་བ་དང་། 

བླ་མེད་ཀྱི་རྒྱུད་དུ་བཀྲལ་བ་གཉིས་དང་། བླ་མེད་དུ་བཀྲལ་བ་ལའང་བླ་མེད་སྤྱི་འགྲོོ་དང་མཐུན་

པ་དང་། དུས་འཁོོར་ལུགས་ཀྱི་སེམས་འགྲེལ་སྐོོར་གསུམ་དང་མཐུན་པར་བཀྲལ་བ་གཉིས་སུ་

ཡོོད་པ་དང་། དེ་དག་ལ་རྒྱ་འགྲེལ་གྲགས་ཆེ་བ་ཇི་ཙམ་ཡོོད་པ་སོོགས་རྒྱ་ཆེར་བཤད་པ་ཉིད་དུ་

མདོོ་ཙམ་གསལ་བ་མ་ཟད། མཚན་བརྗོོད་ཀྱི་རྒྱ་བོོད་ཀྱི་འགྲེལ་པ་རྣམས་ཀྱི་དཀར་ཆག་གཞུང་

འདིའི་ཟུར་རྒྱན་དུ་བཀོོད་ཡོོད་པས་འདིར་ཞིབ་ཏུ་སྤྲོོས་པའི་ངལ་བ་མ་བྱས་ཤིང་། རྒྱ་ཆེར་བཤད་

པ་འདིའི་ཁུངས་གཏུགས་ཡུལ་གཙོ་བོོ།  ༡༽  རྒྱལ་པོོ་པདྨ་དཀར་པོོས་མཛད་པའི་འཕགས་

པ་འཇམ་དཔལ་གྱི་མཚན་ཡང་དག་པར་བརྗོོད་པའི་འགྲེལ་པ་དྲི་མ་མེད་པའི་འོོད་ཅེས་བྱ་བ། 

དཔལ་བསོོད་སྙོོམས་པ་ཆེན་པོོས་བསྒྱུར་བ།  ༢༽   སློོབ་དཔོོན་དཔེ་མེད་འཚོས་མཛད་པའི་

འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་འགྲེལ་པ་བདུད་རྩིའི་ཐིགས་པ་

སྒྲོོན་མ་གསལ་བ་ཞེས་བྱ་བ། སུགཏཤྲཱི་དང་། ངྷརྨཀཱིརྟི། རྡོོ་རྗེ་རྒྱལ་མཚན་བཅས་ཀྱིས་བསྒྱུར་བ།  

༣༽   སློོབ་དཔོོན་ཉི་མ་དཔལ་ཡེ་ཤེས་ཀྱིས་མཛད་པའི་འཕགས་པ་མཚན་ཡང་དག་པར་བརྗོོད་

པའི་མདོོར་བཤད་བདུད་རྩིའི་ཐིགས་པ་ཞེས་བྱ་བ། ནོོར་བུ་དཔལ་ཡེ་ཤེས་དང་། ཉི་མའི་དབང་

པོོའ་ིའོོད་ཟེར། ཆོོས་རྗེ་དཔལ་བཅས་ཀྱིས་བསྒྱུར་བ་གསུམ་ཡིན་ཞིང་།  ༤༽  མིའི་དབང་པོོ་

གྲགས་པས་མཛད་པའི་འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྣམ་པར་

བཤད་པ་ཨབྷཡབཛྲ་དང་། སྦལ་རྡོོ་རྗེ་རྒྱལ་པོོས་བསྒྱུར་བ།  ༥༽  འཕགས་པ་འཇམ་དཔལ་གྱི་

མཚན་ཡང་དག་པར་བརྗོོད་པའི་ཕན་ཡོོན་གྱི་འགྲེལ་པ་དུས་ཞབས་པས་མཛད་པ་ཨབྷཡབཛྲ་

དང་༑ རྡོོ་རྗེ་རྒྱལ་པོོས་བསྒྱུར་བ་གཉིས་ནས་ཀྱང་ལེགས་ཆ་ཅི་རིགས་བཞེས་འདུག །

   དེའང་དང་པོོ་བྱང་ཆུབ་སེམས་དཔའ་པདྨ་དཀར་པོོས་མཛད་པའི་དྲི་མ་མེད་པའི་འོོད་ནི་

གཞུང་འདིའི་རྒྱ་འགྲེལ་ཐམས་ཅད་ཀྱི་ནང་ནས་གཙོ་བོོར་གཟུང་འོོས་ཏེ། དཔལ་དུས་ཀྱི་འཁོོར་

ལོོའ་ིབསྡུས་པའི་རྒྱུད་ཀྱི་འགྲེལ་བྱེད་དུ་ལུང་གིས་ཟིན་པའི་འཇིག་རྟེན་དབང་ཕྱུག་གི་རྣམ་འཕྲུལ་

རྒྱལ་པོོ་པདྨ་དཀར་པོོས་དཔལ་དུས་ཀྱི་འཁོོར་ལོོའ་ིབསྡུས་རྒྱུད་ཀྱི་འགྲེལ་ཆེན་ལའང་དྲི་མེད་

འོོད་ཅེས་བཏགས་ཤིང་། དེ་དང་མཚན་མཐུན་པར་མཚན་བརྗོོད་ཀྱི་འགྲེལ་པ་དེའང་དྲི་མེད་འོོད་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།22

ཅེས་བཏགས་པ་དང་། གཞུང་གཉིས་ཀྱི་ཚིག་རིས་ཀྱང་མཐུན་པ་མ་ཟད། མཆོོད་བརྗོོད་མི་འདྲ་

བ་མེད་པར་གཅིག་གྱུར་དང་། དུས་འགྲེལ་དྲི་མེད་འོོད་ལ་ཞལ་འཕངས་པའང་ཅི་རིགས་འདུག་

གོོ༑ དགེ་སློོང་རྡོོ་རྗེ་འཛིན་པ་དཔལ་བསོོད་སྙོོམས་པ་ཆེན་པོོ་སྟེ། བོོད་སྐད་དུ་རྩ་མི་སངས་

རྒྱས་གྲགས་ཞེས་ཞུ་བ་དེ་ནི་མཁས་གྲུབ་གཉིས་ལྡན་གྱི་སྐྱེས་ཆེན། འཕགས་ཡུལ་གྱི་འགྲན་ཟླ་

མེད་པའི་མཁས་དབང་འཇིགས་མེད་འབྱུང་གནས་སྦས་པ་ཆེན་པོོའ་ིདངོོས་ཀྱི་སློོབ་མར་གྱུར་

ཅིང་༑ དཔལ་རྡོོ་རྗེ་གདན་གྱི་གཙུག་ལག་ཁང་གི་མཁན་པོོའང་གནང་བའི་གྲགས་ཅན་ཞིག་ཡིན་

པ་དེས་བསྒྱུར་ཞིང་། ཁོོང་གིས་གཞུང་འདིའི་འགྱུར་བྱང་དུ། “འཇིག་རྟེན་དང་འཇིག་རྟེན་ལས་

འདས་པའི་དབང་གི་ཁྱད་པར་དང་། འགྱུར་བའི་བདེ་བ་དང་མི་འགྱུར་བའི་ཁྱད་པར་གསལ་བར་

སྟོོན་པ་ལ་མཚན་ཡང་དག་པར་བརྗོོད་པ་དང་། དུས་ཀྱི་འཁོོར་ལོོ་དུས་གཅིག་ཏུ་འགྲེལ་པ་དྲི་

མ་མེད་པའི་འོོད་དུ་བཀྲལ་ལོོ།།” ཞེས་སོོགས་དྲི་མེད་འོོད་གཉིས་ཀའི་མཛད་པོོ་པདྨ་དཀར་པོོ་

ཉིད་ཡིན་པར་གསལ་སྟོོན་མཛད་ཡོོད་ཅིང་།  རྗེ་དགེ་འདུན་རྒྱ་མཚོས་ཀྱང་“འདི་བུ་སྟོོན་ཆོོས་

འབྱུང་གི་དཀར་ཆག་ཏུ་མ་ཆུད་ཀྱང་། དཔལ་རྩེད་ཐང་དང་། རི་བོོ་སྡེ་ཆེན་གྱི་བསྟན་འགྱུར་ནང་

བཞུགས་སོོ།།” ཞེས་གསུངས་ཏེ་ཚད་མར་མཛད་ནས། “འདིར་ནི་ཚིག་དོོན་འཆད་པ་ལ་པདྨ་

དཀར་པོོས་མཛད་པའི་དྲི་མེད་འོོད་དང་། དཔེ་མེད་འཚོའི་འགྲེལ་པ། ཉི་མ་དཔལ་གྱི་བདུད་རྩིའི་

ཐིགས་པ་རྣམས་སྐབས་སུ་གང་བབ་དང་འཆད་གང་བདེ་བའི་ཕྱོོགས་གཞིར་བཞག །ལེགས་ཆ་

རྣམས་གུང་ལེགས་པར་བསྒྲིགས་ནས་འཆད་ལ།”  ཞེས་གསུངས་སོོ།། བུ་སྟོོན་ཆོོས་འབྱུང་

གི་དཀར་ཆག་ཏུ་མ་ཚུད་པ་ཐུགས་བདེན་ཡང་། བུ་སྟོོན་གྱི་བསྟན་འགྱུར་གྱི་དཀར་ཆག་ཡིད་

བཞིན་ནོོར་བུ་དབང་གི་རྒྱལ་པོོ་ཞེས་པ་ཞིག་ཟུར་དུ་ཡོོད་པ་དེའི་ནང་ཚུད་ཡོོད། དཀར་ཆག་དེ་

རྗེ་དགེ་འདུན་རྒྱ་མཚོའི་སྤྱན་ལམ་དུ་མ་གྱུར་པ་ཡིན་ཚོད། ཀུན་མཁྱེན་བུའི་དཀར་ཆག་དེའི་

ནང་“མཚན་བརྗོོད་ཀྱི་འགྲེལ་པ་མིའི་དབང་པོོ་གྲགས་པས་མཛད་པ་དང་། མཚན་བརྗོོད་ཀྱི་

འགྲེལ་པ་དྲི་མ་མེད་པའི་འོོད་བྱང་ཆུབ་སེམས་དཔའ་པདྨ་དཀར་པོོས་མཛད་ཟེར་བ། དགེ་སློོང་



རྒྱ་ཆེར་བཤད་པའི་སྔོོན་གླེང་།  23

བསོོད་སྙོོམས་པའི་འགྱུར། མཚན་བརྗོོད་ཀྱི་ཕན་ཡོོན་གྱི་འགྲེལ་པ་སྔགས་ཀྱི་སྙིང་པོོ་བསྡུས་པ་

དུས་ཞབས་པས་མཛད་པ། འདི་གསུམ་བོོད་མ་ཡིན་པར་སྣང་སྟེ། སྔ་མ་རྣམས་ཀྱིས་བྲིས་སྣང་

བས་བཞུགས་སུ་བཅུག་པ་ཡིན།”  ཞེས་གསུངས་འདུག་པ་ནི་དོོན་ལ་གནས་པར་མ་མཐོོང་

ཞིང་༑ བླུན་རྨོོངས་བདག་ལྟ་བུས་ཀུན་མཁྱེན་བུའི་གསུང་ལ་ཀླན་ཀ་འཚོལ་བར་ག་ལ་ནུས་

ཀྱང་༑ གཞུང་གཞན་གཉིས་ཞིབ་པར་མཇལ་ལོོངས་མ་བྱུང་ཡང་། མཚན་བརྗོོད་འགྲེལ་པ་དྲི་མ་

མེད་པའི་འོོད་བོོད་མ་ཡིན་པའི་རྒྱུ་མཚན་མ་མཐོོང་བ་མ་ཟད། གོོང་དུ་སྨོོས་པ་བཞིན་ལོོ་ཙཱ་བ་

ཚད་ལྡན་གྱིས་བསྒྱུར་བ་སོོགས་ལས་རྒྱ་དཔེ་ནས་བསྒྱུར་བ་ཚད་ཐུབ་ཏུ་མངོོན་པས་ཀུན་མཁྱེན་

བུའི་གསུང་དེ་ནི་པཎྜིཏ་མཉམ་པར་མ་བཞག་པའི་གསུང་ཞིག་ཡིན་ནམ་སྙམ། ནམ་ཞིག་མཚན་

འགྲེལ་དྲི་མེད་འོོད་ཀྱི་རྒྱ་དཔེ་ཞིག་རྙེད་སོོན་བྱུང་ན་དྭོོགས་པ་ཆོོད་པར་འགྱུར་རོོ།།

   གཉིས་པ་སློོབ་དཔོོན་དཔེ་མེད་འཚོས་མཛད་པའི་བདུད་རྩིའི་ཐིགས་པ་སྒྲོོན་མ་གསལ་བ་

ནི་གཞུང་འདིའི་རྒྱ་འགྲེལ་ཤིན་ཏུ་གལ་ཆེ་བ་ཞིག་ཡིན་པས་རྗེ་དགེ་འདུན་རྒྱ་མཚོས་ཀྱང་ལུང་

ཁུངས་ཚད་མར་མཛད་འདུག་ཅིང་། འགོོས་ལོོའ་ིདེབ་སྔོོན་དུ་དཔེ་མེད་འཚོ་པདྨ་དཀར་པོོའ་ི

དངོོས་སློོབ་ཏུ་བཞེད་འདུག །སློོབ་དཔོོན་འདི་རྗེ་ནཱ་རོོ་པས་ཀྱང་ཚད་མར་བཟུང་སྟེ་དབང་མདོོར་

བསྟན་གྱི་འགྲེལ་པའི་ནང་ལུང་འདྲེན་ཡང་གནང་ཡོོད། འགྲེལ་པ་འདི་ཆ་ཚང་ཚིགས་བཅད་དུ་

བཞུགས། འདིའི་མཚན་ལ་ཞིབ་མོོ་རྣམ་པར་འཐག་པ་ཞེས་ཀྱང་མཇུག་བྱང་དུ་གསལ། རྒྱ་ཆེར་

བཤད་པ་འདིའི་ནང་གཞུང་འདི་ཕལ་མོོ་ཆེར་དྲངས་པ་ལྟ་བུ་ཞིག་འདུག 

  གསུམ་པ་སློོབ་དཔོོན་ཉི་མ་དཔལ་ཡེ་ཤེས་ཀྱིས་མཛད་པའི་མདོོར་བཤད་བདུད་རྩིའི་ཐིགས་

པ་ཡང་གལ་ཆེའི་རྒྱ་འགྲེལ་ཞིག་ཡིན་པ་དང་། གྲུབ་ཐོོབ་ཉི་མ་དཔལ་ཡེ་ཤེས་ནི་དཔེ་མེད་འཚོ་

ནས་བླ་བརྒྱུད་གཉིས་ཀྱི་རྗེས་ཕེབས་པ་དང་། དུས་འཁོོར་སྦྱོོར་དྲུག་གི་རྒྱུད་འཛིན་མཁས་གྲུབ་

གྲས་ཡིན་ཞིང་། ཁོོང་གི་འགྲེལ་པ་འདི་ཡང་རྗེ་དགེ་འདུན་རྒྱ་མཚོས་ཚད་མར་བཟུང་སྟེ་ལུང་

འདྲེན་ཧ་ཅང་མང་པོོ་མཛད་པ་དང་། སྐབས་མང་པོོར་བདུད་རྩིའི་ཐིགས་པ་རྣམ་གཉིས་ཞེས་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།24

གསུངས་འདུག་ཅིང་། འགྲེལ་པ་འདི་གསུམ་གྱི་མཛད་པ་པོོ་སུ་ཡིན་དང་། རྒྱ་གཞུང་ཡིན་མིན་

ལ་ཐེ་ཚོམ་གྱི་གཞི་མ་མཆིས་སོོ་སྙམ་མོོ།། 

    བཞི་པ་མིའི་དབང་པོོ་གྲགས་པས་མཛད་པའི་འཕགས་པ་འཇམ་དཔལ་གྱི་མཚན་ཡང་

དག་པར་བརྗོོད་པའི་རྣམ་པར་བཤད་པ་འདི་ལ། རྗེ་དགེ་འདུན་རྒྱ་མཚོས། “མིའི་དབང་པོོ་

གྲགས་པས་མཛད་པར་གྲགས་པ་དེ་ནི་དེས་གསུངས་པའི་བརྗེད་བྱང་གཞན་གྱིས་བྱས་པ་ལྟ་

བུར་འདོོད་ན་མ་གཏོོགས། དེ་ཉིད་ཀྱི་ཚིག་སྦྱོོར་བསྒྲིགས་ནས་མཛད་པ་ནི་མ་ཡིན་པར་མངོོན་

ཏེ༑ མཆོོད་བརྗོོད་ཀྱི་འོོག་བསྡུས་དོོན་འགོོད་པའི་མཚམས་སྦྱར་དུ། དེ་ལ་མཚན་ཡང་དག་པར་

བརྗོོད་པའི་དོོན་མ་ལུས་པར་རྟོོགས་པར་བྱ་བའི་ཕྱིར། མིའི་དབང་པོོ་གྲགས་པ་ཞེས་བྱ་བས་དོོན་

གསལ་བར་བསྟན་པའི་ཕྱིར་གསུངས་པ་ཞེས་བྱ་ལ། རྡོོ་རྗེའི་ཚིག་འཆད་པའི་ནུས་པའང་ཧ་ཅང་

ཆེ་རྒྱུ་མི་འདུག་ཅིང་། ཐམས་ཅད་མཁྱེན་པ་བུ་སྟོོན་ཁ་ཆེས་ཀྱང་ཐེ་ཚོམ་གྱི་གཞིར་མཛད་འདུག་

པས༑ འཇམ་དཔལ་གྱི་གསུང་ཡིན་མིན་བརྟག་པར་བྱ་ལ།” ཞེས་གསུངས་འདུག་ཀྱང་། བླ་མའི་

གསུང་སློོབ་མ་གཞན་གྱིས་བརྗེད་བྱང་དུ་བཏབ་པ་རྣམས་གསུང་པ་པོོ་བླ་མ་དེའི་བརྩམས་ཆོོས་

གསུང་འབུམ་དུ་བཞག་པ་རྗེ་ཡབ་སྲས་ཀྱིས་མཚོན་བོོད་ཀྱི་སྔོོན་བྱོོན་གྱི་མཁས་པ་མང་པོོར་

བྱུང་འདུག་པས་འཇམ་དཔལ་གྱི་གསུང་གཞན་གྱིས་བརྗེད་ཐོོར་བཏབ་པ་ཞིག་ཡིན་ཡང་། ཁོོང་

གི་གསུང་དུ་འཇོོག་པར་སྐྱོོན་ཨེ་ཡོོད་སྙམ་པ་མ་ཟད། གཞུང་དེའི་མཇུག་བྱང་དུ་“འཇམ་དཔལ་

གྱི་སྤྲུལ་པ་མིའི་དབང་པོོ་གྲགས་པས་མཛད་པ། བྱང་ཆུབ་སེམས་དཔའ་སྤྱན་རས་གཟིགས་ཀྱི་

བཀའ་བརྒྱུད་པ་རྫོོགས་སོོ།།” ཞེས་གསལ་བ་ལྟར་ན་མིའི་དབང་པོོ་གྲགས་པས་གསུངས་ཏེ་

སྤྱན་རས་གཟིགས་སྤྲུལ་པདྨ་དཀར་པོོས་བརྗེད་བྱང་དུ་མཛད་པར་བྱས་ཀྱང་རུང་ངམ་སྙམ་པ་

དང་༑ རྗེ་དགེ་འདུན་རྒྱ་མཚོས་ཀྱང་། “མིའི་དབང་པོོ་གྲགས་པས་མཛད་པར་གྲགས་པ་ལའང་

ལེགས་ཆ་མང་པོོ་འདུག་པས་ལེན་པ་དང་།” ཞེས་ཀྱང་གསུངས་པས་ཐེ་ཚོམ་གྱི་གཞིར་མ་བྱས་

ཀྱང་རུང་ངམ་སྙམ། 



རྒྱ་ཆེར་བཤད་པའི་སྔོོན་གླེང་།  25

   ལྔ་པ་ཕན་ཡོོན་གྱི་འགྲེལ་པ་དུས་ཞབས་པས་མཛད་པ་ལའང་ཀུན་མཁྱེན་བུས་ཐེ་ཚོམ་གྱི་

གཞིར་གསུངས་ཀྱང། དགེ་འདུན་རྒྱ་མཚོའི་རྒྱ་ཆེར་བཤད་པའི་ནང་ལུང་འདྲེན་མང་བ་མི་འདུག་

པས་དཔྱད་པ་མ་ཐུབ་པས་རེ་ཞིག་བཏང་སྙོོམས་སུ་བཞག་གོོ །

  དེང་སྐབས་ལེགས་སྦྱར་གྱི་སྐད་དུ་མཚན་བརྗོོད་ཀྱི་རྒྱ་འགྲེལ་ཕྱག་དཔེ་རྙེད་སོོན་ཡོོད་པ་

ནི་ ༡༽ དཔལ་སྒེག་པའི་རྡོོ་རྗེས་མཛད་པའི་སྔགས་དོོན་རྣམ་གཟིགས་དང་། ༢༽ སློོབ་དཔོོན་

ཉི་མ་དཔལ་ཡེ་ཤེས་ཀྱིས་མཛད་པའི་མདོོར་བཤད་བདུད་རྩིའི་ཐིགས་པ། ༣༽ སློོབ་དཔོོན་

བིབྷུཏིཅནྡྲས་མཛད་པའི་བདུད་རྩིའི་ཐིགས་པ་གསལ་བར་བྱེད་པ། ༤༽ གཱུཌྷཔདཱ་ཞེས་པའི་

འགྲེལ་པ་མཛད་པ་པོོ་མ་གསལ་བ་བཅས་བཞི་ཁོོ་ན་ཡིན་ལ། དེ་དག་གི་ནང་ནས་སྔགས་དོོན་

རྣམ་གཟིགས་དང་། མདོོར་བཤད་བདུད་རྩིའི་ཐིགས་པ་གཉིས་ཀྱི་བོོད་འགྱུར་ད་ལྟ་བསྟན་འགྱུར་

ནང་དུ་བཞུགས་ཤིང་། བིབྷུཏིཅནྡྲས་མཛད་པའི་བདུད་རྩིའི་ཐིགས་པ་གསལ་བར་བྱེད་པ་ལོོ་

ཆེན་བྱང་ཆུབ་རྩེ་མོོས་བསྒྱུར་བ་ཞིག་ཡོོད་ཅེས་སྡེ་དགེའི་བསྟན་འགྱུར་དཀར་ཆག་ཏུ་གསལ་

ཡང་༑ དངོོས་སུ་པར་བཀོོད་སྐབས་ཕྱག་དཔེ་མ་སོོན་པས་མཚན་བྱང་འོོག་ (མ་བྱུང་།)  ཞེས་

པའི་མཆན་ཞིག་འཁོོད་འདུག་པ་བཅས། ད་ལྟ་བོོད་ཀྱི་བསྟན་འགྱུར་པར་མ་ཁག་གི་ནང་མ་

བཞུགས། ཕྱག་དཔེ་དེ་བོོད་ཀྱི་དཔེ་རྙིང་ཁག་གི་ཁྲོོད་ནས་ནམ་ཞིག་རྙེད་རེ་ཡོོད་དམ་སྙམ། ཉི་

ཧོོང་གི་ཀྲོོཁྱོོ་གཙུག་ལག་སློོབ་ཁང་གི་དཔེ་མཛོད་དུ་བཞུགས་པའི་འདིའི་རྒྱ་དཔེ་རྙིང་པའི་ཤོོག་

མཐར་བོོད་སྐད་ཐོོག་མིང་ཚིག་མང་པོོ་བཀོོད་འདུག་ཅེས་ཐོོས་པ་དེ་ལོོ་ཆེན་བྱང་ཆུབ་རྩེ་མོོའ་ི

གཟུགས་དཔེ་ཡིན་ནམ་སྙམ་པའི་ཀུན་རྟོོག་འཆར། འགྲེལ་པ་འདི་མདོོར་བཤད་བདུད་རྩིའི་

ཐིགས་པའི་འགྲེལ་ཆུང་ཡིན་ཞིང་། སློོབ་དཔོོན་བིབྷུཏིཅནྡྲའམ་རྣམ་བྱུང་ཟླ་བ་ནི་ཕྱི་ལོོ་བརྒྱ་ཕྲག་

བཅུ་གསུམ་པའི་ནང་བངྒཱལ་ཡུལ་གྱི་ཇགདྡལ་གཙུག་ལག་ཁང་གི་པཎྜིཏ་གྲགས་ཆེན་ཞིག་ཡིན་

ཁར༑ ཁ་ཆེ་པཎ་ཆེན་ཤཱཀྱཤྲཱི་བོོད་དུ་ཕེབས་སྐབས་ལྷན་དུ་ཡོོད་པའི་པཎ་ཆུང་དགུའི་གྲས་ཡིན་

པ་དང་། བོོད་ཀྱི་ལོོ་ཙཱ་བ་གཞན་དང་མཉམ་དུ་དུས་འཁོོར་དང་མཚན་བརྗོོད་སྐོོར་རྒྱ་གཞུང་དུ་མ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།26

བསྒྱུར་བ་མ་ཟད། ལོོ་ཙཱ་བ་མེད་པར་རང་འགྱུར་ཡང་ཁ་ཤས་འདུག་པས་བོོད་ཀྱི་སྐད་ཡིག་མཐར་

ཕྱིན་མཁྱེན་པའི་རྒྱ་གར་གྱི་པཎ་གྲུབ་ཉུང་ཤས་ཀྱི་ནང་ནས་གཅིག་ཡིན། ལོོ་ཆེན་བྱང་ཆུབ་རྩེ་མོོ་

ནི་ཕྱི་ལོོ་བརྒྱ་ཕྲག་བཅུ་བཞི་པའི་ནང་ལ་སྟོོད་ལྷོོ་ཟུར་ཚོར་འཁྲུངས་ཤིང་། ཆུང་དུས་ནས་དཔང་

ལོོ་བསྟེན་ཏེ་ལོོ་ཙཱ་བ་མཁས་པར་གྱུར་ནས། དུས་འཁོོར་དང་། སྒྲ། སྡེབ་སྦྱོོར་སོོགས་གཞུང་མང་

པོོ་བསྒྱུར་གནང་མཛད། ཁོོང་གིས་བསྒྱུར་བའི་བིབྷུཏིཅནྡྲའི་བདུད་རྩིའི་ཐིགས་པ་གསལ་བར་

བྱེད་པ་རྙེད་ན་བསྟན་འགྱུར་དུ་བཅུག་དགོོས།

    ཐམས་ཅད་མཁྱེན་པ་དགེ་འདུན་རྒྱ་མཚོའི་མཚན་བརྗོོད་རྒྱ་ཆེར་བཤད་པ་འདི་མཚན་

བརྗོོད་དུས་འཁོོར་ལུགས་སུ་བཀྲལ་བའི་བོོད་འགྲེལ་སྔ་བའི་གྲས་ཡིན་ནམ་སྙམ་སྟེ། ཀུན་

མཁྱེན་བུ་དང་། བོོ་དོོང་གཉིས་ཀས་རྣལ་འབྱོོར་རྒྱུད་དུ་བཀྲལ་ཞིང་། འཇམ་དབྱངས་བློོ་གྲོོས་

རྒྱལ་མཚན་གྱི་འགྲེལ་པ་མ་མཇལ་ཡང་། མཚན་ལ་འགྲེལ་པ་དྲི་མེད་འོོད་ཀྱི་འབྲས་བུ་ཞེས་

བཏགས་པར་བལྟས་ན་དུས་འཁོོར་དུ་བཀྲལ་ལམ་སྙམ། དེ་མིན་རྗེ་དགེ་འདུན་རྒྱ་མཚོའི་སྔོོན་དུ་

བོོད་འགྲེལ་གྲགས་ཆེ་བ་དེ་ཙམ་ཡོོད་ཚུལ་མ་ཐོོས་པ་མ་ཟད། རྒྱ་ཆེར་བཤད་པ་འདིའི་གཞུང་གི་

མགོོ་མཇུག་ཀུན་དུ་བོོད་འགྲེལ་དྲངས་པ་གཅིག་ཀྱང་མེད་ཅིང་། དངོོས་སུ་ཕྱོོགས་སྔར་བཀོོད་

པའང་མི་སྣང་ངོོ་།།

   ༢ ༽ རྒྱ་ཆེར་བཤད་པ་འདིས་རྒྱུད་དོོན་འགྲེལ་ཚུལ།

    རྒྱ་ཆེར་བཤད་པ་འདིས་མཚན་བརྗོོད་ཀྱི་གཞུང་དོོན་འགྲེལ་ཚུལ་ནི། གཙོ་བོོ་མཚན་

བརྗོོད་དུས་འཁོོར་དང་མཐུན་པར་འགྲེལ་དགོོས་པའི་རྒྱུ་མཚན་དུས་འཁོོར་འགྲེལ་ཆེན་དྲི་མེད་

འོོད་ལས་“རྡོོ་རྗེ་འཛིན་པའི་ཡེ་ཤེས་ཀྱི་སྐུ་མངོོན་དུ་གྱུར་པའི་མཚན་ཡང་དག་པར་བརྗོོད་པས་

འཁྱུད་པ་ཞེས་པ་ནི་དང་པོོའ་ིསངས་རྒྱས་མངོོན་པར་བརྗོོད་པ་ཉིད་ཀྱི་ཕྱིར་རོོ།།” ཞེས་སོོགས་

དྲངས་ཏེ་སྟོོང་གཟུགས་རྡོོ་རྗེ་འཛིན་པའི་སྐུ་མི་འགྱུར་བའི་བདེ་བའི་བདག་ཉིད་ཅན་དེ་མཚན་

བརྗོོད་ཀྱིས་གསལ་བར་བསྟན་ལ། དེ་ནི་དུས་ཀྱི་འཁོོར་ལོོའ་ིབརྗོོད་བྱའི་གཙོ་བོོ་ཡིན་པས་



རྒྱ་ཆེར་བཤད་པའི་སྔོོན་གླེང་།  27

གཞུང་གཉིས་ཕན་ཚུན་འཁྱུད་པ་ལྟ་བུར་གནས་པ་དང་། དང་པོོའ་ིསངས་རྒྱས་ཀྱི་དོོན་མ་ཤེས་

ན་མཚན་བརྗོོད་ཀྱི་དོོན་ཤེས་མི་ནུས་པ་སོོགས་ཀྱི་རྒྱུ་མཚན་དགོོངས་ཏེ་བྱང་ཆུབ་སེམས་དཔའ་

པདྨ་དཀར་པོོས་མཛད་པའི་དུས་འཁོོར་འགྲེལ་ཆེན་དང་། བྱང་སེམས་རྡོོ་རྗེ་སྙིང་པོོས་མཛད་

པའི་རྡོོ་རྗེ་སྙིང་འགྲེལ། བྱང་སེམས་ཕྱག་ན་རྡོོ་རྗེས་མཛད་པའི་ཕྱག་རྡོོར་སྟོོད་འགྲེལ་བཅས་དང་

མཐུན་པར་འགྲེལ་པར་མཛད་ཅིང་། འགྲེལ་ཚུལ་ཡང་ཀུན་མཁྱེན་དབྱིག་གཉེན་གྱིས་གསུངས་

པ་ལྟར་བཤད་ཐབས་ཡན་ལག་ལྔ་དང་། ཡེ་ཤེས་རྡོོ་རྗེ་ཀུན་བཏུས་ལས་བཤད་པ་ལྟར་རྒྱན་

བདུན་དང་། མཐའ་དྲུག་ཚུལ་བཞིའི་བཤད་ཚུལ་སོོགས་མདོོ་རྒྱུད་ཀྱི་བཤད་ཐབས་ཀྱི་སྒོོ་ཀུན་

དང་མཐུན་པར་འཆད་པར་སྣང་ཞིང་། དེའང་འགྲེལ་པའི་དཀྱུས་སུ་དྲང་ངེས་ཀྱི་བཤད་པ་གཉིས་

གཙོ་བོོར་མཛད་འདུག་སྟེ། ‘སྒྲ་ཇི་བཞིན་པའི་དབང་དུ་བྱས་ན།’ ཞེས་དང་། ‘སྙིང་པོོ་དོོན་གྱི་

དབང་དུ་བྱས་ན།’ ཞེས་འགྲེལ་བརྗོོད་མཛད་འདུག་ཅིང་། གཞན་ཡང་གབ་པ་གསལ་བ་དང་། 

འཁྲུགས་པ་སྡེབ་པའི་སྒོོ་ནས་ཟབ་མོོའ་ིདོོན་གྱི་གདམས་ངག་རྣམས་ཀྱང་ཅི་རིགས་པར་གསལ་

བར་མཛད་འདུག་གོོ །

   ༣ ༽ རྒྱ་ཆེར་བཤད་པ་འདིའི་མཛད་པ་པོོ།

  གཞུང་འདིའི་མཛད་པ་པོོ་རྒྱལ་མཆོོག་སྐུ་ཕྲེང་གཉིས་པ་ཐམས་ཅད་མཁྱེན་པ་དགེ་འདུན་

རྒྱ་མཚོ་དཔལ་བཟང་པོོ་མཆོོག་ནི་གཙང་རྟ་ནག་ཁུལ་དུ་གསང་སྔགས་གསར་རྙིང་ལ་མཁས་

ཤིང་གྲུབ་པ་བརྙེས་པའི་ཡབ་ཀུན་དགའ་རྒྱལ་མཚན་དང་། ཡུམ་ཀུན་དགའ་དཔལ་མོོ་གཉིས་

ཀྱི་སྲས་སུ་རབ་བྱུང་བརྒྱད་པའི་ཤིང་ལུག་ (༡༤༧༦) ལོོར་རིགས་ཕུན་སུམ་ཚོགས་པར་སྐྱེ་

བ་བཞེས་ཏེ་ཡུམ་གྱི་མནལ་ལམ་ལྟར་མཚན་ལ་སངས་རྒྱས་འཕེལ་ཞེས་གསོོལ། གཞོོན་ནུའི་

དུས་ནས་ཐ་མལ་པའི་སྤྱོོད་པ་ལས་འདས་ཤིང་། མ་བསླབས་པར་གཟུངས་སྔགས་གསུངས་

པ་སོོགས་དམ་པའི་རང་རྟགས་གསལ་བར་བསྟན། དགུང་ལོོ་གསུམ་ལ་ཕེབས་པ་ན། དགོོས་

འདོོད་ཀུན་འབྱུང་ནོོར་བུ་བསམ་འཕེལ་ཁྱོོད།། ཡོོན་ཏན་ཐམས་ཅད་མ་བསླབས་ཐུགས་སུ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།28

ཆུད༑༑ ཐོོས་བསམ་སྒོོམ་པ་མཐར་ཕྱིན་གྲུབ་པ་བརྙེས།། འཕྲིན་ལས་རྒྱུན་མི་ཆད་ལ་གསོོལ་བ་

འདེབས།། ཞེས་པ་ལ་སོོགས་པའི་ཚིགས་བཅད་མང་པོོ་ཐོོགས་མེད་དུ་བརྩམས་པ་དང་། སྔོོན་

གནས་རྗེས་དྲན་གྱི་གསུང་དུ་མ་བྱོོན་པས་ཐམས་ཅད་ཀྱིས་རྗེ་དགེ་འདུན་གྲུབ་པའི་སྐུ་སྐྱེར་ངེས་

པ་རྙེད། རྗེ་དགེ་འདུན་གྲུབ་སྐུ་འཕྲེང་རིམ་བྱོོན་དུ་ཕེབས་པའི་སྤྲུལ་སྐུའི་གྲས་ཤིག་མིན་སྟབས། 

ཞིང་གཤེགས་རྗེས་སུས་ཀྱང་ཡང་སྲིད་ངོོས་འཛིན་བྱ་རྒྱུའི་བསམ་པ་མེད་ཅིང་། བླ་བྲང་སོོགས་

ཀྱི་སྤྲོོས་པའང་མེད་པས་རེ་ཞིག་དེ་མུར་ལུས། ཡབ་ཀྱི་དྲུང་ནས་བརྡ་སྤྲོོད་དང་། ཐུན་མོོང་བའི་

རིག་གནས། སྔགས་ཀྱི་ཆོོས་བཀའ་མང་པོོ་གསན་ཅིང་། སྔོོན་གནས་རྗེས་དྲན་གྱི་གསུང་དུ་མ་

བྱོོན་སྐོོར་རྗེ་དགེ་འདུན་གྲུབ་ཀྱི་ཉེ་གནས་སྒྲོོལ་མས་ཚོར་ཏེ་མཇལ་དུ་བྱུང་བ་འཕྲལ་དུ་ངོོ་མཁྱེན། 

དགུང་ལོོ་བརྒྱད་པར་བཀྲས་ལྷུན་དུ་ཆོོས་སྒོོར་ཞུགས་པར་ཕེབས་སྐབས་ཀྱང་སྔོོན་གནས་རྗེས་

དྲན་གྱི་གསུང་མང་པོོ་བྱོོན་ཏེ་ཐམས་ཅད་ཡིད་ཆེས་ཀྱི་གནས་སུ་བཀོོད། འོོན་ཀྱང་མཁན་སློོབ་

སོོགས་གང་ལ་འཆོོལ་མ་དན་པས་རེ་ཞིག་ཕྱིར་ལོོག་མཛད་དེ་ཡབ་ལས་དབང་ལུང་གདམས་

པ་མང་པོོ་མུ་མཐུད་གསན། དགུང་ལོོ་བཅུར་ཕེབས་པ་ན་བཀྲིས་ལྷུན་པོོ་བ་རྣམས་བཀའ་བགྲོོས་

ཏེ་ཡང་སྲིད་ངོོས་འཛིན་གྱིས་གདན་ཞུར་འབྱོོར་བ་བཞིན་བཀྲས་ལྷུན་དུ་ཕེབས་ནས་རྟ་ལོོ་དྲུག་

པའི་ཚེས་བཞིའི་ཉིན་པཎ་ཆེན་ལུང་རིགས་རྒྱ་མཚོའི་དྲུང་དུ་རབ་ཏུ་བྱུང་སྟེ་མཚན་དུ་དགེ་འདུན་

རྒྱ་མཚོ་དཔལ་ཞེས་གསོོལ། དེའི་ལོོར་གནས་རྙིང་ཀུན་དགའ་བདེ་ལེགས་ཀྱི་དྲུང་ནས་དགེ་

ཚུལ་གྱི་སྡོོམ་པ་བཞེས། པཎ་ཆེན་ཡེ་ཤེས་རྩེ་མོོ་སོོགས་ཚད་ལྡན་གྱི་བཤེས་གཉེན་དུ་མ་བསྟེན་

ཏེ་ཚད་མ་དང་། དབུ་ཕར་འདུལ་མཛོད་སོོགས་རྒྱལ་བའི་གསུང་རབ་རབ་འབྱམས་ལ་གསན་

བསམ་མཛད། སྐུ་ན་ཕྲ་ཡང་སྐུ་ཡོོན་རྒྱས་ཤིང་གོོང་མའི་རྣམ་ཐར་བདག་གིར་བཞེས་པའི་དབང་

གིས་ཞབས་ཏོོག་དང་འཕྲིན་ལས་ཤིན་ཏུ་རྒྱས་ཏེ་མཚན་སྙན་ཕྱོོགས་ཀུན་ཏུ་ཁྱབ་པར་བརྟེན། 

སྣར་ཐང་མཁན་ཆེན་ཤེར་རྒྱལ་བ་སོོགས་ཀྱིས་ཕྲག་དོོག་གིས་སྙན་ཕྲ་མང་པོོ་ཞུས་རྐྱེན། པཎ་

ཆེན་ཡེ་ཤེས་རྩེ་མོོའང་ཅུང་མི་མཉེས་པའི་ཚུལ་མཛད་པར་བརྟེན་བཀྲས་ལྷུན་དུ་བཞུགས་བཟོོས་



རྒྱ་ཆེར་བཤད་པའི་སྔོོན་གླེང་།  29

མ་བདེ་བས་དགུང་ལོོ་བཅུ་དགུ་པར་ཆོོས་རྗེ་སྨོོན་ལམ་དཔལ་བས་སྔ་མོོ་ནས་དབུས་སུ་ཕེབས་

དགོོས་པའི་གདན་ཞུ་ཡོོད་པ་ལྟར་བཀྲས་ལྷུན་ནས་ཕྱག་བཏེགས་ཏེ་གདན་ས་ཆེན་པོོ་དཔལ་

ལྡན་འབྲས་སྤུངས་སུ་ཕེབས་སྐབས་འབྲས་སྤུངས་ཆོོས་རྗེ་འཇམ་དབྱངས་ལེགས་པ་ཆོོས་

འབྱོོར་གྱིས་བསུ་བ་མཛད་དེ་ཁོོང་ལས་གཞུང་ཆེན་དུ་མའི་བཤད་ཁྲིད་དང་། དབང་ལུང་མན་

ངག་མཐའ་ཡས་པ་གསན། དེ་ནས་རིམ་གྱིས་དགེ་ལྡན་དུ་རྗེ་ཙོང་ཁ་པའི་དངུལ་གདུང་རིན་པོོ་ཆེ་

སོོགས་ལ་གནས་གཟིགས་དང་། ཆོོས་རྗེ་ཡེ་ཤེས་བཟང་པོོའ་ིདྲུང་ནས་ཆོོས་འབྲེལ་ཡང་གསན། 

དགུང་ལོོ་ཉེར་གཅིག་ལ་ཕེབས་སྐབས་གནས་རྙིང་ཆོོས་རྗེ་དེ་ཉིད་ཀྱིས་མཁན་པོོ་དང་། འཇམ་

དབྱངས་ལེགས་པ་ཆོོས་འབྱོོར་གྱིས་ལས་སློོབ། སློོབ་དཔོོན་སངས་རྒྱས་བཟང་པོོས་གསང་

སྟོོན་མཛད་དེ་གྲངས་ཚང་བའི་དགེ་འདུན་གྱི་དབུས་སུ་བསྙེན་པར་རྫོོགས་པའི་སྡོོམ་པ་བཞེས་

པ་བཅས་དེ་དག་ནི་རྟེན་དེ་ལ་ཡོོན་ཏན་བརྙེས་པའི་ཚུལ་ལོོ།།

   བརྙེས་ནས་བསྟན་པ་ལ་བྱ་བ་མཛད་པའི་ཚུལ་ནི་དགུང་གྲངས་ཉེར་གསུམ་དུ་ཕེབས་པ་ན་

པཎ་ཆེན་མཆོོག་ལྷ་འོོད་ཟེར་གྱིས་གདན་དྲངས་པ་བཞིན་རིམ་གྱིས་བསམ་ཡས་དང་། རྩེད་ཐང་

བརྒྱུད་འཕྱོོངས་རྒྱས་སུ་ཕྱག་ཕེབས། སྐབས་དེར་པཎ་ཆེན་མཆོོག་ལྷས་ཁྱོོད་ནི་འབྲོོམ་སྟོོན་པ་

དངོོས་ཡིན། ང་རྔོོག་ལེགས་པའི་ཤེས་རབ་མ་ཡིན་ཡང་། དེའི་གདན་ས་འཛིན་པ་ཡིན་པས་ངས་

གསོོལ་བ་བཏབ་སྟེ་བཀའ་གདམས་གླེགས་བམ་གསུང་དགོོས་ཞེས་ཞུས་པ་བཞིན་རི་བོོ་ཆེ་སྡེ་

ཆེན་གྱི་སློོབ་ཚོགས་ལ་བཀའ་གདམས་གླེགས་བམ་སོོགས་ཟབ་ཆོོས་རྒྱ་ཆེར་བསྩལ། རང་རྣམ་

དུ་“ངེད་རང་གིས་ཆོོས་འཁོོར་རྒྱ་ཆེན་པོོ་བསྐོོར་བའི་ཐོོག་མ་དེ་ཡིན་ནོོ།།” ཞེས་གསུངས། དེ་

ནས་སྣེ་གདོོང་གོོང་མ་གྲགས་པ་རྒྱལ་མཚན་སོོགས་ཀྱིས་གུས་བཀུར་ཞུས་ཏེ་རྩེད་ཐང་འཁྱམ་

རྭ་ཆེན་པོོ་ཉམས་གསོོ་དང་། དགའ་ལྡན་ལྔ་མཆོོད་ཀྱི་རྒྱུན་བཙུགས། དགུང་ལོོ་ཉེར་ལྔ་པར་སླར་

ཡང་དབུས་སུ་ཕེབས་ཏེ་དགའ་འབྲས་སུ་མང་འགྱེད་དང་། ཡེར་པར་བཞུགས་ཏེ་དྲང་ངེས་རྣམ་

འབྱེད་ཀྱི་དཀའ་འགྲེལ་དང་། གྲུབ་མཐའ་སྤྱིའི་རྣམ་གཞག་ལྗགས་རྩོོམ་གནང་། དེ་རྗེས་ར་སྒྲེང་

སོོགས་བཀའ་གདམས་པའི་གདན་ས་མང་པོོར་གནས་གཟིགས་དང་། ཆོོས་འཁོོར་རྒྱུན་མི་ཆད་

པར་བསྐོོར་ཅིང་། མཁས་གྲུབ་ནོོར་བཟང་རྒྱ་མཚོ་སོོགས་ལས་གསན་བསམ་ཡང་མཛད། དེ་

རྗེས་རྩ་རིར་གནས་གཟིགས་གནང་ཞིང་། ཁུལ་དེའི་གདུལ་བྱ་རྣམས་ཀྱི་དོོན་རླབས་ཆེན་མཛད་

ཅིང་༑ རིམ་གྱིས་ཡར་ཀླུང་དུ་ཕེབས། དགུང་ལོོ་ཉེར་བརྒྱད་བཞེས་པ་ཆུ་ཕག་ལོོར་དབྱར་དུས་

འཕྱོོས་རྒྱལ་མཚན་རྩེར་བཞུགས་ཏེ་མཚན་ཡང་དག་པར་བརྗོོད་པའི་རྒྱུད་དུས་ཀྱི་འཁོོར་ལོོའ་ི

ལུགས་ལྟར་བཀྲལ་བའི་རྒྱ་ཆེར་བཤད་པ་ལྗགས་རྩོོམ་གྲུབ་པར་མཛད། རྗེ་ཉིད་ཀྱི་རང་རྣམ་

དུ་“མཚན་ཡང་དག་པར་བརྗོོད་པའི་རྒྱུད་དུས་ཀྱི་འཁོོར་ལོོའ་ིསེམས་འགྲེལ་སྐོོར་གསུམ་དང་

མཐུན་པར་བཀྲལ་བའི་སྔོོན་མེད་པའི་ལེགས་བཤད་དེ་རྩོོམ་པ་གྲུབ་པར་བྱས།” ཞེས་གསུངས་

ཏེ་གཞུང་འདི་སྔོོན་མེད་ལེགས་བཤད་དུ་རང་ཉིད་ཀྱིས་ཞལ་གྱིས་བཞེས། སླར་རྟ་ནག་རྡོོ་རྗེ་

གདན་དུ་ཕེབས་ཏེ་ཡབ་ཀྱི་དྲུང་ནས་སྒྲུབ་ཐབས་རྒྱ་མཚོ་སོོགས་ཆོོས་བཀའ་མང་ཙམ་གསན། 

དེ་རྗེས་ར་སྒྲེང་སོོགས་སུ་ཕེབས་ཏེ་ཆོོས་འཁོོར་མང་པོོ་སྐོོར་ཞིང་། ངོོ་མཚར་བའི་ལྟས་དུ་མ་

བྱུང་༑ དགུང་ལོོ་སོོ་བཞི་པར་རྒྱལ་མེ་ཏོོག་ཐང་དུ་གཙུག་ལག་ཁང་རྟེན་དང་བརྟེན་པར་བཅས་

པ་གསར་བཞེངས་མཛད་ཅིང་། དགུང་ལོོ་སོོ་བདུན་པར་ལྷ་མོོ་བླ་མཚོའི་གནས་སྒོོ་ཕྱེ། དེ་ཙམ་

ཞིག་ན་ཆོོས་རྗེ་ཡེ་ཤེས་རྩེ་མོོས་གུས་ཞབས་ཆེན་པོོས་ཕྱག་བྲིས་དང་གདན་ཞུ་འབྱོོར་བ་ལྟར་

བཀྲས་ལྷུན་དུ་ཕེབས། དེ་སྐབས་བཀྲས་ལྷུན་གྱི་གདན་ས་མི་དགོོས་པའི་དགོོངས་ཞུ་མཛད་

ཀྱང་༑ པཎ་ཆེན་ཡེ་ཤེས་རྩེ་མོོས་དམ་ཚིག་ལ་བཀར་ཏེ་བཀའ་ནན་ལྕི་བས་བཀྲས་ལྷུན་གྱི་གདན་

ས་ཡང་མཛད་དགོོས་བྱུང་། དགུང་ལོོ་ཞེ་གཉིས་པར་སླར་དབུས་སུ་ཕེབས་ཏེ་འབྲས་སྤུངས་ཁྲི་

པ་མཛད་ཅིང་ལྷ་ལྡན་སྨོོན་ལམ་ཆེན་མོོར་སེར་འབྲས་ཚོགས་ཞུགས་བསྐྱར་གསོོ་མཛད་དེ་སྨོོན་

ལམ་གྱི་ཚོགས་མགོོན་དུ་ཕེབས། སྡེ་སྲིད་ཕག་གྲུ་པས་འབྲས་སྤུངས་སུ་ཡོོད་པའི་གཟིམས་ཁང་

རྡོོ་ཁང་སྔོོན་པོོ་ཞེས་པ་དེ་རྗེ་འདི་པར་ཕུལ་བར་ཉམས་གསོོ་དང་འབྲེལ་དགའ་ལྡན་ཕོོ་བྲང་ཞེས་

བཏགས་ཏེ་བརྟན་བཞུགས་མཛད་པར་ཕྱིས་སུ་༸གོོང་ས་ལྔ་པས་བོོད་ཀྱི་ཆབ་སྲིད་སྐྱོོང་སྐབས་

གཞུང་དགའ་ལྡན་ཕོོ་བྲང་པ་ཞེས་པ་དེ་ནས་བྱུང་། དགུང་ལོོ་ང་དགུ་པར་སེ་རའི་ཁྲིར་ཕེབས། དེ་

ནས་བཟུང་དགུན་དཔྱིད་སེར་འབྲས་དང་། དབྱར་སྟོོན་ཆོོས་འཁོོར་རྒྱལ་དུ་བཞུགས་ནས་ཆོོས་

ཀྱི་འཁོོར་ལོོ་རྒྱུན་མི་ཆད་དུ་བསྐོོར་ནས་རྒྱལ་བའི་བསྟན་པ་རིན་པོོ་ཆེ་སྤྱི་དང་། ཁྱད་པར་འཇམ་

མགོོན་རྒྱལ་བ་གཉིས་པའི་ལུང་རྟོོགས་ཀྱི་བསྟན་པ་དབྱར་གྱི་ཆུ་གཏེར་བཞིན་དུ་འཕེལ་བར་

མཛད་ཅིང་། དགུང་གྲངས་རེ་བདུན་ (༡༥༤༢) དུ་ཕེབས་པའི་སྐབས་གཟུགས་སྐུའི་བཀོོད་པ་

བསྡུས་པར་མཛད་དོོ།། རྗེ་བདག་ཉིད་ཆེན་པོོས། མཛད་པ་ཀུན་ལས་གསུང་གི་ནི།། མཛད་པ་

མཆོོག་ཡིན་་་།། ཞེས་གསུངས་པ་ལྟར་ཐམས་ཅད་མཁྱེན་པ་དགེ་འདུན་རྒྱ་མཚོ་དཔལ་བཟང་

པོོ་མཆོོག་སྐུ་འཚོ་གཞེས་ཀྱི་རིང་རྒྱལ་བའི་གསུང་རབ་མཐའ་དག་ལ་འཆད་རྩོོད་རྩོོམ་གསུམ་

གྱི་སྒོོ་ནས་སྲི་ཞུ་བླ་མེད་མཛད་དེ་གསུང་སྐྱེས་ཀྱི་སློོབ་མ་མཁས་གྲུབ་གཉིས་ལྡན་གྱི་སྐྱེས་བུ་

གྲངས་ལས་འདས་པ་ཞིག་བྱུང་བ་མ་ཟད། ཁྱད་པར་ཐུན་མོོང་དང་ཐུན་མོོང་མ་ཡིན་པའི་རིག་

པའི་གནས་དུ་མ་དང་འབྲེལ་བའི་གསུང་རྩོོམ་ཡིག་འཇོོག་ཕོོན་ཆེ་མཛད་པ་གསུང་འབུམ་པོོད་

གསུམ་དུ་བསྡུས་པའི་དཀར་ཆག་དཔེ་དེབ་འདིའི་ཟུར་རྒྱན་དུ་ཡོོད་པ་ལྟར་དང་། དེ་དག་གི་ནང་

ནས་ཆེས་རྨད་དུ་བྱུང་བའི་ལེགས་བཤད་ནི་རྗེ་ཙོང་ཁ་པའི་གསུང་དྲང་ངེས་ལེགས་བཤད་སྙིང་

པོོའ་ིདཀའ་འགྲེལ་དང་། གྲུབ་མཐའ་སྤྱིའི་རྣམ་གཞག །འཇམ་དཔལ་མཚན་བརྗོོད་ཀྱི་རྒྱ་ཆེར་

བཤད་པ་འདི་གསུམ་ཡིན་ཞིང་། ཁྱད་པར་རྒྱ་ཆེར་བཤད་པ་འདི་ནི་རྗེ་ཉིད་ཀྱིས་ཀྱང་། “མདོོ་

རྒྱུད་གསུང་རབ་དགོོངས་དོོན་ཕལ་མོོ་ཆེ།། བློོ་བཟང་རྒྱལ་བའི་ཉི་མས་གསལ་མཛད་ནས།། 

ཕྱོོགས་དང་གཏིང་དཔག་དཀའ་བའི་རྒྱུད་འདི་ཡི།། རྣམ་འགྲེལ་བྱེད་པ་བདག་ལ་བགོོ་སྐལ་

མཛད༑༑” ཅེས་དང་། “གངས་རིའི་ཁྲོོད་འདིར་སྔོོན་ཆད་རྒྱུད་འདི་ལ།། ཀློོག་པ་ལས་གཞན་

དགོོས་པ་མ་གཟིགས་ཏེ།། ཚུལ་དེ་མ་བཟོོད་པད་དཀར་འཛིན་པའི་དཔལ།། འགྲེལ་བྱེད་ཟོོལ་

གྱིས་ཕྱོོགས་འདིར་འོོངས་སམ་སྙམ།།” ཞེས་དང་། “སླན་ཆད་མཚན་ཡང་དག་པར་བརྗོོད་པའི་

རྡོོ་རྗེའི་ཚིག་དོོན་རྣམ་པར་དབྱེ་བར་འདོོད་པ་དག་ལ་སྔོོན་མེད་པའི་ལམ་གྱི་སྲོོལ་ཕྱེ་བ་ཉིད་དུ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།32

སེམས་ལ།” ཞེས་སོོགས་རྒྱ་ཆེར་གསུངས་སོོ།།

   ༤ ༽ རྒྱ་ཆེར་བཤད་པ་འདིའི་ཞུ་སྒྲིག་བྱེད་ཚུལ།

   རྒྱ་ཆེར་བཤད་པ་འདིའི་མ་དཔེ་ཕྱི་ལོོ་ ༡༩༨༩ ལོོར་ཤེས་རིག་པར་ཁང་ནས་པར་སྐྲུན་

བྱས་པ་ཞིག་དང་། བོོད་པར་འབྲས་སྤུངས་པར་མ་ཡིན་ནམ་སྙམ་པ་གཅིག །འབྲས་སྒོོ་མང་དཔེ་

མཛོད་ནས་དག་སྒྲིག་གནང་བའི་པར་མ་གཅིག །དྷ་ས་བོོད་ཀྱི་དཔེ་མཛོད་ཁང་ནས་ཞུ་སྒྲིག་

གནང་བ་ཞིག་བཅས་མ་དཔེ་བཞི་རྙེད་རུང་། དེ་བཞི་ག་བོོད་པར་ནས་བཤུས་པ་གཅིག་གྱུར་

ལས་དག་མ་དག་གི་ཁྱད་པར་ཕལ་ཆེར་མི་འདུག །དྷ་ས་བོོད་ཀྱི་དཔེ་མཛོད་ནས་པར་བ་དེར་ཞུ་

དག་གང་འཚམས་གནང་འདུག་པ་དང་། ཚིག་འབྲུ་རེ་ཟུང་དྲི་རྟགས་དང་བཅས་ཏེ་བཀོོད་འདུག་

པ་ཞུ་སྒྲིག་སྐབས་ཕན་ཐོོགས་ཆེན་པོོ་བྱུང་། མིང་ཚིག་རེ་ཟུང་ཡིག་ནོོར་ཡིན་པ་གསལ་རྟོོགས་

བྱུང་བ་རྣམས་དཀྱུས་སུ་དག་བཅོོས་ཀྱིས་བཀོོད་དེ་མ་དག་པ་རྣམས་ནག་བསུབ་མ་བྱས་པར་

གཤམ་མཆན་དུ་བཀོོད་ཡོོད། ཚིག་བརྗོོད་མི་ཉུང་བ་ཞིག་ཆད་ལྷག་མེད་དམ་སྙམ་པའི་དྭོོགས་

གཞི་ཅན་དུ་འདུག་ཀྱང་ཁུངས་གཏུག་དཔེ་བསྡུར་བྱ་ཡུལ་མ་རྙེད་པས་རང་སོོར་བཞག་པ་ལས་

བྱ་ཐབས་མ་བྱུང་། འབྱུང་འགྱུར་ཕྱག་དཔེ་ཚད་ལྡན་གཞན་རྙེད་ཚེ་སླར་ཡང་དཔེ་བསྡུར་ཞུ་སྒྲིག་

དགོོས་གལ་མཐོོང་། རྒྱ་ཆེར་བཤད་པ་འདིའི་ནང་དྲངས་པའི་བཀའ་བསྟན་གྱི་ལུང་ཕལ་མོོ་ཆེ་

གཞུང་སོོ་སོོའ་ིནང་ལུང་ཁུངས་འཚོལ་སྒྲུབ་ཞུས་ཤིང་། མདོོ་རྒྱུད་ཀྱི་ལུང་རྣམས་སྡེ་དགེ་བཀའ་

འགྱུར་དང་། བསྟན་བཅོོས་ཀྱི་ལུང་རྣམས་བོོད་ནས་གསར་དུ་ཐོོན་པའི་བསྟན་འགྱུར་དཔེ་བསྡུར་

མ་དང་བསྡུར། བསྟན་འགྱུར་དཔེ་བསྡུར་མའི་ནང་སྡེ་དགེ། ཅོོ་ནེ། པེ་ཀིང་། སྣར་ཐང་བཅས་ཀྱི་

པར་མ་དང་བསྡུར་ཏེ་བརྗོོད་ཚིག་མི་མཐུན་པ་རྣམས་མཆན་འགོོད་འདུག་སྟབས། དུས་གཅིག་

ཏུ་པར་མ་ཚང་མའི་དཔེ་བསྡུར་ཐུབ་པའི་བྱ་སྟབས་ཧ་ཅང་བདེ་བ་བྱུང་ཞིང་། སྙིགས་ལྔའི་

རྒུད་ཚོགས་ལྷག་པར་བདོོ་བའི་དུས་སུའང་གཞིས་བཞུགས་མཁས་དབང་རྣམས་ཀྱིས་གཞུང་

ལུགས་དག་ཐེར་གྱི་བྱ་བ་རླབས་ཆེན་འདི་ལྟ་བུ་ཞིག་བསྒྲུབས་གནང་མཛད་པ་ནི་སྙིང་ནས་ཡི་

རངས་བསྔགས་བརྗོོད་ཀྱི་གནས་སུ་ཆེ། མདོོ་རྒྱུད་ཀྱི་ལུང་རྣམས་སྡེ་དགེ་པར་མ་རྐྱང་པ་ལས་

བསྡུར་ལོོངས་མ་བྱུང་ཡང་། ལུང་འགའ་ཤས་བསྟན་བཅོོས་སུ་དྲངས་པའང་འདུག་པས། དེ་

དག་ནི་བསྟན་འགྱུར་དཔེ་བསྡུར་མ་དང་བསྡུར་ཏེ་མི་མཐུན་པ་རྣམས་གཤམ་མཆན་དུ་བཀོོད་

ཡོོད༑ སྐབས་འདིར་ཡ་མཚན་དང་བཅས་ཏེ་བརྗོོད་དགོོས་པ་ཞིག་ནི། མདོོ་རྒྱུད་དང་རྒྱ་གཞུང་

གི་ལུང་རྒྱ་ཆེར་བཤད་པའི་ནང་དྲངས་པ་ཕལ་ཆེ་བ་ལུང་ཁུངས་དང་བསྡུར་སྐབས་བརྗོོད་བྱའི་

དོོན་ལ་ཁྱད་པར་མེད་ནའང་། རྗོོད་བྱེད་ཀྱི་ཚིག་མི་མཐུན་པ་ཤིན་ཏུ་མང་པོོ་ཡོོང་འདུག་པ་འདི་

ནི་རྗེ་ཐམས་ཅད་མཁྱེན་པ་དགེ་འདུན་རྒྱ་མཚོས་ཕྱག་དཔེ་ལ་མ་གཟིགས་པར་ཐུགས་ཐོོག་ནས་

དོོན་བསྒྱུར་གཙོ་བོོ་བྱས་ཏེ་དྲངས་པ་ཞིག་ཡིན་ནམ། ཡང་ན་ཁོོང་གི་ལུང་ཁུངས་གཟིགས་དཔེ་

དེ་དག་ད་ལྟའི་བཀའ་བསྟན་པར་མ་ཁག་ཏུ་བཞུགས་པ་རྣམས་མ་ཡིན་པར་ལོོ་པཎ་གཞན་གྱིས་

བསྒྱུར་བའི་སྔ་འགྱུར་གྲས་ཤིག་ཡིན་ཆ་མ་འཚལ། གང་ལྟར་བརྗོོད་ཚིག་མི་མཐུན་པའི་ལུང་

མཐའ་དག་རྣམ་དཔྱོོད་ཅན་རྣམས་ལ་དཔྱད་གཞིར་སྨན་རེས་གཤམ་མཆན་དུ་ཞིབ་འགོོད་བྱས་

ཡོོད་ལགས་སོོ།།

   ཡང་བརྗོོད་པར་བྱ་བ་གཞན་ཞིག་ནི། འདིའི་རྩ་འགྲེལ་གཉིས་ཀའི་ཞུ་སྒྲིག་སྐབས་བར་

སྐབས་ཀྱི་སྲོོལ་རྒྱུན་དང་མི་མཐུན་པ་རེ་ཟུང་ཡོོད་པ་དཔེར་ན། རྐང་པའི་མཚམས་སུ་ཤད་

དང་གཉིས་ཤད་འགོོད་སྟངས་སྐོོར་བརྡ་སྤྲོོད་དུ་ཤད་ནི་རྐང་པ་རྫོོགས་པར་མཚོན་པ་ལས་འགོོ་

ཚུགས་པ་མི་མཚོན་པས་ཚིག་འགོོར་ཤད་བྲིས་སྲོོལ་གྱི་མ་དག་རྒྱུན་འབྱམས་དེ་འདིའི་ནང་

ཁྱེར་མེད། དེ་བཞིན་ཚེག་ནི་བོོད་ཡིག་གི་ཁྱད་ཆོོས་ཤིག་ཡིན་པས་ལེགས་སྦྱར་གྱི་སྐད་ལ་

ཚེག་རྒྱབ་པའི་སྲོོལ་ཡང་འདིར་མེད་པར་བྱས་ཤིང་། རྒྱ་སྐད་དུ་ཡོོད་པའི་ཅ་ཆ་སོོགས་ལ་ཙ་ཚ་

སོོགས་བྲིས་སྲོོལ་དར་བ་ནི་ཡིག་རྙིང་ཁག་ཏུའང་འདུག་པས་འདིར་བཟོོ་བཅོོས་ཞུ་ནུས་མ་གྱུར་

པར་རྒྱུན་ལྡན་ལྟར་བཞག་ཡོོད་དོོ།།

   དེ་ལྟར་ཁྱད་པར་ཅན་གྱི་ལེགས་པར་བཤད་པ་འདི་ལ་ཞུ་སྒྲིག་གི་བྱ་བ་ཅུང་ཟད་ཙམ་བྱ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།34

བའི་སྐལ་བཟང་ཐོོབ་པའང་ཡབ་རྗེ་ཕྱག་ན་པདྨོོའ་ིབཀྲིན་ཉག་གཅིག་ཏུ་འཁུམས་ཤིང་། གཞུང་

འདིའི་རིམ་གཉིས་ཟབ་གནད་ཀྱི་དགོོངས་དོོན་གཏིང་དཔག་དཀའ་བ་རྣམས་ཀྱི་སྐོོར་བདག་ལྟ་

བུའི་བློོ་ཆུང་བྱིས་པས་འགྲེལ་བརྗོོད་གང་ཡང་བྱ་རྔོོ་མི་ཐོོགས་ཀྱང་། རྗོོད་བྱེད་ཀྱི་ཚིག་གི་ཡིག་

གཞིའི་ཉམས་ཞིབ་དང་འབྲེལ་བའི་བརྗོོད་པར་འདོོད་པ་མི་ཉུང་བ་ཞིག་མཆིས་མོོད། མི་ཁོོམ་

པ་དགུ་པའི་གཞན་དབང་དུ་སོོང་བའི་དབང་གིས་འདི་ཙམ་དུ་ཚིག་ཚོགས་མ་བསྐྱུངས་ཐབས་

མེད་དུ་གྱུར་པས། ཇི་སྐད་དུ། ལྷ་དབང་བློོས། ཕལ་ཆེར་སྐལ་བ་མེད་ཉིད་དང་།། དུས་ལ་སྡོོད་

པ་མེད་པ་དང་།། གོོམས་པའི་ཕྱིར་ནི་མདོོར་བསྡུས་ནས།། ཞེས་གསུངས་པ་ལྟར་ཁོོ་བོོས་ཀྱང་། 

ཕལ་ཆེར་སྐལ་བ་མེད་ཉིད་དང་།། དུས་ལ་ཁོོམ་པ་མེད་པའི་ཕྱིར།། གཡར་ཁྲལ་ཙམ་དུ་མདོོར་

བསྡུས་ནས།། ཁོོ་བོོས་སྔོོན་གླེང་འདི་བྱས་སོོ།། དེ་སྐད་ཀྱང་སྨྲའོོ།། ཞེས་པ་འདིའང་༸སྐྱབས་

མགོོན་ཕྱག་ན་པདྨོོས་དབུས་སངས་རྒྱས་དངོོས་ཀྱི་བླ་མ་དུ་མའི་ཞབས་ཀྱི་རྡུལ་སྤྱི་བོོར་བླངས་

ཤིང་༑ གཞུང་ལུགས་ཉུང་ཟད་ཐོོས་པའི་འདུ་གསུམ་པ་བཙུན་གཟུགས་བློོ་བཟང་བསྟན་འཛིན་

གྱིས་བྲེལ་སྟབས་སུ་སྨྲས་པ་འདི་ལ་ནོོངས་པ་ཅི་མཆིས་ཆོོས་ཀྱི་སྤྱན་ལྡན་རྣམས་ཀྱི་སྤྱན་སྔར་

འཆགས་སོོ།། ཇཡཇགཏ།྄། །།



༈  དཔེ་སྐྲུན་གསལ་བཤད།

༄༅།། འདིར་གསང་ཆེན་དཔལ་ལྡན་སྟོོད་རྒྱུད་གྲྭ་ཚང་གི་དཔེ་མཛོད་ཀྱི་འགན་དམིགས་གཞིར་

བཟུང་འཕགས་བོོད་སྐྱེས་ཆེན་རྣམས་ཀྱི་གསུང་གི་སྙིང་བཅུད་སྔགས་སྐོོར་གཙོ་བོོར་གྱུར་པའི་གཞུང་

ཇི་སྙེད་ཅིག་ཕྱོོགས་བསྡུས་ཀྱིས་གསང་ཆེན་སྟོོད་རྒྱུད་པོོད་ཕྲེང་ཞེས་པ་མུ་སྦྲེལ་གྱི་དཔེ་ཚོགས་དཔར་

གསར་དུ་སྐྲུན་དང་བསྐྲུན་འགྱུར་དེ་ལྟར་ལགས་ན། ད་ལམ་༸སྐྱབས་རྗེ་སློོབ་དཔོོན་ཟམ་གདོོང་རིན་

པོོ་ཆེ་མཆོོག་ལ་དཔལ་ལྡན་སྟོོད་རྒྱུད་གྲྭ་ཚང་གིས་ཇི་ལྟར་གསོོལ་བ་ཕུར་ཚུགས་སུ་ཡང་ཡང་བཏབ་

དོོན༑ འཕགས་པ་སྒྱུ་འཕྲུལ་དྲྭ་བའི་སྟོོང་ཕྲག་བཅུ་དྲུག་པ་རྣལ་འབྱོོར་ཆེན་པོོ་རྒྱུད་ཀྱི་བདག་པོོའ་ིཏིང་

ངེ་འཛིན་དྲྭ་བའི་ལེའུ་ནས་བྱུང་བའི་འཕགས་པ་འཇམ་དཔལ་ཡེ་ཤེས་སེམས་དཔའི་དོོན་དམ་པའི་

མཚན་ཡང་དག་པར་བརྗོོད་པ་དང་། ཐམས་ཅད་མཁྱེན་པ་༸རྒྱལ་དབང་དགེ་འདུན་རྒྱ་མཚོས་མཛད་

པའི་རྒྱུད་ཐམས་ཅད་ཀྱི་རྒྱལ་པོོ་འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྒྱ་ཆེར་

བཤད་པ་རྡོོ་རྗེ་རྣལ་འབྱོོར་གྱི་དེ་ཁོོ་ན་ཉིད་སྣང་བར་བྱེད་པའི་ཉི་མ་ཆེན་པོོ་གཉིས་ཀྱི་བཤད་ཁྲིད་ཟབ་

མོོ་བཀའ་དྲིན་ཆེ་རྒྱུའི་བཀའ་བཞེས་བཟང་པོོ་སྤྱི་བོོར་ཕེབས་པ་དང་བསྟུན་གོོང་གསལ་གྱི་གཞུང་དེ་

རྣམས་གསང་ཆེན་སྟོོད་རྒྱུད་པོོད་ཕྲེང་དགུ་པ་དཔར་སྐྲུན་གྱི་མཐུན་འགྱུར་བྱེད་པོོ་སྐབས་བཅུ་བཞི་

པའི་ཕྱག་མཛོད། དགེ་སློོང་བསྟན་འཛིན་ཚུལ་ཁྲིམས། དགེ་སློོང་བློོ་བཟང་རྡོོ་རྗེ། དགེ་སློོང་བློོ་བཟང་

དར་རྒྱས། དགེ་སློོང་ཡེ་ཤེས་རྒྱལ་མཚན། དགེ་སློོང་དོོན་གྲུབ་ཚེ་རིང་། དགེ་སློོང་སྐལ་བཟང་རྒྱ་མཚོ་

བཅས་ནས་ཕྱག་ཁང་ནས་འགྲོོ་གྲོོན་ཆ་ཚང་གནང་སྟེ་ཕྱག་དཔེ་དཔར་སྐྲུན་བགྱིས་པའི་དགོོས་མིག་

གཙོ་བོོ་ནི། ཕྱོོགས་འདུས་ཀྱི་ཆོོས་ཞུ་བ་བློོ་གསལ་དོོན་གཉེར་ཅན་རྣམས་ལ་ཤིན་ཏུ་གསང་བའི་གནད་

མཐར་ཐུག་སྟོོན་པའི་བསྟན་བཅོོས་འདི་རྣམས་འབད་རྩོོལ་ཆེར་མ་དགོོས་པ་ཕྱོོགས་གཅིག་ཏུ་འདྲེན་

བྱེད་ཀྱི་ཡུལ་དུ་ལེགས་པར་གསལ་ཐུབ་པ་དང་། དེ་བཞིན་རྩ་ཆེའི་ཕུགས་ནོོར་ཕྱག་དཔེ་འདི་དག་གི་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།36

དཔེ་རྒྱུན་ཡུན་གནས་པའི་ཕྱིར་དང་། ལྷག་དོོན་དུ་རྣམ་དཔྱོོད་དོོན་གཉེར་ཅན་རྣམས་ཡིད་ཐར་པ་ལ་

ཕྱོོགས་ཏེ་བསྟན་བཅོོས་འདིས་གསུང་རབ་མཐའ་དག་ལ་ལྟ་བའི་མིག་ཏུ་བྱས་ནས་རྒྱལ་བའི་བསྟན་པ་

ཚང་ལ་མ་ནོོར་བ་རང་རྒྱུད་ལ་རྒྱས་པར་བྱས་ཏེ་རང་གིས་འཛིན་པ་དང་། གཞན་ལའང་དེ་བཞིན་སྤེལ་

ནུས་པའི་ཆེད་དུའོོ།། 

ཕྱག་དཔེ་ཞུ་སྒྲིག་གི་སྐོོར། ཆེས་མྱུར་བའི་དུས་ཐུང་ནང་གྲུབ་དགོོས་སྟབས་མ་ཕྱི་གློོག་ཀླད་ནང་

གསར་འཇུག་དང་ཞུ་སྒྲིག་གི་ལས་རིམ་ཆ་ཚང་འགྲོོ་ཐུབ་རེ་བྲལ་བ་མ་ཟད། ཕྱི་ལོོ་༢༠༠༨ལོོར་༸སྐྱབས་

རྗེ་ཟམ་གདོོང་རིན་པོོ་ཆེ་མཆོོག་ནས་ཞུ་སྒྲིག་མཛད་ཅིང་དབུས་བོོད་མིའི་ཆོོས་རིག་ལས་ཁུངས་ནས་

ཝཱཎ་སུརབྷི་པར་ཁང་དུ་དཔར་བསྐྲུན་གནང་བའི་འཇམ་དཔལ་མཚན་བརྗོོད་རྩ་གཞུང་དང་། དེའི་རྒྱ་

ཆེར་བཤད་པ་༸རྒྱལ་བ་དགེ་འདུན་རྒྱ་མཚོས་མཛད་པ་གཉིས་ཀྱི་དཔར་རྩ་ལག་སོོན་བྱུང་ན་འཇུག་པ་

བདེ་བ་དང་ཞུ་སྒྲིག་གི་ཐད་ཡིད་ཆེས་པའི་གནས་སུ་ཡོོད་པ་བཅས་ལ་སེམས་ཏེ་ཆོོས་རིག་ལས་ཁུངས་

ལ་བཀའ་འཁྲོོལ་ཞུས་དོོན་བཞིན་དཔར་རྩ་ལག་སོོན་བྱུང་ཡང་དེ་སྔོོན་མ་དཔེ་གསར་འཇུག་སྐབས་ཀྱི་

ཡིག་གཟུགས་ཆེས་རྙིང་གྲས་སུ་གྱུར་ནས་ད་སྐབས་ཀྱི་གློོག་ཀླད་གསར་པའི་ནང་བལྟ་ཀློོག་ཐུབ་རེ་

བྲལ་བས་ཐབས་ཤེས་ཡོོད་དགུའི་རྒྱལ་སྤྱིའི་ཚད་གཞི་ཅན་གྱི་སྨོོན་ལམ་ཡིག་གཟུགས་སུ་བསྒྱུར་ཐབས་

བྱས༑ དེ་ཡང་ཡིག་བསྒྱུར་སྐབས་སྔགས་ཡིག་གཙོ་བོོ་གྱུར་པའི་ཡིག་གཟུགས་ཁ་ཤས་ཇི་བཞིན་འགྱུར་

མ་ཐུབ་པར་བརྟེན་བསྐྱར་དུ་མ་དཔེ་རང་ལ་ཞིབ་བསྡུར་ཞུས། ཀློོག་པ་པོོ་རྣམས་འཇུག་པ་བདེ་བའི་ཆེད་

དེབ་གཟུགས་གཅིག་གི་ངོོར་བསྐྲུན་ཆོོག་པའི་སློོབ་དཔོོན་མཆོོག་ལ་བཀའ་འཁྲོོལ་ཡང་ཞུས། རྩ་གཞུང་

སྡེ་དགེ་བསྟན་འགྱུར་དང་། རྒྱ་ཆེར་བཤད་པ་སེར་གཙུག་ནས་བསྐྲུན་པའི་༸རྒྱལ་དབང་དགེ་འདུན་རྒྱ་

མཚོའི་གསུང་འབུམ་དེབ་གཟུགས་མ་དང་། དཀར་མཛེས་དཔར་མ་བཅས་ལ་བསྐྱར་བསྡུར་ཞུས་ཤིང་

དོོན་གནད་ཆེ་བའི་རིགས་ཁ་ཤས་འོོག་མཆན་དུ་བཀོོད་ཡོོད། བཀའ་བསྟན་གྱི་ལུང་མཆན་རྣམས་ཀྱི་

ཨང་གྲངས་འཁྲུགས་མིན་ཀྱི་བསྐྱར་ཞིབ་ཀྱང་ཞིབ་ཚགས་ཞུས། རྩ་བའི་མ་དཔེ་ཆོོས་རིག་ལས་ཁུངས་

ནས་གནང་བ་དེ་ལ་གཞི་བྱས་སྟབས་དོོན་ཟབ་ཅིང་ཚིག་གི་སྦྱོོར་བ་ཕུན་སུམ་ཚོགས་པའི་སྔོོན་གླེང་

༸སྐྱབས་རྗེ་ཟམ་གདོོང་རིན་པོོ་ཆེ་ནས་ལྗགས་རྩོོམ་གནང་བ་དེ་ཉིད་རང་སོོར་བཞག་ཡོོད།

ལེགས་སོོའ་ིཐུགས་རྗེ་ཆེ་ཞུ།

འདི་གའི་གྲྭ་ཚང་ནས་རེ་བསྐུལ་ཞུས་དོོན་བཞིན་དབུས་བོོད་མིའི་སྒྲིག་འཛུགས་ཀྱི་ཆོོས་རིག་

ལས་ཁུངས་ནས་བཀའ་སྐོོར་མེད་པར་དཔར་རྩ་མཁོོ་སྤྲོོད་གནང་བར་བཀའ་དྲིན་རྗེས་དྲན་ཞུ་རྒྱུ་

དང་༑ ལྷག་པར་༸སྐྱབས་རྗེ་སློོབ་དཔོོན་ཟམ་གདོོང་རིན་པོོ་ཆེ་མཆོོག་ནས་བླ་ན་མེད་པའི་བཀའ་སློོབ་

དང་ལམ་སྟོོན་གཟིགས་པ་ཆེན་པོོས་སྐྱབས་འཇུག་ཡང་ཡང་གནང་བར་སྒོོ་གསུམ་གུས་པའི་སྒོོ་ནས་

ཐུགས་རྗེ་བཀའ་དྲིན་བླ་མེད་དུ་ཆེ་ཞེས་ཞུ་རྒྱུ་ཡིན། དེ་བཞིན་ཞུ་སྒྲིག་གི་བྱ་བར་ནང་བྱན་ཆུད་པའི་

འབུམ་རམས་པ་བསྟན་འཛིན་དོོན་ཡོོད་མཆོོག་ནས་སྔ་རྗེས་སུ་ལམ་སྟོོན་དང་བཀའ་སློོབ་གནང་བ། 

ལོོ་ཙཱ་བ་ཆེན་པོོ་སྐུ་ཞབས་ཟླ་བ་དོོན་གྲུབ་(ཨཱཅཱརྱ་)མཆོོག་ནས་བདག་དབང་ཤོོག་ངོོས་དབྱིན་ཡིག་དུ་

བསྒྱུར་གནང་བ་མ་ཟད་གསུང་ཆོོས་སྐབས་སུ་གསུང་སྒྱུར་དང་ཕྱག་དཔེ་དབྱིན་བསྒྱུར་གནང་བ། ཝཱཎ་

དབུས་བོོད་ཀྱི་ཆེས་མཐོོའ་ིསློོབ་གཉེར་ཁང་གི་དཔེ་མཛོད་ནས་ཀྱང་ཡིག་གཟུགས་བརྗེ་བསྒྱུར་སྐབས་

མཐུན་འགྱུར་གང་ལེགས་གནང་བ། དེ་བཞིན་ཁོོ་བོོའ་ིལས་རོོགས་རླངས་ཚང་བསྟན་འཛིན་རབ་

བརྟན་ལགས་ནས་འགན་ཁུར་རྐང་ལེན་ཐོོག་ལས་བྱེད་གཞན་རྣམས་ནས་ཀྱང་འབད་རྩོོན་ཆེན་པོོས་

མཉམ་འདུས་ཀྱི་ལས་འགན་ཁུར་ནས་བསྐྱར་བསྡུར་དང་བསྐྱར་སྒྲིག་གང་དགོོས་ལེགས་གྲུབ་གནང་

བ་བཅས་ལ་ལེགས་སོོ་དང་འབྲེལ་བཀའ་དྲིན་རྗེས་དྲན་ཞུ་རྒྱུ་ཡིན། དེ་བཞིན་སྐབས་བཅུ་བཞི་པའི་

ཕྱག་མཛོད་རྣམ་པས་རྒྱུ་འགྲོོའ་ིམཐུན་འགྱུར་ཆ་ཚང་གནང་བ་སོོགས་གོོང་ཞུས་རྣམ་པ་ཚོའི་མཐུན་

འགྱུར་དང་རོོགས་རམ་ཉག་ཅིག་ལ་བརྟེན་ནས་ད་ལམ་རྒྱ་ཆེའི་ཀློོག་པ་པོོ་སྤྱི་དང་། ལྷག་པར་དད་ལྡན་

ཆོོས་ཞུ་བ་རྣམས་ཀྱི་སྤྱན་ལམ་དུ་བསྟར་ཐུབ་པ་དགའ་གུས་ཆེན་པོོས་ཡི་རངས་བསྔགས་བརྗོོད་དང་

བཅས་སླར་ཡང་ཐུགས་རྗེ་ཆེ་ཞུ་རྒྱུ་ཡིན། དེ་ལྟར་ལས་གཞི་འདིར་རྒྱབ་སྐྱོོར་དང་རོོགས་རམ་གནང་

མཁན་ཡོོངས་ཀྱི་འབད་བརྩོོན་གནང་བའི་རྣམ་དཀར་གྱི་ལེགས་བྱས་དང་། རང་གཞན་ཡོོངས་ནས་

དུས་གསུམ་གྱི་དགེ་བའི་དངོོས་པོོ་རྣམས་ཕྱོོགས་གཅིག་ཏུ་བསྡོོམས་ནས་སྤྱིར་སངས་རྒྱས་ཀྱི་བསྟན་

པ་རིན་པོོ་ཆེ་དང་། བྱེ་བྲག་གསང་ཆེན་རྡོོ་རྗེ་ཐེག་པའི་བསྟན་པ་ཟབ་མོོ་དར་ཞིང་རྒྱས་ལ་ཡུན་རིང་དུ་

གནས་པ། བསྟན་པ་དེ་འཛིན་ཀུན་གྱི་གཙུག་ནོོར་ལྷ་དང་བཅས་པའི་འགྲོོ་བ་ཡོོངས་ཀྱི་མ་འདྲིས་པའི་

མཛའ་བཤེས་ཆེན་པོོ་༸གོོང་ས་༸སྐྱབས་མགོོན་རྒྱལ་བའི་དབང་པོོ་ཐམས་ཅད་མཁྱེན་ཅིང་གཟིགས་པ་

ཆེན་པོོ་མཆོོག་གི་གཙོས་རིས་མེད་བསྟན་འཛིན་གྱི་སྐྱེས་བུ་རྣམས་སྐུ་ཚེ་བརྟན་ཅིང་མཛད་འཕྲིན་ལྷུན་

གྱིས་འགྲུབ་པ། བསིལ་ལྡན་ཁ་བ་གངས་རིའི་ལྗོོངས་སུ་ཆོོས་མིན་རྒུད་ཚོགས་མྱུར་དུ་ཞི་ནས་ཆོོས་

སྲིད་བདེ་དགའ་རྒྱ་མཚོས་རྟག་ཏུ་འཚོ་བའི་སྨོོན་འདུན་དང་བཅས་རྒྱུད་སྟོོད་དཔེ་མཛོད་ཀྱི་འགན་ཁུར་

མིང་འཛིན་བསྐྱེད་རིམ་པ་བློོ་བཟང་ཀླུ་སྒྲུབ་ནས། 

                                   བོོད་རྒྱལ་ལོོ་༢༡༤༡ཕྱི་ལོོ་༢༠༡༥ཕྱི་ཟླ་༢ཚེས་༡༣ལ།



༈ རྩ་གཞུང་གི་བསྡུས་མིང་ངོོ་སྤྲོོད།

དྲི་འོོད།

(རྒྱལ་པོོ་པདྨ་དཀར་པོོས་མཛད་པའི་འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་

འགྲེལ་པ་དྲི་མ་མེད་པའི་འོོད།)(བསྟན་འགྱུར་དཔེ་བསྡུར་མ། རྒྱུད་འགྲེལ། ཕ། ༤༩༡-༦༠༨)

པར་མ་གཞན།

(ཆོོས་སྤྱོོད་ཀྱི་པར་མ་གཞན་ཁག) 

ཕུག 

(ཕུག་བྲག་བཀའ་འགྱུར།)

མཚན་སྒྲོོན།

(སློོབ་དཔོོན་བིམལམིཏྲས་མཛད་པའི་མཚན་ཡང་དག་པར་བརྗོོད་པའི་འགྲེལ་པ་མཚན་དོོན་གསལ་

བར་བྱེད་པའི་སྒྲོོན་མ།)(བསྟན་འགྱུར་དཔེ་བསྡུར་མ། རྒྱུད་འགྲེལ། ཚི། ༣-༩༤)

མཚོ་སྔོོན།

(མཚོ་སྔོོན་མི་རིགས་དཔེ་སྐྲུན་ཁང་གི་བསྟོོད་སྨོོན་ཕྱོོགས་བསྒྲིགས ༡༩༩༦)

རིན་སྒྲོོན།

(ཨོོ་རྒྱན་གྱི་སློོབ་དཔོོན་པདྨས་མཛད་པའི་འཇམ་དཔལ་མཚན་བརྗོོད་ཀྱི་འགྲེལ་པ་རིན་པོོ་ཆེ་ཉི་ཟླ་

འབར་བའི་སྒྲོོན་མེ།)

ཅོོ་པར།

(ཅོོ་ནེ་བཀའ་འགྱུར།)

སྡེ་པར།

(སྡེ་དགེ་བཀའ་འགྱུར།)

སྣར་པར།

(སྣར་ཐང་བཀའ་འགྱུར།)

པེ་པར།

(པེ་ཀིང་བཀའ་འགྱུར།)



༈ རྒྱ་ཆེར་བཤད་པའི་བསྡུས་མིང་ངོོ་སྤྲོོད།

བཀའ་འགྱུར།

ཀྱེ་རྡོོར་མཁའ་འགྲོོ། 

(ཀྱེའི་རྡོོ་རྗེ་མཁའ་འགྲོོ་མ་དྲྭ་བའི་སྡོོམ་པའི་རྒྱུད་ཀྱི་རྒྱལ་པོོ།) 

སྡེ་དགེ་བཀའ་འགྱུར། རྒྱུད་འབུམ། ང ༡༣བ༥-༣༠ན༣

བརྒྱད་སྟོོང་པ། 

(འཕགས་པ་ཤེས་རབ་ཀྱི་ཕ་རོོལ་ཏུ་ཕྱིན་པ་བརྒྱད་སྟོོང་པ།)

སྡེ་དགེ་བཀའ་འགྱུར། བརྒྱད་སྟོོད་པ། ཀ ༡བ༡-༢༨༦ན༦

དུས་འཁོོར་རྒྱུད་ཕྱི། 

(དཔལ་དུས་ཀྱི་འཁོོར་ལོོའ་ིརྒྱུད་ཕྱི་མ་རྒྱུད་ཀྱི་སྙིང་པོོ།)

སྡེ་དགེ་བཀའ་འགྱུར། རྒྱུད་འབུམ། ཀ ༡༢༩ན༡-༡༤༤ན༧

བདེ་མཆོོག་རྩ་རྒྱུད། 

(རྒྱུད་ཀྱི་རྒྱལ་པོོ་དཔལ་བདེ་མཆོོག་ཉུང་ངུ་།)

སྡེ་དགེ་བཀའ་འགྱུར། རྒྱུད་འབུམ། ཀ ༢༡༣བ༡-༢༤༦བ༧

དཔལ་དུས་ཀྱི་འཁོོར་ལོོ། 

(མཆོོག་གི་དང་པོོའ་ིསངས་རྒྱས་ལས་ཕྱུང་བ་རྒྱུད་ཀྱི་རྒྱལ་པོོ་དཔལ་དུས་ཀྱི་འཁོོར་ལོོ།) 

སྡེ་དགེ་བཀའ་འགྱུར། རྒྱུད་འབུམ། ཀ ༢༢བ༡-༡༢༨བ༧

དབང་མདོོར་བསྟན། 

(དབང་མདོོར་བསྟན་པ།)

སྡེ་དགེ་བཀའ་འགྱུར། རྒྱུད་འབུམ། ཀ ༡༤ན༡-༢༡ན༦

ལག་ན་རྡོོ་རྗེ་གོོས་སྔོོན་ཅན། 

(འཕགས་པ་ལག་ན་རྡོོ་རྗེ་གོོས་སྔོོན་པོོ་ཅན་དྲག་པོོ་གསུམ་འདུལ་བ་ཞེས་བྱ་བའི་རྒྱུད།) 

(ཀྱེའི་རྡོོ་རྗེ་ཞེས་བྱ་བའི་རྒྱུད་ཀྱི་རྒྱལ་པོོ།)སྡེ་དགེ་བཀའ་འགྱུར། རྒྱུད་འབུམ། ང ༡བ༡-༡༣བ༥



བསྡུས་མིང་ངོོ་སྤྲོོད།  41

གསང་འདུས། 

(དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐུགས་ཀྱི་གསང་ཆེན་གསང་བ་འདུས་པ་ཞེས་བྱ་བ་

བརྟག་པའི་རྒྱལ་པོོ་ཆེན་པོོ།)

སྡེ་དགེ་བཀའ་འགྱུར། རྒྱུད་འབུམ། ཅ ༩༠ན༡-༡༤༨ན༦

གསང་འདུས་རྒྱུད་ཕྱི་མ། 

(དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐུགས་ཀྱི་གསང་ཆེན་གསང་བ་འདུས་པའི་རྒྱུད་ཕྱི་མ།)

སྡེ་དགེ་བཀའ་འགྱུར། རྒྱུད་འབུམ། ཅ ༡༤༨ན༦-༡༥༧བ༧

བསྟན་འགྱུར།

འགྲེལ་ཆེན་དྲི་མེད་འོོད། 

(རིགས་ལྡན་པདྨ་དཀར་པོོས་མཛད་པའི་བསྡུས་པའི་རྒྱུད་ཀྱི་རྒྱལ་པོོ་དུས་ཀྱི་འཁོོར་ལོོའ་ིའགྲེལ་བཤད་

རྩ་བའི་རྒྱུད་ཀྱི་རྗེས་སུ་འཇུག་པ་སྟོོང་ཕྲག་བཅུ་གཉིས་པ་དྲི་མ་མེད་པའི་འོོད།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཐ ༢༥༤-༦༥༥ ད ༦༨༥-༡༣༧༥

སྒྲོོན་གསལ། 

(སློོབ་དཔོོན་དཔེ་མེད་འཚོས་མཛད་པའི་འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་

འགྲེལ་པ་བདུད་རྩིའི་ཐིགས་པ་སྒྲོོན་མ་གསལ་བ།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཕ ༢༦༡-༣༢༦

སྒྲོོན་མ་གསལ་བ། 

(དཔལ་ལྡན་ཟླ་བ་གྲགས་པས་མཛད་པའི་སྒྲོོན་མ་གསལ་བར་བྱེད་པ་ཞེས་བྱ་བའི་རྒྱ་ཆེར་བཤད་པ།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཧ ༨༢༩-༡༣༠༨

སྔགས་དོོན་རྣམ་གཟིགས། 

(སློོབ་དཔོོན་སྒེག་པའི་རྡོོ་རྗེས་མཛད་པའི་འཕགས་པ་མཚན་ཡང་དག་པར་བརྗོོད་པའི་རྒྱ་ཆེར་འགྲེལ་

པ་མཚན་གསང་སྔགས་ཀྱི་དོོན་དུ་རྣམ་པར་ལྟ་བ།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཁུ ༧༡-༢༩༤



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།42

སྙིང་པོོ་མངོོན་རྟོོགས། 

(སློོབ་དཔོོན་གཉིས་སུ་མེད་པའི་རྡོོ་རྗེས་མཛད་པའི་འཕགས་པ་འཇམ་དཔལ་གྱི་མཚན་ཡང་དག་པར་

བརྗོོད་པའི་འགྲེལ་པ་མངོོན་པར་རྟོོགས་པ།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཚི ༢༥༨-༣༤༤

དྲི་འོོད། 

(རྒྱལ་པོོ་པདྨ་དཀར་པོོས་མཛད་པའི་འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་

འགྲེལ་པ་དྲི་མ་མེད་པའི་འོོད།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཕ། ༤༩༡-༦༠༨

མདོོར་བཤད། 

(སློོབ་དཔོོན་ཉི་མ་དཔལ་ཡེ་ཤེས་ཀྱིས་མཛད་པའི་འཕགས་པ་འཇམ་དཔལ་གྱི་མཚན་ཡང་དག་པར་

བརྗོོད་པའི་མདོོར་བཤད་བདུད་རྩིའི་ཐིགས་པ།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཕ ༡༠༣-༢༤༨

རྡོོ་རྗེ་སྙིང་འགྲེལ། 

(བྱང་ཆུབ་སེམས་དཔའ་རྡོོ་རྗེ་སྙིང་པོོས་མཛད་པའི་ཀྱེའི་རྡོོ་རྗེའི་བསྡུས་པའི་དོོན་གྱི་རྒྱ་ཆེར་འགྲེལ་པ།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཀ ༧༨༥-༨༩༣

རྡོོ་རྗེའི་ཚིག་འབྱེད། 

(སློོབ་དཔོོན་དཱ་རི་ཀ་པས་མཛད་པའི་རྒྱུད་ཀྱི་རྒྱལ་པོོ་དཔལ་དུས་ཀྱི་འཁོོར་ལོོའ་ིདབང་གི་རབ་ཏུ་བྱེད་

པའི་འགྲེལ་པ་རྡོོ་རྗེའི་ཚིག་འབྱེད་པ།)

བསྟན་འགྱུར་དཔེ་བསྡུར་མ། རྒྱུད་འགྲེལ། པ ༨༨༥-༩༦༥

ནཱ་རོོ་པའི་ཀྱེ་རྡོོར་འགྲེལ་ཆེན། 

(སློོབ་དཔོོན་སྙན་གྲགས་བཟང་པོོས་མཛད་པའི་རྡོོ་རྗེའི་ཚིག་གི་སྙིང་པོོ་བསྡུས་པའི་དཀའ་འགྲེལ།) 

དེ་ནི་ནཱ་རོོ་པའི་མཚན་གཞན་ཞིག་གོོ ། བསྟན་འགྱུར་དཔེ་བསྡུར་མ། རྒྱུད་འགྲེལ། ག ༨༨༧-༡༡༠༠

རྣམ་བཤད། 

(མིའི་དབང་པོོ་གྲགས་པས་མཛད་པའི་འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་

རྣམ་པར་བཤད་པ།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཕ ༣༣༢-༤༧༩

རྣམ་བཤད་རིགས་པ། 

(སློོབ་དཔོོན་དབྱིག་གཉེན་གྱིས་མཛད་པའི་རྣམ་པར་བཤད་པའི་རིགས་པ།)

བསྟན་འགྱུར་དཔེ་བསྡུར་མ། སེམས་ཙམ། ཤི ༨༡-༣༣༢

ཕྱག་རྡོོར་སྟོོད་འགྲེལ། 

(ཕྱག་ན་རྡོོ་རྗེས་མཛད་པའི་མངོོན་པར་བརྗོོད་པ་འབུམ་པ་ལས་ཕྱུང་བ་ཉུང་ངུའི་རྒྱུད་ཀྱི་བསྡུས་པའི་

དོོན་རྣམ་པར་བཤད་པ།)

བསྟན་འགྱུར་དཔེ་བསྡུར་མ། རྒྱུད་འགྲེལ། བ ༡༠༡༩-༡༡༦༤

དབང་མདོོར་འགྲེལ་བཤད། 

(ནཱ་རོོ་པས་མཛད་པའི་དབང་མདོོར་བསྟན་པའི་འགྲེལ་བཤད་དོོན་དམ་པ་བསྡུས་པ།)

བསྟན་འགྱུར་དཔེ་བསྡུར་མ། རྒྱུད་འགྲེལ། ན ༥༦༠-༧༡༨

དཔལ་དུ་ཀྱི་འཁོོར་ལོོ།

(མཆོོག་གི་དང་པོོའ་ིསངས་རྒྱས་ལས་བྱུང་བ་རྒྱུད་ཀྱི་རྒྱལ་པོོ་དཔལ་དུས་ཀྱི་འཁོོར་ལོོ།) 

བསྟན་འགྱུར་དཔེ་བསྡུར་མ། རྒྱུད་འགྲེལ། ཐ ༣-༢༥༢

མན་ངག་སྙེ་མ། 

(སློོབ་དཔོོན་འཇིགས་མེད་འབྱུང་གནས་སྦས་པས་མཛད་པའི་དཔལ་ཡང་དག་པར་སྦྱོོར་བའི་རྒྱུད་ཀྱི་

རྒྱལ་པོོའ་ིའགྲེལ་པ་མན་ངག་གི་སྙེ་མ།)

བསྟན་འགྱུར་དཔེ་བསྡུར་མ། རྒྱུད་འགྲེལ། ཆ ༣-༧༣༦

ཙནྡྲ་པའི་མདོོ། 

(སློོབ་དཔོོན་ཙནྡྲ་གོོ་མིས་མཛད་པའི་ལུང་སྟོོན་པའི་ཙནྡྲ་པའི་མདོོ།)

བསྟན་འགྱུར་དཔེ་བསྡུར་མ། སྒྲ་མདོོ། རེ ༨༢༣-༨༩༦

ཡོོན་ཏན་གྱིས་འགེངས་པ། 

(སློོབ་དཔོོན་ཉི་མ་དཔལ་ཡེ་ཤེས་ཀྱིས་མཛད་པའི་རྣལ་འབྱོོར་ཡན་ལག་དྲུག་གི་བརྗེད་བྱང་ཡོོན་ཏན་

གྱིས་འགེངས་པ།)

བསྟན་འགྱུར་དཔེ་བསྡུར་མ། རྒྱུད་འགྲེལ། པ ༡༦༤༡-༡༧༠༠

རིམ་ལྔ། 

(སློོབ་དཔོོན་ཀླུ་སྒྲུབ་ཀྱིས་མཛད་པའི་རིམ་པ་ལྔ་པ།) སྡེ་དགེ་བསྟན་འགྱུར། རྒྱུད་འགྲེལ། ངི ༤༥ན༥-༥༧ན༡

རྒྱ་གར་པར་མ། 

(འབྲས་སྤུངས་སྒོོ་མང་དཔེ་མཛོད་ནས་དག་སྒྲིག་གནང་བའི་རྒྱལ་བ་དགེ་འདུན་རྒྱ་མཚོའི་མཚན་བརྗོོད་

འགྲེལ་པ།)

དཔེ་པར། 

(དྷ་ས་བོོད་ཀྱི་དཔེ་མཛོད་ཁང་ནས་པར་སྐྲུན་གནང་བའི་རྒྱལ་བ་དགེ་འདུན་རྒྱ་མཚོའི་མཚན་བརྗོོད་

འགྲེལ་པ།)

བོོད་པར། 

(བོོད་ཤོོག་ཐོོག་ཡོོད་པའི་བོོད་ནས་པར་སྐྲུན་གནང་བའི་རྒྱལ་བ་དགེ་འདུན་རྒྱ་མཚོའི་མཚན་བརྗོོད་

འགྲེལ་པ།)

ཤེས་པར། 

(བོོད་གཞུང་ཤེས་རིག་པར་ཁང་ནས་པར་སྐྲུན་གནང་བའི་རྒྱལ་བ་དགེ་འདུན་རྒྱ་མཚོའི་མཚན་བརྗོོད་

འགྲེལ་པ།)

པེ་པར། 

(པེ་ཀིང་བསྟན་འགྱུར།)

སྣར་པར། 

(སྣར་ཐང་བསྟན་འགྱུར།)

སྡེ་པར། 

(སྡེ་དགེ་བཀའ་བསྟན།)

ཅོོ་པར།

(ཅོོ་ནེ་བསྟན་འགྱུར།)



༈ འཇམ་དཔལ་མཚན་བརྗོོད་ཀྱི་རྒྱ་ཆེར་བཤད་པ་རྡོོ་རྗེའི་རྣལ་འབྱོོར་གྱི་དེ་

ཁོོ་ན་ཉིད་སྣང་བར་བྱེད་པའི་ཉི་མ་ཆེན་པོོའ་ིས་བཅད་

ཟུར་བཀོོལ་བཞུགས་སོོ།།

༄༅།། (འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པ་)འདི་འཆད་པ་ལ་གཉིས། སྤྱིའི་རྣམ་པར་

གཞག་པ་དང་། རྩ་བའི་ཚིག་དོོན་བཤད་པ་དངོོས་སོོ།། དང་པོོ་(སྤྱིའི་རྣམ་པར་གཞག་པ་ལ་)གཉིས། བླ་

མེད་ཀྱི་རྒྱུད་སྤྱིའི་དགོོངས་པ་འགྲེལ་ཚུལ་མདོོ་ཙམ་དུ་བརྗོོད་པ་དང་། མཚན་ཡང་དག་པར་

བརྗོོད་པའི་དགོོངས་པ་འགྲེལ་ཚུལ་བྱེ་བྲག་ཏུ་བཤད་པའོོ།།

      གཉིས་པ་མཚན་ཡང་དག་པར་བརྗོོད་པའི་དགོོངས་པ་འགྲེལ་ཚུལ་བྱེ་བྲག་ཏུ་བཤད་པ་

ལ་བཞི། མཚན་བརྗོོད་ཀྱི་བརྗོོད་བྱའི་སྙིང་པོོ་ངོོས་གཟུང་། དེ་འཆད་བྱེད་ཀྱི་འགྲེལ་པའི་གྲངས་

དང་དེ་དག་གིས་ཇི་ལྟར་བཀྲལ་བའི་རྣམ་གཞག་མདོོ་ཙམ་བརྗོོད་པ། མཚན་བརྗོོད་དུས་ཀྱི་

འཁོོར་ལོོ་དང་མཐུན་པར་འགྲེལ་དགོོས་པའི་ཤེས་བྱེད་དང་། དེ་དང་མཐུན་པར་འགྲེལ་བའི་

ཚུལ་བརྗོོད་པའོོ།།

      (དང་པོོ) (མཚན་བརྗོོད་ཀྱི་བརྗོོད་བྱའི་སྙིང་པོོ་ངོོས་གཟུང་བ་) འདི་ལའང་གཉིས་ཏེ། རྣལ་འབྱོོར་རྒྱུད་དུ་བཀྲལ་

བའི་ལུགས་དང་། རྣལ་འབྱོོར་བླ་མེད་དུ་བཀྲལ་བའི་ལུགས་སོོ།།

      གཉིས་པ་བླ་མེད་དུ་བཀྲལ་བའི་ཚུལ་ལའང་གཉིས་ཏེ། སྤྱི་འགྲོོས་ལྟར་དང་། དུས་འཁོོར་

དང་མཐུན་པའི་ཕྱོོགས་གཉིས་(སོོ།།)

      བཞི་པ་དེ་དང་མཐུན་པར་ཇི་ལྟར་འགྲེལ་བའི་ཚུལ་ལ་གསུམ། མཚན་བརྗོོད་ཀྱི་རྒྱུད་འདི་

གནས་གང་དུ་གསུངས་པ་སོོགས་བཤད་པའི་གླེང་སློོང་བ། བཤད་བྱའི་རྒྱུད་ཀྱི་ཆེ་བ་ཅུང་ཟད་

བརྗོོད་པ། ཆེ་བ་དེ་དང་ལྡན་པའི་རྒྱུད་ཀྱི་བསྡུས་དོོན་ལུས་རྣམ་པར་གཞག་པ་བཤད་པའོོ།།



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།46

      གཉིས་པ་རྩ་བའི་ཚིག་དོོན་བཤད་པ་དངོོས་ལ་འཇུག་པ་ལ་གསུམ། མཚན་གྱི་དོོན། 

འགྱུར་གྱི་ཕྱག །གཞུང་གི་དོོན་བཤད་པའོོ།།

      གསུམ་པ་གཞུང་གི་དོོན་བཤད་པ་ལ་གཉིས། རྒྱུད་དོོན་ལ་འཇུག་པའི་ཡན་ལག་ཞུས་

ལན་གཉིས་ཀྱི་སྒོོ་ནས་མདོོར་བསྟན་པ། ཞུས་ཤིང་ལན་གནང་བའི་དོོན་གྱི་རང་བཞིན་རྒྱས་

པར་བཤད་པའོོ།། དང་པོོ་(རྒྱུད་དོོན་ལ་འཇུག་པའི་ཡན་ལག་ཞུས་ལན་གཉིས་ཀྱི་སྒོོ་ནས་མདོོར་བསྟན་པ་)ལ་གཉིས། 

ཞུས་པའི་ལེའུ་དང་། ལན་གྱི་ལེའུའོོ།། དང་པོོ་(ཞུས་པའི་ལེའུ་)ལ་བདུན། གང་གིས་ཞུས་པ་སྡུད་

པ་པོོའ་ིཁྱད་པར། སྡུད་པ་པོོ་དེ་ཉིད་ཀྱི་གྲོོགས་ཀྱི་ཁྱད་པར། ཇི་ལྟར་ཞུ་བའི་ཚུལ་གྱི་ཁྱད་པར། 

དགོོས་པ་གང་གི་ཆེད་དུ་ཞུས་པའི་ཁྱད་པར། གང་ལ་ཞུས་པ་ཡུལ་གྱི་ཁྱད་པར། གང་ཞུས་པ་

ཆོོས་ཀྱི་ཁྱད་པར། གཟུང་བར་ཁས་བླངས་པའི་ཁྱད་པར་རོོ།། དང་པོོ་(གང་གིས་ཞུས་པ་སྡུད་པ་པོོའ་ིཁྱད་

པར་)ལ་གཉིས། སྤྱིའི་དོོན་དང་། ཡན་ལག་གི་དོོན་ནོོ།།

      དྲུག་པ་གང་ཞུས་པ་ཆོོས་ཀྱི་ཁྱད་པར་བཤད་པ་ལ་གཉིས། དྲི་མེད་འོོད་ཀྱི་ལུགས་དང་། 

འགྲེལ་བྱེད་གཞན་གྱི་ལུགས་སོོ།།

      གཉིས་པ་ལན་གྱི་ལེའུ་བཤད་པ་ལ་ལྔ། སྟོོན་པ་དང་སྐུའི་ཆོོ་འཕྲུལ་ཕུན་སུམ་ཚོགས་པ་

དང་༑ གསུང་གི་ཆོོ་འཕྲུལ་ཕུན་སུམ་ཚོགས་པ། སྡུད་པ་པོོ་ལ་ལེགས་སོོ་ཇི་ལྟར་གནང་བའི་

ཚུལ༑ ཆོོས་སྟོོན་པར་ཞལ་གྱིས་བཞེས་ནས་མཉན་པར་གདམས་པ། སྡུད་པ་པོོས་གུས་པས་

ཉན་པར་ཁས་བླངས་པའི་ཚུལ་ལོོ།།

      གཉིས་པ་ཞུས་ཤིང་ལན་སྩལ་(གནང་)བའི་དོོན་གྱི་རང་བཞིན་རྒྱས་པར་བཤད་པ་ལ་བཞི། 

བརྗོོད་བྱའི་ལུས་རྣམ་པར་གཞག་པ། ཡན་ལག་གི་རང་བཞིན་རྒྱས་པར་བཤད་པ། ཇི་ལྟར་

བཤད་པའི་མཇུག་བསྡུ་བ། དེ་ལ་སྡུད་པ་པོོ་རྗེས་སུ་ཡི་རང་བའི་ཚུལ་ལོོ།། དང་པོོ་(བརྗོོད་བྱའི་

ལུས་རྣམ་པར་གཞག་པ་)ལ་གཉིས། རིགས་དྲུག་ལ་གཟིགས་པའི་ལེའུ་བཤད་པ་དང་། ལུས་རྣམ་

པར་གཞག་པའི་དངོོས་གཞི་སྒྱུ་འཕྲུལ་དྲ་བས་མངོོན་པར་བྱང་ཆུབ་པའི་ལེའུ་བཤད་པའོོ།།             

དང་པོོ་(རིགས་དྲུག་ལ་གཟིགས་པའི་ལེའུ་བཤད་པ་)ལ་དྲི་མེད་འོོད་ཀྱི་ལུགས་དང་། འགྲེལ་མཛད་གཞན་གྱི་

ལུགས་སོོ།།

      གཉིས་པ་(ལུས་རྣམ་པར་གཞག་པའི་དངོོས་གཞི)སྒྱུ་འཕྲུལ་དྲ་བས་མངོོན་པར་བྱང་ཆུབ་པའི་ལེའུ་

བཤད་པ་ལ་གཉིས། དྲི་མེད་འོོད་ཀྱི་ལུགས་དང་། འགྲེལ་བྱེད་གཞན་གྱི་ལུགས་སོོ།། དང་པོོ་

(དྲི་མེད་འོོད་ཀྱི་ལུགས་)ལ་གཉིས། གསུང་པ་པོོ་གང་གིས་དངོོས་པོོ་གང་གསུངས་པ། དེ་ཉིད་ཀྱི་ངོོ་བོོ་

དང་སྔགས་ཀྱི་དོོན་བཤད་པའོོ།། དང་པོོ་(གསུང་བ་པོོ་གང་གིས་དངོོས་པོོ་གང་གསུངས་པ་)ལ་སྤྱི་དང་། ཡན་

ལག་གི་དོོན་ནོོ།།

      གཉིས་པ་(དེ་ཉིད་ཀྱི་ངོོ་བོོ་དང་སྔགས་ཀྱི་དོོན་བཤད་པ་)ལ་གཉིས། མཚམས་སྦྱར་བ་དང་། སྔགས་

དངོོས་ཀྱི་དོོན་ནོོ།།

      གཉིས་པ་ཡན་ལག་གི་རང་བཞིན་རྒྱས་པར་བཤད་པ་ལ་གཉིས། རིགས་དྲུག་པ་རྡོོ་རྗེ་

དབྱིངས་ཀྱི་དཀྱིལ་འཁོོར་གྱི་བསྟོོད་པའི་ལེའུ་བཤད། ཡེ་ཤེས་ལྔའི་ལེའུ་ལྔ་བཤད་པའོོ།། དང་

པོོ་(རིགས་དྲུག་པ་རྡོོ་རྗེ་དབྱིངས་ཀྱི་དཀྱིལ་འཁོོར་གྱི་བསྟོོད་པའི་ལེའུ་བཤད་པ་)ལ་གཉིས། མདོོར་བསྟན་པ་དང། རྒྱས་

པར་བཤད་པའོོ།། འདི་(མདོོར་བསྟན་པ་)ལ་གཉིས། རྩ་བའི་ཚིག་དོོན་བཤད་པ་དང་། ཨེ་ཝཾ་གྱི་ཡི་

གེ་གཉིས་ཀྱི་སྒྲུབ་ཚུལ་དང་མཚོན་དོོན་བཤད་པའོོ།།

      གཉིས་པ་རྒྱས་པར་བཤད་པ་ལ་གསུམ། དབྱིབས་ཀྱི་རྣལ་འབྱོོར་བཤད་པ། སྔགས་དང་

ཆོོས་ཀྱི་རྣལ་འབྱོོར་བཤད་པ། དེ་བཞིན་ཉིད་ཀྱིས་རྣལ་འབྱོོར་བཤད་པའོོ།།

དང་པོོ་(དབྱིབས་ཀྱི་རྣལ་འབྱོོར་བཤད་པ་)ལ་གསུམ། དང་པོོ་སྦྱོོར་བ། དཀྱིལ་འཁོོར་རྒྱལ་མཆོོག །ལས་

རྒྱལ་མཆོོག་གོོ།

      གཉིས་པ་དཀྱིལ་འཁོོར་རྒྱལ་མཆོོག་ལ་གཉིས། ཨེས་མཚོན་པའི་དོོན་རྟེན་གཞལ་ཡས་

ཁང་གདན་བཅས་བསྒོོམ་པ། ཝཾ་གྱིས་མཚོན་པའི་དོོན་བརྟེན་པ་ལྷ་བསྒོོམ་པའོོ།།

      གསུམ་པ་དེ་བཞིན་ཉིད་ཀྱི་རྣལ་འབྱོོར་བཤད་པ་ལ་ལྔ། དག་པ་རྣམ་ཐར་བཞི། དག་བྱེད་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།48

ཡེ་ཤེས་ལྔ། འབྲས་བུ་སྐུ་བཞི། ལམ་ཕ་རོོལ་ཏུ་ཕྱིན་པ་བཅུ། སྐུ་བཞིའི་མཛད་པ་བཤད་པའོོ།།

      གཉིས་པ་(ཡེ་ཤེས་ལྔའི་ལེའུ་ལྔ་བཤད་པ་)ལ་ལྔ། ཆོོས་ཀྱི་དབྱིངས་ཀྱི་ཡེ་ཤེས་ཀྱི་ལེའུ་བཤད་པ། 

མེ་ལོོང་ལྟ་བུའི་ཡེ་ཤེས་ཀྱི་ལེའུ་བཤད་པ། སོོ་སོོར་རྟོོག་པའི་ཡེ་ཤེས་ཀྱི་ལེའུ་བཤད་པ། མཉམ་

ཉིད་ཡེ་ཤེས་ཀྱི་ལེའུ་བཤད་པ། བྱ་བ་གྲུབ་པའི་ཡེ་ཤེས་ཀྱི་ལེའུ་བཤད་པའོོ།། དང་པོོ་(ཆོོས་ཀྱི་

དབྱིངས་ཀྱི་ཡེ་ཤེས་ཀྱི་ལེའུ་བཤད་པ་)ལ་གཉིས། དབྱིབས་ཀྱི་རྣལ་འབྱོོར་ཇི་ལྟར་བསྒོོམ་པའི་ཚུལ། གཞུང་

གི་ཚིག་དོོན་བཤད་པ་དངོོས་ལ་འཇུག་པའོོ།། 

      གཉིས་པ་(གཞུང་གི་ཚིག་དོོན་བཤད་པ་དངོོས་ལ་འཇུག་པ་)ལ་དྲུག །འཇིག་རྟེན་དང་འཇིག་རྟེན་ལས་

འདས་པའི་དབང་དག་པ་དང་བཅས་པ་བཤད་པ། གང་ལ་དབང་བསྐུར་བ་སློོབ་མའི་མཚན་ཉིད། 

གང་གིས་དབང་སྐུར་བ་སློོབ་དཔོོན་གྱི་མཚན་ཉིད། ཐེག་པ་གསུམ་དང་དབང་བཞི་ཐུན་མོོང་དུ་

བསྟན་པ། འབྲས་བུ་སྐུ་བཞིའི་མཚན་ཉིད། དེ་འཐོོབ་བྱེད་སྦྱོོར་བ་ཡན་ལག་དྲུག་བཤད་པའོོ།། 

དང་པོོ་(འཇིག་རྟེན་དང་འཇིག་རྟེན་ལས་འདས་པའི་དབང་དག་པ་དང་བཅས་པ་བཤད་པ་)ལ་གཉིས། འཇིག་རྟེན་དང་

འཇིག་རྟེན་ལས་འདས་པའི་དབང་གི་རྣམ་གཞག་དང་། དབང་རྣམས་ཀྱི་དག་པ་བཤད་པའོོ།།

      གཉིས་པ་(དབང་རྣམས་ཀྱི་དག་པ་བཤད་པ་)ལ་གཉིས། འཇིག་རྟེན་པའི་དབང་བཅུའི་མཚོན་དོོན་

བཤད་པ་དང་། དབང་བཅུ་གཅིག་པའི་མཚོན་དོོན་བཤད་པའོོ།། དང་པོོ་(འཇིག་རྟེན་པའི་དབང་བཅུའི་

མཚོན་དོོན་བཤད་པ་)ལ་ལྔ། ཕ་རོོལ་ཏུ་ཕྱིན་པ་བཅུ་བཤད་པ། ས་བཅུ་བཤད་པ། ཤེས་པ་བཅུ་བཤད་

པ༑ སྟོོབས་བཅུ་བཤད་པ། ཡི་གེ་བཅུ་བཤད་པའོོ།།

      ལྔ་པ་(ཡི་གེ་བཅུ་བཤད་པ་)ལ་གཉིས། སྤྱི་དང་། ཡན་ལག་གི་དོོན་ནོོ།། དང་པོོ་(སྤྱིའི་དོོན་)ལ་

གཉིས༑ རྣམ་བཅུ་དབང་ལྡན་གྱི་སྔགས་སྒྲུབ་ཚུལ་བཤད་པ། བསྒྲུབས་པའི་སྔགས་ཀྱི་མཚོན་

དོོན་བཤད་པའོོ།།

      གསུམ་པ་གང་གིས་དབང་སྐུར་བ་རྡོོ་རྗེ་སློོབ་དཔོོན་གྱི་མཚན་ཉིད་བཤད་པ་ལ་གཉིས། 

ལམ་གང་ལ་གནས་པའི་ཁྱད་པར་། དོོན་གང་གིས་བྱ་བའི་ཁྱད་པར་རོོ།།



རྒྱ་ཆེར་བཤད་པའི་ཟུར་བཀོོལ་དཀར་ཆག  49

      བཞི་པ་ཐེག་པ་གསུམ་དང་དབང་བཞི་ཐུན་མོོང་གི་དོོན་བསྟན་པ་ལ་གཉིས། ཐུན་མོོང་བ་

ཐེག་པ་གསུམ་ལ་སྦྱར་ཏེ་བཤད་པ། ཐུན་མོོང་མ་ཡིན་པ་དབང་བཞི་ལ་སྦྱར་ཏེ་བཤད་པའོོ།།

      གཉིས་པ་(ཐུན་མོོང་མ་ཡིན་པ་དབང་བཞི་ལ་སྦྱར་ཏེ་བཤད་པ་)ལ་གཉིས། མདོོར་བསྟན། རྒྱས་པར་

བཤད་པའོོ།། 

      གཉིས་པ་(རྒྱས་པར་བཤད་པ་)ལ་བཞི། བུམ་དབང་། གསང་དབང་། ཤེས་རབ་ཡེ་ཤེས་ཀྱི་

དབང་༑ དབང་བཞི་པ་ངོོས་གཟུང་བའོོ།།

      ལྔ་པ་(འབྲས་བུ་སྐུ་བཞིའི་མཚན་ཉིད་)ལ་རྒྱས་པར་བཤད་པ་དང་། མཇུག་བསྡུ་བའོོ།།

      དྲུག་པ་(དེ་འཐོོབ་བྱེད་)སྦྱོོར་བ་ཡན་ལག་དྲུག་བཤད་པ་ལ་གཉིས། འདིར་ཡན་ལག་དྲུག་སྟོོན་

བྱེད་ཀྱི་གཞུང་རྣམས་གོོང་འོོག་དཀྲུགས་ནས་གསུངས་པར་བསྟན་པ། དེ་དག་འཁྲུགས་སྡེབ་

པའི་སྒོོ་ནས་ཡན་ལག་དྲུག་གི་རྣམ་གཞག་བཤད་པའོོ།།

      གཉིས་པ་(དེ་དག་འཁྲུགས་སྡེབ་པའི་སྒོོ་ནས་ཡན་ལག་དྲུག་གི་རྣམ་གཞག་བཤད་པ་)ལ་གཉིས། སྤྱི་དང་། ཡན་

ལག་གི་དོོན་ནོོ།། དང་པོོ་(སྤྱིའི་དོོན་བཤད་པ་)ལ་གཉིས། ཡན་ལག་དྲུག་གི་གྲངས་དང་གོོ་རིམ་བསྟན་

པ༑ ཡན་ལག་གང་དང་གང་གཞུང་གང་དང་གང་གིས་བཤད་པའི་གཞུང་སྤྱིའི་བསྡུ་བ་བཤད་

པའོོ༑༑

      གཉིས་པ་(ཡན་ལག་གང་དང་གང་གཞུང་གང་དང་གང་གིས་བཤད་པའི་གཞུང་སྤྱིའི་དོོན་བསྡུ་བ་བཤད་པ་)ལ། སྒོོམ་

པ་པོོ་རྟེན་གྱི་གང་ཟག་གི་མཚན་ཉིད། དེས་བསྒོོམ་པར་བྱ་བའི་ཡན་ལག་དྲུག་སོོ་སོོའ་ིངེས་པ། 

བསྒོོམས་པ་ལས་ཉམས་རྟགས་ཇི་ལྟར་འབྱུང་བ། འབྲས་བུ་ཡེ་ཤེས་ཀྱི་སྐུའི་ངོོ་བོོ་སྟེ་དོོན་ཚན་

བཞིའི་སྒོོ་ནས་འཆད་པའོོ།།

      གཉིས་པ་༼ ཡན་ལག་གི་ ༽གཞུང་གི་དོོན་བཤད་པ་ལ་གསུམ། ཡེ་ཤེས་ཀྱི་སྐུ་འགྲུབ་པའི་

རྟེན་བཤད་པ། དེ་འགྲུབ་བྱེད་ཀྱི་ཐབས་ཡན་ལག་དྲུག་བཤད་པ། བསྒྲུབས་པའི་ཡེ་ཤེས་ཀྱི་

སྐུའི་ངོོ་བོོ་བཤད་པའོོ།།



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།50

      གཉིས་པ་(དེ་འགྲུབ་བྱེད་ཀྱི་ཐབས་ཡན་ལག་དྲུག་བཤད་པ་)ལ་(སོོར་སྡུད། བསམ་གཏན། སྲོོག་རྩོོལ། འཛིན་པ། རྗེས་

དྲན། ཏིང་ངེ་འཛིན་གྱི་ཡན་ལག་བཅས་)དྲུག་ལས། (དང་པོོ་)སོོར་སྡུད་ཀྱི་ཡན་ལག་ལ་གཉིས། སོོར་སྡུད་ཀྱི་

མཚན་ཉིད་བསྒོོམ་ཚུལ་དང་བཅས་པ་བཤད་པ་དང་། དེ་ལས་རྟགས་ཇི་ལྟ་བུ་འཆར་བའི་རྣམ་

གཞག་གོོ།

      གཉིས་པ་མེ་ལོོང་ལྟ་བུའི་ཡེ་ཤེས་ཀྱི་ལེའུ་བཤད་པ་ལ་གཉིས། དབྱིབས་ཀྱི་རྣལ་འབྱོོར་

ཇི་ལྟར་བྱ་བའི་ཚུལ། གཞུང་གི་དོོན་བཤད་པ་དངོོས་སོོ།། 

གཉིས་པ་(གཞུང་གི་དོོན་བཤད་པ་དངོོས་)ལ་ལྔ། སྐུའི་སྒོོ་ནས་བསྟོོད་པ། གསུང་གི  །ཐུགས་ཀྱི། འཕྲིན་

ལས༑ ཡོོན་ཏན་གྱི་སྒོོ་ནས་བསྟོོད་པའོོ།།

      གསུམ་པ་སོོ་སོོར་རྟོོག་པའི་ཡེ་ཤེས་ཀྱི་ལེའུ་བཤད་པ་ལ་གཉིས། དབྱིབས་ཀྱི་རྣལ་

འབྱོོར་ཇི་ལྟར་བྱ་བའི་ཚུལ། ལེའུའི་གཞུང་བཤད་པ་དངོོས་ལ་འཇུག་པའོོ།།

      གཉིས་པ་(ལེའུའི་གཞུང་བཤད་པ་དངོོས་ལ་འཇུག་པ་)ལ་གསུམ། དབང་བཞི་ལམ་འབྲས་བུ་དང་

བཅས་པ་མདོོར་བསྟན་པ། དོོན་དེ་ཉིད་རྒྱས་པར་བཤད་པ། ཇི་ལྟར་བཤད་པ་དེ་དག་གི་མཇུག་

བསྡུ་བའོོ།། དང་པོོ་(དབང་བཞི་ལམ་འབྲས་བུ་དང་བཅས་པ་མདོོར་བསྟན་པ་)ལ་གསུམ། ཡེ་ཤེས་ཀྱི་སྐུ་བསྒྲུབ་

པའི་ཚུལ་བཤད་པ། དབང་གི་རྣམ་གཞག་བཤད་པ། སྐུ་མཛད་པ་དང་བཅས་པ་བཤད་པའོོ།། 

གསུམ་པ་(སྐུ་མཛད་པ་དང་བཅས་པ་བཤད་པ་)ལ་གསུམ། ཆོོས་སྐུ་མཛད་པ་དང་བཅས་པ་བཤད་པ། 

སྤྲུལ་སྐུ་མཛད་པ་དང་བཅས་པ་བཤད་པ། ལོོངས་སྤྱོོད་རྫོོགས་པའི་སྐུ་བསྒྲུབ་ཚུལ་དང་བཅས་

པ་བཤད་པའོོ།།

      གཉིས་པ་(དོོན་དེ་ཉིད་)རྒྱས་པར་བཤད་པ་ལ་གཉིས། དབང་གི་རྣམ་གཞག་བཤད་པ་དང་། 

སྐུའི་རྣམ་གཞག་བཤད་པའོོ།།

      གཉིས་པ་(སྐུའི་རྣམ་གཞག་བཤད་པ་)ལ་གཉིས་། སྤྱིར་བཤད་པ་དང་། བྱེ་བྲག་ཏུ་བཤད་པའོོ།།

      གསུམ་པ་(ཇི་ལྟར་བཤད་པ་དེ་དག་གི་)མཇུག་བསྡུ་བ་ལ་གསུམ། དབང་གི་མཇུག་བསྡུ་བ། ལམ་



རྒྱ་ཆེར་བཤད་པའི་ཟུར་བཀོོལ་དཀར་ཆག  51

གྱི་མཇུག་བསྡུ་བ། འབྲས་བུའི་མཇུག་བསྡུ་བའོོ།།

      གཉིས་པ་(ལམ་གྱི་མཇུག་བསྡུ་བ་)ལ་གསུམ། སྔགས་དང་། ཆོོས་དང་། དེ་བཞིན་ཉིད་ཀྱི་རྣལ་

འབྱོོར་ལ་སྦྱར་ནས་བཤད་པའོོ།།

      བཞི་པ་མཉམ་པ་ཉིད་ཀྱི་ཡེ་ཤེས་ཀྱི་ལེའུ་བཤད་པ་ལ་གཉིས། དབྱིབས་ཀྱི་རྣལ་འབྱོོར་ཇི་

ལྟར་བྱ་བའི་ཚུལ་དང་། གཞུང་དོོན་བཤད་པ་དངོོས་ལ་འཇུག་པའོོ།།

      གཉིས་པ་(གཞུང་དོོན་བཤད་པ་དངོོས་ལ་འཇུག་པ་)ལ་ལྔ། སེམས་ཅན་གྱི་དོོན་ཇི་ལྟར་མཛད་པའི་

རིམ་པ་བཤད་པ། ལམ་འབྲས་བུ་དང་བཅས་པ་བཤད་པ། ངེས་པར་འབྱུང་བ་སྤྱིར་བསྟན་པ། 

སྤང་བྱ་དང་གཉེན་པོོའ་ིརྣམ་གཞག་བཤད་པ། ཡེ་ཤེས་ཀྱི་སྐུའི་མཚན་ཉིད་བསྟན་པའོོ།།

      དང་པོོ་(སེམས་ཅན་གྱི་དོོན་ཇི་ལྟར་མཛད་པའི་རིམ་པ་བཤད་པ་)ལ་གཉིས། མདོོར་བསྟན་པ་དང་། རྒྱས་

པར་བཤད་པའོོ།།

      གཉིས་པ་རྒྱས་པར་བཤད་པ་ལ་གསུམ། (དང་པོོ་སྤྲུལ་པའི་སྐུས་གཞན་དོོན་མཛད་ཚུལ་དང་། གཉིས་པ་ཆོོས་

ཀྱི་སྐུས་སེམས་ཅན་གྱི་དོོན་མཛད་ཚུལ་དང་། གསུམ་པ་ལོོངས་སྤྱོོད་རྫོོགས་པའི་སྐུས་སེམས་ཅན་གྱི་དོོན་མཛད་ཚུལ་ལོོ།།)

      གསུམ་པ་(ངེས་པར་འབྱུང་བ་སྤྱིར་བསྟན་པ་)ལ་གསུམ། མདོོར་བསྟན་པ། རྒྱས་པར་བཤད་པ། 

དོོན་བསྡུ་བའོོ།།

      ལྔ་པ་བྱ་བ་གྲུབ་པའི་ཡེ་ཤེས་ཀྱི་ལེའུ་བཤད་པ་ལ་གཉིས། དབྱིབས་ཀྱི་རྣལ་འབྱོོར་ཇི་

ལྟར་བྱ་བའི་ཚུལ་དང་། གཞུང་གི་དོོན་བཤད་པ་དངོོས་ལ་འཇུག་པའོོ།།

      གཉིས་པ་(གཞུང་གི་དོོན་བཤད་པ་དངོོས་ལ་འཇུག་པ་)ལ་གསུམ། འཐོོབ་བྱའི་འབྲས་བུ་བཤད་པ། དེ་

འཐོོབ་བྱེད་ཀྱི་ལམ་བཤད་པ། ལམ་ཉམས་སུ་བླངས་པའི་གནས་སྐབས་ཀྱི་འབྲས་བུ་བཤད་

པའོོ༑༑ 

      གསུམ་པ་དེ་ལྟར་(ཇི་ལྟར་)བཤད་པའི་མཇུག་བསྡུ་བ་ལ་གཉིས། རིགས་ལྔ་ལ་ཡེ་ཤེས་ལྔའི་

སྒོོ་ནས་བསྟོོད་པའི་ལེའུ་བཤད་པ་དང་། སྔགས་ཀྱི་ལེའུ་བཤད་པའོོ།། དང་པོོ་(རིགས་ལྔ་ལ་ཡེ་ཤེས་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།52

ལྔའི་སྒོོ་ནས་བསྟོོད་པའི་ལེའུ་བཤད་པ་)ལ་ལྔ། མེ་ལོོང་ལྟ་བུའི་ཡེ་ཤེས་ཀྱི་སྒོོ་ནས་བསྟོོད་པ། ཆོོས་དབྱིངས་

ཡེ་ཤེས་ཀྱི་སྒོོ་ནས་བསྟོོད་པ། སོོར་རྟོོག་ཡེ་ཤེས་ཀྱི་སྒོོ་ནས་བསྟོོད་པ། མཉམ་ཉིད་ཡེ་ཤེས་ཀྱི་

སྒོོ་ནས་བསྟོོད་པ། བྱ་གྲུབ་ཡེ་ཤེས་ཀྱི་སྒོོ་ནས་བསྟོོད་པའོོ།།

      གཉིས་པ་སྔགས་ཀྱི་ལེའུ་བཤད་པ་ལ་གསུམ། རྩ་སྔགས་བཤད་པ། སྤྱན་དྲང་བའི་

སྔགས་བཤད་པ། འཕྲེང་སྔགས་བཤད་པའོོ།།



དཀར་ཆག

༨ དཀར་ཆག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་53

(༡)  མཚན་ཡང་དག་པར་བརྗོོད་པ་ཀློོག་པའི་མན་ངག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་57

   ( ཁ་ཆེའི་པཎྜིཏ་ཤཱཀྱ་ཤྲཱིབྷདྲས་མཛད་པ།)

(༢)  འཇམ་དཔལ་གྱི་མཚན་གདོོན་པའི་མན་ངག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ 59

  ( སློོབ་དཔོོན་འཇམ་དཔལ་བཤེས་གཉེན་གྱིས་མཛད་པ། )

(༣) འཇམ་དཔལ་མཚན་བརྗོོད་ཀྱི་འདོོན་ཐབས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ 63

   (བཙུན་པ་དཀོོན་མཆོོག་བསྟན་པའི་སྒྲོོན་མེས་མཛད་པ།)

         ༈ འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པ།

                    ( ལོོ་ཆེན་རིན་ཆེན་བཟང་པོོའ་ིའགྱུར། ) 

ཀ  ཞུས་པའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།54

ཁ  ལན་སླར་གསུངས་པའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༧

ག   རིགས་དྲུག་ལ་གཟིགས་པའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༨

ང   སྒྱུ་འཕྲུལ་དྲ་བ་མངོོན་པར་བྱང་ཆུབ་པའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༩

ཅ   བྱང་སེམས་རྡོོ་རྗེའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༠

ཆ   ཆོོས་ཀྱི་དབྱིངས་ཀྱི་ཡེ་ཤེས་ལ་བསྟོོད་པའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༣

ཇ   མེ་ལོོང་ལྟ་བུའི་ཡེ་ཤེས་ལ་བསྟོོད་པའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༩

ཉ   སོོ་སོོར་རྟོོགས་པའི་ཡེ་ཤེས་ལ་བསྟོོད་པའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༢

ཏ   མཉམ་པ་ཉིད་ཀྱི་ཡེ་ཤེས་ཀྱི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༢

ཐ  བྱ་བ་གྲུབ་པའི་ཡེ་ཤེས་ལ་བསྟོོད་པའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༨

ད  ཡེ་ཤེས་ལྔའི་སྒོོ་ནས་རིགས་ལྔ་ལ་བསྟོོད་པའི་ལེའུ།་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༢

ན  སྔགས་ཀྱི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༣

པ  རྗེས་སུ་ཡི་རང་བའི་ལེའུ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༣      

      

༈ འཇམ་དཔལ་ཡེ་ཤེས་སེམས་དཔའི་དོོན་དམ་པའི་མཚན་ཡང་དག་པར་བརྗོོད་པ།

 ( ཤོོང་བློོ་གྲོོས་བརྟན་པའི་འགྱུར།)

༡༽   གསོོལ་བ་འདེབས་པའི་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༩

༢༽   ལན་གྱི་གསུང་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༢ 

༣༽   རིགས་དྲུག་ལ་གཟིགས་པའི་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༣

༤༽   སྒྱུ་འཕྲུལ་དྲ་བས་མངོོན་པར་རྫོོགས་པའི་བྱང་ཆུབ་པའི་རིམ་པ་ཚིགས་བཅད་པ། ་་་་་་་་་་་་་་་་་་་་་་་་༥༤

༥༽   རྡོོ་རྗེ་དབྱིངས་ཀྱི་དཀྱིལ་འཁོོར་ཆེན་པོོའ་ིཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༤

༦༽   ཤིན་ཏུ་རྣམ་པར་དག་པ་ཆོོས་ཀྱི་དབྱིངས་ཀྱི་ཡེ་ཤེས་ཀྱི་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་༥༧

༧༽   མེ་ལོོང་ལྟ་བུའི་ཡེ་ཤེས་ཀྱི་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༦༢

༨༽   སོོ་སོོར་གཟིགས་པའི་ཡེ་ཤེས་ཀྱི་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༦༤

༩༽   མཉམ་པ་ཉིད་ཀྱི་ཡེ་ཤེས་ཀྱི་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༧༢

༡༠༽  བྱ་བ་སྒྲུབ་པའི་ཡེ་ཤེས་ཀྱི་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༧༧

༡༡༽  དེ་བཞིན་གཤེགས་པ་ལྔའི་ཡེ་ཤེས་ཀྱི་བསྟོོད་པ་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་ ༨༠

༡༢༽  སྔགས་ཀྱི་འགོོད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༨༡

༡༣༽  ཡང་དག་པར་སྤྲོོ་བ་ཉེ་བར་བསྡུ་བའི་ཚིགས་སུ་བཅད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༨༢

༼༡༽  ཕན་ཡོོན་རྗེས་སུ་བསྟན་པ། (ལོོ་ཆེན་འགྱུར།)་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་    ༨༥

༼༢༽  ཕན་ཡོོན་རྗེས་སུ་བསྟན་པ། (ཤོོང་འགྱུར།) ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༩༥

༼༣༽  འཕགས་པ་འཇམ་དཔལ་མཚན་བརྗོོད་ཀྱི་ཡང་སྙིང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༠༥

༈ འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྒྱ་ཆེར་བཤད་པ།

(ཐམས་ཅད་མཁྱེན་པ་དགེ་འདུན་རྒྱ་མཚོས་མཛད།)

ཀ༽  སྤྱིའི་རྣམ་པར་གཞག་པ་མདོོ་ཙམ་བརྗོོད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༠༩

ཁ༽  ཞུས་པའི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༣༨

ག༽  ལན་གྱི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༧༥

ང༽  རིགས་དྲུག་ལ་གཟིགས་པའི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༨༥

ཅ༽  སྒྱུ་འཕྲུལ་དྲ་བས་མངོོན་པར་བྱང་ཆུབ་པའི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༩༤

ཆ༽  རིགས་དྲུག་པ་རྡོོ་རྗེ་དབྱིངས་ཀྱི་དཀྱིལ་འཁོོར་གྱི་བསྟོོད་པའི་ལེའུ་བཤད་པ། ་་་་་་་་་་་་་་་་་་་་་་་་་་་་་་་༢༠༨

ཇ༽  ཆོོས་ཀྱི་དབྱིངས་ཀྱི་ཡེ་ཤེས་ཀྱི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༣༨

ཉ༽  མེ་ལོོང་ལྟ་བུའི་ཡེ་ཤེས་ཀྱི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༩༦

ཏ༽  སོོ་སོོར་རྟོོགས་པའི་ཡེ་ཤེས་ཀྱི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༠༣

ཐ༽  མཉམ་པ་ཉིད་ཀྱི་ཡེ་ཤེས་ཀྱི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༣༥

ད༽  བྱ་བ་གྲུབ་པའི་ཡེ་ཤེས་ཀྱི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༥༡

ན༽  རིགས་ལྔ་ལ་ཡེ་ཤེས་ལྔའི་སྒོོ་ནས་བསྟོོད་པའི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༦༧

པ༽  སྔགས་ཀྱི་ལེའུ་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༧༣

ཕ༽  རྗེས་སུ་ཡི་རང་བའི་ལེའུ་བཤད་པ།་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༧༧

ཟུར་རྒྱན་དང་པོོ།

       སྡེ་དགེ་བསྟན་འགྱུར་དུ་གསལ་བའི་འཇམ་དཔལ་མཚན་བརྗོོད་ཀྱི་འགྲེལ་པ་ཁག ་་་་་་་་་་་་་་་་་་་་་༣༨༣

ཟུར་རྒྱན་གཉིས་པ།

      འཇམ་དཔལ་མཚན་བརྗོོད་ཀྱི་བོོད་འགྲེལ་གང་རྙེད་རྣམས་ཀྱི་མཚན་བྱང་ཁག ་་་་་་་་་་་་་་་་་་་་་་་་་་་་༣༨༧

ཟུར་རྒྱན་གསུམ་པ།

     སྡེ་དགེ་བསྟན་འགྱུར་(དར་ཐང་གི་རྙིང་མའི་པར་མ་)ནང་གསལ་བའི་འཇམ་དཔལ་མཚན་བརྗོོད་དང་

    འབྲེལ་བའི་དཔེ་ཐོོ་ཁག་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༨༩

ཟུར་རྒྱན་བཞི་པ།

    རྒྱལ་བ་དགེ་འདུན་རྒྱ་མཚོའི་གསུང་འབུམ་གྱི་དཀར་ཆག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༩༣

ཟུར་རྒྱན་ལྔ་པ།

   ༸གོོང་ས་ཐམས་ཅད་མཁྱེན་པའི་ཞབས་བརྟན། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༩༦

           (མཁས་གྲུབ་ནོོར་བཟང་རྒྱ་མཚོས་མཛད་པ།)

ཟུར་རྒྱན་དྲུག་པ། 

   དཔར་བྱང་སྨོོན་ཚིག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༩༧



   ༈ མཚན་ཡང་དག་པར་བརྗོོད་པ་ཀློོག་པའི་མན་ངག

༄༅།། རྒྱ་གར་སྐད་དུ། ནཱམསཾགཱིཏིབཱཙནོོཔདེཤཾ །བོོད་སྐད་དུ། མཚན་ཡང་དག་པར་བརྗོོད་

པ་ཀློོག་པའི་མན་ངག །འཇམ་དཔལ་གཞོོན་ནུར་གྱུར་པ་ལ་ཕྱག་འཚལ་ལོོ།། དུས་གང་ཡང་

རུང་བར་ཁྲུས་དག་པར་བྱས་ལ། བསམ་གཏན་གྱི་ཁང་པར་སྟན་བདེ་བ་ལ་འདུག་སྟེ། རང་

གི་སྙིང་གར་པད་ཟླའི་སྟེང་དུ་ཡི་གེ་མུཿདམར་སེར་བསྒོོམ་མོོ།། དེ་ལས་འོོད་ཟེར་ལྕགས་ཀྱུའི་

དབྱིབས་ཅན་འཕྲོོས་པས་འོོག་ནས་འཆད་པའི་སྐུ་མདོོག་ཕྱག་མཚན་དང་ལྡན་པའི་འཕགས་པ་

འཇམ་དཔལ་སྤྱན་དྲངས་ལ། ཡན་ལག་བདུན་པ་རྒྱས་པར་བྱ། ཚད་མེད་པ་བཞི་བསྒོོམ། འདི་

དག་སྙིང་རྗེའི་ས་བོོན་ནོོ།། ཤེས་རབ་ཀྱི་ས་བོོན་བྱིན་གྱིས་བརླབ་པའི་སྔགས་སྭབྷཱབ་བརྗོོད་

ལ༑ ནམ་མཁའ་ལྟ་བུའི་སྟོོང་པ་ཉིད་ལ་ཡུན་རིང་དུ་གནས་པར་བྱའོོ།། སྟོོང་པའི་ངང་ལས་ཡི་གེ་

ཧཱུཾ་མཐིང་ནག་བསམ་ཞིང་དེ་ཡོོངས་སུ་གྱུར་པ་ལས་རྡོོ་རྗེ་རྩེ་ལྔ་པའི་ལྟེ་བ་ལ་ཟླ་བའི་སྟེང་དུ་ཧཱུཾ་

གནས་པར་བསམ། དེ་འོོད་དུ་ཞུ་བ་ལས་ལོོགས་རྣམས་ལ་རྡོོ་རྗེའི་ར་བ། སྟེང་དུ་དྲ་བ། འོོག་ཏུ་

གསེར་གྱི་ས་གཞི་ལ་ཐུག་པའི་རྡོོ་རྗེའི་རང་བཞིན་དུ་ཡོོད་པ། རྡོོ་རྗེའི་འོོད་ཀྱིས་ར་བའི་ཕྱི་རོོལ་

གྱི་ཕྱོོགས་མཚམས་བཅིང་ངོོ་།། འདི་ནི་སྲུང་བའི་འཁོོར་ལོོ་སྟེ་ཕྱི་རོོལ་གྱི་འོོད་ཀྱིས་བགེགས་

སྲེག་པར་བྱེད་ལ་ནང་གི་རྡོོ་རྗེས་འབིགས་པ་ལ་སོོགས་པས། ར་བའི་ནང་དུ་བགེགས་ཀྱིས་

མི་ཐར་བར་བསམ། དེ་ནས་རྡོོ་རྗེའི་ནང་དུ་ཧྲཱིཿདཀར་པོོ་ཡོོངས་སུ་གྱུར་པ་ལས་པདྨ། དེའི་སྟེང་

དུ་ཨ་ཡོོངས་སུ་གྱུར་པ་ལས་ཟླ་བ། དེའི་སྟེང་དུ་ཡི་གེ་མུཿདམར་སེར་གཅིག་བསམ། དེ་ལས་

འོོད་ཟེར་རྒྱལ་བ་རིགས་ལྔའི་དབྱིབས་ཅན་དཔག་ཏུ་མེད་པ་འཕྲོོས་པས་སྣོོད་བཅུད་ཐམས་ཅད་

ལ་རེག་པས་དེ་དག་ཀྱང་འཇམ་དབྱངས་སུ་གྱུར་ནས་ཚུར་འདུས་པས་མུཿལ་ཐིམ་པར་བསམ། 

དེ་ཡོོངས་སུ་གྱུར་པ་ལས་འཇམ་དབྱངས་སྐུ་མདོོག་དམར་སེར་ཞབས་རྡོོ་རྗེའི་སྐྱིལ་ཀྲུང་དུ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།58

བཞུགས་པ། ཕྱག་བཞི་པ། ཞལ་གསུམ་པའི་ཞལ་གཡས་ནག་པོོ་གཡོོན་དཀར་པོོ་དབུས་དམར་

པོོ་སྤྱན་གཉིས་གཉིས་ཡོོད་པ། ཕྱག་གཡས་ཀྱི་དང་པོོ་ན་རལ་གྲི། གཉིས་པ་ན་མདའ་བསྣམས་

པ༑ གཡོོན་གྱི་དང་པོོ་ན་པུ་སྟི། གཉིས་པ་ན་གཞུ་བསྣམས་པ། དབུ་ལ་རིན་པོོ་ཆེའི་ཐོོར་ཚུགས་

ཡོོད་པ། མཚན་སུམ་ཅུ་རྩ་གཉིས་མངའ་བ། དཔེ་བྱད་བཟང་པོོ་བརྒྱད་ཅུས་སྤྲས་པ། རིན་པོོ་

ཆེའི་རྒྱན་དུ་མས་མཛེས་པ། ཤིན་ཏུ་གཞོོན་ཤ་དང་བཅས་པའི་སྐུ་འོོད་ཀྱི་ཕུང་པོོ་རབ་ཏུ་འབར་

བར་བསྒོོམ་མོོ།། དེའི་ཐུགས་ཀར་པད་ཟླའི་སྟེང་དུ་རྡོོ་རྗེ་སེམས་མ་དཀར་མོོ་ཕྱག་གཡོོན་པ་

དྲིལ་བུ་དཀུར་བརྟེན་པ། གཡས་ཀྱི་རྡོོ་རྗེ་ཐུགས་ཀར་བསྣམས་པ། མཛོད་སྤུ་ལ་རིན་ཆེན་རྡོོ་

རྗེ་མ་སྐུ་མདོོག་སེར་མོོ་ཕྱག་གཉིས་ཀྱི་དབུ་ལ་མེ་ཏོོག་གི་ཕྲེང་བ་འདོོགས་པ། མགྲིན་པར་པདྨ་

རྡོོ་རྗེ་མ་སྐུ་མདོོག་དམར་སེར་ཕྱག་གཡོོན་གྱིས་པདྨ་ཁ་ཟུམ་པའི་ཡུ་བ་ནས་བཟུང་ཞིང་གཡས་

ཀྱིས་རྒྱས་པར་མཛད་པ། སྐྲ་མཚམས་སུ་ལས་ཀྱི་རྡོོ་རྗེ་མ་སྐུ་མདོོག་ལྗང་གུ་ཕྱག་གཉིས་ཀྱིས་

རྡོོ་རྗེ་དཔྲལ་བར་བརྟེན་པར་བསྒོོམ་མོོ།། དེ་ནས་ཐུགས་ཀ་ནས་འོོད་ཟེར་འཕྲོོས་ནས་ངག་ཏུ། 

ཨོཾ་བཛྲཨཾཀུཤཛཿ ཞེས་བརྗོོད་ལ་ཡེ་ཤེས་སེམས་དཔའ་མདུན་གྱི་ནམ་མཁའ་ལ་སྤྱན་དྲངས་

ཏེ་མཆོོད་པས་མཉེས་པར་བྱས་ལ་ཨོཾབཛྲཨཾཀུཤཛཿ ཞེས་བརྗོོད་པས་དགུག །ཨོཾ་བཛྲཔཱཤཧཱུཾ  

ཞེས་པས་དགུག །ཨོཾབཛྲསྥོོཊབཾ ཞེས་པས་ཐ་མི་དད་པར་བསམ། ཨོཾ་བཛྲཨཱབེཤཧོོཿ ཞེས་པས་

དགྱེས་པར་བསམ་མོོ།། ཡང་འོོད་ཟེར་འཕྲོོས་ཏེ་རྒྱལ་བ་རིགས་ལྔའི་སངས་རྒྱས་དཔག་ཏུ་

མེད་པ་སྤྱན་དྲངས་ལ་སངས་རྒྱས་རྣམས་ཀྱི་ཕྱག་ཏུ་རིན་པོོ་ཆེའི་བུམ་པ་བསྣམས་ཏེ་སྤྱི་བོོ་ནས་

བདུད་རྩིས་དབང་བསྐུར་བས་ནང་དུ་ཟག་མེད་ཀྱི་བདེ་བ་ཆེན་པོོ་སྐྱེས། ཕྱིར་ཆུ་ལྷག་མ་ཡོོངས་

སུ་གྱུར་པ་ལས་མི་བསྐྱོོད་པ་སྐུ་མདོོག་ནག་པོོ་རིགས་ཀྱི་དབུ་བརྒྱན་ནོོ།། དེ་ནས་རྡོོ་རྗེ་ཁུ་ཚུར་

དང་རྡོོ་རྗེའི་ཕྱག་རྒྱ་བྱ། འཁོོར་ལོོའ་ིཕྱག་རྒྱས་སྙིང་ག་དང་མགྲིན་པ་དང་དཔྲལ་བར་རེག་གོོ། 

དེ་དག་ཚར་ནས་གཞུང་ཀློོག་པ་ལ་འཇུག་པར་བྱ་སྟེ། ཕན་ཡོོན་དང་བཅས་ཏེ་འདོོན་ན་ལེགས། 

མེད་ཀྱང་རུང་སྟེ། ཐོོག་མར་ཞབས་ཀྱི་སྔགས་ཚར་གཅིག་འདོོན། དཀྱིལ་འཁོོར་གསུམ་པའི་



མཚན་ཡང་དག་པར་བརྗོོད་པ་ཀློོག་པའི་མན་ངག  59

རྗེས་ལ་སྔགས་ཚར་གཅིག །མཇུག་ཏུ་ཚར་གཅིག་སྟེ།  མཚན་བརྗོོད་ཚར་རེ་ལ་སྔགས་ལན་

གསུམ་གསུམ་འདོོན། མཚན་བརྗོོད་ཀློོག་པའི་མན་ངག་ཁ་ཆེའི་པཎྜིཏ་ཤཱཀྱཤྲཱིབྷདྲས་མཛད་པ་

རྫོོགས་སོོ།། །།

 ༈ འཕགས་པ་འཇམ་དཔལ་གཞོོན་ནུར་གྱུར་པ་ལ་ཕྱག་འཚལ་ལོོ།། འཕགས་པ་འཇམ་

དཔལ་གྱི་མཚན་ཡང་དག་པར་བརྗོོད་པ་ནི། དང་པོོ་བདག་ཉིད་ཀྱིས་སེམས་ཅན་གྱི་དོོན་དུ་

སངས་རྒྱས་འཐོོབ་པར་བྱའོོ་ཞེས་བསམ། དེ་ནས་ཨཨཱཨིཨཱིཨུཨཱུཨེཨཻཨོོཨཽཨཾཨཿཞེས་པས་

སྟོོང་པའི་རང་བཞིན་ལས་རང་གི་སེམས་ཀྱི་སྣང་བ་ཨཱལི་ཀཱལིར་བསམ་པའི་འོོད་ཟེར་གྱིས་

རྟེན་གྱི་དཀྱིལ་འཁོོར་མངོོན་པར་བསྒྲུབ་པར་བྱའོོ།། དེའི་དབུས་སུ་སེང་གེའི་ཁྲི་ཉི་མའི་དཀྱིལ་

འཁོོར་གྱི་སྟེང་དུ་བསམ་པ་ནི། སྠིཏོོཧྲྀདིཛྙཱནམཱུརྟིརཧཾབུདྡྷོོབུདྡྷཱནཱཾ། ཏྲྱདྷྭབརྟིནཱཾ་ཞེས་བརྗོོད་པས་

རྣམ་སྣང་ཆེན་པོོ་ཀུན་ཏུ་ཞལ་བསམ་མོོ།། དེའི་ཐུགས་ཀར་དང་པོོའ་ིསངས་རྒྱས་བསམ། དེའི་

ཐུགས་ཀར་ཤེས་རབ་འཁོོར་ལོོ་བསྒོོམས་ཏེ། ཨོཾབཛྲཏཱིཀྵྞཱཡཏེནམཿ ཨོཾདུཿཁཙྪེདཱཡཏེནམཿ། 

ཨོཾཔྲཛྙཱཛྙཱནམཱུརྟཡེཏེནམཿ ཨོཾཛྙཱནཀཱཡཏེནམཿ ཨོཾཝཱགཱིཤྭརཱཡཏེནམཱཿ ཨོཾཨརཔཙནཱཡཏེནམཿཞེས་

བརྗོོད་པས་ཤེས་རབ་འཁོོར་ལོོ་རྩིབས་དྲུག་པ་བསྒོོམ། དེའི་སྟེང་དུ་ཡེ་ཤེས་སེམས་དཔའ་ཟླ་བ་

དང་ཨ་བསྒོོམ་པར་བྱའོོ།། ཨའི་འོོད་ཟེར་གྱིས་ཡེ་ཤེས་དཀྱིལ་འཁོོར་དྲུག་བདག་ལ་ཞུགས་པར་

བསམ་མོོ།། དེ་ལ་མཚན་བརྗོོད་པར་བྱའོོ།། དེ་ལ་དང་པོོར་བྱང་སེམས་རྡོོ་རྗེའི་དཀྱིལ་འཁོོར་གྱི་

མཚན་བརྗོོད་པར་བྱ་སྟེ། འདི་ལྟར་སངས་རྒྱས་བཅོོམ་ལྡན་འདས།། ཞེས་པ་ནས། ཐེག་པ་ཆེན་

པོོ་ཚུལ་གྱི་མཆོོག །ཅེས་པའི་བར་དུ་ཚིགས་བཅད་བཅུ་བཞི་བརྗོོད་པས། ཡེ་ཤེས་སེམས་དཔའི་

ཡི་གེ་ཨ་ལས་མཚན་དོོན་བྱུང་སྟེ། དེ་དག་གིས་བཅོོམ་ལྡན་འདས་བྱང་སེམས་རྡོོ་རྗེའི་དཀྱིལ་

འཁོོར་གྱི་ལྷ་ཚོགས་སུ་གྱུར་ཏེ། སྤྲོོས་ནས་འགྲོོ་བ་སེམས་ཅན་གྱི་དོོན་བྱས་ནས་སླར་འདུས་

ཏེ༑ རྣམ་སྣང་ཆེན་པོོའ་ིཕྱི་རིམ་དུ་གནས་པར་བསམ་མོོ།། དེ་ནས། སངས་རྒྱས་རྣམ་པར་སྣང་

མཛད་ཆེ།། ཞེས་པ་ནས། རྡོོ་རྗེ་ལྕགས་ཀྱུ་ཞགས་པ་ཆེ།། ཞེས་བྱ་བའི་བར་དུ་ཚིགས་བཅད་



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།60

ཉི་ཤུ ་རྩ་ལྔར་རྐང་པ་གཅིག་གིས་མ་ཚང་བ་བརྗོོད་པས་ཐུགས་ཀའི་ཡེ་ཤེས་སེམས་དཔའི་ཨ་

ལས་མཚན་དོོན་གྱི་ཡི་གེ་བརྒྱ་བརྒྱད་ཅུ་རྩ་གཅིག་འཕྲོོས་ཏེ། དེ་དག་ཀྱང་རྣམ་པར་སྣང་མཛད་

ཀྱི་དཀྱིལ་འཁོོར་གྱི་ལྷ་ཚོགས་སུ་གྱུར་ཏེ། འགྲོོ་བའི་དོོན་བྱས་རྣམ་པར་སྣང་མཛད་ཆེན་པོོ་ལ་

བསྐོོར་བར་བསམ་མོོ།། དེ་ནས། རྡོོ་རྗེ་འཇིགས་བྱེད་འཇིགས་པར་བྱེད།། ནས། སྒྲ་དང་ལྡན་

པ་རྣམས་ཀྱི་མཆོོག །ཅེས་པའི་བར་དུ་ཚིགས་བཅད་བཅུར་རྐང་པ་གཅིག་གིས་ལྷག་པ་བརྗོོད་

པས༑ ཡེ་ཤེས་སེམས་དཔའི་ཐུགས་ཀའི་ཨ་ལས་མཚན་དོོན་གྱི་ཡི་གེ་རྣམས་སྤྲོོས་པས་འཇིག་

རྟེན་གྱི་གདུག་པ་ཅན་རྣམས་བཏུལ་ནས་དཀྱིལ་འཁོོར་ཆེན་པོོའ་ིཤར་ཕྱོོགས་སུ་འཁོོར་བར་

བཞུགས་པར་བསམ་མོོ།། དེ་ནས། ཡང་དག་བདག་མེད་དེ་བཞིན་ཉིད།། ནས། ཡེ་ཤེས་མེ་

ལྕེ་འོོད་རབ་གསལ།། ཞེས་པའི་བར་དུ་ཚིགས་བཅད་བཞི་བཅུ་རྩ་གཉིས་བརྗོོད་པས། ཡེ་ཤེས་

སེམས་དཔའི་ཐུགས་ཀའི་ཡི་གེ་ཨ་ལས་མཚན་དོོན་གྱི་ཡི་གེ་ཉིས་བརྒྱ་སུམ་ཅུ་རྩ་ལྔ་བྱུང་སྟེ་

སྤྲོོས་པས། སངས་རྒྱས་སྣང་བ་མཐའ་ཡས་ཀྱི་དཀྱིལ་འཁོོར་གྱི་སྤྲུལ་པས་འགྲོོ་དོོན་བྱས་ནས་

དཀྱིལ་འཁོོར་ཆེན་པོོའ་ིནུབ་ཕྱོོགས་སུ་བཞུགས་པར་བསམ་མོོ།། དེ་ནས། འདོོད་པའི་དོོན་གྲུབ་

དམ་པ་སྟེ།། ཞེས་པ་ནས། ནོོར་བུ་ཆེན་པོོ་རིན་ཆེན་ཏོོག  །ཅེས་པའི་བར་དུ་ཚིགས་སུ་བཅད་པ་

ཉི་ཤུ ་རྩ་བཞི་བརྗོོད་པས། ཡེ་ཤེས་སེམས་དཔའི་ཐུགས་ཀའི་ཨ་ལས་མཚན་དོོན་གྱི་ཡི་གེ་བརྒྱ་

ཉི་ཤུ ་རྩ་བཞི་སྤྲོོས་ཏེ། སངས་རྒྱས་རིན་ཆེན་འབྱུང་ལྡན་གྱི་དཀྱིལ་འཁོོར་གྱི་སྤྲུལ་པས་འགྲོོ་བའི་

དོོན་བྱས་ནས་དཀྱིལ་འཁོོར་ཆེན་པོོའ་ིལྷོོ་ཕྱོོགས་སུ་བཞུགས་པར་བསམ་མོོ།། དེ་ནས། སངས་

རྒྱས་ཀུན་གྱི་རྟོོགས་བྱ་བ།། ཞེས་པ་ནས། འཇམ་དཔལ་དཔལ་དང་ལྡན་པའི་མཆོོག །ཅེས་པའི་

བར་དུ་ཚིགས་སུ་བཅད་པ་བཅོོ་ལྔ་བརྗོོད་པས། ཡེ་ཤེས་སེམས་དཔའི་ཐུགས་ཀའི་ཨ་ལས་

མཚན་དོོན་དགུ་བཅུ་རྩ་དགུ་སྤྲོོས་ཏེ། སངས་རྒྱས་དོོན་ཡོོད་གྲུབ་པའི་དཀྱིལ་འཁོོར་གྱི་སྤྲུལ་

པས་སེམས་ཅན་གྱི་བསམ་པ་ཡོོངས་སུ་གྲུབ་པར་བྱས་ནས་སླར་འདུས་ཏེ་དཀྱིལ་འཁོོར་ཆེན་

པོོའ་ིབྱང་ཕྱོོགས་སུ་བཞུགས་པར་བསྒོོམ་མོོ།། དེ་ལྟར་དཀྱིལ་འཁོོར་ཆེན་པོོ་དྲུག་པོོ་དེ་ལས། 

འདི་ལྟར་སངས་རྒྱས་བཅོོམ་ལྡན་འདས།། འཇམ་དཔལ་དཔལ་དང་ལྡན་པའི་མཆོོག །ཅེས་པ་

ལ་སོོགས་པས་བསྟོོད་ཅིང་མཆོོད་པར་བསམས་ལ་གདོོན་ཏོོ།། དེ་ལྟར་དཀྱིལ་འཁོོར་ཆེན་པོོ་

དེ་ལ་སྤྱིར་འདུད་ཉི་ཤུ ས་ཡང་དག་པར་བསྟོོད་དོོ།། དེ་ནས་འདོོད་པའི་དོོན་ལ་གསོོལ་བ་གདབ་

སྟེ༑ དགེ་བའི་རྩ་བ་བླ་ན་མེད་པའི་བྱང་ཆུབ་ཏུ་བསྔོོས་ཏེ། ཨོཾསྭབྷཱ་བའི་སྔགས་ཀྱིས་ཆོོས་ཐམས་

ཅད་རང་བཞིན་གྱིས་རྣམ་པར་དག་ཅིང་སྤྲོོས་པ་དང་བྲལ་བར་འཇམ་པའི་དབྱངས་ཀྱི་ངོོ་བོོ་ནམ་

མཁའ་ལྟར་དྲི་མ་མེད་པར་ཡོོངས་སུ་དག་པར་བསྒོོམས་ཏེ་སྤྱོོད་ལམ་གྱི་བྱ་བ་གཞན་བྱའོོ།། དེ་

ལྟར་རིགས་བསྡུས་པའི་དབང་དུ་བྱས་ནས་མཚན་བརྗོོད་ཅིང་བསྡུས་པ་ལ་ཚིགས་བཅད་ཉིས་

བརྒྱ་དྲུག་ཅུ་རྩ་གཉིས་ཀྱིས་བསྟན་ཏོོ།། དེའི་ཡོོན་ཏན་གྱི་གཞུང་ཚིགས་བཅད་བརྒྱ་ལྔ་བཅུའོོ།། 

དེ་ལྟར་ན་སངས་རྒྱས་ཀྱི་མཚན་བརྗོོད་པ་ཡོོན་ཏན་དང་བཅས་པའོོ།། འཇམ་དཔལ་གྱི་མཚན་

གདོོན་པའི་མན་ངག་སློོབ་དཔོོན་འཇམ་དཔལ་བཤེས་གཉེན་གྱིས་མཛད་པ་རྫོོགས་སོོ།། །།





༈  འཇམ་དཔལ་མཚན་བརྗོོད་ཀྱི་འདོོན་ཐབས་

ཁག་གཉིས་བཞུགས་སོོ།།

༄༅།། ནམོོམཉྫུགྷོོཥཱཡ། རྣམ་ཀུན་མཆོོག་ལྡན་ཆོོས་དབྱིངས་དང་།། དབྱེར་མེད་སྒྲིབ་བྲལ་

རྒྱལ་བའི་ཐུགས།། དམ་པའི་དོོན་གྱི་འཇམ་དཔལ་ལ།། མཆོོག་ཏུ་དད་པས་ཕྱག་བགྱི་འོོ།། འདིར་

འཇམ་དཔལ་མཚན་བརྗོོད་ཉམས་སུ་ལེན་པར་འདོོད་པའི་གང་ཟག་གིས་ཐོོག་མར་སྐྱབས་འགྲོོ་ལན་གསུམ། སེམས་ཅན་ཐམས་

ཅད་ཀྱི་དོོན་དུ་སངས་རྒྱས་ཀྱི་གོོ་འཕང་རིན་པོོ་ཆེ་འཐོོབ་པར་བྱ། དེའི་ཕྱིར་དུ་འཇམ་དཔལ་གྱི་

མཚན་ཡང་དག་པར་བརྗོོད་པ་ཉམས་སུ་བླང་བར་བགྱིའོོ།། ཞེས་པ་ལན་གསུམ་གྱིས་སེམས་བསྐྱེད། རང་

ཉིད་འཕགས་པ་འཇམ་དཔལ་དུ་གྱུར། རང་གི་ཐུགས་ཀ་ནས་འོོད་ཟེར་འཕྲོོས། བཅོོམ་ལྡན་

འདས་འཇམ་དཔལ་ལ་དངོོས་དང་བརྒྱུད་པའི་བླ་མ་ཡི་དམ་སངས་རྒྱས་བྱང་ཆུབ་སེམས་དཔའི་

ཚོགས་ཀྱིས་བསྐོོར་བ་སྤྱན་དྲངས། འཇམ་དཔལ་འཇིག་རྟེན་དབང་ཕྱུག་གསང་བདག་དང།། 

སངས་རྒྱས་གསང་བ་སྒེག་པའི་རྡོོ་རྗེ་སོོགས།། གསང་དོོན་རྒྱུད་སྡེ་སོོ་སོོར་འགྲེལ་མཛད་

པའི༑༑ དངོོས་བརྒྱུད་བླ་མ་རྣམས་ལ་ཕྱག་འཚལ་ལོོ།། གཞོོན་ནུའི་སྐུ་ལུས་འཆང་བ་པོོ།། ཡེ་

ཤེས་སྒྲོོན་མེས་རབ་བརྒྱན་ཅིང་།། འཇིག་རྟེན་གསུམ་གྱི་མུན་སེལ་བ།། འཇམ་པའི་དབྱངས་

ལ་ཕྱག་འཚལ་ལོོ།། བདག་ལུས་ལོོངས་སྤྱོོད་རྣམ་དཀར་དགེ་ཚོགས་བཅས།། ཡིད་འོོང་མཆོོད་

པའི་སྤྲིན་དུ་ལེགས་ཤར་ཏེ།། ཀུན་བཟང་བདེན་པའི་སྟོོབས་ཀྱིས་འབུལ་ལགས་ན།། བརྩེ་ལྡན་

ཉིད་ཀྱི་མཐུ་ཡིས་བཞེས་སུ་གསོོལ།། སྔོོན་མཐའ་མི་མངོོན་སྲིད་པའི་གྲོོང་ཁྱེར་དུ།། དུག་གསུམ་

དབང་གྱུར་སྡིག་ལྟུང་གང་བསགས་པ།། རྒྱལ་ཀུན་མཐུ་དང་རྒྱུད་སྡེའི་བྱིན་རླབས་ཀྱི།། བདུད་

རྩིའི་ཆུ་ཡིས་ལྷག་མེད་སྦྱང་དུ་གསོོལ།། སྐྱེ་འཕགས་ཀུན་གྱི་དགེ་ཚོགས་མཐའ་དག་དང་།། 

ཁྱད་པར་ཟབ་ཅིང་རྒྱ་ཆེའི་སྡེ་སྣོོད་འདིར།། ཚུལ་བཞིན་ཐོོས་བསམ་སྒོོམ་པས་རང་གཞན་གྱི།། 



འཕགས་པ་འཇམ་དཔལ་གྱི་མཚན་ཡང་དག་པར་བརྗོོད་པའི་རྩ་བ་དང་འགྲེལ་པ།64

དོོན་མཆོོག་བསྒྲུབས་པ་རྣམ་ལ་རྗེས་ཡི་རང་།། སྲིད་པའི་གཡང་སར་འཁྱམས་པའི་དམུས་ལོོང་

ཀུན༑༑ འཁྲིད་པའི་ས་མཁན་ཐུགས་རྗེ་མངའ་བ་རྣམས།། རྟག་ཏུ་བཞུགས་ནས་ཟབ་རྒྱས་དམ་

ཆོོས་ཀྱི།། ཡང་དག་ལམ་བཟང་ཇི་བཞིན་བསྟན་དུ་གསོོལ།། འདིས་མཚོན་རང་གཞན་དགེ་

ཚོགས་ཅི་མཆིས་པ།། དོོན་མེད་འཁོོར་བའི་རྒྱུ་རུ་མི་སྨིན་ཞིང་།། མི་མཐུན་རྐྱེན་གྱིས་ནམ་ཡང་

མི་གཞོོམ་པར།། རྒྱལ་ཀུན་སྨོོན་པའི་ཀློོང་དུ་སུམ་གྱུར་ཅིག །ས་གཞི་སྤོོས་ཀྱིས་བྱུགས་ཤིང་མེ་

ཏོོག་བཀྲམ།། རི་རབ་གླིང་བཞི་ཉི་ཟླས་བརྒྱན་པ་འདི།། སངས་རྒྱས་ཞིང་དུ་དམིགས་ཏེ་ཕུལ་

བ་ཡིས།། འགྲོོ་ཀུན་རྣམ་དག་ཞིང་ལ་སྤྱོོད་པར་ཤོོག །སེམས་ཅན་ཐམས་ཅད་བདེ་བ་དང་བདེ་

བའི་རྒྱུ་དང་ལྡན་པར་གྱུར་ཅིག །ཅེས་པ་ནས། བཏང་སྙོོམས་ལ་གནས་པར་གྱུར་ཅིག །ཚོགས་ཞིང་

རྣམས་འོོད་དུ་ཞུ་བ་རང་གི་སྨིན་མཚམས་ནས་ཐིམ་པར་གྱུར། ཨོཾསྭབྷཱཝཤུདྡྷསརྦངྷརྨཱཿསྭབྷཱཝཤུ

དྡྷོོ྅ཧཾ། སྟོོང་པ་ཉིད་དུ་གྱུར། སྟོོང་པའི་ངང་ལས་པད་ཟླའི་སྟེང་དུ་རང་གི་སེམས་ཀྱི་ངོོ་བོོ་དྷཱིཿཡིག་

དམར་སེར་ཡོོངས་སུ་གྱུར་པ་ལས། རང་ཉིད་འཕགས་པ་འཇམ་དཔལ་སྐུ་མདོོག་དམར་སེར་

ཞལ་གཅིག་ཕྱག་བཞི་པ། ཕྱག་གཡས་དང་པོོས་རལ་གྲི། གཉིས་པས་མདའ། གཡོོན་དང་པོོས་

པོོ་ཏི་དང་། གཉིས་པས་གཞུ་འཛིན་པ། རལ་པའི་ཟུར་ཕུད་ལྔ་དང་ལྡན་པ། དར་དང་རིན་པོོ་

ཆེའི་རྒྱན་གྱིས་བརྒྱན་པ། ཞབས་རྡོོ་རྗེའི་སྐྱིལ་མོོ་ཀྲུང་གིས་བཞུགས་པ། དེའི་སྤྱི་བོོར་ཨོཾ་དཀར་

པོོ༑ མགྲིན་པར་ཨཱཿདམར་པོོ། ཐུགས་ཀར་ཧཱུཾ་སྔོོན་པོོ། ཐུགས་ཀར་ཧཱུཾ་ལས་འོོད་ཟེར་འཕྲོོས། 

རང་བཞིན་གྱི་གནས་བསྒོོམས་པ་དང་འདྲ་བའི་ཡེ་ཤེས་པ་དང་དབང་གི་ལྷ་རྣམས་སྤྱན་དྲངས། 

ཛཿཧཱུཾབཾཧོོཿ གཉིས་སུ་མེད་པར་གྱུར། དབང་གི་ལྷས་དབང་བསྐུར། མི་བསྐྱོོད་པས་དབུ་བརྒྱན་

པར་གྱུར། ཨོཾཨཱརྱམཉྫུཤྲཱིཨརྒྷཾཔྲཏཱིཙྪཧཱུཾསྭཧཱ། དེ་བཞིན་དུ་སྦྱར་ཏེ། པཱདྱཾ་ནས། ཤཔྟཔྲཏཱིཙྪཧཱུཾསྭཧཱ། ཞེས་མཆོོད། 

རྣམ་དག་ཆོོས་ཀྱི་དབྱིངས་དང་དབྱེར་མེད་པའི།། ཡེ་ཤེས་སྒྱུ་འཕྲུལ་གཞོོན་ནུའི་རྣམ་རོོལ་པ།། 

དུས་གསུམ་རྒྱལ་བ་ཀུན་གྱི་ཡབ་གཅིག་པུ།། རྗེ་བཙུན་མཁྱེན་པའི་གཏེར་ལ་ཕྱག་འཚལ་ལོོ།། 

རྨད་བྱུང་མཁྱེན་རབ་འོོད་བརྒྱའི་སྣང་བ་ཡིས།། མི་ཤེས་རྨོོངས་པའི་མུན་པ་དྲུངས་ཕྱུང་སྟེ།། 



འཇམ་དཔལ་མཚན་བརྗོོད་ཀྱི་འདོོན་ཐབས།  65

མདོོ་རྒྱུད་དཀའ་གནད་འདབ་བརྒྱ་འབྱེད་པ་ཡི།། ཟབ་གསལ་བློོ་གྲོོས་སྣང་བ་སྩལ་ཏུ་གསོོལ།། 

ཞེས་བསྟོོད། རང་གི་ཐུགས་ཀར་ཟླ་བའི་དཀྱིལ་འཁོོར་གྱི་སྟེང་དུ་ཨ་ཡིག་ལ་སྔགས་ཀྱི་ཕྲེང་བས་

བསྐོོར་བ་ལས་འོོད་ཟེར་འཕྲོོས། རྒྱལ་བ་སྲས་བཅས་ཀྱི་གསུང་གསང་སྔགས་ཀྱི་བྱིན་རླབས་

དང་ནུས་པ་མ་ལུས་པ་བསྡུས་ཏེ་ས་བོོན་སྔགས་ཕྲེང་དང་བཅས་པ་ལ་ཐིམ་པར་བསམས་ལ།  ཨོཾ

སརྦདྷརྨཱབྷཱཝསྭབྷཱཝབིཤུདྡྷབཛྲཙཀྵུཨཨཱཨཾཨཿ པྲཀྲྀཏིཔརིཤུདྡྷཱཿ སརྦདྷརྨཱཿ ཡདུཏསརྦཏཐཱགཏ  ཛྙཱན

ཀཱཡསྱམཉྫུཤྲཱིཔརིཤུདྡྷིཏཱམུཔཱདཱཡེཏིཨཨཿ སརྦཏཐཱགཏཧྲི དཡཧརཧརཨོཾཧཱུཾཧྲཱིཾ བྷགབན྄ཛྙཱནམཱུརྟིཝཱ

གཱིཤྭརམཧཱབཱཙསརྦདྷརྨ  གགནཱམལསུཔརིཤུདྡྷདྷརྨདྷཱཏུཛྙཱནགརྦྷཨཱཿཞེས་བཟླས་པ་ཅི་འགྲུབ་བྱ། 

དེ་ནས་དབུས་ཀྱི་ས་བོོན་ལས་མཚན་ཡང་དག་པར་བརྗོོད་པའི་ཚིག་རྣམས་གསེར་གྱི་ཡི་གེ་ལྟ་

བུ་མར་མེའི་ཕྲེང་བ་བཞིན་དུ་རིམ་གྱིས་བྱུང་ནས་ཟླ་གདན་ལ་འཁོོད་པར་གྱུར་པར་བསམས་ཏེ། མཚན་

བརྗོོད་རྫོོགས་པར་འདོོན། མཐར་མཆོོད་བསྟོོད་བྱ། གང་ཚེ་བལྟ་བར་འདོོད་པ་འམ།། ཅུང་ཟད་འདྲི་བར་འདོོད་

ན་ཡང་།། མགོོན་པོོ་འཇམ་དབྱངས་དེ་ཉིད་ནི།། གེགས་མེད་པར་ཡང་མཐོོང་བར་ཤོོག །འདི་

བཏོོན་པ་ལས་བྱུང་བ་ཡི།། དགེ་བའི་རྩ་བ་ཅི་མཆིས་པ།། དེས་ནི་སེམས་ཅན་མ་ལུས་པས།། 

འཇམ་དབྱངས་གོོ་འཕང་ཐོོབ་པར་ཤོོག །བཛྲམུཿཡེ་ཤེས་པ་རང་བཞིན་གྱི་གནས་སུ་གཤེགས། 

རང་ཉིད་དམ་ཚིག་པར་གསལ་བའི་སྤྱི་བོོར་ཨོཾ་དཀར་པོོ། མགྲིན་པར་ཨཱཿདམར་པོོ། ཐུགས་

ཀར་ཧཱུཾ་སྔོོན་པས་མཚན་པར་གྱུར། ཕུན་སུམ་ཚོགས་པ་མངའ་བ་ཞེས་སོོགས་དཀོོན་མཆོོག་གསུམ་གྱི་ཤིས་

པ་བརྗོོད་པས་མཐའ་བརྒྱན་པར་བྱའོོ།། དེ་ཡང་མདོོ་ལུགས་ཀྱི་མདོོ་འདོོན་ཚུལ་ནི། འདུལ་བ་ལུང་ལས། སྦྱོོར་བ་ཕྱག་བྱ་བ་དང་། དངོོས་

གཞི་མདོོ་འདོོན་པ། མཇུག་བསྔོོ་བ་སྟེ་རྒྱུད་ཆགས་གསུམ་དུ་བསྡུས་ཤིང་། མདོོ་གདོོན་པའི་ཚེ་དེའི་བརྗོོད་དོོན་ཡིད་ལ་བྱེད་པ་དང་། རྒྱལ་

བ་རྣམས་ཀྱིས་རང་ལ་ལུང་འབོོགས་པའི་རྗེས་སུ་ཟློོས་པ་དང་། དཀར་ཕྱོོགས་ཀྱི་ལྷ་སོོགས་ལ་ཆོོས་སྦྱིན་གྱི་ཚུལ་དུ་བྱས་པའི་དམིགས་

པ་སྐྱོོང་བ་ཙམ་ལས་མེད་ཀྱང་། རྒྱུད་ཀྱི་གཞུང་འདོོན་པ་ལ། དེ་དག་གི་སྟེང་དུ་ལྷའི་རྣལ་འབྱོོར་དང་ཡང་སྦྲགས་ན་བྱིན་རླབས་ཀྱི་ཚན་

ཁ་ཆེ་བར་བླ་མ་དམ་པ་རྣམས་ཀྱིས་གསུངས་སོོ།། ཐུབ་པའི་གསུང་གི་སྙིང་པོོ་མཆོོག །གདོོན་པའི་ཆོོ་ག་འདི་

བྲིས་པའི།། དགེ་བས་འགྲོོ་བ་མ་ལུས་པས།། རྣམ་དག་ཡེ་ཤེས་མཆོོག་ཐོོབ་ཤོོག །ཅེས་འཇམ་

དཔལ་མཚན་བརྗོོད་ཀྱི་འདོོན་ཐབས་འདི་ནི་ཨུ་རད་ཤོོག་ནས་དད་བརྩོོན་ལྡན་པ་རམ་འབྱམས་

པ་དཀོོན་མཆོོག་འོོད་ཟེར་གྱིས་བསྐུལ་ངོོར་། ༸སྐྱབས་མགོོན་རྡོོ་རྗེ་འཆང་རྗེ་བཙུན་འཇིགས་

མེད་དབང་པོོའ་ིགསུང་ལ་གཞི་བྱས། ཡན་ལག་བདུན་པ་སོོགས་ཅུང་ཟད་ཁ་བསྐང་སྟེ། བཙུན་

པ་དཀོོན་མཆོོག་བསྟན་པའི་སྒྲོོན་མེས་སྦྱར་བའི་ཡི་གེ་པ་ནི་བྷིཀྵུརཏྣཨཱནནྡའོོ།།

༈  རྒྱལ་བའི་དངོོས་ཀུན་ལ་ཞུགས་དུས་ཀྱི་དབྱིངས།། སྤྲོོས་བྲལ་ཡེ་ཤེས་འཇམ་དཔལ་དོོན་དམ་

པའི༑༑ མཚན་ཡང་དག་པར་བརྗོོད་ཕྱིར་འདུད་པ་ལ།། ཡེ་ཤེས་ལུས་སུ་གྲུབ་པའི་མཆོོག་སྦྱིན་

མཛོད༑༑ དེའང་བླ་མེད་ཀྱི་རྒྱུད་སྤྱི་དང་། བྱེ་བྲག་དུས་ཀྱི་འཁོོར་ལོོ། རྡོོ་རྗེ་འཇིགས་བྱེད། གསང་ལྡན་སོོགས་རྣལ་འབྱོོར་རྒྱུད་གང་དུའང་

གཞོོལ་ཞིང་འབབ་པ། འཕགས་བོོད་ཀྱི་གྲུབ་པའི་དབང་པོོ་མ་ལུས་པའི་ཐུགས་དམ་གྱི་སྙིང་པོོ་འཇམ་དཔལ་ཡེ་ཤེས་སེམས་དཔའི་དོོན་དམ་

པའི་མཚན་ཡང་དག་པར་བརྗོོད་པ་ཁ་ཏོོན་དུ་བྱ་བ་ལ་འདོོན་ཐབས་ཀྱི་རིམ་པ་འདི་ཉིད་ལས་འབྱུང་བ་ནི། ཐམས་ཅད་ཐམས་ཅད་ཁྱོོད་ལ་

འདུད༑༑ ཅེས་རྒྱལ་བ་སྲས་བཅས་ཀྱིས་རང་ལ་མགྲིན་གཅིག་ཏུ་གསུང་བར་མོོས་པ་དང་། ཡེ་ཤེས་སྐུ་ཉིད་ཁྱོོད་ལ་འདུད།། ཅེས་ཐུབ་དབང་

ལྟ་བུ་གཅིག་གསལ་བཏབ་ཀྱང་གཞན་ཀུན་དེ་དང་ཡེ་ཤེས་ཆོོས་སྐུའི་བདག་ཉིད་དུ་དབྱེར་མེད་པས་གོོ་ཆོོད་པར་བསམ་པ་དང་། སྟོོང་ཉིད་

སྨྲ་བའི་ཁྱུ་མཆོོག་སྟེ།། ཟབ་ཅིང་རྒྱ་ཆེའི་སྒྲ་སྒྲོོགས་པ།། ཞེས་བརྗོོད་བྱ་རྗོོད་བྱེད་འཁོོར་གསུམ་མི་དམིགས་ཀྱང་སྣང་སྟོོང་བྲག་ཆ་ལྟ་བུར་

ཉན་པ་དང་། ཨ་ནི་ཡིག་འབྲུ་ཀུན་མཆོོག །དོོན་ཆེན་ཡི་གེ་དམ་པ་ཡིན།། ཁོོང་ནས་འབྱུང་བ་སྐྱེ་བ་མེད།། ཅེས་མགྲིན་པའི་རྩ་འཁོོར་དབུས་

ཀྱི་གསུང་རྡོོ་རྗེའི་ངོོ་བོོ་ཨ་ཡིག་ལས་སྔགས་འཕྲེང་སྤྲོོ་བ་སོོགས་སུ་སེམས་པ་དང་། རྡོོ་རྗེ་ཉི་མ་སྣང་བ་ཆེ།། རྡོོ་རྗེ་ཟླ་བ་དྲི་མེད་འོོད།། ཅེས་

གདན་ཡང་ཞི་ཁྲོོའ་ིདབྱེ་བས་ཟླ་གདན་དང་ཉི་གདན་ལ་འགོོད་པ་སོོགས་འདིའི་འདོོན་ཐབས་ཀྱི་མན་ངག་ཡིན་པར་རྗེ་བཙུན་གྲགས་པ་རྒྱལ་

མཚན་གྱིས་གསུངས་སོོ།། འདིར་དེ་དག་གི་གནད་ཚང་བར་བྱས་ཏེ་ངག་འདོོན་ཉུང་བསྡུས་སུ་འགོོད་པ་ལ། སྐྱབས་སེམས་སྔོོན་དུ་བཏང། 

སྭབྷཱཝས་སྟོོང་པས་སྦྱངས། སྟོོང་པའི་ངང་ལས་པད་ཟླའི་སྟེང་དུ་རང་གི་སེམས་ཀྱི་ངོོ་བོོ་དྷཱིཿཡིག་

དམར་སེར་ཡོོངས་སུ་གྱུར་པ་ལས། རང་ཉིད་འཕགས་པ་འཇམ་དཔལ་སྐུ་མདོོག་དམར་སེར་

ཞལ་གཅིག་ཕྱག་གཉིས། གཡས་ཤེས་རབ་ཀྱི་རལ་གྲི་འཕྱར་ཞིང་། གཡོོན་ཨུཏྤལ་ལ་གནས་

པའི་ཤེར་ཕྱིན་གྱི་གླེགས་བམ་བསྣམས་པ། གཞོོན་ནུའི་ཆ་ལུགས་ཅན་རིན་པོོ་ཆེའི་རྒྱན་གྱིས་

སྤྲས་ཤིང་རྡོོ་རྗེ་སྐྱིལ་མོོ་ཀྲུང་གིས་བཞུགས་པ། དེའི་སྤྱི་བོོར་ཨོཾ མགྲིན་པར་ཨཱཿ ཐུགས་ཀར་



འཇམ་དཔལ་མཚན་བརྗོོད་ཀྱི་འདོོན་ཐབས།  67

ཧཱུཾ་གིས་མཚན་པར་གྱུར། ཐུགས་ཀའི་ཧཱུཾ་ལས་འོོད་ཟེར་འཕྲོོས་པས་འཇམ་དཔལ་གཞོོན་ནུར་

གྱུར་པ་ལ་སངས་རྒྱས་དང་བྱང་ཆུབ་སེམས་དཔའི་ཚོགས་ཀྱིས་བསྐོོར་བ་སྤྱན་དྲངས། མདུན་

གྱི་ནམ་མཁར་བཞུགས་པར་གྱུར། གཞོོན་ནུའི་སྐུ་ལུས་འཆང་བ་པོོ།། ཡེ་ཤེས་སྒྲོོན་མེས་རབ་

བརྒྱན་ཅིང་།། འཇིག་རྟེན་གསུམ་གྱི་མུན་སེལ་བ།། འཇམ་པའི་དབྱངས་ལ་ཕྱག་འཚལ་ལོོ།། 

གང་གི་ཡེ་ཤེས་སྒྱུ་འཕྲུལ་ལས།། མ་ལུས་འགྲོོ་བ་བསྐྱབ་པའི་ཕྱིར།། སྲས་བཅས་རྒྱལ་བའི་

རྣལ་རོོལ་པ།། ཀུན་ལ་དང་བས་ཕྱག་འཚལ་ལོོ།། རབ་འབྱམས་མཆོོད་པའི་སྤྲིན་གྱིས་མཆོོད།། 

སྡིག་ལྟུང་མ་ལུས་སྙིང་ནས་བཤགས།། ངོོ་མཚར་སྤྱོོད་ལ་རྗེས་ཡི་རང་།། ཟབ་རྒྱས་ཆོོས་འཁོོར་

བསྐོོར་བར་བསྐུལ།། མྱ་ངན་མི་འདར་གསོོལ་བ་འདེབས།། དགེ་ཚོགས་བྱང་ཆུབ་མཆོོག་ཏུ་

བསྔོོ༑༑ རྒྱུད་དོོན་ཡང་དག་ལམ་བཟང་ཀུན།། མངོོན་དུ་འགྱུར་བར་བྱིན་གྱིས་རློོབས།། ཞེས་གསོོལ་

བ་བཏབ་པས་སྐྱབས་ཡུལ་རྣམས་ཀྱིས་དགྱེས་བཞིན་དུ་ལྷང་ལྷང་གདམས་ཤིང་། ཐུགས་ཀ་ནས་མཚན་ཡང་དག་པར་བརྗོོད་པའི་ཚིག་

རྣམས་གསེར་གྱི་ཡི་གེ་ལྟ་བུ་མར་མེའི་འཕྲེང་བ་བཞིན་རིམ་པར་བྱུང་སྟེ། རང་གི་སྙིང་གར་ཟླ་བ་ལ་དྷཱིཿཡིག་གི་མཐར་འཁོོད། དེ་དང་

མཉམ་དུ་རང་གི་མགྲིན་པའི་ཨཱཿཡིག་ལས་ཀྱང་ཚིགས་བཅད་རྣམས་རང་སྒྲ་དང་བཅས་པ་གྲག་སྟོོང་བྲག་ཆ་ལྟ་བུ་མཁའ་ཁྱབ་ཏུ་བསྒྲགས་

པས་སེམས་ཅན་ཀུན་གྱི་རྒྱུད་ལ་ཐར་པའི་ས་བོོན་ཁྱད་པར་ཅན་བསྐྲུན་པར་བསམས་ཏེ། ཚིག་དོོན་དྲན་བཞིན་པར་དལ་བུས་གདོོན་ཞིང་། 

མཇུག་ཏུ། གང་ཚེ་བལྟ་བར་འདོོད་པ་ཞེས་སོོགས་བསྔོོ་སྨོོན་གྱིས་རྒྱས་གདབ་པར་བྱའོོ།། འདི་བཏོོན་པ་ལས་བྱུང་

བ་ཡི།། དགེ་བའི་རྩ་བ་ཅི་མཆིས་པ།། དེས་ནི་འགྲོོ་བ་མ་ལུས་པས།། འཇམ་དབྱངས་གོོ་འཕང་

ཐོོབ་པར་ཤོོག །ཅེས་པ་འདི་ནི་ཧལ་ཧའི་ཤོོག་གི་དཔྱོོད་ལྡན་དཀའ་བཅུ་སྐལ་བཟང་བསམ་གཏན་གྱིས་བསྐུལ་ངོོར། བཙུན་པ་དཀོོན་

མཆོོག་བསྟན་པའི་སྒྲོོན་མེས་སྦྱར་བའི་ཡི་གེ་པ་ནི་སྔགས་རམས་པ་དཀོོན་མཆོོག་ཀུན་དགའོོ།། །།



༄༅།། འཕགས་པ་འཇམ་དཔལ་གྱི་མཚན་

ཡང་དག་པར་བརྗོད་པ་

བཞུགས་སོ།།

ལོ་ཆེན་རིན་ཆེན་བཟང་པོའ་ིའགྱུར།





༄༅།། རྒྱ་གར་སྐད་དུ། ཨཱརྱམཉྫུཤྲཱིནཱམསཾགཱིཏི། བོད་སྐད་དུ། འཕགས་པ་འཇམ་

དཔལ་གྱི་1མཚན་ཡང་དག་པར་བརྗོད་པ། འཇམ་དཔལ་གཞོན་ནུར་

གྱུར་པ་ལ་ཕྱག་འཚལ་ལོ།། 

དེ་ནས་དཔལ་ལྡན་རྡོ་རྗེ་འཆང༌།། 

གདུལ་དཀའ་འདུལ་བ་རྣམས་ཀྱི་མཆོག །

དཔའ་བོ་འཇིག་རྟེན་གསུམ་ལས་རྒྱལ།། 

རྡོ་རྗེ་དབང་ཕྱུག་གསང་བའི་རྒྱལ།།༡ 

པདྨ་དཀར་པོ་རྒྱས་འདྲའི་སྤྱན།། 

པདྨ་རྒྱས་འདྲའི་2ཞལ་མངའ་བ།།3 

རང་གི་ལག་གིས་4རྡོ་རྗེ་མཆོག ། 

ཡང་དང་ཡང་དུ་གསོར་བྱེད་པ།། ༢ 

ཁྲོ་གཉེར་རིམ་པར་ལྡན་ལ་སོགས།། 

ལག་ན་རྡོ་རྗེ་མཐའ་ཡས་པ།། 

དཔའ་བོ་གདུལ་དཀའ་འདུལ་བ་པོ།། 

འཇིགས་སུ་རུང་དང་5དཔའ་བྱད་6ཅན།།༣ 

༡    དོན་དམ་པའི་ ཞེས་བོད་དཔེ་ཕལ་ཆེ་བའི་ནང་གསལ་ཞིང༌། འདོན་སྲོལ་ཡང་འདུག་མོད། རྒྱ་སྐད་དུ་མེད་ཅིང༌། 

  ཕུག་བྲག་མ་དཔེར་ཡང་མེད་པས་མ་བཀོད།

༢   རྒྱས་པའི་ མཚན་སྒྲོན།

༣   ཚིག་རྐང་འདིའི་དོད་དུ་རིན་སྒྲོན་དུ་ ‘ཡེ་ཤེས་མིག་གཅིག་དྲི་མ་མེད།། པདྨ་རྒྱས་པའི་གདན་ལ་བཞུགས།།’ ཞེས་འབྱུང་ངོ༌།།

༤   གི་ པེ་པར། སྡེ་པར། ཅོ་པར། མཚན་སྒྲོན། པེ་པར། སྣར་པར། དྲི་འོད།

༥   རུང་བའི་ པར་མ་གཞན།

༦   བྱེད་ མཚན་སྒྲོན། (མ་དག)



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)4

རྡོ་རྗེ་རྩེ་མོ་རབ་འཕྲོ་བ།། 

རང་གི་ལག་གིས་གསོར་བྱེད་པ།།1

སྙིང་རྗེ་ཆེ་དང་ཤེས་རབ་དང༌།། 

ཐབས་ཀྱིས་2འགྲོ་དོན་བྱེད་པའི་མཆོག །༤ 

དགའ་མགུ་རངས་པའི་བསམ་པ་ཅན།། 

ཁྲོ་བོའ་ི3ལུས་ཀྱི་གཟུགས་ལྡན་པ།། 

སངས་རྒྱས་འཕྲིན་ལས་བྱེད་པའི་མགོན།། 

ལུས་བཏུད་རྣམས་དང་ལྷན་ཅིག་ཏུ།། ༥

མགོན་པོ་བཅོམ་ལྡན་དེ་བཞིན་གཤེགས།།4

རྫོགས་སངས་རྒྱས་ལ་ཕྱག་འཚལ་ནས།། 

ཐལ་མོ་སྦྱར་བར་5བྱས་ནས་ནི།། 

སྤྱན་སྔར་འདུག་སྟེ་འདི་སྐད་གསོལ།། ༦ 

ཁྱབ་བདག་བདག་ལ་སྨན་པ་དང༌།། 

བདག་དོན་བདག་ལ་ཐུགས་བརྩེའི་ཕྱིར།། 

སྒྱུ་འཕྲུལ་དྲ་བས་6མངོན་རྫོགས་པའི།། 

བྱང་ཆུབ་ཅི་ནས་བདག་ཐོབ་མཛོད།། ༧

༡   ལག་གི་རྡོ་རྗེ་མཆོག  པེ་པར། སྣར་པར། མཚན་སྒྲོན།

༢   ཀྱི་ པེ་པར། སྣར་པར། མཚན་སྒྲོན། མཚོ་སྔོན།

༣   ཁྲོ་བོ་ ཕུག རིན་སྒྲོན།

༤   དེ་བཞིན་གཤེགས་པ་བཅོམ་ལྡན་འདས།། པར་མ་གཞན། རིན་སྒྲོན། མཚན་སྒྲོན། དྲི་འོད

༥   སྦྱར་བ་ རིན་སྒྲོན། པེ་པར། སྣར་པར། མཚན་སྒྲོན། མཚོ་སྔོན།

༦   དྲ་བའི་ མཚན་སྒྲོན།

  དྲ་བ་ རིན་སྒྲོན། 



 5ཞུས་པའི་ལེའུ།

 ཉོན་མོངས་པས་ནི་སེམས་དཀྲུགས་ཤིང༌།། 

མི་ཤེས་འདམ་དུ་བྱིང་བ་ཡི།། 

སེམས་ཅན་ཀུན་ལ་སྨན་པ་དང༌།། 

བླ་མེད་འབྲས་བུ་འཐོབ་1བྱའི་ཕྱིར།། ༨ 

རྫོགས་པའི་སངས་རྒྱས་བཅོམ་ལྡན་འདས།། 

འགྲོ་བའི་བླ་མ་སྟོན་པ་པོ།། 

དམ་ཚིག་ཆེན་པོ་དེ་ཉིད་མཁྱེན།། 

དབང་པོ་བསམ་པ་མཁྱེན་མཆོག་གིས།།2 ༩ 

བཅོམ་ལྡན་འདས་ཀྱི་ཡེ་ཤེས་སྐུ།། 

གཙུག་ཏོར་ཆེན་པོ་3ཚིག་གི་བདག ། 

ཡེ་ཤེས་སྐུ་སྟེ་རང་བྱུང་བ།། 

འཇམ་དཔལ་ཡེ་ཤེས་སེམས་དཔའ་ཡི།། ༡༠ 

མཚན་4ནི་ཡང་དག་བརྗོད་པའི་མཆོག །

དོན་ཟབ་དོན་ནི་རྒྱ་ཆེ་ཞིང༌།། 

དོན་ཆེན་མཚུངས་མེད་རབ་ཞི་བ།། 

ཐོག་མ་བར་དང་མཐར་དགེ་བ།། ༡༡ 

འདས་པའི་སངས་རྒྱས་རྣམས་ཀྱིས་གསུངས།། 

མ་འོངས་རྣམས་ཀྱང་གསུང་འགྱུར་ལ།། 

༡    ཐོབ་ མཚན་སྒྲོན། རིན་སྒྲོན། དྲི་འོད། ཕུག པར་མ་གཞན།

༢    གི། མཚོ་སྔོན།

༣   པོའ་ི མཚན་སྒྲོན།

༤   མིང་ མཚན་སྒྲོན། རིན་སྒྲོན། དྲི་འོད། ཕུག མཚོ་སྔོན། པར་མ་གཞན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)6

ད་ལྟར་བྱུང་བའི་1རྫོགས་སངས་རྒྱས།། 

ཡང་དང་ཡང་དུ་གསུང་བ་2གང༌།།༡༢ 

རྒྱུད་ཆེན་སྒྱུ་འཕྲུལ་དྲ་བ་ལས།། 

རྡོ་རྗེ་འཆང་ཆེན་གསང་སྔགས་འཆང༌།། 

དཔག་མེད་རྣམས་ཀྱིས་དགའ་3བཞིན་དུ།།4

གླུར་5བླངས་གང་ལགས་6བཤད་དུ་གསོལ།།༡༣ 

མགོན་པོ་རྫོགས་སངས་རྒྱས་ཀུན་གྱི།། 

གསང་འཛིན་ཅི་ནས་བདག་འགྱུར་ཕྱིར།། 

ངེས་པར་འབྱུང་གི་7བར་དུ་འདི།།8

བདག་གིས་9བསམ་པ་བརྟན་པོས་10བཟུང༌།།11 ༡༤

 ཉོན་མོངས་མ་ལུས་བསལ་12བ་དང༌།། 

མི་ཤེས་མ་ལུས་སྤང་བའི་13ཕྱིར།། 

༡   བྱུང་བར་ རིན་སྒྲོན།

  བྱུང་བ་ མཚན་སྒྲོན།

༢   གསུངས་པ་ རིན་སྒྲོན། སྡེ་པར། ཅོ་པར། མཚན་སྒྲོན། དྲི་འོད།

༣  བཀའ་ ཕུག པར་མ་གཞན། (མ་དག)

 ཀྱི་བཀའ་ སྡེ་པར། ཅོ་པར། མཚན་སྒྲོན། དྲི་འོད།
 

(མ་དག)

༤  དགྱེས་པ་ཡིས།། མཚོ་སྔོན།

༥  གླུ་ པར་མ་གཞན། སྡེ་པར། ཅོ་པར། མཚན་སྒྲོན།

༦  རབ་གསུང་གང་ལགས་ མཚོ་སྔོན།

༧  འབྱུང་བའི་ སྡེ་པར། ཅོ་པར། མཚན་སྒྲོན།

༨  དུ་ནི།། རིན་སྒྲོན། སྡེ་པར། ཅོ་པར། དྲི་འོད།

༩  གི་ ཕུག མཚན་སྒྲོན། དྲི་འོད།

༡༠ པོ་ པར་མ་གཞན།

༡༡ གཟུང༌།། མཚན་སྒྲོན། དྲི་འོད། མཚོ་སྔོན།

༡༢ གསལ་ པེ་པར། སྣར་པར། མཚན་སྒྲོན། (མ་དག)

༡༣ སྤངས་པའི་ རིན་སྒྲོན། མཚན་སྒྲོན། སྡེ་པར། ཅོ་པར། དྲི་འོད།



 7ལན་སླར་གསུངས་པའི་ལེའུ།

བསམ་པའི་ཁྱད་པར་ཇི་བཞིན་དུ།། 

སེམས་ཅན་རྣམས་ལ་བཤད་པར་འཚལ།།1 ༡༥ 

གསང་དབང་ལག་ན་རྡོ་རྗེ་ཡིས།། 

དེ་བཞིན་གཤེགས་ལ་དེ་སྐད་དུ།། 

གསོལ་ནས་2ཐལ་མོ་སྦྱར་བྱས་ཏེ།། 

ལུས་བཏུད་ནས་ནི་སྤྱན་སྔར་འདུག །༡༦ 

ཞུས་པའི་ལེའུ་སྟེ་དང་པོའ།ོ།
3 

དེ་ནས་བཅོམ་ལྡན་ཤཱཀྱ་ཐུབ།། 

རྫོགས་པའི་སངས་རྒྱས་རྐང་གཉིས་མཆོག །

ཉིད་ཀྱི་ཞལ་ནས་ལྗགས་བཟང་བ།། 

རིང་ཞིང་ཡངས་པ་4བརྐྱངས་5མཛད་དེ།།༡

 འཇིག་རྟེན་གསུམ་པོ་སྣང་མཛད་6ཅིང༌།།

 བདུད་བཞིའི་7དགྲ་རྣམས་འདུལ་མཛད་8པ།།

 སེམས་ཅན་རྣམས་ཀྱི་ངན་སོང་གསུམ།། 

སྦྱོང་བར་བྱེད་པའི་འཛུམ་བསྟན་ནས།། ༢ 

༡    སེམས་ཅན་རྣམས་ཀྱི་བསམ་པ་ཡི།། ཁྱད་པར་ཇི་བཞིན་རབ་བཤད་བགྱི།། མཚོ་སྔོན།

༢    གསོལ་བཏབ་ མཚོ་སྔོན།

༣   གསོལ་བ་འདེབས་པའི་ཚིགས་སུ་བཅད་པ་བཅུ་དྲུག་གོ། མཚོ་སྔོན།

   ཚིག་ལྷུག་འདི་རིགས་ཚང་མ་འདོན་ཆའི་པར་མར་མི་གསལ།

༤   པར་ དྲི་འོད།

༥   བརྐྱང་ རིན་སྒྲོན། མཚན་སྒྲོན། དྲི་འོད།

༦   སྣང་བྱེད་ རིན་སྒྲོན། དྲི་འོད། མཚོ་སྔོན། ཕུག པར་མ་གཞན།

༧   བཞི་ པར་མ་གཞན།

༨   འདུལ་བྱེད་ རིན་སྒྲོན། དྲི་འོད། མཚོ་སྔོན། ཕུག པར་མ་གཞན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)8

ཚངས་པའི་གསུང་ནི་སྙན་པ་ཡིས།། 

འཇིག་རྟེན་གསུམ་པོ་ཀུན་བཀང་སྟེ།།1

ལག་ན་རྡོ་རྗེ་སྟོབས་པོ་ཆེ།། 

གསང་དབང་ལ་ནི་སླར་གསུངས་པ།།༣ 

སྙིང་རྗེ་ཆེ་དང་ལྡན་གྱུར་པས།། 

འགྲོ་ལ་ཕན་པའི་དོན་དུ་ཁྱོད།། 

ཡེ་ཤེས་ལུས་ཅན་འཇམ་དཔལ་གྱི།། 

མིང་བརྗོད་པ་2ནི་དོན་ཆེ་བ།།༤ 

དག་པར་བྱེད་ཅིང་སྡིག་སེལ་བ།། 

ང་ལས་ཉན་པར་བརྩོན་པ་ནི།། 

ལེགས་སོ་དཔལ་ལྡན་རྡོ་རྗེ་འཆང༌།། 

ལག་ན་རྡོ་རྗེ་ཁྱོད་ལེགས་སོ།། ༥ 

གསང་བའི་བདག་པོ་དེ་ཕྱིར་ངས།།3

ཁྱོད་ལ་ལེགས་པར་བསྟན་པར་བྱ།། 

ཁྱོད་ནི་རྩེ་གཅིག་ཡིད་ཀྱིས་4ཉོན།། 

བཅོམ་ལྡན་དེ་ནི་ལེགས་ཞེས་གསོལ།། ༦ 

ལན་སླར་གསུངས་པའི་ལེའུ་སྟེ་གཉིས་པའོ།།
5

 དེ་ནས་བཅོམ་ལྡན་ཤཱཀྱ་ཐུབ།། 

གསང་སྔགས་རིགས་ཆེན་ཐམས་ཅད་དང༌།། 

༡    བཀང་ནས།། རིན་སྒྲོན། མཚན་སྒྲོན། དྲི་འོད།

༢    པས་ ཕུག མཚན་སྒྲོན། པེ་པར། སྣར་པར། དྲི་འོད། པར་མ་གཞན།

༣   ཕྱིར་ངེས།། རིན་སྒྲོན། (མ་དག)

༤   ཡིད་ཀྱི་ སྣར་པར། མཚན་སྒྲོན། (མ་དག)

༥   ལན་གྱི་གསུང་ཚིགས་སུ་བཅད་པ་དྲུག་གོ། མཚོ་སྔོན།



 9རིགས་དྲུག་ལ་གཟིགས་པའི་ལེའུ་དང་། སྒྱུ་འཕྲུལ་དྲྭ་བ་མངོན་པར་བྱང་ཆུབ་པའི་ལེའུ།

གསང་སྔགས་རིག་སྔགས་འཆང་བའི་རིགས།། 

རིགས་གསུམ་ལ་ནི་རྣམ་པར་གཟིགས།། ༡ 

འཇིག་རྟེན་འཇིག་རྟེན་འདས་པའི་རིགས།། 

འཇིག་རྟེན་སྣང་བྱེད་རིགས་ཆེན་དང༌།། 

ཕྱག་རྒྱ་ཆེན་པོའ་ིརིགས་མཆོག་དང༌།། 

རིགས་ཆེན་གཙུག་ཏོར་ཆེར་གཟིགས་ནས།། ༢ 

རིགས་དྲུག་ལ་གཟིགས་པའི་ལེའུ་སྟེ་གསུམ་པའོ།།
1
 

ཚིག་གི་བདག་པོས་2ཚིགས་སུ་བཅད།། 

གསང་སྔགས་རྒྱལ་པོ་དྲུག་ལྡན་ཞིང༌།། 

གཉིས་སུ་མེད་པར་འབྱུང་བ་དང༌།། 

མི་སྐྱེ་3ཆོས་ཅན་འདི་གསུངས་པ།། ༡ 

ཨཨཱཨིཨཱིཨུཨཱུཨེཨཻཨོཨཽཨཾཨཿསྠིཏོཧྲྀདི།།4 

ཛྙཱནམཱུརྟིརཧཾ བུདྡྷོ བུདྡྷཱནཱཾ ཏྲྱདྷྭ བརྟིནཱཾ།། 

ཨོཾབཛྲཏཱིཀྵྞདུཿཁཙྪེདཔྲཛྙཱཛྙཱནམཱུརྟཡེ།།

ཛྙཱནཀཱཡཝཱགཱིཤྭར ཨརཔཙནཱཡ ཏེ ནམཿ།།5 

སྒྱུ་འཕྲུལ་དྲྭ་བ་མངོན་པར་བྱང་ཆུབ་པའི་ལེའུ་སྟེ་བཞི་པའོ།།
6
 

༡   རིགས་དྲུག་ལ་གཟིགས་པའི་ཚིགས་སུ་བཅད་པ་གཉིས་སོ།། མཚོ་སྔོན།

༢   བདག་པོ་ ཕུག

༣   མི་སྐྱེའི་ རིན་སྒྲོན།

༤   སྙིང་ལ་གནས། མཚོ་སྔོན།

༥   ཡེ་ཤེས་སྐུ་བདག་སངས་རྒྱས་ཏེ།། སངས་རྒྱས་དུས་གསུམ་བཞུགས་རྣམས་ཀྱིའོ།། ཨོཾ་རྡོ་རྗེ་རྣོན་པོ་སྡུག་བསྔལ་གཅོད།། ཤེས་རབ་ཡེ་ཤེས་སྐུ་

  ཅན་ཏེ།། ཡེ་ཤེས་སྐུ་ཅན་གསུང་དབང་ཕྱུག །འགྲོ་བ་སྨིན་བྱེད་ཁྱོད་ལ་འདུད།། མཚོ་སྔོན། (འདིའི་ནང་སྔགས་ཡིག་རྣམས་བསྒྱུར་ནས་བཀོད་ 

  འདུག)

༦   སྒྱུ་འཕྲུལ་དྲ་བས་མངོན་པར་རྫོགས་པར་བྱང་ཆུབ་པའི་རིམ་པ་ཚིགས་བཅད་གསུམ་མོ།།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)10

འདི་ལྟར་སངས་རྒྱས་བཅོམ་ལྡན་འདས།། 

རྫོགས་པའི་སངས་རྒྱས་ཨ་ལས་བྱུང༌།།1

ཨ་ནི་ཡིག་འབྲུ་ཀུན་གྱི་མཆོག །

དོན་ཆེན་ཡི་གེ་དམ་པ་ཡིན།།༡ 

ཁོང་ནས་འབྱུང་བ་སྐྱེ་བ་མེད།། 

ཚིག་ཏུ་བརྗོད་པ་སྤངས་པ་སྟེ།། 

བརྗོད་པ་ཀུན་གྱི་རྒྱུ་ཡི་མཆོག ། 

ཚིག་ཀུན་རབ་ཏུ་གསལ་བར་བྱེད།།༢

མཆོད་པ་ཆེན་པོ་འདོད་ཆགས་ཆེ།། 

སེམས་ཅན་ཐམས་ཅད་དགའ་བར་བྱེད།། 

མཆོད་པ་ཆེན་པོ་ཞེ་སྡང་ཆེ།། 

ཉོན་མོངས་ཀུན་གྱི་དགྲ་2ཆེ་བ།།༣ 

མཆོད་པ་ཆེན་པོ་གཏི་མུག་ཆེ།། 

གཏི་མུག་བློ་སྟེ་གཏི་མུག་སེལ།། 

མཆོད་པ་ཆེན་པོ་ཁྲོ་བ་ཆེ།། 

ཁྲོ་བ་ཆེན་པོ་དགྲ་ཆེ་བ།།༤

མཆོད་པ་ཆེན་པོ་ཆགས་པ་ཆེ།། 

ཆགས་པ་ཐམས་ཅད་སེལ་བར་བྱེད།། 

འདོད་པ་ཆེན་པོ་བདེ་བ་ཆེ།། 

དགའ་བ་ཆེན་པོ་མགུ་བ་ཆེ།། ༥ 

༡   ལས་འབྱུང༌།། པེ་པར།སྣར་པར། མཚན་སྒྲོན།

༢   སྒྲ་ པེ་པར། སྣར་པར། མཚན་སྒྲོན། (མ་དག)



 11བྱང་སེམས་རྡོ་རྗེའི་ལེའུ།

གཟུགས་ཆེ་ལུས་ཀྱང་ཆེ་བ་སྟེ།། 

ཁ་དོག་ཆེ་ཞིང་ལུས་བོངས་1ཆེ།། 

མིང་ཡང་ཆེ་ཞིང་རྒྱ་ཆེ་བ།། 

དཀྱིལ་འཁོར་ཆེན་པོ་ཡངས་པ་ཡིན།།2 ༦

ཤེས་རབ་མཚོན་ཆེན་འཆང་བ་སྟེ།། 

ཉོན་མོངས་ཆེན་པོ་3ལྕགས་ཀྱུ་4མཆོག །5

གྲགས་ཆེན་སྙན་གྲགས་ཆེན་པོ་སྟེ།། 

སྣང་བ་ཆེན་པོ་གསལ་བ་ཆེ།། ༧ 

མཁས་པ་སྒྱུ་འཕྲུལ་ཆེན་པོ་འཆང༌།། 

སྒྱུ་འཕྲུལ་ཆེན་པོ་6དོན་སྒྲུབ་པ།།7

སྒྱུ་འཕྲུལ་ཆེན་པོའ་ི8དགའ་བས་དགའ།། 

སྒྱུ་འཕྲུལ་ཆེན་པོ་9མིག་འཕྲུལ་ཅན།། ༨ 

སྦྱིན་བདག་ཆེན་པོ་གཙོ་བོ་སྟེ།། 

ཚུལ་ཁྲིམས་ཆེན་པོ་འཆང་བའི་མཆོག ། 

༡    བོང་ རིན་སྒྲོན། མཚན་སྒྲོན། དྲི་འོད།

༢    ཡངས་པ་ཆེ།། རིན་སྒྲོན།

༣   ཆེན་པོའ་ི རིན་སྒྲོན།

༤  ཀྱུའི་ དྲི་འོད།

༥   ཉོན་མོངས་ལྕགས་ཀྱུ་ཆེ་བའི་མཆོག །པར་མ་གཞན། མཚན་སྒྲོན། མཚོ་སྔོན།

༦   ཆེན་པོའ་ི ཕུག མཚོ་སྔོན།

༧   དོན་གྲུབ་པ།། ཕུག

༨   ཆེན་པོ་ རིན་སྒྲོན། མཚན་སྒྲོན། དྲི་འོད། མཚོ་སྔོན།

༩   ཆེན་པོའ་ི པར་མ་གཞན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)12

བཟོད་ཆེན་འཆང་བ་བརྟན་1པ་པོ།། 

བརྩོན་འགྲུས་ཆེན་པོ་བརྟུལ་བ་ཡིན།། ༩ 

བསམ་གཏན་ཆེན་པོ་2ཏིང་འཛིན་གནས།། 

ཤེས་རབ་ཆེན་པོའ་ི3ལུས་འཆང་བ།། 

སྟོབས་པོ་ཆེ་ལ་ཐབས་ཆེ་བ།། 

སྨོན་ལམ་ཡེ་ཤེས་རྒྱ་མཚོ་སྟེ།། ༡༠ 

བྱམས་ཆེན་རང་བཞིན་དཔག་ཏུ་མེད།། 

སྙིང་རྗེ་ཆེན་པོ་བློ་ཡི་མཆོག ། 

ཤེས་རབ་ཆེན་པོ་བློ་ཆེན་ལྡན།། 

མཁས་པ་ཆེན་པོ་ཐབས་ཆེ་བ།། ༡༡ 

རྫུ་འཕྲུལ་ཆེན་པོ་4སྟོབས་དང་ལྡན།། 

ཤུགས་ཆེན་མགྱོགས་པ་ཆེན་པོ་སྟེ།། 

རྫུ་འཕྲུལ་ཆེན་པོ་ཆེར་གྲགས་པ།། 

སྟོབས་ཆེན་ཕ་རོལ་གནོན་པ་པོ།།5 ༡༢ 

སྲིད་པའི་རི་བོ་ཆེན་པོ་འཇོམས།། 

མཁྲེགས་ཤིང་རྡོ་རྗེ་ཆེན་པོ་འཆང༌།། 

དྲག་པོ་ཆེན་པོ་དྲག་ཤུ ལ་ཆེ།། 

འཇིགས་ཆེན་འཇིགས་པར་བྱེད་པ་པོ།། ༡༣

༡   བསྟེན་ ཕུག (མ་དག)

 བསྟན་ པེ་པར།སྣར་པར། མཚན་སྒྲོན། (མ་དག)

༢   ཆེན་པོའ་ི ཕུག རིན་སྒྲོན། དྲི་འོད།

༣  པོ་ མཚན་སྒྲོན། མཚོ་སྔོན།

༤  པོའ་ི མཚན་སྒྲོན།

༥  གནོན་པ་སྟེ།། དྲི་འོད།

མགོན་པོ་རིག་1མཆོག་ཆེན་པོ་སྟེ།། 

བླ་མ་གསང་སྔགས་ཆེ་བའི་མཆོག །

ཐེག་པ་ཆེན་པོའ་ིཚུལ་ལ་གནས།། 

ཐེག་པ་ཆེན་པོའ་ིཚུལ་གྱི་མཆོག  ༡༤ 

བྱང་སེམས་རྡོ་རྗེའི་ལེའུ་སྟེ་ལྔ་པའོ།།2 

སངས་རྒྱས་རྣམ་པར་སྣང་མཛད་ཆེ།། 

ཐུབ་པ་ཆེན་པོ་ཐུབ་ཆེན་ལྡན།། 

གསང་སྔགས་ཚུལ་ཆེན་ལས་བྱུང་3བ།། 

གསང་སྔགས་ཚུལ་ཆེན་བདག་ཉིད་ཅན།། ༡ 

ཕ་རོལ་ཕྱིན་བཅུ་ཐོབ་པ་སྟེ།། 

ཕ་རོལ་ཕྱིན་པ་བཅུ་ལ་གནས།། 

ཕ་རོལ་ཕྱིན་བཅུ་དག་པ་སྟེ།། 

ཕ་རོལ་ཕྱིན་པ་བཅུ་ཡི་ཚུལ།། ༢

མགོན་པོ་ས་བཅུའི་དབང་ཕྱུག་སྟེ།། 

ས་བཅུ་ལ་ནི་གནས་པ་པོ།།4

ཤེས་བཅུ་རྣམ་དག་བདག་ཉིད་ཅན།། 

ཤེས་བཅུ་རྣམ་དག་འཆང་བ་པོ།། ༣ 

རྣམ་པ་བཅུ་པོ་དོན་བཅུའི་དོན།། 

ཐུབ་དབང་སྟོབས་བཅུ་ཁྱབ་པའི་བདག ། 

༡   རིགས་ མཚན་སྒྲོན། རིན་སྒྲོན། ཕུག མཚོ་སྔོན། དྲི་འོད། པར་མ་གཞན། (མ་དག)

༢   རྡོ་རྗེ་དབྱིངས་ཀྱི་དཀྱིལ་འཁོར་ཆེན་པོའ་ིཚིགས་སུ་བཅད་པ་བཅུ་བཞིའོ།། མཚོ་སྔོན།

༣  འབྱུང་ པེ་པར།སྣར་པར། དྲི་འོད།

༤  ལ་ནི་རབ་ཏུ་གནས།། དྲི་འོད།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)14

སྣ་ཚོགས་དོན་ནི་1མ་ལུས་བྱེད།། 

རྣམ་བཅུ་དབང་ལྡན་ཆེ་བ་པོ།། ༤

ཐོག་མ་མེད་པ་སྤྲོས་མེད་བདག །

དེ་བཞིན་ཉིད་བདག་2དག་པའི་བདག །

བདེན་པར་སྨྲ་ཞིང་ཚིག་མི་འགྱུར།། 

ཇི་སྐད་3སྨྲ་བ་4དེ་བཞིན་བྱེད།། ༥ 

གཉིས་སུ་མེད་དང་གཉིས་མེད་སྟོན།།5 

ཡང་དག་མཐའ་ལ་རྣམ་པར་གནས།། 

བདག་མེད་སེང་གེའི་སྒྲ་དང་ལྡན།། 

མུ་སྟེགས་རི་དྭགས་ངན་འཇིགས་བྱེད།། ༦

ཀུན་དུ་འགྲོ་བའི་དོན་ཡོད་སྟོབས།། 

དེ་བཞིན་གཤེགས་པའི་ཡིད་ལྟར་མགྱོགས།།

རྒྱལ་བ་དགྲ་རྒྱལ་རྣམ་པར་རྒྱལ།།6

འཁོར་ལོས་7སྒྱུར་བ་སྟོབས་པོ་ཆེ།། ༧ 

ཚོགས་ཀྱི་སློབ་དཔོན་ཚོགས་ཀྱི་མཆོག ། 

ཚོགས་རྗེ་ཚོགས་བདག་དབང་དང་ལྡན།། 

༡    ཀུན་གྱི་དོན་ནི་ རིན་སྒྲོན། མཚན་སྒྲོན། ཕུག མཚོ་སྔོན། པར་མ་གཞན།

༢    ཉིད་དག་ སྡེ་པར། ཅོ་པར། མཚན་སྒྲོན།

༣   དེ་སྐད་ ཕུག

༤   སྨྲས་པ་ རིན་སྒྲོན། མཚན་སྒྲོན། དྲི་འོད། མཚོ་སྔོན།

༥   གཉིས་མེད་གཉིས་སུ་མེད་པར་སྟོན།། རིན་སྒྲོན། མཚན་སྒྲོན། མཚོ་སྔོན།

༦   རྒྱལ་བ་རྣམ་རྒྱལ་དགྲ་ལས་རྒྱལ།། མཚན་སྒྲོན། མཚོ་སྔོན།

༧   འཁོར་ལོ་ རིན་སྒྲོན། པེ་པར། སྣར་པར། མཚན་སྒྲོན།



 15ཆོས་ཀྱི་དབྱིངས་ཀྱི་ཡེ་ཤེས་ལ་བསྟོད་པའི་ལེའུ།

མཐུ་ཆེན་གཅེས་པར་འཛིན་པ་སྟེ།། 

ཚུལ་ཆེན་གཞན་གྱི་དྲིང་1མི་འཇོག  ༨

ཚིག་རྗེ་ཚིག་བདག་སྨྲ་མཁས་པ།། 

ཚིག་ལ་དབང་བ་ཚིག་མཐའ་ཡས།། 

ཚིག་བདེན་པ་དང་བདེན་པར་སྨྲ།།2

བདེན་པ་བཞི་ནི་སྟོན་པ་པོ།། ༩ 

ཕྱིར་མི་ལྡོག་པ་3ཕྱིར་མི་འོང༌།། 

འདྲེན་པ་རང་རྒྱལ་བསེ་རུའི་ཚུལ།། 

ངེས་འབྱུང་སྣ་ཚོགས་ལས་བྱུང་4བ།།5 

འབྱུང་བ་ཆེན་པོ་རྒྱུ་གཅིག་པུ།།6 ༡༠ 

དགེ་སློང་དགྲ་བཅོམ་ཟག་པ་ཟད།། 

འདོད་ཆགས་བྲལ་བས་7དབང་པོ་ཐུལ།། 

བདེ་བ་རྙེད་པས་8འཇིགས་མེད་ཐོབ།། 

བསིལ་བར་གྱུར་པ་9རྙོག་པ་མེད།། ༡༡ 

རིག་པ་དང་ནི་རྐང་པར་ལྡན།། 

བདེ་གཤེགས་འཇིག་རྟེན་རིག་པའི་10མཆོག །

༡   དྲིན་ པེ་པར། སྣར་པར། མཚན་སྒྲོན།

༢   ཚིག་བདེན་བདེན་པར་སྨྲ་བ་སྟེ།། མཚན་སྒྲོན། མཚོ་སྔོན།

༣  པར་ སྡེ་པར། ཅོ་པར། དྲི་འོད།

༤  འབྱུང་ སྡེ་པར། ཅོ་པར། མཚན་སྒྲོན།

༥   ངེས་འབྱུང་བ།། མཚོ་སྔོན།

༦  གཅིག་པོ།། རིན་སྒྲོན། མཚན་སྒྲོན། དྲི་འོད།

༧  བ་ མཚན་སྒྲོན། མཚོ་སྔོན།

༨  པ་ མཚན་སྒྲོན། མཚོ་སྔོན།

༩  གྱུར་པས་ ཕུག

༡༠ རིག་པ་ མཚོ་སྔོན།

བདག་གིར་མི་འཛིན་ངར་མི་འཛིན།། 

བདེན་པ་གཉིས་ཀྱི་ཚུལ་ལ་གནས།།༡༢ 

འཁོར་བའི་ཕ་རོལ་མཐར་སོན་པ།། 

བྱ་བ་བྱས་པ་སྐམ་སར་གནས།། 

ཤེས་པ་འབའ་ཞིག་ངེས་གསལ་བ།།1 

ཤེས་རབ་མཚོན་ཆས་2རྣམ་འཇོམས་པ།། ༡༣ 

དམ་ཆོས་ཆོས་རྒྱལ་གསལ་བར་ལྡན།། 

འཇིག་རྟེན་སྣང་བར་བྱེད་པའི་མཆོག །

ཆོས་ཀྱི་དབང་ཕྱུག་ཆོས་ཀྱི་རྒྱལ།། 

ལེགས་པའི་ལམ་ནི་སྟོན་པ་པོ།། ༡༤ 

དོན་གྲུབ་བསམ་པ་གྲུབ་3པ་སྟེ།། 

ཀུན་དུ་རྟོག་པ་ཐམས་ཅད་སྤངས།། 

རྣམ་པར་མི་རྟོག་དབྱིངས་མི་ཟད།། 

ཆོས་དབྱིངས་དམ་པ་ཟད་མི་ཤེས།། ༡༥ 

བསོད་ནམས་ལྡན་པ་བསོད་ནམས་ཚོགས།།

ཡེ་ཤེས་ཡེ་ཤེས་འབྱུང་གནས་ཆེ།།4

༡    འབའ་ཞིག་ལས་བྱུང་བ།། རིན་སྒྲོན། 

   ངེས་བསལ་བ།། མཚོ་སྔོན། (མ་དག)

   ཡེ་ཤེས་འབའ་ཞིག་ལས་འབྱུང་བ།། མཚན་སྒྲོན།

༢    མཚོན་ཆེན་ མཚན་སྒྲོན། དྲི་འོད།

༣   འགྲུབ་ རིན་སྒྲོན།

༤   ཡེ་ཤེས་ཡེ་ཤེས་ཁྱད་པར་ཆེ།། རིན་སྒྲོན། མཚན་སྒྲོན།

ཡེ་ཤེས་ལྡན་པ་ཡོད་མེད་1ཤེས།། 

ཚོགས་གཉིས་ཚོགས་ནི་བསགས་པ་པོ།།2 ༡༦ 

རྟག་པ་ཀུན་རྒྱལ་རྣལ་འབྱོར་ཅན།། 

བསམ་གཏན་བསམ་བྱ་བློ་ལྡན་བདག །3 

སོ་སོ་རང་རིག་མི་གཡོ་བ།།4 

མཆོག་གི་དང་5པོ་སྐུ་གསུམ་འཆང༌།། ༡༧

སངས་རྒྱས་སྐུ་ལྔའི་བདག་ཉིད་ཅན།། 

ཁྱབ་བདག་ཡེ་ཤེས་ལྔ་ཡི་བདག །

སངས་རྒྱས་ལྔ་བདག་ཅོད་པན་ཅན།། 

སྤྱན་ལྔ་ཆགས་པ་མེད་པ་འཆང༌།། ༡༨ 

སངས་རྒྱས་ཐམས་ཅད་སྐྱེད་པ་པོ།། 

སངས་རྒྱས་སྲས་པོ་དམ་པའི་6མཆོག ། 

ཤེས་པས་7སྲིད་འབྱུང་སྐྱེ་གནས་ཏེ།།8 

ཆོས་ལས་འབྱུང་9བ་སྲིད་པ་སེལ།། ༡༩ 

༡   མི་ སྡེ་པར། ཅོ་པར། དྲི་འོད། (མ་དག)

༢   བསགས་པའོ།། མཚན་སྒྲོན།

༣   བློ་ལྡན་མཆོག །མཚན་སྒྲོན། རིན་སྒྲོན། དྲི་འོད། ཕུག པར་མ་གཞན། (མ་དག)

༤   རང་རིག་སྤྱོད་ཡུལ་བ།། སྡེ་པར། ཅོ་པར། མཚན་སྒྲོན། (མ་དག)

༥   གི་དབང་ ཕུག (མ་དག)

༦   དམ་པ་ མཚོ་སྔོན།

༧   པ་ མཚན་སྒྲོན།

༨   སྐྱེ་གནས་མེད།། མཚན་སྒྲོན། རིན་སྒྲོན། དྲི་འོད། ཕུག པར་མ་གཞན། (མ་དག)

༩   བྱུང་ མཚན་སྒྲོན། མཚོ་སྔོན།

གཅིག་པུ་1སྲ་མཁྲེགས་རྡོ་རྗེའི་བདག །

སྐྱེས་མ་ཐག་ཏུ་འགྲོ་བའི་བདག །

ནམ་མཁའ་ལས་བྱུང་རང་བྱུང་བ།། 

ཤེས་རབ་ཡེ་ཤེས་མེ་བོ་ཆེ།།2 ༢༠ 

འོད་ཆེན་རྣམ་པར་སྣང་བར་བྱེད།། 

ཡེ་ཤེས་སྣང་བ་3ལམ་མེ་བ།། 

འགྲོ་བའི་མར་མེ་ཡེ་ཤེས་སྒྲོན།། 

གཟི་བརྗིད་ཆེན་པོ་འོད་གསལ་བ།། ༢༡ 

སྔགས་མཆོག་མངའ་བདག་རིག་སྔགས་རྒྱལ།།4

གསང་སྔགས་རྒྱལ་པོ་དོན་ཆེན་བྱེད།། 

གཙུག་ཏོར་ཆེན་པོ་རྨད་བྱུང་གཙུག །

ནམ་མཁའི་བདག་པོ་སྣ་ཚོགས་སྟོན།། ༢༢ 

སངས་རྒྱས་ཀུན་བདག་དངོས་པོ་མཆོག །5 

འགྲོ་ཀུན་དགའ་བའི་མིག་དང་ལྡན།། 

༡   གཅིག་ཏུ་ མཚན་སྒྲོན།

༢   མེའོ་ཆེ།། སྡེ་པར། ཅོ་པར། མཚན་སྒྲོན།

༣   ཡེ་ཤེས་སྐར་མ་ སྡེ་པར། ཅོ་པར། པེ་པར། མཚན་སྒྲོན།

  ཡེ་ཤེས་བསྐར་མ་ སྣར་པར། མཚན་སྒྲོན།

༤  སྔགས་མཆོག་སྔགས་བདག་རིག་པའི་བདག །མཚོ་སྔོན།

༥   སངས་རྒྱས་ཀུན་གྱི་སྐུ་ཡི་མཆོག ། རིན་སྒྲོན། མཚན་སྒྲོན། དྲི་འོད།

  སྐུ་ཡི་མཆོག ། མཚོ་སྔོན།

སྣ་ཚོགས་གཟུགས་ཅན་བསྐྱེད་1པ་པོ།།2

མཆོད་ཅིང་བརྗེད་3པ་དྲང་སྲོང་ཆེ།།4 ༢༣ 

རིགས་གསུམ་འཆང་བ་གསང་སྔགས་འཆང༌།།5 

དམ་ཚིག་ཆེན་པོ་གསང་སྔགས་འཛིན།། 

གཙོ་བོ་དཀོན་མཆོག་གསུམ་འཛིན་པ།། 

ཐེག་པ་མཆོག་གསུམ་སྟོན་པ་པོ།། ༢༤ 

དོན་ཡོད་ཞགས་པ་རྣམ་པར་རྒྱལ།། 

འཛིན་པ་ཆེན་པོ་རྡོ་རྗེ་ཞགས།། 

རྡོ་རྗེ་ལྕགས་ཀྱུ་ཞགས་པ་ཆེ།། 

ཆོས་ཀྱི་དབྱིངས་ཀྱི་ཡེ་ཤེས་ལ་བསྟོད་པའི་ལེའུ་སྟེ་དྲུག་པའོ།།
6
 

རྡོ་རྗེ་འཇིགས་བྱེད་འཇིགས་པར་བྱེད།། ༢༥ 

ཁྲོ་བོའ་ིརྒྱལ་པོ་གདོང་དྲུག་འཇིགས།། 

མིག་དྲུག་ལག་དྲུག་སྟོབས་དང་ལྡན།། 

ཀེང་རུས་མཆེ་བ་གཙིགས་པ་པོ།། 

ཧ་ལ་ཧ་ལ་གདོང་བརྒྱ་པ།། ༡ 

གཤིན་རྗེ་གཤེད་པོ་བགེགས་ཀྱི་རྒྱལ།། 

རྡོ་རྗེ་ཤུ གས་ཆེན་འཇིགས་བྱེད་པ།། 

༡    སྐྱེད་ མཚན་སྒྲོན། དྲི་འོད། མཚོ་སྔོན།

༢    གཟུགས་ཅན་ཡིད་ལས་སྐྱེས།། རིན་སྒྲོན།

༣   རྗེད་ དྲི་འོད།

༤   དྲང་སྲོད་ཆེ་དགུས་མཆོད་ཅིང་བརྗོད།། རིན་སྒྲོན། མཚན་སྒྲོན།

  མཆོད་འོས་རྗེད་འོས་དྲང་སྲོང་ཆེ།། མཚོ་སྔོན།

༥   སྔགས་ལྡན།། མཚོ་སྔོན།

༦   ཤིན་ཏུ་རྣམ་པར་དག་པ་ཆོས་དབྱིངས་ཡེ་ཤེས་ཀྱི་ཚིགས་བཅད་རྐང་པས་དམན་པ་ཉི་ཤུ ་རྩ་ལྔའོ།། མཚོ་སྔོན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)20

རྡོ་རྗེ་གྲགས་པ་1རྡོ་རྗེ་2སྙིང༌།། 

སྒྱུ་འཕྲུལ་རྡོ་རྗེ་གསུས་པོ་ཆེ།། ༢ 

རྡོ་རྗེ་ལས་སྐྱེས་རྡོ་རྗེའི་བདག །

རྡོ་རྗེ་3སྙིང་པོ་མཁའ་འདྲ་བ།། 

མི་གཡོ་4རལ་པ་གཅིག་གིས་བསྒྱིངས།། 

གླང་ཆེན་ཀོ་རློན་གོས་སུ་གྱོན།། ༣ 

དྲག་ཆེན་5ཧཱ་ཧཱ་ཞེས་སྒྲོག་6པ།། 

ཧཱི་ཧཱི་ཞེས་སྒྲོག་7འཇིགས་པར་བྱེད།། 

གད་མོ་ཆེན་མོ་གད་རྒྱངས་ཅན།། 

རྡོ་རྗེ་གད་མོ་ཆེར་སྒྲོག་8པ།། ༤ 

རྡོ་རྗེ་སེམས་དཔའ་སེམས་དཔའ་ཆེ།། 

རྡོ་རྗེ་རྒྱལ་པོ་བདེ་བ་ཆེ།། 

རྡོ་རྗེ་དྲག་པོ་དགའ་བ་ཆེ།། 

རྡོ་རྗེ་ཧཱུཾ་སྟེ་ཧཱུཾ་ཞེས་སྒྲོག །9 ༥ 

༡   རྡོ་རྗེ་དྲག་པོ་ པར་མ་གཞན། (མ་དག)

༢   རྡོ་རྗེའི་ རིན་སྒྲོན། མཚོ་སྔོན།

༣   རྡོ་རྗེའི་ མཚོ་སྔོན།

༤   མིག་གཡོ་ དྲི་འོད། ཕུག པར་མ་གཞན། (མ་དག)

༥   དྲག་ཅིང་ རིན་སྒྲོན།

  གྲགས་ཆེན། དྲི་འོད། (མ་དག)

༦   སྒྲོགས་ རིན་སྒྲོན། སྡེ་པར། ཅོ་པར། མཚན་སྒྲོན། དྲི་འོད། མཚོ་སྔོན།

༧   སྒྲོགས་ རིན་སྒྲོན། མཚན་སྒྲོན། དྲི་འོད། མཚོ་སྔོན།

༨   སྒྲོགས་ རིན་སྒྲོན། མཚན་སྒྲོན། དྲི་འོད། མཚོ་སྔོན།

༩   སྒྲོགས།། རིན་སྒྲོན། མཚན་སྒྲོན། དྲི་འོད། མཚོ་སྔོན།



 21མེ་ལོང་ལྟ་བུའི་ཡེ་ཤེས་ལ་བསྟོད་པའི་ལེའུ།

མཚོན་དུ་རྡོ་རྗེ་1མདའ་ཐོགས་པ།། 

རྡོ་རྗེ་རལ་གྲིས་2མ་ལུས་གཅོད།། 

རྡོ་རྗེ་ཀུན་འཆང་རྡོ་རྗེ་ཅན།། 

རྡོ་རྗེ་གཅིག་པུ་3གཡུལ་སེལ་བ།། ༦ 

རྡོ་རྗེ་འབར་བ་མིག་མི་བཟད།།4

སྐྲ་ཡང་རྡོ་རྗེ་འབར་བ་སྟེ།། 

རྡོ་རྗེ་འབེབས་པ་འབེབས་པ་ཆེ།། 

མིག་བརྒྱ་པ་སྟེ་རྡོ་རྗེའི་མིག ། ༧ 

ལུས་ནི་རྡོ་རྗེའི་5བ་སྤུ་ཅན།། 

རྡོ་རྗེའི་6སྤུ་ནི་གཅིག་པུའི་7ལུས།། 

སེན་མོ་སྐྱེས་པ་རྡོ་རྗེའི་8རྩེ།། 

རྡོ་རྗེའི་9སྙིང་པོ་པགས་པ་མཁྲེགས།། ༨ 

རྡོ་རྗེ་10འཕྲེང་ཐོགས་དཔལ་དང་ལྡན།། 

རྡོ་རྗེའི་11རྒྱན་གྱིས་བརྒྱན་པ་སྟེ།། 

༡   རྡོ་རྗེའི་ རིན་སྒྲོན། མཚོ་སྔོན།

༢   རལ་གྲི་ རིན་སྒྲོན། དྲི་འོད།

༣   པུས་ དྲི་འོད།

༤   མི་ཟད།། ཕུག

  མི་བཟང༌།། མཚོ་སྔོན། (མ་དག)

༥   རྡོ་རྗེ་ ཕུག

༦   རྗེ་ སྣར་པར། མཚན་སྒྲོན།

༧   པུ་ མཚན་སྒྲོན།

༨   རྗེ་ མཚན་སྒྲོན།

༩     རྗེ་ མཚན་སྒྲོན། མཚོ་སྔོན།

༡༠    རྡོ་རྗེའི་ མཚོ་སྔོན།

༡༡ རྗེ་ མཚན་སྒྲོན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)22

གད་རྒྱངས་ཧཱ་ཧཱ་ངེས་པར་སྒྲོག །1 

ཡི་གེ་དྲུག་པ་རྡོ་རྗེའི་སྒྲ།། ༩

འཇམ་དབྱངས་ཆེན་པོ་2སྒྲ་3ཆེ་བ།། 

འཇིག་རྟེན་གསུམ་ན་སྒྲ་གཅིག་པ།། 

ནམ་མཁའི་མཐའ་ཀླས་4སྒྲ་སྒྲོག་5པ།། 

སྒྲ་དང་ལྡན་པ་རྣམས་ཀྱི་མཆོག ། ༡༠ 

མེ་ལོང་ལྟ་བུའི་ཡེ་ཤེས་ལ་བསྟོད་པའི་ལེའུ་སྟེ་བདུན་པའོ།།
6 

ཡང་དག་བདག་མེད་དེ་བཞིན་ཉིད།།7

ཡང་དག་མཐའ་སྟེ་ཡི་གེ་མེད།། 

སྟོང་ཉིད་སྨྲ་བའི་ཁྱུ་མཆོག་སྟེ།། 

ཟབ་ཅིང་རྒྱ་ཆེའི་8སྒྲ་སྒྲོག་9པ།། ༡ 

ཆོས་ཀྱི་དུང་སྟེ་སྒྲ་ཆེན་ལྡན།། 

ཆོས་ཀྱི་གཎྜཱི་སྒྲ་བོ་ཆེ།། 

མི་གནས་མྱ་ངན་འདས་པ་པོ།།10 

ཕྱོགས་བཅུ་11ཆོས་ཀྱི་རྔ་བོ་ཆེ།། ༢ 

༡   སྒྲོགས།། རིན་སྒྲོན། མཚན་སྒྲོན། མཚོ་སྔོན།

༢   ཆེན་པོའ་ི རིན་སྒྲོན།

༣   པོ་དགྲ་ ཕུག (མ་དག)

༤   མཁའི་ཁམས་ལས་ ཕུག

༥   སྒྲོགས་ རིན་སྒྲོན། མཚན་སྒྲོན། མཚོ་སྔོན།

༦   མེ་ལོང་ཡེ་ཤེས་ཀྱི་ཚིགས་བཅད་རྐང་པ་དང་བཅས་པ་བཅུའོ།། མཚོ་སྔོན།

༧   བདག་མེད་ཡི་གེ་མེད།། དྲི་འོད། (མ་དག)

༨      ཆེ་ མཚན་སྒྲོན།

༩   སྒྲོགས་ རིན་སྒྲོན། མཚན་སྒྲོན། དྲི་འོད། མཚོ་སྔོན།

༡༠  འདས་པའོ།། པེ་པར། སྣར་པར། མཚན་སྒྲོན།

༡༡  བཅུའི་ རིན་སྒྲོན།



 23སོ་སོར་རྟོགས་པའི་ཡེ་ཤེས་ཀྱི་ལེའུ།

གཟུགས་མེད་གཟུགས་བཟང་དམ་པ་སྟེ།། 

སྣ་ཚོགས་གཟུགས་ཅན་ཡིད་ལས་སྐྱེས།། 

གཟུགས་རྣམས་ཐམས་ཅད་སྣང་བའི་དཔལ།། 

གཟུགས་བརྙན་མ་ལུས་འཆང་བ་པོ།། ༣ 

ཚུགས་1པ་མེད་ཅིང་ཆེ་བར་གྲགས།། 

ཁམས་གསུམ་དབང་ཕྱུག་ཆེན་པོ་སྟེ།། 

འཕགས་ལམ་ཤིན་ཏུ་མཐོ་ལ་གནས།། 

དར་བ་ཆེན་པོ་ཆོས་ཀྱི་ཏོག །༤ 

འཇིག་རྟེན་གསུམ་ན་གཞོན་ལུས་གཅིག ། 

གནས་བརྟན་རྒན་པོ་སྐྱེ་རྒུའི་བདག ། 

སུམ་ཅུ་རྩ་གཉིས་མཚན་འཆང་བ།། 

སྡུག་2གུ་འཇིག་རྟེན་གསུམ་ན་མཛེས།། ༥ 

འཇིག་རྟེན་ཤེས་ལེགས་སློབ་དཔོན་ཏེ།། 

འཇིག་རྟེན་སློབ་དཔོན་འཇིགས་པ་མེད།། 

མགོན་སྐྱབས་3འཇིག་རྟེན་ཡིད་གཅུགས་4པ།།

 སྐྱབས་དང་སྐྱོབ་པ་བླ་ན་མེད།། ༦ 

ནམ་མཁའི་མཐའ་ཀླས་5ལོངས་སྤྱོད་པ།། 

ཐམས་ཅད་མཁྱེན་པའི་ཡེ་ཤེས་མཚོ།། 

༡   མཚུངས་ སྡེ་པར། ཅོ་པར། མཚན་སྒྲོན།

༢   སྡུ་ སྡེ་པར། ཅོ་པར། མཚན་སྒྲོན། དྲི་འོད། (མ་དག)

༣   སྐྱོབ་ རིན་སྒྲོན། མཚན་སྒྲོན། དྲི་འོད།

༤   བཅུགས་ རིན་སྒྲོན། པེ་པར། སྣར་པར། མཚན་སྒྲོན།

༥   མཐའ་ལ་ ཕུག རིན་སྒྲོན། མཚན་སྒྲོན། དྲི་འོད། མཚོ་སྔོན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)24

མ་རིག་སྒོ་ངའི་སྦུབས་འབྱེད་པ།། 

སྲིད་པའི་དྲ་བ་འཇོམས་པ་པོ།། ༧

ཉོན་མོངས་མ་ལུས་ཞི་བྱེད་པ།། 

འཁོར་བའི་རྒྱ་མཚོའི་ཕ་རོལ་ཕྱིན།། 

ཡེ་ཤེས་དབང་བསྐུར་ཅོད་པན་ཅན།། 

རྫོགས་པའི་སངས་རྒྱས་རྒྱན་དུ་ཐོགས།། ༨ 

སྡུག་བསྔལ་གསུམ་གྱི་སྡུག་བསྔལ་ཞི།། 

གསུམ་སེལ་མཐའ་ཡས་གྲོལ་གསུམ་ཐོབ།། 

སྒྲིབ་པ་ཀུན་ལས་ངེས་པར་གྲོལ།། 

མཁའ་ལྟར་མཉམ་པ་ཉིད་ལ་གནས།། ༩ 

ཉོན་མོངས་དྲི་མ་ཀུན་ལས་འདས།། 

དུས་གསུམ་དུས་མེད་རྟོགས་1པ་པོ།། 

སེམས་ཅན་ཀུན་གྱི་ཀླུ་2ཆེན་པོ།།3

ཡོན་ཏན་ཐོད་ཅན་རྣམས་ཀྱི་ཐོད།། ༡༠ 

ཉོན་མོངས་ཀུན་ལས་རྣམ་གྲོལ་བ།།4 

ནམ་མཁའི་ལམ་ལ་རབ་གནས་པ།། 

ཡིད་བཞིན་ནོར་བུ་ཆེན་པོ་འཆང༌།། 

ཁྱབ་བདག་རིན་ཆེན་ཀུན་གྱི་མཆོག །5 ༡༡

༡    རྟོག་ མཚན་སྒྲོན།

༢    གླུ་ རིན་སྒྲོན། མཚན་སྒྲོན། དྲི་འོད། ཕུག མཚོ་སྔོན། པར་མ་གཞན། (མ་དག)

༣   ཀུན་གྱི་གཙོ་བོ་ཆེ།། རིན་སྒྲོན། མཚན་སྒྲོན། དྲི་འོད། མཚོ་སྔོན།

༤   ལུས་ཀུན་ལས་ནི་རྣམ་པར་གྲོལ།། རིན་སྒྲོན།

༥   ཀུན་གྱི་བདག །པར་མ་གཞན།



 25སོ་སོར་རྟོགས་པའི་ཡེ་ཤེས་ཀྱི་ལེའུ།

དཔག་བསམ་ཤིང་ཆེན་རྒྱས་པ་སྟེ།། 

བུམ་པ་བཟང་པོ་ཆེ་བའི་མཆོག །

བྱེད་པ་སེམས་ཅན་ཀུན་དོན་བྱེད།།

 ཕན་འདོད་1སེམས་ཅན་མཉེས་གཤིན་2པ།། ༡༢

 བཟང་ངན་ཤེས་ཤིང་དུས་ཤེས་ལ།།3 

ཁྱབ་བདག་དམ་ཤེས་དམ་ཚིག་ལྡན།། 

དུས་ཤེས་སེམས་ཅན་དབང་པོ་4ཤེས།། 

རྣམ་གྲོལ་གསུམ་ལ་མཁས་པ་པོ།། ༡༣ 

ཡོན་ཏན་ལྡན་ཞིང་ཡོན་ཏན་ཤེས།། 

ཆོས་ཤེས་5བཀྲ་ཤིས་བཀྲ་ཤིས་འབྱུང༌།། 

བཀྲ་ཤིས་ཀུན་གྱི་6བཀྲ་ཤིས་པ།། 

གྲགས་པའི་བཀྲ་ཤིས་སྙན་གྲགས་དགེ། ༡༤ 

དབུགས་འབྱིན་ཆེན་པོ་དགའ་སྟོན་ཆེ།། 

དགའ་ཆེན་རོལ་མོ་ཆེན་པོ་སྟེ།། 

བཀུར་སྟི་རིམ་གྲོ་7ཕུན་སུམ་ཚོགས།། 

མཆོག་ཏུ་དགའ་བའི་8གྲགས་བདག་9དཔལ།། ༡༥ 

༡   ཕན་འདོགས་ ཕུག རིན་སྒྲོན། སྡེ་པར། ཅོ་པར། མཚན་སྒྲོན། དྲི་འོད།

༢   ཤིན་ པེ་པར། སྣར་པར། མཚན་སྒྲོན། (མ་དག)

༣   ཤེས་པ།། མཚོ་སྔོན།

༤   དབང་དོན་ སྡེ་པར། ཅོ་པར། མཚན་སྒྲོན།

༥   ཆོས་ཞེས་ པེ་པར། སྣར་པར། མཚན་སྒྲོན། (མ་དག)

༦   གྱིས་ པར་མ་གཞན།

༧   འགྲོ་ པེ་པར། སྣར་པར། མཚན་སྒྲོན།

༨   དགའ་བ་ རིན་སྒྲོན། མཚོ་སྔོན།

༩   དག་ པེ་པར། སྣར་པར། (མ་དག)



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)26

མཆོག་ལྡན་མཆོག་སྦྱིན་གཙོ་བོ་སྟེ།།

 སྐྱབས་ཀྱི་དམ་པ་སྐྱབས་སུ་1འོས།།

 འཇིགས་ཆེན་2དགྲ་སྟེ་རབ་ཀྱི་མཆོག ། 

འཇིགས་པ་མ་ལུས་སེལ་བ་པོ།། ༡༦

གཙུག་ཕུད་ཕུད་བུ་ལྕང་ལོ་ཅན།། 

རལ་པ་མུན་ཛ་ཅོད་པན་ཐོགས།། 

གདོང་ལྔ་གཙུག་ཕུད་ལྔ་དང་ལྡན།། 

ཟུར་ཕུད་ལྔ་པ་མེ་ཏོག་ཐོད།། ༡༧ 

མགོ་ཟླུམ་བརྟུལ་ཞུགས་ཆེན་པོ་བ།།3 

ཚངས་པར་སྤྱོད་པ་བརྟུལ་ཞུགས་མཆོག ། 

དཀའ་ཐུབ་མཐར་ཕྱིན་དཀའ་ཐུབ་ཆེ།། 

གཙང་གནས་དམ་པ་གོའུ་4ཏམ།། ༡༨ 

བྲམ་ཟེ་ཚངས་པ་ཚངས་པ་ཤེས།།5

མྱ་ངན་འདས་པ་ཚངས་པ་6ཐོབ།། 

གྲོལ་བ་7ཐར་པ་རྣམ་གྲོལ་ལུས།། 

རྣམ་གྲོལ་ཞི་བ་ཞི་བ་ཉིད།། ༡༩ 

༡    ཀྱི་ སྡེ་པར། ཅོ་པར། དྲི་འོད།

༢    འཇིག་རྟེན་ མཚན་སྒྲོན། རིན་སྒྲོན། དྲི་འོད། ཕུག པར་མ་གཞན། (མ་དག)

༣   ཆེན་པོ་འཆང༌།། མཚན་སྒྲོན། 

  ཆེན་པོ་སྟེ།། མཚོ་སྔོན།

༤   གཽ་ པེ་པར། སྣར་པར། མཚན་སྒྲོན། དྲི་འོད།

༥   ཚངས་པ་ཆེ།། ཕུག

༦   པས་ ཕུག

༧   བའི་ རིན་སྒྲོན།



 27སོ་སོར་རྟོགས་པའི་ཡེ་ཤེས་ཀྱི་ལེའུ།

མྱ་ངན་འདས་ཞི་1མྱ་ངན་འདས།། 

ལེགས་པར་མྱ་ངན་འདས་དང་ཉེ།། 

བདེ་སྡུག་སེལ་བ་མཐར་གྱུར་པ།། 

ཆགས་བྲལ་ལུས་ལས་2འདས་པ་པོ།། ༢༠ 

ཐུབ་པ་མེད་པ་དཔེ་མེད་པ།། 

མི་མངོན་མི་སྣང་གསལ་བྱེད་མིན།། 

མི་འགྱུར་3ཀུན་འགྲོ་ཁྱབ་པ་པོ།། 

ཕྲ་ཞིང་ཟག་མེད་ས་བོན་བྲལ།།4 ༢༡ 

རྡུལ་མེད་རྡུལ་བྲལ་དྲི་མ་མེད།། 

ཉེས་པ་སྤངས་པ་སྐྱོན་མེད་པ།། 

ཤིན་ཏུ་སད་པ་སད་པའི་བདག །

ཀུན་ཤེས་ཀུན་རིག་དམ་པ་པོ།།5 ༢༢ 

རྣམ་པར་ཤེས་པའི་ཆོས་ཉིད་འདས།། 

ཡེ་ཤེས་གཉིས་མེད་ཚུལ་འཆང་བ།། 

རྣམ་པར་རྟོག་མེད་ལྷུན་གྱིས་གྲུབ།། 

དུས་གསུམ་སངས་རྒྱས་ལས་བྱེད་པ།། ༢༣ 

སངས་རྒྱས་ཐོག་མ་ཐ་མ་མེད།། 

དང་པོའ་ིསངས་རྒྱས་རྒྱུ་6མེད་པ།། 

༡    མྱ་ངན་འདས་པ་ མཚན་སྒྲོན།

༢    ལ་ པེ་པར། སྣར་པར། མཚན་སྒྲོན།

༣   ཆ་མེད་ མཚོ་སྔོན།

༤   ཕྲ་མོ་ས་བོན་ཟག་པ་མེད།། མཚོ་སྔོན།

༥   དམ་པའོ།། མཚོ་སྔོན།

༦   སངས་རྒྱས་རིས་ མཚོ་སྔོན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)28

ཡེ་ཤེས་མིག་གཅིག་དྲི་མ་མེད།། 

ཡེ་ཤེས་ལུས་ཅན་དེ་བཞིན་གཤེགས།། ༢༤ 

ཚིག་གི་དབང་ཕྱུག་སྨྲ་བ་ཆེ།། 

སྨྲ་བའི་སྐྱེས་མཆོག་སྨྲ་བའི་རྒྱལ།། 

སྨྲ་བའི་དམ་པ་མཆོག་གི་གནས།། 

སྨྲ་བའི་སེང་གེ་ཚུགས་1པ་མེད།། ༢༥ 

ཀུན་ཏུ་ལྟ་བ་2མཆོག་ཏུ་དགའ།། 

གཟི་བརྗིད་འཕྲེང་བ་ལྟ་ན་སྡུག །3

འོད་བཟང་འབར་བ་དཔལ་གྱི་བེའུ།། 

ལག་ན་འོད་འབར་སྣང་བ་པོ།། ༢༦ 

སྨན་པ་ཆེ་མཆོག་གཙོ་བོ་སྟེ།། 

ཟུག་རྔུ་འབྱིན་པ་བླ་ན་མེད།། 

སྨན་རྣམས་མ་ལུས་ལྗོན་པའི་ཤིང༌།། 

ནད་དོ་ཅོག་གི་དགྲ་ཆེ་བ།།4 ༢༧

སྡུག་5གུ་འཇིག་རྟེན་གསུམ་གྱི་མཆོག །

དཔལ་ལྡན་རྒྱུ་སྐར་དཀྱིལ་འཁོར་ཅན།། 

༡   མཚུངས་ སྡེ་པར། ཅོ་པར། མཚན་སྒྲོན།

༢   བས་ རིན་སྒྲོན།

༣   ཕུང་པོ་ལྟ་ན་འདུག །རིན་སྒྲོན། མཚན་སྒྲོན། (མ་དག)

༤   ཉོན་མོངས་ནད་ཀྱི་དགྲ་ཆེ་བ།། མཚོ་སྔོན།

༥   སྡུ་ སྡེ་པར། ཅོ་པར། མཚན་སྒྲོན། དྲི་འོད། (མ་དག)

ཕྱོགས་བཅུ་ནམ་མཁའི་མཐར་ཐུག་པར།།1

ཆོས་ཀྱི་རྒྱལ་མཚན་ལེགས་པར་འཛུགས།། ༢༨ 

འགྲོ་ན་གདུགས་གཅིག་ཡངས་པ་སྟེ།། 

བྱམས་དང་སྙིང་རྗེའི་དཀྱིལ་འཁོར་ཅན།། 

དཔལ་ལྡན་པདྨ་གར་གྱི་བདག ། 

ཁྱབ་བདག་ཆེན་པོ་རིན་ཆེན་གདུགས།། ༢༩ 

སངས་རྒྱས་ཀུན་གྱི་གཟི་བརྗིད་ཆེ།།2

སངས་རྒྱས་ཀུན་གྱི་སྐུ་འཆང་བ།།3

སངས་རྒྱས་ཀུན་གྱི་རྣལ་འབྱོར་ཆེ།། 

སངས་རྒྱས་ཀུན་གྱི་བསྟན་པ་གཅིག ། ༣༠ 

རྡོ་རྗེ་རིན་ཆེན་དབང་བསྐུར་དཔལ།། 

རིན་ཆེན་ཀུན་བདག་དབང་ཕྱུག་སྟེ།། 

འཇིག་རྟེན་དབང་ཕྱུག་ཀུན་གྱི་བདག ། 

རྡོ་རྗེ་འཆང་བ་ཀུན་གྱི་རྗེ།། ༣༡ 

སངས་རྒྱས་ཀུན་གྱི་ཐུགས་ཆེ་བ།། 

སངས་རྒྱས་ཀུན་གྱི་ཐུགས་ལ་གནས།། 

སངས་རྒྱས་ཀུན་གྱི་སྐུ་ཆེ་བ།། 

སངས་རྒྱས་ཀུན་གྱི་གསུང་ཡང་ཡིན།། ༣༢

༡   མཐས་གཏུགས་པར། ། པར་མ་གཞན། 

 མཐའ་གཏུགས་པ།། པེ་པར། སྣར་པར། མཚན་སྒྲོན། 

 མཐས་གཏུགས་པ།། སྡེ་པར། ཅོ་པར། མཚན་སྒྲོན།

༢  ཀུན་གྱི་རྒྱལ་པོ་ཆེ།། མཚོ་སྔོན། འདི་རྒྱ་དཔེ་དང་མཐུན།

༣  སྐུ་ཆེ་བ།། སྡེ་པར། ཅོ་པར། མཚན་སྒྲོན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)30

 རྡོ་རྗེ་ཉི་མ་སྣང་བ་ཆེ།། 

རྡོ་རྗེ་ཟླ་བ་དྲི་མེད་འོད།། 

ཆགས་བྲལ་ལ་སོགས་1ཆགས་པ་ཆེ།། 

ཁ་དོག་སྣ་ཚོགས་འབར་བའི་འོད།། ༣༣ 

རྡོ་རྗེ་སྐྱིལ་ཀྲུང་རྫོགས་སངས་རྒྱས།། 

སངས་རྒྱས་འགྲོ་བའི་2ཆོས་འཛིན་པ།། 

དཔལ་ལྡན་སངས་རྒྱས་པདྨ་སྐྱེས།། 

ཀུན་མཁྱེན་ཡེ་ཤེས་མཛོད་འཛིན་པ།། ༣༤ 

རྒྱལ་པོ་སྒྱུ་འཕྲུལ་སྣ་ཚོགས་འཆང༌།། 

ཆེ་བ་སངས་རྒྱས་རིག་སྔགས་རྒྱལ།།3 

རྡོ་རྗེ་རྣོན་4པོ་རལ་གྲི་ཆེ།། 

ཡི་གེ་མཆོག་སྟེ་རྣམ་པར་དག ། ༣༥ 

ཐེག་པ་ཆེན་པོ་སྡུག་བསྔལ་གཅོད།། 

མཚོན་ཆ་ཆེན་པོ་རྡོ་རྗེ་ཆོས།།5 

རྡོ་རྗེ་ཟབ་མོ་ཛི་ན་ཛིཀ །6

རྡོ་རྗེ་བློ་གྲོས་དོན་བཞིན་རིག །༣༦ 

༡    ཆགས་བྲལ་དང་པོ་ མཚོ་སྔོན།

༢    སངས་རྒྱས་བརྗོད་པའི་ མཚོ་སྔོན། ད་ལྟའི་རྒྱ་དཔེ་དང་འདི་མཐུན།

༣   ཆེ་བའི་སངས་རྒྱས་རིག་སྔགས་འཆང༌།། པེ་པར། སྣར་པར། མཚན་སྒྲོན། 

  རིག་སྔགས་འཆང༌།། མཚོ་སྔོན།

  ཆེ་བ་གསང་སྔགས་རིག་སྔགས་འཆང༌།། སྡེ་པར། ཅོ་པར། མཚན་སྒྲོན། ད་ལྟའི་རྒྱ་དཔེ་དང་མི་མཐུན།

༤  གནོན་ པེ་པར། སྣར་པར། མཚན་སྒྲོན། (མ་དག)

༥  རྡོ་རྗེ་ཆེ།། མཚོ་སྔོན།

༦  ཟབ་མོ་རྒྱལ་བས་རྒྱལ།། མཚོ་སྔོན།

ཕ་རོལ་ཕྱིན་པ་ཀུན་རྫོགས་པ།། 

ས་རྣམས་ཀུན་གྱི་རྒྱན་དང་ལྡན།། 

རྣམ་པར་དག་པ་བདག་མེད་ཆོས།། 

ཡང་དག་ཡེ་ཤེས་ཟླ་འོད་བཟང༌།། ༣༧ 

བརྩོན་ཆེན་སྒྱུ་འཕྲུལ་དྲ་བ་སྟེ།། 

རྒྱུད་ཀུན་1གྱི་ནི་བདག་པོ་མཆོག ། 

རྡོ་རྗེ་2གདན་ནི་མ་ལུས་ལྡན།། 

ཡེ་ཤེས་སྐུ་རྣམས་མ་ལུས་འཆང༌།། ༣༨ 

ཀུན་ཏུ་བཟང་པོ་བློ་གྲོས་བཟང༌།། 

ས་ཡི་སྙིང་པོ་འགྲོ་བ་འཛིན།། 

སངས་རྒྱས་ཀུན་གྱི་སྙིང་པོ་ཆེ།།

 སྤྲུལ་པའི་འཁོར་ལོ་སྣ་ཚོགས་འཆང༌།། ༣༩

 དངོས་པོ་ཀུན་གྱི་རང་བཞིན་མཆོག ། 

དངོས་པོ་ཀུན་གྱི་རང་བཞིན་འཛིན།། 

སྐྱེ་མེད་ཆོས་ཏེ་3སྣ་ཚོགས་དོན།།4

ཆོས་ཀུན་5ངོ་བོ་ཉིད་འཆང་བ།། ༤༠ 

ཤེས་རབ་ཆེན་པོ་6སྐད་ཅིག་ལ།། 

ཆོས་ཀུན་ཁོང་དུ་ཆུད་པ་འཆང༌།།7 

༡    རྒྱུད་ཆེན་ པེ་པར། སྣར་པར། མཚན་སྒྲོན།

༢    རྗེའི་ མཚན་སྒྲོན། མཚོ་སྔོན།

༣   ཆོས་དེ་ རིན་སྒྲོན། མཚན་སྒྲོན།

༤   ཚོགས་སྟོན།། རིན་སྒྲོན། མཚན་སྒྲོན། (མ་དག)

༥   ཆོས་སྐུ་ རིན་སྒྲོན། (མ་དག)

༦   པོས་ རིན་སྒྲོན། མཚན་སྒྲོན། སྡེ་པར། ཅོ་པར། དྲི་འོད། མཚོ་སྔོན།

༧   ཆུད་པ་སྟེ།། མཚན་སྒྲོན། དྲི་འོད།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)32

ཆོས་ཀུན་མངོན་པར་རྟོགས་པ་སྟེ།། 

ཐུབ་པ་བློ་མཆོག་འབྱུང་བའི་མཐའ།།1 ༤༡ 

མི་གཡོ་རབ་ཏུ་དང་བའི་བདག ། 

རྫོགས་པའི་སངས་རྒྱས་བྱང་ཆུབ་འཆང༌།། 

སངས་རྒྱས་ཀུན་གྱི་2མངོན་སུམ་པ།། 

ཡེ་ཤེས་མེ་ལྕེ་འོད་རབ་3གསལ།།4 ༤༢ 

སོ་སོར་རྟོགས་པའི་ཡེ་ཤེས་ལ་བསྟོད་པའི་ལེའུ་སྟེ་བརྒྱད་པའོ།།
5

འདོད་པའི་དོན་གྲུབ་6དམ་པ་སྟེ།། 

ངན་སོང་ཐམས་ཅད་རྣམ་སྦྱོང་བའི།།7

མགོན་པོ་སེམས་ཅན་ཀུན་གྱི་མཆོག །

སེམས་ཅན་ཐམས་ཅད་རབ་གྲོལ་བྱེད།། ༡ 

ཉོན་མོངས་གཡུལ་དུ་གཅིག་དཔའ་བ།། 

མི་ཤེས་དགྲ་ཡི་དྲེགས་པ་འཇོམས།། 

བློ་ལྡན་སྒེག་འཆང་དཔལ་དང་ལྡན།།8 

བརྟན་9པོ་10མི་སྡུག་གཟུགས་འཆང་བ།། ༢ 

༡ འབྱུང་པོའ་ིམཐའ།། ཕུག 

ཡང་དག་མཐའ།། མཚོ་སྔོན།

འབྱུང་པོ་སེལ།། རིན་སྒྲོན། མཚན་སྒྲོན།

༢ གྱིས་ པར་མ་གཞན།

༣ འོད་འབར་ རིན་སྒྲོན། དྲི་འོད།

༤   པར་མ་གཞན་དང༌། རྒྱ་དཔེར་ལེའུ་བརྒྱད་པ་འདིར་རྫོགས་ཀྱང༌། ཕུག་བྲག་ཏུ་ཚིགས་བཅད་གཉིས་དང་ཕྱེད་ཀྱི་གོང་དུ་རྫོགས་ཟིན་པ་བཀོད་འདུག

༥ སོ་སོར་གཟིགས་པའི་ཡེ་ཤེས་ཀྱི་ཚིགས་སུ་བཅད་པ་བཞི་བཅུ་རྩ་གཉིས་སོ།། མཚོ་སྔོན།

༦ སྒྲུབ་ མཚོ་སྔོན།

༧   སྦྱོང་བ།། རིན་སྒྲོན། མཚན་སྒྲོན། མཚོ་སྔོན།

༨ དཔལ་ལྡན་བློ་ལྡན་སྒེག་པར་ལྡན།། རིན་སྒྲོན།

དཔལ་ལྡན་བློ་དང་སྒེག་པར་ལྡན།། མཚན་སྒྲོན།

༩ བསྟན་ པེ་པར། སྣར་པར། མཚན་སྒྲོན། (མ་དག)

༡༠  དཔའ་བོ་ མཚོ་སྔོན།



 33མཉམ་པ་ཉིད་ཀྱི་ཡེ་ཤེས་ཀྱི་ལེའུ།

ལག་པ་བརྒྱ་པོ་1ཀུན་བསྐྱོད་ཅིང༌།།2

གོམ་པའི་སྟབས་3ཀྱིས་གར་བྱེད་པ།། 

དཔལ་ལྡན་ལག་པ་བརྒྱས་གང་ལ།།4

ནམ་མཁའ་ཁྱབ་པར་གར་བྱེད་པ།། ༣ 

ས་ཡི་དཀྱིལ་འཁོར་གཞི་5ཡི་ཁྱོན།། 

རྐང་པ་ཡ་གཅིག་མཐིལ་གྱིས་གནོན།། 

རྐང་མཐེབ་སེན་མོའ་ིཁྱོན་གྱིས་ཀྱང༌།། 

ཚངས་པའི་ཡུལ་ས་རྩེ་ནས་གནོན།། ༤ 

དོན་གཅིག་གཉིས་མེད་ཆོས་ཀྱི་6དོན།། 

དམ་པའི་དོན་ནི་7འཇིག་8པ་མེད།། 

རྣམ་རིག་སྣ་ཚོགས་གཟུགས་དོན་ཅན།། 

སེམས་དང་རྣམ་ཤེས་9རྒྱུད་དང་ལྡན།། ༥

དངོས་དོན་མ་ལུས་རྣམས་ལ་དགའ།། 

སྟོང་པ་ཉིད་དགའ་མཆོག་གི་བློ།།10

༡   བརྒྱ་པས་ དྲི་འོད།

༢   ལག་པའི་དབྱུག་པ་བརྒྱ་བསྐྱོད་ཅིང༌།། མཚོ་སྔོན།

༣  སྟོབས་ པེ་པར། སྣར་པར། མཚན་སྒྲོན།

༤  གང་བ།། དྲི་འོད།

༥   བཞི་ པེ་པར། སྣར་པར། མཚན་སྒྲོན། རིན་སྒྲོན། དྲི་འོད། ཕུག པར་མ་གཞན།

༦   གཉིས་མེད་དམ་པའི་ རིན་སྒྲོན།

༧   དོན་ཏེ་ ཕུག མཚོ་སྔོན།

  དོན་དེ་ མཚན་སྒྲོན། དྲི་འོད།

༨   འཇིགས་ ཕུག རིན་སྒྲོན། མཚན་སྒྲོན། དྲི་འོད། མཚོ་སྔོན། (མ་དག)

༩   རྣམ་ཤེས་སྣ་ཚོགས་ རིན་སྒྲོན། མཚན་སྒྲོན།

༡༠  འདོད་ཆགས་བློ།། ཕུག རིན་སྒྲོན། མཚན་སྒྲོན། དྲི་འོད། 

  ལ་སོགས་འདས།། མཚོ་སྔོན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)34

སྲིད་པའི་འདོད་ཆགས་སོགས་སྤངས་པ།།1

སྲིད་གསུམ་དགའ་བ་ཆེན་པོ་སྟེ།།2 ༦ 

སྤྲིན་དཀར་དག་པ་བཞིན་དུ་3དཀར།། 

འོད་བཟང་སྟོན་ཀའི་ཟླ་བའི་འོད།། 

ཉི་མ་འཆར་ཀའི་དཀྱིལ་ལྟར་མཛེས།། 

སེན་མོའ་ིའོད་ནི་ཤས་ཆེར་དམར།། ༧ 

ཅོད་པན་བཟང་པོ་མཐོན་ཀའི་རྩེ།། 

སྐྲ་མཆོག་མཐོན་ཀ་ཆེན་པོ་ཅན།།4 

ནོར་བུ་ཆེན་པོ་འོད་ཆགས་དཔལ།། 

སངས་རྒྱས་སྤྲུལ་པའི་རྒྱན་དང་ལྡན།། ༨ 

འཇིག་རྟེན་ཁམས་བརྒྱ་ཀུན་སྐྱོད་པ།།5

རྫུ་འཕྲུལ་རྐང་པའི་སྟོབས་ཆེན་ལྡན།།6 

དེ་ཉིད་དྲན་པ་ཆེན་པོ་འཆང༌།། 

དྲན་པ་བཞི་པོ་7ཏིང་འཛིན་རྒྱལ།། ༩ 

བྱང་ཆུབ་ཡན་ལག་མེ་ཏོག་སྤོས།། 

དེ་བཞིན་གཤེགས་པའི་ཡོན་ཏན་མཚོ།། 

༡    འདོད་ཆགས་སྤངས་པ་སྟེ།། མཚན་སྒྲོན། དྲི་འོད།

༢    ཆེན་པོ་པོ།། ཕུག 

  ཆེན་པོ་པ།། མཚན་སྒྲོན། དྲི་འོད། མཚོ་སྔོན།

༣   དག་པ་ཤིན་ཏུ་ རིན་སྒྲོན། ཕུག པར་མ་གཞན།

༤   ཆེན་པོ་འཆང༌།། མཚོ་སྔོན།

༥   སྐྱོད་ཅིང༌།། ཕུག

༦   སྟོབས་དང་ལྡན།། ཕུག རིན་སྒྲོན།

༧   པོའ་ི ཕུག



 35མཉམ་པ་ཉིད་ཀྱི་ཡེ་ཤེས་ཀྱི་ལེའུ།

ལམ་གྱི་ཡན་ལག་བརྒྱད་ཚུལ་རིག ། 

ཡང་དག་སངས་རྒྱས་ལམ་རིག་པ།། ༡༠ 

སེམས་ཅན་ཀུན་ལ་ཤས་ཆེར་ཆགས།། 

ནམ་མཁའ་ལྟ་བུར་ཆགས་པ་མེད།། 

སེམས་ཅན་ཀུན་གྱི་ཡིད་ལ་འཇུག །

སེམས་ཅན་ཀུན་གྱི་ཡིད་ལྟར་མགྱོགས།། ༡༡ 

སེམས་ཅན་ཀུན་གྱི་དབང་དོན་ཤེས།། 

སེམས་ཅན་ཀུན་གྱི་ཡིད་འཕྲོག་པ།། 

ཕུང་པོ་ལྔ་དོན་དེ་ཉིད་ཤེས།། 

རྣམ་དག་ཕུང་པོ་ལྔ་འཆང་བ།། ༡༢ 

ངེས་འབྱུང་ཀུན་གྱི་མཐའ་ལ་གནས།། 

ངེས་པར་འབྱུང་བ་ཀུན་ལ་མཁས།། 

ངེས་འབྱུང་ཀུན་གྱི་ལམ་ལ་གནས།། 

ངེས་པར་འབྱུང་བ་ཀུན་སྟོན་པ།། ༡༣ 

ཡན་ལག་བཅུ་གཉིས་སྲིད་རྩ་བཏོན།། 

དག་པ་རྣམ་པ་བཅུ་གཉིས་འཆང༌།། 

བདེན་བཞིའི་1ཚུལ་གྱི་2རྣམ་པ་ཅན།། 

ཤེས་པ་བརྒྱད་པོ་རྟོགས་པ་འཆང༌།། ༡༤ 

༡   བཞི་ པེ་པར། སྣར་པར། མཚན་སྒྲོན།

༢   གྱིས་ རིན་སྒྲོན། པེ་པར། སྣར་པར། དྲི་འོད།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)36

བདེན་དོན་རྣམ་པ་བཅུ་གཉིས་ལྡན།། 

དེ་ཉིད་རྣམ་པ་བཅུ་དྲུག་རིག །

རྣམ་པ་ཉི་ཤུ ས་1བྱང་ཆུབ་པ།། 

རྣམ་པར་2སངས་རྒྱས་ཀུན་རིག་མཆོག །༡༥ 

སངས་རྒྱས་ཀུན་གྱི་སྤྲུལ་པའི་སྐུ།། 

བྱེ་བ་དཔག་མེད་འགྱེད་པ་པོ།། 

སྐད་ཅིག་ཐམས་ཅད་མངོན་པར་རྟོགས།། 

སེམས་ཀྱི་སྐད་ཅིག་དོན་ཀུན་རིག །༡༦

ཐེག་པ་སྣ་ཚོགས་ཐབས་ཚུལ་གྱིས།། 

འགྲོ་བའི་3དོན་ལ་རྟོག་4པ་པོ།། 

ཐེག་པ་གསུམ་གྱིས་5ངེས་འབྱུང་ལ།།6

ཐེག་པ་གཅིག་གི་7འབྲས་བུར་8གནས།། ༡༧ 

ཉོན་མོངས་ཁམས་རྣམས་དག་པའི་བདག ། 

ལས་ཀྱི་ཁམས་རྣམས་ཟད་བྱེད་པ།། 

ཆུ་བོ་9རྒྱ་མཚོ་ཀུན་ལས་བརྒལ།། 

སྦྱོར་བའི་དགོན་པ་ལས་བྱུང་བ།། ༡༨

༡    ཤུ་ པེ་པར། སྣར་པར། མཚན་སྒྲོན།

༢    རྣམ་པ་ པར་མ་གཞན།

༣   བས་ པེ་པར། སྣར་པར། མཚན་སྒྲོན།

༤   རྟོགས་ ཕུག རིན་སྒྲོན། མཚན་སྒྲོན། དྲི་འོད། མཚོ་སྔོན།

༥   གྱི་ ཕུག རིན་སྒྲོན། མཚན་སྒྲོན། མཚོ་སྔོན།

༦   ངེས་པར་འབྱུང༌།། རིན་སྒྲོན། པར་མ་གཞན།

༧   གིས་ རིན་སྒྲོན།

༨   བུ་ སྡེ་པར། ཅོ་པར། དྲི་འོད།

༩   ཆུ་བོའ་ི པེ་པར། སྣར་པར། དྲི་འོད།



 37མཉམ་པ་ཉིད་ཀྱི་ཡེ་ཤེས་ཀྱི་ལེའུ།

ཉོན་མོངས་ཉེ་བ་ཀུན་ཉོན་མོངས།། 

བག་ཆགས་བཅས་པ་གཏན་སྤངས་པ།། 

སྙིང་རྗེ་ཆེན་པོ་ཤེས་རབ་ཐབས།། 

དོན་ཡོད་འགྲོ་བའི་དོན་བྱེད་པ།། ༡༩ 

འདུ་ཤེས་ཀུན་གྱི་དོན་སྤངས་ཤིང༌།། 

རྣམ་ཤེས་དོན་ནི་འགོག་པ་འཆང༌།།1 

སེམས་ཅན་ཀུན་ཡིད་ཡུལ་དང་ལྡན།།2 

སེམས་ཅན་ཀུན་གྱི་ཡིད་3རིག་པ།།4 ༢༠

སེམས་ཅན་ཀུན་གྱི་ཡིད་ལ་གནས།།5

དེ་དག་སེམས་དང་6མཐུན་པར་འཇུག །

སེམས་ཅན་ཀུན་ཡིད་ཚིམ་པར་བྱེད།། 

སེམས་ཅན་ཀུན་གྱི་ཡིད་དགའ་བ།། ༢༡ 

གྲུབ་པ་མཐར་ཕྱིན་འཁྲུལ་བ་མེད།།7 

ནོར་བ་ཐམས་ཅད་རྣམ་པར་སྤངས།། 

དོན་གསུམ་ཐེ་ཚོམ་མེད་པའི་བློ།། 

ཀུན་དོན་ཡོན་ཏན་གསུམ་གྱི་བདག ། ༢༢ 

༡    འགག་པར་བྱེད།། མཚན་སྒྲོན། རིན་སྒྲོན། དྲི་འོད། ཕུག པར་མ་གཞན།

༢    སེམས་ཅན་ཀུན་གྱི་ཡིད་དང་ལྡན།། མཚན་སྒྲོན།

   ཡིད་ཀྱི་ཡུལ།། མཚོ་སྔོན།

༣   ཀུན་གྱི་ཐུགས་ རིན་སྒྲོན། མཚན་སྒྲོན། དྲི་འོད།

༤   སེམས་ཅན་ཀུན་གྱི་ཡིད་ལ་གནས།། མཚོ་སྔོན།

༥   ཡིད་ནང་གནས།། མཚོ་སྔོན།

༦   སེམས་ཅན་ པེ་པར། སྣར་པར། མཚན་སྒྲོན།

༧   གྲུབ་མཐའ་འཁྲུལ་བ་ལྡན་པ་མིན།། མཚོ་སྔོན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)38

ཕུང་པོ་ལྔ་དོན་དུས་གསུམ་དུ།།1 

སྐད་ཅིག་ཐམས་ཅད་བྱེ་བྲག་ཕྱེད།། 

སྐད་ཅིག་གཅིག་གིས་རྫོགས་སངས་རྒྱས།། 

སངས་རྒྱས་ཀུན་གྱི་རང་བཞིན་འཆང༌།། ༢༣

ལུས་མེད་ལུས་ཏེ་2ལུས་ཀྱི་མཆོག །

ལུས་ཀྱི་མཐའ་ནི་རྟོགས་པ་པོ།། 

གཟུགས་རྣམས་སྣ་ཚོགས་ཀུན་དུ་སྟོན།།3

ནོར་བུ་ཆེན་པོ་རིན་ཆེན་ཏོག །༢༤ 

མཉམ་པ་ཉིད་ཀྱི་ཡེ་ཤེས་ཀྱི་ལེའུ་སྟེ་དགུ་པའོ།།
4

 སངས་རྒྱས་ཀུན་གྱིས་5རྟོགས་6བྱ་བ།། 

སངས་རྒྱས་བྱང་ཆུབ་བླ་ན་མེད།། 

གསང་སྔགས་ལས་བྱུང་ཡི་གེ་མེད།། 

གསང་སྔགས་ཆེན་པོ་རིགས་གསུམ་པ།། ༡ 

གསང་སྔགས་དོན་ཀུན་སྐྱེད་པ་པོ།། 

ཐིག་ལེ་ཆེན་པོ་ཡི་གེ་མེད།། 

སྟོང་པ་ཆེན་པོ་ཡི་གེ་ལྔ།།7

ཐིག་ལེ་སྟོང་པ་ཡི་གེ་དྲུག །8 ༢ 

༡    དུས་གསུམ་པ།། མཚོ་སྔོན།

༢    ལུས་དེ་ དྲི་འོད།

༣   སྣ་ཚོགས་སྣང་བའི་དཔལ།། མཚན་སྒྲོན།

༤   མཉམ་པ་ཉིད་ཀྱི་ཡེ་ཤེས་ཀྱི་ཚིགས་བཅད་ཉི་ཤུ ་རྩ་བཞིའོ།། མཚོ་སྔོན།

༥   གྱི་ ཕུག པེ་པར། སྣར་པར། དྲི་འོད།

༦   རྟོག་ པེ་པར། སྣར་པར། མཚན་སྒྲོན།

༧   ཡི་གེ་མེད།། ཕུག (མ་དག)

༨   ཡི་གེ་བརྒྱ།། ཕུག རིན་སྒྲོན། མཚན་སྒྲོན།

རྣམ་པ་ཀུན་ལྡན་རྣམ་པ་མེད།། 

བཅུ་དྲུག་ཕྱེད་ཕྱེད་ཐིག་ལེ་འཆང༌།།1 

ཡན་ལག་མེད་པའི་རྩིས་ལས་འདས།། 

བསམ་གཏན་བཞི་པའི་རྩེ་མོ་འཆང༌།།2 ༣ 

བསམ་གཏན་ཡན་ལག་ཀུན་ཤེས་ཤིང༌།། 

ཏིང་འཛིན་རིགས་3དང་རྒྱུད་རིག་པ།། 

ཏིང་འཛིན་ལུས་ཅན་ལུས་ཀྱི་མཆོག །

ལོངས་སྤྱོད་རྫོགས་སྐུ་ཀུན་གྱི་4རྒྱལ།། ༤ 

སྤྲུལ་པའི་སྐུ་སྟེ་སྐུ་ཡི་མཆོག ། 

སངས་རྒྱས་སྤྲུལ་པའི་རྒྱུད་འཆང་བ།། 

ཕྱོགས་བཅུར་སྤྲུལ་པ་སྣ་ཚོགས་འགྱེད།། 

ཇི་བཞིན་འགྲོ་བའི་དོན་བྱེད་པ།། ༥ 

ལྷ་དང་ལྷ་དབང་ལྷ་ཡི་བླ།།5 

ལྷ་ཡི་བདག་པོ་6ལྷ་མིན་བདག ། 

འཆི་མེད་དབང་པོ་ལྷ་ཡི་བླ།། 

འཇོམས་བྱེད་འཇོམས་བྱེད་དབང་ཕྱུག་པོ།།༦

སྲིད་པའི་དགོན་པ་ལས་བརྒལ་བ།། 

སྟོན་པ་གཅིག་པུ་འགྲོ་བའི་བླ།། 

༡    ཐིག་ལེ་ཅན།། ཕུག རིན་སྒྲོན། མཚན་སྒྲོན། དྲི་འོད།

༢    རྩེ་མོ་ཅན།། ཕུག

༣   རིག་ མཚན་སྒྲོན། དྲི་འོད། ཕུག པར་མ་གཞན། (མ་དག)

༤   ཀུན་ལས་ ཕུག

༥   ལྷ་ཡི་དབང་པོ་ལྷ་ཡི་ལྷ།། མཚན་སྒྲོན། མཚོ་སྔོན།

༦   ལྷ་ཡི་དབང་པོ་ རིན་སྒྲོན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)40

འཇིག་རྟེན་ཕྱོགས་བཅུར་རབ་གྲགས་པ།།1

ཆོས་ཀྱི་སྦྱིན་བདག་ཆེ་བ་པོ།། ༧ 

བྱམས་པའི་གོ་ཆ་2ཆས་པ་སྟེ།། 

སྙིང་རྗེ་ཡི་ནི་ཡ་ལད་བགོས།། 

ཤེས་རབ་རལ་གྲི་མདའ་གཞུ་ཐོགས།། 

ཉོན་མོངས་མི་ཤེས་གཡུལ་ངོ་སེལ།། ༨

དཔའ་བོ་བདུད་དགྲ་བདུད་འདུལ་བ།། 

བདུད་བཞིའི་འཇིགས་པ་སེལ་བར་བྱེད།། 

བདུད་ཀྱི་དཔུང་རྣམས་ཕམ་བྱེད་པ།། 

རྫོགས་པའི་སངས་རྒྱས་འཇིག་རྟེན་འདྲེན།། ༩ 

མཆོད་འོས་བསྟོད་འོས་ཕྱག་གི་གནས།། 

རྟག་ཏུ་རི་མོར་3བྱ་བའི་འོས།། 

བཀུར་འོས་རྗེད་པར་4བྱ་བའི་མཆོག ། 

ཕྱག་བྱར་འོས་པ་བླ་མའི་རབ།། ༡༠

འཇིག་རྟེན་གསུམ་པོ་གོམ་གཅིག་བགྲོད།། 

མཁའ་ལྟར་མཐའ་མེད་རྣམ་པར་གནོན།། 

གསུམ་རིག་གཙང་མ་དག་པ་སྟེ།། 

མངོན་ཤེས་དྲུག་ལྡན་རྗེས་དྲན་དྲུག །༡༡ 

༡    རབ་གྲགས་དཔལ།། མཚོ་སྔོན།

༢    གོ་ཆས་ པེ་པར། སྣར་པར། མཚན་སྒྲོན།

༣   རིམ་གྲོ་ རིན་སྒྲོན། དྲི་འོད།

༤   མཆོད་པར་ རིན་སྒྲོན།



 41བྱ་བ་གྲུབ་པའི་ཡེ་ཤེས་ལ་བསྟོད་པའི་ལེའུ།

བྱང་ཆུབ་སེམས་དཔའ་སེམས་དཔའ་ཆེ།། 

རྫུ་འཕྲུལ་ཆེན་པོ་1འཇིག་རྟེན་འདས།། 

ཤེས་རབ་ཕ་རོལ་ཕྱིན་པའི་མཐའ།། 

ཤེས་རབ་ཀྱི་2ནི་དེ་ཉིད་ཐོབ།། ༡༢ 

བདག་རིག་གཞན་རིག་ཐམས་ཅད་པ།།3

ཀུན་ལ་ཕན་པའི་གང་ཟག་མཆོག །

དཔེར་བྱ་ཀུན་ལས་འདས་པ་སྟེ།། 

ཤེས་དང་ཤེས་བྱའི་བདག་པོ་མཆོག །༡༣ 

གཙོ་བོ་ཆོས་ཀྱི་སྦྱིན་བདག་སྟེ།། 

ཕྱག་རྒྱ་བཞི་པོའ་ི4དོན་སྟོན་པ།། 

འགྲོ་བའི་བསྙེན་བཀུར་གནས་ཀྱི་མཆོག ། 

ངེས་འབྱུང་གསུམ་པོ་བགྲོད་རྣམས་ཀྱི།། ༡༤

དོན་གྱི་དམ་པ་རྣམ་དག་དཔལ།། 

འཇིག་རྟེན་གསུམ་ན་སྐལ་བཟང་ཆེ།། 

དཔལ་ལྡན་འབྱོར་པ་ཀུན་བྱེད་པ།། 

འཇམ་དཔལ་དཔལ་དང་ལྡན་པའི་མཆོག །༡༥ 

བྱ་བ་གྲུབ་པའི་ཡེ་ཤེས་ལ་བསྟོད་པའི་ལེའུ་སྟེ་བཅུ་པའོ།།
5 

༡   ཆེན་པོའ་ི ཕུག པེ་པར། དྲི་འོད། 

  ཆེན་པོས་ མཚོ་སྔོན།

༢   ཀྱིས་ ཕུག རིན་སྒྲོན། མཚན་སྒྲོན། དྲི་འོད། མཚོ་སྔོན། (མ་དག)

༣   ཅད་ལ།། ཕུག

༤   པོ་ མཚན་སྒྲོན།

༥   བྱ་བ་གྲུབ་པའི་ཡེ་ཤེས་ཀྱི་ཚིགས་སུ་བཅད་པ་བཅོ་ལྔའོ།། མཚོ་སྔོན།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)42

མཆོག་སྦྱིན་རྡོ་རྗེ་མཆོག་ཁྱོད་འདུད།། 

ཡང་དག་མཐར་གྱུར་1ཁྱོད་ལ་འདུད།། 

སྟོང་ཉིད་ལས་བྱུང་2ཁྱོད་ལ་འདུད།། 

སངས་རྒྱས་བྱང་ཆུབ་ཁྱོད་ལ་འདུད།། ༡ 

སངས་རྒྱས་ཆགས་པ་ཁྱོད་ལ་འདུད།། 

སངས་རྒྱས་འདོད་ལ་ཕྱག་འཚལ་འདུད།། 

སངས་རྒྱས་དགྱེས་པ་ཁྱོད་ལ་འདུད།། 

སངས་རྒྱས་རོལ་ལ་ཕྱག་འཚལ་འདུད།། ༢ 

སངས་རྒྱས་འཛུམ་པ་ཁྱོད་ལ་འདུད།། 

སངས་རྒྱས་བཞད་ལ་ཕྱག་འཚལ་འདུད།། 

སངས་རྒྱས་གསུང་ཉིད་ཁྱོད་ལ་འདུད།།3 

སངས་རྒྱས་ཐུགས་ལ་ཕྱག་འཚལ་འདུད།། ༣

མེད་པ་ལས་བྱུང་ཁྱོད་ལ་འདུད།། 

སངས་རྒྱས་འབྱུང་བ་ཁྱོད་ལ་འདུད།། 

ནམ་མཁའ་ལས་བྱུང་ཁྱོད་ལ་འདུད།། 

ཡེ་ཤེས་ལས་བྱུང་ཁྱོད་ལ་འདུད།། ༤

 སྒྱུ་འཕྲུལ་དྲ་བ་ཁྱོད་ལ་འདུད།། 

སངས་རྒྱས་རོལ་སྟོན་ཁྱོད་ལ་འདུད།། 

༡   མཐར་ཐུག་ སྡེ་པར། ཅོ་པར། དྲི་འོད།

༢   སྟོང་ཉིད་སྙིང་པོ་ མཚོ་སྔོན། འདི་རྒྱ་དཔེ་དང་མཐུན།

༣  གསུང་ལ་ཕྱག་འཚལ་འདུད།། དྲི་འོད།



 43ཡེ་ཤེས་ལྔའི་སྒོ་ནས་རིགས་ལྔ་ལ་བསྟོད་པའི་ལེའུ་དང་། སྔགས་ཀྱི་ལེའུ།

ཐམས་ཅད་ཐམས་ཅད་ཁྱོད་ལ་འདུད།། 

ཡེ་ཤེས་སྐུ་ཉིད་ཁྱོད་ལ་འདུད།། ༥

ཡེ་ཤེས་ལྔའི་སྒོ་ནས་རིགས་ལྔ་ལ་བསྟོད་པའི་ལེའུ་སྟེ་བཅུ་

གཅིག་པའོ།།
1
 

ཨོཾསརྦདྷརྨཱབྷཱབསྭབྷཱབབིཤུདྡྷབཛྲ ཙཀྵུཿ2 ཨ ཨཱ ཨཾ ཨཿ པྲཀྲྀཏིཔརིཤུདྡྷཱཿ སརྦདྷརྨཱཿ ཡདུཏ 

སརྦཏཐཱགཏཛྙཱནཀཱཡསྱམཉྫུ་ཤྲཱི་པརིཤུདྡྷིཏཱམུཔཱདཱཡེཏི ཨ ཨཱཿ སརྦཏཐཱགཏཧྲྀདཡ ཧར ཧར ཨོཾ ཧཱུཾ 

ཧྲིཾ བྷགཝན ྄ཛྙཱནམཱུརྟིབཱགཱིཤྭར མཧཱབཱཙསརྦདྷརྨགགནཱམལ སུཔརིཤུདྡྷདྷརྨདྷཱཏུཛྙཱནགརྦྷ ཨཱཿ།3 

སྔགས་ཀྱི་ལེའུ་སྟེ་བཅུ་གསུམ་པའོ།།
4

དེ་ནས་དཔལ་ལྡན་རྡོ་རྗེ་འཆང༌།། 

དགའ་ཞིང་མགུ་ནས་ཐལ་མོ་སྦྱར།། 

མགོན་པོ་བཅོམ་ལྡན་དེ་བཞིན་གཤེགས།། 

རྫོགས་སངས་རྒྱས་ལ་ཕྱག་འཚལ་ནས།། ༡ 

དེ་ནས་5མགོན་པོ་གསང་བའི་བདག ། 

ལག་ན་རྡོ་རྗེ་ཁྲོ་བོའ་ིརྒྱལ།། 

༡    དེ་བཞིན་གཤེགས་པ་ལྔའི་ཡེ་ཤེས་ཀྱི་བསྟོད་པ་ཚིགས་བཅད་ལྔའོ།། མཚོ་སྔོན། 

འདིའི་རྗེས་སུ་ཕུག་བྲག་ཏུ་ལེའུ་བཅུ་གཉིས་པ་ཕན་ཡོན་རྗེས་སུ་བསྟན་པ་ཡོད་ཀྱང༌། རྒྱུན་ལྡན་གྱི་ཆོས་སྤྱོད་འདོན་དཔེ་ཁག་ཏུ་མེད་ཅིང༌། དགེ་

འདུན་རྒྱ་མཚོའི་འགྲེལ་པར་ཡང་མེད་སྟབས་ཟུར་རྒྱན་དང་པོར་བཞག་ཡོད།

༢ རྒྱ་དཔེར་མི་གསལ།

༣   ཨོཾ་ཆོས་ཐམས་ཅད་དངོས་པོ་མེད་པར་རང་བཞིན་རྣམ་པར་དག་པའི་རྡོ་རྗེ་ཨ་ཨཱ་ཨཾ་ཨཿ རང་བཞིན་ཡོངས་སུ་དག་པའི་ཆོས་ཐམས་ཅད་འདི་ལྟ་སྟེ། 

ཨ་ཨཱཿ དེ་བཞིན་གཤེགས་པ་ཐམས་ཅད་ཀྱི་(ཡེ་ཤེས་ཀྱི་)སྐུ་འཇམ་དཔལ་ཡོངས་སུ་དག་པར་གཟུང་བར་བྱའོ་ཞེས་དེ་བཞིན་གཤེགས་པ་ཐམས་

ཅད་ཀྱི་སྙིང་པོ་ཧར་ཧར་ཨོཾ་ཧཱུཾ་ཧྲིཾ། བཅོམ་ལྡན་འདས་ཀྱི་ཡེ་ཤེས་སྐུ།། གསུང་གི་དབང་ཕྱུག་སྨྲ་བ་ཆེ།། ཆོས་ཀུན་ནམ་མཁའ་དྲི་མ་མེད།། ཤིན་ཏུ་

ཡོངས་སུ་དག་པ་ཡི།། ཆོས་དབྱིངས་ཡེ་ཤེས་སྙིང་པོ་ཨཱཿ།། མཚོ་སྔོན། (འདིའི་ནང་སྔགས་ཡིག་རྣམས་བསྒྱུར་ནས་བཀོད་འདུག)

༤   སྔགས་འགོད་པའོ།། མཚོ་སྔོན།

༥ དེར་ནི་ རིན་སྒྲོན།

དེ་ནི་ མཚན་སྒྲོན། དྲི་འོད།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ལོ་ཆེན་གྱི་འགྱུར།)44

སྣ་ཚོགས་གཞན་དང་ལྷན་ཅིག་ཏུ།།1 

གསང་བསྟོད་ནས་ནི་ཚིག་འདི་གསོལ།། ༢ 

མགོན་པོ་བདག་ཅག་ཡི་རང་ངོ༌།།2

ལེགས་སོ་ལེགས་སོ་ལེགས་པར་གསུངས།།

རྣམ་གྲོལ་འབྲས་བུ་འཚལ་བ་ཡི།། 

འགྲོ་བ་མགོན་མེད་རྣམས་དང་ནི།། ༣ 

བདག་ཅག་ཡང་དག་རྫོགས་པ་ཡི།། 

བྱང་ཆུབ་འཐོབ་པའི་དོན་ཆེན་མཛད།། 

སྒྱུ་འཕྲུལ་དྲ་བའི་ཚུལ་བསྟན་པ།། 

འདི་ནི་རྣམ་དག་ལེགས་པའི་ལམ།།3 ༤ 

ཟབ་ཅིང་ཡངས་ལ་རྒྱ་ཆེ་སྟེ།།4 

དོན་ཆེན་འགྲོ་བའི་དོན་བྱེད་པ།། 

སངས་རྒྱས་རྣམས་ཀྱི་ཡུལ་འདི་ནི།། 

རྫོགས་པའི་སངས་རྒྱས་ཀུན་གྱིས་5བཤད།། ༥ 

རྗེས་སུ་ཡི་རང་བའི་ལེའུ་སྟེ་བཅུ་བཞི་པའོ།།

༡   རྣམ་མང་མགོན་པོ་གཞན་རྣམས་དང༌།།

  གསང་དབང་ལག་ན་རྡོ་རྗེ་དེ།།

  ཁྲོ་བོའ་ིརྒྱལ་པོར་བཅས་རྣམས་ཀྱིས།། མཚོ་སྔོན།

༢   མགོན་པོ་བདག་ཅག་རྗེས་ཡི་རང༌།། མཚོ་སྔོན།

༣   རྣམ་དག་ལེགས་པའི་ལམ་འདི་ནི།། མཚོ་སྔོན།

༤   རྒྱ་ཆེ་བ།། མཚོ་སྔོན།

༥   རྣམས་ཀྱིས་ རིན་སྒྲོན། མཚན་སྒྲོན།

༦   ཉེ་བར་བསྡུས་པའོ།། མཚོ་སྔོན།



 45རྗེས་སུ་ཡི་རང་བའི་ལེའུ།

བཅོམ་ལྡན་འདས་འཇམ་དཔལ་ཡེ་ཤེས་སེམས་དཔའི་དོན་དམ་པའི་མཚན་ཡང་དག་པར་

བརྗོད་པ། བཅོམ་ལྡན་འདས་དེ་བཞིན་གཤེགས་པ་ཤཱཀྱ་ཐུབ་པས་1གསུངས་པ་རྫོགས་སོ།།2 

རྒྱ་གར་གྱི་མཁན་པོ་ཨཱཙཱརྱ་ཤྲདྡྷཱཀརཝརྨཱ་དང༌། ཀམལགུཔྟ་དང༌། ཞུ་ཆེན་གྱི་ལོ་ཙཱ་བ་དགེ་སློང་

རིན་ཆེན་བཟང་པོས་བསྒྱུར་ཅིང་ཞུས་ཏེ་གཏན་ལ་ཕབ་པའོ།། །།3

༡  ཤཱཀྱ་ཐུབ་པའི་ཞལ་སྔ་ནས་ ཕུག

༢  འཕགས་པ་སྒྱུ་འཕྲུལ་དྲ་བ་སྟོང་ཕྲག་བཅུ་དྲུག་པ་རྣལ་འབྱོར་ཆེན་པོའ་ིརྒྱུད་ཀྱི་བདག་པོའ་ིཏིང་ངེ་འཛིན་དྲ་བའི་ལེའུ་ལས་ཕྱུང་བ། བཅོམ་ལྡན་

འདས་དེ་བཞིན་གཤེགས་པ་ཤཱཀྱ་ཐུབ་པས་གསུངས་པ། བཅོམ་ལྡན་འདས་འཇམ་དཔལ་ཡེ་ཤེས་སེམས་དཔའི་དོན་དམ་པའི་མཚན་ཡང་དག་

པར་བརྗོད་པ་རྫོགས་སོ།། མཚོ་སྔོན།

༣ འདི་ལ་ལོ་ཙཱ་བ་མཆི་མེད་བུམ་པ་དང༌། དབུས་པ་མགར་དགེའི་འགྱུར་ཀྱང་ཡོད་དོ།། མང་མཁར་བའི་འགྱུར་ཡང་ཡོད་དོ།། ཕུག





༄༅།། འཇམ་དཔལ་གྱི་མཚན་ཡང་དག་

པར་བརྗོད་པ་བཞུགས་སོ།།

ཤང་ལོ་ཙཱ་བ་བློ་གྲོས་བརྟན་པའི་འགྱུར།





༄༅།། རྒྱ་གར་སྐད་དུ། མཉྫུཤྲཱིཛྙཱནསཏྭསྱཔརམཱརྠནཱམསཾགཱིཏི། བོད་སྐད་དུ། འཇམ་

དཔལ་ཡེ་ཤེས་སེམས་དཔའི་དོན་དམ་པའི་མཚན་ཡང་དག་པར་བརྗོད་པ། 

འཇམ་དཔལ་གཞོན་ནུར་གྱུར་པ་ལ་ཕྱག་འཚལ་ལོ།། 

དེ་ནས་དཔལ་ལྡན་རྡོ་རྗེ་འཆང་།། 

གདུལ་དཀའ་འདུལ་བ་རྣམས་ཀྱི་མཆོག །

དཔའ་བོ་འཇིག་རྟེན་གསུམ་ལས་རྒྱལ།། 

རྡོ་རྗེ་དབང་ཕྱུག་གསང་བའི་རྒྱལ།།༡ 

རྣམ་རྒྱས་པདྨ་དཀར་པོའ་ིསྤྱན།། 

པདྨ་རབ་ཏུ་རྒྱས་པའི་ཞལ།། 

རང་གི་ལག་གིས་རྡོ་རྗེ་མཆོག །

ཡང་དང་ཡང་དུ་གསོར་བྱེད་པ།།༢

ཁྲོ་གཉེར་ལྡན་པའི་རླབས་ལ་སོགས།། 

ལག་ན་རྡོ་རྗེ་མཐའ་ཡས་པ།། 

དཔའ་བོ་གདུལ་དཀའ་འདུལ་བ་པོ།། 

དཔའ་བོ་འཇིགས་རུང་གཟུགས་ཅན་དང་།།༣ 

རྡོ་རྗེ་རྩེ་མོ་རབ་འཕྲོ་བ།། 

རང་གི་ལག་གིས་གསོར་བྱེད་པ།། 

ཤེས་རབ་ཐབས་དང་སྙིང་རྗེ་ཆེ།། 

འགྲོ་དོན་བྱེད་པ་རྣམས་ཀྱི་མཆོག །༤ 



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ཤོང་ལོའ་ིའགྱུར།)50

དགའ་མགུ་རངས་པའི་བསམ་པ་ཅན།། 

ཁྲོ་བོའ་ིལུས་ཀྱི་གཟུགས་ལྡན་པ།། 

སངས་རྒྱས་ཕྲིན་ལས་བྱེད་པའི་མགོན།། 

ལུས་བཏུད་རྣམས་དང་ལྷན་ཅིག་ཏུ།།༥

མགོན་པོ་བཅོམ་ལྡན་དེ་བཞིན་གཤེགས།། 

རྫོགས་སངས་རྒྱས་ལ་ཕྱག་འཚལ་ཏེ།། 

ཐལ་མོ་སྦྱར་བ་བྱས་གྱུར་ནས།། 

སྤྱན་སྔར་འདུག་སྟེ་འདི་སྐད་གསོལ།།༦ 

ཁྱབ་བདག་བདག་ལ་སྨན་པ་དང་།། 

བདག་དོན་བདག་ལ་ཐུགས་བརྩེའི་ཕྱིར།། 

སྒྱུ་འཕྲུལ་དྲ་བས་མངོན་རྫོགས་པའི།། 

བྱང་ཆུབ་ཇི་ལྟར་བདག་ཐོབ་བགྱི།།1 ༧

ཉོན་མོངས་པས་ནི་སེམས་དཀྲུགས་ཤིང་།། 

མི་ཤེས་འདམ་དུ་བྱིང་བ་ཡི།། 

སེམས་ཅན་ཀུན་ལ་སྨན་པ་དང་།། 

བླ་མེད་འབྲས་བུ་ཐོབ་བྱའི་ཕྱིར།།༨ 

བཅོམ་ལྡན་སྟོན་པ་རྫོགས་སངས་རྒྱས།། 

འགྲོ་བའི་བླ་མས་བཤད་དུ་གསོལ།། 

དམ་ཚིག་ཆེན་པོ་དེ་ཉིད་མཁྱེན།། 

དབང་པོ་བསམ་པ་རིག་པ་མཆོག །༩ 

༡   ཐོབ་མཛོད།། ལྷ། པེ་པར། སྡེ་པར།



གསོལ་བ་འདེབས་པའི་ཚིགས་སུ་བཅད་པ།  51

བཅོམ་ལྡན་འདས་ཀྱི་ཡེ་ཤེས་སྐུ།། 

གཙུག་ཏོར་ཆེན་པོའ་ི1ཚིག་གི་བདག །

འཇམ་དཔལ་ཡེ་ཤེས་སེམས་དཔའ་ཡི།། 

ཡེ་ཤེས་སྐུ་སྟེ་རང་བྱུང་བ།།༡༠

དོན་ཟབ་དོན་ནི་རྒྱ་ཆེ་ཞིང་།། 

དོན་ཆེན་མཚུངས་མེད་རབ་ཞི་བ།། 

ཐོག་མ་བར་དང་མཐར་དགེ་བ།། 

མཚན་ཡང་དག་པར་བརྗོད་པ་མཆོག །༡༡ 

འདས་པའི་སངས་རྒྱས་རྣམས་ཀྱིས་གསུངས།། 

མ་འོངས་རྣམས་ཀྱང་གསུང་འགྱུར་ལ།། 

ད་ལྟར་བྱུང་བའི་རྫོགས་སངས་རྒྱས།། 

གང་ཡང་ཡང་ཡང་གསུང་བ་2གང་།།༡༢

རྒྱུད་ཆེན་སྒྱུ་འཕྲུལ་དྲ་བ་འདིར།། 

རྡོ་རྗེ་འཆང་ཆེན་གསང་སྔགས་འཆང་།། 

དཔག་མེད་རྣམས་ཀྱིས་དགྱེས་པ་ཡིས།། 

གང་ཡང་ཡང་དག་རབ་གསུངས་པ།།༡༣ 

བདག་ཀྱང་འདི་ནི་གཟུང་བར་བགྱི།། 

བསམ་པ་བརྟན་པོས་ངེས་འབྱུང་བར།། 

མགོན་པོ་རྫོགས་སངས་རྒྱས་ཀུན་གྱི།། 

གསང་འཛིན་ཇི་ལྟར་བདག་འགྱུར་བགྱི།།༡༤

༡   པོ་ སྣར་པར། ལྷ།

༢   གསུངས་པ་ སྡེ་པར། པེ་པར།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ཤོང་ལོའ་ིའགྱུར།)52

ཉོན་མོངས་མ་ལུས་བསལ་བ་དང་།། 

མི་ཤེས་མ་ལུས་སྤང་བའི་ཕྱིར།། 

སེམས་ཅན་རྣམས་ཀྱི་བསམ་པ་ཡི།། 

ཁྱད་པར་ཇི་བཞིན་རབ་བཤད་འཚལ།།༡༥ 

གསང་དབང་ལག་ན་རྡོ་རྗེ་ཡིས།། 

དེ་བཞིན་གཤེགས་ལ་དེ་སྐད་དུ།། 

གསོལ་བཏབ་ཐལ་མོ་སྦྱར་བྱས་ཏེ།། 

ལུས་བཏུད་ནས་ནི་སྤྱན་སྔར་འདུག །༡༦ 

གསོལ་བ་འདེབས་པའི་ཚིགས་སུ་བཅད་པ་བཅུ་དྲུག་གོ།
1
 །།

དེ་ནས་བཅོམ་ལྡན་ཤཱཀྱ་ཐུབ།།

 རྫོགས་པའི་སངས་རྒྱས་རྐང་གཉིས་མཆོག །

ཉིད་ཀྱི་ཞལ་ནས་ལྗགས་བཟང་དགེ །

རིང་ཞིང་ཡངས་པ་བརྐྱང་མཛད་དེ།།༡ 

འཇིག་རྟེན་གསུམ་པོ་སྣང་བྱེད་ཅིང་།། 

བདུད་བཞིའི་དགྲ་རྣམས་འདུལ་བྱེད་པ།། 

འཇིག་རྟེན་རྣམས་ཀྱི་ངན་སོང་གསུམ།། 

སྦྱོང་བར་བྱེད་པའི་འཛུམ་བསྟན་ནས།།༢

ཚངས་པའི་གསུང་ནི་སྙན་པ་ཡིས།། 

འཇིག་རྟེན་གསུམ་པོ་ཀུན་བཀང་སྟེ།། 

༡   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།



ལན་གྱི་གསུང་ཚིགས་སུ་བཅད་པ་དང་། རིགས་དྲུག་ལ་གཟིགས་པའི་ཚིགས་སུ་བཅད་པ།  53

ལག་ན་རྡོ་རྗེ་སྟོབས་པོ་ཆེ།། 

གསང་དབང་ལ་ནི་སླར་གསུངས་པ།།༣ 

ལེགས་སོ་དཔལ་ལྡན་རྡོ་རྗེ་འཆང་།། 

ལག་ན་རྡོ་རྗེ་ཁྱོད་ལེགས་སོ།། 

འགྲོ་ལ་ཕན་པའི་དོན་དུ་ཁྱོད།། 

སྙིང་རྗེ་ཆེ་དང་ལྡན་གྱུར་ཅིང་།།༤ 

འཇམ་དཔལ་ཡེ་ཤེས་སྐུ་ཡི་མཚན།། 

ཡང་དག་བརྗོད་པ་དོན་ཆེ་བ།། 

དག་པར་བྱེད་ཅིང་སྡིག་སེལ་བ།། 

ང་ལས་མཉན་པར་བརྩོན་པ་ནི།།༥ 

གསང་བའི་བདག་པོ་ཁྱོད་ལེགས་སོ།། 

དེ་ཕྱིར་འདི་ནི་ངས་བཤད་བྱ།། 

ཁྱོད་ནི་རྩེ་གཅིག་ཡིད་ཀྱིས་ཉོན།། 

བཅོམ་ལྡན་དེ་ནི་ལེགས་ཞེས་གསོལ།།༦ 

ལན་གྱི་གསུང་ཚིགས་སུ་བཅད་པ་དྲུག་གོ།།
1 །།

དེ་ནས་བཅོམ་ལྡན་ཤཱཀྱ་ཐུབ།། 

གསང་སྔགས་མཐའ་དག་རིགས་ཆེན་པོ།། 

གསང་སྔགས་རིག་པ་འཆང་བའི་རིགས།། 

རིགས་གསུམ་ལ་ནི་རྣམ་པར་གཟིགས།།༡ 

༡   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ཤོང་ལོའ་ིའགྱུར།)54

འཇིག་རྟེན་འཇིག་རྟེན་འདས་པའི་རིགས།། 

འཇིག་རྟེན་སྣང་བྱེད་རིགས་ཆེན་དང་།། 

ཕྱག་རྒྱ་ཆེན་པོའ་ིརིགས་མཆོག་དང་།། 

གཙུག་ཏོར་ཆེན་པོའ་ིརིགས་ཆེན་ནོ།།༢ 

རིགས་དྲུག་ལ་གཟིགས་པའི་ཚིགས་སུ་བཅད་པ་གཉིས་སོ།།
1
 

གསང་སྔགས་རྒྱལ་པོ་དྲུག་ལྡན་ཞིང་།། 

གཉིས་སུ་མེད་པར་འབྱུང་བ་དང་།། 

སྐྱེ་བ་མེད་པའི་ཆོས་ཅན་འདི།། 

ཚིག་གི་བདག་པོས་ཚིགས་བཅད་གསུངས།། ༡ 

ཨཨཱཨིཨཱིཨུཨཱུཨེཨཻཨོཨཽཨཾཨཿ སྠིཏོཧྲྀདི།། 

ཛྙཱནམཱུརྟིརཧཾ བུདྡྷོ བུདྡྷཱནཱཾ ཏྲྱདྷྭབརྟིནཱཾ།། 

ཨོཾ བཛྲཏཱིཀྵྞདུཿཁཙྪེདཔྲཛྙཱཛྙཱནམཱུརྟཡེ།། 

ཛྙཱནཀཱཡཝཱགཱིཤྭར ཨརཔཙནཱཡ ཏེ ནམཿ།། 

སྒྱུ་འཕྲུལ་དྲ་བས་མངོན་པར་རྫོགས་པར་བྱང་ཆུབ་པའི་རིམ་པ་

ཚིགས་སུ་བཅད་པ་གསུམ་མོ།།
2
 །། 

འདི་ལྟར་སངས་རྒྱས་བཅོམ་ལྡན་འདས།། 

རྫོགས་པའི་སངས་རྒྱས་ཨ་ཡིག་བྱུང་།། 

ཨ་ཡིག་ཡིག་འབྲུ་ཀུན་གྱི་མཆོག །

དོན་ཆེན་འགྱུར་མེད་དམ་པ་ཡིན།།༡ 

༡   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།

༢  ཚིག་ལྷུག་འདི་ཆ་ཚང་མི་སྣང། སྣར་པར། ལྷ།



སྒྱུ་འཕྲུལ་དྲ་བས་མངོན་པར་རྫོགས་པར་བྱང་ཆུབ་པའི་རིམ་པ་ཚིགས་སུ་བཅད་པ།  55

སྲོག་ཆེན་པོ་སྟེ་སྐྱེ་བ་མེད།། 

ཚིག་ཏུ་བརྗོད་པ་སྤངས་པ་སྟེ།། 

བརྗོད་པ་ཀུན་གྱི་རྒྱུ་ཡི་མཆོག །

ཚིག་ཀུན་རབ་ཏུ་གསལ་བར་བྱེད།།༢ 

མཆོད་པ་ཆེན་པོ་འདོད་ཆགས་ཆེ།། 

སེམས་ཅན་ཐམས་ཅད་དགའ་བར་བྱེད།། 

མཆོད་པ་ཆེན་པོ་ཞེ་སྡང་ཆེ།། 

ཉོན་མོངས་ཀུན་གྱི་དགྲ་ཆེ་བ།།༣

མཆོད་པ་ཆེན་པོ་གཏི་མུག་ཆེ།། 

གཏི་མུག་བློ་སྟེ་གཏི་མུག་སེལ།། 

མཆོད་པ་ཆེན་པོ་ཁྲོ་བ་ཆེ།། 

ཁྲོ་བ་ཆེན་པོ་དགྲ་ཆེ་བ།།༤ 

མཆོད་པ་ཆེན་པོ་ཆགས་པ་ཆེ།། 

ཆགས་པ་ཐམས་ཅད་སེལ་བར་བྱེད།། 

འདོད་པ་ཆེན་པོ་བདེ་བ་ཆེ།། 

དགའ་བ་ཆེན་པོ་མགུ་བ་ཆེ།།༥ 

གཟུགས་ཆེ་ལུས་ཀྱང་ཆེ་བ་སྟེ།། 

ཁ་དོག་ཆེ་ཞིང་ལུས་བོང་ཆེ།། 

མིང་ཡང་ཆེ་ཞིང་རྒྱ་ཆེ་བ།། 

དཀྱིལ་འཁོར་ཆེན་པོ་ཡངས་པ་ཡིན།།༦ 



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ཤོང་ལོའ་ིའགྱུར།)56

ཤེས་རབ་ཆེན་པོའ་ིམཚོན་འཆང་བ།། 

ཉོན་མོངས་ལྕགས་ཀྱུ་ཆེ་བའི་མཆོག །

གྲགས་ཆེན་སྙན་གྲགས་ཆེན་པོ་སྟེ།། 

སྣང་བ་ཆེན་པོ་གསལ་བ་ཆེ།།༧ 

མཁས་པ་སྒྱུ་འཕྲུལ་ཆེན་པོ་འཆང་།། 

སྒྱུ་འཕྲུལ་ཆེན་པོ་དོན་གྲུབ་པ།། 

སྒྱུ་འཕྲུལ་ཆེན་པོ་དགའ་བས་དགའ།། 

སྒྱུ་འཕྲུལ་ཆེན་པོ་མིག་འཕྲུལ་ཅན།།༨ 

སྦྱིན་བདག་ཆེན་པོ་གཙོ་བོ་སྟེ།། 

ཚུལ་ཁྲིམས་ཆེན་པོ་འཆང་བའི་མཆོག །

བཟོད་ཆེན་འཆང་བ་བརྟན་པ་སྟེ།། 

བརྩོན་འགྲུས་ཆེན་པོ་ཕ་རོལ་གནོན།།༩ 

བསམ་གཏན་ཆེན་པོ་ཏིང་འཛིན་གནས།། 

ཤེས་རབ་ཆེན་པོ་ལུས་འཆང་བ།། 

སྟོབས་པོ་ཆེ་ལ་ཐབས་ཆེ་བ།། 

སྨོན་ལམ་ཡེ་ཤེས་རྒྱ་མཚོ་སྟེ།།༡༠ 

བྱམས་ཆེན་རང་བཞིན་དཔག་ཏུ་མེད།། 

སྙིང་རྗེ་ཆེན་པོ་བློ་ཡི་མཆོག །

ཤེས་རབ་ཆེན་པོ་བློ་ཆེན་ལྡན།། 

ཐབས་ཆེན་བྱེད་པ་ཆེན་པོ་སྟེ།།༡༡ 

རྫུ་འཕྲུལ་ཆེན་པོ་སྟོབས་དང་ལྡན།། 

ཤུགས་ཆེན་མགྱོགས་པ་ཆེན་པོ་སྟེ།། 

རྫུ་འཕྲུལ་ཆེན་པོ་ཆེར་གྲགས་པ།། 

སྟོབས་ཆེན་ཕ་རོལ་གནོན་པ་པོ།།༡༢

སྲིད་པའི་རི་བོ་ཆེན་པོ་འཇོམས།། 

མཁྲེགས་ཤིང་རྡོ་རྗེ་ཆེན་པོ་འཆང་།། 

དྲག་པོ་ཆེན་པོ་དྲག་ཤུ ལ་ཆེ།། 

འཇིགས་ཆེན་འཇིགས་པར་བྱེད་པ་པོ།།༡༣ 

མགོན་པོ་རིགས་མཆོག་ཆེན་པོ་སྟེ།། 

བླ་མ་གསང་སྔགས་ཆེ་བ་མཆོག །

ཐེག་པ་ཆེན་པོའ་ིཚུལ་གནས་པ།།

 ཐེག་པ་ཆེན་པོའ་ིཚུལ་གྱི་མཆོག །༡༤ 

རྡོ་རྗེ་དབྱིངས་ཀྱི་དཀྱིལ་འཁོར་ཆེན་པོའ་ིཚིགས་སུ་བཅད་པ་བཅུ་བཞིའོ།།
1
 །།

སངས་རྒྱས་རྣམ་པར་སྣང་མཛད་ཆེ།། 

ཐུབ་པ་ཆེན་པོ་ཐུབ་ཆེན་ལྡན།། 

གསང་སྔགས་ཚུལ་ཆེན་ལས་བྱུང་བ།། 

གསང་སྔགས་ཚུལ་ཆེན་བདག་ཉིད་ཅན།།༡ 

ཕ་རོལ་ཕྱིན་བཅུ་ཐོབ་པ་སྟེ།། 

ཕ་རོལ་ཕྱིན་པ་བཅུ་ལ་གནས།། 

༡   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།

ཕ་རོལ་ཕྱིན་བཅུ་དག་པ་སྟེ།། 

ཕ་རོལ་ཕྱིན་པ་བཅུ་ཡི་ཚུལ།།༢ 

ས་བཅུའི་དབང་ཕྱུག་མགོན་པོ་སྟེ།། 

ས་བཅུ་ལ་ནི་རབ་ཏུ་གནས།། 

ཤེས་བཅུ་རྣམ་དག་བདག་ཉིད་ཅན།། 

ཤེས་བཅུ་རྣམ་དག་འཆང་བ་པོ།།༣ 

རྣམ་པ་བཅུ་པོ་དོན་བཅུའི་དོན།། 

ཐུབ་དབང་སྟོབས་བཅུ་ཁྱབ་པའི་བདག །

ཀུན་གྱི་དོན་ནི་མ་ལུས་བྱེད།། 

རྣམ་བཅུ་དབང་ལྡན་ཆེ་བ་པོ།།༤ 

ཐོག་མ་མེད་པ་སྤྲོས་མེད་བདག །

དེ་བཞིན་ཉིད་བདག་དག་པའི་བདག །

ཡང་དག་སྨྲ་ཞིང་ཚིག་གཞན་མེད།། 

ཇི་སྐད་སྨྲ་བ་དེ་བཞིན་བྱེད།།༥ 

གཉིས་སུ་མེད་དང་གཉིས་མེད་སྨྲ།། 

ཡང་དག་མཐའ་ལ་རྣམ་པར་གནས།། 

བདག་མེད་སེང་གེའི་སྒྲ་དང་ལྡན།། 

མུ་སྟེགས་རི་དགས་ངན་འཇིགས་བྱེད།།༦ 

ཀུན་ཏུ་འགྲོ་བ་1དོན་ཡོད་བགྲོད།། 

དེ་བཞིན་གཤེགས་པའི་ཡིད་ལྟར་མགྱོགས།། 

༡   འགྲོ་བའི་ སྡེ་པར། པེ་པར། 

རྒྱལ་བ་དགྲ་རྒྱལ་རྣམ་པར་རྒྱལ།། 

འཁོར་ལོས་སྒྱུར་བ་སྟོབས་པོ་ཆེ།།༧ 

ཚོགས་ཀྱི་སློབ་དཔོན་ཚོགས་ཀྱི་གཙོ།། 

ཚོགས་རྗེ་ཚོགས་བདག་དབང་དང་ལྡན།། 

མཐུ་ཆེན་གཅེས་པར་འཛིན་པ་སྟེ།། 

ཚུལ་ཆེན་གཞན་གྱིས་འདྲེན་པ་མིན།།༨

ཚིག་རྗེ་ཚིག་བདག་སྨྲ་མཁས་པ།། 

ཚིག་ལ་དབང་བ་ཚིག་མཐའ་ཡས།། 

ཚིག་བདེན་བདེན་པར་སྨྲ་བ་དང་།། 

བདེན་པ་བཞི་ནི་སྟོན་པ་པོ།།༩

ཕྱིར་མི་ལྡོག་པ་ཕྱིར་མི་འོང་།། 

བསེ་རུ་སོ་སོར་འདྲེན་པ་སྟེ།། 

ངེས་འབྱུང་སྣ་ཚོགས་ངེས་འབྱུང་བ།། 

འབྱུང་བ་ཆེན་པོ་རྒྱུ་གཅིག་པུ།།1 ༡༠ 

དགེ་སློང་དགྲ་བཅོམ་ཟག་པ་ཟད།། 

འདོད་ཆགས་བྲལ་བ་དབང་པོ་ཐུལ།། 

བདེ་བ་རྙེད་པ་འཇིགས་མེད་ཐོབ།། 

བསིལ་བར་གྱུར་པ་གོས་པ་མེད།།༡༡

རིག་པ་དང་ནི་རྐང་པར་ལྡན།། 

བདེ་གཤེགས་འཇིག་རྟེན་རིག་པ་མཆོག །

༡   གཅིག་པ།། སྡེ་པར། སྣར་པར། པེ་པར། 

བདག་གིར་མི་འཛིན་ངར་མི་འཛིན།། 

བདེན་པ་གཉིས་ཀྱི་ཚུལ་ལ་གནས།།༡༢ 

འཁོར་བའི་ཕ་རོལ་མཐར་གནས་པ།། 

བྱ་བ་བྱས་པ་སྐམ་སར་གནས།། 

ཡེ་ཤེས་འབའ་ཞིག་ངེས་འབྱུང་བ།། 

ཤེས་རབ་མཚོན་ཆས་རྣམ་འཇོམས་པ།།༡༣ 

དམ་ཆོས་ཆོས་རྒྱལ་གསལ་བར་ལྡན།། 

འཇིག་རྟེན་སྣང་བར་བྱེད་པའི་མཆོག །

ཆོས་ཀྱི་དབང་ཕྱུག་ཆོས་ཀྱི་རྒྱལ།། 

ལེགས་པའི་ལམ་ནི་སྟོན་པ་པོ།།༡༤ 

དོན་གྲུབ་གྲུབ་པའི་ཀུན་རྟོག་ནི།། 

ཀུན་ཏུ་རྟོག་པ་ཐམས་ཅད་སྤངས།། 

རྣམ་པར་མི་རྟོག་དབྱིངས་མི་ཟད།། 

ཆོས་དབྱིངས་དམ་པ་ཟད་པ་མེད།།1 ༡༥ 

བསོད་ནམས་ལྡན་པ་བསོད་ནམས་ཚོགས།། 

ཡེ་ཤེས་ཡེ་ཤེས་འབྱུང་གནས་ཆེ།། 

ཡེ་ཤེས་ལྡན་པ་ཡོད་མེད་ཤེས།། 

ཚོགས་གཉིས་ཚོགས་དང་ཡང་དག་ལྡན།། ༡༦ 

རྟག་པ་2ཀུན་རྒྱལ་རྣལ་འབྱོར་ཅན།། 

བསམ་གཏན་བསམ་བྱ་བློ་ཡི་བདག །

༡   ཟད་མི་ཤེས།། སྣར་པར། ལྷ།

༢   རྟག་པར་ སྡེ་པར། སྣར་པར། པེ་པར། 

སོ་སོ་རང་རིག་མི་གཡོ་བ།། 

མཆོག་གི་དང་པོ་སྐུ་གསུམ་འཆང་།། ༡༧

སངས་རྒྱས་སྐུ་ལྔའི་བདག་ཉིད་ཅན།། 

ཁྱབ་བདག་ཡེ་ཤེས་ལྔ་ཡི་བདག །

སངས་རྒྱས་ལྔ་བདག་ཅོད་པན་ཅན།། 

སྤྱན་ལྔ་1ཆགས་པ་མེད་པ་འཆང་།། ༡༨ 

སངས་རྒྱས་ཐམས་ཅད་སྐྱེད་པ་པོ།། 

སངས་རྒྱས་སྲས་པོ་དམ་པ་མཆོག །

ཤེས་རབ་སྲིད་འབྱུང་སྐྱེ་གནས་ཏེ།། 

ཆོས་ཀྱི་སྐྱེ་གནས་སྲིད་མཐར་བྱེད།། ༡༩

གཅིག་པུ་སྲ་མཁྲེགས་རྡོ་རྗེའི་བདག །

འཕྲལ་དུ་སྐྱེད་པ་འགྲོ་བའི་བདག །

ནམ་མཁའ་ལས་བྱུང་རང་བྱུང་བ།། 

ཤེས་རབ་ཡེ་ཤེས་མེ་བོ་ཆེ།། ༢༠ 

འོད་ཆེན་རྣམ་པར་སྣང་བར་བྱེད།། 

ཡེ་ཤེས་སྣང་བ་ལམ་མེ་བ།། 

འགྲོ་བའི་མར་མེ་ཡེ་ཤེས་སྒྲོན།། 

གཟི་བརྗིད་ཆེན་པོ་འོད་གསལ་བ།། ༢༡ 

རིག་པའི་རྒྱལ་མཆོག་སྔགས་དབང་པོ།། 

གསང་སྔགས་རྒྱལ་པོ་དོན་ཆེན་བྱེད།། 

༡   སྤྱན་མངའ་ པེ་པར། 



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ཤོང་ལོའ་ིའགྱུར།)62

གཙུག་ཏོར་ཆེན་པོ་རྨད་བྱུང་གཙུག །

ནམ་མཁའི་བདག་པོ་སྣ་ཚོགས་སྟོན།།༢༢ 

སངས་རྒྱས་ཀུན་བདག་དངོས་པོ་མཆོག །

འགྲོ་བ་དགའ་བའི་མིག་དང་ལྡན།། 

སྣ་ཚོགས་གཟུགས་ཅན་སྐྱེད་པ་པོ།། 

མཆོད་འོས་རྗེད་འོས་དྲང་སྲོང་ཆེ།། ༢༣ 

རིགས་གསུམ་འཆང་བ་གསང་སྔགས་ལྡན།། 

དམ་ཚིག་ཆེན་པོ་གསང་སྔགས་འཛིན།། 

གཙོ་བོ་དཀོན་མཆོག་གསུམ་འཛིན་པ།། 

ཐེག་པ་གསུམ་མཆོག་སྟོན་པ་པོ།།༢༤ 

དོན་ཡོད་ཞགས་པ་རྣམ་པར་རྒྱལ།། 

འཛིན་པ་ཆེན་པོ་རྡོ་རྗེ་ཞགས།། 

རྡོ་རྗེ་ལྕགས་ཀྱུ་ཞགས་པ་ཆེ།། 

ཤིན་ཏུ་རྣམ་པར་དག་པ་ཆོས་ཀྱི་དབྱིངས་ཀྱི་ཡེ་ཤེས་ཀྱི་ཚིགས་

སུ་བཅད་པ་རྐང་པས་དམན་པ་ཉི་ཤུ ་རྩ་ལྔའོ།།
1
 །། 

རྡོ་རྗེ་འཇིགས་བྱེད་འཇིགས་པར་བྱེད།།༢༥ 

ཁྲོ་བོའ་ིརྒྱལ་པོ་གདོང་དྲུག་འཇིགས།། 

མིག་དྲུག་ལག་དྲུག་སྟོབས་དང་ལྡན།། 

ཀེང་རུས་མཆེ་བ་གཙིགས་པ་པོ།། 

ཧ་ལ་ཧ་ལ་གདོང་བརྒྱ་པ།།༡ 

༡   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།



མེ་ལོང་ལྟ་བུའི་ཡེ་ཤེས་ཀྱི་ཚིགས་སུ་བཅད་པ།  63

གཤིན་རྗེ་མཐར་བྱེད་བགེགས་ཀྱི་རྒྱལ།། 

རྡོ་རྗེ་ཤུ གས་ཅན་འཇིགས་བྱེད་པ།། 

རྡོ་རྗེ་གྲགས་པ་རྡོ་རྗེའི་སྙིང་།། 

སྒྱུ་འཕྲུལ་རྡོ་རྗེ་གསུས་པོ་ཆེ།།༢ 

རྡོ་རྗེའི་སྐྱེ་གནས་རྡོ་རྗེའི་དབང་།། 

རྡོ་རྗེ་སྙིང་པོ་མཁའ་འདྲ་བ།། 

མི་གཡོ་རལ་པ་གཅིག་བསྒྱིངས་པ།། 

གླང་ཆེན་པགས་པ་རློན་པ་འཆང་།།༣ 

དྲག་ཆེན་ཧཱ་ཧཱ་ཞེས་སྒྲོགས་པ།། 

ཧཱི་ཧཱི་ཞེས་སྒྲོགས་འཇིགས་པར་བྱེད།། 

གད་མོ་ཆེན་པོ་གད་རྒྱངས་ཅན།། 

རྡོ་རྗེ་གད་མོ་ཆེར་སྒྲོགས་པ།།༤ 

རྡོ་རྗེ་སེམས་དཔའ་སེམས་དཔའ་ཆེ།། 

རྡོ་རྗེ་རྒྱལ་པོ་བདེ་བ་ཆེ།། 

རྡོ་རྗེ་གཏུམ་པོ་དགའ་བ་ཆེ།། 

རྡོ་རྗེ་ཧཱུཾ་མཛད་ཧཱུཾ་གི་གཟུགས།།༥

རྡོ་རྗེ་མདའ་ཡི་མཚོན་འཆང་བ།། 

རྡོ་རྗེ་རལ་གྲིས་གཅོད་མཛད་པ།། 

རྡོ་རྗེ་ཀུན་འཆང་རྡོ་རྗེ་ཅན།། 

རྡོ་རྗེ་གཅིག་པུ་གཡུལ་སེལ་བ།།༦ 

རྡོ་རྗེ་འབར་བ་གཙིགས་པའི་མིག །

མགོ་སྐྱེས་རྡོ་རྗེ་འབར་བ་སྟེ།། 



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ཤོང་ལོའ་ིའགྱུར།)64

རྡོ་རྗེ་འབེབས་པ་འབེབས་པ་ཆེ།། 

མིག་བརྒྱ་པ་སྟེ་རྡོ་རྗེའི་མིག ༧

རྡོ་རྗེའི་སྤུ་ནི་མྱུ་གུ་ལུས།། 

རྡོ་རྗེའི་སྤུ་ནི་ལུས་གཅིག་པུ།། 

རྡོ་རྗེ་རྩེ་མོ་སེན་མོས་བརྩམས།། 

རྡོ་རྗེ་སྙིང་པོ་པགས་པ་མཁྲེགས།།༨ 

རྡོ་རྗེ་ཕྲེང་ཐོགས་དཔལ་དང་ལྡན།། 

རྡོ་རྗེའི་1རྒྱན་གྱིས་བརྒྱན་པ་སྟེ།། 

གད་རྒྱངས་ཧཱ་ཧཱ་ངེས་པར་སྒྲོགས།། 

ཡི་གེ་དྲུག་པ་རྡོ་རྗེའི་སྒྲ།།༩ 

འཇམ་པའི་དབྱངས་ནི་སྒྲ་ཆེ་བ།། 

འཇིག་རྟེན་གསུམ་གཅིག་སྒྲ་ཆེན་པོ།། 

ནམ་མཁའི་ཁམས་ཀྱི་མཐར་ཐུག་སྒྲ།། 

སྒྲ་དང་ལྡན་པ་རྣམས་ཀྱི་མཆོག །༡༠

མེ་ལོང་ལྟ་བུའི་ཡེ་ཤེས་ཀྱི་ཚིགས་སུ་བཅད་པ་རྐང་པ་དང་

བཅས་པ་བཅུའོ།།
2
 །། 

ཡང་དག་བདག་མེད་དེ་བཞིན་ཉིད།། 

ཡང་དག་མཐའ་སྟེ་ཡི་གེ་མེད།། 

སྟོང་ཉིད་སྨྲ་བའི་ཁྱུ་མཆོག་སྟེ།། 

ཟབ་ཅིང་རྒྱ་ཆེའི་སྒྲ་སྒྲོགས་པ།།༡ 

༡   རྡོ་རྗེ་ སྡེ་པར། སྣར་པར། པེ་པར། 

༢   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།



སོ་སོར་གཟིགས་པའི་ཡེ་ཤེས་ཀྱི་ཚིགས་སུ་བཅད་པ།  65

ཆོས་ཀྱི་དུང་སྟེ་སྒྲ་ཆེན་པོ།། 

ཆོས་ཀྱི་གཎྜཱི་སྒྲ་བོ་ཆེ།། 

རབ་ཏུ་མི་གནས་མྱ་ངན་འདས།། 

ཕྱོགས་བཅུ་ཆོས་ཀྱི་རྔ་བོ་ཆེ།།༢ 

གཟུགས་མེད་གཟུགས་ལྡན་དམ་པ་སྟེ།། 

སྣ་ཚོགས་གཟུགས་ཅན་ཡིད་རང་བཞིན།། 

གཟུགས་རྣམས་ཐམས་ཅད་སྣང་བའི་དཔལ།། 

གཟུགས་བརྙན་མ་ལུས་འཆང་བ་པོ།།༣ 

སྣང་བ་མེད་ཅིང་ཆེ་བར་གྲགས།། 

ཁམས་གསུམ་དབང་ཕྱུག་ཆེན་པོ་སྟེ།། 

འཕགས་ལམ་ཤིན་ཏུ་མཐོ་ལ་གནས།། 

ཆོས་ཀྱི་ཏོག་ནི་ཆེར་འབྱུང་བ།།༤ 

འཇིག་རྟེན་གསུམ་པོ་གཅིག་གཞོན་ལུས།། 

གནས་བརྟན་རྒན་པོ་སྐྱེ་དགུའི་བདག །

སུམ་ཅུ་རྩ་གཉིས་མཚན་འཆང་བ།། 

སྡུག་གུ་འཇིག་རྟེན་གསུམ་ན་མཛེས།།༥ 

སློབ་དཔོན་འཇིག་རྟེན་ཡོན་ཏན་ཤེས།། 

འཇིག་རྟེན་སློབ་དཔོན་འཇིགས་པ་མེད།། 

མགོན་སྐྱོབ་འཇིག་རྟེན་གསུམ་ཁྱབ་པ།། 

སྐྱབས་དང་སྐྱོབ་པ་བླ་ན་མེད།།༦ 

ནམ་མཁའ་ཁྱབ་པར་ལོངས་སྤྱོད་པ།། 

ཐམས་ཅད་མཁྱེན་པ་ཡེ་ཤེས་མཚོ།། 



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ཤོང་ལོའ་ིའགྱུར།)66

མ་རིག་སྒོ་ངའི་སྦུབས་འབྱེད་པ།། 

སྲིད་པའི་དྲ་བ་འཇོམས་པ་པོ།།༧ 

ཉོན་མོངས་མ་ལུས་ཞི་བྱེད་པ།། 

འཁོར་བའི་རྒྱ་མཚོའི་ཕ་རོལ་སོན།། 

ཡེ་ཤེས་དབང་བསྐུར་ཅོད་པན་ཅན།། 

ཡང་དག་རྫོགས་པའི་སངས་རྒྱས་རྒྱན།།༨ 

སྡུག་བསྔལ་གསུམ་གྱི་སྡུག་བསྔལ་ཞི།། 

གསུམ་མཐའ་མཐའ་ཡས་གྲོལ་གསུམ་པ།། 

སྒྲིབ་པ་ཐམས་ཅད་ངེས་པར་གྲོལ།། 

མཁའ་ལྟར་མཉམ་པ་ཉིད་ལ་གནས།།༩ 

ཉོན་མོངས་དྲི་མ་ཀུན་ལས་འདས།། 

དུས་གསུམ་དུས་མེད་རྟོགས་1པར་གནས།། 

སེམས་ཅན་ཀུན་གྱི་ཀླུ་2ཆེན་པོ།། 

ཡོན་ཏན་ཐོད་ཅན་རྣམས་ཀྱི་ཐོད།།༡༠ 

ལྷག་མ་ཀུན་ལས་རྣམ་གྲོལ་བ།། 

ནམ་མཁའི་ལམ་ལ་རབ་གནས་པ།།

 ཡིད་བཞིན་ནོར་བུ་ཆེན་པོ་འཆང་།། 

ཁྱབ་བདག་རིན་ཆེན་ཀུན་གྱི་མཆོག ། ༡༡

དཔག་བསམ་ཤིང་ཆེན་རྒྱས་པ་སྟེ།། 

བུམ་པ་བཟང་པོ་ཆེ་བའི་མཆོག །

༡   རྟོག་ སྣར་པར། ལྷ།

༢   གླུ་ པེ་པར། 

བྱེད་པ་སེམས་ཅན་ཀུན་དོན་བྱེད།། 

ཕན་འདོགས་སེམས་ཅན་མཉེས་གཤིན་པ།།༡༢ 

བཟང་ངན་ཤེས་ཤིང་དུས་ཤེས་པ།། 

ཁྱབ་བདག་དམ་ཤེས་དམ་ཚིག་ལྡན།། 

དུས་ཤེས་སེམས་ཅན་དབང་པོ་ཤེས།། 

རྣམ་གྲོལ་གསུམ་ལ་མཁས་པ་པོ།།༡༣

ཡོན་ཏན་ལྡན་ཞིང་ཡོན་ཏན་ཤེས།། 

ཆོས་ཤེས་རབ་ཞི་བཀྲ་ཤིས་འབྱུང་།། 

བཀྲ་ཤིས་ཀུན་གྱི་བཀྲ་ཤིས་པ།། 

གྲགས་པ་དཔལ་མོ་སྙན་པ་དགེ།༡༤ 

དབུགས་འབྱིན་ཆེན་པོ་དགའ་སྟོན་ཆེ།། 

དགའ་བ་ཆེན་པོ་རོལ་པ་ཆེ།། 

བཀུར་སྟི་རིམ་གྲོ་ཕུན་སུམ་ཚོགས།། 

རབ་ཏུ་དགའ་བ་གྲགས་བདག་དཔལ།།༡༥ 

མཆོག་ལྡན་མཆོག་སྦྱིན་གཙོ་བོ་སྟེ།། 

སྐྱབས་ཀྱི་དམ་པ་སྐྱབས་སུ་འོས།། 

རབ་མཆོག་འཇིགས་པ་ཆེན་པོའ་ིདགྲ །

འཇིགས་པ་མ་ལུས་སེལ་བ་པོ།། ༡༦ 

གཙུག་ཕུད་ཕུད་བུ་རལ་པ་ཅན།། 

རལ་པ་མགོ་རེག་ཅོད་པན་ལྡན།། 

གདོང་ལྔ་གཙུག་ཕུད་ལྔ་དང་ལྡན།། 

ཟུར་ཕུད་ལྔ་དང་ལྡན་པའི་ཐོད།། ༡༧ 

མགོ་ཟླུམ་བརྟུལ་ཞུགས་ཆེན་པོ་འཆང་།། 

ཚངས་པར་སྤྱོད་པ་བརྟུལ་ཞུགས་མཆོག །

དཀའ་ཐུབ་མཐར་ཕྱིན་དཀའ་ཐུབ་ཆེ།། 

ཁྲུས་ལྡན་གོའུ་ཏ་མ་མཆོག །༡༨ 

བྲམ་ཟེ་ཚངས་པ་ཚངས་པ་རིག །

ཚངས་པ་མྱ་ངན་འདས་པ་ཐོབ།། 

གྲོལ་བ་ཐར་པ་རྣམ་གྲོལ་ལུས།། 

རྣམ་གྲོལ་ཞི་བ་ཞི་བ་ཉིད།།༡༩ 

མྱ་ངན་འདས་ཞི་མྱ་ངན་འདས།། 

ལེགས་པར་ངེས་འབྱུང་མཐར་བྱེད་པ།། 

བདེ་དང་སྡུག་བསྔལ་མཐར་བྱེད་གནས།། 

འདོད་ཆགས་བྲལ་བ་བརྟགས་པ་ཟད།།༢༠ 

ཐུབ་པ་མེད་པ་དཔེ་མེད་པ།། 

གསལ་མིན་མི་སྣང་གོས་པ་མེད།། 

ཆ་མེད་ཀུན་འགྲོ་ཁྱབ་པ་པོ།། 

ཕྲ་མོ་ས་བོན་ཟག་པ་མེད།།༢༡ 

རྡུལ་མེད་རྡུལ་བྲལ་དྲི་མ་མེད།། 

ཉེས་པ་སྤངས་པ་སྐྱོན་མེད་པ།། 

ཤིན་ཏུ་རབ་སད་རྣམ་སད་བདག །

ཐམས་ཅད་ཡེ་ཤེས་ཀུན་རིག་མཆོག །༢༢ 

རྣམ་པར་ཤེས་པའི་ཆོས་ཉིད་འདས།། 

ཡེ་ཤེས་གཉིས་མེད་ཚུལ་འཆང་བ།། 

རྣམ་པར་རྟོག་མེད་ལྷུན་གྱིས་གྲུབ།། 

དུས་གསུམ་སངས་རྒྱས་ལས་བྱེད་པ།།༢༣ 

སངས་རྒྱས་ཐོག་མ་ཐ་མ་མེད།། 

དང་པོའ་ིསངས་རྒྱས་རིས་མེད་པ།། 

ཡེ་ཤེས་མིག་གཅིག་དྲི་མ་མེད།། 

ཡེ་ཤེས་ལུས་ཅན་དེ་བཞིན་གཤེགས།།༢༤ 

ཚིག་གི་དབང་ཕྱུག་སྨྲ་བ་ཆེ།། 

སྨྲ་བའི་སྐྱེས་མཆོག་སྨྲ་བའི་རྒྱལ།། 

སྨྲ་བའི་དམ་པ་མཆོག་གི་གནས།། 

སྨྲ་བའི་སེང་གེ་ཐུབ་པ་མེད།།༢༥ 

ཀུན་ཏུ་ལྟ་བ་མཆོག་ཏུ་དགའ།། 

གཟི་བརྗིད་ཕྲེང་ལྡན་བལྟ་ན་སྡུག །

འོད་བཟང་འབར་བ་དཔལ་གྱི་བེའུ།། 

སྣང་བ་གསལ་བར་བྱེད་པའི་འོད།།༢༦ 

སྨན་པ་ཆེ་མཆོག་གཙོ་བོ་སྟེ།། 

ཟུག་རྔུ་འབྱིན་པ་བླ་ན་མེད།། 

སྨན་རྣམས་མ་ལུས་ལྗོན་པའི་ཤིང་།། 

ཉོན་མོངས་ནད་ཀྱི་དགྲ་ཆེ་བ།།༢༧ 

སྡུག་གུ་འཇིག་རྟེན་གསུམ་གྱི་མཆོག །

དཔལ་ལྡན་རྒྱུ་སྐར་དཀྱིལ་འཁོར་ཅན།། 

ཕྱོགས་བཅུ་ནམ་མཁའི་མཐར་ཐུག་པ།། 

ཆོས་ཀྱི་རྒྱལ་མཚན་ཆེན་པོ་བསྒྲེང་།།༢༨ 

འགྲོ་བའི་གདུགས་གཅིག་ཡངས་པ་སྟེ།། 

བྱམས་དང་སྙིང་རྗེའི་དཀྱིལ་འཁོར་ཅན།། 

དཔལ་ལྡན་པདྨ་གར་དབང་ཕྱུག །

ཁྱབ་བདག་ཆེན་པོ་རིན་ཆེན་གདུགས།།༢༩

སངས་རྒྱས་ཀུན་གྱི་རྒྱལ་པོ་ཆེ།། 

སངས་རྒྱས་ཀུན་བདག་དངོས་པོ་འཛིན།། 

སངས་རྒྱས་ཀུན་གྱི་རྣལ་འབྱོར་ཆེ།། 

སངས་རྒྱས་ཀུན་གྱི་བསྟན་པ་གཅིག ༣༠ 

རྡོ་རྗེ་རིན་ཆེན་དབང་བསྐུར་དཔལ།། 

རིན་ཆེན་ཀུན་བདག་དབང་ཕྱུག་སྟེ།། 

འཇིག་རྟེན་དབང་ཕྱུག་ཀུན་གྱི་བདག །

རྡོ་རྗེ་ཀུན་འཆང་མངའ་བདག་སྟེ།།༣༡ 

སངས་རྒྱས་ཀུན་གྱི་ཐུགས་ཆེ་བ།། 

སངས་རྒྱས་ཀུན་གྱི་ཐུགས་ལ་གནས།། 

སངས་རྒྱས་ཀུན་གྱི་སྐུ་ཆེ་བ།། 

སངས་རྒྱས་ཀུན་གྱི་མཚོ་དང་ལྡན།།༣༢ 

རྡོ་རྗེ་ཉི་མ་སྣང་བ་ཆེ།། 

རྡོ་རྗེ་ཟླ་བ་དྲི་མེད་འོད།། 

ཆགས་བྲལ་དང་པོ་ཆགས་པ་ཆེ།། 

ཁ་དོག་སྣ་ཚོགས་འབར་བའི་འོད།།༣༣ 

རྡོ་རྗེ་སྐྱིལ་ཀྲུང་རྫོགས་སངས་རྒྱས།། 

སངས་རྒྱས་བརྗོད་པའི་ཆོས་འཛིན་པ།། 

དཔལ་ལྡན་སངས་རྒྱས་པདྨ་སྐྱེས།། 

ཀུན་མཁྱེན་ཡེ་ཤེས་མཛོད་འཛིན་པ།།༣༤

རྒྱལ་པོ་སྒྱུ་འཕྲུལ་སྣ་ཚོགས་འཆང་།། 

ཆེ་བ་སངས་རྒྱས་རིག་པ་འཆང་།། 

རྡོ་རྗེ་རྣོན་པོ་རལ་གྲི་ཆེ།། 

རྣམ་པར་དག་པ་འགྱུར་མེད་མཆོག །༣༥ 

ཐེག་པ་ཆེན་པོ་སྡུག་བསྔལ་གཅོད།། 

མཚོན་ཆ་ཆེན་པོ་རྡོ་རྗེ་ཆོས།། 

རྡོ་རྗེ་ཟབ་མོ་ཛི་ན་ཛིཀ ། 

རྡོ་རྗེ་བློ་གྲོས་དོན་བཞིན་རིག །༣༦

ཕ་རོལ་ཕྱིན་པ་ཀུན་རྫོགས་པ།། 

ས་རྣམས་ཐམས་ཅད་རྣམ་པར་བརྒྱན།། 

རྣམ་པར་དག་པ་བདག་མེད་ཆོས།། 

ཡང་དག་ཡེ་ཤེས་ཟླ་སྙིང་འོད།།1 ༣༧ 

སྒྱུ་འཕྲུལ་དྲ་བ་རྣལ་འབྱོར་ཆེ།། 

རྒྱུད་ཀུན་གྱི་ནི་བདག་པོ་མཆོག །

མ་ལུས་རྡོ་རྗེ་སྐྱིལ་ཀྲུང་སྟེ།། 

ཡེ་ཤེས་སྐུ་རྣམས་མ་ལུས་འཆང་།།༣༨ 

ཀུན་ཏུ་བཟང་པོ་བློ་གྲོས་བཟང་།། 

ས་ཡི་སྙིང་པོ་འགྲོ་བ་འཛིན།། 

༡   ཟླ་འོད་བཟང།། སྡེ་པར། པེ་པར། 

སངས་རྒྱས་ཀུན་གྱི་སྙིང་པོ་ཆེ།། 

སྣ་ཚོགས་སྤྲུལ་པའི་འཁོར་ལོ་འཆང་།།༣༩ 

དངོས་པོ་ཀུན་གྱི་རང་བཞིན་མཆོག །

དངོས་པོ་ཀུན་གྱི་རང་བཞིན་འཛིན།། 

སྐྱེ་མེད་ཆོས་ཏེ་1སྣ་ཚོགས་དོན།། 

ཆོས་ཀུན་ངོ་བོ་ཉིད་འཆང་བ།།༤༠ 

སྐད་ཅིག་གཅིག་ལ་ཤེས་རབ་ཆེས།། 

ཆོས་ཀུན་ཁོང་དུ་ཆུད་པ་འཆང་།། 

ཆོས་ཀུན་མངོན་པར་རྟོགས་པ་སྟེ།། 

ཐུབ་པ་བློ་མཆོག་ཡང་དག་མཐའ།།༤༡ 

མི་གཡོ་རབ་ཏུ་དང་བའི་བདག །

རྫོགས་པའི་སངས་རྒྱས་བྱང་ཆུབ་འཆང་།། 

སངས་རྒྱས་ཀུན་གྱི་མངོན་སུམ་པ།། 

ཡེ་ཤེས་མེ་ལྕེ་འོད་རབ་གསལ།། ༤༢ 

སོ་སོར་གཟིགས་པའི་ཡེ་ཤེས་ཀྱི་ཚིགས་སུ་བཅད་པ་བཞི་བཅུ་

རྩ་གཉིས་སོ།།
2
 །།

འདོད་པའི་དོན་སྒྲུབ་དམ་པ་སྟེ།། 

ངན་སོང་ཐམས་ཅད་རྣམ་སྦྱོང་བ།། 

མགོན་པོ་སེམས་ཅན་ཀུན་གྱི་མཆོག །

སེམས་ཅན་ཐམས་ཅད་རབ་གྲོལ་བྱེད།།༡ 

༡    ཆོས་དེ་ པེ་པར། 

༢   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།

ཉོན་མོངས་གཡུལ་དུ་གཅིག་དཔའ་བ།། 

མི་ཤེས་དགྲ་ཡི་དྲེགས་པ་འཇོམས།། 

བློ་ནི་སྒེག་འཆང་དཔལ་དང་ལྡན།། 

དཔའ་བོ་མི་སྡུག་གཟུགས་འཆང་བ།།༢ 

ལག་པའི་དབྱུག་པ་བརྒྱ་བསྐྱོད་ཅིང་།། 

རྐང་པ་བསྐྱོད་པས་གར་བྱེད་པ།། 

དཔལ་ལྡན་ལག་པ་བརྒྱས་གང་ལ།། 

ནམ་མཁའ་ཁྱབ་པར་གར་བྱེད་པ།།༣ 

རྐང་པ་གཅིག་གིས་མཐིལ་གནོན་པ།། 

ས་ཡི་སྙིང་པོའ་ིམཐིལ་ལ་གནས།། 

ཚངས་པའི་སྒོ་ངའི་རྩེ་མོ་གནོན།། 

རྐང་མཐེབ་སེན་མོ་ལ་གནས་པ།། ༤

དོན་གཅིག་གཉིས་མེད་ཆོས་ཀྱི་དོན།། 

དམ་པའི་དོན་ནི་1འཇིག་2པ་མེད།། 

རྣམ་རིག་སྣ་ཚོགས་རང་བཞིན་དོན།། 

སེམས་དང་རྣམ་ཤེས་རྒྱུད་དང་ལྡན།།༥ 

དངོས་པོ་མ་ལུས་དོན་དགའ་བ།། 

སྟོང་པ་ཉིད་དགའ་མཆོག་གི་བློ།།3 

༡ དོན་ཏེ་ སྣར་པར། ལྷ། 

དོན་དེ། སྡེ་པར། 

༢ འཇིགས་ སྣར་པར། ལྷ།

༣   དགའ་འདོད་ཆགས་བློ།། སྡེ་པར། 

སྲིད་པའི་འདོད་ཆགས་ལ་སོགས་འདས།། 

སྲིད་པ་གསུམ་པོ་དགའ་བ་ཆེ།།༦

དག་པ་སྤྲིན་དཀར་བཞིན་དུ་དཀར།། 

འོད་བཟང་སྟོན་ཀའི་ཟླ་བའི་འོད།། 

ཉི་མ་འཆར་ཀའི་དཀྱིལ་ལྟར་མཛེས།། 

འདོད་ཆགས་ཆེན་པོ་སེན་མོའ་ིའོད།།༧ 

ཟུར་ཕུད་བཟང་པོ་མཐོན་ཀའི་མཆོག །

སྐྲ་མཆོག་མཐོན་ཀ་ཆེན་པོ་འཆང་།། 

ནོར་བུ་ཆེན་པོ་འོད་ཆགས་དཔལ།། 

སངས་རྒྱས་སྤྲུལ་པའི་རྒྱན་དང་ལྡན།།༨ 

འཇིག་རྟེན་ཁམས་བརྒྱ་ཀུན་བསྐྱོད་པ།། 

རྫུ་འཕྲུལ་རྐང་པ་སྟོབས་ཆེན་ལྡན།། 

དེ་ཉིད་དྲན་པ་ཆེན་པོ་འཆང་།། 

དྲན་པ་བཞི་པོ་ཏིང་འཛིན་རྒྱལ།།༩ 

བྱང་ཆུབ་ཡན་ལག་མེ་ཏོག་དགའ།། 

དེ་བཞིན་གཤེགས་པ་ཡོན་ཏན་མཚོ།། 

ལམ་གྱི་ཡན་ལག་བརྒྱད་ཚུལ་རིག །

ཡང་དག་སངས་རྒྱས་ལམ་རིག་པ།།༡༠ 

སེམས་ཅན་ཀུན་ལ་ཤས་ཆེར་ཆགས།། 

ནམ་མཁའ་ལྟ་བུར་ཆགས་པ་མེད།། 

སེམས་ཅན་ཀུན་གྱི་ཡིད་ལས་སྐྱེས།། 

སེམས་ཅན་ཀུན་གྱི་ཡིད་ལྟར་མགྱོགས།།༡༡ 

སེམས་ཅན་ཀུན་གྱི་དབང་དོན་ཤེས།། 

སེམས་ཅན་ཀུན་གྱི་ཡིད་འཕྲོག་པ།། 

ཕུང་པོ་ལྔ་དོན་དེ་ཉིད་ཤེས།། 

རྣམ་དག་ཕུང་པོ་ལྔ་འཆང་བ།།༡༢ 

ཐམས་ཅད་ངེས་འབྱུང་མཐའ་ལ་གནས།། 

ཐམས་ཅད་ངེས་པར་འབྱུང་བ་མཁས།། 

ཐམས་ཅད་ངེས་འབྱུང་ལམ་ལ་གནས།། 

ཐམས་ཅད་ངེས་འབྱུང་སྟོན་པ་པོ།།༡༣ 

ཡན་ལག་བཅུ་གཉིས་སྲིད་རྩ་བཏོན།། 

དག་པ་རྣམ་པ་བཅུ་གཉིས་འཆང་།། 

བདེན་བཞིའི་ཚུལ་གྱི་རྣམ་པ་ཅན།། 

ཤེས་པ་བརྒྱད་པོ་རྟོགས་པ་འཆང་།།༡༤ 

བདེན་དོན་རྣམ་པ་བཅུ་གཉིས་ལྡན།། 

དེ་ཉིད་རྣམ་པ་བཅུ་དྲུག་རིག །

རྣམ་པ་ཉི་ཤུ ས་བྱང་ཆུབ་པ།། 

རྣམ་པར་སངས་རྒྱས་ཀུན་རིག་མཆོག །༡༥ 

དཔག་མེད་སངས་རྒྱས་སྤྲུལ་པ་ཡི།། 

སྐུ་ནི་བྱེ་བ་འགྱེད་པ་པོ།།1 

སྐད་ཅིག་ཐམས་ཅད་མངོན་པར་རྟོགས།། 

སེམས་ཀྱི་སྐད་ཅིག་དོན་ཀུན་རིག །༡༦

༡   སྐུ་ཡི་མཐའ་ནི་རྣམ་སྒོམ་པ།། སྣར་པར། ལྷ།

ཐེག་པ་སྣ་ཚོགས་ཐབས་ཚུལ་གྱིས།། 

འགྲོ་བའི་དོན་གྱི་རྣམ་དབྱེ་ཅན།། 

ཐེག་པ་གསུམ་གྱི་ངེས་འབྱུང་ནི།། 

ཐེག་པ་གཅིག་གི་འབྲས་བུར་གནས།།༡༧

ཉོན་མོངས་ཁམས་རྣམས་དག་པའི་བདག །

ལས་ཀྱི་ཁམས་རྣམས་ཟད་བྱེད་པ།། 

ཆུ་བོ་རྒྱ་མཚོ་ཀུན་ལས་བརྒལ།། 

སྦྱོར་བའི་དགོན་པ་ལས་བྱུང་བ།། ༡༨ 

ཉོན་མོངས་ཉེ་ཉོན་ཀུན་ཉོན་མོངས།། 

བག་ཆགས་བཅས་པ་རབ་སྤངས་པ།། 

སྙིང་རྗེ་ཆེན་པོ་ཤེས་རབ་ཐབས།། 

དོན་ཡོད་འགྲོ་བའི་དོན་བྱེད་པ།།༡༩

འདུ་ཤེས་ཐམས་ཅད་རབ་སྤངས་དོན།། 

རྣམ་ཤེས་དོན་ནི་འགོག་པ་འཆང་།། 

སེམས་ཅན་ཀུན་གྱི་ཡིད་ཀྱི་ཡུལ།། 

སེམས་ཅན་ཀུན་གྱི་ཡིད་གནས་པ།།༢༠ 

སེམས་ཅན་ཀུན་གྱི་ཡིད་ནང་གནས།། 

དེ་དག་སེམས་དང་མཉམ་ཉིད་སོན།། 

སེམས་ཅན་ཀུན་ཡིད་ཚིམ་པར་བྱེད།། 

སེམས་ཅན་ཀུན་གྱི་ཡིད་དགའ་བ།།༢༡ 

གྲུབ་མཐའ་འཁྲུལ་པ་ལྡན་པ་མིན།། 

འཁྲུལ་པ་ཐམས་ཅད་རྣམ་པར་སྤངས།། 

དོན་གསུམ་ཐེ་ཚོམ་མེད་པའི་བློ།། 

ཀུན་དོན་ཡོན་ཏན་གསུམ་གྱི་བདག །༢༢ 

དུས་གསུམ་ཕུང་པོ་ལྔ་ཡི་དོན།། 

སྐད་ཅིག་ཐམས་ཅད་རྣམ་སྒོམ་པ།། 

སྐད་ཅིག་གཅིག་མངོན་རྫོགས་སངས་རྒྱས།། 

སངས་རྒྱས་ཀུན་གྱི་རང་བཞིན་འཆང་།།༢༣ 

ལུས་མེད་སྐུ་སྟེ་སྐུ་ཡི་མཆོག །

སྐུ་ནི་བྱེ་བ་རྣམ་པར་འགྱེད།། 

གཟུགས་རྣམས་མ་ལུས་ཀུན་ཏུ་སྟོན།། 

ནོར་བུ་ཆེན་པོ་རིན་ཆེན་ཏོག །༢༤

མཉམ་པ་ཉིད་ཀྱི་ཡེ་ཤེས་ཀྱི་ཚིགས་སུ་བཅད་པ་ཉི་ཤུ ་རྩ་

བཞིའོ།།
1
 །། 

སངས་རྒྱས་ཀུན་གྱིས་རྟོགས་བྱ་བ།། 

སངས་རྒྱས་བྱང་ཆུབ་བླ་ན་མེད།། 

གསང་སྔགས་སྐྱེ་གནས་ཡི་གེ་མེད།། 

གསང་སྔགས་ཆེན་པོ་རིགས་གསུམ་པ།།༡ 

གསང་སྔགས་དོན་ཀུན་སྐྱེད་པ་པོ།། 

ཐིག་ལེ་ཆེན་པོ་ཡི་གེ་མེད།། 

སྟོང་པ་ཆེན་པོ་ཡི་གེ་ལྔ།།

ཐིག་ལེ་སྟོང་པ་ཡི་གེ་དྲུག །༢ 

༡   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།

རྣམ་པ་ཐམས་ཅད་རྣམ་པ་མེད།། 

བཅུ་དྲུག་ཕྱེད་ཕྱེད་ཐིག་ལེ་འཆང་།། 

ཆ་མེད་ཆ་ལྡན་ལས་འདས་པ།། 

བསམ་གཏན་བཞི་པའི་རྩེ་མོ་འཆང་།།༣ 

བསམ་གཏན་ཡན་ལག་ཀུན་ཤེས་ཤིང་།། 

ཏིང་འཛིན་རིགས་1དང་རྒྱུད་རིག་པ།། 

ཏིང་འཛིན་སྐུ་སྟེ་སྐུ་ཡི་མཆོག །

ལོངས་སྤྱོད་རྫོགས་སྐུ་ཀུན་གྱི་རྒྱལ།།༤ 

སྤྲུལ་པའི་སྐུ་སྟེ་སྐུ་ཡི་མཆོག །

སངས་རྒྱས་སྤྲུལ་པའི་རྒྱུད་འཆང་བ།། 

ཕྱོགས་བཅུར་སྤྲུལ་པ་སྣ་ཚོགས་འགྱེད།། 

ཇི་བཞིན་འགྲོ་བའི་དོན་བྱེད་པ།།༥ 

ལྷ་ཡི་དབང་པོ་ལྷ་ཡི་ལྷ།། 

ལྷ་མིན་དབང་པོ་སྦྱིན་བྱེད་བདག །

ལྷ་ཡི་བླ་མ་འཆི་མེད་དབང་།། 

རབ་འཇོམས་རབ་འཇོམས་དབང་ཕྱུག་གོ།2 ༦

སྲིད་པའི་དགོན་པ་ལས་བརྒལ་བ།། 

སྟོན་པ་གཅིག་པུ་འགྲོ་བའི་བླ།། 

འཇིག་རྟེན་ཕྱོགས་བཅུར་རབ་གྲགས་པ།། 

ཆོས་ཀྱི་སྦྱིན་བདག་ཆེ་བ་པོ།།༧ 

༡   རིག་ པེ་པར། སྣར་པར། ལྷ། སྡེ་པར། 

༢   ཕྱུག་པོ།། སྣར་པར། ལྷ། པེ་པར། 

བྱམས་པའི་གོ་ཆ་ཆས་པ་སྟེ།། 

སྙིང་རྗེ་ཡི་ནི་ཡ་ལད་བགོས།། 

ཤེས་རབ་རལ་གྲི་མདའ་གཞུ་ཐོགས།། 

ཉོན་མོངས་མི་ཤེས་གཡུལ་ངོ་སེལ།།༨

དཔའ་བོ་བདུད་དགྲ་བདུད་འདུལ་བ།། 

བདུད་བཞིའི་འཇིགས་པ་མཐར་བྱེད་པ།། 

བདུད་དཔུང་ཐམས་ཅད་ཕམ་པར་བྱེད།། 

རྫོགས་པའི་སངས་རྒྱས་འཇིག་རྟེན་འདྲེན།།༩ 

མཆོད་འོས་བསྟོད་འོས་ཕྱག་གི་གནས།། 

རྟག་ཏུ་རིམ་གྲོ་བྱ་བའི་འོས།། 

བཀུར་འོས་རྗེད་པར་བྱ་བའི་མཆོག །1 

ཕྱག་བྱར་འོས་པ་བླ་མའི་མཆོག །༡༠

འཇིག་རྟེན་གསུམ་པོ་གོམ་གཅིག་བགྲོད།། 

མཁའ་ལྟར་མཐའ་མེད་རྣམ་པར་གནོན།། 

གསུམ་རིག་གཙང་མ་དག་པ་སྟེ།། 

མངོན་ཤེས་དྲུག་ལྡན་རྗེས་དྲན་དྲུག །༡༡ 

བྱང་ཆུབ་སེམས་དཔའ་སེམས་དཔའ་ཆེ།། 

རྫུ་འཕྲུལ་ཆེན་པོ་འཇིག་རྟེན་འདས།། 

ཤེས་རབ་ཕ་རོལ་ཕྱིན་པའི་མཐའ།། 

ཤེས་རབ་ཀྱི་ནི་དེ་ཉིད་ཐོབ།།༡༢

༡   བྱ་བའི་འོས།། སྡེ་པར། སྣར་པར། 

བདག་རིག་གཞན་རིག་ཐམས་ཅད་པ།། 

ཀུན་ལ་ཕན་པའི་གང་ཟག་མཆོག །

འཇིག་རྟེན་དཔེ་ལས་འདས་པ་སྟེ།། 

ཤེས་དང་ཤེས་བྱའི་བདག་པོ་མཆོག །༡༣ 

གཙོ་བོ་ཆོས་ཀྱི་སྦྱིན་པའི་བདག །

ཕྱག་རྒྱ་བཞི་པོའ་ིདོན་སྟོན་པ།། 

འགྲོ་བའི་བསྙེན་བཀུར་གནས་ཀྱི་མཆོག །

ངེས་འབྱུང་གསུམ་པོ་བགྲོད་རྣམས་ཀྱི།།༡༤

དོན་གྱི་དམ་པ་རྣམ་དག་དཔལ།། 

འཇིག་རྟེན་གསུམ་གྱི་སྐལ་1བཟང་ཆེ།། 

དཔལ་ལྡན་འབྱོར་པ་ཀུན་བྱེད་པ།། 

འཇམ་དཔལ་དཔལ་དང་ལྡན་པའི་མཆོག །༡༥

བྱ་བ་སྒྲུབ་པའི་ཡེ་ཤེས་ཀྱི་ཚིགས་སུ་བཅད་པ་བཅོ་ལྔའོ།།
2
 །། 

མཆོག་སྦྱིན་རྡོ་རྗེ་མཆོག་ཁྱོད་འདུད།། 

ཡང་དག་མཐར་གྱུར་ཁྱོད་ལ་འདུད།། 

སྟོང་ཉིད་སྙིང་པོ་ཁྱོད་ལ་འདུད།། 

སངས་རྒྱས་བྱང་ཆུབ་ཁྱོད་ལ་འདུད།།༡

སངས་རྒྱས་ཆགས་པ་ཁྱོད་ལ་འདུད།། 

སངས་རྒྱས་འདོད་ལ་ཕྱག་འཚལ་འདུད།། 

༡   བསྐལ་ སྣར་པར། 

༢   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།



དེ་བཞིན་གཤེགས་པ་ལྔའི་ཡེ་ཤེས་ཀྱི་བསྟོད་པ་ཚིགས་སུ་བཅད་པ་དང་། སྔགས་འགོད་པ།  81

སངས་རྒྱས་དགྱེས་པ་ཁྱོད་ལ་འདུད།། 

སངས་རྒྱས་རོལ་ལ་ཕྱག་འཚལ་འདུད།།༢ 

སངས་རྒྱས་འཛུམ་པ་ཁྱོད་ལ་འདུད།། 

སངས་རྒྱས་བཞད་ལ་1ཕྱག་འཚལ་འདུད།།2

སངས་རྒྱས་གསུང་བ་ཁྱོད་ལ་འདུད།། 

སངས་རྒྱས་ཐུགས་ལ་ཕྱག་འཚལ་འདུད།།༣ 

དངོས་མེད་ལས་བྱུང་ཁྱོད་ལ་འདུད།། 

སངས་རྒྱས་འབྱུང་བ་ཁྱོད་ལ་འདུད།། 

ནམ་མཁའ་ལས་བྱུང་ཁྱོད་ལ་འདུད།། 

ཡེ་ཤེས་ལས་བྱུང་ཁྱོད་ལ་འདུད།།༤

སྒྱུ་འཕྲུལ་དྲ་བ་ཁྱོད་ལ་འདུད།། 

སངས་རྒྱས་གར་མཛད་ཁྱོད་ལ་འདུད།། 

ཐམས་ཅད་ཐམས་ཅད་ཁྱོད་ལ་འདུད།། 

ཡེ་ཤེས་སྐུ་ཁྱོད་ལ་འདུད་དོ།།༥ 

ཞེས་པ་དེ་བཞིན་གཤེགས་པ་ལྔའི་ཡེ་ཤེས་ཀྱི་བསྟོད་པ་ཚིགས་

སུ་བཅད་པ་ལྔའོ།།
3
 

ཨོཾ སརྦདྷརྨཱབྷཱབསྭབྷཱབབིཤུདྡྷབཛྲཙཀྵུཿ4 ཨ ཨཱ ཨཾ ཨཿ པྲཀྲྀཏིཔརིཤུདྡྷཱཿ སརྦདྷརྨཱཿ ཡདུཏ 

སརྦཏཐཱགཏཛྙཱནཀཱཡསྱ མཉྫུཤྲཱིཔརིཤུདྡྷིཏཱམུཔཱདཱཡེཏི། ཨ ཨཱཿ སརྦཏཐཱགཏཧྲྀདཡ ཧར ཧར ཨོཾ 

༡   སངས་རྒྱས་སྣང་ལ་ སྡེ་པར། སྣར་པར། ལྷ།

༢   ཁྱོད་ལ་འདུད།། པེ་པར། 

༣  ཚིག་ལྷུག་འདི་ཆ་ཚང་མི་སྣང། སྣར་པར། ལྷ། འདིའི་རྗེས་སུ་ཕན་ཡོན་རྗེས་སུ་བསྟན་པ་བཀོད་ཡོད་ཀྱང། རྒྱུན་ལྡན་གྱི་ཆོས་སྤྱོད་འདོན་དཔེ་

 ཁག་ཏུ་མེད་སྟབས་ཟུར་རྒྱན་གཉིས་པར་བཞག་ཡོད།

༤ ཙཀྵུཿ པེའི་ནང་མི་སྣང། རྒྱ་དཔེའི་ནང་དུའང་མ་གསལ།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ། (ཤོང་ལོའ་ིའགྱུར།)82

ཧཱུཾ ཧྲཱིཾ བྷགབན ྄ཛྙཱནམཱུརྟི བཱགཱིཤྭརམཧཱབཱཅ སརྦདྷརྨགགནཱམལ སུཔརིཤུདྡྷདྷརྨདྷཱཏུཛྙཱནགརྦྷ ཨཱཿ། 

སྔགས་འགོད་པའོ།།
1
 

དེ་ནས་དཔལ་ལྡན་རྡོ་རྗེ་འཆང་།། 

དགའ་ཞིང་མགུ་ནས་ཐལ་མོ་སྦྱར།། 

མགོན་པོ་བཅོམ་ལྡན་དེ་བཞིན་གཤེགས།། 

རྫོགས་སངས་རྒྱས་ལ་ཕྱག་འཚལ་ནས།།༡

རྣམ་མང་མགོན་པོ་གཞན་རྣམས་དང་།། 

གསང་དབང་ལག་ན་རྡོ་རྗེ་དེ།། 

ཁྲོ་བོའ་ིརྒྱལ་པོར་བཅས་རྣམས་ཀྱིས།། 

གསང་བསྟོད་ནས་ནི་ཚིག་འདི་གསོལ།།༢

མགོན་པོ་བདག་ཅག་རྗེས་ཡི་རང་།། 

ལེགས་སོ་ལེགས་སོ་ལེགས་པར་གསུངས།། 

བདག་ཅག་ཡང་དག་རྫོགས་པ་ཡི།། 

བྱང་ཆུབ་ཐོབ་པའི་དོན་ཆེན་མཛད།།༣ 

འགྲོ་བ་མགོན་མེད་རྣམས་དང་ནི།། 

རྣམ་གྲོལ་འབྲས་བུ་འཚལ་བ་ཡི།། 

རྣམ་དག་ལེགས་པའི་ལམ་འདི་ནི།། 

སྒྱུ་འཕྲུལ་དྲ་བའི་ཚུལ་བསྟན་པ།།༤

ཟབ་ཅིང་ཡངས་ལ་རྒྱ་ཆེ་བ།། 

དོན་ཆེན་འགྲོ་བའི་དོན་བྱེད་པ།། 

༡   ཚིག་ལྷུག་འདི་མི་སྣང། སྣར་པར། ལྷ།



ཡང་དག་པར་སྤྲོ་བ་ཉེ་བར་བསྡུ་བའི་ཚིགས་སུ་བཅད་པ།  83

སངས་རྒྱས་རྣམས་ཀྱི་ཡུལ་འདི་ནི།། 

རྫོགས་པའི་སངས་རྒྱས་ཀུན་གྱིས་བཤད།།༥ 

འདི་ནི་ཡང་དག་པར་སྤྲོ་བ་ཉེ་བར་བསྡུ་བའི་ཚིགས་སུ་བཅད་པ་

ལྔའོ།།
1
 །། 

འཕགས་པ་རྣལ་འབྱོར་ཆེན་པོའ་ིརྒྱུད་སྒྱུ་འཕྲུལ་དྲ་བ་སྟོང་ཕྲག་བཅུ་དྲུག་པའི་ཏིང་ངེ་འཛིན་

དྲ་བའི་ལེའུ་ལས་ཕྱུང་བ། བཅོམ་ལྡན་འདས་འཇམ་དཔལ་ཡེ་ཤེས་སེམས་དཔའི་དོན་དམ་

པའི་མཚན་ཡང་དག་པར་བརྗོད་པ། བཅོམ་ལྡན་འདས་དེ་བཞིན་གཤེགས་པ་ཤཱཀྱ་ཐུབ་པས་

གསུངས་པ་རྫོགས་སོ།། །།

ཐུན་མོང་དང་ཐུན་མོང་མ་ཡིན་པའི་གསུང་རབ་ཐམས་ཅད་ལ་དབང་འབྱོར་བའི་བདག་ཉིད་

ཆེན་པོ་བླ་མ་དམ་པ་ཆོས་ཀྱི་རྒྱལ་པོའ་ིབཀའ་དྲིན་གྱིས་ཉེ་བར་བསྐྱངས་པ། སྒྲ་སྒྱུར་གྱི་ལོ་ཙཱ་

བ་དགེ་སློང་བློ་གྲོས་བརྟན་པས། བསམ་གཏན་གླིང་གི་དབེན་གནས་སུ་ལེགས་པར་བསྒྱུར་

ཅིང་དག་པར་བྱས་པའོ།། སྔོན་གྱི་སྒྲ་སྒྱུར་ཆེན་པོ་དེ་དག་གིས།། རྒྱུད་འདི་བསྒྱུར་ཅིང་ཀུན་ལ་

གྲགས་ལགས་མོད།། འོན་ཀྱང་སྒྲ་དོན་གཙུག་ལག་ཇི་བཞིན་དུ།། རྒྱུད་འདི་བློ་བརྟན་གཉིས་

པས་ལེགས་པར་བསྒྱུར།། ཟབ་ཅིང་རྒྱ་ཆེ་རྡོ་རྗེ་ཐེག་པ་ཡི།། ངེས་དོན་ཡེ་ཤེས་དོན་གཉེར་སྐྱེས་

བུ་དག །ཆོས་དང་དོན་ལ་ལེགས་པར་མི་རྟོན་པར།། གང་ཟག་ཚིག་འབྲུའི་རྗེས་སུ་མ་འབྲང་

ཞིག །2 །།

༡   ཚིག་ལྷུག་འདི་ཆ་ཚང་མི་སྣང། སྣར་པར། ལྷ།

༢   ཚིགས་བཅད་མཐའ་མ་དེ་མི་སྣང། སྣར་པར། ལྷ།





  ༈ ཕན་ཡོན་རྗེས་སུ་བསྟན་པ།

 (ལོ་ཆེན་འགྱུར།)

༄༅།། ལག་ན་རྡོ་རྗེ་རྡོ་རྗེ་འཆང་། འདི་ནི་བཅོམ་ལྡན་འདས་ཀྱི་ཡེ་ཤེས་སྐུ། དེ་བཞིན་

གཤེགས་པ་ཐམས་ཅད་ཀྱི་ཡེ་ཤེས་ཀྱི་སྐུ། འཇམ་དཔལ་ཡེ་ཤེས་སེམས་དཔའི་ཡོངས་སུ་དག་

པ་ཐུན་མོང་མ་ཡིན་པའི་མིང་ཡང་དག་པར་བརྗོད་པ་ཡིན་ཏེ། ཁྱོད་ཀྱི་དགའ་བ་དང་། དད་པ་

དང་༑ མགུ་བ་ཆེན་པོ་བླ་ན་མེད་པ་བསྐྱེད་པ་དང་། ལུས་དང་ངག་དང་ཡིད་ཀྱི་གསང་བ་ཡོངས་

སུ་དག་པར་བྱ་བ་དང་། ཡོངས་སུ་མ་རྫོགས་པ་དང་། ཡོངས་སུ་དག་པའི་ཕ་རོལ་ཏུ་ཕྱིན་པ་

དང་༑ བསོད་ནམས་དང་ཡེ་ཤེས་ཀྱི་ཚོགས་རྣམས་ཡོངས་སུ་རྫོགས་ཤིང་། ཡོངས་སུ་དག་

པར་བྱ་བ་དང། བླ་ན་མེད་པའི་དོན་མ་རྟོགས་པ་རྟོགས་པར་བྱ་བ་དང་། མ་ཐོབ་པ་ཐོབ་པར་

བྱ་བ་ནས། དེ་བཞིན་གཤེགས་པ་ཐམས་ཅད་ཀྱི་དམ་པའི་ཆོས་ཀྱི་ཚུལ་ཡང་དག་པར་བཟུང་

བའི་ཕྱིར། ངས་བཤད་ཅིང་བསྟན་ཏེ་དགྲོལ་ཞིང་རྣམ་པར་ཕྱེ་ལ་གསལ་བར་བྱས་སོ།། བྱིན་

གྱིས་བརླབ་པར་བྱའོ།། ལག་ན་རྡོ་རྗེ་རྡོ་རྗེ་འཆང་། འདི་ནི་ངས་ཁྱོད་ཀྱི་རྒྱུད་ལ་ཡང་གསང་

སྔགས་ཐམས་ཅད་ཀྱི་ཆོས་ཉིད་བྱིན་གྱིས་བརླབས་ཀྱིས་བྱིན་གྱིས་བརླབས་སོ།། ལག་ན་རྡོ་

རྗེ་རྡོ་རྗེ་འཆང་། གཞན་ཡང་མིང་ཡང་དག་པར་བརྗོད་པ་འདི་ནི་དེ་བཞིན་གཤེགས་པ་ཐམས་

ཅད་ཀྱི་ཤིན་ཏུ་ཡོངས་སུ་དག་ཅིང་ཡོངས་སུ་བྱང་བའི་ཐམས་ཅད་མཁྱེན་པའི་ཡེ་ཤེས་དང་། སྐུ་

དང་གསུང་དང་ཐུགས་ཀྱི་གསང་བར་གྱུར་པའོ།། ཤིན་ཏུ་ཡོངས་སུ་དག་ཅིང་ཤིན་ཏུ་ཡོངས་

སུ་བྱང་བའོ།། དེ་བཞིན་གཤེགས་པ་ཐམས་ཅད་ཀྱི་སངས་རྒྱས་ཀྱི་བྱང་ཆུབ་བོ།། ཡང་དག་

པར་རྫོགས་པའི་སངས་རྒྱས་རྣམས་ཀྱི་མངོན་པར་རྟོགས་པའོ།། བདེ་བར་གཤེགས་པ་རྣམས་

ཀྱི༑ དེ་བཞིན་གཤེགས་པ་ཐམས་ཅད་ཀྱི་ཆོས་ཀྱི་དབྱིངས་བླ་ན་མེད་པ་ཐུགས་སུ་ཆུད་པའོ།། 



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ།86

རྒྱལ་བ་རྣམས་ཀྱི་བདུད་ཀྱི་སྟོབས་ཐམས་ཅད་ཕམ་པར་མཛད་པའོ།། སྟོབས་བཅུ་དང་ལྡན་པ་

རྣམས་ཀྱི་སྟོབས་བཅུའི་སྟོབས་ཉིད་དོ།། ཐམས་ཅད་མཁྱེན་པ་རྣམས་ཀྱི་ཐམས་ཅད་མཁྱེན་པ་

ཉིད་དོ།། སངས་རྒྱས་ཀྱི་ཆོས་ཐམས་ཅད་ཀྱི་ལུང་ངོ་།། སངས་རྒྱས་ཐམས་ཅད་ཀྱི་ཡང་དག་

པར་བསྒྲུབས་པའོ།། བྱང་ཆུབ་སེམས་དཔའ་སེམས་དཔའ་ཆེན་པོ་ཐམས་ཅད་ཀྱི་བསོད་ནམས་

དང་༑ ཡེ་ཤེས་ཀྱི་ཚོགས་ཡོངས་སུ་རྫོགས་པ་དྲི་མ་མེད་ཅིང་ཤིན་ཏུ་རྣམ་པར་དག་པའོ།། ཉན་

ཐོས་དང་རང་སངས་རྒྱས་ཐམས་ཅད་ཀྱི་སྐྱེ་གནས་སོ།། ལྷ་དང་མི་ཐམས་ཅད་ཕུན་སུམ་ཚོགས་

པ་ཐམས་ཅད་ཀྱི་ཞིང་ངོ་།། ཐེག་པ་ཆེན་པོའ་ིགཞིའོ།། བྱང་ཆུབ་སེམས་དཔའི་སྤྱོད་པ་རྣམས་ཀྱི་

འབྱུང་ཁུངས་སོ།། འཕགས་པའི་ལམ་ཐམས་ཅད་ཀྱི་མཐའོ།། རྣམ་པར་གྲོལ་བ་རྣམས་བརྟགས་

པའོ༑༑ ངེས་པར་འབྱུང་བའི་ལམ་སྐྱེ་བའི་གནས་སོ།། དེ་བཞིན་གཤེགས་པའི་གདུང་མི་འཆད་

པའོ༑༑ བྱང་ཆུབ་སེམས་དཔའ་སེམས་དཔའ་ཆེན་པོའ་ིརིགས་དང་རྒྱུད་རབ་ཏུ་འཕེལ་བའོ།། ཕ་

རོལ་རྒོལ་བ་ཐམས་ཅད་ཚར་གཅོད་པའོ།། མུ་སྟེགས་ཅན་ཐམས་ཅད་རྣམ་པར་འཇོམས་པའོ།། 

བདུད་བཞིའི་སྟོབས་ཀྱི་དཔུང་གི་སྡེ་ཕམ་པར་བྱེད་པའོ།། སེམས་ཅན་ཐམས་ཅད་ཡང་དག་

པར་སྡུད་པའོ།། ངེས་པར་འབྱུང་བ་བགྲོད་པ་ཐམས་ཅད་ཀྱི་འཕགས་པའི་ལམ་ཡོངས་སུ་སྨིན་

པའོ༑༑ ཚངས་པའི་བཞི་ལ་གནས་པ་རྣམས་ཀྱི་ཏིང་ངེ་འཛིན་ཏོ།། སེམས་རྩེ་གཅིག་པ་རྣམས་

ཀྱི་བསམ་གཏན་ནོ།། ལུས་དང་ངག་དང་ཡིད་འདུལ་བ་ལ་བརྩོན་པ་རྣམས་ཀྱི་རྣལ་འབྱོར་རོ།། 

ཀུན་ཏུ་སྦྱོར་བ་ཐམས་ཅད་དང་བྲལ་བའོ།། ཉོན་མོངས་པ་དང་ཉེ་བའི་ཉོན་མོངས་པ་ཐམས་ཅད་

སྤོང་བའོ།། སྒྲིབ་པ་ཐམས་ཅད་ཉེ་བར་ཞི་བའོ།། འཆིང་བ་ཐམས་ཅད་ལས་རྣམ་པར་གྲོལ་བའོ།། 

རྫས་ཐམས་ཅད་ལས་ཐར་བའོ།། སེམས་ཀྱི་གཡེང་བ་ཐམས་ཅད་ཞི་བའོ།། འབྱོར་པ་ཐམས་ཅད་

ཀྱི་འབྱུང་གནས་སོ།། རྒུད་པ་ཐམས་ཅད་ཀྱི་རབ་ཏུ་འཇོམས་པའོ།། རྒུད་པ་ཐམས་ཅད་སེལ་

བའོ༑༑  ངན་སོང་གི་སྒོ་ཐམས་ཅད་གཅོད་པའོ།། རྣམ་པར་གྲོལ་བའི་གྲོང་ཁྱེར་གྱི་ལམ་བཟང་

པོའ༑ོ༑  འཁོར་བའི་འཁོར་ལོ་ལ་མི་འཇུག་པའོ།། ཆོས་ཀྱི་འཁོར་ལོ་བསྐོར་བའོ།། དེ་བཞིན་



 87ཕན་ཡོན་རྗེས་སུ་བསྟན་པ་ལོ་ཆེན་གྱི་འགྱུར།

གཤེགས་པའི་བསྟན་པའི་གདུགས་དང་། རྒྱལ་མཚན་དང་བ་དན་བསྒྲེང་བའོ།། དམ་པའི་ཆོས་

སྟོན་པའི་གནས་སོ།། བྱང་ཆུབ་སེམས་དཔའ་གསང་སྔགས་ཀྱི་སྒོའ་ིསྤྱད་པ་སྤྱོད་པ་རྣམས་ཀྱི་

མྱུར་དུ་གྲུབ་པའོ།། བྱང་ཆུབ་སེམས་དཔའ་ཤེས་རབ་ཀྱི་ཕ་རོལ་ཏུ་ཕྱིན་པ་ལ་མངོན་པར་བརྩོན་

པ་རྣམས་ཀྱི་སྒོམ་པ་རྟོགས་པའོ།། གཉིས་སུ་མེད་པའི་སོ་སོར་རྟོགས་པ་བསྒོམ་པ་ལ་མངོན་

པར་བརྩོན་པ་རྣམས་ཀྱི་སྟོང་པ་ཉིད་སོ་སོར་རྟོགས་པའོ།། གཉིས་སུ་མེད་པར་སོ་སོར་རྟོགས་

པར་མངོན་པར་བརྩོན་པ་རྣམས་ཀྱི་རྫོགས་པའོ།། ཕ་རོལ་དུ་ཕྱིན་པ་དང་ཚོགས་ཐམས་ཅད་

ངེས་པར་འགྲུབ་པའོ།། ས་ཐམས་ཅད་ཡོངས་སུ་རྫོགས་པའོ།། འཕགས་པའི་བདེན་པ་བཞི་པོ་

རྣམས་ཡང་དག་པར་འགྲུབ་པའོ།། ཆོས་ཐམས་ཅད་ཀྱི་དྲན་པ་ཉེ་བར་བཞག་པ་བཞི་པོ་རྣམས་

ཀྱི་སེམས་རྩེ་གཅིག་སོ་སོར་རྟོགས་པའོ།། མཚན་ཡང་དག་པར་བརྗོད་པ་འདི་ནི་སངས་རྒྱས་

ཀྱི་ཡོན་ཏན་ཐམས་ཅད་ཀྱི་བར་དུ་ཡང་ཡོངས་སུ་རྫོགས་པར་བྱེད་པའོ།།

  ལག་ན་རྡོ་རྗེ་རྡོ་རྗེ་འཆང་། གཞན་ཡང་མིང་ཡང་དག་པར་བརྗོད་པ་འདི་ནི་སེམས་

ཅན་ཐམས་ཅད་ཀྱི་ལུས་དང་ངག་དང་ཡིད་ལས་ཀུན་ཏུ་སྤྱོད་པའི་སྡིག་པ་མ་ལུས་པ་རབ་ཏུ་ཞི་

བར་བྱེད་པའོ།། སེམས་ཅན་ཐམས་ཅད་ཀྱི་ངན་སོང་ཐམས་ཅད་རྣམ་པར་སྦྱོང་བའོ།། ངན་འགྲོ་

ཐམས་ཅད་བཟློག་པའོ།། ལས་ཀྱི་སྒྲིབ་པ་ཐམས་ཅད་ཡང་དག་པར་གཅོད་པའོ།། མི་ཁོམ་པ་

ཐམས་ཅད་ཀྱི་སྐྱེ་བའི་རྒྱུན་མི་སྐྱེ་བར་བྱེད་པའོ།། འཇིགས་པ་ཆེན་པོ་བརྒྱད་ཞི་བར་བྱེད་པའོ།། 

རྨི་ལམ་ངན་པ་ཐམས་ཅད་ངེས་པར་འཇིག་པར་བྱེད་པའོ།། ལྟས་ངན་པ་ཐམས་ཅད་ངེས་པར་

སེལ་བའོ།། ལྟས་ངན་པ་དང་དགྲ་བགེགས་ཐམས་ཅད་རྣམ་པར་ཞི་བར་བྱེད་པའོ།། བདུད་ཀྱི་

དགྲའི་ལས་ཐམས་ཅད་རིང་དུ་སྤོང་བར་བྱེད་པའོ།། དགེ་བའི་རྩ་བ་དང་བསོད་ནམས་ཐམས་

ཅད་འཕེལ་བར་བྱེད་པའོ།། ཚུལ་བཞིན་མ་ཡིན་པའི་ཡིད་ལ་བྱེད་པ་ཐམས་ཅད་མི་སྐྱེ་བར་

བྱེད་པའོ།། རྒྱགས་པ་དང་ང་རྒྱལ་དང་དྲེགས་པ་དང་ངར་འཛིན་པ་མ་ལུས་པར་འཇོམས་པར་

བྱེད་པའོ།། སྡུག་བསྔལ་བ་དང་། ཡིད་མི་བདེ་བ་ཐམས་ཅད་མི་སྐྱེ་བར་བྱེད་པའོ།། དེ་བཞིན་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ།88

གཤེགས་པ་ཐམས་ཅད་ཀྱི་སྙིང་པོར་འགྱུར་བའོ།། བྱང་ཆུབ་སེམས་དཔའ་ཐམས་ཅད་ཀྱི་གསང་

བར་འགྱུར་བའོ།། ཉན་ཐོས་དང་རང་སངས་རྒྱས་ཐམས་ཅད་ཀྱི་གསང་ཆེན་དུ་གྱུར་པའོ།། ཕྱག་

རྒྱ་དང་གསང་སྔགས་ཐམས་ཅད་དུ་གྱུར་པའོ།། ཆོས་ཐམས་ཅད་བརྗོད་དུ་མེད་པར་སྨྲ་བ་རྣམས་

ཀྱི་དྲན་པ་དང་ཤེས་བཞིན་ཡང་དག་པར་བསྐྱེད་པའོ།། བླ་ན་མེད་པའི་ཤེས་རབ་བསྐྱེད་པ་དང་། 

ཡིད་གཞུངས་པར་བྱེད་པའོ།། ནད་མེད་པ་དང་། སྟོབས་དང་དབང་ཕྱུག་ཕུན་སུམ་ཚོགས་པར་

བྱེད་པའོ།། དཔལ་དང་དགེ་བ་དང་ཞི་བ་དང་ལེགས་པ་རབ་ཏུ་འཕེལ་བར་བྱེད་པའོ།། གྲགས་

པ་དང་སྙན་པ་དང་། ཚིགས་སུ་བཅད་པ་དང་། བསྟོད་པ་དང་གྲགས་པར་བྱེད་པའོ།། ནད་དང་

འཇིགས་པ་ཆེན་པོ་ཐམས་ཅད་རབ་ཏུ་ཞི་བར་བྱེད་པའོ།། ཤིན་ཏུ་དག་པ་རྣམས་ཀྱི་ཡང་ཤིན་

ཏུ་དག་པའོ།། ཤིན་ཏུ་དག་བྱེད་རྣམས་ཀྱི་ཡང་ཤིན་ཏུ་དག་བྱེད་དོ།། རབ་ཏུ་བྱང་བ་རྣམས་ཀྱི་

ཡང་རབ་ཏུ་བྱང་བའོ།། རབ་ཏུ་བཀྲ་ཤིས་པ་རྣམས་ཀྱི་ཡང་རབ་ཏུ་བཀྲ་ཤིས་པའོ།། སྐྱབས་

འདོད་པ་རྣམས་ཀྱི་ཡང་སྐྱབས་སོ།། གནས་མེད་པ་རྣམས་ཀྱི་ཡང་གནས་སོ།། སྐྱོབ་པ་འདོད་

པ་རྣམས་ཀྱི་ཡང་སྐྱོབ་པའོ།། དཔུང་གཉེན་འདོད་པ་རྣམས་ཀྱི་ཡང་དཔུང་གཉེན་ནོ།། གླིང་

འདོད་པ་རྣམས་ཀྱི་གླིང་ངོ།། རྟེན་འདོད་པ་རྣམས་ཀྱི་རྟེན་བླ་ན་མེད་པའོ།། སྲིད་པའི་རྒྱ་མཚོའི་

ཕ་རོལ་དུ་འགྲོ་བ་རྣམས་ཀྱི་གྲུའོ།། ནད་ཐམས་ཅད་སེལ་བར་བྱེད་པའི་སྨན་གྱི་རྒྱལ་པོའ།ོ། བླང་

བྱ་དང་དོར་བྱའི་དངོས་པོ་བྱེ་བྲག་ཕྱེད་པའི་ཤེས་རབ་ཉིད་དོ།། ལྟ་བ་ངན་པའི་མུན་ནག་ཐམས་

ཅད་ཡང་དག་པར་སེལ་བར་བྱེད་པའི་ཡེ་ཤེས་ཀྱི་སྣང་བའོ།། སེམས་ཅན་ཐམས་ཅད་ཀྱི་སེམས་

ཀྱི་བསམ་པ་ཇི་ལྟ་བ་བཞིན་དུ་ཡོངས་སུ་རྫོགས་པར་བྱེད་པའི་ཡིད་བཞིན་གྱི་ནོར་བུ་ལྟ་བུའོ།། 

འཇམ་དཔལ་ཡེ་ཤེས་ཀྱི་སྐུ་ཐོབ་པར་བྱ་བའི་ཐམས་ཅད་མཁྱེན་པའི་ཡེ་ཤེས་སོ།། སྤྱན་ལྔ་ཐོབ་

པར་བྱ་བའི་ཡེ་ཤེས་མཐོང་བ་ཡོངས་སུ་ཐོབ་པའོ།། ཟང་ཟིང་དང་མི་འཇིགས་པ་དང་ཆོས་ཀྱི་

སྦྱིན་པ་གཏོང་བའི་ཕྱིར་ཕ་རོལ་ཏུ་ཕྱིན་པ་དྲུག་ཡོངས་སུ་རྫོགས་པའོ།། བསོད་ནམས་དང་ཡེ་

ཤེས་ཀྱི་ཚོགས་དང་ཏིང་ངེ་འཛིན་ཡོངས་སུ་རྫོགས་པའི་ཕྱིར་ས་བཅུ་ཡོངས་སུ་རྫོགས་པའོ།། 



 89ཕན་ཡོན་རྗེས་སུ་བསྟན་པ་ལོ་ཆེན་གྱི་འགྱུར།

ཆོས་ཉིད་དང་བྲལ་བའི་ཕྱིར་གཉིས་སུ་མེད་པའི་ཆོས་ཉིད་དོ།། སྒྲོ་བཏགས་པ་མེད་པའི་ཕྱིར་དེ་

བཞིན་ཉིད་དང་གཞན་མ་ཡིན་པའི་ཆོས་ཉིད་དོ།། དེ་བཞིན་གཤེགས་པའི་ཡོངས་སུ་དག་པའི་ངོ་

བོ་ཉིད་ཡིན་པའི་མཐའི་རང་བཞིན་ཉིད་དོ།། ལྟ་བ་ངན་པའི་ཚང་ཚིང་བརྒྱ་སྟོང་མ་ལུས་པ་སེལ་

བའི་ཕྱིར་རྣམ་པ་ཐམས་ཅད་རྣམ་པ་མེད་པ་སྟོང་པ་ཉིད་ཀྱི་རང་བཞིན་ཉིད་དོ།། མཚན་ཡང་དག་

པར་བརྗོད་པ་འདི་ནི་འདི་ལྟ་སྟེ། གཉིས་སུ་མེད་པའི་ཆོས་ཉིད་ཀྱི་དོན་གྱི་མཚན་ཡང་དག་པར་

འཛིན་པ་སྟོན་པའི་ཕྱིར་ཆོས་ཐམས་ཅད་བརྗོད་དུ་མེད་པའི་རང་བཞིན་ཉིད་དོ།།

  ལག་ན་རྡོ་རྗེ་རྡོ་རྗེ་འཆང་། གཞན་ཡང་རིགས་ཀྱི་བུའམ་རིགས་ཀྱི་བུ་མོ་གསང་

སྔགས་ཀྱི་སྒོའ་ིསྤྱད་པ་སྤྱོད་པ་གང་ལ་ལ། བཅོམ་ལྡན་འདས་འཇམ་དཔལ་ཡེ་ཤེས་སེམས་

དཔའ་དེ་བཞིན་གཤེགས་པ་ཐམས་ཅད་ཀྱི་ཐམས་ཅད་མཁྱེན་པའི་ཡེ་ཤེས་སྐུ། གཉིས་སུ་མེད་

པའི་དོན་དམ་པའི་མཚན་ཡང་དག་པར་བརྗོད་པ་མཚན་གྱི་གཙུག་གི་ནོར་བུ་འདི་ཐམས་ཅད་

ཡོངས་སུ་རྫོགས་པ་དང་། མ་ཉམས་ཤིང་ལྷག་ཆད་མེད་པར་ཚིགས་སུ་བཅད་པའི་ཚིག་དང་། 

ཡིག་འབྲུ་འདི་དག་ཉིད་ཀྱིས་ཉིན་གཅིག་བཞིན་དུས་གསུམ་དུ་འཆང་བ་དང་། ཀློག་པ་དང་ཀུན་

ཆུབ་པར་བྱེད་པ་དང་། ཚུལ་བཞིན་དུ་ཡིད་ལ་བྱེད་པ་དང་། གཞན་དག་ལ་ཡང་དམ་ཚིག་བཞིན་

དུ་ཇི་ལྟ་བ་བཞིན་དུ་སྟོན་པ་དང་། མིང་གི་དོན་གང་ཡང་རུང་བ་རེ་རེ་ནས་ཀྱང་འཇམ་དཔལ་ཡེ་

ཤེས་སེམས་པའི་སྐུ་དམིགས་ཏེ་ཀུན་ནས་སྒོའ་ིགནས་པས་གནས་པ་དང་། ཆོས་ཐམས་ཅད་

རྟོགས་པའི་མཆོག་རྙོག་པ་མེད་པའི་དད་པ་དང་ལྡན་བཞིན་པ་དང་། མོས་པ་དང་། དེ་ཁོ་ན་

ཉིད་ཡིད་ལ་བྱེད་པས། སེམས་རྩེ་གཅིག་ཏུ་སྒོམ་པ་དེ་ལ་ནི། དུས་གསུམ་གྱི་དུས་མེད་པ་དང་

ལྡན་པའི་སངས་རྒྱས་དང་བྱང་ཆུབ་སེམས་དཔའ་ཐམས་ཅད་འདུས་ཏེ་གཤེགས་ནས། ཆོས་ཀྱི་

སྒོ་ཐམས་ཅད་སྟོན་པར་མཛད་དེ། སྐུ་ཡང་སྟོན་ཏོ།། སངས་རྒྱས་དང་བྱང་ཆུབ་སེམས་དཔའ་

ཐམས་ཅད་ཀྱིས་བྱིན་གྱིས་རློབ་པར་མཛད་དེ། སྐུ་དང་གསུང་དང་ཐུགས་ཐམས་ཅད་ཀྱིས་དེའི་

རྒྱུད་ལ་ཡང་དག་པར་བྱིན་གྱིས་རློབ་བོ།། སངས་རྒྱས་དང་བྱང་ཆུབ་སེམས་དཔའ་ཐམས་ཅད་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ།90

ཀྱིས་ཕན་གདགས་པས་ཕན་འདོགས་པར་མཛད་དོ།། ཆོས་ཐམས་ཅད་ལ་མི་འཇིགས་པ་ཡང་

གྲུབ་པར་མཛད་དོ།། དགྲ་བཅོམ་པ་དང་ཉན་ཐོས་དང་རང་སངས་རྒྱས་ཐམས་ཅད་དང་འཕགས་

པའི་ཆོས་ལ་སྡུག་པར་འཛིན་པའི་བསམས་པས་བདག་ཉིད་ཀྱི་དངོས་པོ་ཡང་ཉེ་བར་སྟོན་པར་

མཛད་དོ།། མ་རུངས་པ་འདུལ་བའི་ཁྲོ་བོའ་ིརྒྱལ་པོ་རྣམས་དང་། རྡོ་རྗེ་འཆང་ཆེན་པོ་ལ་སོགས་

པ་འགྲོ་བ་ཡོངས་སུ་སྐྱོབ་པ་རྣམས་སྤྲུལ་པའི་སྐུ་སྣ་ཚོགས་ཀྱི་མདངས་དང་། སྟོབས་དང་གཟི་

བརྗིད་ཟིལ་གྱིས་མི་ནོན་པ་དང་། གསང་སྔགས་དང་། ཕྱག་རྒྱ་དང་། མངོན་པར་རྟོགས་པ་དང། 

དཀྱིལ་འཁོར་ཐམས་ཅད་སྒྲུབ་པར་བྱེད་པའོ།། གསང་སྔགས་དང་རིག་སྔགས་ཀྱི་རྒྱལ་མོ་མ་

ལུས་པ་དང་། བགེགས་དང་། ལོག་འདྲེན་དང་། བདུད་ཀྱི་དགྲ་དང་ཕྱིར་བཟློག་པ་དང་། གཞན་

གྱིས་མི་ཐུབ་པ་ཐམས་ཅད་ཀྱང་ཉིན་མཚན་བཅས་པར་སྐད་ཅིག་རེ་རེ་ལ་སྤྱོད་ལམ་ཐམས་ཅད་

དུ་བསྲུང་བ་དང་། སྐྱོབ་པ་དང་། སྦེད་པར་བྱེད་དོ།། ཚངས་པ་དང་། དབང་པོ་དང་ཉེ་དབང་པོ་

དང་༑ དྲག་པོ་དང་མཚན་པོ་ཆེ་དང་། ཀུན་འགྱེད་གཞོན་ནུ་དང་། དབང་ཕྱུག་ཆེན་པོ་དང་། སྨིན་

དྲུག་གི་བུ་དང་། ནག་པོ་ཆེན་པོ་དང་། དགའ་བྱེད་དབང་ཕྱུག་དང་། གཤིན་རྗེ་དང་། ཆུ་ལྷ་དང་། 

ཀུ་བེ་ར་དང་། འཕྲོག་མ་དང་། ཕྱོགས་བཅུའི་འཇིག་རྟེན་སྐྱོང་བ་གང་ཡིན་པ་དེ་དག་ཀྱང་། རྟག་

ཏུ་རྒྱུན་མི་འཆད་པར་ཉིན་མཚན་བཅས་པར་འགྲོ་ཡང་རུང་། འགྲེང་ཡང་རུང་། འདུག་ཀྱང་རུང་། 

ཉལ་ཀྱང་རུང་། གཉིད་ལོག་ཀྱང་རུང་། མ་ལོག་ཀྱང་རུང་བའི། བསྲུང་བ་དང་། སྐྱོབ་པ་དང་། 

སྦེད་པར་བྱེད་པར་འགྱུར་རོ།། མཉམ་པར་མ་གཞག་ཀྱང་རུང་། གཅིག་པུར་འདུག་ཀྱང་རུང། 

སྐྱེ་བོ་མང་པོའ་ིནང་ན་འདུག་ཀྱང་རུང་། གྲོང་དང་གྲོང་ཁྱེར་དང་། གྲོང་བརྡལ་དང་། ལྗོངས་དང་། 

ཡུལ་འཁོར་དང་། རྒྱལ་པོའ་ིཕོ་བྲང་ན་འདུག་ཀྱང་རུང་། སྒོ་ཁང་དང་། ཁྲི་མལ་དང་། སྲང་དང་། 

བཞི་མདོ་དང་། སུམ་མདོ་དང་། གྲོང་བར་དང་། ཚོང་ཁང་ན་འདུག་ཀྱང་རུང་། ཁང་སྟོང་དང་རི་

དང་ཆུ་ཀླུང་དང་། ཚལ་དང་། ནགས་ཚང་ཚིང་ན་འདུག་ཀྱང་རུང་། གཙང་སྦྲ་མ་བྱས་པ་དང། 

ར་རོ་བ་དང་། བག་མེད་པར་འདུག་ཀྱང་རུང་སྟེ། རྟག་ཏུ་རྣམ་པ་ཐམས་ཅད་དུ་ཅིའི་སྒོ་ནས་ཀྱང་



 91ཕན་ཡོན་རྗེས་སུ་བསྟན་པ་ལོ་ཆེན་གྱི་འགྱུར།

མཆོག་ཏུ་བསྲུང་བ་དང་། སྐྱོབ་པ་དང་། སྦེད་པ་བྱེད་དོ།། ཉིན་མཚན་དུ་མཆོག་ཏུ་ཡང་བདེ་

ལེགས་སུ་འགྱུར་བར་བྱེད་དོ།། གང་ཡང་ལྷ་དང་ཀླུ་དང་གནོད་སྦྱིན་དང་། དྲི་ཟ་དང་། ལྷ་མ་

ཡིན་དང་། ནམ་མཁའ་ལྡིང་དང་། མིའམ་ཅི་དང་། ལྟོ་འཕྱེ་ཆེན་པོ་དང་། མི་དང་མི་མ་ཡིན་པ་

གཞན་དག་དང་། གཟའ་དང་རྒྱུ་སྐར་དང་། མ་མོ་རྣམས་དང་། ཚོགས་ཀྱི་བདག་པོ་གཞན་དག་

ཀྱང་༑ མ་མོ་བདུན་པོ་གང་ཡིན་པ་རྣམས་དང་། གནོད་སྦྱིན་མོ་རྣམས་དང་། སྲིན་མོ་དང་། ཤ་

ཟ་མོ་གང་ཡིན་པ་དེ་དག་ཐམས་ཅད་ཀྱང་འདུ་ཞིང་། གཅིག་ཏུ་འཐུན་པར་ཡོངས་སུ་རྫོགས་པའི་

དཔུང་དང་བཅས། འཁོར་དང་བཅས་པས་བསྲུང་བ་དང་། སྐྱོབ་པ་དང་། སྦེད་པ་ཐམས་ཅད་བྱེད་

པར་འགྱུར་རོ།། མདངས་དང་། སྟོབས་དང་། གཟི་བརྗིད་མཆོག་ཀྱང་དེའི་ལུས་འཛུད་པར་བྱེད་

དོ༑༑ ནད་མེད་པ་དང་། སྟོབས་དང་། ཚེ་ནུར་བ་ཡང་སྒྲུབ་པར་བྱེད་དོ།།

   ལག་ན་རྡོ་རྗེ་རྡོ་རྗེ་འཆང་། གཞན་ཡང་མིང་གི་གཙུག་གི་ནོར་བུ་འདི། གང་གིས་

ཉིན་གཅིག་བཞིན་དུ་དུས་གསུམ་དུ་མཉམ་པར་ཡིད་དམ་དུ་ལན་གསུམ་དུ་ཁ་དོན་དུ་འདོན་ཏམ། 

གླེགས་བམ་དུ་བྱས་པ་ཀློག་ཅིང་འདོན་ལ། བཅོམ་ལྡན་འདས་འཇམ་དཔལ་ཡེ་ཤེས་སེམས་

དཔའི་གཟུགས་ཡིད་ལ་དམིགས་ཤིང་། གཟུགས་འཐུན་པར་དམིགས་ཏེ། དེའི་གཟུགས་དང་

འཐུན་པར་བསམ་གཏན་བྱེད་པ་ནི། འདུལ་བའི་དབང་གིས་རིང་པོར་མི་ཐོགས་པར་དེ་ཉིད་ཀྱི་

སྤྲུལ་པའི་གཟུགས་ཀྱི་ལུས་མཐོང་བར་འགྱུར་རོ།། སངས་རྒྱས་དང་བྱང་ཆུབ་སེམས་དཔའ་

ཐམས་ཅད་ཀྱི་གཟུགས་ཀྱི་སྐུ་རྣམ་པ་སྣ་ཚོགས་དང་ལྡན་པ། ནམ་མཁའི་དཀྱིལ་ན་བཞུགས་པ་

མཐོང་བར་འགྱུར་རོ།། སེམས་ཅན་ཆེན་པོ་དེ་ནི་ནམས་ཀྱང་ཇི་ལྟར་འགྱུར་ཀྱང་། ངན་སོང་དུ་

ལྟུང་བར་མི་འགྱུར་རོ།། རིགས་ངན་དུ་སྐྱེ་བར་མི་འགྱུར་རོ།། དབང་པོ་མ་ཚང་བར་མི་འགྱུར་

རོ༑༑ ལོག་པར་ལྟ་བ་དང་། ལྟ་བ་ངན་པའི་རིགས་སུ་སྐྱེ་བར་མི་འགྱུར་རོ།། སངས་རྒྱས་མི་

བཞུགས་པའི་སངས་རྒྱས་ཀྱི་ཞིང་དུ་སྐྱེ་བར་མི་འགྱུར་རོ།། སངས་རྒྱས་བཞུགས་ན་ཡང་དེས་

བསྟན་པའི་ཆོས་སྤོང་བ་དང་། སྐོལ་བར་མི་འགྱུར་རོ།། ལྷ་ཚེ་རིང་པོའ་ིརྣམས་ཀྱི་ནང་དུ་སྐྱེ་བར་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ།92

མི་འགྱུར་རོ།། མུ་གེ་དང་ནད་དང་མཚོན་གྱི་བསྐལ་པའི་ནང་དུ་ཡང་སྐྱེ་བར་མི་འགྱུར་རོ།། རྒྱལ་

པོ་དང་དགྲ་དང་ཆོམ་རྐུན་གྱི་འཇིགས་པ་ཡང་འབྱུང་བར་མི་འགྱུར་རོ།། ཇི་ནས་ཀྱང་དམན་པ་

དང་༑ དབུལ་བའི་འཇིགས་པ་ཡང་འབྱུང་བར་མི་འགྱུར་རོ།། དྲི་ངས་དང་སྐུར་བ་དང་། སྨད་

པ་དང་། མི་སྙན་པ་དང་། གཏམ་ངན་གྱི་འཇིགས་པ་ཡང་འབྱུང་བར་མི་འགྱུར་རོ།། རྒྱུད་དང་

རུས་དང་རིགས་བཟང་པོ་དང་ཡང་ལྡན་པར་འགྱུར་རོ།། ཀུན་ནས་མཛེས་པ་དང་གཟུགས་དང་

ཁ་དོག་དང་ཡང་ལྡན་པར་འགྱུར་རོ།། འཇིག་རྟེན་པ་རྣམས་ལ་སྡུག་པ་དང་། ཡིད་དུ་འོང་བ་

དང་༑ འགྲོགས་ན་བདེ་བ་དང་། མཐོང་ན་དགའ་བར་ཡང་འགྱུར་རོ།། འཇིག་རྟེན་པ་རྣམས་ལ་

མཛེས་པ་དང་། སྐལ་བ་དང་ལྡན་པ་དང་། ཚིག་བཙུན་པར་ཡང་འགྱུར་རོ།། གང་དང་གང་དུ་

སྐྱེས་པ་དེ་དང་དེར་ཡང་ཚེ་རབས་དྲན་པར་འགྱུར་རོ།། ལོངས་སྤྱོད་ཀྱི་གཞི་ཆེ་བ་དང་། འཁོར་

མང་བ་དང་། ལོངས་སྤྱོད་ཀྱི་གཞི་མི་ཟད་པ་དང་། འཁོར་མི་ཟད་པར་ཡང་འགྱུར་རོ།། སེམས་

ཅན་ཐམས་ཅད་ཀྱི་མཆོག་དང་། ཡོན་ཏན་མཆོག་དང་ལྡན་པར་ཡང་འགྱུར་རོ།། བསྟན་བཅོས་

ཐམས་ཅད་ལ་འཇིགས་པ་མེད་པ་དང་། སྨྲ་མཁས་པར་ཡང་འགྱུར་རོ།། མི་བླུན་པ་དང་། ཚིག་

གསལ་བ་དང་། སྒྲིན་པོར་ཡང་འགྱུར་རོ།། ཤེས་ཉེན་ཅན་དང་། ལེ་ལོ་མེད་པ་དང་། ཆོག་ཤེས་

པ་དང་། ནོར་མང་བ་དང་། སྲེད་པ་མེད་པར་ཡང་འགྱུར་རོ།། སེམས་ཅན་ཐམས་ཅད་ཀྱི་མཆོག་

ཏུ་ཡིད་བརྟན་པ་བྱ་བ་དང་། སློབ་དཔོན་དང་བླ་མར་བཀུར་བར་ཡང་འགྱུར་རོ།། དེས་སྔོན་མ་

ཐོས་པའི་བཟོ་དང་། རང་བཞིན་གྱིས་ཕ་རོལ་དུ་ཕྱིན་པ་དྲུག་གི་ཡོན་ཏན་དང་ལྡན་པར་འགྱུར་

རོ༑༑ ཚངས་པའི་གནས་བཞི་ལ་གནས་པར་འགྱུར་རོ།། དྲན་པ་དང་། ཤེས་བཞིན་དང་ཐབས་

དང་༑ སྟོབས་དང་སྨོན་ལམ་དང་། ཡེ་ཤེས་དང་ཡང་ལྡན་པར་འགྱུར་རོ།། སྒྱུ་རྩལ་དང་མངོན་

པར་ཤེས་པའི་ཤེས་པ་དང་། བསྟན་བཅོས་ཐམས་ཅད་ཀྱང་དོན་དང་ཡི་གེའི་སྒོ་ནས་ཤེས་པར་

འགྱུར་རོ།། ཚུལ་ཁྲིམས་དང་། འཚོ་བ་དང་། ཀུན་ཏུ་སྤྱོད་པ་ཤིན་ཏུ་ཡོངས་སུ་དག་པར་སྤྱོད་པ་

དང་༑ ལེགས་པར་རབ་ཏུ་འབྱུང་བ་དང་། ལེགས་པར་བསྙེན་པར་རྫོགས་པར་ཡང་འགྱུར་རོ།། 



 93ཕན་ཡོན་རྗེས་སུ་བསྟན་པ་ལོ་ཆེན་གྱི་འགྱུར།

ཐམས་ཅད་མཁྱེན་པ་ཉིད་ཀྱི་བྱང་ཆུབ་ཀྱི་སེམས་ཀྱང་མི་བརྗེད་པར་འགྱུར་རོ།། ཉན་ཐོས་དང་། 

དགྲ་བཅོམ་པ་དང་། རང་སངས་རྒྱས་ཀྱི་ཉེས་པ་ལ་ནམ་ཡང་འཇུག་པར་མི་འགྱུར་རོ།།

   ལག་ན་རྡོ་རྗེ་རྡོ་རྗེ་འཆང་། དེ་ལྟར་ཡོན་ཏན་དཔག་ཏུ་མེད་པ་དང་ཡང་ལྡན་པར་

འགྱུར་རོ།། རྣམ་པ་དེ་ལྟ་བུའི་ཡོན་ཏན་དཔག་ཏུ་མེད་པ་གཞན་དང་ཡང་ལྡན་པར་འགྱུར་རོ།། 

ལག་ན་རྡོ་རྗེ་རྡོ་རྗེ་འཆང་། དོན་དམ་པའི་མིང་ཡང་དག་པར་བརྗོད་པ་འདི། ཡང་དག་པར་

འཛིན་པའི་སྐྱེས་བུ་གང་ཟག་དེ་ནི་བསོད་ནམས་དང་ཡེ་ཤེས་ཀྱི་ཚོགས་ཡང་དག་པར་བསགས་

ཤིང་༑ སངས་རྒྱས་ཀྱི་ཡོན་ཏན་རྣམས་ཤིན་ཏུ་མྱུར་དུ་བསྒྲུབས་ནས། རིང་པོར་མི་ཐོགས་པར་

བླ་ན་མེད་པ་ཡང་དག་པར་རྫོགས་པའི་བྱང་ཆུབ་ཏུ་མངོན་པར་རྫོགས་པར་འཚང་རྒྱ་བར་འགྱུར་

ཏེ༑ བསྐལ་པ་མང་པོར་ཡོངས་སུ་མྱ་ངན་ལས་འདའ་བའི་ཆོས་སུ་མི་འགྱུར་བར་སེམས་ཅན་

ཐམས་ཅད་ལ། བླ་ན་མེད་པའི་ཆོས་སྟོན་པ། ཕྱོགས་བཅུར་དམ་པའི་ཆོས་ཀྱི་རྔ་སྒྲ་ཆེན་པོ་རྒྱུན་

མི་འཆད་པར་སྒྲོགས་པའི་ཆོས་ཀྱི་རྒྱལ་པོ་ཆེན་པོར་འགྱུར་རོ།། ཕན་ཡོན་རྗེས་སུ་བསྟན་པའི་

ལེའུ་སྟེ་བཅུ་གཉིས་པའོ།། །།

        



 



༈ ཕན་ཡོན་རྗེས་སུ་བསྟན་པ།

 (ཤོང་འགྱུར།)

༄༅།། ལག་ན་རྡོ་རྗེ་རྡོ་རྗེ་འཆང་། འདི་ནི་བཅོམ་ལྡན་འདས་ཀྱི་ཡེ་ཤེས་ཀྱི་སྐུ་དང་། དེ་བཞིན་

གཤེགས་པ་ཐམས་ཅད་ཀྱི་ཡེ་ཤེས་ཀྱི་སྐུ་དང་། འཇམ་དཔལ་ཡེ་ཤེས་སེམས་དཔའི་མ་འདྲེས་

པ་ཡོངས་སུ་དག་པའི་མཚན་ཡང་དག་པར་བརྗོད་པའོ།། ཁྱོད་ཀྱི་བླ་ན་མེད་པའི་དགའ་བ་དང་

རབ་ཏུ་དང་བ་དང་། མགུ་བ་ཆེན་པོ་ཡང་དག་པར་བསྐྱེད་པའི་དོན་དང་། སྐུ་དང་གསུང་དང་

ཐུགས་ཀྱི་གསང་བ་ཡོངས་སུ་དག་པའི་ཕྱིར་དང་། ཡོངས་སུ་མ་རྫོགས་པ་དང་། ཡོངས་སུ་

མ་དག་པའི་ས་དང་། ཕ་རོལ་ཏུ་ཕྱིན་པ་དང་། བསོད་ནམས་དང་ཡེ་ཤེས་ཀྱི་ཚོགས་ཡོངས་སུ་

རྫོགས་པ་དང་། ཡོངས་སུ་དག་པའི་ཕྱིར་དང་། བླ་ན་མེད་པའི་དོན་ལྷག་པར་མ་རྟོགས་པ་ལྷག་

པར་རྟོགས་པའི་ཕྱིར་དང་། མ་ཐོབ་པ་ཐོབ་པའི་ཕྱིར་དང་། ཇི་སྲིད་དེ་བཞིན་གཤེགས་པ་ཐམས་

ཅད་ཀྱི་དམ་པའི་ཆོས་ཀྱི་ཚུལ་ཡང་དག་པར་གཟུང་བའི་དོན་དུ་ཡང་། བདག་གིས་བསྟན་པ་

དང་༑ ཡང་དག་པར་རབ་ཏུ་བཤད་པ་དང་། རྣམ་པར་བཀྲོལ་བ་དང་། རྣམ་པར་ཕྱེ་བ་དང་། རབ་

ཏུ་གསལ་བར་བྱས་པ་དང་། བྱིན་གྱིས་བརླབས་པའོ།། ལག་ན་རྡོ་རྗེ་རྡོ་རྗེ་འཆང་འདི་ནི་ངས་

ཁྱོད་ཀྱི་རྒྱུད་ལ་སྔགས་ཀྱི་ཆོས་ཉིད་ཐམས་ཅད་ཀྱི་བྱིན་གྱིས་བརླབས་ཀྱིས་བྱིན་གྱིས་བརླབས་

པའོ༑༑ འདི་ནི་འཁོར་ལོ་དང་པོའ་ིརྗེས་སུ་བསྔགས་པའོ།།

  གཞན་ཡང་ལག་ན་རྡོ་རྗེ་རྡོ་རྗེ་འཆང་། མཚན་ཡང་དག་པར་བརྗོད་པ་འདི་ནི་ཤིན་

ཏུ་ཡོངས་སུ་དག་པ། ཡོངས་སུ་བྱང་བ་ཐམས་ཅད་མཁྱེན་པའི་ཡེ་ཤེས་དང་སྐུ་དང་གསུང་

དང་ཐུགས་ཀྱི་གསང་བར་གྱུར་པའོ།། དེ་བཞིན་གཤེགས་པ་ཐམས་ཅད་ཀྱི་སངས་རྒྱས་ཀྱི་

བྱང་ཆུབ་བོ།། ཡང་དག་པར་རྫོགས་པའི་སངས་རྒྱས་རྣམས་ཀྱི་མངོན་པར་རྟོགས་པའོ།། དེ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ།96

བཞིན་གཤེགས་པ་ཐམས་ཅད་ཀྱི་བླ་ན་མེད་པའོ།། བདེ་བར་གཤེགས་པ་ཐམས་ཅད་ཀྱི་ཆོས་

ཀྱི་དབྱིངས་རྟོགས་པའོ།། རྒྱལ་བ་རྣམས་ཀྱི་བདུད་ཀྱི་སྟོབས་ཐམས་ཅད་ཕམ་པར་བྱེད་པའོ།། 

སྟོབས་བཅུ་དང་ལྡན་པ་ཐམས་ཅད་ཀྱི་སྟོབས་བཅུའི་སྟོབས་སུ་གྱུར་པའོ།། ཐམས་ཅད་མཁྱེན་

པའི་ཡེ་ཤེས་རྣམས་ཀྱི་ཐམས་ཅད་མཁྱེན་པའོ།། ཆོས་ཐམས་ཅད་ཀྱི་ལུང་ངོ་།། སངས་རྒྱས་

ཐམས་ཅད་ཀྱི་ཡང་དག་པར་ཀུན་ཆུབ་པའོ།། བྱང་ཆུབ་སེམས་དཔའ་སེམས་དཔའ་ཆེན་པོ་

ཐམས་ཅད་ཀྱི་དྲི་མ་མེད་པ་ཤིན་ཏུ་ཡོངས་སུ་དག་པ། བསོད་ནམས་དང་ཡེ་ཤེས་ཀྱི་ཚོགས་

ཡོངས་སུ་རྫོགས་པའོ།། ཉན་ཐོས་དང་རང་སངས་རྒྱས་ཐམས་ཅད་ཀྱི་རབ་ཏུ་སྐྱེ་བའོ།། ལྷ་དང་

མི་ཐམས་ཅད་ཀྱི་ཕུན་སུམ་ཚོགས་པའི་ཞིང་ངོ་།། ཐེག་པ་ཆེན་པོའ་ིརབ་ཏུ་གནས་པའོ།། བྱང་

ཆུབ་སེམས་དཔའི་སྤྱོད་པའི་འབྱུང་ཁུངས་སོ།། འཕགས་པའི་ལམ་ཡང་དག་པའི་མཐར་ཐུག་

པའོ༑༑ རྣམ་པར་གྲོལ་བ་རྣམས་ཀྱི་བརྟག་པའོ།། ངེས་པར་འབྱུང་བའི་ལམ་གྱི་སྐྱེད་པའོ།། དེ་

བཞིན་གཤེགས་པའི་གདུང་གི་རྒྱུན་མི་འཆད་པའོ།། བྱུང་ཆུབ་སེམས་དཔའ་ཆེན་པོའ་ིརིགས་

དང་རྒྱུད་རབ་ཏུ་འཕེལ་བའོ།། ཕ་རོལ་གྱི་རྒོལ་བ་ཐམས་ཅད་ཀྱི་ཚར་གཅོད་པའོ།། མུ་སྟེགས་

པ་ཐམས་ཅད་ཀྱི་རྣམ་པར་འཇོམས་པའོ།། བདུད་བཞིའི་སྟོབས་དང་དཔུང་དང་སྡེ་རྣམས་ཀྱི་

ཕམ་པར་བྱེད་པའོ།། སེམས་ཅན་ཐམས་ཅད་ཀྱི་ཡང་དག་པར་སྡུད་པའོ།། ངེས་པར་འབྱུང་བས་

བགྲོད་པ་ཐམས་ཅད་ཀྱི་འཕགས་པའི་ལམ་ཡོངས་སུ་སྨིན་པའོ།། ཚངས་པའི་གནས་བཞི་ལ་

གནས་པ་རྣམས་ཀྱི་ཏིང་ངེ་འཛིན་ནོ།། སེམས་རྩེ་གཅིག་པ་རྣམས་ཀྱི་བསམ་གཏན་ནོ།། ལུས་

དང་ངག་དང་ཡིད་མངོན་པར་སྦྱོར་བ་རྣམས་ཀྱི་རྣལ་འབྱོར་རོ།། ཡང་དག་པར་སྦྱོར་བ་ཐམས་

ཅད་ཀྱི་ཀུན་ཏུ་སྦྱོར་བ་དང་བྲལ་བའོ།། ཉོན་མོངས་པ་དང་། ཉེ་བའི་ཉོན་མོངས་པ་ཐམས་ཅད་

ཀྱི་སྤོང་བའོ།། སྒྲིབ་པ་ཐམས་ཅད་ཀྱི་ཉེ་བར་ཞི་བའོ།། འཆིང་བ་ཐམས་ཅད་ཀྱི་རྣམ་པར་གྲོལ་

བའོ༑༑ ལྷག་མ་ཐམས་ཅད་ཀྱི་ཐར་པའོ།། སེམས་ཉེ་བར་འཕྲོ་བ་ཐམས་ཅད་ཀྱི་ཞི་བའོ།། འབྱོར་

བ་ཐམས་ཅད་ཀྱི་འབྱུང་གནས་སོ།། རྒུད་པ་ཐམས་ཅད་ཀྱི་རབ་ཏུ་འཇོམས་པའོ།། ངན་སོང་གི་



 97ཕན་ཡོན་རྗེས་སུ་བསྟན་པ་ཤོང་ལོའ་ིའགྱུར།

སྒོ་ཐམས་ཅད་ཀྱི་འགེབས་པའོ།། རྣམ་པར་གྲོལ་བའི་གྲོང་ཁྱེར་གྱི་ལམ་དམ་པའོ།། འཁོར་བའི་

འཁོར་ལོའ་ིརབ་ཏུ་མི་འཇུག་པའོ།། ཆོས་ཀྱི་འཁོར་ལོའ་ིརབ་ཏུ་སྐོར་བའོ།། དེ་བཞིན་གཤེགས་

པའི་བསྟན་པའི་གདུགས་དང་རྒྱལ་མཚན་དང་བ་དན་རབ་ཏུ་བསྒྲེང་བའོ།། དམ་པའི་ཆོས་སྟོན་

པའི་ལྷག་པར་གནས་པའོ།། བྱང་ཆུབ་སེམས་དཔའ་སྔགས་ཀྱི་སྒོའ་ིསྤྱད་པ་སྤྱོད་པ་རྣམས་ཀྱི་

མྱུར་དུ་གྲུབ་པའོ།། ཤེས་རབ་ཀྱི་ཕ་རོལ་ཏུ་ཕྱིན་པ་མངོན་པར་སྦྱོར་བ་རྣམས་ཀྱི་སྒོམ་པ་ལྷག་

པར་རྟོགས་པའོ།། གཉིས་སུ་མེད་སོ་སོར་རྟོགས་པ་སྒོམ་པ་མངོན་པར་སྦྱོར་བ་རྣམས་ཀྱི་སྟོང་

པ་ཉིད་སོ་སོར་རྟོགས་པའོ།། ཕ་རོལ་ཏུ་ཕྱིན་པ་དང་ཚོགས་ཐམས་ཅད་ཀྱི་སྐྱེད་པའོ།། ཡོངས་

སུ་དག་པའི་ས་དང་ཕ་རོལ་ཏུ་ཕྱིན་པ་ཐམས་ཅད་ཀྱི་ཡོངས་སུ་རྫོགས་པའོ།། ཡང་དག་པའི་

འཕགས་པའི་བདེན་པ་བཞི་པོ་རྣམས་ཀྱི་སོ་སོར་རྟོགས་པའོ།། དྲན་པ་ཉེ་བར་བཞག་པ་བཞི་

པོ་རྣམས་ཀྱི་ཆོས་ཐམས་ཅད་གཅིག་པའི་སེམས་སོ་སོར་རྟོགས་པའོ།། མཚན་ཡང་དག་པར་

བརྗོད་པ་འདི་ནི་ཇི་སྲིད་སངས་རྒྱས་ཀྱི་ཡོན་ཏན་ཐམས་ཅད་ཀྱི་ཡོངས་སུ་རྫོགས་པའི་བར་རོ།། 

འདི་ནི་འཁོར་ལོ་གཉིས་པའི་རྗེས་སུ་བསྔགས་པ་ལྔ་བཅུ་རྩ་གཉིས་སོ།།

  གཞན་ཡང་ལག་ན་རྡོ་རྗེ་རྡོ་རྗེ་འཆང་། མཚན་ཡང་དག་པར་བརྗོད་པ་འདི་ནི་སེམས་

ཅན་ཐམས་ཅད་ཀྱི་ལུས་དང་ངག་དང་ཡིད་ཀྱིས་ཀུན་ཏུ་སྤྱད་པའི་སྡིག་པ་མ་ལུས་པ་རབ་ཏུ་ཞི་

བར་བྱེད་པའོ།། སེམས་ཅད་ཐམས་ཅད་ཀྱི་ངན་སོང་ཐམས་ཅད་རྣམ་པར་སྦྱོང་བའོ།། ངན་

འགྲོ་ཐམས་ཅད་ཟློག་པའོ།། ལས་ཀྱི་སྒྲིབ་པ་ཐམས་ཅད་ཡང་དག་པར་གཅོད་པའོ།། མི་ཁོམ་

པ་བརྒྱད་དུ་སྐྱེ་བར་འགྱུར་བ་ཐམས་ཅད་ཀྱི་མི་སྐྱེ་བར་བྱེད་པའོ།། འཇིགས་པ་ཆེན་པོ་བརྒྱད་

ཉེ་བར་ཞི་བར་བྱེད་པའོ།། རྨི་ལམ་ངན་པ་ཐམས་ཅད་ངེས་པར་སེལ་བར་བྱེད་པའོ།། མཚན་

མ་ངན་པ་ཐམས་ཅད་རྣམ་པར་སེལ་བར་བྱེད་པའོ།། ལྟས་ངན་པ་དང་བགེགས་ཐམས་ཅད་ཉེ་

བར་ཞི་བར་བྱེད་པའོ།། བདུད་ཀྱི་དགྲའི་ལས་ཐམས་ཅད་ཐག་རིང་དུ་བྱེད་པའོ།། དགེ་བའི་རྩ་

བ་དང་བསོད་ནམས་ཐམས་ཅད་ཉེ་བར་འཕེལ་བར་བྱེད་པའོ།། ཚུལ་བཞིན་མ་ཡིན་པའི་ཡིད་ལ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ།98

བྱེད་པ་ཐམས་ཅད་མི་སྐྱེ་བར་བྱེད་པའོ།། རྒྱགས་པ་དང་ང་རྒྱལ་དང་དྲེགས་པ་དང་ངར་འཛིན་

པ་ཐམས་ཅད་ངེས་པར་འཇོམས་པར་བྱེད་པའོ།། སྡུག་བསྔལ་དང་ཡིད་མི་བདེ་བ་ཐམས་ཅད་

མི་སྐྱེ་བར་བྱེད་པའོ།། དེ་བཞིན་གཤེགས་པ་ཐམས་ཅད་ཀྱི་སྙིང་པོར་གྱུར་པའོ།། བྱང་ཆུབ་

སེམས་དཔའ་ཐམས་ཅད་ཀྱི་གསང་བར་གྱུར་པའོ།། ཉན་ཐོས་དང་རང་སངས་རྒྱས་ཐམས་ཅད་

ཀྱི་གསང་ཆེན་དུ་གྱུར་པའོ།། ཕྱག་རྒྱ་དང་སྔགས་ཐམས་ཅད་དུ་གྱུར་པའོ།། ཆོས་ཐམས་ཅད་

བརྗོད་དུ་མེད་པར་སྨྲ་བ་རྣམས་ཀྱི་དྲན་པ་དང་ཤེས་བཞིན་ཡང་དག་པར་སྐྱེད་པའོ།། བླ་ན་མེད་

པའི་ཤེས་རབ་དང་ཡིད་གཞུངས་པར་བྱེད་པའོ།། ནད་མེད་པ་དང་སྟོབས་དང་དབང་ཕྱུག་ཕུན་

སུམ་ཚོགས་པར་བྱེད་པའོ།། དཔལ་དང་དགེ་བ་དང་ཞི་བ་དང་ལེགས་པ་རབ་ཏུ་འཕེལ་བར་

བྱེད་པའོ།། གྲགས་པ་དང་སྙན་པ་དང་ཚིགས་སུ་བཅད་པ་དང་བསྟོད་པ་རབ་ཏུ་གསལ་བར་

བྱེད་པའོ།། ནད་དང་འཇིགས་པ་ཆེན་པོ་ཐམས་ཅད་ཉེ་བར་ཞི་བར་བྱེད་པའོ།། ཤིན་ཏུ་དག་པ་

རྣམས་ཀྱི་ཤིན་ཏུ་དག་པའོ།། ཤིན་ཏུ་གཙང་བ་རྣམས་ཀྱི་ཤིན་ཏུ་གཙང་བའོ།། ཤིན་ཏུ་འབྱོར་

ལྡན་རྣམས་ཀྱི་ཤིན་ཏུ་འབྱོར་ལྡན་ནོ།། ཤིན་ཏུ་བཀྲ་ཤིས་པ་རྣམས་ཀྱི་ཤིན་ཏུ་བཀྲ་ཤིས་པའོ།། 

སྐྱབས་འདོད་པ་རྣམས་ཀྱི་སྐྱབས་སོ།། གནས་མེད་པ་རྣམས་ཀྱི་གནས་སོ།། སྐྱོབ་པ་འདོད་པ་

རྣམས་ཀྱི་སྐྱོབ་པའོ།། དཔུང་གཉེན་མེད་པ་རྣམས་ཀྱི་དཔུང་གཉེན་ནོ།། གླིང་འདོད་པ་རྣམས་ཀྱི་

གླིང་དུ་གྱུར་པའོ།། རྟེན་མེད་པ་རྣམས་ཀྱི་བླ་ན་མེད་པའི་རྟེན་དུ་གྱུར་པའོ།། སྲིད་པའི་རྒྱ་མཚོའི་

ཕ་རོལ་ཏུ་འགྲོ་བ་རྣམས་ཀྱི་གྲུར་གྱུར་པའོ།། ནད་ཐམས་ཅད་ངེས་པར་འཇོམས་པའི་ཕྱིར་སྨན་

པའི་རྒྱལ་པོ་ཆེན་པོར་གྱུར་པའོ།། བླང་བར་བྱ་བ་དང་དོར་བར་བྱ་བའི་དངོས་པོ་རྣམ་པར་དབྱེ་

བའི་ཕྱིར་ཤེས་རབ་ཏུ་གྱུར་པའོ།། ལྟ་བ་ངན་པའི་མུན་པའི་སྨག་རུམ་ཐམས་ཅད་བསལ་བའི་

ཕྱིར་ཡེ་ཤེས་ཀྱི་སྣང་བར་གྱུར་པའོ།། སེམས་ཅན་ཐམས་ཅད་ཀྱི་བསམ་པ་དང་འདོད་པ་ཇི་ལྟ་

བ་བཞིན་དུ་ཡོངས་སུ་རྫོགས་པའི་ཕྱིར་ཡིད་བཞིན་གྱི་ནོར་བུར་གྱུར་པའོ།། འཇམ་དཔལ་གྱི་ཡེ་

ཤེས་ཀྱི་སྐུ་རབ་ཏུ་ཐོབ་པའི་ཕྱིར་ཐམས་ཅད་མཁྱེན་པའི་ཡེ་ཤེས་སུ་གྱུར་པའོ།། སྤྱན་ལྔ་རབ་ཏུ་



 99ཕན་ཡོན་རྗེས་སུ་བསྟན་པ་ཤོང་ལོའ་ིའགྱུར།

ཐོབ་པའི་ཕྱིར་ཡོངས་སུ་དག་པའི་ཡེ་ཤེས་གཟིགས་པར་གྱུར་པའོ།། ཟང་ཟིང་དང་མི་འཇིགས་

པ་དང་ཆོས་ཀྱི་སྦྱིན་པ་རབ་ཏུ་གཏོང་བ་ཉིད་ཀྱིས་ཕ་རོལ་ཏུ་ཕྱིན་པ་དྲུག་ཡོངས་སུ་རྫོགས་པར་

གྱུར་པའོ།། བསོད་ནམས་དང་ཡེ་ཤེས་ཀྱི་ཚོགས་དང་ཏིང་ངེ་འཛིན་ཡོངས་སུ་རྫོགས་པ་ཉིད་

ཀྱིས་ས་བཅུ་རབ་ཏུ་ཐོབ་པར་གྱུར་པའོ།། གཉིས་ཀྱི་ཆོས་དང་བྲལ་བའི་ཕྱིར་གཉིས་སུ་མེད་པའི་

ཆོས་ཉིད་དོ།། ལྷག་པར་སྒྲོ་འདོགས་པ་དང་བྲལ་བ་ཉིད་ཀྱི་ཕྱིར་དེ་བཞིན་ཉིད་ཀྱི་རང་བཞིན་དང་

གཞན་མ་ཡིན་པའི་ཆོས་ཉིད་དོ།། དེ་བཞིན་གཤེགས་པ་ཐམས་ཅད་ཀྱི་ཡེ་ཤེས་ཀྱི་སྐུ་ཡོངས་སུ་

དག་པའི་རང་བཞིན་ཉིད་ཀྱིས་ཡང་དག་པའི་མཐའི་རང་བཞིན་ཉིད་དོ།། ལྟ་བ་ངན་པའི་ཚང་ཚིང་

མ་ལུས་པ་ངེས་པར་སེལ་བ་ཉིད་ཀྱིས་རྣམ་པ་ཐམས་ཅད་ཆེན་པོ་སྟོང་པ་ཉིད་ཀྱི་རང་བཞིན་ཉིད་

དོ༑༑ མཚན་ཡང་དག་པར་བརྗོད་པ་འདི་ནི་འདི་ལྟར་གཉིས་སུ་མེད་པའི་ཆོས་ཉིད་ཀྱི་དོན་དང་

མིང་ཡང་དག་པར་འཛིན་པ་རབ་ཏུ་གསལ་བར་བྱེད་པ་ཉིད་ཀྱིས་ཆོས་ཐམས་ཅད་བརྗོད་དུ་མེད་

པར་གྱུར་པའོ།། འདི་ནི་འཁོར་ལོ་གསུམ་པའི་རྗེས་སུ་བསྔགས་པ་ལྔ་བཅུ་རྩ་གཉིས་སོ།།

  གཞན་ཡང་ལག་ན་རྡོ་རྗེ་རྡོ་རྗེ་འཆང་། རིགས་ཀྱི་བུའམ་རིགས་ཀྱི་བུ་མོ་གང་ལ་

ལ་སྔགས་ཀྱི་སྒོའ་ིསྤྱད་པ་སྤྱོད་པས། བཅོམ་ལྡན་འདས་འཇམ་དཔལ་ཡེ་ཤེས་སེམས་དཔའི་ཡེ་

ཤེས་ཀྱི་སྐུ། དེ་བཞིན་གཤེགས་པ་ཐམས་ཅད་ཀྱི་ཡེ་ཤེས་ཀྱི་སྐུ་གཉིས་སུ་མེད་པ་དོན་དམ་པ་

མཚན་ཡང་དག་པར་བརྗོད་པ། གཙུག་གི་ནོར་བུ་ཞེས་བྱ་བ་འདི་མཐའ་དག་ཡོངས་སུ་རྫོགས་

པ༑ མ་ཚང་བ་མེད་པ། དུམ་བུ་མ་ཡིན་པ། ཚིགས་སུ་བཅད་པ་དང་། ཚིག་དང་ཡི་གེ་འདི་རྣམས་

ཉིད་ཀྱིས་ཉི་མ་སོ་སོར་དུས་གསུམ་དུ་འཛིན་པར་བྱེད་པ་དང་། རྗོད་པར་བྱེད་པ་དང་། ཀུན་

ཆུབ་པར་བྱེད་པ་དང་། ཚུལ་བཞིན་ཡིད་ལ་བྱེད་པ་དང་། གཞན་རྣམས་ལ་ཡང་དུས་ཇི་ལྟ་བར་

རྒྱས་པར་ཇི་ལྟ་བ་བཞིན་རབ་ཏུ་གསལ་བར་བྱེད་པ་དང་། མཚན་གྱི་དོན་གཞན་དང་གཞན་རེ་

རེ་ཞིང་ཡང་འཇམ་དཔལ་ཡེ་ཤེས་ཀྱི་སྐུ་མངོན་དུ་བྱས་ཏེ། ཡིད་རྩེ་གཅིག་པས་སྒོམ་པར་བྱེད་

པ་དང་། ལྷག་པར་མོས་པ་དང་། དེ་ཁོ་ན་ཡིད་ལ་བྱེད་པ་དག་གིས་ཀུན་ནས་སྒོའ་ིགནས་པས་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ།100

གནས་པ་དང་། ཆོས་ཐམས་ཅད་སོ་སོར་རྟོགས་པ་དང་། མཆོག་ཏུ་གྱུར་པ་དང་། རྙོག་པ་མེད་

པ་དང་། ཤེས་རབ་ཀྱིས་རྗེས་སུ་འབིགས་པ་དང་། དད་པས་ཡང་དག་པར་བགྲོད་པ་དེ་ལ་ནི། 

དུས་གསུམ་དུ་དུས་མེད་པར་སངས་རྒྱས་དང་བྱང་ཆུབ་སེམས་དཔའ་ཐམས་ཅད་ཡང་དག་པར་

འདུས་ཏེ། ཡང་དག་པར་གཤེགས་ཤིང་ཡང་དག་པར་བྱོན་ནས་ཆོས་ཐམས་ཅད་ཀྱི་སྒོ་རྣམས་

ཉེ་བར་སྟོན་པར་འགྱུར་རོ།། བདག་ཉིད་སྒོམ་པ་ཉེ་བར་སྟོན་པར་བྱེད་དོ།། སངས་རྒྱས་དང་བྱང་

ཆུབ་སེམས་དཔའ་ཐམས་ཅད་ཀྱི་བྱིན་གྱིས་བརླབས་ཀྱིས་ཀྱང་ལུས་དང་ངག་དང་ཡིད་ཀྱི་རྒྱུད་

ལ་ཡང་དག་པར་བྱིན་གྱིས་རློབ་པར་བྱེད་དོ།། སངས་རྒྱས་དང་བྱང་ཆུབ་སེམས་དཔའ་ཐམས་

ཅད་ཀྱི་རྗེས་སུ་འཛིན་པས་ཀྱང་རྗེས་སུ་འཛིན་པར་བྱེད་དོ།། ཆོས་ཐམས་ཅད་ལ་མི་འཇིགས་

པའི་སྤོབས་པ་ཡང་ཉེ་བར་སྒྲུབ་པར་བྱེད་དོ།། དགྲ་བཅོམ་པ་དང་ཉན་ཐོས་དང་རང་སངས་རྒྱས་

ཐམས་ཅད་ཀྱང་འཕགས་པའི་ཆོས་ལ་སྡུག་པའི་བསམ་པ་ཉིད་ཀྱིས་བདག་གི་དངོས་པོ་ཡང་ཉེ་

བར་སྟོན་པར་བྱེད་དོ།། གདུལ་དཀའ་བ་འདུལ་བ་པོ་རྣམས་ཀྱང་ཁྲོ་བོའ་ིརྒྱལ་པོ་ཆེན་པོ་དང་། 

རྡོ་རྗེ་འཆང་ཆེན་པོ་ལ་སོགས་པ་འགྲོ་བ་ཡོངས་སུ་སྐྱོབ་པར་གྱུར་པ་གཟུགས་སྣ་ཚོགས་པའི་

སྤྲུལ་པའི་སྐུ་རྣམས་ཀྱིས་མདངས་དང་སྟོབས་དང་གཟི་བརྗིད་ཟིལ་གྱིས་མི་ནོན་པ་ཉིད་དང་། 

སྔགས་དང་ཕྱག་རྒྱ་དང་མངོན་པར་རྟོགས་པ་དང་དཀྱིལ་འཁོར་རྣམས་ཉེ་བར་སྟོན་པར་བྱེད་

དོ༑༑ སྔགས་དང་རིག་པའི་རྒྱལ་པོ་མ་ལུས་པ་དང་། བགེགས་དང་ལོག་འདྲེན་དང་བདུད་དང་

དགྲ་ཕྱིར་རྒོལ་བ་དང་གཞན་གྱིས་མི་ཐུབ་པ་ཆེན་པོ་ཐམས་ཅད་ཀྱང་། མཚན་མོ་དང་ཉིན་མོར་

བཅས་པར་སྐད་ཅིག་སོ་སོར་སྤྱོད་ལམ་དང་ལམ་རྣམས་སུ་ཡང་། སྲུང་བ་དང་སྐྱབས་པ་དང་། 

སྦེད་པར་བྱེད་དོ།། ཚངས་པ་དང་། དབང་པོ་དང་། ཉེ་དབང་དང་། དྲག་པོ་དང་། སྲེད་མེད་ཀྱི་བུ་

དང་༑ ཀུན་འགྱེད་གཞོན་ནུ་དང་། དབང་ཕྱུག་ཆེན་པོ་དང་། སྨིན་དྲུག་གི་བུ་དང་། ནག་པོ་ཆེན་པོ་

དང་༑ དགའ་བྱེད་དབང་ཕྱུག་དང་། གཤིན་རྗེ་དང་། ཆུ་ལྷ་དང་། ལུས་ངན་དང་། འཕྲོག་མ་དང་། 

ཕྱོགས་བཅུའི་འཇིག་རྟེན་སྐྱོང་བ་གང་ཡིན་པ་དེ་རྣམས་ཐམས་ཅད་ཀྱང་རྟག་པར་རྒྱུན་དུ་མཚན་



 101ཕན་ཡོན་རྗེས་སུ་བསྟན་པ་ཤོང་ལོའ་ིའགྱུར།

མོ་དང་། ཉིན་མོར་བཅས་པ་འགྲོ་བ་དང་། གནས་པ་དང་ཉལ་བ་དང་འདུག་པ་དང་། གཉིད་ལོག་

པ་དང་། གཉིད་སད་པ་དང་། མཉམ་པར་བཞག་པ་དང་། མཉམ་པར་མ་བཞག་པ་དང་། གཅིག་

པུར་གནས་པ་དང་། སྐྱེ་བོ་མང་པོའ་ིནང་དུ་སོན་པ་དང་། ཇི་སྲིད་གྲོང་དང་གྲོང་ཁྱེར་དང་། གྲོང་

རྡལ་དང་། ལྗོངས་དང་ཡུལ་འཁོར་དང་། རྒྱལ་པོའ་ིཕོ་བྲང་ན་གནས་པ་དང་། དབང་པོའ་ིཕུར་པ་

དང་༑ སྒོ་ཁང་དང་། ལམ་སྲང་དང་། སྲང་དང་། བཞི་མདོ་དང་། སུམ་མདོ་དང་། གྲོང་ཁྱེར་གྱི་

བར་དང་། ཚོང་ཁང་གི་ནང་དུ་གནས་པ་དང་། ཇི་སྲིད་ཁང་སྟོང་དང་། རི་དང་དགོན་པ་དང་ཆུ་

ཀླུང་དང་དུར་ཁྲོད་དང་། ནགས་ཚང་ཚིང་དུ་ཉེ་བར་སོན་པ་དང་། འབགས་པ་དང་། མ་འབགས་

པ་དང་། མྱོས་པ་དང་། རབ་ཏུ་མྱོས་པ་ན་རྟག་ཏུ་ཐམས་ཅད་ཀྱི་ཚེ་རྣམ་པ་ཐམས་ཅད་དུ་མཆོག་

ཏུ་སྲུང་བ་དང་། བསྐྱབ་པ་དང་སྦེད་པ་བྱེད་པར་འགྱུར་རོ།། ཉིན་མོ་དང་མཚན་མོ་མཆོག་ཏུ་བདེ་

ལེགས་སུ་བྱེད་པར་འགྱུར་རོ།། གཞན་ཡང་གང་ལྷ་དང་ཀླུ་དང་། གནོད་སྦྱིན་དང་། དྲི་ཟ་དང་། 

ལྷ་མ་ཡིན་དང་། ནམ་མཁའ་ལྡིང་དང་། མི་འམ་ཅི་དང་། ལྟོ་འཕྱེ་ཆེན་པོ་དང་། མི་དང་མི་མ་ཡིན་

པ་རྣམས་དང་། གཞན་ཡང་གང་གཟའ་དང་རྒྱུ་སྐར་དང་མ་མོ་དང་། ཚོགས་ཀྱི་བདག་པོ་རྣམས་

དང་༑ གང་ཡང་མ་མོ་བདུན་པོ་རྣམས་དང་། གང་ཡང་གནོད་སྦྱིན་མོ་དང་སྲིན་མོ་དང་ཤ་ཟ་མོ་

རྣམས་ཏེ། དེ་རྣམས་ཐམས་ཅད་ལྷན་ཅིག་འཐུན་པར་སྡེ་དང་བཅས་པ་དང་། འཁོར་དང་བཅས་

པ་རྣམས་ཀྱིས། སྤྱོད་ལམ་དང་ལམ་རྣམས་སུ་ཡང་མཆོག་ཏུ་སྲུང་བ་དང་། བསྐྱབ་པ་དང་། སྦ་

བ་བྱེད་པར་འགྱུར་རོ།། གཞན་ཡང་དེའི་ལུས་ལ་མདངས་དང་སྟོབས་རབ་ཏུ་འཇུག་པར་བྱེད་

དོ༑༑ ནད་མེད་པ་དང་། སྟོབས་དང་ཚེ་འཕེལ་བ་ཡང་ཉེ་བར་སྒྲུབ་པར་བྱེད་དོ།། འདི་ནི་འཁོར་

ལོ་བཞི་པའི་རྗེས་སུ་བསྔགས་པ་བཅུ་དགུའོ།།

  གཞན་ཡང་ལག་ན་རྡོ་རྗེ་རྡོ་རྗེ་འཆང་། མཚན་ཡང་དག་པར་བརྗོད་པ་གཙུག་གི་ནོར་

བུ་ཞེས་བྱ་བ་འདི་ནི་ཉི་མ་སོ་སོར་མ་ཉམས་པ་ཡང་དག་པར་བླངས་ཏེ། མགྲིན་པར་གནས་པ་

ལན་གསུམ་དུ་ཁ་དོན་དུ་བྱེད་པ་དང་། གླེགས་བམ་དུ་ཆུད་པ་ཀློག་པར་བྱེད་པ་དང་། རབ་ཏུ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ།102

འདོན་པར་བྱེད་པ་དང་། བཅོམ་ལྡན་འདས་འཇམ་དཔལ་ཡེ་ཤེས་སེམས་དཔའི་གཟུགས་ལ་

དམིགས་ཏེ། དེའི་གཟུགས་ཀྱི་རྗེས་སུ་སེམས་པར་བྱེད་པ་དང་། དེའི་གཟུགས་ཀྱི་རྗེས་སུ་

བསམ་གཏན་བྱེད་པས་དེ་ཉིད་སྤྲུལ་པའི་གཟུགས་ཀྱི་སྐུ་ཡིས་ཡུན་མི་རིང་བ་ཉིད་ལས་གདུལ་

བྱའི་དབང་ཉེ་བར་བཟུང་ནས་མཐོང་བར་འགྱུར་རོ།། སངས་རྒྱས་དང་བྱང་ཆུབ་སེམས་དཔའ་

ཐམས་ཅད་སྣ་ཚོགས་པའི་སྤྲུལ་པའི་གཟུགས་ཀྱི་སྐུ་དང་། ལྷན་ཅིག་གནས་པ་ནམ་མཁའི་

མཐིལ་ན་བཞུགས་པ་རྣམས་ཀྱང་མཐོང་བར་འགྱུར་རོ།། སེམས་དཔའ་ཆེན་པོ་དེའི་སྐྱེ་བ་ཇི་ལྟར་

གྱུར་ཀྱང་ངན་འགྲོ་དང་། ངན་སོང་དུ་ལྟུང་བའི་འཇིགས་པ་འབྱུང་བར་མི་འགྱུར་རོ།། རིགས་ངན་

དུ་སྐྱེ་བར་མི་འགྱུར་རོ།། ཡུལ་མཐའ་འཁོབ་ཀྱི་སྐྱེ་བོར་སྐྱེ་བར་མི་འགྱུར་རོ།། དབང་པོ་དམན་

པར་མི་འགྱུར་རོ།། དབང་པོ་མ་ཚང་བར་མི་འགྱུར་རོ།། ལོག་པར་ལྟ་བའི་རིགས་སུ་སྐྱེ་བར་མ་

འགྱུར་རོ།། སངས་རྒྱས་མི་བཞུགས་པའི་སངས་རྒྱས་ཀྱི་ཞིང་རྣམས་སུ་སྐྱེ་བར་མི་འགྱུར་རོ།། 

སངས་རྒྱས་འབྱུང་བ་དང་ངེས་བསྟན་པའི་ཆོས་སྤོང་བ་དང་ལྐོག་ཏུ་གྱུར་པར་མི་འགྱུར་རོ།། ལྷ་

ཚེ་རིང་པོ་རྣམས་སུ་སྐྱེ་བར་མི་འགྱུར་རོ།། མུ་གེ་དང་ནད་དང་མཚོན་གྱི་བསྐལ་པ་རྣམས་ལ་སྐྱེ་

བར་མི་འགྱུར་རོ།། སྙིགས་མ་ལྔའི་དུས་རྣམས་ལ་སྐྱེ་བར་མི་འགྱུར་རོ།། རྒྱལ་པོ་དང་ཆོམ་རྐུན་

དང་དགྲའི་འཇིགས་པ་འབྱུང་བར་མི་འགྱུར་རོ།། རྒུད་པ་དང་དབུལ་བའི་འཇིགས་པ་ཐམས་ཅད་

འབྱུང་བར་མི་འགྱུར་རོ།། མི་བསྔགས་པ་དང་། སྐུར་བ་འདེབས་པ་དང་། སྨོད་པ་དང་། མི་སྙན་

པ་དང་། གྲགས་པ་ངན་པའི་འཇིགས་པ་འབྱུང་བར་མི་འགྱུར་རོ།། སྐྱེ་བ་བཟང་པོ་དང་། རིགས་

དང་རུས་ཕུན་སུམ་ཚོགས་པར་འབྱུང་བར་འགྱུར་རོ།། ཀུན་ནས་མཛེས་པར་གྱུར་པ་དང་། 

གཟུགས་དང་ཁ་དོག་དང་ཡང་དག་པར་ལྡན་པར་འགྱུར་རོ།། འཇིག་རྟེན་པ་རྣམས་ཀྱི་སྡུག་པ་

དང་༑ ཡིད་པ་འབབ་པ་དང་། འགྲོགས་ནས་མཆོག་ཏུ་བདེ་བ་དང་། མཐོང་ན་དགའ་བར་འགྱུར་

རོ༑༑ འཇིག་རྟེན་པ་རྣམས་ཀྱི་མཛེས་པ་དང་། སྐལ་བ་བཟང་པོ་དང་ལྡན་པ་དང་ཚིག་བཟུང་

བར་བྱ་བར་འགྱུར་རོ།། གང་དང་གང་དུ་སྐྱེ་བར་འགྱུར་བ་དེ་དང་དེར་སྐྱེ་བ་དྲན་པར་འགྱུར་



 103ཕན་ཡོན་རྗེས་སུ་བསྟན་པ་ཤོང་ལོའ་ིའགྱུར།

རོ༑༑ ལོངས་སྤྱོད་ཆེ་བ་དང་། འཁོར་མང་བ་དང་། ལོངས་སྤྱོད་མི་ཟད་པ་དང་། འཁོར་མི་ཟད་

པར་འགྱུར་རོ།། སེམས་ཅན་ཐམས་ཅད་ཀྱི་མཆོག་ཏུ་གྱུར་པའི་སྨོན་ལམ་དང་ཡེ་ཤེས་དང་ཡང་

དག་པར་ལྡན་པར་འགྱུར་རོ།། རང་བཞིན་གྱིས་ཀྱང་ཕ་རོལ་ཏུ་ཕྱིན་པ་དྲུག་གི་ཡོན་ཏན་དང་

ཡང་དག་པར་ལྡན་པར་འགྱུར་རོ།། ཚངས་པའི་གནས་བཞི་ལ་གནས་པར་འགྱུར་རོ།། དྲན་པ་

དང་ཤེས་བཞིན་དང་ཐབས་དང་སྟོབས་དང་སྨོན་ལམ་དང་ཡེ་ཤེས་དང་ཡང་དག་པར་ལྡན་པར་

འགྱུར་རོ།། བསྟན་བཅོས་ཐམས་ཅད་ལ་འཇིགས་པ་མེད་པ་དང་། སྨྲ་མཁས་པར་ཡང་འགྱུར་

རོ༑༑ ཚིག་གསལ་བ་དང་བླུན་པོ་མ་ཡིན་པ་དང་། བློ་གསལ་བར་འགྱུར་རོ།། མཁས་པ་དང་། 

ལེ་ལོ་མེད་པ་དང་། ཆོག་ཤེས་པ་དང་། དོན་ཆེ་བ་དང་། སྲེད་པ་མེད་པར་འགྱུར་རོ།། སེམས་

ཅན་ཐམས་ཅད་ཀྱི་མཆོག་ཏུ་ཡིད་བརྟན་པར་བྱ་བ་དང་། སློབ་དཔོན་དང་། བླ་མར་བཀུར་བར་

བྱ་བར་འགྱུར་རོ།། དེའི་སྔོན་མ་ཐོས་པའི་བཟོ་དང་རྩིས་དང་ཤེས་པ་དང་། བསྟན་བཅོས་ཐམས་

ཅད་ཀྱང་དོན་དང་གཞུང་ལས་རབ་ཏུ་གསལ་བར་ཡང་དག་རྟོགས་པར་འགྱུར་རོ།། ཤིན་ཏུ་

ཡོངས་སུ་དག་པའི་ཚུལ་ཁྲིམས་དང་། འཚོ་བ་དང་། ཀུན་ཏུ་སྤྱོད་པ་སྤྱད་པ་དང་ལྡན་པར་འགྱུར་

རོ༑༑ ལེགས་པར་རབ་ཏུ་འབྱུང་བ་དང་། ལེགས་པར་བསྙེན་པར་རྗོགས་པར་འགྱུར་རོ།། ཐམས་

ཅད་མཁྱེན་པ་ཉིད་དང་། བྱང་ཆུབ་ཀྱི་སེམས་རབ་ཏུ་བརྗེད་པ་མེད་པར་འགྱུར་རོ།། ཉན་ཐོས་

དང་དགྲ་བཅོམ་པ་དང་། རང་སངས་རྒྱས་ཀྱི་ངེས་པ་དང་། བགྲོད་པ་ལ་གནས་པར་ནམ་ཡང་

མི་འགྱུར་རོ།། འདི་ནི་འཁོར་ལོ་ལྔ་པའི་རྗེས་སུ་བསྔགས་པ་ལྔ་བཅུ་རྩ་གཅིག་གོ།

  ལག་ན་རྡོ་རྗེ་རྡོ་རྗེ་འཆང་། དེ་ལྟར་ཡོན་ཏན་དཔག་ཏུ་མེད་པ་དང་ཡང་དག་པར་

ལྡན་པར་འགྱུར་རོ།། རྣམ་པ་དེ་ལྟ་བུའི་ཡོན་ཏན་དཔག་ཏུ་མེད་པ་གཞན་རྣམས་དང་ཡང་དག་

པར་ལྡན་པར་འགྱུར་རོ།། ལག་ན་རྡོ་རྗེ་རྡོ་རྗེ་འཆང་། དོན་དམ་པའི་མཚན་ཡང་དག་པར་བརྗོད་

པ་འདི་ཡང་དག་པར་འཛིན་པའི་སྐྱེས་བུ་གང་ཟག་ནི་རིང་པོར་མི་ཐོགས་པར་བསོད་ནམས་དང་

ཡེ་ཤེས་ཀྱི་ཚོགས་ལེགས་པར་བསགས་ཏེ། ཤིན་ཏུ་མྱུར་བར་སངས་རྒྱས་ཀྱི་ཡོན་ཏན་རྣམས་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ།104

ཡང་དག་པར་བསྒྲུབས་ནས། བླ་ན་མེད་པ་ཡང་དག་པར་རྫོགས་པའི་བྱང་ཆུབ་མངོན་པར་

རྫོགས་པར་འཚང་རྒྱ་བར་འགྱུར་རོ།། བསྐལ་པ་མང་པོར་ཡོངས་སུ་མྱ་ངན་ལས་མི་འདའ་བའི་

ཆོས་ཀྱིས་སེམས་ཅན་ཐམས་ཅད་ཀྱི་བླ་ན་མེད་པའི་ཆོས་སྟོན་པ་པོ་དང་། ཕྱོགས་བཅུར་ཆོས་

ཀྱི་རྔ་བོ་ཆེ་ལྷག་པར་གནས་པའི་ཆོས་ཀྱི་རྒྱལ་པོར་འགྱུར་རོ།། འདི་ནི་འཁོར་ལོ་དྲུག་པའི་རྗེས་

སུ་བསྔགས་པ་དཔག་ཏུ་མེད་པའོ།།

    



༈ འཕགས་པ་འཇམ་དཔའ་མཚན་བརྗོད་ཀྱི་ཡང་སྙིང་།

༄༅།། རྒྱ་གར་སྐད་དུ།༡ ཨཱརྱམཉྫུཤྲིཏནྟྲཙིཏྟཿ། བོད་སྐད་དུ།༢ འཕགས་པ་འཇམ་དཔལ་རྒྱུད་

ཀྱི་ཡང་སྙིང་།༣ འཇམ་དཔལ་གཞོན་ནུར་གྱུར་པ་ལ་ཕྱག་འཚལ་ལོ།།༤ འདི་ལྟར་སངས་རྒྱས་

བཅོམ་ལྡན་འདས།།༥ ཡེ་ཤེས་སྐུ་སྟེ་རང་བྱུང་བ།།༦ ཡེ་ཤེས་མིག་གཅིག་དྲི་མ་མེད།།༧ ཡེ་

ཤེས་སྣང་བ་ལམ་མེ་བ།།༨ ཨརཔཙནཡཏེནམཿ།༩ ཡེ་ཤེས་སྐུ་ཉིད་ཁྱོད་ལ་འདུད།།༡༠ རྫོགས་

པའི་སངས་རྒྱས་ཀུན་གྱིས་བཤད།།༡༡ བཅོམ་ལྡན་འདས་འཇམ་དཔའ་ཡེ་ཤེས་སེམས་པའི་དོན་

དམ་པའི་༡༢མཚན་ཡང་དག་པར་བརྗོད་པ་༡༣དེ་བཞིན་གཤེགས་པ་༡༤ཤཱཀྱ་ཐུབ་པའི་ཞལ་ནས་

གསུངས་པ་རྫོགས་སོ།། གུ་རུ་པདྨས་ཇོ་མོ་ཤེལ་བཟའ་སྒྲོན་ལ་གནང་བ་འདི་མཚན་བརྗོད་ཚར་རེ་དང་མཉམ་པར་འགྱུར་གསུངས་སོ།། 

མཆན། ༡ རྒྱ་སྐད་ཁུངས་བཙུན་པའི་ཕྱིར་སྨྲས་པའོ།། ༢ སྒྲ་སྒྱུར་བའི་ཚིག་སྨོས་པའོ།། ༣ མཚན་སྨོས་པའི་ཡང་སྙིང་། ༤ ཡི་དམ་ལྷ་ལ་ཕྱག་འཚལ་བའི་

ཕྱིར་སྨོས་པའོ།། ༥ འདི་ལ་སངས་རྒྱས་ཐམས་ཅད་ཀྱི་མཚན་འདུས་པའོ།། ༦ འདི་ལ་སངས་རྒྱས་ཐམས་ཅད་ཀྱི་སྐུ་འདུས་པའོ།། ༧ འདི་ལ་སངས་རྒྱས་

ཐམས་ཅད་ཀྱི་ཐུགས་འདུས་པའོ།། ༨ འདི་ལ་སངས་རྒྱས་ཐམས་ཅད་ཀྱི་ངོ་སྤྲོད་འདུས་པའོ།། ༩ ཡིག་འབྲུ་འདི་དགུ་ལ་ཐེག་པ་རིམ་དགུ་འདུས་པའོ།། ༡༠ 

འདི་ལ་སངས་རྒྱས་ཐམས་ཅད་ཀྱི་གསུང་འདུས་པའོ།། ༡༡ འདི་ལ་སངས་རྒྱས་ཐམས་ཅད་ཀྱི་ཡོན་ཏན་འདུས་པའོ།། ༡༢ འདི་ལ་སངས་རྒྱས་ཐམས་ཅད་

ཀྱི་མཚན་དང་བསྟོད་པ་འདུས་པའོ།། ༡༣ ཟླ་བ་གཅིག་གིས་འགྲུབ་པས་ཐེ་ཚོམ་མ་ཟ་ཞིག ༡༤ དངོས་ཀྱི་བཀའ་བྱིན་རླབས་འདུས་པའོ།།





༄༅།། རྒྱུད་ཐམས་ཅད་ཀྱི་རྒྱལ་པོ་འཕགས་པ་འཇམ་དཔལ་

གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ་

རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་

བྱེད་པའི་ཉི་མ་ཆེན་པོ་ཞེས་

བྱ་བ་བཞུགས་སོ།།

ཐམས་ཅད་མཁྱེན་པ་དགེ་འདུན་རྒྱ་མཚོ་དཔལ་བཟང་པོ།





༄༅།། རྒྱུད་ཐམས་ཅད་ཀྱི་རྒྱལ་པོ་འཕགས་པ་འཇམ་དཔལ་གྱི་མཚན་ཡང་དག་པར་བརྗོད་

པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་བྱེད་པའི་ཉི་མ་ཆེན་པོ་ཞེས་

བྱ་བ། དམ་པ་དང་པོའ་ིསངས་རྒྱས་འཇམ་པའི་དབྱངས་ལ་དུས་ཐམས་ཅད་དུ་ཕྱག་འཚལ་ལོ།། 

གང་ཐུགས་མི་འགྱུར་མཆོག་གི་བདེ་ཆེན་ཡེ་ཤེས་ཆེན་པོའ་ིཉི་མ་སྟོང་གི་འོད་ཟེར་ནི།། རྣམ་

མེད་ཆོས་དབྱིངས་ནམ་མཁའི་མཛེས་མ་གློ་བུར་དྲི་མའི་ཆུ་ལྡན་འཆིང་བ་ལས་གྲོལ་བར།། རབ་

ཏུ་འགྲོགས་པའི་རྩེ་དགའ་ལྷུར་ལེན་ཡེ་ཤེས་ལུས་ཅན་རྣམ་བཅས་དགའ་མར་ཡང་དག་སྦྱོར།། 

བདེན་དོན་ཉི་མ་དེ་ཉིད་རྒྱལ་པོའ་ིདཔལ་ལྡན་དེ་ནི་འཇམ་དཔལ་ཡེ་ཤེས་སེམས་དཔར་འདུད།། 

དཔལ་ལྡན་འབྲས་སྤུངས་གཞལ་མེད་མངོན་དགར་ཡོངས་དག་འཁོར་དང་ལྷ་དང་གྲུབ་པའི་

ཚོགས་ཀུན་གྱི།། དྲི་མེད་རལ་པའི་ནགས་ཀླུང་གཙང་མར་ཞབས་སེན་འཆར་ཀའི་མེ་ཏོག་གོས་

ཀྱིས་འགེངས་པ་བཞིན།། ས་སྲུངས་ཅན་གྱི་དྲ་བས་འཁྱུད་པའི་སྒྲ་བརྒྱ་པ་ལྟར་གང་གསུང་རྣམ་

པ་ཐམས་ཅད་པས།། རྒྱུད་རྣམས་ཀུན་གསུངས་དང་པོའ་ིསངས་རྒྱས་སྲིད་གསུམ་བླ་མ་ཤཱཀྱ་

སེང་གེར་ཕྱག་བགྱི་འོ།། 

གསང་བ་ཀུན་སྡུད་དཔལ་ལྡན་གསང་བའི་བདག །

 རིགས་ལྡན་གཉིས་དང་གྲུབ་ཆེན་དཔེ་མེད་འཚོ།། 

སྙིང་པོའ་ིདོན་སྟོན་ཉི་མ་དཔལ་ཡེ་ཤེས།། 

རྒྱུད་དོན་འགྲེལ་མཛད་རྣམས་ལ་ཕྱག་འཚལ་ལོ།། 

གསུང་རབ་ཀུན་དང་ཁྱད་པར་རྒྱུད་སྡེ་ཡི།། 

ལམ་གྱི་གནད་ལ་འཁྲུལ་པ་གཏན་སྤངས་པ།། 

རྒྱལ་བ་ཀུན་དངོས་བློ་བཟང་གྲགས་པའི་དཔལ།། 

སྲས་དང་བཅས་ལ་སྙིང་ནས་གུས་ཕྱག་འཚལ།། 



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།110

བློ་ཆེན་རྒྱལ་སྲས་རྣམས་ཀྱིའང་དཔག་དཀའ་བ།། 

གཉིས་མེད་རྒྱུད་རྣམས་ཀུན་གྱི་སྤྱི་བོ་ནི།། 

མཚན་ཡང་དག་པར་བརྗོད་པའི་དགོངས་པའི་དོན།། 

རྡོ་རྗེ་འཆང་དབང་གསང་ཆེན་ལམ་གྱི་གནད།། 

བྱང་ཆུབ་སེམས་དཔའི་འགྲེལ་པ་སྐོར་གསུམ་གྱིས།། 

ཇི་ལྟར་བཀྲལ་བའི་ལུགས་བཞིན་འདིར་བཤད་བྱ།།

གཏིང་མཐའ་བྲལ་བའི་རྣལ་འབྱོར་ཆུ་གཏེར་ལས།། 

ལེགས་འོངས་ལུང་རིགས་འོད་ཆགས་མུ་ཏིག་གི ། 

 

དོ་ཤལ་ཕྱོགས་ཀྱི་བུ་མོའ་ིམགྲིན་པ་ལ།། 

འཁྱུད་པའི་རྩེ་དགའ་འོས་པ་འདི་ཉིད་དོ།། 

འདིར་ས་གསུམ་གྱི་བླ་མ་སངས་རྒྱས་བཅོམ་ལྡན་འདས་ཀྱིས་གདུལ་བྱའི་རིམ་པ་ལ་ལྟོས་

ནས་རྒྱུ་དང་འབྲས་བུའི་ཐེག་པ་གཉིས་ལས་བརྩམས་ཏེ་ཆོས་ཀྱི་རྣམ་གྲངས་ཇི་སྙེད་ཅིག་བཀའ་

སྩལ་པ་དག་ལས་གཙོ་བོ་དང་མཆོག་དང་རབ་ནི་གཉིས་སུ་མེད་པའི་རྒྱུད་སྡེ་དག་ཡིན་ཞིང༌། 

དེ་དག་གི་ཡང་སྙིང་པོ་ལས་ཀྱང་སྙིང་པོ་དང༌། གཙོ་བོ་ལས་ཀྱང་གཙོ་བོར་གྱུར་པ་མཚན་ཡང་

དག་པར་བརྗོད་པ་མཆོག་ཏུ་གཏིང་དཔག་པར་དཀའ་བ་དོན་དམ་པ་སྙིང་པོའ་ིདབང་དུ་བྱས་པ་

ཉིད་ཀྱི་གསང་སྔགས་ཀྱི་ཚུལ་ཐམས་ཅད་ཀྱི་གཙོ་བོར་གྱུར་པ་ནི་གང་གཏན་ལ་དབབ་པར་བྱ་

བའི་ཆོས་སོ།། 

(འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ་)འདི་འཆད་པ་ལ་གཉིས། སྤྱིའི་རྣམ་པར་

གཞག་པ་དང༌། རྩ་བའི་ཚིག་དོན་བཤད་པ་དངོས་སོ།། དང་པོ་(སྤྱིའི་རྣམ་པར་གཞག་པ་)ལ་གཉིས། 

བླ་མེད་ཀྱི་རྒྱུད་སྤྱིའི་དགོངས་པ་འགྲེལ་ཚུལ་མདོ་ཙམ་དུ་བརྗོད་པ་དང༌། མཚན་ཡང་དག་པར་

བརྗོད་པའི་དགོངས་པ་འགྲེལ་ཚུལ་བྱེ་བྲག་ཏུ་བཤད་པའོ།། 

དང་པོ་(བླ་མེད་ཀྱི་རྒྱུད་སྤྱིའི་དགོངས་པ་འགྲེལ་ཚུལ་མདོ་ཙམ་དུ་བརྗོད་པ་)ནི། དེ་ཡང་སྤྱིར་རྒྱལ་བའི་

བསྟན་པ་ཁོ་ན་ཐར་འདོད་ཀྱི་འཇུག་ངོགས་ཡིན་པ་དང༌། དེ་ལ་ཡང་ཐེག་པ་ཆེ་ཆུང་གཉིས་དང༌། 

ཐེག་ཆེན་ལའང་སྔགས་དང་ཕ་རོལ་ཏུ་ཕྱིན་པའི་དབྱེ་བས་ཐེག་པ་གཉིས་དང༌། སྔགས་ལའང་

རྒྱུད་སྡེའི་དབྱེ་བས་རྣམ་པ་བཞི་དང༌། གཉིས་སུ་མེད་པའི་རྒྱུད་ལ་ཡང་ཕ་མའི་རྒྱུད་གཉིས་སུ་

འབྱེད་པ་དང༌། རྒྱུད་སྡེ་བཞི་པོ་དེ་ཐམས་ཅད་ལ་ཡང་སྨིན་པར་བྱེད་པ་དབང་གི་རྣམ་གཞག ། 

དབང་ཐོབ་ནས་དམ་ཚིག་དང་སྡོམ་པ་ཇི་ལྟར་བསྲུང་བ། དེ་ལ་གནས་ནས་ལམ་བསྒོམ་པའི་

ཚུལ༑ བསྒོམས་པའི་གནས་སྐབས་དང་མཐར་ཐུག་གི་འབྲས་བུའི་རྣམ་པར་གཞག་པ་སོགས་

སྤྱིའི་རྣམ་གཞག་རྒྱ་ཆེར་བསྙད་པར་བྱ་བ་ཡིན་ནའང༌། རྗེ་ཡབ་སྲས་ཀྱི་གསུང་རབ་རྣམས་སུ་

རྒྱ་ཆེར་གསུངས་ཤིང༌། གཞན་དུའང་འཆད་པར་འགྱུར་བས་རེ་ཞིག་བཏང་སྙོམས་སུ་བྱས་ལ། 

འདིར་ནི་ཉེ་བར་མཁོ་བ་གཉིས་སུ་མེད་པའི་རྒྱུད་ཀྱི་དོན། སྦས་རྒྱུད་དགོངས་འགྲེལ་དང་བཅས་

པ་དག་གིས་བཀྲལ་བ་དང༌། བྱང་ཆུབ་སེམས་དཔའི་འགྲེལ་པ་སྐོར་གསུམ་ལ་སོགས་པ་དག་

གིས་བཀྲལ་བའི་ལུགས་ཇི་ལྟར་ཡིན་བརྗོད་པར་བྱ་སྟེ། དེ་ཡང་སྤྱིར་རྣམ་པ་ཐམས་ཅད་ཀྱི་

མཆོག་དང་ལྡན་པའི་མཚན་དཔེས་སྤྲས་པའི་གཟུགས་ཀྱི་སྐུ་དང༌། བདེ་བ་ཆེན་པོས་སྟོང་ཉིད་

རྟོགས་པ་མཐར་ཐུག་པའི་དོན་དམ་པའི་བདེན་པ་རྟོགས་པ་ཡེ་ཤེས་ཆོས་ཀྱི་སྐུ་དང༌། སྐུ་དང་

ཐུགས་གྲུབ་པ་དེ་ངོ་བོ་དབྱེར་མེད་པའི་ཟུང་འཇུག་གི་གོ་འཕང་ཞིག་བརྗོད་བྱའི་གཙོ་བོར་བྱས་

ནས་གཏན་ལ་འབེབས་པར་ནི་རྣལ་འབྱོར་བླ་མེད་ཀྱི་རྒྱུད་ཐམས་ཅད་ཀྱང་རོ་གཅིག་པའོ་ཞེས་

བྱའོ༑༑ དེའི་ཕྱིར་བླ་མེད་ཀྱི་རྒྱུད་ལ་ཐོས་བསམ་བྱས་པ་ཐམས་ཅད་ཀྱང༌། དེ་འདྲའི་ཟུང་འཇུག་གི་

གོ་འཕང་དེ་ཉིད་རྟོགས་པའི་ཐབས་སུ་འགྱུར་བ་ཞིག་དགོས་ཤིང༌། རིམ་གཉིས་ཀྱི་ལམ་ཐམས་

ཅད་ཀྱང་གོ་འཕང་དེ་སྒྲུབ་པར་བྱེད་པའི་ཐབས་སུ་འགྱུར་བ་ཤ་སྟག་གོ།  དེ་ཡང་བླ་མེད་ཀྱི་

རྒྱུད་ཐམས་ཅད་ཀྱི་བརྗོད་བྱ་དང་ལམ་ཐམས་ཅད་ཀྱི་སྦྱང་གཞིའི་གཙོ་བོར་གྱུར་པ་ནི། ཤིན་ཏུ་

ཕྲ་བའི་འོད་གསལ་གྱི་སེམས་དང༌། གཉུག་མའི་ལུས་གཉིས་ཡིན་ཞིང༌། སྦྱང་གཞིའི་གཙོ་བོ་དེ་

གཉིས་ཀྱི་སྟེང་ན་ཕུང་སོགས་རང་དབང་མེད་པར་ཐིམ་སྟེ་གཞིའི་འོད་གསལ་གྱི་སེམས་ཤིན་ཏུ་

ཕྲ་བ་དེ་ཉིད་མངོན་དུ་གྱུར་པ་ལ་འཆི་བ་ཞེས་ཐ་སྙད་བྱས་པ་དང༌། དེ་ལས་ཆུ་ལས་ཉ་ལྡང་བའི་

ཚུལ་དུ་རླུང་སེམས་ཙམ་ལས་དངོས་གནས་ལ་བཞིན་ལག་གི་རྣམ་པ་ཅན་གྱི་ལུས་གྲུབ་པ་ལ། 

བར་དོའ་ིམིང་གིས་བསྙད་པ་དང༌། དེ་འདྲའི་བར་དོ་སྐྱེ་སྲིད་དུ་ཉིང་མཚམས་སྦྱར་བའི་ཆ་ལ་སྐྱེ་

བ་ཞེས་བཏགས་པས་ཏེ། དེ་རྣམས་བསྐྱེད་པའི་ཆ་གསུམ་ཡོད་པ་དེ་ཉིད་བསྐྱེད་རིམ་གྱི་ལམ་

རྣམས་ཀྱིས་ཡིད་ངོ་ཙམ་དུ་སྦྱང་ཞིང༌། ཡིད་ངོའ་ིསྐུ་གསུམ་དུ་བསྒྱུར་བའི་ངོས་ནས་རྒྱུད་སྨིན་

པར་བྱེད་ཅིང༌། རྫོགས་རིམ་གྱི་ལམ་རྣམས་ཀྱིས་དངོས་པོ་ལ་སྦྱོང་ཞིང་དེ་གཉིས་ཀྱི་རིགས་འདྲ་

ལམ་གྱིས་ཡར་ལྡན་དུ་བྱས་ཏེ་འབྲས་བུ་ཆོས་གཟུགས་ཀྱི་སྐུའི་ཉེར་ལེན་དུ་བྱས་པའི་སྒོ་ནས་སྐུ་

གསུམ་མངོན་དུ་འགྲུབ་པར་བྱེད་ལ། དེའི་གནད་ཀྱིས་བསྐྱེད་རྫོགས་ཀྱི་ལམ་རྣམས་ཀྱང་རྒྱུད་སྡེ་

འོག་མ་རྣམས་ཀྱི་ལྷའི་རྣལ་འབྱོར་དང༌། མཚན་མེད་ཀྱི་ཏིང་ངེ་འཛིན་སྒྲུབ་ཚུལ་སོགས་དང་མི་

འདྲ་བར། མར་སྦྱང་གཞི་སྐྱེ་ཤིའི་རིམ་པ་དང་རྣམ་པ་མཐུན་པར་བསྐྱེད་པ་དང༌། ཡར་འབྲས་

བུ་ཆོས་གཟུགས་ཀྱི་སྐུ་དང་རྣམ་པ་མཐུན་པར་ད་ལྟ་ནས་བསྐྱེད་དེ་ལམ་དུ་བྱེད་པ་ཡིན་ནོ།། དེ་

འདྲའི་སྦྱང་གཞི་ལམ་འབྲས་བུ་དང་བཅས་པ་གཏན་ལ་འབེབས་པ་ལའང་རྣམ་པ་གཉིས་ཏེ། མི་

གསལ་བར་སྦས་པའི་ཚུལ་གྱིས་འཆད་པ་དང༌། མ་སྦས་པར་གསལ་བར་འཆད་པའོ།། 

དང་པོ་(མི་གསལ་བར་སྦས་པའི་ཚུལ་གྱིས་འཆད་པ་)ནི། དཔལ་གསང་བ་འདུས་པ། ཀྱེ་རྡོ་རྗེ། བདེ་

མཆོག་བསྡུས་རྒྱུད་སོགས་ཏེ། འདི་དག་གིས་རང་རང་གི་བརྗོད་བྱའི་སྙིང་པོ་ངེས་དོན་གྱི་དབང་

བཞི་པའི་ལམ་དེ་ཉིད། བཞི་པ་དེ་ཡང་དེ་བཞིན་ནོ་ཞེས་པ་ལྟ་བུའི་ཚུལ་གྱིས་སྦས་ནས་ཤིན་ཏུ་

མི་གསལ་བའི་ཚུལ་གྱིས་འཆད་པས་དེ་དག་ལ་སྦས་རྒྱུད་ཅེས་བྱ་ཞིང༌། དེ་དག་གི་སྦས་དོན་

འབྱིན་པར་བྱེད་པ་ལ་ཡང་ཚུལ་རྣམ་པ་གཉིས་ཏེ། རྩ་བའི་རྒྱུད་རྣམས་ཀྱི་དགོངས་པ་རང་རང་

གི་བཤད་པའི་རྒྱུད་རྣམས་ཀྱིས་བཀྲལ་བའི་དོན་འཕགས་པ་ཀླུ་སྒྲུབ་ཡབ་སྲས་ལ་སོགས་པ་

འཕགས་ཡུལ་དུ་བྱོན་པའི་གྲུབ་ཆེན་རྣམས་ཀྱིས་བཀྲལ་བ་དང༌། དུས་ཀྱི་འཁོར་ལོ་དང་མཐུན་

པའི་བྱང་ཆུབ་སེམས་དཔའི་འགྲེལ་པ་རྣམས་ཀྱིས་བཀྲལ་བའི་ཕྱོགས་གཉིས་ལས། 

དང་པོ་(རྩ་བའི་རྒྱུད་རྣམས་ཀྱི་དགོངས་པ་རང་རང་གི་བཤད་པའི་རྒྱུད་རྣམས་ཀྱིས་བཀྲལ་བའི་དོན་འཕགས་པ་ཀླུ་

སྒྲུབ་ཡབ་སྲས་ལ་སོགས་པ་འཕགས་ཡུལ་དུ་བྱོན་པའི་གྲུབ་ཆེན་རྣམས་ཀྱིས་བཀྲལ་བ་)ནི། དཔལ་གསང་བ་འདུས་

པའི་རྩ་རྒྱུད་ཀྱི་དོན་ལུང་སྟོན་དང༌། རྡོ་རྗེ་འཕྲེང་བ་སོགས་བཤད་རྒྱུད་དྲུག་གིས་བཤད་པའི་

དོན་བསྐྱེད་རིམ་སོགས་རིམ་པ་ལྔར་བསྡུས་ནས་སྒྲོན་གསལ་དུ་གསུངས་པ་དང༌། རྫོགས་རིམ་

ཉིད་ལའང་ངག་དབེན་སོགས་རིམ་པ་ལྔར་ཕྱེ་བ་སོགས་འཕགས་པ་ཡབ་སྲས་ཀྱི་གཞུང་ལས་

འབྱུང་བ་དང༌། བརྟག་གཉིས་ཀྱི་དོན་གུར་དང་སཾཔུཊ་སོགས་ཀྱིས་བཤད་པའི་རྣལ་འབྱོར་ཡན་

ལག་དྲུག་དང༌། གྲུབ་ཆེན་བིརྺ་པས་ཀྱེ་རྡོ་རྗེའི་རྫོགས་རིམ་དབང་གསུམ་གྱི་ལམ་དུ་བསྡུས་ནས་

གསུངས་པ་ལ་ད་ལྟ་ལམ་འབྲས་སུ་གྲགས་པ་དང༌། བདེ་མཆོག་ཉུང་ངུའི་དགོངས་པ་མངོན་

བརྗོད་དང༌། སྡོམ་འབྱུང་སོགས་བཤད་རྒྱུད་དྲུག་གིས་བཤད་པའི་དོན། ལཱུ་ནག་དྲིལ་གསུམ་གྱི་

གཞུང་དུ་བཀྲལ་བའི་བསྐྱེད་རིམ་སོ་སོ་དང༌། རྫོགས་རིམ་ཡང་རྣལ་འབྱོར་ཆེན་པོ། དཔྱིད་ཐིག 

རིམ་ལྔ་སོགས་སུ་ཇི་ལྟར་བཀྲལ་བ་སོགས་སོ།། གཉིས་པ་དུས་ཀྱི་འཁོར་ལོ་དང་མཐུན་པར་

བྱང་ཆུབ་སེམས་དཔའི་འགྲེལ་པ་རྣམས་ལ་སོགས་པས་བཤད་པའི་ཚུལ་ནི། བརྟག་གཉིས་ཀྱི་

དོན་རྡོ་རྗེ་སྙིང་འགྲེལ་གྱིས་བཀྲལ་བ་དང༌། འཁོར་ལོ་སྡོམ་པའི་དོན་ཕྱག་རྡོར་སྟོད་འགྲེལ་གྱིས་

བཤད་པ་དང༌། འདུས་པ་ཕྱི་མའི་དོན་དབང་མདོར་བསྟན་གྱི་འགྲེལ་པ་ནཱ་རོ་པ་ཆེན་པོས་བཤད་

པ་སོགས་ཏེ། དེ་དག་ཏུ་ནི་སྦྱང་གཞི་ཕྱི་ནང་གི་རྣམ་གཞག་ཀྱང་དུས་འཁོར་དང་མཐུན་པ་དང༌། 

སྦྱོང་བྱེད་ཡན་ལག་དྲུག་སོགས་ཀྱང་དུས་འཁོར་ནས་འབྱུང་བ་ཇི་ལྟ་བ་བཞིན་དུ་གསུངས་ཏེ། 

རྒྱས་པར་ནི་དེ་དག་ཉིད་ལས་ཁོང་དུ་ཆུད་པར་བྱའོ།། གཞན་ཡང་རྡོ་རྗེ་སྙིང་འགྲེལ་ལས། བདེ་

མཆོག་དང་གདན་བཞིའི་1ངེས་དོན་འབུམ་ལྔ་ཀྱེ་རྡོ་རྗེ་ལས་ཤེས་དགོས་པ་དང༌། བདེ་དགྱེས་

༡   བདེན་གཞིའི་ བོད་པར།

ཀྱི་ཉུང་ངུའི་རྒྱུད་གཉིས་ཀྱི་ངེས་དོན་གདན་བཞི་1ལས་ཤེས་དགོས་པ་དང༌། དེ་ཐམས་ཅད་ཀྱི་

ངེས་དོན་བདེ་མཆོག་མངོན་བརྗོད་འབུམ་པ་དང༌། དང་པོའ་ིསངས་རྒྱས་ལས་ཤེས་དགོས་

པར་ཡང་གསུངས་ཏེ། “ཀྱེ་ཡི་རྡོ་རྗེ་ཡིས་ནི་བདེ་མཆོག་འཁོར་ལོ་དང་ནི་གདན་བཞི་2ཤེས་

པར་བྱ།། ཀྱེ་ཡི་རྡོ་རྗེ་དང་ནི་བདེ་མཆོག་འཁོར་ལོ་3ཉུང་ངུ་འདི་ནི་གདན་བཞིས་4ཤེས་པར་

བྱ༑༑ མཆོག་གི་དང་པོའ་ིསངས་རྒྱས་ཚིག་དང་བདེ་མཆོག་ཆེན་པོས་ངེས་དོན་ཤེས་པར་བྱ།།”5 

ཞེས་གསུངས་ལ། དེ་ལྟར་ན་གསང་བདེ་དགྱེས་རྡོར་སོགས་སྦས་རྒྱུད་འདི་དག་གི་དོན་ལའང༌། 

འཕགས་ཡུལ་གྱི་གྲུབ་ཆེན་དག་གིས་བཀྲལ་བའི་ཚུལ་དང༌། དུས་ཀྱི་འཁོར་ལོ་དང་མཐུན་པའི་

ཚུལ་གཉིས་གཉིས་སུ་ཡོད་པ་ཡིན་ནོ།། བསྐྱེད་རྫོགས་ཀྱི་ལམ་གྱི་རིམ་པ་སྤྱི་དང༌། ཁྱད་པར་

དུ་ངེས་དོན་གྱི་དབང་བཞི་པ་དེ་ཉིད་མ་སྦས་པར་གསལ་བར་འཆད་པ་ནི། དུས་ཀྱི་འཁོར་ལོའ་ི

རྒྱུད་འགྲེལ་རྣམས་ཡིན་ཏེ། ཁམས་ལེའི་མདོར་བསྡུས་གཉིས་པའི་འགྲེལ་ཆེན་ལས། “རྡོ་རྗེ་

ཐེག་པ་འདིར་སེམས་ཅན་གྱི་བསམ་པའི་དབང་གིས་རྒྱུད་ཀྱི་རྒྱལ་པོ་ཐམས་ཅད་ལ་རྡོ་རྗེའི་

ཚིག་ཏུ་སྦས་ཏེ། བཞི་པ་དེ་ཡང་དེ་བཞིན་ནོ་ཞེས་དེ་བཞིན་གཤེགས་པས་གསུངས་པའི་ཕྱིར་

རོ༑༑ བཞི་པ་ནི་གསུམ་པ་མ་ཡིན་ཏེ། བཞི་པ་ཞེས་གསུངས་པའི་ཕྱིར་རོ།། དེ་ཡང་དེ་བཞིན་

ནོ་ཞེས་གསུངས་པའི་ཕྱིར་ཤེས་རབ་ཡེ་ཤེས་6དེ་ཉིད་བཞི་པར་འགྱུར་རོ།། བཅོམ་ལྡན་འདས་

ཀྱི་7གསུང་འདིའི་ཕྱིར་རྡོ་རྗེའི་ཚིག་ཏུ་སྦས་པ་ཡིན་ནོ།། རྒྱུད་ཀྱི་རྒྱལ་པོ་ཐམས་ཅད་ལ་8རྡོ་རྗེའི་

༡   གཞི་ བོད་པར། དཔེ་པར

༢   གཞི་ བོད་པར།

༣   འཁོར་ལོ་ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

༤   བདེན་གཞིས་ བོད་པར།

༥   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༧༩༣།༡༦

༦   བོད་པར། དཔེ་པར། ཤེས་པར། རྒྱ་གར་པར་མ་བཅས་སུ་‘ཤེས་རབ་ཡེ་ཤེས་’ཞེས་པའི་ཚབ་ཏུ་‘གསུམ་པ་’ཞེས་འབྱུང་ངོ༌།།

༧   ཀྱིས་ སྣར་པར།

༨   ལ་ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

1ཚིག་རབ་2ཏུ་གསལ་བ་མ་ཡིན་ཞིང༌། བླ་མ་བརྒྱུད་3པའི་རིམ་པས་རྟོགས་པར་བྱ་བ་ཡིན་ཏེ། 

རྒྱུད་ནི་རྒྱུད་གཞན་དག་གིས་རྟོགས་པར་བྱ་ཞེས་དེ་བཞིན་གཤེགས་པས་གསུངས་པའི་ཕྱིར་

རོ༑༑”4 ཞེས་སྦས་རྒྱུད་རྣམས་སུ་ངེས་དོན་གྱི་རྡོ་རྗེའི་རྣལ་འབྱོར་སྦས་པར་བཤད་ནས། དུས་

འཁོར་དུ་གསལ་བར་གསུངས་པའི་ཤེས་བྱེད་ཀྱང༌། འགྲེལ་ཆེན་ལས་དེའི་མཇུག་ཉིད་དུ། “དང་

པོའ་ིསངས་རྒྱས་འདི་ལ་རྡོ་རྗེའི་ཚིག་དེ་དག་ཉིད་5རབ་ཏུ་གསལ་བར་བསྟན་པ་དང༌། བཤད་

པ་དང༌། རབ་ཏུ་བཤད་པ་དག་གིས་བཅོམ་ལྡན་འདས་ཀྱིས་རབ་ཏུ་གསལ་བར་མཛད་དོ།། དེ་

ཉིད་བསྒྲུབ་6པ་ལ་ཕྱག་རྒྱ་ཆེན་མོ་བསྒོམ་པ་དུ་བ་ལ་སོགས་པ་7མཚན་མའི་ལམ་རབ་ཏུ་གསལ་

བར་མཛད་དེ། སྟོང་པར་རྩེ་གཅིག་ཡིད་8བྱས་ཏེ།། ཉི་མ་གཅིག་ནི་ཡོངས་སུ་བརྟག །ཅེས་པས་

སོ༑༑ བཅོམ་ལྡན་འདས་ཀྱི་གསུང་འདིའི་ཕྱིར་མཆོག་གི་དང་པོའ་ིསངས་རྒྱས་ལ་རྡོ་རྗེའི་ཚིག་

ཕྱག་རྒྱ་ཆེན་མོ་བསྒོམ་པའི་ལམ་དུ་བ་ལ་སོགས་པ་རབ་ཏུ་གསལ་བ་ཡིན་གྱི་བླ་མ་བརྒྱུད་9པའི་

རིམ་པས་འོངས་པ་མིན་ལ་བླ་མའི་བཀས་བྱིན་གྱིས་བརླབས་པ་མ་ཡིན་ནོ།།”10 ཞེས་གསལ་

བར་གསུངས་སོ།། དེས་ན་སྔགས་བླ་མེད་གཞིར་བྱས་ལའང་སྦས་རྒྱུད་རྣམས་ཀྱི་དགོངས་པ་

ཀླུ་སྒྲུབ་སོགས་འཕགས་ཡུལ་གྱི་གྲུབ་ཆེན་རྣམས་ཀྱིས་བཀྲལ་བ་དང༌། དེ་དག་གི་དགོངས་པ་

རྡོ་རྗེ་སྙིང་འགྲེལ་སོགས་ཀྱིས་བཀྲལ་བ་དང༌། དུས་འཁོར་རྒྱུད་འགྲེལ་གྱིས་ཇི་ལྟར་བསྟན་པ་

ལྟར་གྱི་ལམ་གྱི་སྲོལ་ཆེན་པོ་གཉིས་སུ་གནས་ལ། དང་པོ་དག་གི་ལུགས་ལ་གཙོ་བོར་རྫོགས་

༡   ཐམས་ཅད་རྡོ་རྗེའི་ རྒྱ་གར་པར་མ། ཤེས་པར།

༢   རབ་ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

༣   རྒྱུད་ པེ་པར།  སྣར་པར།

༤   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༨༧།༢༡

༥   ཉིད་ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

༦   སྒྲུབ་ བོད་པར། དཔེ་པར། ཤེས་པར། རྒྱ་གར་པར་མ།

༧   པའི་ བོད་པར། དཔེ་པར། ཤེས་པར། རྒྱ་གར་པར་མ།

༨   ཡིད་ལ་ བོད་པར། དཔེ་པར། ཤེས་པར། རྒྱ་གར་པར་མ།

༩   རྒྱུད་ པེ་པར།  སྣར་པར།

༡༠  བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༨༨།༡༣

རིམ་གྱི་ལམ་རྣམས་སྦྱང་གཞི་སྐྱེ་ཤི་བར་དོ་གསུམ་སྦྱོང་བྱེད་དུ་སྦྱང་གཞི་དེ་དག་དང་རྣམ་པ་ཇི་

ལྟ་བ་བཞིན་དུ་མཐུན་པ་ཞིག་བསྐྱེད་ལ། དེར་མ་ཟད་འབྲས་དུས་ཀྱི་སྐུ་གསུམ་དང་ཡང་རྣམ་པ་

ཤིན་ཏུ་མཐུན་པ་ཞིག་འབྱུང་ཞིང༌།  དེ་འདྲའི་རྒྱུད་སྨིན་བྱེད་དུ་བསྐྱེད་རིམ་སྐུ་གསུམ་ལམ་ཁྱེར་

གྱི་གནད་ཚང་བ་ཞིག་ངེས་པར་སྒོམ་པར་བྱེད་དེ། དེའི་གནད་ཀྱིས་རྒྱུད་དང་གྲུབ་ཆེན་གྱི་གཞུང་

དག་ཏུ་གཞིའི་ཆོས་རྣམས་ལ་ལམ་དང་འབྲས་བུའི་སྐབས་ཀྱི་ཐ་སྙད་མཛད་པ་དང༌། ལམ་དང་

འབྲས་བུ་ལ་ཡང་གཞིའི་མིང་གིས་བསྙད་པ་དང༌། ལམ་ལ་འབྲས་བུ་དང༌། འབྲས་བུ་ལ་ལམ་གྱི་

ཆོས་རྣམས་ཀྱི་ཐ་སྙད་མཛད་པའང་ཤིན་ཏུ་མང་ངོ༌།། སྐུ་གཉིས་ཀྱི་བསྒྲུབ་གཞི་ཡང་འོད་གསལ་

གྱི་སེམས་དང་དེའི་བཞོན་པའི་སྲོག་འཛིན་གྱི་རླུང་གཉིས་ཀྱིས་ངེས་བཟུང་དུ་བྱེད་དགོས་པར་

བཞེད་ཅིང༌། དེ་ཡང་འོད་གསལ་གྱི་སེམས་ཤིན་ཏུ་ཕྲ་བ་དེ་ཉིད་རོ་རྐྱང་གི་རྒྱུ་བ་དྷཱུཏཱིར་འགོག་

པའི་ཐབས་ལས་ལྷན་ཅིག་སྐྱེས་པའི་བདེ་བའི་ངོ་བོར་བསྐྱེད་ཅིང༌། དེས་སྟོང་ཉིད་རྟོགས་པའི་

རིགས་འདྲ་ཇེ་བཟང་དུ་གྱུར་པ་ལས་རྒྱལ་བའི་ཐུགས་ཆོས་སྐུ་སྒྲུབ་པ་དང༌། འོད་གསལ་གྱི་

བཞོན་པའི་རླུང་ཤིན་ཏུ་ཕྲ་བ་དེ་ཉིད་བསྒྲུབ་གཞིར་བྱས་པ་ལས་དངོས་གནས་ལ་གྲུབ་པའི་དག་

མ་དག་གི་སྒྱུ་མའི་སྐུ་བསྒྲུབས་ཏེ། ཁ་སྦྱོར་ཡན་ལག་བདུན་ལྡན་གྱི་ལོངས་སྐུ་སྒྲུབ་པར་བཞེད་

ལ༑ བསྐྱེད་རྫོགས་ཀྱི་ལམ་རྣམས་ལ་ཡང༌། སྤྲོས་བཅས་དང་སྤྲོས་མེད་དང་ཤིན་ཏུ་སྤྲོས་མེད་ཀྱི་

སྤྱོད་པ་གསུམ་གྱི་སྒོ་ནས་བོགས་འབྱིན་པ་དང༌། འབྲས་བུ་འགྲུབ་པའི་ཚུལ་ལའང་རབ་སྔགས་

ལམ་དུ་ཞུགས་པའི་ཚེ་དེ་ཉིད་དང༌། འབྲིང་བར་དོ་དང༌། ཐ་མ་སྐྱེ་བ་བརྒྱུད་ནས་འཚང་རྒྱ་བའི་

ཚུལ་གསུམ་དུ་གསུངས་སོ།། དུས་འཁོར་རྩ་འགྲེལ་སོགས་ཕྱི་མ་དག་གི་ལུགས་ལ་ནི། རྩིས་

ཀྱི་ཡན་ལག་གི་སྒོ་ནས་ཐོག་མར་སྦྱང་གཞི་ཕྱིའི་རྣམ་གཞག་གཞན་དག་ལས་ཆེས་ཞིབ་པ་ཞིག་

གཏན་ལ་ཕབ་སྟེ། དེ་ནས་ཇི་ལྟར་ཕྱི་རོལ་དེ་བཞིན་ནང་ཞེས་གསུངས་པའི་ཚུལ་གྱིས་ནང་གི་

རྣམ་གཞག་ཀྱང་ཕྱི་རོལ་གྱི་ཆོས་རེ་རེ་བཞིན་དང་ཆོས་མཐུན་སྦྱར་བའི་སྒོ་ནས་གཞན་ལས་

ཆེས་ཆེར་ཞིབ་པ་ཞིག་ངེས་པར་བྱས་ནས། ནང་དེ་བཞིན་དུ་གཞན་ཤེས་1བྱ་ཞེས་གསུངས་པའི་

ཚུལ་གྱིས་སྦྱང་གཞི་དེ་དག་སྦྱོང་བྱེད་ཐོག་མར་བསྐྱེད་པའི་རིམ་པ་བསྒོམ་ཞིང༌། དེ་ལའང་སྦྱང་

གཞི་སྐྱེ་ཤི་གཉིས་སྦྱངས་པས་བར་དོ་ཡང་སྦྱོང་ནུས་པར་བཞེད་པ་དང༌། རྫོགས་རིམ་གྱི་སྐབས་

སུ་དག་མ་དག་གི་སྒྱུ་མའི་སྐུ་སྒྲུབ་པའི་རྣམ་གཞག་ཀྱང་མི་མཛད་པས། འཆི་བ་སྦྱོང་བྱེད་དང་སྐྱེ་

བ་སྦྱོང་བྱེད་ལས་ལོགས་སུ་བར་དོ་སྦྱོང་བྱེད་ཀྱི་ལམ་སྒོམ་པ་མེད་ཅིང༌། སྐུ་གཉིས་ཀྱི་ཉེར་ལེན་

ཡང་ལས་དང་ཡེ་ཤེས་ཀྱི་ཕྱག་རྒྱ་ཙམ་ལ་བརྟེན་ནས་དྲངས་པའི་ལྷན་སྐྱེས་ཀྱི་བདེ་བས་སྟོང་

ཉིད་རྟོགས་པ་ཙམ་གྱིས་མི་ཆོག་པར་ཕྱག་རྒྱ་ཆེན་མོ་ལ་བརྟེན་ནས་མི་འགྱུར་བའི་བདེ་བ་ཆེན་

པོ་དྲངས་ཏེ། དེས་སྟོང་ཉིད་རྟོགས་པའི་ལམ་ཉི་ཁྲི་ཆིག་སྟོང་དྲུག་བརྒྱས་ལུས་རྙིང་པ་འདིའི་བེམ་

པོའ་ིཆ་ཉི་ཁྲི་ཆིག་སྟོང་དྲུག་བརྒྱ་དངུལ་ཆུས་ལྕགས་ལ་ཟ་བ་བཞིན་ཟད་པར་བྱེད་ཅིང༌། འཕོ་

ཆེན་བཅུ་གཉིས་ཀྱི་ལས་རླུང་ཐམས་ཅད་འགག་པར་བྱེད་ལ། འཕོ་བའི་བག་ཆགས་ཕྲ་མོ་ཡང་

དྲུངས་ཕྱུང་སྟེ་ཐུགས་ཆོས་ཀྱི་སྐུ་འགྲུབ་པར་བྱེད་དགོས་པ་དང༌། དེ་བཞིན་དུ་གཟུགས་སྐུའི་

ཉེར་ལེན་ཀྱང་སོར་སྡུད་ཀྱི་སྐབས་སུ་སྟོང་གཟུགས་ཀྱི་སྐུའི་སྣང་བ་བསྒྲུབས་ཏེ། བསམ་གཏན་

གྱི་ཡན་ལག་གིས་བརྟན་པར་བྱས་པ་ལས་སྲོག་འཛིན་གཉིས་ཀྱི་གནས་སྐབས་སུ་ཇེ་བཟང་

དུ་གྱུར་ཏེ། རྗེས་དྲན་གྱི་སྐབས་སུ་ལྟེ་བའི་རྩ་འཁོར་གྱི་དྷཱུཏཱིའི་ནང་དུ་དངོས་གནས་ལ་བཞེངས་

པའི་རྣམ་པ་ཐམས་ཅད་པའི་སྐུ་མཚན་དཔེས་སྤྲས་པ་དེ་ཉིད་ཏིང་ངེ་འཛིན་གྱི་ཡན་ལག་གིས་ཇེ་

བཟང་དུ་བྱས་ཏེ། དེའི་ཉེར་ལེན་ལས་སངས་རྒྱས་ཀྱི་གཟུགས་སྐུ་སྒྲུབ་པར་བཞེད་དོ།། 

 སྐབས་འདི་དག་ཏུ་དོགས་པའི་གནས་འདི་ལྟ་བུ་འབྱུང་བར་འགྱུར་ཏེ། སྤྱིར་དུས་འཁོར་

བའི་ལུགས་ཀྱི་མི་འགྱུར་བའི་བདེ་བ་ཆེན་པོ་དེ། བླ་མེད་གཞན་དག་ལ་གྲགས་པའི་ལྷན་སྐྱེས་

ལས་གོང་དུ་ཁྱད་ཞུགས་པའམ། འོན་ཏེ་ཁྱད་པར་མེད་པ་གང་ཡིན། ཕྱི་མ་ལྟར་ན་ནི་ལས་དང་

ཡེ་ཤེས་ཀྱི་ཕྱག་རྒྱ་ལ་བརྟེན་ནས་ལྷན་སྐྱེས་མཚན་ཉིད་ཚང་བ་ཐོབ་ཀྱང༌། དེ་ཙམ་གྱིས་མི་ཆོག་

༡   ཞེས་ དཔེ་པར།

པར་ཕྱག་རྒྱ་ཆེན་མོ་ལ་བརྟེན་ནས་མི་འགྱུར་བའི་བདེ་བ་བསྒྲུབ་པ་ལ་འབྲེལ་(བ་)ཅི་ཡོད། སྔ་མ་

ལྟར་འདོད་ན་མི་འགྱུར་བའི་བདེ་བས་སྟོང་ཉིད་མངོན་སུམ་དུ་རྟོགས་པའི་ལམ་དང༌། ལྷན་སྐྱེས་

ཀྱི་བདེ་བ་ཙམ་གྱིས་སྟོང་ཉིད་མངོན་སུམ་དུ་རྟོགས་པའི་ལམ་གཉིས་ཁྱད་ཞུགས་པའི་ཕྱིར། དེ་

གཉིས་ཀྱིས་སོ་སོར་ཉེར་ལེན་བྱས་པ་ལ་བརྟེན་ནས་བྱུང་བའི་ཆོས་ཀྱི་སྐུ་གཉིས་ལའང་མཆོག་

དམན་གྱི་ཁྱད་པར་ཡོད་པར་འགྱུར་བས་སངས་རྒྱས་ནང་ཕན་ཚུན་གྱི་ཆོས་སྐུ་ལ་བཟང་ངན་

ཡོད་པའམ། ཡང་ན་ཕ་རོལ་ཏུ་ཕྱིན་པའི་ཐེག་ཆེན་གྱི་ལམ་གྱི་མཐར་ངེས་པར་སྔགས་ཀྱི་ལམ་

ལ་འཇུག་དགོས་པ་བཞིན་དུ་བླ་མེད་སྤྱི་འགྲོའ་ིལམ་གྱི་བགྲོད་པ་རྫོགས་ནས་ཀྱང་མི་འགྱུར་བའི་

བདེ་ཆེན་བསྒྲུབ་པའི་ཕྱིར་དུས་ཀྱི་འཁོར་ལོའ་ིལམ་དུ་འཇུག་དགོས་པར་འགྱུར་རོ།།  ཡང་ན་བླ་

མེད་པ་གཞན་དག་གི་ལུགས་ཀྱི་དང་པོའ་ིལྷན་སྐྱེས་དང༌། མི་འགྱུར་བའི་བདེ་བ་ཁྱད་ཆེ་ཡང་

ལམ་གྱི་སྐབས་འདི་ཙམ་ཞིག་ནས་ཁྱད་པར་མེད་དོ་ཞེས་བསྟན་རྒྱུ་ཞིག་དགོས་སོ།། དེ་བཞིན་

དུ་དུས་ཀྱི་འཁོར་ལོའ་ིརྗེས་དྲན་གྱི་སྐབས་ནས་དངོས་གནས་ལ་བཞེངས་པའི་སྟོང་གཟུགས་

ཀྱི་སྐུ་དེ་དང༌། ཏིང་ངེ་འཛིན་གྱི་ཡན་ལག་གི་སྐབས་ཀྱི་སྟོང་གཟུགས་ཀྱི་སྐུ་སྟེ་གཉིས་པོ་དེ་

དང༌༑ བླ་མེད་པ་གཞན་དག་ལ་གྲགས་པའི་རིམ་པ་གསུམ་པ་དང༌། ལྔ་པའི་སྒྱུ་ལུས་ལ་ཁྱད་

པར་ཡོད་དམ་མེད། མེད་ན་སྟོང་གཟུགས་ཀྱི་སྐུ་དེ་དག་ཀྱང་འོད་གསལ་གྱི་བཞོན་པའི་སྲོག་

འཛིན་གྱི་རླུང་ལས་བསྒྲུབ་པར་འདོད་དགོས་ན། དེ་ལྟར་དུ་ཚད་ལྡན་གང་གིས་ཀྱང་གསལ་བར་

མ་བཤད་ཅིང༌། ཁྱད་པར་འདི་པའི་སྟོང་གཟུགས་ཀྱི་སྐུའི་བསྒྲུབ་གཞི་ནི། སོར་སྡུད་ཀྱི་སྐབས་

སུ་རྟགས་བཅུའི་མཐར་རེ་ཁཱ་ནག་པོའ་ིདབུས་སུ་དུས་འཁོར་ཡབ་ཡུམ་གྱི་སྣང་བ་ཤར་བ་དེ་ལ། 

བསམ་གཏན་གྱི་ཡན་ལག་གི་སྐབས་སུ་ང་རྒྱལ་བཞག་སྟེ་ཇེ་བཟང་དུ་གྱུར་པ་ལས་བསྒྲུབ་པར་

གསུངས་པས།  ཡང་ན་སོར་སྡུད་ཀྱི་སྐབས་སུ་བཤད་པའི་སྟོང་གཟུགས་ཡབ་ཡུམ་དེ་ཉིད་སྲོག་

འཛིན་གྱི་རླུང་ལས་བསྒྲུབས་པའམ།  ཡང་ན་དང་པོ་བསྒྲུབས་པ་མིན་ཡང་ལམ་གྱི་སྐབས་འདི་

འདྲ་ཞིག་ནས་བསྒྲུབས་པ་དང་ཁྱད་མེད་དུ་སོང་བ་ཡིན་ནོ་ཞེས་པའི་གསལ་ཁ་ལུང་རིགས་ཀྱི་

ཤེས་བྱེད་དང་བཅས་པ་སྟོན་དགོས་སོ།།  ཁྱད་པར་ཡོད་ན་ནི་ལམ་དུས་ཀྱི་སྐུ་གཉིས་པོ་དེས་

ཉེར་ལེན་སོ་སོར་བྱས་པ་ལ་བརྟེན་ནས་བྱུང་བའི་གཟུགས་སྐུ་གཉིས་ལའང་མཆོག་དམན་ཡོད་

པ་སོགས་སུ་འགྱུར་ཞིང༌།  སངས་རྒྱས་ཀྱི་གཟུགས་ཀྱི་སྐུའི་ཉེར་ལེན་འོད་གསལ་གྱི་བཞོན་

པའི་སྲོག་འཛིན་གྱི་རླུང་དེ་ཉིད་བསྒྲུབ་གཞིར་བྱས་པ་ལས་ངེས་པར་སྒྲུབ་དགོས་པའི་རྣམ་

གཞག་ཇི་སྙེད་ཅིག་གསུངས་པ་རྣམས་ཇི་ལྟར་ཁས་བླང་བར་བྱ།  གཞན་ཡང་སྔགས་བླ་མེད་ཀྱི་

སྐབས་སུ་བསྒྲུབ་གཞི་གཞི་དུས་སུ་ཡོད་པ་ཞིག་བསྒྲུབ་གཞིར་བྱས་པ་ལས།  ལམ་དང་འབྲས་

བུའི་སྐབས་ཀྱི་སྐུ་གཉིས་སྒྲུབ་དགོས་པར་བཞེད་པའང་མི་འཐད་པར་འགྱུར་ཏེ།  དུས་འཁོར་

བའི་ལུགས་ལ་སོར་སྡུད་ཀྱི་སྐབས་སུ་གློ་བུར་དུ་ཤར་བའི་སྟོང་གཟུགས་ཡབ་ཡུམ་ལ་གཟོད་ང་

རྒྱལ་བཞག་པའི་སྒོ་ནས་གཟུགས་སྐུའི་ཉེར་ལེན་དུ་བྱེད་པའི་ཕྱིར་རོ་སྙམ་དུ་དོགས་པ་བསླངས་

ན༑  དེང་སང་བ་དག་ནི་ཕལ་ཆེར་ཅི་གསུང་གཏོལ་མེད་པར་གོ་སྟེ།  ཁོ་བོས་ནི་རྒྱལ་བ་ཙོང་ཁ་

པ་ཡབ་སྲས་ཀྱི་ལུགས་ལ་འདི་ལྟར་ཁས་བླང་དགོས་ཞེས་མཐའ་དག་པར་སྨྲ་བར་ནུས་ནའང་

རེ་ཞིག་དོགས་པ་བསླངས་པ་ཙམ་ཞིག་བྱས་སོ།།

 གཞན་ཡང་དུས་འཁོར་བའི་ལུགས་ལ་རྫོགས་རིམ་གྱི་སྐབས་སུ་སྤྲོས་བཅས་སྤྲོས་མེད་

ཤིན་ཏུ་སྤྲོས་མེད་དེ་སྤྱོད་པ་གསུམ་གྱི་སྒོ་ནས་བོགས་འབྱིན་ཚུལ་ཡང་མ་གསུངས་ལ། འབྲས་

བུ་མངོན་དུ་བྱེད་པའི་དུས་ལའང༌། རབ་དུས་འཁོར་གྱི་ལམ་ལ་ཞུགས་པའི་ཚེ་དེ་ཉིད་དང༌། ཐ་

མ་སྐྱེ་བ་བརྒྱུད་ནས་འཚང་རྒྱ་བའི་རྣམ་གཞག་མ་གཏོགས་འབྲིང་བར་དོར་འཚང་རྒྱ་བའི་རྣམ་

གཞག་ཀྱང་མི་བྱེད་དེ། ཚེ་དེར་རྗེས་དྲན་གྱི་སྐུ་མཚན་ཉིད་ཚང་བ་ཐོབ་ནས་ཕྱག་རྒྱ་ཆེན་པོ་ལ་

བརྟེན་ནས་མི་འགྱུར་བའི་བདེ་བ་འདྲེན་ནུས་པ་ཐོབ་ན་ནི་ངེས་པར་ཚེ་འདི་ཉིད་ལ་འཚང་རྒྱ་

ཞིང༌༑ དེ་མ་ཐོབ་ན་སྐྱེ་བ་བརྒྱུད་ནས་འཚང་རྒྱ་བ་མ་གཏོགས་བར་དོར་འཚང་རྒྱ་བའི་གནས་

མེད་པའི་ཕྱིར་རོ།། རྒྱས་པར་ནི་རྣམ་བཤད་དེ་ཁོ་ན་ཉིད་སྣང་བར་བྱེད་པ་སོགས་ལས་ཤེས་

པར་བྱའོ།། བླ་མེད་ཀྱི་རྒྱུད་རྣམས་ཀྱི་དགོངས་པ་འགྲེལ་ཚུལ་སྤྱིར་བསྟན་པ་བཤད་ཟིན་ཏོ།།

༈ གཉིས་པ་མཚན་ཡང་དག་པར་བརྗོད་པའི་དགོངས་པ་འགྲེལ་ཚུལ་བྱེ་བྲག་ཏུ་བཤད་པ་

ལ་བཞི། མཚན་བརྗོད་ཀྱི་བརྗོད་བྱའི་སྙིང་པོ་ངོས་བཟུང༌། དེ་འཆད་བྱེད་ཀྱི་འགྲེལ་པའི་གྲངས་

དང་དེ་དག་གིས་ཇི་ལྟར་བཀྲལ་བའི་རྣམ་གཞག་མདོ་ཙམ་བརྗོད་པ། མཚན་བརྗོད་དུས་ཀྱི་

འཁོར་ལོ་དང་མཐུན་པར་འགྲེལ་དགོས་པའི་ཤེས་བྱེད་དང༌། དེ་དང་མཐུན་པར་འགྲེལ་བའི་ཚུལ་

བརྗོད་པའོ།། 

དང་པོ་(མཚན་བརྗོད་ཀྱི་བརྗོད་བྱའི་སྙིང་པོ་ངོས་གཟུང་བ་)ནི། རྒྱུད་འདི་ཉིད་ཀྱི་བརྗོད་བྱའི་གཙོ་བོ་ནི་

དྲང་བ་དང་ངེས་པའི་དོན་གྱི་འཇམ་དཔལ་ཡེ་ཤེས་སེམས་དཔའ་ཉིད་དང་དེ་འཐོབ་པར་བྱེད་

པའི་ལམ་རྣམས་ཡིན་ལ། འདི་ལའང་གཉིས་ཏེ། རྣལ་འབྱོར་རྒྱུད་དུ་བཀྲལ་བའི་ལུགས་དང༌། 

རྣལ་འབྱོར་བླ་མེད་དུ་བཀྲལ་བའི་ལུགས་སོ།། དང་པོའ་ིལུགས་ཀྱི་ངེས་དོན་གྱི་འཇམ་དཔལ་

ཡེ་ཤེས་སེམས་དཔའ་ནི། སངས་རྒྱས་ཐམས་ཅད་ཀྱི་གཉིས་སུ་མེད་པའི་ཡེ་ཤེས་ཉིད་ཡིན་ཏེ། 

དཔལ་སྒེག་པའི་རྡོ་རྗེའི་སྔགས་དོན་རྣམ་གཟིགས་ལས། “དེ་ལ་འདིར་བརྗོད་བྱ་ནི་1གཉིས་སུ་

མེད་པའི་ཡེ་ཤེས་སོ།།”2 ཞེས་འབྱུང་བ་ལྟར་རོ།།  དྲང་དོན་གྱི་འཇམ་དཔལ་ཡེ་ཤེས་སེམས་

དཔའ་ནི།  དེ་ཉིད་གདུལ་བྱའི་དོན་དུ་འཇམ་དཔལ་གྱི་ལྷའི་འཁོར་ལོ་དག་ཏུ་ཤར་བའོ།།  

(གཉིས་པ་རྣལ་འབྱོར་)བླ་མེད་དུ་བཀྲལ་བའི་ཚུལ་(ལུགས་)ལའང་གཉིས་ཏེ། སྤྱི་འགྲོ་ལྟར་དང༌། 

དུས་འཁོར་དང་མཐུན་པའི་ཕྱོགས་གཉིས་ལས། དང་པོ་(སྤྱི་འགྲོ་ལྟར་)ལའང་བདེ་སྟོང་དབྱེར་མེད་

དང༌༑ བདེན་གཉིས་དབྱེར་མེད་ཀྱི་འཇམ་དཔལ་ཡེ་ཤེས་སེམས་དཔའ་གཉིས་སུ་ཡོད་དེ། དེ་

ཡང་སྤྱིར་འཇམ་དཔལ་ཡེ་ཤེས་སེམས་དཔའ་གཙོ་བོར་འབྲས་བུའི་ཨེཝཾ་གྱི་དོན་ཡིན་ཏེ། སློབ་

དཔོན་གཉིས་སུ་མེད་པའི་རྡོ་རྗེའི་འགྲེལ་པ་ལས། “དབང་པོ་རབ་དང་ཡང་རབ་ཏུ་གྱུར་པ་ལ་

ཨེཝཾམཡཱཤྲུཏསམཡཨེཀ་ཞེས་གསུངས་པ་ཉིད་ཀྱིས་3སྙིང་པོ་ལ་འགྲོ་བ་བརྩོན་པར་འགྱུར་

༡   འདི་ལ་བརྗོད་པར་བྱ་བ་ནི། བོད་པར། དཔེ་པར། ཤེས་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཁུ། སློབ་དཔོན་སྒེག་པའི་རྡོ་རྗེ། སྔགས་དོན་རྣམ་གཟིགས། ཤོག་གྲངས་ ༧༥།༢

༣   ཀྱི་ བོད་པར། དཔེ་པར། ཤེས་པར། རྒྱ་གར་པར་མ།

རོ༑༑”1 ཞེས་འཇམ་དཔལ་ཡེ་ཤེས་སེམས་དཔའ་ནི་འབྲས་བུ་ཨེཝཾ་གྱི་དོན་དུ་རྟོགས་ནས་དེ་

ཐོབ་པར་བྱ་བའི་ཕྱིར་ལམ་གྱི་ཨེཝཾ་རྒྱུད་ལ་བསྐྱེད་པ་དང༌། དེ་འདྲེན་པའི་རྟགས་ཀྱི་ཨེཝཾ་དང༌། 

གཞིའི་ཨེཝཾ་གྱི་དོན་རྣམས་ཤེས་པར་བྱེད་པ་ལ་དབང་པོ་མཆོག་ཏུ་གྱུར་པའི་རིན་པོ་ཆེ་ལྟ་བུའི་

གང་ཟག་རྣམས་བརྩོན་པར་འགྱུར་བར་གསུངས་ཤིང༌། ཨེཝཾ་གྱིས་སྔགས་བླ་མེད་ཀྱི་གཞི་ལམ་

འབྲས་བུའི་ཐབས་ཤེས་ཐམས་ཅད་མཚོན་པར་ཡང་གསུངས་ཏེ། དེ་ཉིད་ལས། “ཐམས་ཅད་

ཀྱང་ལྡན་པ་ཡིན་ཏེ།། ཆོས་ཀྱི་ཕུང་པོ་བརྒྱད་ཁྲི་དང༌།། བཞི་སྟོང་གི་2ནི་གྲངས་སྙེད་ཀྱི།། ཀུན་

གྱི་གཞི་དང་ཕ་མ་ནི།། ཡིེ་གེ་གཉིས་སུ་ཡང་དག་བསྟན།། ཡི་གེ་ཨེ་ནི་མར་གྱུར་ལ།། ཝཾ་3ནི་ཕ་

ཞེས་བྱ་བར་གྲགས།།4 ཐིག་ལེ་དེ་གཉིས་སྦྱོར་བ་སྟེ།།5 སྦྱོར་དེ་ཤིན་ཏུ་རྨད་དུ་འབྱུང༌།།6 ཞེས་

གསུངས་པས་སོ།།”7 ཞེས་སོགས་འདུས་པའི་བཤད་རྒྱུད་ལྷའི་དབང་པོས་ཞུས་པའི་ཁུངས་དང་

བཅས་ཏེ་གསུངས་སོ།། འབྲས་བུའི་ཨེཝཾ་ཀྱང་སྐྱེས་པ་སྟེ་ཐབས་དང༌། བུད་མེད་དེ་ཤེས་རབ་

སྟེ་ཐབས་ཤེས་ཕྱོགས་རེ་བ་མ་ཡིན་པར་མ་ནིང་སྟེ་ཐབས་ཤེས་གཉིས་སུ་མེད་པའི་བདག་ཉིད་

ཡིན་ཏེ། དེ་ཉིད་ལས། “དེ་བས་ན་སྐྱེས་པ་དང་བུད་མེད་གཉིས་སྦྱོར་བ་ནི་མ་ནིང་སྟེ།”8 ཞེས་

གསུངས་ཤིང༌། དེ་ནས་དེ་ཉིད་ལས། “དེ་ལ་འཇུག་པའི་ཁྱད་པར་གཅིག་པུ་བ། ལྷན་ཅིག་སྐྱེས་

པའི་རང་བཞིན་ཕྱག་རྒྱ་ཆེན་པོ་བརྗོད་པ་ནི་ངེས་པ་སྟེ།”9 ཞེས་འབྲས་བུའི་ཨེཝཾ་དེའི་དོན་འཇུག་

པའི་ཁྱད་པར་གཅིག་པུ་པས་ཏེ་གཅིག་ནི་འབྲས་བུའི་སྐབས་ཀྱི་བདེ་སྟོང་དབྱེར་མེད་ཀྱི་ཨེཝཾ་

༡   བསྟན་འགྱུར་དཔེ་བསྡུར་མ། རྒྱུད། ཚི། སློབ་དཔོན་གཉིས་སུ་མེད་པའི་རྡོ་རྗེ། སྙིང་པོ་མངོན་རྟོགས། ཤོག་གྲངས་ ༢༦༠།༦

༢   གིས་ བོད་པར། དཔེ་པར། ཤེས་པར། རྒྱ་གར་པར་མ།

༣   ཝ་ བོད་པར། དཔེ་པར། ཤེས་པར། རྒྱ་གར་པར་མ།

༤   གྲངས།། པེ་པར།  སྣར་པར།

༥   བས་ཏེ།། བོད་པར། དཔེ་པར། ཤེས་པར། རྒྱ་གར་པར་མ།

༦   རྨད་བྱུང་བའོ།། བོད་པར། དཔེ་པར། ཤེས་པར། རྒྱ་གར་པར་མ།

༧   བསྟན་འགྱུར་དཔེ་བསྡུར་མ། རྒྱུད། ཚི། སློབ་དཔོན་གཉིས་སུ་མེད་པའི་རྡོ་རྗེ། སྙིང་པོ་མངོན་རྟོགས། ཤོག་གྲངས་ ༢༦༠།༨

༨   བསྟན་འགྱུར་དཔེ་བསྡུར་མ། རྒྱུད། ཚི། སློབ་དཔོན་གཉིས་སུ་མེད་པའི་རྡོ་རྗེ། སྙིང་པོ་མངོན་རྟོགས། ཤོག་གྲངས་ ༢༦༠།༡༤

༩   བསྟན་འགྱུར་དཔེ་བསྡུར་མ། རྒྱུད། ཚི། སློབ་དཔོན་གཉིས་སུ་མེད་པའི་རྡོ་རྗེ། སྙིང་པོ་མངོན་རྟོགས། ཤོག་གྲངས་ ༢༦༠།༡༥

མམ་འཇམ་དཔལ་ཡེ་ཤེས་སེམས་དཔའ་དང༌། དེའི་ཟླས་དྲངས་པའི་ཅིག་ཤོས་ནི། སྐུ་མཚན་

དཔེས་སྤྲས་པའི་ཁ་སྦྱོར་ཡན་ལག་བདུན་ལྡན་གྱི་ལོངས་སྐུ་དང༌། ཐུགས་བདེ་སྟོང་དབྱེར་མེད་

ཀྱི་ཆོས་སྐུ་གཉིས་པོ་གཅིག་པའི་བདེན་གཉིས་ཟུང་འཇུག་གི་ཨེཝཾ་མམ་འཇམ་དཔལ་ཡེ་ཤེས་

སེམས་དཔར་གསུངས་སོ།། 

 (གཉིས་པ་)དུས་ཀྱི་འཁོར་ལོ་སེམས་འགྲེལ་སྐོར་གསུམ་དང་བཅས་པའི་ཕྱོགས་སུ་

བཀྲལ་བའི་ངེས་དོན་གྱི་འཇམ་དཔལ་ཡེ་ཤེས་སེམས་དཔའ་ནི། རྣམ་མེད་ཀྱི་སྟོང་པ་ཉིད་དང་རོ་

གཅིག་ཏུ་ཞུགས་པའི་མི་འགྱུར་བའི་བདེ་བ་ཆེན་པོའ་ིརང་བཞིན་ཆོས་ཀྱི་སྐུ་དང༌། དེ་དང་སྐུ་དང་

ཐུགས་སུ་རོ་གཅིག་ཏུ་སྦྱོར་བའི་རྣམ་པ་ཐམས་ཅད་པའི་སྐུ་མཚན་དཔེས་སྤྲས་པ། ཕྱག་རྒྱ་ཆེན་

མོ་དང་སྦྱོར་བའི་རྣམ་པ་ཅན་གྱི་གཟུགས་ཀྱི་སྐུ་སྟེ། མདོར་ན་ཐབས་ཤེས་དབྱེར་མེད་ཀྱི་རྡོ་རྗེའི་

རྣལ་འབྱོར་རམ་ངེས་དོན་གྱི་དབང་བཞི་པ་དེ་ཉིད་དེ། འཇིག་རྟེན་དབང་ཕྱུག་གི་མཚན་བརྗོད་ཀྱི་

འགྲེལ་པ་དྲི་མེད་འོད་ལས། “ཡང་བརྗོད་པར་བྱ་བ་ནི་དང་པོ་1སངས་རྒྱས་རྒྱུ་མེད་2པའོ།། རྗོད་

པར་བྱེད་པ་ཡང་དེ་སྐད་བརྗོད་པའོ།། ཡང་3བརྗོད་པར་བྱ་བ་ནི་ཡེ་ཤེས་ཀྱི་སྐུ། རྗོད་པར་བྱེད་པ་

ནི་དེའི་ཚིག་གི་ཚོགས་སོ།།”4 ཞེས་གསུངས་པའི་ཕྱིར་རོ།། ཞིབ་ཏུ་ཚིག་དོན་བཤད་པ་ལས་

རྟོགས་པར་འགྱུར་རོ།། 

 གཉིས་པ་(དེ་འཆད་བྱེད་ཀྱི་འགྲེལ་པའི་གྲངས་དང་དེ་དག་གིས་ཇི་ལྟར་བཀྲལ་བའི་རྣམ་གཞག་མདོ་ཙམ་བརྗོད་པ་)ནི། 

དེ་ཡང་སྤྱིར་མཚན་བརྗོད་ཀྱི་འགྲེལ་པ་ལ། རྣལ་འབྱོར་རྒྱུད་དུ་བཀྲལ་བ་དང༌། བླ་མེད་དུ་བཀྲལ་

བ་ཕྱོགས་གཉིས་ལས། དང་པོ་(རྣལ་འབྱོར་རྒྱུད་དུ་བཀྲལ་བ་)ལ་སློབ་དཔོན་འཇམ་དཔལ་གྲགས་པས་

མཛད་པའི་མཚན་བརྗོད་ཀྱི་འགྲེལ་པ་རིན་ཆེན་བཟང་པོའ་ིའགྱུར། སྒེག་རྡོར་གྱིས་མཛད་པའི་

སྔགས་དོན་རྣམ་གཟིགས་སྨྲིཏིའི་རང་འགྱུར་ཤེས་རབ་བརྩེགས་ཀྱིས་བཅོས་པ། ཟླ་བའི་དབང་

༡   དང་པོའ་ི བོད་པར། དཔེ་པར། ཤེས་པར། རྒྱ་གར་པར་མ།

༢   རྒྱས་རིས་མེད། བོད་པར། དཔེ་པར། ཤེས་པར། རྒྱ་གར་པར་མ།

༣   ཡང་ན་ སྡེ་པར།  ཅོ་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༤༩༥།༡༧

པོ་གྲགས་པའི་དཔལ་གྱིས་མཛད་པ་འཕགས་པ་ཤེས་རབ་ཀྱི་འགྱུར། སློབ་དཔོན་དྲི་མེད་བཤེས་

གཉེན་གྱིས་མཛད་པའི་དོན་གསལ་སྒྲོན་མ་གཉགས་ཛྙཱནའི་འགྱུར། སྨྲིཏིས་མཛད་པ་དེ་ཉིད་ཀྱིས་

བསྒྱུར་བ། གཉིས་མེད་རྡོ་རྗེས་མཛད་པའི་ཉེ་བར་རྟོག་གེ་བསོད་ནམས་རྒྱན་གྱི་འགྱུར། སློབ་

དཔོན་འཇམ་དཔལ་བཤེས་གཉེན་གྱིས་མཛད་པ་རིན་ཆེན་བཟང་པོའ་ིའགྱུར། ཨཝདྷཱུཏཱི་པས་

མཛད་པའི་འགར་ཆོས་བཟང་གི་འགྱུར། སློབ་དཔོན་གཉིས་མེད་སྦས་པས་མཛད་པ་སྙིང་པོའ་ི

མངོན་པར་རྟོགས་པ་སྨྲིཏིའི་འགྱུར། ཡེ་ཤེས་གྲགས་པས་མཛད་པའི་འགྲེལ་ཆུང༌། སློབ་དཔོན་

གཞོན་ནུ་གྲགས་པས་མཛད་པའི་མཚན་བརྗོད་ཀྱི་མན་ངག་གི་འགྲེལ་པ། སློབ་དཔོན་སངས་

རྒྱས་གསང་བས་མཛད་པའི་འགྲེལ་པ་རྣམས་སོ།། 

 གཉིས་པ་བླ་མེད་དང་མཐུན་པར་བཀྲལ་བ་ལའང༌། བླ་མེད་སྤྱི་འགྲོ་དང་མཐུན་པར་

བཀྲལ་བ་དང༌། སེམས་འགྲེལ་སྐོར་གསུམ་དང་མཐུན་པར་བཀྲལ་བའི་ཕྱོགས་གཉིས་ལས། 

དང་པོ་ལ་སློབ་དཔོན་བིམལམིཏྲས་མཛད་པ་དང༌། དགའ་རབ་རྡོ་རྗེས་མཛད་པ་དང༌། དཔལ་

གཉིས་སུ་མེད་པའི་རྡོ་རྗེས་མཛད་པ། ཤེས་རབ་བླ་མས་མཛད་པ། སློབ་དཔོན་གཉིས་སུ་མེད་

པའི་རྡོ་རྗེས་མཛད་པ་རྣམས་སུ་ཡོད་ལ། དུས་ཀྱི་འཁོར་ལོ་སེམས་འགྲེལ་སྐོར་གསུམ་དང་

མཐུན་པར་བཀྲལ་བ་ལ། མིའི་དབང་པོ་གྲགས་པས་མཛད་པ་རྡོ་རྗེ་རྒྱལ་པོས་བསྒྱུར་བ། དེའི་

ཕན་ཡོན་གྱི་འགྲེལ་པ་སྔགས་དོན་སྙིང་པོ་བསྡུས་པ་དུས་ཞབས་པས་མཛད་པ་རྡོ་རྗེ་རྒྱལ་

པོས་བསྒྱུར་བ་སྟེ། འདི་གཉིས་པོ་ཐེ་ཚོམ་གྱི་གཞིར་བུ་སྟོན་ཐམས་ཅད་མཁྱེན་པས་གསུངས་

སོ༑༑ པདྨ་དཀར་པོས་མཛད་པ་དྲི་མ་མེད་པའི་འོད་ནཱ་ལེནྡྲར་དཔལ་བསོད་སྙོམས་པ་ཆེན་པོས་

བསྒྱུར་བ་འདི་བུ་སྟོན་གྱི་ཆོས་འབྱུང་གི་དཀར་ཆག་ཏུ་མ་ཆུད་ཀྱང༌། དཔལ་རྩེད་ཐང་དང་རི་བོ་

སྡེ་ཆེན་གྱི་བསྟན་འགྱུར་ན་བཞུགས་སོ།། སློབ་དཔོན་དཔེ་མེད་འཚོས་མཛད་པའི་བདུད་རྩིའི་

ཐིགས་པ་སྒྲོན་མ་གསལ་བ་དྷརྨཀཱིརྟི་དང་རྡོ་རྗེ་རྒྱལ་མཚན་གྱིས་བསྒྱུར་བ། སློབ་དཔོན་ཉི་མ་

དཔལ་གྱིས་མཛད་པའི་བདུད་རྩིའི་ཐིགས་པ་རྣམས་སོ།། དེ་དག་ནི་བུ་སྟོན་རིན་པོ་ཆེའི་ཆོས་

འབྱུང་དུ་ཆུད་པ་དང༌། མ་ཆུད་ཀྱང་ཚད་ལྡན་གྱི་འགྲེལ་པ་འཕྱོངས་རྒྱས་རི་བོ་སྡེ་ཆེན་གྱི་བསྟན་

འགྱུར་སོགས་ན་བཞུགས་པའི་འགྲེལ་པ་ཤ་སྟག་སྨོས་པ་ཙམ་ཡིན་ལ། མཚན་བརྗོད་ལ་བརྟེན་

པའི་སྒྲུབ་ཐབས་དང༌། ལས་ཁ་ཚར་སོགས་ཀྱི་ཆོས་ཚན་ཀྱང་ཤིན་ཏུ་མང་ངོ༌།། 

 འོ་ན་འགྲེལ་པ་དེ་དག་གིས་མཚན་ཡང་དག་པར་བརྗོད་པའི་དོན་ཇི་ལྟར་འགྲེལ་ཞེ་

ན༑ དེ་ལ་རྣལ་འབྱོར་རྒྱུད་དུ་བཀྲལ་བའི་འགྲེལ་པ་དག་གིས་ནི། གོང་དུ་བཤད་པ་ལྟར་སངས་

རྒྱས་ཐམས་ཅད་ཀྱི་གཉིས་སུ་མེད་པའི་ཡེ་ཤེས་དང༌། དེ་ཉིད་འཇམ་དཔལ་གྱི་ལྷའི་འཁོར་ལོ་

སྣ་ཚོགས་སུ་ཤར་བའི་ངེས་དོན་དང་དྲང་དོན་གྱི་འཇམ་དཔལ་ཡེ་ཤེས་སེམས་དཔའ་དང༌། དེ་

འཐོབ་པར་བྱེད་པའི་ཐབས་མཚན་བཅས་དང་མཚན་མེད་ཀྱི་རྣལ་འབྱོར་རྣམས་མཚན་བརྗོད་

ཀྱིས་བསྟན་པར་བྱས་ནས་འགྲེལ་ལ། བླ་མེད་སྤྱི་འགྲོ་ལྟར་བཀྲལ་བ་དག་གིས་ནི། བདེ་སྟོང་

དབྱེར་མེད་དང༌། བདེན་གཉིས་དབྱེར་མེད་ཀྱི་འཇམ་དཔལ་ཡེ་ཤེས་སེམས་དཔའ་དང༌། དེ་

འཐོབ་པའི་ཐབས་ལམ་རིམ་པ་གཉིས་ལ་སོགས་པ་བསྟན་ཏེ། ཞེས་འགྲེལ་ཞིང༌། དུས་འཁོར་

དང་མཐུན་པར་བཀྲལ་བ་དག་གིས་ནི། འཐོབ་བྱ་འཐོབ་བྱེད་གཉིས་སུ་མེད་པའི་རྡོ་རྗེའི་རྣལ་

འབྱོར་དང༌། དེ་འཐོབ་པར་བྱེད་པའི་ཐབས་རྣལ་འབྱོར་ཡན་ལག་དྲུག་ལ་སོགས་པ་བསྟན་པར་

བྱས་ནས་འགྲེལ་ལོ།། 

 འོ་ན་མཚན་བརྗོད་ཀྱི་རྡོ་རྗེའི་ཚིག་དོན་ཇི་ལྟར་འགྲེལ་བའི་སྒོ་མི་འདྲ་བ་དེ་དག་ཐམས་

ཅད་རྡོ་རྗེའི་ཚིག་གི་དགོངས་པར་གནས་པའམ། ཡང་ན་འགྲེལ་ཚུལ་དེ་དག་ལས་འདི་ནི་མཚན་

བརྗོད་ཀྱི་དགོངས་པར་གནས་ལ། འདི་ནི་མི་གནས་སོ་ཞེས་པའི་དབྱེ་བ་བྱེད་པ་གང་འཐད་སྙམ་

ན༑ མཚན་ཡང་དག་པར་བརྗོད་པའི་ངོ་བོ་ནི་བླ་མེད་ཀྱི་རྒྱུད་དང༌། དེའི་ནང་ནས་ཀྱང་མཐར་ཐུག་

གི་དགོངས་པ་དུས་ཀྱི་འཁོར་ལོ་དང་མཐུན་པར་གནས་ཀྱང༌། འདུས་པའི་རྩ་རྒྱུད་ལྟ་བུའི་ཡང་

རྡོ་རྗེའི་ཚིག་རེ་རེ་ལའང་དོན་མི་འདྲ་བ་ཇི་སྙེད་ཅིག་སྟོན་པ་དང༌། བཤད་པའི་རྣམ་གྲངས་ཀྱང་

དྲུག་དྲུག་ཙམ་འཇུག་པ་ཡོད་པ་ལྟར། ཚད་ལྡན་གྱི་འགྲེལ་པ་དག་གིས་ཇི་ལྟར་བཀྲལ་བའི་སྒོ་མི་

འདྲ་བ་དེ་ཐམས་ཅད་ཀྱང༌། མཚན་ཡང་དག་པར་བརྗོད་པའི་རྡོ་རྗེའི་ཚིག་དོན་དུ་ཁས་བླངས་པ་

ལ་འགལ་བ་མེད་པར་སེམས་སོ།། 

 གསུམ་པ་མཚན་བརྗོད་དུས་འཁོར་དང་མཐུན་པར་འགྲེལ་དགོས་པའི་ཤེས་བྱེད་བསྟན་

པ་ནི། གོང་དུ་བཤད་པ་ལྟར་མཚན་བརྗོད་ཀྱི་དགོངས་པ་འགྲེལ་བའི་སྒོ་མི་འདྲ་བ་དུ་མ་ཡོད་

ཀྱང༌༑ མཐར་ཐུག་པ་ནི་དཔལ་དུས་ཀྱི་འཁོར་ལོ་སེམས་འགྲེལ་སྐོར་གསུམ་དང་མཐུན་པ་ཉིད་དུ་

བཤད་པར་བྱ་བ་ཡིན་ཏེ། དུས་ཀྱི་འཁོར་ལོ་སེམས་འགྲེལ་སྐོར་གསུམ་དང་བཅས་པའི་བརྗོད་

བྱའི་སྙིང་པོ་ཐབས་ཤེས་དབྱེར་མེད་ཀྱི་རྡོ་རྗེའི་རྣལ་འབྱོར་དེ་ཉིད། མཚན་བརྗོད་ཀྱི་བརྗོད་བྱའི་

གཙོ་བོར་བྱས་ནས་གསལ་བར་བཤད་པའི་ཕྱིར་ཏེ། དུས་འཁོར་འགྲེལ་ཆེན་ལས། “རྡོ་རྗེ་འཛིན་

པའི་ཡེ་ཤེས་ཀྱི་སྐུ་མངོན་དུ་གྱུར་པའི་མཚན་ཡང་དག་པར་བརྗོད་པས་འཁྱུད་པ་ཞེས་པ་ནི་དང་

པོའ་ིསངས་རྒྱས་མངོན་པར་བརྗོད་པ་ཉིད་ཀྱི་ཕྱིར་རོ།།”1 ཞེས་རྡོ་རྗེ་འཛིན་པའི་ཡེ་ཤེས་ཀྱི་སྐུ་

ཞེས་པ་སྟོང་གཟུགས་རྡོ་རྗེ་འཛིན་པ་ཡབ་ཡུམ་གྱི་སྐུ་མི་འགྱུར་བའི་བདེ་བ་ཆེན་པོའ་ིབདག་ཉིད་

དུ་གྱུར་པ་དེ་ཡིན་ལ། དོན་དེ་མཚན་བརྗོད་ཀྱིས་མངོན་དུ་གྱུར་པས་ཏེ་གསལ་བར་བཤད་པ་

ལྟར༑ འདིར་ཡང་དེ་འདྲ་བའི་དང་པོའ་ིསངས་རྒྱས་དེ་བརྗོད་བྱའི་གཙོ་བོར་བྱས་ནས་བརྗོད་པ་

ཉིད་ཀྱི་ཕྱིར། མཚན་ཡང་དག་པར་བརྗོད་པའི་བརྗོད་བྱའི་གཙོ་བོ་དེ་དུས་ཀྱི་འཁོར་ལོའ་ིཡང་

བརྗོད་བྱའི་གཙོ་བོར་བྱས་པའི་ཚུལ་གྱིས་འཁྱུད་པ་ཞེས་གསལ་བར་གསུངས་པའི་ཤེས་པར་

བྱེད་པ་ལས་སོ།། དང་པོའ་ིསངས་རྒྱས་ཀྱི་དོན་ཇི་ལྟ་བ་བཞིན་དུ་མ་ཤེས་ན། མཚན་བརྗོད་ཀྱི་

སྙིང་པོའ་ིདོན་ཇི་ལྟ་བ་བཞིན་ཤེས་མི་ནུས་པ་དང༌། དེ་མ་ཤེས་ན་གོང་དུ་བཤད་པའི་རྡོ་རྗེ་འཛིན་

པའི་ཡེ་ཤེས་ཀྱི་སྐུ་ཇི་ལྟ་བ་བཞིན་ཤེས་མི་ནུས་པ་དང༌། དེ་མ་ཤེས་ན་སྔགས་ཀྱི་ཐེག་པའི་སྙིང་

པོ་ཇི་ལྟ་བ་བཞིན་མི་ཤེས་པ་དང༌། དེ་མ་ཤེས་ན་རྡོ་རྗེ་འཛིན་པའི་ལམ་དང་བྲལ་བས་འཁོར་

བའི་བག་ཆགས་ཕྲ་མོ་སྤོང་མི་ནུས་ཤིང༌། དེ་སྤངས་པའི་དུས་ཀྱི་འཁོར་ལོའ་ིགོ་འཕང་འཐོབ་

༡   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༨༦།༡༣

མི་ནུས་པར་ཡང་གསུངས་ཏེ། ཁམས་ལེའི་མདོར་བསྡུས་དྲུག་པའི་འགྲེལ་ཆེན་ལས། “གང་

གིས་1མཆོག་གི་དང་པོའ་ིསངས་རྒྱས་མི་ཤེས་པ་དེས་མཚན་ཡང་དག་པར་བརྗོད་པ་མི་ཤེས་

སོ༑༑ གང་གིས་མཚན་ཡང་དག་པར་བརྗོད་པ་མི་ཤེས་པ་དེས་རྡོ་རྗེ་འཛིན་པའི་ཡེ་ཤེས་ཀྱི་སྐུ་མི་

ཤེས་སོ།། གང་གིས་རྡོ་རྗེ་འཛིན་པའི་ཡེ་ཤེས་ཀྱི་སྐུ་མི་ཤེས་པ་དེས་སྔགས་ཀྱི་ཐེག་པ་མི་ཤེས་

སོ༑༑ གང་གིས་སྔགས་ཀྱི་ཐེག་པ་མི་ཤེས་པ་དེ་དག་ཐམས་ཅད་2ནི་འཁོར་བ་པ་སྟེ་བཅོམ་ལྡན་

འདས་རྡོ་རྗེ་འཛིན་པའི་ལམ་དང་བྲལ་བའོ།།”3 ཞེས་གསུངས་ནས་རྒྱུ་མཚན་དེའི་ཕྱིར་དང་པོའ་ི

སངས་རྒྱས་ལ་འཇུག་དགོས་པ་ནི། “དེ་ལྟ་བས་ན་མཆོག་གི་དང་པོའ་ིསངས་རྒྱས་ནི་བླ་མ་དམ་

པ་རྣམས་ཀྱིས་བསྟན་པར་བྱ་ཞིང༌། ཐར་པ་དོན་དུ་གཉེར་བའི་སློབ་མ་རྣམས་ཀྱིས་མཉན་པར་

བྱའོ༑༑”4 ཞེས་གསུངས་པས་ཀྱང་མཚན་བརྗོད་དུས་འཁོར་དང་མཐུན་པར་འཆད་དགོས་པར་

གྲུབ་པ་ཡིན་ནོ།། 

 བཞི་པ་དེ་དང་མཐུན་པར་ཇི་ལྟར་འགྲེལ་བའི་ཚུལ་ལ་གསུམ། མཚན་བརྗོད་ཀྱི་རྒྱུད་

འདི་གནས་གང་དུ་གསུངས་པ་སོགས་བཤད་པའི་གླེང་སློང་བ། བཤད་བྱའི་རྒྱུད་ཀྱི་ཆེ་བ་ཅུང་

ཟད་བརྗོད་པ། ཆེ་བ་དེ་དང་ལྡན་པའི་རྒྱུད་ཀྱི་བསྡུས་དོན་ལུས་རྣམ་པར་གཞག་པ་བཤད་པའོ།། 

དང་པོ་(མཚན་བརྗོད་ཀྱི་རྒྱུད་འདི་གནས་གང་དུ་གསུངས་པ་སོགས་བཤད་པའི་གླེང་སློང་བ་)ནི། འདིར་མཚན་

ཡང་དག་པར་བརྗོད་པའི་རྒྱུད་འཆད་ན། དེ་སྟོན་པ་གང་གིས་གནས་གང་དུ་འཁོར་ཇི་ལྟ་བུ་ལ་

དུས་ནམ་གྱི་ཚེ། ཚུལ་ཇི་ལྟར་དུ་གསུངས་ཤེ་ན། སྟོན་པ་རྡོ་རྗེ་ཅན་ཤཱཀྱའི་རྒྱལ་པོ་དེ་ཉིད་ཀྱིས། 

རྡོ་རྗེ་གདན་དུ་མངོན་པར་བྱང་ཆུབ་པའི་ཚུལ་བསྟན་ནས། ཕ་རོལ་ཏུ་ཕྱིན་པའི་ཐེག་པ་སྤྱི་དང༌། 

བྱ་རྒོད་ཕུང་པོའ་ིརིར་ཤེས་རབ་ཀྱི་ཕ་རོལ་ཏུ་ཕྱིན་པའི་ཆོས་འཁོར་བསྐོར་ནས། གནས་རྒྱ་གར་

ལྷོ་ཕྱོགས་དཔལ་གྱི་རི་དང་ཉེ་བ་ན་དཔལ་ལྡན་འབྲས་སྤུངས་ཀྱི་མཆོད་རྟེན་ཆེན་པོ་ཡོད་པས། 

༡   གང་གིས་ཕྱིར་ བོད་པར། དཔེ་པར། ཤེས་པར། རྒྱ་གར་པར་མ།

༢   དེ་ཐམས་ཅད་ བོད་པར། དཔེ་པར། ཤེས་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༣༦༢།༡

༤   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༣༦༢།༦

དེར་འོག་ཏུ་ཆོས་དབྱིངས་གསུང་གི་དབང་ཕྱུག་གི་དཀྱིལ་འཁོར་དང༌། སྟེང་དུ་དཔལ་ལྡན་རྒྱུ་

སྐར་གྱི་དཀྱིལ་འཁོར་ཆེན་པོ་སྤྲོས་ཏེ། བདེ་བ་ཆེན་པོའ་ིགནས་རྡོ་རྗེ་དབྱིངས་ཀྱི་དཀྱིལ་འཁོར་

ཆེན་པོར་རྡོ་རྗེ་སེང་གེའི་ཁྲི་ལ་བཞུགས་པ། སྟོན་པ་ཕུན་སུམ་ཚོགས་པ་ཤཱཀྱ་སེང་གེ་དཀྱིལ་

འཁོར་གྱི་བདག་པོའ་ིརྣམ་པར་གནས་པས། འཁོར་ཕུན་སུམ་ཚོགས་པ་རྒྱུད་ཉན་པའི་སྐལ་བ་

དང་ལྡན་པ་རྣམས་ལ། དུས་དཔྱིད་འབྲིང་ནག་པའི་ཉ་ལ་ཐོག་མར་འཇིག་རྟེན་དང་འཇིག་རྟེན་

ལས་འདས་པའི་དབང་བསྐུར་བ་བྱིན་ཏེ། ཆོས་ཕུན་སུམ་ཚོགས་པ་མཚན་ཡང་དག་པར་བརྗོད་

པ་དང༌། དང་པོའ་ིསངས་རྒྱས་སོགས་བླ་མེད་ཀྱི་རྒྱུད་ཐམས་ཅད་གསུངས་པ་ཡིན་ཏེ། ཉི་མ་

དཔལ་གྱི་འགྲེལ་པ་ལས། “འདིར་ངེས་པར་1དཔལ་ལྡན་འབྲས་སྤུངས་རྒྱལ་བའི་མཆོད་རྟེན་

ཆེན་པོར་སངས་རྒྱས་བཅོམ་ལྡན་འདས་དཔལ་ཤཱཀྱ་སེང་གེ་ཞེས་བྱ་བ་ལ་རྒྱུད་སྣ་ཚོགས་པ་

ཉན་པར་འདོད་པ་རྣམས་ཀྱིས་གསོལ་བ་བཏབ་པས་དཔྱིད་ཟླ་འབྲིང་པོའ་ིཉ་ལ་དཔལ་ཆོས་ཀྱི་

དབྱིངས་2གསུང་གི་དབང་ཕྱུག་གི་དཀྱིལ་འཁོར་དང༌། དེའི་སྟེང་དུ་3རྒྱུ་སྐར་གྱི་དཀྱིལ་འཁོར་

དང་པོའ་ིསངས་རྒྱས་རྣམ་པར་སྤྲོས་ནས། དེར་ཉི་མ་དེ་ཉིད་ལ་ལྷ་ལ་སོགས་པ་རྣམས་ལ་སངས་

རྒྱས་ཀྱིས་དབང་བསྐུར་ནས་རྒྱས་པ་དང་བསྡུས་པའི་དབྱེ་བས་གསང་སྔགས་ཀྱི་ཚུལ་ཐམས་

ཅད་བསྟན་ཏོ།། དེ་ཡང་དཔལ་དང་པོའ་ིསངས་རྒྱས་རྒྱས་པ་4ལས། སྟོན་པས་བྱ་རྒོད་ཕུང་པོ་

རུ༑༑ ཤེས་རབ་ཕ་རོལ་ཕྱིན་ཚུལ་བཞིན།། དེ་བཞིན་དཔལ་ལྡན་འབྲས་སྤུངས་སུ།། ཆོས་བསྟན་

གསང་སྔགས་ཚུལ་རབ་གསུངས།། ཞེས་གསུངས་སོ།། མཚན་ཡང་དག་པར་བརྗོད་པ་མཆོག་

ཏུ་5གཏིང་དཔག་པར་དཀའ་བ་དོན་དམ་པ་སྙིང་པོའ་ི6དབང་དུ་བྱས་པ་ཉིད་ཀྱིས་7གསང་8སྔགས་

༡   ངེས་པར་ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

༢   དབྱིངས་སུ་ པེ་པར།  སྣར་པར།

༣   དུ་དཔལ་ལྡན་ པེ་པར།  སྣར་པར།

༤   རྒྱས་པ་ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

༥   མཆོག་ཏུ་ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

༦   དོན་དམ་པའི་སྙིང་པོའ་ི བོད་པར། དཔེ་པར། ཤེས་པར། རྒྱ་གར་པར་མ།

༧   ཀྱི་ སྡེ་པར།  ཅོ་པར།

༨   གསང་ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

ཀྱི་ཚུལ་ཐམས་ཅད་ཀྱི་གཙོ་བོར་གྱུར་པ་འདི་ཡང་དེ་ཉིད་དུའོ།།”1 ཞེས་གསུངས་ཤིང༌། དེ་བཞིན་

དུ་དཔེ་མེད་འཚོས་ཀྱང༌། “དཔལ་ལྡན་འབྲས་སྤུངས་མཆོད་རྟེན་དུ།། སྣ་ཚོགས་རྒྱུད་དོན་གཉེར་

བ་ཡི།། འཇིག་རྟེན་པ་དང་2འཇིག་རྟེན་འདས།། ནག་པའི་3བཅོ་ལྔ་ལ་འདུས་སོ།། དེ་དུས་སྟོན་

པས་འགྲོ་དོན་4དུ།། ཆོས་དབྱིངས་ངག་གི་དབང་ཕྱུག་གི། དཀྱིལ་འཁོར་སྤྲོས་པ་འབྲས་སྤུངས་

ཡིན༑༑ དེ་ཡི་ཕྱི་དང་ནང་དག་ཏུ།། དཔལ་ལྡན་རྒྱུ་སྐར་དཀྱིལ་འཁོར་ཆེ།། དང་པོ་5སངས་རྒྱས་

དཀྱིལ་འཁོར་སྤྲོས།། ལྷ་ལ་སོགས་པ་ཐམས་ཅད་ལ།། དབང་བསྐུར་བྱིན་ཏེ་རྒྱུད་སྡེ་བཞི།། སྙིང་

པོའ་ིརྒྱུད་དང་ལྔ་པོ་དག །རྡོ་རྗེ་འཆང་གིས་རྒྱས་པར་གསུངས།། སྙིང་པོའ་ིསྙིང་པོ་འདི་ཡིན་

ནོ༑༑”6 ཞེས་གནས་དེར་བཅོམ་ལྡན་འདས་ཀྱིས་རྒྱུད་སྡེ་ཆེན་པོ་བཞི་དང༌། སྙིང་པོའ་ིསྙིང་པོ་

མཚན་ཡང་དག་པར་བརྗོད་པ་དང་བཅས་པ་གསུངས་པར་ཡང་བཤད་དོ།། དཔལ་ལྡན་འབྲས་

སྤུངས་སུ་བླ་མེད་ཀྱི་རྒྱུད་ཐམས་ཅད་གསུངས་པ་ནི་དུས་འཁོར་རྩ་འགྲེལ་གྱི་དགོངས་པའང་

ཡིན་ཏེ། དུས་འཁོར་གྱི་རྒྱུད་ཕྱི་མ་ལས། “དཔལ་ལྡན་འབྲས་སྤུངས་ཆོས་ཀྱི་དབྱིངས་སུ་སྟོབས་

བཅུའི་སྟོབས་མངའ་7སངས་རྒྱས་པ་ཡི་རྒྱུད་རྣམས་8བསྟན།།”9 ཞེས་གསུངས་པས་སོ།། 

 འོ་ན་མཚན་ཡང་དག་པར་བརྗོད་པའི་རྒྱུད་འདིའི་སྡུད་པ་པོ་གང་སྙམ་ན། སྤྱིར་གསང་

སྔགས་ཀྱི་རྒྱུད་ཐམས་ཅད་ཀྱི་སྡུད་པ་པོ་དཔལ་ཕྱག་ན་རྡོ་རྗེ་ཡིན་ཞིང༌། ཁྱད་པར་མཚན་ཡང་

དག་པར་བརྗོད་པ་དང༌། དུས་ཀྱི་འཁོར་ལོ་ཞུ་བ་པོ་དང་སྡུད་པ་པོ་ནི། ཕྱག་ན་རྡོ་རྗེའི་སྤྲུལ་པ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༠༣།༡༣

༢   འཇིག་རྟེན་དང་ནི་ བོད་པར། དཔེ་པར། ཤེས་པར། རྒྱ་གར་པར་མ།

༣   ས་གའི་ པེ་པར།  སྣར་པར།  སྡེ་པར།  ཅོ་པར།  བཅས་སུ་གསལ་ཡང་ཡོངས་གྲགས་དང་མི་མཐུན་པས་ནག་པ་རང་སོར་བཞག

༤   འགྲོ་ཀུན་ པེ་པར།  སྣར་པར།

༥   དང་པོའ་ི བོད་པར། དཔེ་པར། ཤེས་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། ཕ། སྒྲོན་གསལ། ཤོག་གྲངས་ ༢༦༡།༡༡

༧   སྟོབས་བཅུ་པ་ཡིས་ བོད་པར། དཔེ་པར། ཤེས་པར། རྒྱ་གར་པར་མ།

༨   རྒྱུད་རྣམས་མཐའ་དག་ བོད་པར། དཔེ་པར། ཤེས་པར། རྒྱ་གར་པར་མ།

༩   སྡེ་དགེ་བཀའ་འགྱུར། རྒྱུད། ཀ དུས་འཁོར་རྒྱུད་ཕྱི། ཤོག་གྲངས་ ༡༤༡ན༦

རྒྱལ་པོ་ཟླ་བ་བཟང་པོ་ཡིན་ཏེ། མཚན་བརྗོད་ཀྱི་འགྲེལ་པ་དྲི་མེད་འོད་ལས། “དེ་བཞིན་དུ་ཤམ་

བྷ་ལའི་ཡུལ་ཀ་ལཱ་པའི་གྲོང་ཁྱེར་དུ་1ལྷ་མོ་ཉི་མའི་འོད་རྣམ་པར་རྒྱལ་མའི་2མངལ་ནས་ཡང་

དག་པར་བྱུང་བའི་3ས་བཅུའི་དབང་ཕྱུག་ཕྱག་ན་རྡོ་རྗེ་ཟླ་བ་བཟང་པོ་ཞེས་བྱའོ།།”4 ཞེས་དང༌། 

དཔེ་མེད་འཚོས་དེའི་དོན། “ཟབ་ཅིང་གཏིང་དཔག་དཀའ་བ་ནི།། སུས་ཀྱང་ཤེས་པ་མ་ཡིན་ཏེ།། 

ཟླ་བ་བཟང་པོས་དྲི་མེད་བཤད།།”5 ཅེས་འབྱུང་བ་ཉིད་ཀྱིས་སོ།། 

 གཉིས་པ་བཤད་(བྱའི་)པའི་རྒྱུད་ཀྱི་ཆེ་བ་མདོ་ཙམ་དུ་བརྗོད་པ་ནི། མཚན་ཡང་དག་

པར་བརྗོད་པའི་རྒྱུད་འདི་ནི། གསང་སྔགས་ཀྱི་ཚུལ་ཐམས་ཅད་ཀྱི་གཙོ་བོ་ཡིན་ཏེ། དུས་འཁོར་

འགྲེལ་ཆེན་ལས། མཚན་ཡང་དག་པར་བརྗོད་པའི་རྒྱུད་ཀྱིས་འཁྱུད་པ་ཉིད་དུས་ཀྱི་འཁོར་ལོའ་ི

ཆེ་བར་གསུངས་པ་དང༌། “གང་གིས་མཚན་ཡང་དག་པར་བརྗོད་པ་མི་ཤེས་པ་དེས་རྡོ་རྗེ་

འཛིན་པའི་ཡེ་ཤེས་ཀྱི་སྐུ་ཡང་དག་པར་མི་ཤེས་སོ།།6 གང་གིས་རྡོ་རྗེ་འཛིན་པའི་ཡེ་ཤེས་ཀྱི་

སྐུ་མི་ཤེས་པ་དེས་སྔགས་ཀྱི་ཐེག་པ་མི་ཤེས་སོ།།”7 ཞེས་རྒྱ་ཆེར་གསུངས་ཤིང༌། དེར་མ་ཟད་

བླ་ན་མེད་པའི་ཐེག་པའི་སྙིང་པོ་མཐར་ཐུག་བྱང་ཆུབ་སེམས་དཔའི་འགྲེལ་པ་སྐོར་གསུམ་ཞེས་

ཡོངས་སུ་གྲགས་པ་རྣམས་སུ། ལམ་གྱི་སྙིང་པོ་མཐའ་དག་མཚན་བརྗོད་ཀྱི་ངེས་པས་གསལ་

བར་མཛད་ཅིང༌། སྦས་རྒྱུད་རྣམས་ཀྱི་དགོངས་འགྲེལ་འཕགས་ཡུལ་གྱི་གྲུབ་ཆེན་དག་གི་

གཞུང་རྣམས་སུའང་མཚན་བརྗོད་ཀྱི་ཁུངས་དྲངས་པ་དང༌། མཚན་བརྗོད་ལ་བསྔགས་པ་ཤིན་

ཏུ་ཆེ་བར་མཛད་པ་མང་ལ། འདི་ཉིད་རང་ལས་ཀྱང༌། རྒྱུད་ཀུན་གྱི་ནི་བདག་པོ་མཆོག །ཅེས་

རྒྱུད་ཐམས་ཅད་ཀྱི་རྒྱལ་པོར་གསུངས་ཤིང༌། འདི་ཉིད་རང་གི་ཕན་ཡོན་གྱི་སྐབས་ལས་ཀྱང་

༡   གྲོང་དུ་ བོད་པར། དཔེ་པར། ཤེས་པར། རྒྱ་གར་པར་མ།

༢   རྒྱལ་བའི་ བོད་པར། དཔེ་པར། ཤེས་པར། རྒྱ་གར་པར་མ།

༣   བྱུང་བ་ བོད་པར། དཔེ་པར། ཤེས་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། དྲི་འོད། ཤོག་གྲངས་ ༥༠༣།༤

༥   བསྟན་འགྱུར་དཔེ་བསྡུར་མ། རྒྱུད། ཕ། སྒྲོན་གསལ། ཤོག་གྲངས་ ༢༦༢།༧

༦   སོ༑༑ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

༧   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༣༦༢།༢

བསྔགས་པའི་རྣམ་གྲངས་མཐའ་ཡས་པ་ཞིག་གསུངས་ལ། གྲུབ་ཆེན་དཔེ་མེད་འཚོས་ཀྱང༌།“་་་

་་་རྒྱུད་སྡེ་བཞི།། སྙིང་པོའ་ིརྒྱུད་དང་ལྔ་པོ་དག །རྡོ་རྗེ་འཆང་གིས་རྒྱས་པར་གསུངས།། སྙིང་པོའ་ི

སྙིང་པོ་འདི་ཡིན་ནོ།། བསྡུས་ཏེ་མཁའ་འགྲོ་མ་རྣམས་ཀྱིས།། རང་རང་གནས་སུ་རྒྱས་གདབ་བོ།། 

སྙིང་པོའ་ིསྙིང་པོ་འདི་དེ་ནི།། འགྲོ་བའི་དོན་དུ་འཛམ་བུའི་གླིང༌།། བྱེ་བ་ཕྲག་བརྒྱར་བཀླགས་གྲུབ་

ཏུ༑༑  རབ་ཏུ་གྲགས་སོ་་་་་་༌།།”1  ཞེས་དང༌།  སློབ་དཔོན་ཉི་མ་དཔལ་གྱིས་ཀྱང༌། “གསང་སྔགས་

ཀྱི་ཚུལ་ཐམས་ཅད་ཀྱི་གཙོ་བོར་གྱུར་པ་་་་་་༌།”2 ཞེས་སོགས་བརྗོད་ཀྱིས་མི་ལང་བའི་བསྔགས་

པ་ཤིན་ཏུ་མང་ངོ༌།། དེའི་ཕྱིར་བཅོམ་ལྡན་འདས་ཀྱི་གསུང་རབ་ཐམས་ཅད་ཀྱི་སྙིང་པོ་ནི་སྔགས་

ཀྱི་སྡེ་སྣོད་རྣམས་ཡིན་ཞིང༌། དེ་ལ་ཡང་རྒྱུད་སྡེ་བཞི་ཡོད་པའི་ནང་ནས་མཆོག་ནི་གཉིས་སུ་མེད་

པའི་རྒྱུད། གཉིས་མེད་ཀྱི་རྒྱུད་ཐམས་ཅད་ཀྱི་སྙིང་པོ་མཐར་ཐུག་པ་རྡོ་རྗེ་འཛིན་པའི་ཡེ་ཤེས་ཀྱི་

སྐུ་གསལ་བར་བྱེད་པས། རྒྱུད་ཐམས་ཅད་ཀྱི་རྡོ་རྗེའི་ཚིག་གི་དབང་དུ་གྱུར་པ། ཚེ་གཅིག་ལ་རྡོ་

རྗེ་འཆང་གི་གོ་འཕང་བདེ་བླག་ཏུ་སྟེར་བའི་ཟབ་ལམ་མཐར་ཐུག་གསལ་བར་སྟོན་པ་ཉིད་ཀྱིས་

སངས་རྒྱས་རིན་ཆེན་ཟ་མ་ཏོག་ཁ་ཕྱེ་བ་མཚན་དག་པར་བརྗོད་པའི་རྒྱུད་ནི་གསུང་རབ་ཐམས་

ཅད་ཀྱི་བླ་མར་ཤེས་པར་གྱིས་ལ། རྒྱུད་དོན་ལ་ཐོས་བསམ་གྱི་སྒོ་ནས་ཅི་ནས་ཀྱང་འཇུག་པར་

རིགས་སོ་ཞེས་སྐལ་བ་དང་ལྡན་པ་དག་ལ་ཆེད་དུ་གདམས་སོ།། 

 གསུམ་པ་ཆེ་བ་དེ་དང་ལྡན་པའི་རྒྱུད་ཀྱི་བསྡུས་དོན་ལུས་རྣམ་པར་གཞག་པ་བཤད་པ་

ནི༑ ཀུན་མཁྱེན་གཉིས་པ་དབྱིག་གཉེན་གྱིས་རྒྱལ་བ་བྱམས་པའི་མན་ངག་ལ་བརྟེན་ནས་མདོ་

བཤད་པའི་ཐབས་སུ། “མདོ་དོན་སྨྲ་བར་འདོད་རྣམས་ལ།། ངས་ནི་མན་ངག་སྦྱིན་པར་བྱ།།”3 

“དགོས་པ་བསྡུས་པའི་དོན་བཅས་དང༌།། ཚིག་དོན་བཅས་དང་མཚམས་སྦྱར་བཅས།། བརྒལ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༢།༣

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༠༤།༡༠

༣   སྡེ་དགེ་བསྟན་འགྱུར། སེམས་ཙམ། ཤི སློབ་དཔོན་དབྱིག་གཉེན། རྣམ་བཤད་རིགས་པ། ཤོག་གྲངས་༢༩ན༣ ལས་འདི་ལྟར་བྱུང་སྟེ་“གང་

   དག་བདག་པས་བློ་ཆུང་བ།། མདོ་རྣམས་འཆད་འདོད་དེ་དག་ལ།། དེ་ལ་ཕན་པར་བྱ་བའི་ཕྱིར།། མན་ངག་ཅུང་ཟད་བསྟན་པར་བྱ།།” ཞེས་    

   འབྱུང་ངོ༌།།

ལན་བཅས་ཏེ་བསྙད་པར་བྱ།།”1 ཞེས་གསུངས་པ་ནི་རྒྱུད་འཆད་པ་ལ་ཡང་འདྲ་བས། དེ་ལྟ་

བུའི་ཚུལ་གྱིས་འཆད་པའམ་ཡང་ན་འདུས་པའི་བཤད་རྒྱུད་ཡེ་ཤེས་རྡོ་རྗེ་ཀུན་ལས་བཏུས་ལས། 

རྒྱུད་བཤད་པའི་ཐབས་ཀྱི་མན་ངག ‘རྒྱན་བདུན་བཤད་པ་’2དེ་དང་འདྲ་བའི་སྒོ་ནས་འཆད་ཀྱང་

རུང་སྟེ། དེ་ཡང་ཐོག་མ་ཉིད་དུ་བསྡུས་དོན་གྱི་སྒོ་ནས་གཞུང་གི་ཁོག་ཉེ་བར་བསྡུ་བའི་ཆིངས་

དང་དོན་རགས་པ་ཙམ་བསྟན་ནས། དེ་ནས་ཚིག་གི་དོན་ལ་འཇུག་པ་ནི། འཆད་པ་པོས་འཆད་

སླ་ཞིང་ཉན་པ་པོས་བཟུང་བདེ་བའི་ཐབས་ཆེན་པོ་ཡིན་ཏེ། དཔལ་ལྡན་ཟླ་བས་སྒྲོན་མ་གསལ་

བར་ཡང༌། “རིམ་པ་ལྔ་ཡིས་3བསྡུས་པའི་དོན།། ཤེས་ནས་མཐའ་དྲུག་ལ་འཇུག་གོ།”4 ཞེས་

ཐོག་མར་རྒྱུད་དོན་མཐའ་དག་སྡུད་པར་བྱེད་པའི་རིམ་པ་ལྔ་ལ་བསླབས་ནས་རྒྱུད་ལ་འཇུག་

པར་གསུངས་ཤིང༌། ལེའུ་སོ་སོའ་ིབསྡུས་དོན་བྱེ་བྲག་ཏུ་བཤད་པ་ཡང་མཛད་ལ། དེ་བཞིན་དུ་

རྡོ་རྗེ་སྙིང་འགྲེལ་དུ་ཡང༌། “དེ་ལྟར་ན་རྒྱུད་ནི་ལེའུ་ཉི་ཤ ་རྩ་གཉིས་ཀྱི་རང་བཞིན་གྱིས་གནས་

༡   སྡེ་དགེ་བསྟན་འགྱུར། སེམས་ཙམ། ཤི སློབ་དཔོན་དབྱིག་གཉེན། རྣམ་བཤད་རིགས་པ། ཤོག་གྲངས་༣༠བ༣ ལས་འདི་ལྟར་བྱུང་སྟེ། “མདོ་

 དོན་སྨྲ་བ་དག་གིས་ནི།། དགོས་པ་བསྡུས་པའི་དོན་བཅས་དང༌།། ཚིག་དོན་བཅས་དང་མཚམས་སྦྱར་བཅས།། བརྒལ་ལན་བཅས་པར་བསྙད་

པར་བྱ།།” ཞེས་འབྱུང་ངོ༌།།

༢   སྡེ་དགེ་བཀའ་འགྱུར། རྒྱུད། ཅ། ཡེ་ཤེས་རྡོ་རྗེ་ཀུན་ལས་བཏུས་པ། ཤོག་གྲངས་༢༨༥བ༢ ལས་རྒྱན་རྣམ་པ་བདུན་འདི་ལྟར་འབྱུང་སྟེ། “བྱང་

ཆུབ་སེམས་དཔའ་ཆེན་པོ་རྣམས་ཀྱིས་གསོལ་པ། བཅོམ་ལྡན་འདས་རྒྱན་རྣམ་པ་བདུན་ཇི་ལྟར་ལགས། བཅོམ་ལྡན་འདས་ཀྱིས་བཀའ་སྩལ་པ། 

གླེང་བསླང་བ་རྣམ་པ་ལྔ་དང༌། མཐའ་དྲུག་གིས་བཤད་པ་དང༌། རིགས་པ་རྣམ་པ་བཞི་དང༌། བཤད་པ་རྣམ་པ་བཞི་དང༌། དབྱེ་བ་རྣམ་པ་གཉིས་

དང༌༑ གང་ཟག་རྣམ་པ་ལྔའི་སློབ་མ་བརྟག་པ་དང༌། བདེན་པ་རྣམ་པ་གཉིས་ཀྱི་དགོངས་པ་རྣམས་སོ།། གླེང་བསླང་བ་རྣམ་པ་ལྔ་ནི་འདི་ལྟ་སྟེ། 

མིང་དང༌། གང་གི་དོན་དུ་བྱས་པ་དང༌། བྱེད་པ་པོ་དང༌། ཚད་དང༌། དགོས་པ་རྣམས་སོ།། མཐའ་དྲུག་ཏུ་བཤད་པ་ནི་འདི་ལྟ་སྟེ། དགོངས་པས་

བཤད་པ་དང༌། དགོངས་པ་མ་ཡིན་པས་བཤད་པ་དང༌། དྲང་བའི་དོན་དང༌། ངེས་པའི་དོན་དང༌། སྒྲ་ཇི་བཞིན་པ་དང༌། སྒྲ་ཇི་བཞིན་པ་མ་ཡིན་

པ་རྣམས་སོ།། རིགས་པ་རྣམ་པ་བཞི་ནི། རྒྱུད་དང༌། གླེང་གཞི་དང༌། ངེས་ཚིག་དང༌། རྒྱུ་རྣམས་སོ།།བཤད་པ་རྣམ་པ་བཞི་ནི། ཡི་གེའི་དོན་

དང༌༑ སྤྱིའི་དོན་དང༌། སྦས་པ་དང༌། མཐར་ཐུག་པ་རྣམས་སོ།།དབྱེ་བ་རྣམ་པ་གཉིས་ནི་འདི་ལྟ་སྟེ། ཚོགས་ལ་བཤད་པ་དང༌། སློབ་མ་ལ་བཤད་

པའོ༑༑ གང་ཟག་རྣམ་པ་ལྔའི་སློབ་མ་བརྟག་པ་ནི་འདི་ལྟ་སྟེ། རིན་པོ་ཆེ་དང༌། ཙནྡན་དང༌། པདྨ་དང༌། པདྨ་དཀར་པོ་དང༌། ཨུཏྤལ་རྣམས་སོ།། 

བདེན་པ་རྣམ་པ་གཉིས་ཀྱི་དགོངས་པ་ནི་འདི་ལྟ་སྟེ། ཀུན་རྫོབ་ཀྱི་བདེན་པ་དང༌། དོན་དམ་པའི་བདེན་པའོ།། རིགས་ཀྱི་བུ་ཀུན་རྫོབ་ནི་མི་བརྟན་

པ་དང༌། གཡོ་བའོ།། དེའི་བདེན་པ་ནི་ཆུ་ཟླ་ལྟ་བུའོ།། དོན་དམ་པའི་བདེན་པ་ནི་སྟོང་པ་ཆེན་པོ་བཅོ་བརྒྱད་དོ།། དེའི་མཐའ་ནི་གནས་སོ།།” 

ཞེས་སོ།།

༣   ཡི་ བོད་པར། དཔེ་པར། ཤེས་པར། རྒྱ་གར་པར་མ།

༤   སྡེ་དགེ་བསྟན་འགྱུར། རྒྱུད། ཧ། དཔལ་ལྡན་ཟླ་བ་གྲགས་པ། སྒྲོན་མ་གསལ་བ། ཤོག་གྲངས་ ༢ན༡



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།132

སོ༑༑”1 ཞེས་བརྟག་གཉིས་ཀྱི་བརྗོད་བྱ་དང་རྗོད་བྱེད་གཉིས་ཀའི་བསྡུས་དོན་མཛད་ལ། དུས་ཀྱི་

འཁོར་ལོའ་ིབསྡུས་རྒྱུད་འགྲེལ་ཆེན་དང་བཅས་པ་ལས་ཀྱང༌། རགས་པའི་དབང་དུ་བྱས་ནས་

བརྗོད་བྱ་དོན་དང༌། རྗོད་བྱེད་ཚིག་གི་ལེའུ་ལྔར་ཡོད་པ་དང༌། ཞིབ་ཏུ་ཕྱེ་ན་འཇིག་རྟེན་ཁམས་

ལེ་ལ། ཡུལ་ཉེར་བཞིའམ་ཁྱིམ་བཅུ་གཉིས་དང༌། རྟེན་འབྲེལ་བཅུ་གཉིས་ཏེ་ཉེར་བཞི་རྣམ་པར་

དག་པར་བྱ་བ་མཚོན་པས་གནས་པ་ཉི་ཤ ་རྩ་བཞི། ནང་ལེ་ལ་ལུས་ཀྱི་མཛོད་དྲུག །རྩ་ཆེན་དྲུག 

རྩ་འཁོར་དྲུག་རྣམས་དག་པར་བྱ་བ་མཚོན་པའི་གནས་པ་བཅོ་བརྒྱད། དབང་ལེ་ལ། དབང་གོང་

མ་གཉིས་སུ་ཕྱེ་བ་དག་བྱེད་ཀྱི་དབང་བཅུ་གཉིས་མཚོན་པའི་གནས་པ་བཅུ་གཉིས། སྒྲུབ་ལེ་ལ། 

ཕྱི་ནང་གི་བདུན་ཟུང་དང༌། ནང་གི་སྐྱེ་མཆེད་བདུན་རྣམ་པར་དག་པ་སྒྲུབ་པ་བྱེད་པ་མཚོན་པའི་

གནས་པ་བདུན། ཡེ་ཤེས་ལེའུ་ལ་རྣམ་པ་ཉི་ཤ ས་མངོན་པར་བྱང་ཆུབ་པ་མཚོན་པའི་གནས་

པ་ཉི་ཤ ་སྟེ། གང་བརྒྱན་པར་བྱ་བའི་སྐུ་གཅིག་དང༌། དེ་ལ་རྒྱན་པར་བྱེད་པའི་དཔེ་བྱད་བརྒྱད་

ཅུ་མཚོན་པའི་གནས་པ་བརྒྱད་ཅུ་རྩ་གཅིག་ཏུ་ཕྱེ་བ་སོགས་ཀྱི་བསྡུས་དོན་མཛད་ཅིང༌། དེས་

མཚོན་པའི་མཚན་བརྗོད་ལ་ཡང་ཡེ་ཤེས་ལེའུའི་མཆོག་མི་འགྱུར་གྱི་མདོར་བསྡུས་ཀྱི་འགྲེལ་

ཆེན་ནམ་དོན་ཚན་ལེའུ་བཅུ་གསུམ་དང༌། ཚིགས་བཅད་བརྒྱ་རེ་གཉིས་སུ་ཕྱེ་བའི་བསྡུས་དོན་

བསྔགས་བརྗོད་དང་བཅས་པ་མཛད་ཅིང༌། དེར་མ་ཟད་རྒྱ་བོད་ཀྱི་རྒྱུད་ཀྱི་ཊཱིཀཱ་བྱེད་པ་ཕལ་མོ་

ཆེས་ཀྱང་དེ་བཞིན་དུ་མཛད་ལ། ཁྱད་པར་མཚན་བརྗོད་རང་གི་རྣལ་འབྱོར་རྒྱུད་དང་མཐུན་

པར་བཀྲལ་བ་དང༌། བླ་མེད་སྤྱི་འགྲོ་ལྟར་བཀྲལ་བ་དང༌། དུས་ཀྱི་འཁོར་ལོ་དང་མཐུན་པར་

བཀྲལ་བའི་འགྲེལ་པ་ཤས་ཆེར་དུ་བསྡུས་དོན་རེ་འབྱུང་བས། འདིར་དེ་དག་ལས་མིའི་དབང་པོ་

གྲགས་པས་མཛད་པར་གྲགས་པ་དང༌། འཇིག་རྟེན་དབང་ཕྱུག་གིས་མཛད་པའི་དྲི་མ་མེད་པའི་

འོད་གཉིས་དང༌། དཔེ་མེད་འཚོས་མཛད་པའི་བདུད་རྩིའི་ཐིགས་པ་སྒྲོན་མ་གསལ་བ་རྣམས་

ལས་འབྱུང་བ་ལྟར་བཤད་ན། འདི་ལ་མིའི་དབང་པོ་གྲགས་པས་མཛད་པར་གྲགས་པ་ལ་ནི། 

༡   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༧༩༦།༡༨ ལས་འགྱུར་མི་འདྲ་སྟེ། 

“དེ་ལྟར་ལེའུ་ཉི་ཤ ་རྩ་གཉིས་ཀྱི་བདག་ཉིད་ཀྱི་རྒྱུད་ཀྱི་ངོ་བོ་ཉིད་ཀྱིས་བཞུགས་པའོ།།” ཞེས་འབྱུང་ངོ༌།།

མཚན་ཡང་དག་པར་བརྗོད་པའི་རྒྱུད་དོན་ཚན་བཅོ་ལྔར་བསྡུས་ནས་གསུངས་ཏེ། འགྲེལ་པ་དེ་

ཉིད་ལས། “དེ་ལ་མཚན་ཡང་དག་པར་བརྗོད་པའི་དོན་མ་ལུས་པར་རྟོགས་པར་བྱ་བའི་ཕྱིར་

མིའི་དབང་པོ་གྲགས་པ་ཞེས་བྱ་བས་དོན་གསལ་བར་བསྟན་པའི་ཕྱིར་གསུངས་པ། གཞི་དང་

དེ་རྐྱེན་ཤེས་བྱ་དང༌།། དྲུག་གི་རིགས་ལ་གཟིགས་པ་དང༌།། སྒྱུ་འཕྲུལ་དྲ་བ་1མངོན་བྱང་ཆུབ།། 

བྱང་ཆུབ་སེམས་ཀྱི་རྡོ་རྗེ་དང༌།། ཆོས་དབྱིངས་མེ་ལོང་ཡེ་ཤེས་དང༌།། ཀུན་རྟོག་མཉམ་ཉིད་

བྱ་བ་གྲུབ།།2 བསྡུས་པ་3རིགས་ལྔ་བསྟོད་ཕན་ཡོན།། སྔགས་དང་རྗེས་སུ་ཡི་རང་བ།། མངའ་

བདག་4གསུམ་གྱི་བདག་ཉིད་ནི།། གཞུང་དོན་རྟོགས་པར་སླ་བ་དང༌།། བློ་ཡི་སྤྱོད་ཡུལ་འགྱུར་

བའི་ཕྱིར།། བསྡུས་པ་ཡིན་པར་ཤེས་པར་བྱ།།”5 ཞེས་གསུངས་པ་ལྟར་རོ།། དྲི་མེད་འོད་དུ་ནི། 

ཞུས་པའི་ལེའུ། སླར་གསུངས་པའི་ལེའུ། རིགས་དྲུག་ལ་གཟིགས་པའི་ལེའུ། སྒྱུ་འཕྲུལ་དྲ་བས་

མངོན་པར་བྱང་ཆུབ་པའི་ལེའུ། རྡོ་རྗེ་དབྱིངས་ཀྱི་དཀྱིལ་འཁོར་གྱི་ལེའུ། ཡེ་ཤེས་ལྔའི་ལེའུ་ལྔ། 

རིགས་ལྔ་ལ་བསྟོད་པའི་ལེའུ། སྔགས་ཀྱི་ལེའུ། ཕན་ཡོན་གྱི་ལེའུ། རྗེས་སུ་ཡི་རང་བའི་ལེའུ་

སྟེ་བཅུ་བཞིར་གསུངས་སོ།། དཔེ་མེད་འཚོས་ནི་བཅུ་གསུམ་དུ་བཤད་དེ། བདུད་རྩིའི་ཐིགས་

པ་6སྒྲོན་མ་གསལ་བ་ལས། “འདི་ལ་བཅུ་བཞིར་7གསུངས་པ་ཡང༌།། བཅུ་གསུམ་དོན་ལྡན་སྒྲ་

ཡི་དབྱིངས།། གཅིག་ནི་ཀུན་གྱིས་བསྔགས་པ་འོ།། དེ་ཉིད་ཕྱིར་ན་འདིར་མི་འཆད།། བཤད་

པར་བྱ་བ་བཅུ་གསུམ་ནི།། ཞུས་དང་གསུངས་དང་གཟིགས་པ་དང༌།། སྒྱུ་འཕྲུལ་དྲ་བ་8རྡོ་རྗེའི་

༡   བས་ བོད་པར། ཤེས་པར། དཔེ་པར། རྒྱ་གར་པར་མ།

༢   སྒྲུབ།། སྡེ་པར།  ཅོ་པར།

༣   པའི་ བོད་པར། ཤེས་པར། དཔེ་པར། རྒྱ་གར་པར་མ།

༤   ལྔ་བདག་ བོད་པར། ཤེས་པར། དཔེ་པར། རྒྱ་གར་པར་མ།

༥   བསྟན་འགྱུར་དཔེ་བསྡུར་མ། རྒྱུད། ཕ། རྣམ་བཤད། ཤོག་གྲངས་ ༣༣༢།༡༢

༦   ཐིགས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༧   བཅུ་བཞི་ བོད་པར། ཤེས་པར། དཔེ་པར། རྒྱ་གར་པར་མ། (བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་། སེར་གཙུག་ནས་བསྐྲུན་

པའི་དེབ་གཟུགས་གཉིས་སུ་གཞུང་བཞིན་‘བཅུ་བཞིར་’ཞེས་གསལ།)

༨   དྲ་བས་ སྡེ་པར།  ཅོ་པར།

དབྱིངས།། ཆོས་དབྱིངས་མེ་ལོང་སོ་སོར་རྟོག །མཉམ་ཉིད་བྱ་གྲུབ་རྒྱུད་བསྡུས་1པ།། སྔགས་

དང་རྗེས་སུ་ཡི་རང་དང༌།། བཅུ་གསུམ་རྡོ་རྗེ་འཛིན་པའི་ས།།”2 ཞེས་གསུངས་ཏེ་གཞན་དྲི་

མེད་འོད་ཇི་ལྟ་བ་ལ། ཕན་ཡོན་གྱི་ལེའུ་མ་བགྲངས་པར་བཅུ་གསུམ་དུ་གསུངས་ཤིང༌། དེ་ལྟར་

མཛད་པའང་བཅུ་གསུམ་རྡོ་རྗེ་འཛིན་པའི་ས་ཞེས་འབྱུང་བས་ས་བཅུ་གསུམ་དང་ཆོས་མཐུན་

པར་བཞེད་པའོ།། དེ་བཞིན་དུ་འཇམ་དཔལ་གྱིས་མཛད་པར་གྲགས་པ་ལས་བཅོ་ལྔར་གསུངས་

པ་ཡང༌། ཞུས་པ་དང༌། སླར་གསུངས་པ་གཉིས་ལ། གཞི་གང་ལས་བརྩམས་ཏེ་ཞུས་པ། རྐྱེན་

གང་གིས་ཞུས་པ། ཤེས་བྱ་གང་ཞུས་པ་སྟེ་གསུམ་དུ་ཕྱེ་ཞིང་གཞན་དྲི་མེད་འོད་ཇི་ལྟ་བ་བཞིན་

དུ་སྣང་ལ། སློབ་དཔོན་ཉི་མ་དཔལ་གྱི་འགྲེལ་པར་ཐོག་མ་ཉིད་དུ་ལེའུའི་གྲངས་མ་སྨོས་ཀྱང་

གཞུང་གི་གཅོད་མཚམས་ལ་དཔགས་ན་དྲི་མེད་འོད་བཞིན་དུ་བཞེད་པར་མངོན་ནོ།། 

 དེས་ན་འདིར་ནི་དྲི་མེད་འོད་དང་བདུད་རྩིའི་ཐིགས་པ་རྣམ་པ་གཉིས་ཏེ་གསུམ་པོ་

དེ་གཞིར་བཞག་ལ། ཕན་ཡོན་གྱི་ལེའུ་མཚན་བརྗོད་ཤོང་འགྱུར་དུ་བྱུང་ཡང་ད་ལྟ་འདོན་པའི་

ཡོངས་གྲགས་འདི་ལ་མི་སྣང་ཞིང༌། ཚིག་རིས་ཀྱང་ཤིན་ཏུ་གོ་སླ་བར་མཐོང་སྟེ། གྲངས་དཔེ་

མེད་འཚོ་ལྟར་བཅུ་གསུམ་དུ་བསྡུས་ནས་འཆད་པ་ལ། ལེའུ་བཅུ་གསུམ་པའི་གཞུང་མཚམས་

ནི་དྲི་མེད་འོད་ཤིན་ཏུ་གསལ་བས་དེ་བཞིན་དུ་བཤད་ན། དེ་ཡང་མཆོག་ཏུ་མི་འགྱུར་བའི་ཡེ་

ཤེས་དང༌། རྣམ་པ་ཐམས་ཅད་པའི་སྟོང་གཟུགས་ཀྱི་སྐུ་དངོས་པོ་གཅིག་ཏུ་སྦྱོར་བའི་དང་པོའ་ི

སངས་རྒྱས་རིས་མེད་པ་དང༌། དེ་འཐོབ་པར་བྱེད་པའི་ལམ་རྣམས་སྟོན་པར་བྱེད་པའི་མཚན་

ཡང་དག་པར་བརྗོད་པའི་རྒྱུད་འདི་ལ་ལེའུ་བཅུ་གསུམ་དུ་གནས་ཏེ། དེ་ཡང་འདི་ལྟར། དེ་ནས་

དཔལ་ལྡན་རྡོ་རྗེ་འཆང༌།། ཞེས་པ་ནས། ལུས་བཏུད་ནས་ནི་སྤྱན་སྔར་འདུག །ཅེས་པའི་བར་

ཞུས་པའི་ལེའུ་ཤློཀ་བཅུ་དྲུག །དེ་ནས་བཅོམ་ལྡན་ཤཱཀྱ་ཐུབ།། ཅེས་པ་ནས། བཅོམ་ལྡན་དེ་ནི་

ལེགས་ཞེས་གསོལ།། ཞེས་པའི་བར་སླར་གསུངས་པའམ་ལན་གྱི་ལེའུ་ལ་ཚིགས་སུ་བཅད་

༡   བྱ་བ་གྲུབ་བསྡུས་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༢།༩

པ་དྲུག །དེ་ནས་བཅོམ་ལྡན་ཤཱཀྱ་ཐུབ།། ཅེས་པ་ནས། རིགས་ཆེན་གཙུག་ཏོར་ཆེར་གཟིགས་

ནས༑༑ ཞེས་པའི་བར་གྱིས་རིགས་དྲུག་ལ་གཟིགས་པའི་ལེའུ་ལ་ཚིགས་སུ་བཅད་པ་གཉིས། 

ཚིག་གི་བདག་པོས་ཚིགས་སུ་བཅད།། ཅེས་བྱ་བ་ནས། ཨརཔཙནཱཡཏེནམཿ།། ཞེས་པའི་བར་

སྒྱུ་འཕྲུལ་དྲ་བས་མངོན་པར་བྱང་ཆུབ་པའི་ཤློཀ་གསུམ། འདི་ལྟར་སངས་རྒྱས་བཅོམ་ལྡན་

འདས༑༑ ཞེས་པ་ནས། ཐེག་པ་ཆེན་པོའ་ིཚུལ་གྱི་མཆོག །ཅེས་པའི་བར་རྡོ་རྗེ་དབྱིངས་ཀྱི་དཀྱིལ་

འཁོར་ཆེན་པོའ་ིབསྟོད་པའི་ལེའུ་ལ་ཤློཀ་བཅུ་བཞི། སངས་རྒྱས་རྣམ་པར་སྣང་མཛད་ཆེ།། 

ཞེས་པ་ནས། རྡོ་རྗེ་ལྕགས་ཀྱུ་ཞགས་པ་ཆེ།། ཞེས་པའི་བར་ཤིན་ཏུ་རྣམ་པར་དག་པ་ཆོས་ཀྱི་

དབྱིངས་ཀྱི་ཡེ་ཤེས་ཀྱི་ལེའུ་ལ་རྐང་པ་གཅིག་གིས་མ་ཆོག་པའི་1ཤློཀ་ཉེར་ལྔ། རྡོ་རྗེ་འཇིགས་

བྱེད་འཇིགས་པར་བྱེད།། ཅེས་པ་ནས། སྒྲ་དང་ལྡན་པ་རྣམས་ཀྱི་མཆོག །ཅེས་པའི་བར་མེ་

ལོང་ལྟ་བུའི་ཡེ་ཤེས་ཀྱི་ལེའུ་ལ་རྐང་པ་གཅིག་གིས་ལྷག་པའི་ཤློཀ་བཅུ། ཡང་དག་བདག་མེད་

དེ་བཞིན་ཉིད།། ཅེས་པ་ནས། ཡེ་ཤེས་མེ་ལྕེ་འོད་རབ་གསལ།། ཞེས་པའི་བར་སོར་རྟོག་ཡེ་ཤེས་

ཀྱི་ལེའུ་ལ་ཤློཀ་བཞི་བཅུ་རྩ་གཉིས། འདོད་པའི་དོན་གྲུབ་དམ་པ་སྟེ།། ཞེས་པ་ནས། ནོར་བུ་ཆེན་

པོ་རིན་ཆེན་ཏོག །ཅེས་པའི་བར་མཉམ་ཉིད་ཡེ་ཤེས་ཀྱི་ལེའུ་ལ་ཤློཀ་ཉེར་བཞི། སངས་རྒྱས་ཀུན་

གྱིས་2རྟོགས་བྱ་བ།། ཞེས་པ་ནས། འཇམ་དཔལ་དཔལ་དང་ལྡན་པའི་མཆོག །ཅེས་པའི་བར་

བྱ་བ་ནན་ཏན་གྱི་ཡེ་ཤེས་ཀྱི་ལེའུ་ལ་ཤློཀ་བཅོ་ལྔ། མཆོག་སྦྱིན་རྡོ་རྗེ་མཆོག་ཁྱོད་འདུད།། ཅེས་

པ་ནས། ཡེ་ཤེས་སྐུ་ཉིད་ཁྱོད་ལ་འདུད།། ཅེས་པའི་བར་དེ་བཞིན་གཤེགས་པ་ལྔ་ལ་ཡེ་ཤེས་

ལྔའི་སྒོ་ནས་བསྟོད་པའི་ལེའུ་ལ་ཚིགས་སུ་བཅད་པ་ལྔ་སྟེ་འདི་ཡན་ལ་ཤློཀ་བརྒྱ་དང་དྲུག་ཅུ་

རྩ་གཉིས་ཡོད་ཅིང༌། དེ་ཡང་མི་འགྱུར་བའི་བདེ་ཆེན་གྱིས་སྟོང་ཉིད་རྟོགས་པའི་ལམ་ཉི་ཁྲི་ཆིག་

སྟོང་དྲུག་བརྒྱས། རྩ་ཆེན་དྲུག་དང་བཅས་པའི་འཁོར་ལོ་དྲུག་གི་རྩ་བརྒྱ་དྲུག་ཅུ་རྩ་གཉིས་ལ་རྒྱུ་

༡    བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་། སེར་གཙུག་ནས་བསྐྲུན་པའི་དེབ་གཟུགས་གཉིས་སུ་‘རྐང་པ་གཅིག་གིས་ཆོག་པའི་’ཞེས་

 གསལ།

༢   གྱི་ ཤེས་པར། བོད་པར། དཔེ་པར། རྒྱ་གར་པར་མ།

བའི་ལས་རླུང་གི་རྒྱུ་བ་མཐའ་དག་འགོག་པའི་རྣམ་གཞག་མཚོན་པ་ཡིན་ཏེ། དྲི་མེད་འོད་ལས། 

“དེ་བཞིན་དུ་མཚན་ཡང་དག་པར་བརྗོད་པར་བཅོམ་ལྡན་འདས་རྡོ་རྗེ་སེམས་དཔའ་མཆོག་ཏུ་

མི་འགྱུར་བའི་ཡེ་ཤེས་སངས་རྒྱས་དང་བྱང་ཆུབ་སེམས་དཔའ་རྣམས་ཀྱི་སྙིང་པོར་གྱུར་པ། དེ་

བཞིན་གཤེགས་པས་ཚིགས་སུ་བཅད་པ་བརྒྱ་དྲུག་ཅུ་རྩ་གཉིས་སུ་བསྟན་པ་ལ།”1 ཞེས་བསྡུས་

དོན་འགོད་པའི་ཐོག་མ་ཉིད་དུ་གསུངས་ཤིང༌། དེ་བཞིན་དུ་ཉི་མ་དཔལ་གྱིས་ཀྱང༌། “འདིར་ཡང་

བཅོམ་ལྡན་འདས་རྡོ་རྗེ་འཆང་གི་2མཆོག་ཏུ་མི་འགྱུར་བའི་ཡེ་ཤེས་བྱང་ཆུབ་སེམས་དཔའ་

ཐམས་ཅད་ཀྱི་སྙིང་པོར་གྱུར་པ། དེ་བཞིན་གཤེགས་པ་ཐམས་ཅད་ཀྱིས་ཡང་དག་པར་གསུངས་

པ༑ རིགས་དྲུག་གི་རྩ་3དང་ལྡན་པའི་འཁོར་ལོ་དྲུག་ལ་གནས་པའི་རྩ་བརྒྱ་དྲུག་ཅུ་རྩ་གཉིས་

འགོག་པའི་རྣམ་པར་དག་པས་ཚིགས་སུ་བཅད་པ་བརྒྱ་དྲུག་ཅུ་རྩ་གཉིས་དང༌། ལྷག་མ་ཕན་

ཡོན་ལ་སོགས་པའོ།།”4 ཞེས་གསལ་བར་གསུངས་ལ། དྲི་མེད་འོད་དུ་སྐབས་འདིར། “ཚིགས་

སུ་བཅད་པ་བརྒྱ་དྲུག་ཅུ་རྩ་གཉིས་པོ་འདི་དག་ནི་ཐེག་པ་ཐམས་ཅད་ལས་བཏོན་ནས་བསྡུས་

པ༑”5 ཞེས་སོགས་ཀྱི་གསུང་རབ་ཐམས་ཅད་ཀྱི་སྙིང་པོར་གྱུར་པ་དང༌། བརྗོད་བྱའི་ཁྱད་པར་

དང༌༑ བྱེད་ལས་ཀྱི་ཁྱད་པར་སོགས་ཀྱི་སྒོ་ནས་བསྔགས་པ་མང་པོ་དང་རྩ་རྒྱུད་ཀྱི་ཡེ་ཤེས་ལེའུ་

ལས༑ “དུ་བ་ལ་སོགས་སྒོམ་པ་ཉིད།།6 ཅེས་པ་ནས། རྡོ་རྗེ་སེམས་དཔར་7རང་ཉིད་འགྱུར།།”8 

ཞེས་པའི་བར་དྲངས་ནས། མི་འགྱུར་བའི་བདེ་བ་ཆེན་པོ་སྒོམ་པའི་ཚུལ་ཡང་གསུངས་སོ།། དེ་

ནས་ཨོཾསརྦདྷརྨཱ་ཞེས་པ་ནས་ཛྙཱནགརྦྷཨཱཿཞེས་པའི་བར་གྱིས་སྔགས་ཀྱི་ལེའུ་དང༌། དེ་ནས་

དཔལ་ལྡན་རྡོ་རྗེ་འཆང༌།། ཞེས་པ་ནས། རྫོགས་པའི་སངས་རྒྱས་ཀུན་གྱིས་བཤད།། ཅེས་པའི་

༡   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༤༩༩།༡༦

༢   གིས་ བོད་པར། དཔེ་པར། ཤེས་པར། རྒྱ་གར་པར་མ།

༣   རྩ་བ་ པེ་པར།  སྣར་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༠༤།༡༡

༥   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༠༡།༥

༦   བསྒོམ་བྱས་ཤིང༌།། སྡེ་པར།  ཅོ་པར།

༧   དཔའ་ པེ་པར། སྣར་པར།

༨   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༣༠༠།༧

བར་གྱིས་རྗེས་སུ་ཡི་རང་བའི་ལེའུའོ།། ལེའུ་རེ་རེས་དོན་ཇི་ལྟ་བུ་སྟོན་པ་རགས་པ་ནི། ལེའུ་སོ་

སོའ་ིམཚན་གྱིས་ཤེས་ལ། ཞིབ་ཏུ་ནི་ཚིག་དོན་བཤད་པ་ལས་རྟོགས་པར་འགྱུར་རོ།། དེས་ན་

འདིར་ལེའུའི་གཅོད་མཚམས་རྣམས་དྲི་མེད་འོད་གསལ་བས་དེ་བཞིན་དུ་བྱས་ལ། དྲི་མེད་འོད་

དུ་ཕྱི་ནང་གཞན་གསུམ་གའི་རྣམ་གཞག་མདོར་མཚོན་དང༌། བསྐྱེད་རྫོགས་གཉིས་ཀའི་ལམ་

གྱི་རིམ་པ་ཡང་འཆད་པར་སྣང་ལ། འོན་ཀྱང་གཞུང་གི་ཚིག་འབྲུ་གཉེར་བ་ཧ་ཅང་ཞིབ་ཏུ་མ་བྱུང་

ཞིང༌༑ སློབ་དཔོན་དཔེ་མེད་འཚོ་དང་ཉི་མ་དཔལ་གྱི་འགྲེལ་པར་གཙོ་བོར་རྫོགས་པའི་རིམ་པ་

ཉིད་འཆད་པ་མ་གཏོགས། སྒྲ་ཇི་བཞིན་པའི་དོན་ལ་བཤད་པ་མཛད་པ་ཆེར་མ་བྱུང་ལ། མིའི་

དབང་པོ་གྲགས་པས་མཛད་པར་གྲགས་པ་ནི་དེས་གསུངས་པའི་བརྗེད་བྱང་གཞན་གྱིས་བྱས་

པ་ལྟ་བུར་འདོད་ན་མ་གཏོགས། དེ་ཉིད་ཀྱི་ཚིག་སྦྱོར་བསྒྲིགས་ནས་མཛད་པ་ནི་མ་ཡིན་པར་

མངོན་ཏེ། མཆོད་བརྗོད་ཀྱི་འོག་བསྡུས་དོན་འགོད་པའི་མཚམས་སྦྱར་དུ། “དེ་ལ་མཚན་ཡང་

དག་པར་བརྗོད་པའི་དོན་མ་ལུས་པར་རྟོགས་པར་བྱ་བའི་ཕྱིར་མིའི་དབང་པོ་གྲགས་པ་ཞེས་

བྱ་བས་དོན་གསལ་བར་བསྟན་པའི་ཕྱིར་གསུངས་པ།”1 ཞེས་བྱ་ལ། རྡོ་རྗེའི་ཚིག་འཆད་པའི་

ནུས་པའང་ཧ་ཅང་ཆེ་རྒྱུ་མི་འདུག་ཅིང༌། ཐམས་ཅད་མཁྱེན་པ་བུ་སྟོན་ཁ་ཆེས་ཀྱང་ཐེ་ཚོམ་གྱི་

གཞིར་མཛད་འདུག་པས། འཇམ་དཔལ་གྱི་གསུང་ཡིན་མིན་བརྟག་པར་བྱ་ལ། འདིར་ནི་ཚིག་

དོན་འཆད་པ་པདྨ་དཀར་པོས་མཛད་པའི་དྲི་མེད་འོད་དང༌། དཔེ་མེད་འཚོའི་འགྲེལ་པ། ཉི་མ་

དཔལ་གྱི་བདུད་རྩི་ཐིགས་པ་རྣམས་སྐབས་སུ་གང་བབ་དང་འཆད་གང་བདེ་བའི་ཕྱོགས་གཞིར་

གཞག་ལེགས་ཆ་རྣམས་གུང་ལེགས་པར་བསྒྲིགས་ནས་འཆད་ལ། མིའི་དབང་པོ་གྲགས་པས་

མཛད་པར་གྲགས་པ་ལའང་ལེགས་ཆ་མང་པོ་འདུག་པས་ལེན་པ་དང༌། དུས་འཁོར་རྒྱུད་འགྲེལ་

དང༌༑ རྡོ་རྗེ་སྙིང་འགྲེལ་དང༌། ཕྱག་རྡོར་སྟོད་འགྲེལ་སོགས་ཀྱི་ལེགས་པར་བཤད་པས་ཀྱང་རྣམ་

པར་བརྒྱན་ཏེ་འཆད་པ་ཡིན་ནོ།། འདིར་སྨྲས་པ། རྡོ་རྗེ་ཅན་གྱི་ཆུ་འཛིན་ལས་འོངས་གཉིས་མེད་

༡   བསྟན་འགྱུར་དཔེ་བསྡུར་མ། རྒྱུད། ཕ། མིའི་དབང་པོ་གྲགས་པ། རྣམ་བཤད། ཤོག་གྲངས་ ༣༣༢།༡༢

རྒྱུད་སྡེའི་ཡིད་བཞིན་མཚོ།། ཟབ་མོའ་ིདོན་གྱི་གཏིང་མཐའ་མི་མངོན་རྣམ་མང་བཤད་པའི་དབའ་

ཀློང་ཅན།། མཁས་རློམ་བྱེ་བས་བརྒལ་བར་དཀའ་བ་དངོས་གྲུབ་རིན་ཆེན་འབྱུང་གནས་དེར།། 

འདོད་རྒུར་འཇུག་པའི་རྣམ་དཔྱོད་གྲུ་ཆེན་བདག་ཉིད་གཅིག་པུས་བཟུང་བ་ལྟ།། སྤྱིའི་རྣམ་པར་

གཞག་པ་མདོ་ཙམ་ཞིག་བརྗོད་ཟིན་ཏོ།། 

༈ ཉི་གཞོན་དལ་གྱིས་ཞུགས་པའི་ལི་ཁྲིའི་མཚོར།། 

འཁྱོག་ལྡན་སྨིན་མའི་འཁྲི་ཤིང་གར་བྱེད་པ།། 

ཕྱོགས་ཀུན་མཛེས་སྡུག་མ་ལུས་གཟུགས་ཅན་བཞིན།། 

འཇམ་དཔལ་ཞལ་གྱི་པདྨོར་མིག་བཀོད་ནས།། 

དེ་ཡི་རང་བཞིན་མི་འགྱུར་བདེ་བ་ཆེ།། 

རྣམ་ཀུན་མཆོག་ལྡན་སྐུ་དང་རོ་གཅིག་པ།། 

ཇི་བཞིན་གསལ་བྱེད་པད་དཀར་འཛིན་པའི་དཔལ།། 

ཕྱོགས་འདིར་འོངས་བཞིན་བདག་གིས་གསལ་བར་བྱ།། 

གཉིས་པ་རྩ་བའི་ཚིག་དོན་བཤད་པ་དངོས་ལ་འཇུག་པ་ལ་གསུམ། མཚན་གྱི་དོན།  

འགྱུར་གྱི་ཕྱག །གཞུང་གི་དོན་བཤད་པའོ།། དང་པོ་(མཚན་གྱི་དོན་)ནི། རྒྱུད་འདིའི་མཚན་ཤོང་

འགྱུར་དུ། མཉྫུཤྲཱིཛྙཱནསཏྭསྱཔརམཱརྠནཱམསཾགཱིཏི་ཞེས་པ་ལེགས་སྦྱར་གྱི་སྐད་དང༌། དེ་བོད་སྐད་

དུ་བསྒྱུར་བ་ལ་འཇམ་དཔལ་ཡེ་ཤེས་སེམས་དཔའི་དོན་དམ་པའི་མཚན་ཡང་དག་པར་བརྗོད་པ་

ཞེས་འབྱུང་ཞིང༌། གཞུང་དེ་ཉིད་ལས་ཀྱང༌། འཇམ་དཔལ་ཡེ་ཤེས་སེམས་དཔའ་ཡི།། མིང་ནི་

ཡང་དག་བརྗོད་པའི་མཆོག །ཅེས་འབྱུང་བ་དང་མཐུན་པར་སྣང་ནའང༌། ད་ལྟ་ཡོངས་གྲགས་ལ་

ལོ་ཆེན་གྱི་འགྱུར་འདི་གྲགས་ཆེ་བར་སྣང་བས་འདིའི་སྟེང་ནས་བཤད་ན། ལེགས་སྦྱར་གྱི་སྐད་

དུ༑ ཨཱརྱམཉྫུཤྲཱིནཱམསཾགཱིཏི། ཞེས་དང༌། དེ་བོད་སྐད་དུ་བསྒྱུར་ན། ཨཱརྱ་ནི་འཕགས་པ། མཉྫུཤྲཱི་

ནི་འཇམ་དཔལ། ནཱམསཾགཱིཏི་ནི་མཚན་ཡང་དག་པར་བརྗོད་པའོ།། དེ་ཡང་སྟོང་པ་ཉིད་དང་རོ་

གཅིག་པའི་མི་འགྱུར་བའི་བདེ་བ་ཆེན་པོའ་ིརང་བཞིན་གྱི་ཐུགས་ཆོས་ཀྱི་སྐུ་དང༌། རྡུལ་ཕྲ་རབ་

ཀྱི་ཆོས་ཉིད་ལས་འདས་པའི་རྣམ་པ་ཐམས་ཅད་པའི་སྐུ་མཚན་དཔེས་སྤྲས་པའི་སྐུ་གཉིས་ངོ་

བོ་གཅིག་ཏུ་སྦྱོར་བའི་རྡོ་རྗེ་འཛིན་པའི་ཡེ་ཤེས་ཀྱི་སྐུ་ནི་འཇམ་དཔལ་དང༌། དེ་བརྗོད་བྱའི་གཙོ་

བོར་བྱས་ནས་སྟོན་པས་འཇམ་དཔལ་གྱི་མཚན་ཡང་དག་པར་བརྗོད་པ་ཡིན་ཏེ། དེ་ལྟར་ཡང་

དྲི་མ་མེད་པའི་འོད་ལས། “བརྗོད་བྱའི་ཆོས་བསྟན་པ་ནི། ཡེ་ཤེས་ལུས་ཅན་འཇམ་དཔལ་གྱི།། 

མིང་བརྗོད་པ་1ནི་དོན་ཆེ་བ།། དག་པར་བྱེད་ཅིང་སྡིག་སེལ་བ།། ཞེས་པ་གོང་2དུ་ཡེ་ཤེས་ཀྱི་སྐུ་

ཞུས་པའོ།། དེ་ལྟ་བུའི་ལུས་ནི་འཇམ་དཔལ་གྱི་སྐུའོ།། མིང་ལ་བརྟེན་ནས་དོན་ཁོང་དུ་ཆུད་པས་

ན་དོན་ཆེ་བའོ།།3”4 ཞེས་གསུངས་སོ།། 

གཉིས་པ་(འགྱུར་གྱི་ཕྱག་)ནི། འཕགས་པ་འཇམ་དཔལ་གཞོན་ནུར་གྱུར་པ་ལ་ཕྱག་འཚལ་ལོ་

ཞེས་ལོ་ཙཱ་བ་རྣམས་ཀྱིས་བཀོད་པའོ།། གསུམ་པ་གཞུང་གི་དོན་བཤད་པ་ལ་གཉིས། རྒྱུད་དོན་

ལ་འཇུག་པའི་ཡན་ལག་ཞུས་ལན་གཉིས་ཀྱི་སྒོ་ནས་མདོར་བསྟན་པ། ཞུས་ཤིང་ལན་གནང་

བའི་དོན་གྱི་རང་བཞིན་རྒྱས་པར་བཤད་པའོ།། དང་པོ་(རྒྱུད་དོན་ལ་འཇུག་པའི་ཡན་ལག་ཞུས་ལན་གཉིས་

ཀྱི་སྒོ་ནས་མདོར་བསྟན་པ་)ལ་གཉིས། ཞུས་པའི་ལེའུ་དང༌། ལན་གྱི་ལེའུའོ།། དང་པོ་(ཞུས་པའི་ལེའུ་)ལ་

བདུན༑ གང་གིས་ཞུས་པ་སྡུད་པ་པོའ་ིཁྱད་པར། སྡུད་པ་པོ་དེ་ཉིད་ཀྱི་གྲོགས་ཀྱི་ཁྱད་པར། ཇི་

ལྟར་ཞུ་བའི་ཚུལ་གྱི་ཁྱད་པར། དགོས་པ་གང་གི་ཆེད་དུ་ཞུས་པའི་ཁྱད་པར། གང་ལ་ཞུས་པ་

ཡུལ་གྱི་ཁྱད་པར། གང་ཞུས་པ་ཆོས་ཀྱི་ཁྱད་པར། གཟུང་བར་ཁས་བླངས་པའི་ཁྱད་པར་རོ།། 

དང་པོ་(གང་གིས་ཞུས་པ་སྡུད་པ་པོའ་ིཁྱད་པར་)ལ་གཉིས། སྤྱིའི་དོན་དང་ཡན་ལག་གི་དོན་ནོ།། 

 དང་པོ་(སྤྱིའི་དོན་)ནི། འདི་སྐད་བདག་གིས་ཐོས་པ་ཞེས་པའི་གླེང་གཞིའི་ཚིག་ནི་བླ་མེད་

༡   པས་ པེ་པར།  སྣར་པར།

༢   གང་ སྡེ་པར།  ཅོ་པར།

༣   ཆུད་པར་བྱེད་པས་ཆེན་པོའ།ོ། རྒྱ་གར་པར་མ། དཔེ་པར། ཤེས་པར། བོད་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༡༥།༡༣

ཀྱི་རྒྱུད་དོན་མཐའ་དག་སྡུད་པར་བྱེད་པ་དང༌། རྡོ་རྗེ་འཕྲེང་བ་ལས། འདི་ནི་ཡི་གེ་གཉིས་པོ་

ནི༑༑ རྒྱུད་ཀྱི་དང་པོར་མེད་མི་འདོད།། ཅེས་བླ་མེད་ཀྱི་རྒྱུད་ཀུན་གྱི་དང་པོར་ཡི་གེ་གཉིས་སྨོས་

དགོས་པར་གསུངས་པ་ཡིན་ན། འདི་རྒྱུད་ཐམས་ཅད་ཀྱི་གཙོ་བོར་གྱུར་པ་ཡིན་པ་ལ། འདིར་

དེ་འདྲ་བའི་གླེང་གཞི་མི་འབྱུང་བ་ཇི་ལྟར་ཡིན་ཞེ་ན། འདི་སྒྱུ་འཕྲུལ་དྲ་བ་ཆེན་པོ་ཁྲི་དྲུག་སྟོང་པ་

ལས་ཁོལ་བུར་བྱུང་བ་ཡིན་པས། འདི་ཉིད་རང་གི་ཐོག་མར་འདི་སྐད་བདག་གིས་ཐོས་པ་ཞེས་

སོགས་དངོས་སུ་མ་བྱུང་ཡང༌། དེའི་དོན་ནི་གསལ་བའི་ཚུལ་གྱིས་ཡོད་དེ། དེ་ནས་དཔལ་ལྡན་

རྡོ་རྗེ་འཆང༌།། ཞེས་པའི་སྐད་དོད། ཨཐཤྲཱིབཛྲདྷར་ཞེས་པ་རྒྱ་དཔེ་ལ་ཡོད་ལ། དེའི་ཨཐཤྲཱི་ཞེས་

པའི་ཡི་གེ་གསུམ་པོ་དེས་འདི་སྐད་བདག་གིས་ཐོས་པ་ཞེས་པའི་འདི་སྐད་ཀྱི་སྐད་དོད་ཨེཝཾ་

གཉིས་པོ་དེས་ཇི་ལྟར་མཚོན་པའི་ཐབས་ཤེས་ཁྱད་པར་ཅན་མཚོན་ནས། ཡི་གེ་གསུམ་པོ་དེ་

ལ་ཨེཝཾ་གྱི་དོན་ལེགས་པར་ཚང་བའི་ཕྱིར་རོ།། དེ་ཡང་ཨས་ནི་ཨེས་མཚོན་པའི་ཤེས་རབ་རྣམ་

མེད་ཀྱི་སྟོང་པ་ཉིད་དང༌། ཐས་ནི་ཝ་ཡིག་གིས་མཚོན་པའི་མི་འགྱུར་བའི་བདེ་བ་ཆེན་པོའ་ིཡེ་

ཤེས་དང༌། ཤྲཱིས་ནི་དེ་གཉིས་ཡུལ་དང་ཡུལ་ཅན་དུ་རོ་གཅིག་པའི་ཀླད་ཀོར་གྱི་དོན་མཚོན་ལ། 

དེར་མ་ཟད་ཨས་ནི་ཨེ་ཡིག་གིས་མཚོན་པའི་དོན་ཤེས་རབ་སྟོང་གཟུགས་ཕྱག་རྒྱ་ཆེན་མོ་དང༌། 

ཐས་ནི་ཝ་ཡིག་གིས་མཚོན་པའི་ཐབས་རྣམ་པ་ཐམས་ཅད་པའི་འཇམ་དཔལ་ཡེ་ཤེས་སེམས་

དཔའ་དང༌། ཤྲཱིས་ནི་ཐིག་ལེས་མཚོན་པའི་དོན་དེ་གཉིས་ཐབས་ཤེས་ཟུང་དུ་འཇུག་པའི་དོན་དེ་

ཉིད་སྟོན་པ་ཡིན་ཏེ། སློབ་དཔོན་ཉི་མ་དཔལ་གྱིས། “འདིར་ཡི་གེ་ཨས་བདག་མེད་1མཚོན་པར་

བྱེད་པ་ཉིད་ཀྱིས་2རྣམ་པ་ཐམས་ཅད་ཀྱི་3མཆོག་དང་ལྡན་པའི་སྟོང་པ་ཉིད་དང༌། ཡི་གེ་ཐས་ནི་

མི་བསྐྱོད་པའི་རང་བཞིན་མཚོན་པའི་4དམིགས་པ་མེད་པའི་སྙིང་རྗེ་གསུངས་སོ།། དེ་དག་ཀྱང་

༡   བདག་མེད་པ་ བོད་པར། དཔེ་པར། ཤེས་པར། རྒྱ་གར་པར་མ།

༢   ཀྱི་ སྡེ་པར།  ཅོ་པར།

༣   ཐམས་ཅད་པའི་ བོད་པར། དཔེ་པར། ཤེས་པར། རྒྱ་གར་པར་མ།

༤   པ་ཡིས་ པེ་པར།  སྣར་པར།

དགྱེས་པ་རྡོ་རྗེའི་འགྲེལ་པ་ཤིན་ཏུ་དད་པའི་ཁ་སྦྱོར་ལས་བཤད་དོ།།1 དེ་དག་གཉིས་སུ་མེད་

པའི་ཕྱིར་ནོར་བུའི་རྩེ་མོའ་ིམཐར་གནས་པའི་ཁུ་བ་ལྷན་ཅིག་སྐྱེས་པའི་དགའ་བ་ཨེཝཾ་གྱི་སྒྲའི་

བརྗོད་བྱ་ལ་ཨཐ་ཞེས་བརྗོད་པར་བྱའོ།།”2 ཞེས་དང༌། དེ་བཞིན་དུ་བདུད་རྩིའི་ཐིགས་པ་སྒྲོན་མ་

རབ་གསལ་ལས། “ཛཱལནྡྷ་རའི་ཐ་ཡིག་ལས།། ཞུ་པོ་ཏྲི་ཤ་ཀུ་ནེ་ཡི།། ཨ་ཡིག་རྐྱེན་3པས་4ཆོས་

ཀུན་5འབྱུང༌།།6 ཨེཝཾམཡཱ་ཞེས་བཤད་པ།། དེ་ཉིད་རྡོ་རྗེ་7བཙུན་མོ་ཡི།། བྷག་ལ་ཞུགས་དེ་ཉིད་

དོ༑༑”8 ཞེས་གསུངས་ལ། དེ་དག་ཀྱང་སྟོན་པ་གང་ལ་བཞུགས་ནས་ཆོས་སྟོན་པར་མཛད་པའི་

རྟེན༑ རྒྱུད་ལ་ལར་གསང་བ་ཞེས་དང༌། དེ་བཞིན་དུ་མཁའ་དབྱིངས་དང༌། བྷག་དང༌། ཆོས་འབྱུང་

དང༌༑ པདྨ་དང༌། སེང་གེའི་གདན་སོགས་ཨེས་མཚོན་པའི་དོན་དང༌། དེ་བཞིན་དུ་ཝས་མཚོན་

པའི་དོན། རྡོ་རྗེ་ཅན། རྡོ་རྗེ་སེམས་དཔའ། རྡོ་རྗེ་འཇིགས་བྱེད། རྡོ་རྗེ་དབང་ཕྱུག །ཧེ་རུ་ཀ །དུས་

ཀྱི་འཁོར་ལོ། དང་པོའ་ིསངས་རྒྱས་ཞེས་སོགས་ཏེ་མདོར་ན། “ཨེ་ནི་གསང་བ་མཁའ་དབྱིངས་

དང༌༑༑ བྷག་ཆོས་འབྱུང་པདྨ་ལ།། རྣལ་འབྱོར་སེང་གེའི་གདན་ལ་བཞུགས།། མཆོག་ཏུ་རྨད་

བྱུང་སྟོན་པར་མཛད།། རྡོ་རྗེ་སེམས་དཔའ་ཝཾ་རྡོ་རྗེ།། རྡོ་རྗེ་འཇིགས་བྱེད་དབང་ཕྱུག་དང༌།། ཧེ་

རུ་ཀ་དཔལ་དུས་འཁོར་ལོ།། དང་པོའ་ིསངས་རྒྱས་ལ་སོགས་མཚན།།”9 ཞེས་བཤད་པ་བཞིན་

༡   གསུངས་སོ།། བོད་པར། དཔེ་པར། ཤེས་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། མདོར་བཤད། ཤོག་གྲངས་ ༡༠༤།༡༨

༣   ཡིག་རྒྱན་ བོད་པར། དཔེ་པར། ཤེས་པར། རྒྱ་གར་པར་མ།

༤   པའི་ དཔེ་པར།

༥   ཆོས་ཀྱི་ བོད་པར། དཔེ་པར། ཤེས་པར། རྒྱ་གར་པར་མ།

༦   བྱུང༌༑༑ པེ་པར།  སྣར་པར།

༧   རྗེའི་ སྡེ་པར།  ཅོ་པར།

༨   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༢།༡༥

༩   བསྟན་འགྱུར་དཔེ་བསྡུར་མ། རྒྱུད། ཕ། མདོར་བཤད། ཤོག་གྲངས་ ༡༥༩།༥ ལས་འགྱུར་ཅུང་ཟད་མི་འདྲ་སྟེ། “ཨེ་དང་གསང་ཆེན་ནམ་མཁའི་

ཁམས༑༑ བྷ་ག་ཆོས་འབྱུང་ཆུ་སྐྱེས་དང༌།། སེང་གེའི་གདན་གནས་རྡོ་རྗེ་ཅན།། རྒྱུད་གཞན་དུ་ནི་བདག་གིས་བཤད།། ཝཾ་ནི་རྡོ་རྗེ་ཅན་རྡོར་

སེམས༑༑ རྡོ་རྗེ་འཇིགས་བྱེད་དབང་ཕྱུག་དང༌།། ཧེ་རུ་ཀ་དང་དུས་འཁོར་དང༌།། དང་པོའ་ིསངས་རྒྱས་ཞེས་སོགས་ཀྱིས།།” ཞེས་འབྱུང་ངོ༌།། 

བསྟན་འགྱུར་དཔེ་བསྡུར་མ། རྒྱུད། ཐ། འགྲེལ་ཆེན་དྲི་མེད་འོད། ཤོག་གྲངས་ ༣༣༢།༥ ལས་འགྱུར་ཅུང་ཟད་མི་འདྲ་སྟེ། “འདིར་རྩ་བའི་རྒྱུད་

ལས་བཅོམ་ལྡན་འདས་ཀྱིས་གསུངས་པ། ཨེ་གསང་མཁའ་ཁམས་བྷག་འམ།། ཆོས་འབྱུང་ཆུ་སྐྱེས་སེང་གེའི་ཁྲིར།། བཞུགས་པའི་རྡོ་རྗེ་ཅན་

ཝཾ་དང༌།། རྡོ་རྗེ་ཅན་དང་རྡོ་རྗེ་སེམས།། རྡོ་རྗེ་འཇིགས་བྱེད་དབང་ཕྱུག་དང༌།། ཧེ་རུ་ཀ་དང་དུས་འཁོར་དང༌།། དང་པོའ་ིསངས་རྒྱས་ལ་སོགས་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།142

དུ་འདིར་ཡང་ཨ་ཡིག་གིས་ནི་ཨས་མཚོན་པའི་རྒྱུད་ཀྱི་སྟོན་པ་གང་ལ་བཞུགས་ནས་ཆོས་སྟོན་

པའི་རྟེན་དང༌། ཐས་ནི་ཝས་མཚོན་པའི་དེ་ལ་བཞུགས་ནས་ཆོས་བསྟན་པའི་སྟོན་པ་དང་པོའ་ི

སངས་རྒྱས་ཏེ་གཙོ་བོར་འབྲས་བུའི་ཨེཝཾ་གྱི་དོན་བཤད་པའོ།། འཇིག་རྟེན་དབང་ཕྱུག་གིས་དྲི་

མ་མེད་པའི་འོད་དུ་ནི་ངོ་མཚར་བའི་བཤད་ཚུལ་འདི་ལྟར་མཛད་དེ། དེ་ཡང་སྔར་བཤད་པ་ལྟར་

ཨཐཤྲཱི་ཞེས་པ་ཨེཝཾ་གྱི་དོན་དུ་མཛད་ནས། ཐོག་མར་དགེ་བ་རྒྱུ། བར་དུ་དགེ་བ་ལམ། ཐ་མར་

དགེ་བ་འབྲས་བུ་སྟེ། ཐོག་མཐའ་བར་གསུམ་དུ་དགེ་བ་ལ་སྦྱར་ནས་བཤད་དེ་དེ་ཡང་ཐོག་མར་

དགེ་བ་རྒྱུའམ་གཞིའི་གནས་སྐབས་ལ་སྦྱར་ན། ཨས་ཤེས་རབ་ཀྱི་རང་བཞིན་མའི་ལུས་དང༌། 

ཐས་ཐབས་ཀྱི་རང་བཞིན་ཕའི་ལུས་དང༌། ཤྲཱི་ལ་ཤ་དང་ར་དང་ཨཱི་སྟེ་ཡི་གེ་གསུམ་ཡོད་པ་ལས། 

དང་པོ་ལ་ངེས་ཚིག་བསྣན་ཏེ། ཤ་ཤ ཀྲའི་སྒྲས་ཕའི་ཁུ་བ་དང༌། གཉིས་པ་ལ་ངེས་ཚིག་བསྣན་ཏེ། 

རཀྟའི་སྒྲས་མའི་ཁྲག་དང༌། གུ་གུར་འགྲོ་རྒྱུ་ཨི་ཞེས་པ་བཾ་ཡིན་ལ། དེ་ལ་ངེས་ཚིག་བསྣན་ཏེ། 

བ་ནི་བཱཡུ་ཞེས་པ་རླུང་སྟེ། ཤིན་ཏུ་ཕྲ་བའི་འོད་གསལ་གྱི་སེམས་དང༌། དེའི་བཞོན་པའི་སྲོག་

འཛིན་གྱི་རླུང་སྟེ། དེ་གཉིས་ཕ་མའི་ཁུ་ཁྲག་གི་དབུས་སུ་ཞུགས་པ་ལས་མིའི་ལུས་སུ་གྲུབ་པ་

ཡིན་ཞིང༌། གྲུབ་ནས་ཀྱང་བཛྲ་གྱི་དོན་མི་ཕྱེད་པ་ཡིན་པས། རླུང་སེམས་ཕྲ་མོ་དེ་གཉིས་ལུས་

ལ་ནམ་འཚོའི་བར་དུ་དབྱེར་མི་ཕྱེད་པར་གནས་ཤིང༌། དྷར་ནི་འཛིན་པའམ་འཆང་བའི་དོན་ཡིན་

པས༑ དེ་གཉིས་སངས་རྒྱས་ཀྱི་ཆོས་གཟུགས་ཀྱི་སྐུའི་བསྒྲུབ་གཞི་ངོ་བོ་ཡིན་པས། དེ་འཆང་

བའམ་འཛིན་པའི་མངལ་སྐྱེས་ཁམས་དྲུག་ལྡན་གྱི་མིའི་དབང་པོ་ནི་ཚེ་གཅིག་ལ་འཚང་རྒྱ་བའི་

རྟེན་ནམ་གཞི་ཞེས་བྱའོ།། དོན་འདི་ཡང་དེ་ཉིད་ལས། “ཨཐཤྲཱིབཛྲདྷར་ཞེས་པས་རྒྱུ་དང༌། ལམ་

དང༌༑ འབྲས་བུར་1སྦྱར་ཏེ། ཐོག་མ་བར་དང་མཐར་དགེ་བའོ།། རྒྱུ་ལས་ཀྱི་སར་སྐྱེས་པ་རྣམས་

ལ༑ དེ་ལ་ཨཐའི་ཨ་ནི་ཤེས་རབ་ཀྱི་རང་བཞིན་མའི་ལུས་སོ།། ཐ་ནི་ཐབས་ཀྱི་རང་བཞིན་ཕའི་

མཚན༑༑” ཞེས་འབྱུང་ངོ༌།།

༡   འབྲས་བུ་ བོད་པར། དཔེ་པར། ཤེས་པར། རྒྱ་གར་པར་མ།

ལུས་སོ།།1 ཤྲཱི་ནི་ཡི་གེ་གསུམ་དུ་འགྲོ་སྟེ། ཤ་ཤ ཀྲའི་སྒྲས་ཕའི་ཁུ་བའོ།། ར་2རཀྟའི་སྒྲས་མའི་

ཁྲག་ཡིན་ནོ།། གུ་གུ་ཨི་ཡིན་པས་ཨཱི་ཞེས་པ་བཾ་ཡིན་ནོ།། བ་ནི་བཱཡུ་ཡིན་པས་རླུང་སྟེ།3 ཀུན་

གཞི་རྣམ་ཤེས་དང་བཅས་པའོ།། དེ་བཞིན་དུ་ཚོགས་པའི་སྒྲའི་སྐད་དུ་དཔལ་དུ་འགྲོ་སྟེ།4 མིའི་

ལུས་སུ་5གྲུབ་པས་སོ།། བཛྲ་ནི་རྡོ་རྗེ་ཡིན་ཏེ།  མིའི་6ལུས་ལ་གནས་ནས་ནམ་འཚོའི་བར་དུ་

དབྱེར་མི་ཕྱེད་པས་རྡོ་རྗེའོ།། དྷ་ར་ནི་འཛིན་པའམ་ཡང་ན་འཆང་བར་འགྲོ་བས། ཁམས་དྲུག་

དང་ལྡན་པའི་མིའི་ལུས་སྐྱེ་བ་འདི་རྣམས་7སངས་རྒྱས་པའི་8རྒྱུའི་ལུས་སེམས་སུ་གྲུབ་9པའ།ོ།”10 

ཞེས་གསུངས་ཏེ། དེ་ལྟར་ན་གཞིའི་སྐབས་ན་ཨེཝཾ་མམ་ཨཐཤྲཱིས་མཚོན་པའི་ཐབས་ཤེས་ལ། 

གཞིའི་ཕ་མ་གཉིས།11 དེ་གཉིས་ཀྱི་ཁམས་དཀར་དམར་གཉིས། དེར་ཉིང་མཚམས་སྦྱོར་བའི་

རླུང་སེམས་གཉིས། ཉིང་མཚམས་སྦྱར་ཏེ་མིའི་ལུས་གྲུབ་ནས་མ་ཤིའི་བར་དུ་ལུས་ལ་གནས་

པའི་རླུང་སེམས་གཉིས་རྣམས་སོ།། བར་དུ་དགེ་བ་ལམ་གྱི་གནས་སྐབས་ལ་སྦྱར་བའི་ཚུལ་ནི། 

ཨས་ནི་སྲོག་རྩོལ་ཡན་ཆད་ཀྱི་སྐབས་ནས་རོ་རྐྱང་གི་རྒྱུ་བ་དྷཱུཏཱིར་བཀག་པའི་སྟོབས་ཀྱིས་ལྟེ་

བའི་དྷཱུཏཱིའི་ནང་གི་གཏུམ་མོ་ཁྱད་པར་ཅན་འབར་བ་མཚོན་ཞིང༌། ཐས་ནི་དེའི་སྟོབས་ཀྱིས་སྤྱི་

བོའ་ིཁམས་དཀར་པོ་ཞུ་བ་དང༌། ཤྲཱིས་ནི་དེ་འདྲའི་བྱང་ཆུབ་ཀྱི་སེམས་ཞུ་ནས་དྷཱུཏཱིའི་ལམ་ནས་

བྱུང་བ་ལས་ཡས་བབས་དང༌། མས་བརྟན་གྱི་དགའ་བ་བཞི་འདྲེན་པ་དང༌། བཛྲ་གྱིས་ནི་དེ་

༡   སོ༑༑ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

༢   ར་ བོད་པར། དཔེ་པར། ཤེས་པར། རྒྱ་གར་པར་མ་བཅས་ནང་མི་གསལ།

༣   རླུང་ཡིན། བོད་པར། དཔེ་པར། ཤེས་པར། རྒྱ་གར་པར་མ།

༤   དཔལ་ཡིན་ཏེ། བོད་པར། དཔེ་པར། ཤེས་པར། རྒྱ་གར་པར་མ།

༥   མའི་ལུས་ བོད་པར། དཔེ་པར། ཤེས་པར། རྒྱ་གར་པར་མ།

༦   མའི་ བོད་པར། དཔེ་པར། ཤེས་པར། རྒྱ་གར་པར་མ།

༧   སྐྱེད་བོ་འདི་ པེ་པར།  སྣར་པར།

༨   བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་‘སྐྱེ་བ་འདི་རྣམས་སངས་རྒྱས་པའི་’ཞེས་པའི་ཚབ་ཏུ་‘ནི་འཚང་རྒྱ་བའི་’ཞེས་འབྱུང་

ངོ༌༑༑

༩   འགྲུབ་ པེ་པར།  སྣར་པར།

༡༠   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༠༥།༡༦

༡༡   གཞིའི་ལམ་གཉིས། དཔེ་པར།

འདྲའི་ཞུ་བདེ་ཁྱད་པར་ཅན་དང༌། སྟོང་པ་ཉིད་དབྱེར་མི་ཕྱེད་པར་སྦྱོར་བར་མཚོན་ཞིང༌། དྷརས་

ནི་སངས་རྒྱས་ཀྱི་སའི་བར་དུ་ཁམས་ནོར་བུའི་རྩེ་ནས་ཕྱི་རོལ་ཏུ་འཕོ་བ་མེད་པར་འཛིན་པ་

མཚོན་ནོ།། ཡང་ན་བདེ་སྟོང་དབྱེར་མི་ཕྱེད་པ་དེ་ཉིད་སངས་རྒྱས་ཀྱི་སའི་བར་དུ་འཛིན་པ་ལ་

བཤད་དོ།། འདི་ཉིད་ཀྱང་འགྲེལ་པ་ལས། “བར་དུ་དགེ་བའི་ལམ་1ཡིན་པས་ཨ་ནི་2གཏུམ་མོའ་ི

ལྟེ་བ་ལས་ཡེ་ཤེས་ཀྱི་མེ་འབར་བའོ།། ཐ་ནི་སྤྱི་བོའ་ི3བྱང་ཆུབ་ཀྱི་སེམས་འཛག་པའོ།། ཤྲཱི་ནི་

དཔལ་ཏེ་བདེ་བ་རིམ་གྱིས་སྐྱེས་པའོ།། བཛྲ་ནི་དབྱེར་4མི་ཕྱེད་པས་བདེ་བ་དང་སྟོང་པའོ།། དྷར་

ནི་འཛིན་པ་ཡིན་པས་སངས་རྒྱས་པའི་བར་དུའོ།།”5 ཞེས་སོ།། འདི་ལ་ཨེཝཾ་མམ་ཨཐཤྲཱིས་

མཚོན་པའི་དོན། འདྲེན་བྱེད་རྟགས་ཀྱི་ཨེཝཾ་ནང་གི་རྩ་འཁོར་ཁ་སྦྱོར་གྱི་ཚུལ་དུ་ཡོད་པ་རྣམས་

དང༌༑ ལྟེ་བའི་གཏུམ་མོ་དང༌། སྤྱི་བོའ་ིཁམས་དཀར་པོ་གཉིས་དང༌། དེ་རྣམས་ལ་བརྟེན་ནས་

དྲངས་པའི་ལུགས་འབྱུང་ལྡོག་པའི་ལྷན་སྐྱེས་དང༌། དེའི་ཡུལ་སྟོང་ཉིད་གཉིས་དང༌། སྒྲུབ་པ་

པོ་ཡབ་ཀྱི་རྡོ་རྗེ་དང༌། ལས་དང་ཡེ་ཤེས་ཀྱི་ཕྱག་རྒྱ་གཉིས་ཀྱི་པདྨ་གཉིས་དང༌། དེ་ལ་བརྟེན་

ནས་དྲངས་པའི་བདེ་སྟོང་གི་ཡེ་ཤེས་དང༌། རྣམ་པ་ཐམས་ཅད་པའི་སྟོང་གཟུགས་ཡབ་ཡུམ་གྱི་

སྐུ་དང༌། དེའི་རྡོ་རྗེ་དང༌། པདྨ་གཉིས་དང༌། དེ་ལ་བརྟེན་ནས་དྲངས་པའི་མི་འགྱུར་བའི་བདེ་བ་

ཆེན་པོ་དང༌། དེ་ཉིད་དང་རོ་གཅིག་པའི་རྣམ་མེད་ཀྱི་སྟོང་པ་ཉིད་དེ། ལམ་གྱི་གནས་སྐབས་ཀྱི་

ཐབས་ཤེས་ཇི་སྙེད་པ་ཞིག་གོ། ཐ་མར་དགེ་བ་འབྲས་བུའི་སྐབས་ལ་སྦྱར་ན་མི་འགྱུར་བའི་བདེ་

བས་སྟོང་ཉིད་རྟོགས་པའི་ལམ་ཉི་ཁྲི་ཆིག་སྟོང་དྲུག་བརྒྱས་ལུས་ཀྱི་བེམ་པོའ་ིཁམས་ཐམས་ཅད་

ཟད་པར་བྱས་ཤིང༌། འཕོ་ཆེན་བཅུ་གཉིས་ཀྱི་ལས་རླུང་མཐའ་དག་འགགས་པའི་ས་བཅུ་གཉིས་

པའི་གནས་སྐབས་དེ་ཉིད་མཚོན་པ་སྟེ། དེ་ཡང་ཨས་ནི་རྣམ་ཐར་བཞིའི་བདག་ཉིད་ཅན་གྱི་དག་

༡   ལམ་གྲུབ་པ་ བོད་པར། ཤེས་པར། དཔེ་པར། རྒྱ་གར་པར་མ།

༢   ཨ་ནི་ལྟེ་བའི་ བོད་པར། ཤེས་པར། དཔེ་པར། རྒྱ་གར་པར་མ།  (བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་། སེར་གཙུག་ནས་

བསྐྲུན་པའི་དེབ་གཟུགས་གཉིས་སུ་གཞུང་བཞིན་‘ཨ་ནི་’ཞེས་གསལ།)

༣   སྤྱི་བོ་ སྡེ་པར།  ཅོ་པར།

༤   དབྱེར་ བོད་པར། ཤེས་པར། དཔེ་པར། རྒྱ་གར་པར་མ་བཅས་ནང་མི་སྣང༌།

༥   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༠༦།༤

པ་གཉིས་ལྡན་གྱི་དབྱིངས་མཐར་ཐུག་པ་དང༌། ཐས་ནི་དེ་དང་རོ་གཅིག་ཏུ་ཞུགས་པའི་དམིགས་

མེད་ཀྱི་སྙིང་རྗེ་མི་འགྱུར་བའི་བདེ་བ་ཆེན་པོ་མཐར་ཐུག་པ་དེ་ཉིད་ལ་ཡང་ལྡོག་པས་ཕྱེ་ནས་ཡེ་

ཤེས་ལྔར་ཡོད་པ་དང༌། ཤྲཱི་ནི་དཔལ་ཏེ་རང་དོན་མཐར་ཐུག་པ་བདེ་བ་ཆེན་པོའ་ིསྐུ་དང༌། ཆོས་

ཀྱི་སྐུ་གཉིས་དང༌། གཞན་དོན་མཐར་ཐུག་པ་རྣམ་པ་ཐམས་ཅད་པའི་ལོངས་སྐུ་དང༌། སྤྲུལ་པའི་

སྐུ་སྟེ་སྐུ་བཞི་ཐོབ་པ་དང༌། བཛྲ་གྱིས་ནི་དེ་འདྲ་བའི་སྐུ་བཞི་ངོ་བོ་གཅིག་ཏུ་སྦྱོར་བ་དང༌། དྷརས་

ནི་མཆོག་ཏུ་མི་འགྱུར་བའི་བདག་ཉིད་ཅན་གྱི་ཡེ་ཤེས་ཆེན་པོ་འཛིན་པའམ་འཆང་བ་སྟེ། དེ་

ལྟར་ཡང་དེ་ཉིད་ལས། “ཐ་མར་དགེ་བ་ནི་སངས་རྒྱས་ཀྱི་ས་བཅུ་གཉིས་པ་སྟེ། ཨ་ནི་རྣམ་པར་

ཐར་པ་བཞིའི་1སྟོང་པ་ཆོས་ཀྱི་2དབྱིངས་རྣམ་པར་དག་པའོ།། ཐ་ནི་སྙིང་རྗེ་མཐར་ཕྱིན་པའི་ཡེ་

ཤེས་རྣམ་པ་ལྔ་དང་ལྡན་པའོ།། ཤྲཱི་ནི་དཔལ་ཏེ་བདག་དང་གཞན་གྱི་དོན་དུ་སྐུ་བཞི་ཐོབ་པའོ།། 

བཛྲ་ནི་སྐུ་བཞི་ཐ་དད་པ་མ་ཡིན་པའོ།། དྷར་ནི་མཆོག་ཏུ་མི་འགྱུར་བའི་བདེ་བ་ཆེན་པོ་འཆང་

བས་ན་རྡོ་རྗེ་འཆང་ཞེས་བྱའོ།།”3 ཞེས་གསུངས་ཏེ། འབྲས་བུའི་གནས་སྐབས་ཀྱི་ཐབས་ཤེས་

ཁྱད་པར་ཅན་ཇི་སྙེད་པ་དག་མཚོན་པར་གསུངས་ལ། མདོར་བསྡུ་ན་ལམ་ཉམས་སུ་ལེན་པའི་

གཞིའམ་རྟེན་མཆོག་ཏུ་གྱུར་པ་མི་མངལ་སྐྱེས་ཁམས་དྲུག་ལྡན་ཞིག་གིས་ལམ་ཐུན་མོང་བས་

རྒྱུད་སྦྱངས་ཏེ་དུས་ཀྱི་འཁོར་ལོའ་ིལམ་དུ་ཞུགས་ནས་བསྐྱེད་རིམ་དང༌། རྫོགས་རིམ་ཡན་ལག་

དྲུག་ལ་བསླབས་པས་ཚེ་དེ་ཉིད་ལ་འཚང་རྒྱ་བའི་གཞི་ལམ་འབྲས་བུའི་ཐབས་ཤེས་ཐམས་ཅད་

ཨཐཤྲཱིབཛྲདྷར་ཞེས་པ་དང༌། ཁྱད་པར་ཨཐཤྲཱིས་མཚོན་པར་བྱེད་དོ་ཞེས་འཇིག་རྟེན་དབང་ཕྱུག་

གི་གསུང་གི་ངེས་པས་གསལ་བར་མཛད་པ་ལྟར་ན། མཚན་ཡང་དག་པར་བརྗོད་པའི་བརྗོད་

བྱའི་དོན་མཐའ་དག །དེ་ནས་དཔལ་ལྡན་རྡོ་རྗེ་འཆང༌།། ཞེས་པའི་རྐང་པ་དང་པོའ་ིདོན་དུ་འདུ་

བ་དང༌། དེ་ཡང་ཨཐཤྲཱིའི་ཡི་གེ་གསུམ་དུ་འདུ་བར་གསལ་ཏེ་སྔོན་མེད་པའི་ལེགས་བཤད་དུ་

༡   བཞི་ སྡེ་པར།  ཅོ་པར།

༢   སྟོང་པ་ཉིད་ཀྱི་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༠༦།༨

ཟུངས་ཤིག །

 གཉིས་པ་ཡན་ལག་གི་དོན་ཡང་དབྱེ་བར་བྱ་སྟེ། དེ་ཡང༌། དེ་ནས་དཔལ་ལྡན་རྡོ་རྗེ་

འཆང༌༑༑ ཞེས་སོགས་ལ། དེ་ནས་ཞེས་བྱ་བ་ལ་སྔགས་དོན་རྣམ་གཟིགས་ལས། “འཕགས་པ་

སྒྱུ་འཕྲུལ་དྲ་བ་ཁྲི་དྲུག་སྟོང་པ་རྣལ་འབྱོར་ཆེན་པོའ་ིརྒྱུད་ཀྱི་ནང་ནས་ཏིང་ངེ་འཛིན་དྲ་བའི་ལེའུ་

ལས་1བཅོམ་ལྡན་འདས་ཤཱཀྱ་ཐུབ་པས་གསུངས་པ། བཅོམ་ལྡན་འདས་འཇམ་དཔལ་ཡེ་ཤེས་

སེམས་དཔའི་དོན་དམ་པའི་མཚན་ཡང་དག་པར་བརྗོད་པ་གང་ཡིན་པ་དེ་ནི་དབང་པོ་རྟུལ་པོའ་ི

སེམས་ཅན་རྗེས་སུ་གཟུང་བའི་དོན་དུ་བཅོམ་ལྡན་འདས་རྡོ་རྗེ་འཛིན་པ་སྡུད་པ་པོའ།ོ། ཞེས་བྱ་

བའི་དོན་དུ་དེ་ནས་ཞེས་གསུངས་སོ།།”2 ཞེས་འབྱུང་ཞིང༌། དྲི་མེད་འོད་དུ། “ཚིག་གི་རྗེས་སུ་

འབྲང་ན་དེ་ནས་ཞེས་སྔར་བཤད་ནས།”3 ཞེས་གསུངས་པས། སྒྲ་ཇི་བཞིན་པ་ནི་ཨཐ་ཞེས་པ། 

བཀྲ་ཤིས་པ་དང༌། དབང་དུ་བྱ་བ་རྣམས་ལ་འཇུག་པ་ལས། རྒྱུད་འདི་སྒྱུ་འཕྲུལ་དྲ་བའི་དུམ་བུ་

གཅིག་ལོགས་སུ་བཀོལ་བར་གསུངས་པས་འདིར་ནི་དེ་མ་ཐག་པའི་དོན་ཏེ། སྔར་བཤད་པའི་

རྗེས་དེ་མ་ཐག་ནས་ཞེས་སྒྱུ་འཕྲུལ་དྲ་བའི་རྒྱུད་ཀྱི་འཕྲོ་མུས་སུ་སྟོན་པ་སྟེ་དཔེར་ན། དེ་ནས་

གཞན་ཡང་བཤད་བྱ་བ་ཞེས་པ་ལྟ་བུའོ།། གཙོ་བོའ་ིདོན་ནི་སྔར་བཤད་ཟིན་པ་ལྟར་རོ།། རྡོ་རྗེ་

འཆང་ནི་སྡུད་པ་པོ་ཕྱག་ན་རྡོ་རྗེ་ཡིན་ལ། དེ་ཡང་བཛྲ་ཞེས་པ་མི་ཕྱེད་པའི་དོན་ཡིན་པས། མི་

འགྱུར་བའི་བདེ་བ་དང་སྟོང་པ་ཉིད་རོ་གཅིག་པའི་ཡེ་ཤེས་ཏེ། ཡང་དག་པ་མ་ཡིན་པའི་གཉིས་

སྣང་གི་ཀུན་རྟོག་དང༌། བདུད་བཞིས་མི་ཕྱེད་པས་རྡོ་རྗེ་ཡིན་ཞིང༌། དེ་རང་གི་ངོ་བོར་འཆང་ཞིང་

༡   ལ་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཁུ། སློབ་དཔོན་སྒེག་པའི་རྡོ་རྗེ། སྔགས་དོན་རྣམ་གཟིགས། ཤོག་གྲངས་ ༧༥།༢༠ ལས་འགྱུར་མི་འདྲ་སྟེ། 

“དེ་ནས་ཞེས་བྱ་བ་ནི་རྡོ་རྗེ་འཛིན་པའི་དབང་དུ་བྱས་ནས་གསུངས་པ་སྟེ། དེ་ནི་གསོལ་བ་འདེབས་པ་ཉིད་ཀྱི་སྐབས་སུ་བབ་པའི་ཕྱིར་རོ།། 

འཕགས་པ་སྒྱུ་འཕྲུལ་དྲྭ་བ་ཁྲི་དྲུག་སྟོང་པ་རྣལ་འབྱོར་ཆེན་པོའ་ིརྒྱུད་ཀྱི་ནང་ནས་ཏིང་ངེ་འཛིན་དྲ་བའི་ལེའུ་ལས་བཅོམ་ལྡན་འདས་ཤཱཀྱ་ཐུབ་

པས་གསུངས་པ། བཅོམ་ལྡན་འདས་འཇམ་དཔལ་ཡེ་ཤེས་སེམས་དཔའི་དོན་དམ་པའི་མཚན་ཡང་དག་པར་བརྗོད་པ་གང་ཡིན་པ་དེ་བཅོམ་

ལྡན་འདས་རྡོ་རྗེ་འཆང་གིས་གསོལ་བ་འདེབས་པ་ཡིན་ནོ།། དབང་པོ་རྟུལ་པོའ་ིསེམས་ཅན་རྗེས་སུ་གཟུང་བའི་དོན་དུའོ།།ཡང་ན་དེ་ནས་ཞེས་

གསུངས་པའི་དེ་ནས་ཞེས་བྱ་བའི་སྒྲ་ནི་དེ་མ་ཐག་པའོ།། ཞེས་གསུངས་སོ།།” ཞེས་འབྱུང་ངོ༌།།

༣   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ༥༠༦།༡༣

ཕྱི་རོལ་ཏུ་དེ་མཚོན་པར་བྱེད་པའི་རྡོ་རྗེ་རྩེ་ལྔ་པ་ཕྱག་མཚན་དུ་འཆང་བའི་གསང་བའི་བདག་པོ་

ནི་རྒྱུད་འདིའི་སྡུད་པ་པོའ།ོ། དེ་ཡང་གསང་བའི་བདག་པོ་ནི། སྤྱིར་གསང་སྔགས་ཀྱི་རྒྱུད་ཐམས་

ཅད་ཀྱི་སྡུད་པ་པོ་ཡིན་པས་དེ་ལྟར་བརྗོད་ཅིང༌། དེའི་དོན་ཕྱི་ལ་སྦྱར་ན་གསང་བའི་སྒྲས་གནོད་

སྦྱིན་རྣམས་ཏེ་དེའི་བདག་པོ་ཡིན་པས་གསང་བའི་བདག་པོ་དང༌། ནང་ལ་སྦྱར་ན་སེང་གེས་རི་

དྭགས་མཐའ་དག་གསོད་པས་རི་དྭགས་ཀྱི་བདག་པོ་ཞེས་བརྗོད་པ་ལྟར། ལས་རླུང་གི་རྒྱུ་བ་

སྟོང་བརྒྱད་བརྒྱ་པ་ཚན་པ་བཅུ་ནི་གསང་བའམ་གནོད་སྦྱིན་གྱི་སྒྲས་བསྟན་པ་ཡིན་ལ། དེ་རྡོ་

རྗེའི་རྣལ་འབྱོར་གྱི་སྟོབས་ཀྱིས་དེ་རྣམས་བཀག་པའི་ས་བཅུ་པ་ཆོས་ཀྱི་སྤྲིན་ལ་གནས་པའི་

ཚུལ་གཟུང་བའི་དོན་དུ་འཇིག་རྟེན་དབང་ཕྱུག་གིས་དུས་འཁོར་འགྲེལ་ཆེན་དང་འདིའི་འགྲེལ་པ་

གཉིས་ཀར་བཤད་དོ།། དེ་ཡང་དེ་ནས་ཞེས་པ་འདི་སྐད་ཀྱི་དོན་དང༌། རྡོ་རྗེ་འཆང་བདག་གིས་

ཞེས་པའི་དོན་དང༌། དཔལ་ལྡན་ནི་ཐོས་པ་ཞེས་པའི་དོན་དུ་ཉི་མ་དཔལ་གྱིས་བཤད་དོ།། གཉིས་

སུ་མེད་པའི་ཡེ་ཤེས་ཀྱི་དཔལ་དང་ལྡན་པས་དཔལ་ལྡན་ནོ།། འོ་ན་སྡུད་པ་པོ་ཕྱག་ན་རྡོ་རྗེ་དེ་

རྒྱུད་ཀྱི་སྟོན་པ་དང་རྒྱུད་གཅིག་གམ་ཐ་དད་ཅེ་ན། དོན་ལ་གནས་པའི་ཕྱོགས་ནི་དེ་གཉིས་རྒྱུད་

གཅིག་ཏུ་ངེས་པར་གཟུང་སྟེ། སྡུད་པ་པོ་ཕྱག་ན་རྡོ་རྗེ་རྒྱུད་ཀྱི་སྟོན་པ་དང་རྒྱུད་ཐ་དད་པའི་བྱང་

སེམས་ཡིན་ན། ཆོས་ཀྱི་ཕུང་པོ་བརྒྱད་ཁྲི་བཞི་སྟོང་སྐད་ཅིག་ཉིད་ལ་འཛིན་པར་ཇི་ལྟར་ནུས། 

ཧེབཛྲ་ལས། “འཆད་པ་པོ་ང་ཆོས་ཀྱང་ང༌།། རང་གི་ཚོགས་ལྡན་ཉན་པོའང་ང༌།།”1 ཞེས་ཀྱང་

གསུངས་སོ།། དེ་གཉིས་རྒྱུད་གཅིག་ན་ཐ་དད་པ་ལྟ་བུར་བསྟན་པ་ལ་དགོས་པ་ཅི་ཡོད་ཅེ་ན། 

སྟོན་པ་ཉིད་ལས་རྒྱུད་ཐ་དད་དུ་མེད་ཀྱང་ཞུ་བ་པོ་དང་སྡུད་པ་པོ་ལ་སོགས་པའི་ཟློས་གར་ནི་

ལས་དང་པོ་པའི་སེམས་ཅན་རྗེས་སུ་གཟུང་བའི་དོན་དུའོ་ཞེས་ངེས་པར་གཟུང་ངོ༌།། འོ་ན་སྡུད་

པ་པོ་དེ་ཁྱད་པར་ཇི་ལྟ་བུ་དང་ལྡན་ཞེ་ན། གདུལ་དཀའ་འདུལ་བ་རྣམས་ཀྱི་མཆོག །ཅེས་

༡   སྡེ་དགེ་བཀའ་འགྱུར། རྒྱུད། ང༌། ཀྱེ་རྡོར་མཁའ་འགྲོ། ཤོག་གྲངས་ ༡༥བ༥ ལས་རྐང་པ་གཉིས་པ་དེ་ཅུང་ཟད་མི་འདྲ་སྟེ། “རང་གི་ཚོགས་ལྡན་

ཉན་པ་ང༌།།” ཞེས་འབྱུང་ངོ༌།།

བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༠༦།༦ ལས་ཀྱང་གོང་བཞིན་འབྱུང་ངོ༌།།

སོགས་ཏེ། ཕྱི་རོལ་ཏུ་གནོད་སྦྱིན་རྣམས་དང༌། ནང་དུ་ལས་རླུང་ཉི་ཁྲི་ཆིག་སྟོང་དྲུག་བརྒྱ་ནི་

གདུལ་དཀའ་བ་ཡིན་ལ། མི་འགྱུར་བའི་བདེ་བ་ཆེན་པོས་སྟོང་ཉིད་རྟོགས་པའི་ཡེ་ཤེས་ཀྱིས་དེ་

རྣམས་འདུལ་བའི་མཆོག་ཏུ་གྱུར་ཅིང་དེ་རྣམས་ཀྱིས་མི་བརྫི་ཞིང༌། གདུལ་བར་ནུས་པ་ཉིད་ཀྱི་

དཔའ་བོ་ཕྱི་རོལ་ཏུ་ས་འོག་ས་སྟེང་ས་བླའི་འཇིག་རྟེན་གསུམ་ལས་རྣམ་པར་རྒྱལ་བ་དང༌། ནང་

དུ་འཇིག་རྟེན་གསུམ་སྟེ་ལུས་ངག་ཡིད་གསུམ་དང༌། དེ་ལས་རྒྱལ་བས་ཏེ་དེ་གསུམ་མི་འགྱུར་

བའི་བདེ་ཆེན་གྱི་ངོ་བོར་རོ་གཅིག་ཏུ་འདྲེས་པར་གྱུར་པ་ཡིན་ལ། དེ་བཞིན་དུ་རྡོ་རྗེ་སྟེ་མི་འགྱུར་

བའི་བདེ་བ་ཆེན་པོའ་ིཡེ་ཤེས་ཀྱི་དབང་ཕྱུག་ཏུ་གྱུར་ཅིང༌། དེ་འདྲ་བའི་ཡེ་ཤེས་དེ་ཉིད་ཉན་རང་

དང་ཕར་ཕྱིན་ཐེག་པའི་བྱང་སེམས་དང་རྒྱུད་སྡེ་འོག་མ་གསུམ་དང༌། རྣལ་འབྱོར་བླ་ན་མེད་པའི་

ཡང་དངོས་གནས་པའི་ཕྱག་རྒྱ་ཆེན་མོ་ལ་བརྟེན་ནས་བདེ་ཆེན་འདྲེན་མི་ནུས་པ་རྣམས་ཀྱིས་

ཉམས་སུ་མྱོང་བའི་ཚུལ་གྱིས་རྟོགས་པར་དཀའ་བས་གསང་བ་ཡིན་ལ། དེ་ལ་འདོད་རྒུར་

ལོངས་སྤྱོད་པ་ནི་དབང་སྒྱུར་བས་རྒྱལ་པོ་ཞེས་བྱའོ།། འདི་དག་ཀྱང་དྲི་མེད་འོད་དང༌། དཔེ་མེད་

འཚོ་དང༌། ཉི་མ་དཔལ་རྣམས་ཀྱི་བཤད་པ་གུང་བསྒྲིགས་ཏེ་བཤད་པ་ཡིན་ལ། འོན་ཀྱང་ཅུང་

ཟད་མི་འདྲ་བའི་ཁྱད་པར་སློབ་དཔོན་ཉི་མ་དཔལ་གྱིས་ནི། རྡོ་རྗེ་དབང་ཕྱུག་གསང་བའི་རྒྱལ།། 

ཞེས་པའི་དོན། རྡོ་རྗེའི་རྩེ་མོའ་ིནང་དུ་ཁམས་དཀར་པོ་ཕྱིར་མི་འཕོ་བར་གནས་པ་ནི་དབང་ཕྱུག་

གི་དོན་དང༌། དེའི་གནས་སྐབས་སུ་ལུས་ངག་ཡིད་གསུམ་བདེ་བ་ཆེན་པོའ་ིངོ་བོར་རྒྱལ་བ་ནི་

གསང་བའི་རྒྱལ་ཞེས་པའི་དོན་དུ་འཆད་དེ། དེ་ཉིད་ལས། “རྡོ་རྗེ་དབང་ཕྱུག་ནི་རྡོ་རྗེའི་རྩེ་མོའ་ི

ནང་དུ་གནས་པ་དབང་ཕྱུག་ཉིད་ཀྱི་ཕྱིར་རོ།།1 གསང་བ་ཉན་ཐོས་དང་རང་སངས་རྒྱས་ཀྱི་ཐེག་

པ་དག་ལས་2རྡོ་རྗེ་ཐེག་པ་བླ་མའམ་ལུས་དང་ངག་དང་སེམས་དང་ཡེ་ཤེས་གཅིག་ཏུ་འདྲེས་

པའོ༑༑ དེར་བདེ་བ་ཆེན་པོའ་ིགཟུགས་ཉིད་ཀྱིས་3རྒྱལ་བས་ན་གསང་བའི་རྒྱལ་ལོ།།”4 ཞེས་

༡   ཕྱིར༑ པེ་པར།  སྣར་པར།

༢   གསང་བ་ཉན་ཐོས་དང་རང་སངས་རྒྱས་ཀྱི་ཐེག་པ་དག་ལས་ བོད་པར། དཔེ་པར། ཤེས་པར། རྒྱ་གར་པར་མ་བཅས་སུ་མི་སྣང༌།

༣   ཀྱི་ པེ་པར།  སྣར་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༠༧།༡༥

གསུངས་ཤིང༌། བཤད་ཚུལ་གཉིས་པ་ཞིག་ཀྱང་བྱུང་སྟེ་མང་དུ་དོགས་པས་མ་བྲིས་སོ།། པདྨ་

དཀར་པོ་རྒྱས་འདྲའི་སྤྱན།། ཞེས་སོགས་ལ་སློབ་དཔོན་དཔེ་མེད་འཚོས་པདྨ་རྩ་ཨཱབདྷཱུཏཱི་དང༌། 

དཀར་པོ་བྱང་ཆུབ་ཀྱི་སེམས་ཀུནྡ་ལྟ་བུ་དང༌། རྒྱས་པ་ནི་དྷཱུཏཱིའི་ནང་ནས་ཁམས་དཀར་པོ་

བབས་པ་དང༌། སྤྱན་ནི་གསལ་བར་སྣང་བའི་དོན་དུ་བཤད་ལ། ཉི་མ་དཔལ་གྱིས་ཀྱང་དེ་དང་

ཁོག་གཅིག་པའི་བཤད་ཚུལ་ཞིག་དང༌། བཤད་པའི་རྣམ་གྲངས་གཞན་ཡང་བཀོད་མོད་ཀྱང་

འཇིག་རྟེན་དབང་ཕྱུག་གིས་དྲི་མེད་དུ་བཤད་པ་ཉིད་བཀོད་ན། དེ་ཡང་སྒྲ་ཇི་བཞིན་པའི་དབང་

དུ་བྱས་ན། དེ་འདྲའི་གསང་བའི་བདག་པོ་དེ་པདྨའི་འདབ་མ་ལྟར་སྤྱན་དང་ཞལ་གྱི་མདངས་

བཟང་བས་ཐམས་ཅད་ཀྱི་མཆོད་པའི་གནས་སུ་གྱུར་པ་དང༌། ནང་ལ་སྦྱར་ན། པདྨ་དཀར་པོ་

དང༌༑ པདྨ་ནི་ཨེ་ཡིག་གིས་མཚོན་པའི་དོན་དང༌། སྤྱན་དང་ཞལ་ནི་ཝཾ་ཡིག་གིས་མཚོན་པའི་

དོན་ཏེ། དེ་ཡང་པདྨ་དཀར་པོ་རྒྱས་པས་མཚོན་པའི་རྣམ་མེད་ཀྱི་སྟོང་པ་ཉིད་ལ་མི་འགྱུར་བའི་

བདེ་བ་ཆེན་པོའ་ིཡེ་ཤེས་ཀྱི་སྤྱན་དང༌། དེ་བཞིན་དུ་པདྨ་རབ་ཏུ་རྒྱས་པ་ཕྱག་རྒྱ་ཆེན་མོའ་ིཆུ་

སྐྱེས་ལ་མཆོག་ཏུ་མི་འགྱུར་བའི་ཡེ་ཤེས་ཀྱི་ཞལ་བཞུགས་པའི་དོན་ཏེ། འགྲེལ་པ་དེ་ཉིད་ལས། 

“ནང་དུ་ནི་པདྨའི་སྒྲས་སྟོང་པ་ཉིད་ཀྱི་དོན་1ལ་རྟག་ཏུ་གནས་པ་སྟེ།2 འདིར་རྩ་བའི་རྒྱུད་ལས་

གསུངས་པ། ཨེ་དང་པདྨ་ནམ་མཁའི་དབྱིངས།། བྷག་ཆོས་འབྱུང་ཆུ་སྐྱེས་ཀྱི།། སེང་གེའི་གདན་

བཞུགས་རྡོ་རྗེ་འཆང༌།། རྒྱུད་གཞན་དུ་ནི་ང་ཡིས་བཤད།། ཅེས་པའོ།།”3 ཞེས་རྩ་རྒྱུད་ཀྱི་ཁུངས་

དང་བཅས་ཏེ་གསུངས་ལ། དོན་འདི་ཉིད་ཀྱང་རྡོ་རྗེ་སྙིང་འགྲེལ་ལས། རྒྱུད་གཞན་དུ་གསུངས་

པའི་འདི་སྐད་བདག་ཐོས་སོགས་ཀྱི་དོན་སེམས་འགྲེལ་རྣམས་སུ་འཆད་པའི་ཚུལ་གསལ་བར་

གསུངས་ཏེ། དེ་ཉིད་ལས། “བདེ་བ་ནི་བདེ་བ་ཆེན་པོ་རྡོ་རྗེ་སེམས་དཔའ་ཆེན་པོ་སྟེ་འདི་ཉིད་

སྟོན་པའོ།། ཐོས་པ་ནི་རྟོགས་པས་ཏེ་དེ་ཉིད་བདག་གི་སྟེ་ང་ཉིད་ཀྱིས་སོ།། དུས་གཅིག་ན་ཞེས་

༡   ཀྱི་དོན་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༢   གནས་པས་ཏེ། བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༠༧།༢༡

བྱ་བ་ནི་མངོན་པར་བྱང་ཆུབ་པའི་སྐད་ཅིག་གཅིག་པུའོ།། བཅོམ་ལྡན་འདས་ཀྱང་བདེ་བ་ཆེན་

པོ་དེ་ཉིད་དོ།། དེ་བཞིན་གཤེགས་པ་ཐམས་ཅད་ཅེས་བྱ་བ་ནི་ཕུང་པོ་ལྔ་རྣམས་བསྡུས་པའོ།། 

དེ་སྐུ་དང་གསུང་དང་ཐུགས་རྡོ་རྗེ་བཙུན་མོའ་ིབྷག་ལ་ཞེས་བྱ་བ་ལ་སྐུ་དང་གསུང་དང་ཐུགས་ནི་

ལུས་ངག་སེམས་ཀྱི་བྱ་བ་རྣམས་སོ།། རྡོ་རྗེ་བཙུན་མོ་ནི་ཡུལ་གྱི་ཆོས་སོ།། བྷག་ལ་ཞེས་བྱ་བ་

ནི་ནམ་མཁའ་ལ་སོགས་པ་འབྱུང་བ་རྣམས་ཀྱི་ཁམས་སོ།། བཞུགས་ཞེས་བྱ་བ་ནི་སྲོག་འགྲོ་བ་

དང་འོང་བའི་དབྱེ་བ་གཅིག་དང་གཉིས་དང་གསུམ་དང་བཞི་དང་ལྔར་འདྲེས་པའི་དབྱེ་བའི་དབྱེ་

བས༑ སྤྱི་བོ་དང༌། དཔྲལ་བ་དང༌། མགྲིན་པ་དང༌། སྙིང་ག་དང༌། ལྟེ་བའི་དཀྱིལ་འཁོར་དང༌། 

བྷག་དང༌། གསང་བའི་རྡོ་རྗེ་དང༌། པདྨའི་ལྟེ་བ་དང༌། རྡོ་རྗེ་ནོར་བུ་ཡོན་ཏན་གསུམ་གྱིས་གནས་

པ་ལ་སོགས་པའི་དབྱེ་བས་བྱང་ཆུབ་ཀྱི་སེམས་ཞུགས་པ་སྟེ་ལུགས་སུ་འབྱུང་བའོ།། ལུགས་

ལས་ལྡོག་པ་ནི་དེ་ལས་ལྡོག་པས་ཏེ་ཕྱིར་ལྡོག་པས་རྡོ་རྗེ་ལྟེ་བའི་ཡོན་ཏན་དེ་དག་ཟད་པར་བྱེད་

དོ༑༑ གསང་གནས་ཀྱི་ཡུལ་རྣམས་ཟད་པར་བྱས་ནས། ལྟེ་བ་དང༌། སྙིང་ག་དང༌། མགྲིན་པ་དང༌། 

དཔྲལ་བ་དང༌། སྤྱི་བོ་རྣམས་སུ་དེ་ལྟར་རྒྱུ་བ་ལས། རྒྱུ་མཐུན་པ་ལ་སོགས་པའི་དབྱེ་བ་དེ་དག་

ལས་ཕུང་པོ་དང་ཁམས་ལ་སོགས་པ་སྒྲིབ་པ་མེད་པར་བྱས་པ་དེས་རྫོགས་པ་ཡིན་པར་བཤད་

དོ༑༑”1 ཞེས་གསུངས་ཏེ་དེའི་དོན་ཅུང་ཟད་བཤད་ན། སྒྱུ་འཕྲུལ་དྲ་བ་དང༌། འདུས་པ་དང་དགྱེས་

རྡོར་སོགས་སུ་འདི་སྐད་བདག་གིས་ཐོས་པ་ཞེས་སོགས་གསུངས་པའི་དོན་ནི། ཨེ་ཡིག་གིས་

༡   བསྟན་འགྱུར་དཔེ་བསྡུར་མ། རྒྱུད། ཀ རྡོ་རྗེ་སྙིང་འགྲེལ། ཤོག་གྲངས་ ༧༩༧།༢༡ ལས་འགྱུར་མི་འདྲ་སྟེ། “བདེ་བ་ཆེན་པོ་རྡོ་རྗེ་སེམས་དཔའོ།། 

 དེ་ཉིད་ནི་སྟོན་པ་པོ་ང་སྟེ་བདེ་བ་ཆེན་པོའ།ོ། ཐོས་པ་ནི་མཁྱེན་པའོ།། བདག་གིས་ནི་བདག་ཉིད་ཀྱིས་སོ།། དུས་གཅིག་ན་ནི་སྐད་ཅིག་གཅིག་

གིས་མངོན་པར་རྫོགས་པར་བྱང་ཆུབ་པ་ནའོ།། བཅོམ་ལྡན་འདས་ནི་བདེ་བ་ཆེན་པོའ།ོ། དེ་བཞིན་གཤེགས་པ་ཐམས་ཅད་ནི་དགོངས་པའི་སྐད་

ཀྱིས་ཕུང་པོ་ལྔ་རྣམས་སོ།། དེ་རྣམས་ཀྱི་སྐུ་དང་གསུང་དང་ཐུགས་རྡོ་རྗེ་བཙུན་མོ་ཞེས་པ་ལ་སྐུ་དང་གསུང་དང་ཐུགས་ཀྱི་བྱ་བ་རྡོ་རྗེ་བཙུན་མོ་

རྣམས་ནི་ཡུལ་གྱི་ཆོས་ཅན་ནམ་མཁའ་ལ་སོགས་པའི་ཁམས་རྣམས་ཏེ། སྲོག་འགྲོ་བ་དང་འོང་བའི་བྱེ་བྲག་གིས་ཡོན་ཏན་གཅིག་དང་གཉིས་

དང་གསུམ་དང་བཞི་དང་ལྔའི་བྱེ་བྲག་གིས་གཙུག་ཏོར་དང་དཔྲལ་བ་དང་མགྲིན་པ་དང་སྙིང་ག་དང་ལྟེ་བའི་པདྨ་རྣམས་ཀྱི་བྷ་ག་རྣམས་སུ་དང༌། 

ལྟེ་བ་དང་གསང་བ་དང་རྡོ་རྗེ་ནོར་བུར་ཡོན་ཏན་གསུམ་གྱི་དབྱེ་བས་གནས་པ་རྣམས་ཏེ། དགའ་བ་ལ་སོགས་པའི་དབྱེ་བས་བྱང་ཆུབ་ཀྱི་སེམས་

དེ་རྣམས་སུ་བཞུགས་སོ་ཞེས་པའོ།། ཟློག་པས་ནི་དེ་ལས་བཟློག་པ་ཡོན་ཏན་ཟད་པས་རྡོ་རྗེ་ནོར་བུ་དང་གསང་བར་དང༌། ཡུལ་ཟད་པས་ལྟེ་བ་

དང་སྙིང་ག་དང་མགྲིན་པ་དང་དཔྲལ་བ་དང་གཙུག་ཏོར་ཏེ་འདི་རྣམས་སུ་བཞུགས་ཏེ་རྒྱུ་མཐུན་པ་ལ་སོགས་པའི་དབྱེ་བས་སོ་ཞེས་པའོ།། དེ་

ལྟར་ཁམས་དང་ཕུང་པོ་ལ་སོགས་པ་རྣམས་སྒྲིབ་པ་མེད་པ་ཉིད་ཀྱིས་རྫོགས་པར་བརྗོད་པར་བྱ་སྟེ་བདེ་བ་ཆེན་པོའ་ིལས་སོ།།” ཞེས་འབྱུང་ངོ༌།།

མཚོན་པའི་དོན་ནི། མི་འགྱུར་བའི་བདེ་ཆེན་གང་ལ་བཞུགས་པའི་རྟེན་རྣམ་བཅས་དང་རྣམ་མེད་

ཀྱི་སྟོང་པ་ཉིད་ཡིན་ལ། ཝཾ་ཡིག་གིས་མཚོན་པའི་དོན་བདེ་བ་ནི། དེ་ལ་བཞུགས་པའི་མཆོག་ཏུ་

མི་འགྱུར་བའི་བདེ་བ་ཆེན་པོ་རྡོ་རྗེ་སེམས་དཔའ་ཆེན་པོ་ཞེས་བསྟན་པ་ངེས་དོན་གྱི་རྒྱུད་ཀྱི་

སྟོན་པའོ།། བདག་གིས་ཞེས་པ་ནི་ཉིད་ཀྱི་དོན་དང༌། ཐོས་པ་ནི་རྟོགས་པ་དང༌། དུས་གཅིག་ན་

ཞེས་བྱ་བ་ནི་མི་འགྱུར་བའི་བདེ་བ་ཉི་ཁྲི་ཆིག་སྟོང་དྲུག་བརྒྱ་མངོན་པར་བྱང་ཆུབ་པས་ཏེ་

རྫོགས་པའི་སྐད་ཅིག་གཅིག་པུའོ།། བཅོམ་ལྡན་འདས་ཀྱང་མི་འགྱུར་བའི་བདེ་ཆེན་དེ་ཉིད་དང༌། 

དེ་བཞིན་གཤེགས་པ་ཐམས་ཅད་ནི་ཕུང་པོ་ལྔ་དང་དེ་རྣམས་ཀྱི་སྐུ་གསུང་ཐུགས་ལུས་ངག་

ཡིད་གསུམ་དང༌། དེ་དག་གི་བྱ་བ་འཇུག་པའི་ཡུལ་གྱི་ཆོས་ཅན་ནམ་མཁའ་ལ་སོགས་པའི་

ཁམས་རྣམས་ནི་རྡོ་རྗེ་བཙུན་མོ་རྣམས་ཡིན་ལ། བྷག་རྣམས་ནི་གཙུག་ཏོར་སོགས་འཁོར་ལོ་

དྲུག་གི་རྩའི་པདྨ་རྣམས་དང་དེ་ལ་བཞུགས་པ་ནི་འགྲོ་བ་དང་འོང་བའི་དབྱེ་བས་རིམ་པ་བཞིན། 

ཡོན་ཏན་གཅིག་དང་གཉིས་དང་གསུམ་དང་བཞི་དང་ལྔའི་བྱེ་བྲག་གིས་སྤྱི་བོའ་ིགཙུག་ཏོར་

དང༌༑ དཔྲལ་བ་དང༌། མགྲིན་པ་དང༌། སྙིང་ག་དང༌། ལྟེ་བའི་པདྨའི་བྷག་རྣམས་སུ་དང༌། ཡོན་

ཏན་གསུམ་གྱི་དབྱེ་བས་ཀྱང་ལྟེ་བ་དང་གསང་བ་དང་ནོར་བུའི་པདྨའི་བྷག་རྣམས་སུ་དགའ་བ་

དང་མཆོག་དགའ་ལ་སོགས་པའི་དབྱེ་བས་བྱང་ཆུབ་ཀྱི་སེམས་ཞུགས་པ་ནི་ལུགས་འབྱུང་ཡིན་

ལ༑ ལུགས་ལས་ལྡོག་པ་ནི་སྔར་བྱོན་པའི་རིམ་པ་ལས་ལྡོག་པས། ཡོན་ཏན་ཟད་པས་རྡོ་རྗེ་ནོར་

བུ་དང་གསང་བར་དང༌། ཡུལ་ཟད་པས་ལྟེ་བ་ནས་གཙུག་ཏོར་གྱི་བར་གྱི་པདྨའི་བྷག་རྣམས་སུ་

རྒྱུ་མཐུན་ལ་སོགས་པའི་རིམ་པས་བྱང་ཆུབ་ཀྱི་སེམས་ཞུགས་ཤིང་བརྟན་པར་བྱས་པ་ལས་

བྱུང་བའི་མི་འགྱུར་བའི་བདེ་བ་ཆེན་པོའ་ིཡེ་ཤེས་ཀྱི་བྱེད་པས་ཕུང་པོ་ལ་སོགས་པ་སྒྲིབ་པ་མེད་

པར་བྱེད་པ་ཡིན་ནོ་ཞེས་པ་སྟེ། དྲི་མེད་འོད་དུ་རྩ་རྒྱུད་ཀྱི་ཁུངས་དྲངས་པ་ལས་འཕྲོས་ཏེ་མདོ་

ཙམ་ཞིག་ལེགས་པར་བཤད་དོ།། འདི་དག་རྒྱས་པར་ནི་དཔལ་ནཱ་རོ་པ་ཆེན་པོའ་ིཀྱེ་རྡོ་རྗེའི་

འགྲེལ་ཆེན་དུ་རྒྱུད་མང་པོའ་ིཁུངས་དང་སྦྱར་ནས་གསུངས་ཤིང༌། ཁྱད་པར་དེ་ཉིད་ལས། 

“མཆོག་ཏུ་མི་འགྱུར་བའི་བདེ་བ་ཆེན་པོའ་ིརང་བཞིན་སྣ་ཚོགས་པའི་གཟུགས་འཛིན་པ་ཅན་

གཞོམ་དུ་མེད་པའོ།།”1 ཞེས་རྡོ་རྗེ་གསང་བའི་རྒྱུད་དྲངས་ཏེ་གསུངས་པས། ཝཾ་ཡིག་གིས་

མཚོན་པའི་དོན་ལའང་མི་འགྱུར་བའི་བདེ་ཆེན་དང་སྟོང་གཟུགས་གཉིས་ཀ་ཡོད་པ་ཡིན་ནོ།།

 དཀྱུས་མ་ཉིད་བཤད་པར་བྱ་སྟེ། རང་གི་ལག་གིས་རྡོ་རྗེ་མཆོག །ཅེས་རྐང་པ་གཉིས་

ཀྱི་དོན་ནི། རང་གི་ལག་གིས་ཏེ་སྡུད་པ་པོ་བདག་ཉིད་ཀྱི་མི་འགྱུར་བའི་བདེ་བ་དང་སྟོང་ཉིད་

དབྱེར་མེད་པའི་རྡོ་རྗེ་མཆོག་སྟེ་དེ་ཉིད་ཡང་དང་ཡང་དུ་འགྲོ་བའི་རྒྱུད་ཀྱི་གཉིས་སྣང་གི་རྣམ་

རྟོག་བག་ཆགས་དང་བཅས་པ་གཅོད་པའི་ཕྱིར། གདུལ་བྱའི་རྒྱུད་ལ་གསོར་བར་བྱས་པའི་སྒོ་

ནས་སེམས་ཅན་ཐམས་ཅད་ཀྱི་ཡིད་ཀྱང་བདག་ཉིད་ཀྱི་ཐུགས་རྡོ་རྗེ་ལྟ་བུར་བྱེད་པའོ།། དཔེ་

མེད་འཚོས། “རང་གི་ལག་ནི་རོ་རྐྱང་གཉིས།། རྡོ་རྗེའི་མཆོག་ནི་གཉིས་མེད་མ།། རྣམ་གྲངས་

མང་ལ་བརྟེན་ནས་ནི།། ཉམས་སུ་མྱོང་བར་བྱ་བའི་ཕྱིར།། གསོར་བར་བརྩོན་འགྲུས་གཉེན་པོ་

ཡིས༑༑2 ཡང་དང་ཡང་དུ་བྱེད་ཅེས་པ།། ཉམས་སུ་མྱོང་བར་བྱེད་པ་འོ།།”3 ཞེས་རང་གི་ལག་རོ་

རྐྱང་གཉིས་དང་རྡོ་རྗེ་དབུ་མ་དང་རོ་རྐྱང་གི་རྒྱུ་བ་དྷཱུཏཱིར་འགོག་པའི་ཐབས་མང་དུ་བྱས་པ་ལས། 

མི་འགྱུར་བའི་བདེ་བ་ཉམས་སུ་མྱོང་བར་བྱེད་པ་ཉིད་ཡང་དང་ཡང་དུ་གསོར་བྱེད་པའི་དོན་ཡིན་

པར་བཤད་དོ།། དེ་ལྟར་ན་གང་གིས་ཞུས་པ་སྡུད་པ་པོའ་ིཁྱད་པར་བཤད་ཟིན་ཏོ།། 

 གཉིས་པ་སྡུད་པ་པོའ་ིགྲོགས་ཀྱི་ཁྱད་པར་བཤད་པ་ནི། ཁྲོ་གཉེར་རིམ་པར་ལྡན་ལ་

སོགས༑༑ ཞེས་པ་ནས། སྤྱན་སྔར་འདུག་སྟེ་འདི་སྐད་གསོལ།། ཞེས་པའི་བར་ཏེ། སྒྲ་ཇི་བཞིན་

པའི་དབང་དུ་བྱས་ན། སྡུད་པ་པོ་ཕྱག་ན་རྡོ་རྗེ་དེས་རྒྱུད་ཀྱི་སྟོན་པ་ལ་རྒྱུད་འདི་ཉིད་ཞུ་བའི་ཚེ་

གྲོགས་ཇི་ལྟ་བུ་དང་ལྡན་པར་ཞུས་ཤེ་ན། ཁྲོ་གཉེར་རིམ་པར་ལྡན་པ་ལ་སོགས་པ་ལག་ན་རྡོ་

རྗེ་མཐའ་ཡས་པ་དང་ལྷན་ཅིག་ཏུ་ཞུས་སོ།། ཚུལ་ཇི་ལྟར་དུ་ཞུས་ན་སྟོན་པ་ལ་མཆོག་ཏུ་གུས་

པས་ལུས་བཏུད་ནས་ཁྱབ་བདག་བདག་ལ་སྨན་པ་དང་ཞེས་སོགས་ཀྱིས་གསོལ་བ་བཏབ་སྟེ་

༡   བསྟན་འགྱུར་དཔེ་བསྡུར་མ། རྒྱུད། ག སློབ་དཔོན་སྙན་གྲགས་བཟང་པོ། ནཱ་རོ་པའི་ཀྱེ་རྡོར་འགྲེལ་ཆེན། ཤོག་གྲངས་ ༩༠༦།༡༧ ལས་འགྱུར་

ཅུང་ཟད་མི་འདྲ་སྟེ། “མཆོག་ཏུ་མི་འགྱུར་བའི་བདེ་བ་ཆེན་པོའ་ིངོ་བོ་སྣ་ཚོགས་གཟུགས་འཛིན་པ་གཞོམ་དུ་མེད་པའོ།།” ཞེས་འབྱུང་ངོ༌།།

༢   ཡིད༑༑ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༤།༡༦

ཞུས་སོ།། འོ་ན་སྡུད་པ་པོ་དེ་དག་གི་ཁྱད་པར་ཇི་ལྟ་བུ་སྙམ་ན། དཔའ་བོ་གདུལ་དཀའ་འདུལ་

བ་པོ།། ནས། སངས་རྒྱས་འཕྲིན་ལས་བྱེད་པའི་མགོན།། ཞེས་པའི་བར་དེ་དག་གི་ཁྱད་པར་དུ་

སྦྱར་ཏེ་གོ་སླའོ།། སྙིང་པོའ་ིདོན་གྱི་དབང་དུ་བྱས་ནས་བཤད་ན། ཁྲོ་གཉེར་དཔྲལ་བའི་དབྱིངས་

སུ་སྡུད་པ་བཞིན་དུ། འདིར་ཁྲོ་གཉེར་ཏེ་ཀུནྡ་ལྟ་བུའི་བྱང་ཆུབ་ཀྱི་སེམས་དཔྲལ་བའི་དབྱིངས་

སྨིན་མཚམས་ཀྱི་འཁོར་ལོ་ལ་གནས་པ་དང༌། དེ་ཉིད་རིམ་པར་ལྡན་པའི་ཞུ་བ་ལས་བརླབས་ཏེ་

གཡོ་བའི་བདེ་བ་བསྐྱེད་པ་ཡིན་ལ། དེ་རྣལ་འབྱོར་ཡན་ལག་དྲུག་གི་ཐབས་ཀྱིས་མི་གཡོ་བར་

བྱས་ཏེ་མི་འགྱུར་བའི་བདེ་ཆེན་དྲངས་ཏེ། དེས་སྟོང་ཉིད་རྟོགས་པའི་ཡེ་ཤེས་ལ་ལྡོག་པས་ཕྱེ་ན་

ཡེ་ཤེས་ལྔར་ཡོད་པ་ནི་རྡོ་རྗེ་དང༌། དེ་ཡང་རང་ཉིད་ཀྱིས་མངོན་དུ་བྱས་པས་རང་གི་ལག་གི་རྡོ་

རྗེ་ཞེས་བྱ་ཞིང༌། ཡེ་ཤེས་དེ་ཡང་མཐའ་ཡས་པ་སྟེ་མཐའ་གཉིས་ལ་མི་གནས་པ་དང༌། ཡེ་ཤེས་

དེས་གདུལ་བར་དཀའ་བ་གཉིས་སྣང་གི་རྣམ་རྟོག་ལས་རླུང་གི་ཚོགས་དང་བཅས་པ་འདུལ་བ་

པོར་གྱུར་པས་དཔའ་བོ་ཞེས་བྱའོ།། འདི་དག་ནི་དཔེ་མེད་འཚོ་དང་ཉི་མ་དཔལ་གྱི་འགྲེལ་པ་

ལྟར་བཤད་པ་ཡིན་ཞིང༌། འོན་ཀྱང་ཅུང་ཟད་མི་འདྲ་བའི་ཁྱད་པར་གཉིས་ཀས་ཀྱང་ཁྲོ་གཉེར་

རིམ་པར་ལྡན་པའི་རླབས་ཞེས་བཏོན་ནས། འབྲུ་གཉེར་བ་ཉི་མ་དཔལ་ནི་སྔར་ཁོ་ན་ལྟར་ལ། 

དཔེ་མེད་འཚོས། “ཁྲོ་གཉེར་དཔྲལ་བའི་1ཐིག་ལེ་ལ།། རིམ་པར་ལྡན་སོགས་བཅུ་དྲུག་ཕྱེད།། 

ཉམས་སུ་མྱོང་བས་ཡེ་ཤེས་འཕེལ།། ལག་ན་རྡོ་རྗེ་གཉེན་2ཡེ་ཤེས།། ཐབས་ཆེན་མཐའ་ཡས་

རྙེད་པ་ཡིས།། ཉོན་མོངས་རྣམ་དག་གདུལ་དཀའ་འདུལ།། དེ་འདུལ་དཔའ་བོ་རྣམས་ཀྱིས་3ནི།། 

འཕྲིན་ལས་གཅིག་གོ་ཞེས་བརྗོད་པའོ།།”4 ཞེས་གསུངས་སོ།། འཇིགས་སུ་རུང་དང་དཔའ་བྱད་

ཅན༑༑ ཞེས་སོགས་ལ་དྲི་མེད་འོད་དུ། འཇིགས་སུ་རུང་བ་ནི་གར་གྱི་ཉམས་དགུ་དང་ལྡན་པ་

དང༌༑ དེ་བཞིན་དུ་དཔའ་བྱད་ཅན་ཞེས་བསྟན་ནས་དེ་ཇི་ལྟ་བུ་སྙམ་ན། ཁྲོ་བོའ་ིལུས་ཀྱི་གཟུགས་

༡   ཁྲོ་གཉེར་པདྨའི་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྙེན་ བོད་པར། ཤེས་པར། དཔེ་པར། རྒྱ་གར་པར་མ།

༣   ཀྱི་ དཔེ་པར།  སྣར་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༤།༡༩

དང་ལྡན་པ་དང༌། དེ་ལྟར་བསྟན་པ་ཡང་དྲག་པོས་གདུལ་བར་བྱ་བ་རྣམས་འདུལ་བའི་སངས་

རྒྱས་འཕྲིན་ལས་བྱེད་པའི་མགོན་དུ་གྱུར་པ་དང༌། དེ་རྣམས་ཀྱི་ཕྱག་མཚན་རྡོ་རྗེ་རྩེ་མོ་རབ་ཏུ་

འོད་འཕྲོ་བ་རང་གི་ལག་གིས་གསོར་བར་བྱེད་པའོ་ཞེས་འཆད་དེ། གཙོ་བོར་སྒྲ་ཇི་བཞིན་པའི་

དོན་དུ་སྣང་ལ། དཔེ་མེད་འཚོས་འདི་ལྟར་འཆད་དེ། འདོད་ཡོན་ལ་ཆགས་པ་ལམ་དུ་བྱེད་པའི་

སྒོ་ནས་ཉན་རང་རྣམས་སྐྲག་པར་བྱེད་པས་འཇིགས་སུ་རུང་ཞིང༌། ཕྱི་ནང་གི་གདུལ་བར་དཀའ་

བ་འཇོམས་པས་དཔའ་བྱད་ཅན། རྡོ་རྗེ་ནི་རང་གི་ལུས་དང༌། རྩེ་མོ་ནི་སྤྱི་བོའ་ིཧཾ་ཡིག་ཡིན་ལ། 

དེ་ལྟེ་བའི་ཨ་ཐུང་འབར་བས་ཞུ་ནས་རབ་ཏུ་འཕྲོ་བས་ཏེ། ལུགས་འབྱུང་ལྡོག་ཏུ་དགའ་བ་བཞི་

འདྲེན་ཞིང་རང་གི་ལག་པ་ནི་སོར་སྡུད་སོགས་ཡན་ལག་དྲུག་དང༌། དེ་ལ་གོམས་པ་གོང་ནས་

གོང་དུ་སྤེལ་བ་ནི་གསོར་བར་བྱེད་པའི་དོན་ཡིན་ལ། སྙིང་རྗེ་ནི་ངེས་དོན་གྱི་སྙིང་རྗེ་མི་འགྱུར་

བའི་བདེ་བ་ཆེན་པོའ་ིབྱང་ཆུབ་ཀྱི་སེམས་དང༌། ཤེས་རབ་ནི་ཆོས་ཀྱི་དབྱིངས་སུ་རོ་གཅིག་པའི་

ཡེ་ཤེས་སམ་ཡང་ན་དམན་པ་ལས་དང་འབྲིང་ཡེ་ཤེས་དང་མཆོག་ཕྱག་རྒྱ་ཆེན་མོ་རྣམས་ཡིན་

ལ༑ སོར་སྡུད་དང་སྲོག་རྩོལ་སོགས་ཀྱིས་ནང་རྡོ་རྗེའི་ལུས་ལ་གནད་དུ་བསྣུན་པ་དང༌། ཕྱག་

རྒྱ་གསུམ་ལ་བརྟེན་ནས་ལྷན་སྐྱེས་དང་མི་འགྱུར་བའི་བདེ་བས་སྟོང་ཉིད་རྟོགས་པའི་ཡེ་ཤེས་

རང་རྒྱུད་ལ་བསྐྱེད་པ་ནི་ཐབས་ཀྱིས་འགྲོ་བའི་དོན་བྱེད་པའི་མཆོག་དང༌། སེམས་བདེ་ཆེན་གྱི་

ངོ་བོར་བསྐྱེད་པས་དགའ་བ་དང་དེས་སྟོང་ཉིད་རྟོགས་པའི་ལམ་གྱིས་སྒྲིབ་གཉིས་སྤངས་པའི་

སྤངས་པ་འདྲེན་པས་མགུ་བ་དང༌། དེ་འདྲ་བའི་དགའ་བ་དང་མགུ་བས་ལུས་སེམས་ཚིམ་པ་

ཐོབ་པས་མཆོག་ཏུ་རངས་པའི་བསམ་པ་ཅན་དང༌། ཞི་བའི་མཐའ་འགོག་པ་ལ་དཔའ་བའི་སྟོང་

གཟུགས་མཚན་དཔེས་སྤྲས་པ་ནི་ཁྲོ་བོའ་ིལུས་དང༌། སྲིད་མཐའ་འགོག་པའི་མི་འགྱུར་བའི་ཡེ་

ཤེས་ཀྱི་གཟུགས་དང་ལྡན་པ་སྟེ་ཡེ་ཤེས་ཀྱི་ལུས་སམ་བདག་ཉིད་ཅན་སངས་རྒྱས་ཏེ་མཆོག་

གི་བདེ་བ་དང༌། དེ་འདྲ་བའི་བདེ་བ་སྤྲོ་བར་བྱེད་པ་ཁོ་ནས་སེམས་ཅན་གྱི་དོན་སྒྲུབ་པའི་འཕྲིན་

ལས་བྱེད་པའི་མགོན་པོ་རྣལ་འབྱོར་གྱི་དབང་ཕྱུག་བདེ་བ་ཆེན་པོར་ལུས་བཏུད་པས་ཏེ་ལུས་

ངག་ཡིད་གསུམ་ལྷན་ཅིག་སྟེ་རོ་གཅིག་ཏུ་གྱུར་ཏོ།། ཉི་མ་དཔལ་ཡང་འཆད་ཚུལ་ཕལ་ཆེར་

འདྲ་ལ། འོན་ཀྱང་དགའ་མགུ་རངས་པའི་བསམ་པ་ཅན་ཞེས་རྐང་པ་གཉིས་ཀྱི་དོན། བདེ་བ་

ཆེན་པོའ་ིཡེ་ཤེས་དངོས་ཀྱི་དགའ་བ་དང༌། དེ་དང་རྗེས་སུ་འབྲེལ་བའི་བདེ་བས་མགུ་བ་དང༌། 

ལུས་ངག་ཡིད་གསུམ་ལྷན་ཅིག་སྐྱེས་པའི་ངོ་བོར་རོ་གཅིག་པའི་ལུས་ཅན་གྱིས་སེམས་ཅན་གྱི་

དོན་བྱེད་པས་རངས་པ་དང༌། ཁྲོ་བོ་ནི་སྟོང་ཉིད་རྟོགས་པའི་ཡེ་ཤེས་སམ་དགའ་བྲལ་གྱི་མཐའ་

ཡིན་ལ། དེས་ཆགས་པ་དང་བྲལ་བས་ཏེ་དེའི་གཟུགས་སམ་རང་བཞིན་ཅན་ནོ་ཞེས་འཆད་དེ་

ཅུང་ཟད་མི་འདྲ་བའི་ཁྱད་པར་རོ།། 

 གསུམ་པ་ཇི་ལྟར་ཞུ་བའི་ཚུལ་གྱི་ཁྱད་པར་ནི། མགོན་པོ་བཅོམ་ལྡན་དེ་བཞིན་

གཤེགས།། ཞེས་སོགས་ཏེ། སྒྲ་ཇི་བཞིན་པའི་དབང་དུ་བྱས་ན། མཛེས་པ་དང༌། གང་བ་དང༌། 

ཕྱིན་ཅི་མ་ལོག་པར་གཤེགས་པའམ། ཡང་ན་ཡུལ་སྟོང་ཉིད་ཇི་ལྟ་བ་དེ་བཞིན་དུ་ཡུལ་ཅན་ཡེ་

ཤེས་གཤེགས་པས་དེ་བཞིན་གཤེགས་པ། བདུད་བཞི་བཅོམ་ཞིང་དབང་ཕྱུག་སོགས་སྐལ་

བ་དྲུག་དང་ལྡན་པས་བཅོམ་ལྡན། སྤངས་རྟོགས་མཐར་ཕྱིན་པས་ཡང་དག་པར་རྫོགས་པའི་

སངས་རྒྱས་རྒྱུད་ཀྱི་སྟོན་པ་དེ་ལ། ཞུ་བ་པོ་ཕྱག་ན་རྡོ་རྗེ་གྲོགས་དང་བཅས་པ་རྣམས་ཀྱིས་ཕྱག་

འཚལ་ཏེ་ཐལ་མོ་སྦྱར་སྤྱན་སྔར་འདུག་སྟེ་འོག་ནས་འབྱུང་བ་འདི་སྐད་ཅེས་གསོལ་ཏོ།། ཞེས་པ་

སྟེ་དྲི་མེད་འོད་ཇི་ལྟ་བ་བཞིན་བཤད་པའོ།། སྙིང་པོའ་ིདོན་གྱི་དབང་དུ་བྱས་ན། སློབ་དཔོན་ཉི་མ་

དཔལ་འདི་ལྟར་འཆད་དེ། མགོན་པོ་ནི་ཀུནྡ་ལྟ་བུའི་བྱང་ཆུབ་ཀྱི་སེམས་ཕྱི་རོལ་ཏུ་མ་འཕོས་པ་

ལས་རྫོགས་པའི་སངས་རྒྱས་ཏེ་བདེ་ཆེན་བསྐྱེད་པ་དང༌། དེ་ཡང་བཅོམ་ལྡན་འདས་ནི་དཔྲལ་

བའི་རྩ་འཁོར་ལ་གནས་པའི་ཁམས་དཀར་པོ་དང༌། ལྟེ་བའི་རྩ་འཁོར་ལ་གནས་པའི་ཁམས་

དམར་པོ་གཉིས་ཡིན་ལ། དེ་གཉིས་ཀྱི་འབར་འཛག་ལ་བརྟེན་ནས་འོད་གསལ་གྱི་སེམས་ལྷན་

ཅིག་སྐྱེས་པའི་བདེ་བའི་ངོ་བོར་བསྐྱེད་པ་ནི་བཅོམ་ལྡན་འདས་དང༌། བྱང་སེམས་སྤྱི་བོ་ནས་

ནོར་བུའི་ལྟེ་བར་འོངས་ཏེ་ལུགས་འབྱུང་གི་ལྷན་སྐྱེས་དྲངས་ཤིང༌། སླར་སྔར་འོངས་པ་དེ་བཞིན་

དུ་ནོར་བུའི་ལྟེ་བ་ནས་གཙུག་ཏོར་གྱི་འཁོར་ལོར་གཤེགས་ཏེ་ལུགས་ལྡོག་གི་ལྷན་སྐྱེས་དྲངས་

པ་ནི་དེ་བཞིན་གཤེགས་པ་དང༌། ཕྱག་འཚལ་ནས་ཏེ་བདེ་ཆེན་མངོན་དུ་བྱས་པ་དང༌། ཐལ་མོ་

སྦྱར་བ་སྟེ་སྲོག་རྩོལ་གྱི་སྟོབས་ཀྱིས་སྲོག་ཐུང་གཉིས་བསྲེས་པའི་དོན་དང༌། སྤྱན་སྔར་འདུག་

པས་ཏེ་ཏིང་ངེ་འཛིན་གྱི་ཡན་ལག་གི་རྗེས་སུ་འགྲོ་བས་གསོལ་བ་སྟེ་མི་འགྱུར་བའི་བདེ་ཆེན་

ཉམས་སུ་མྱོང་བའོ།། ཞེས་འཆད་ལ། འོན་ཀྱང་འགྲེལ་པ་དེར་དཔྲལ་བའི་འཁོར་ལོ་ཡེ་ཤེས་

ཀྱི་ཐིག་ལེའི་གནས་སུ་བཤད་པ་ནི། ཡེ་ཤེས་ལེའུའི་བརྒྱ་ཉི་ཤ ་པའི་འགྲེལ་ཆེན་ལས། “ནཱད་ནི་

སྙིང་གར་1ཐུགས་ཀྱི་ཐིག་ལེ་ཤིན་ཏུ་གཉིད་ལོག་པའི་གནས་སྐབས་སྐྱེད་པར་བྱེད་པའོ།། ཐིག་

ལེ་ཞེས་པ་ནི་དཔྲལ་བར་སྐུའི་ཐིག་ལེ་སད་པའི་གནས་སྐབས་སྐྱེད་པར་བྱེད་པའོ།། ཆ་ཞེས་

པ་ནི་མགྲིན་པར་གསུང་གི་ཐིག་ལེ་རྨི་ལམ་སྐྱེད་པར་བྱེད་པའོ།། ཡེ་ཤེས་ཞེས་པ་ནི་ལྟེ་བར་

ཡེ་ཤེས་ཀྱི་ཐིག་ལེ་བཞི་པའི་གནས་སྐབས་སྐྱེད་པར་བྱེད་པའོ།།”2 ཞེས་གནས་སྐབས་རིགས་

བཞིའི་ཐིག་ལེའི་གནས་གསུངས་པ་དང་འགལ་བར་སེམས་སོ།། དཔེ་མེད་འཚོས། “བཅོམ་

ལྡན་འདས་ནི་ཡས་བྱོན་པ།།3 བདེ་4བས་རྟོག་5པ་འཇོམས་པ་འོ།། དེ་བཞིན་གཤེགས་པ་མས་

ལོག་པའོ།། དེ་ཉིད་གནས་སུ་གཤེགས་པ་འོ།། རྫོགས་པ་དུང་ཁང་རྫོགས་པ་ལ།། སངས་རྒྱས་

སྤང་བྱ་སྤངས་6ཐོབ་པའོ།། ཕྱག་འཚལ་ཞེས་པ་དེ་ལ་འདུད།། ཐལ་མོ་རྩ་དང་རླུང་གཉིས་ལ།། 

སྦྱར་བྱས་ཐིག་ལེ་འཕྲོར་7མི་སྟེར།།8 སྤྱན་སྔར་རྡོ་རྗེ་བུམ་པའི་ནང༌།། འདུག་སྟེ་འོད་འཕྲོ་ཐིག་ལེ་

༡   སྙིང་གར་ བོད་པར། ཤེས་པར། དཔེ་པར། རྒྱ་གར་པར་མ་བཅས་ནང་མི་གསལ།

༢   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༩༠།༢

༣   པས༑༑ སྡེ་པར།  ཅོ་པར།

༤   དེ་ པེ་པར།  སྡེ་པར།  ཅོ་པར།

༥   བདེ་བ་རྟོགས་ བོད་པར། ཤེས་པར། དཔེ་པར། རྒྱ་གར་པར་མ།

༦   སྤང་ སྡེ་པར།  ཅོ་པར།

༧   ཐིག་ལེ་འབོར་ བོད་པར། ཤེས་པར། དཔེ་པར། རྒྱ་གར་པར་མ།

༨   སྟེ༑༑ པེ་པར།

ལ༑༑ འདི་སྐད་གསོལ་ནི་ལྟ་ཞིང་སྡོམ།།1”2 ཞེས་འཆད་དོ།། དེ་བཞིན་གཤེགས་པའི་དོན་རྡོ་རྗེ་

སྙིང་འགྲེལ་ལས། “ད་ནི་དེ་བཞིན་གཤེགས་པའི་མཚན་ཉིད་བརྗོད་པར་བྱ་བ་འདི་ལྟ་སྟེ། དཔལ་

ལྡན་དེ་བཞིན་ཉིད་གཤེགས་ཤིང༌།། སླར་ཡང་དེ་བཞིན་གཤེགས་པས་ན།། འདིས་ནི་ཤེས་རབ་

རིག་པ་ཡིས།། དེ་བཞིན་གཤེགས་ཞེས་བརྗོད་པར་བྱ།། ཞེས་བྱ་བ་འདིས་ནི་ཤེས་རབ་ཀྱི་རིག་

པ་ཡིས་ཞེས་བྱ་བ་ནི། སྟོང་པ་ཉིད་ཀྱིས་སྟོང་པ་ཉིད་ཀྱི་གཟུགས་བརྙན་དང་བཅས་པའོ།། དེ་

བཞིན་ཉིད་ནི་གསང་བའི་པདྨ་ནས་རྡོ་རྗེ་ནོར་བུའི་མཐར་ཐུག་པ་ནི་མི་གནས་པའི་མྱ་ངན་ལས་

འདས་པའི་ས་ལའོ།།3 སྤྱི་གཙུག་དང༌། དཔྲལ་བ་དང༌། མགྲིན་པ་དང༌། སྙིང་ག་དང༌། ལྟེ་བ་

དང༌༑ གསང་བའི་པདྨ་རྣམས་དང༌། རླུང་དང༌། མེ་དང༌། ཆུ་དང༌། ས་དང༌། ཡེ་ཤེས་ཀྱི་ཁམས་

ཀྱི་རང་བཞིན་པའི་རྡོ་རྗེ་བཙུན་མོའ་ིབྷག་ལ་བཞུགས་སོ་ཞེས་བྱའོ།། དཔལ་ལྡན་ཞེས་བྱ་བ་ནི་

བྱང་ཆུབ་ཀྱི་སེམས་རྡོ་རྗེའོ།། དེ་བཞིན་ཉིད་གཤེགས་ཤིང་སླར་ཡང་གཤེགས་པས་ན་ཞེས་བྱ་

བ་ནི། ཇི་ལྟར་འོག་གི་ཆར་གཤེགས་པ་དེ་བཞིན་དུ་རྡོ་རྗེ་ནོར་བུ་ནས་གསང་བའི་པདྨ་ཡེ་ཤེས་

ཀྱི་ཁམས་དང༌། ལྟེ་བ་དང་སྙིང་ག་དང་མགྲིན་པ་དང་དཔྲལ་བ་དང་སྤྱི་གཙུག་གི་སྟེང་དུ་བྱང་

ཆུབ་ཀྱི་སེམས་གཤེགས་པའོ།། དེ་ལྟར། ཇི་ལྟར་གཤེགས་པ་དེ་བཞིན་བྱོན།། གྲུབ་པས་4ཡན་

ལག་བཅུ་གཉིས་འགགས།། བཅུ་གཉིས་ས་ནི་རབ་ཏུ་ཐོབ།། ཇི་ལྟར་འཇིག་རྟེན་ཀུན་རྫོབ་ཀྱི།། 

དགའ་དང་མཆོག་དགའ་དགའ་བྲལ་དང༌།། ལྷན་ཅིག་སྐྱེས་དགའ་དབྱེ་བས་གཤེགས།། དེ་ནས་

དེ་བཞིན་དུ་འོག་ནས་བྱོན་པས་རྒྱུ་མཐུན་དང༌། རྣམ་པར་སྨིན་པ་དང༌། སྐྱེས་བུ་བྱེད་པ་དང༌། དྲི་

མ་མེད་པ་དག་ཏུ་གསང་བ་ནས་དཔྲལ་བར་བྱོན་པའོ།། དེ་ལྟར་ཡང༌། ལྟེ་བ་རྒྱུ་མཐུན་ཞེས་བྱར་

བཤད༑༑ རྣམ་སྨིན་ཆོས་ཀྱི་འཁོར་ལོ་ལ།། སྐྱེས་བུ་བྱེད་པ་ལོངས་སྤྱོད་ལ།། དྲི་མ་མེད་པ་བདེ་

༡   སྡེམས༑༑ པེ་པར།  སྣར་པར།

ལྡེམ༑༑ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༦།༦

༣   ས་པའོ།། དཔེ་པར།

༤   པའི་ དཔེ་པར།

ཆེན་པོའ།ོ། ཞེས་ངེས་པར་གསུངས་སོ།། འོག་ནས་འཆད་པར་འགྱུར་བ་ལས་ཀྱང༌། དེ་ལྟར་

ཇི་ལྟ་བ་བཞིན་དུ་ཚེས་གཅིག་ལ་སོགས་པ་དུས་བཅོ་ལྔའི་དབྱེ་བས་སྤྱི་གཙུག་ནས་གསང་བའི་

པདྨར་ཚེས་བཅོ་ལྔའི་ཆའི་རང་བཞིན་དུ་གཤེགས་པས་ཏེ། ཀུན་རྫོབ་ཏུ་ཡེ་ཤེས་ཀྱི་སེམས་ནི་ཁུ་

བའོ༑༑ དེ་བཞིན་དུ་རྡོ་རྗེ་ནོར་བུར་རྣལ་འབྱོར་པའི་སྟོབས་ཀྱིས་གསང་བའི་པདྨ་ནས་དྲངས་ཏེ། 

ལུགས་ལས་ལྡོག་པ་ཚེས་གཅིག་ལ་སོགས་པའི་དུས་ཀྱི་དབྱེ་བས་ཚེས་བཅོ་ལྔའི་རང་བཞིན་

གྱི་བྱང་ཆུབ་ཀྱི་སེམས་སྟེང་གི་དཔྲལ་བའི་པདྨ་དང༌། སྤྱི་གཙུག་ཏུ་ཚེས་བཅུ་དྲུག་གི་ཆ་དང་

ལྡན་པའི་རང་བཞིན་གྱིས་གཤེགས་སོ།། དེ་བཞིན་དུ་འཁོར་བ་པ་ལ་རྡུལ་གྱི་ཁམས་ནག་པོའ་ི

ཚེས་གཅིག་ལ་སོགས་པའི་དབྱེ་བས་གསང་བ་ནས་སྤྱི་གཙུག་ཏུ་འགྲོ་བ་གནམ་སྟོང་གི་མཐར་

བཅུ་དྲུག་གི་ཆ་འཇོམས་པའི་དབྱེ་བ་ཡིན་ལ། དེ་ཉིད་སངས་རྒྱས་རྣམས་ཀྱིས་ལུགས་ལས་

ལྡོག་པས་ཏེ། སྤྱི་གཙུག་ནས་ནག་པོའ་ིཚེས་གཅིག་ལ་སོགས་པའི་དབྱེ་བས་གནམ་སྟོང་གི་

མཐའ་བཅུ་དྲུག་ཆ་དང་ལྡན་པའི་ཟླ་བའི་ཆ་འཇོམས་པའི་དབྱེ་བས་གསང་བའི་པདྨར་གཤེགས་

སོ༑༑”1 ཞེས། “ལུས་ཅན་རྣམས་ནི་འཆི་བ་ན།།”2 ཞེས་སོགས་དུས་འཁོར་རྩ་རྒྱུད་ཀྱི་ཁུངས་

དང་བཅས་པས་དེ་བཞིན་གཤེགས་པའི་ངེས་དོན་ཞིབ་ཏུ་གསུངས་ཏེ། ལྟེ་བའི་རྩ་འཁོར་གྱི་

དབུས་ཀྱི་དྷཱུཏཱིའི་ནང་དུ་དངོས་གནས་ལ་གྲུབ་པའི་སྟོང་གཟུགས་ཡབ་ཡུམ་སྙོམས་པར་ཞུགས་

པ་ལས། རང་གི་ལུས་ལ་གནས་པའི་ཕུང་པོ་ལྔ་དང༌། ས་ལ་སོགས་པའི་དཀྱིལ་འཁོར་ལྔའི་རང་

བཞིན་གྱི་བྱང་ཆུབ་སེམས་ཀྱི་ཐིག་ལེ་ཞུ་བ་དཔྲལ་བ་ནས་མགྲིན་པར་སླེབས་པས་དགའ་བ། དེ་

ནས་སྙིང་གར་མཆོག་དགའ། དེ་ནས་ལྟེ་བར་དགའ་བྲལ་གྱི་དགའ་བ། དེ་ནས་གསང་བ་དང་

ནོར་བུའི་རྩེར་ལྷན་སྐྱེས་དྲངས་ཏེ། བྱང་སེམས་གཙུག་ཏོར་ནས་རྡོ་རྗེ་ནོར་བུའི་རྩེའི་བར་བབས་

པའི་དགའ་བ་བཅུ་དྲུག་པའི་ཆའི་མཐར་མི་འགྱུར་བའི་བདེ་བ་སྐད་ཅིག་དང་པོ་འཕེལ་བ་ནས། 

༡ བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༨༨༤།༡༦ ལས་ཆ་ཚང་བྱུང་ཡང་

འགྱུར་མི་འདྲ་བའོ།།

༢ བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༨༨༦།༧ ལས་འགྱུར་མི་འདྲ་སྟེ། 

“ལུས་ཅན་ཐམས་ཅད་འཆི་བ་ན།།” ཞེས་འབྱུང་ངོ༌།།

གཙུག་ཏོར་དུ་སྐད་ཅིག་ཐ་མ་འཕེལ་བའི་བར་ཁམས་དཀར་པོའ་ིཐིག་ལེ་ཉི་ཁྲི་ཆིག་སྟོང་དྲུག་

བརྒྱ་སྔར་འོངས་པ་དེ་བཞིན་དུ་གཤེགས་ཤིང༌། དེ་བཞིན་དུ་ཁམས་དམར་པོའ་ིཐིག་ལེ་ཉི་ཁྲི་

ཆིག་སྟོང་དྲུག་བརྒྱ་གཙུག་ཏོར་ནས་ནོར་བུའི་རྩེའི་བར་གཤེགས་ཏེ་གཞན་དུ་མི་འཕོ་ཞིང་བརྟན་

པར་བྱས་པ་ལས། ཆ་བཅུ་དྲུག་པའི་གནས་སྐབས་འབའ་ཞིག་ལ་རྟག་ཏུ་གནས་པས་མི་འགྱུར་

བའི་བདེ་བ་ཉི་ཁྲི་ཆིག་སྟོང་དྲུག་བརྒྱ་རྫོགས་པ་ལས་ཡན་ལག་བཅུ་གཉིས་བག་ཆགས་དང་

བཅས་པ་དང༌། འཕོ་ཆེན་བཅུ་གཉིས་ཀྱི་ལས་རླུང་འགགས་པ་ལས་ས་བཅུ་གཉིས་པ་མངོན་དུ་

བྱེད་པ་ཉིད་ངེས་དོན་གྱི་དེ་བཞིན་གཤེགས་པའི་དོན་དུ་གསུངས་ལ། བཅོམ་ལྡན་འདས་ནི་དུས་

འཁོར་རྩ་རྒྱུད་ལས། “དབང་ཕྱུག་དང་ནི་གཟུགས་བཟང་དང༌།། གྲགས་དང་དཔལ་དང་ཡེ་ཤེས་

དང༌༑༑ བརྩོན་འགྲུས་ཕུན་སུམ་ཚོགས་པ་སྟེ།། དྲུག་ལྡན་བྷག་ཞེས་པར་བཤད།། སུམ་ཅུ་རྩ་

དྲུག་ཁམས་དག་པས།། ས་སོགས་རྡོ་རྗེ་བཙུན་མོ་རྣམས།། དེ་ཡི་ཡོན་ཏན་དབང་ཕྱུག་སོགས།། 

དྲུག་པོ་དེ་རྣམས་བྷ་གར་བསྒྲགས།།”1 ཞེས་གསུངས་ཤིང༌། རྡོ་རྗེ་སྙིང་འགྲེལ་ལས་ནི། འཕོ་

ཆེན་བཅུ་གཉིས་ཀྱི་ལས་རླུང་མ་ལུས་པར་བཅོམ་ཞིང་འགགས་པའི་ལྡོག་པས་ན་བཅོམ་ལྡན་

འདས་ཞེས་གསུངས་ཏེ། དེ་ཉིད་ལས། “རྟེན་ཅིང་འབྲེལ་བར་འབྱུང་བ་ཡན་ལག་བཅུ་གཉིས་

པོ་འགགས་པ་ལས་འབྱུང་བ་དང་འཇུག་པ་མིན་པ་ནི་བཅོམ་ལྡན་འདས་སོ།།”2 ཞེས་གསུངས་

ཤིང༌༑ “སྐལ་བ་དྲུག་ལྡན་དང་བདུད་བཞི་བཅོམ་པ་ལ་ཡང་བཅོམ་ལྡན་འདས་”3གསུངས་སོ།། 

རྫོགས་སངས་རྒྱས་ཀྱི་དོན་ནི། སྐབས་འདི་དག་ཏུ་སད་པའི་གནས་སྐབས་བསྐྱེད་པའི་ཐིག་ལེ་

༡   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༥༦༣།༡༩ ལས་འགྱུར་ཅུང་ཟད་མི་འདྲ་སྟེ། “དེ་རྩ་

 བའི་རྒྱུད་དུ་གསུངས་པ། དབང་ཕྱུག་དང་ནི་གཟུགས་བཟང་དང༌།། གྲགས་དང་དཔལ་དང་ཡེ་ཤེས་དང༌།། བརྩོན་འགྲུས་ཕུན་སུམ་ཚོགས་པ་

སྟེ༑༑ དྲུག་རྣམས་བྷ་ག་ཞེས་བརྗོད་དོ།། རྣམ་དག་སུམ་ཅུ་རྩ་དྲུག་ཁམས།། ས་སོགས་རྡོ་རྗེ་བཙུན་མོ་སྟེ།། དེ་རྣམས་དབང་ཕྱུག་སོགས་ཡོན་

ཏན༑༑ དྲུག་པོ་དེ་རྣམས་བྷ་གར་གྲགས།།” ཞེས་འབྱུང་ངོ༌།།

༢   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༨༨༩།༤ ལས་འགྱུར་མི་འདྲ་སྟེ། 

 “སངས་རྒྱས་རྣམས་ཀྱིས་རྟེན་ཅིང་འབྲེལ་བར་འབྱུང་བའི་ཡན་ལག་བཅུ་གཉིས་འགོག་པས་མི་སྐྱེ་བ་འཇུག་པ་ཡང་མེད་པའོ།།” ཞེས་འབྱུང་ངོ༌།།

༣   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༨༨༩།༡༠ ནས་ཤོག་གྲངས་ 

 ༨༨༩།༡༤ བར་འབྱུང་ངོ༌།།

སྒྲིབ་བྲལ་དུ་སོང་བའི་རྣམ་བཅས་རྒྱ་ཆེ་བ་དང༌། རྣམ་མེད་ཟབ་པའི་ཆོས་ཐམས་ཅད་རྟོགས་

པ་ཉིད་ལ་བྱ་སྟེ། དུས་འཁོར་རྩ་རྒྱུད་ལས། སད་པའི་སྐབས་སོང་སངས་རྒྱས་ཏེ།། ཐམས་ཅད་

མཁྱེན་པ་ཞེས་བསྒྲགས་པ།། ཐམས་ཅད་རིག་ཅིང་དེས་གྲོལ་བ།། མུན་པའི་སྐབས་སོང་མེད་པ་

འོ༑༑ ཞེས་གསུངས་ཤིང༌། དེའི་དོན་རྡོ་རྗེ་སྙིང་འགྲེལ་ལས། “རྣམ་པར་སངས་རྒྱས་པ་ནི་རྟོགས་

པས་བརྟན་པར་སངས་རྒྱས་པ་ནི་ངེས་པའོ།། བདེ་བ་བདེན་པ་དེ་ཉིད་དང༌།། དམ་པའི་བདེན་

པ་ཞེས་བྱ་བ་ཟག་པ་མེད་པའི་བདེ་བ་ཉིད་ནི་སྟོང་པ་ཉིད་དང༌། མཚན་མ་མེད་པ་དང༌། སྨོན་པ་

མེད་པ་དང༌། མངོན་པར་འདུ་བྱ་བ་མེད་པའི་རྣམ་པར་ཐར་པ་བཞིའི་བདག་ཉིད་གཅིག་ཏུ་གྱུར་

པ་དང༌། སྙིང་རྗེ་དང༌། བྱམས་པ་དང༌། དགའ་བ་དང༌། བཏང་སྙོམས་མི་དམིགས་པའི་ཚུལ་

གྱིས་དམིགས་པའི་ཐབས་དག་ཤེས་རབ་ཀྱི་བདག་ཉིད་སངས་རྒྱས་ཉིད་དུ་བརྗོད་ཅེས་བྱའོ།།”1 

ཞེས་ཆོས་རྣམས་ཀྱི་ངོ་བོ། རྒྱུ་འབྲས། བྱ་བྱེད་དེ་བཞི་རང་བཞིན་གྱིས་སྟོང་པར་རྟོགས་པའི་ཡེ་

ཤེས་བཞི་ལ་རྣམ་ཐར་བཞི་ཞེས་བྱ་ཞིང༌། དེ་འདྲའི་ཤེས་རབ་དང་དབྱེར་མེད་དུ་སྦྱར་བའི་ཐབས་

མི་འགྱུར་བའི་བདེ་ཆེན་ཉིད་ལ་གནས་སྐབས་རིགས་བཞིའི་སྒྲིབ་པ་དག་པར་བྱེད་པའི་ལྡོག་ཆ་

ནས་བཞིར་ཕྱེ་བ་ནི། སྐབས་འདི་དག་ཏུ་ཐུན་མོང་མ་ཡིན་པའི་ཚངས་གནས་བཞི་ཡིན་ལ། དེ་

འདྲའི་ཐབས་ཤེས་གཉིས་མཐར་ཕྱིན་པ་ལ། སངས་རྒྱས་སུ་འཇོག་པའི་དོན་དུ་གསུངས་སོ།། 

འདི་དག་ནི་ཚིག་དོན་གྱི་སྐབས་ལ་ངེས་པ་བསྐྱེད་པའི་ཡན་ལག་ཏུ་ཅུང་ཟད་སྨོས་པ་སྟེ་འོག་མ་

རྣམས་སུའང་དྲན་པར་བྱའོ།། 

 བཞི་པ་དགོས་པ་གང་གི་ཕྱིར་ཞུས་པའི་ཁྱད་པར་ནི། ཁྱབ་བདག་བདག་ལ་་་་་་་ཞེས་

སོགས་ཏེ། སྒྲ་ཇི་བཞིན་པའི་དབང་དུ་བྱས་ན། རིགས་ཐམས་ཅད་ལ་ཁྱབ་པའི་བདག་པོ་ཡིན་

༡   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༨༨༨།༤ ལས་འགྱུར་མི་འདྲ་སྟེ། 

 “སངས་རྒྱས་ནི། རྟོག་པ་མེད་པས་རྣམ་སངས་རྒྱས།། ཞེས་པ་ངེས་པའོ།། དམ་པའི་བདེ་བས་དེ་ཉིད་འགྱུར།། ཞེས་པ་ལ་དམ་པའི་བདེ་བ་ནི་

ཟག་པ་མེད་པ་སྟོང་པ་ཉིད་དང༌། མཚན་མ་མེད་པ་དང༌། སྨོན་པ་མེད་པ་དང༌། མངོན་པར་འདུས་མ་བྱས་པ་སྟེ། རྣམ་པར་ཐར་པ་བཞི་པོ་གཅིག་

ཏུ་འདྲེས་པར་གྱུར་པ་ཉིད་སྙིང་རྗེ་དང་བྱམས་པ་དང༌དགའ་བ་དང་བཏང་སྙོམས་དམིགས་པ་མེད་པའི་རང་བཞིན་གྱིས་དམིགས་པ་ཤེས་རབ་དང་

ཐབས་ཀྱི་བདག་ཉིད་ཅན་གྱི་དེ་ཁོ་ན་ཉིད་ནི་སངས་རྒྱས་ཡིན་ནོ་ཞེས་བརྗོད་པའོ།།” ཞེས་འབྱུང་ངོ༌།།

པ་དང་ཐུགས་རྗེས་སེམས་ཅན་ཐམས་ཅད་ལ་ཁྱབ་པ་ཉིད་ཀྱིས་ཁྱབ་བདག་ཅེས་རྒྱུད་ཀྱི་སྟོན་པ་

ལ་བོས་ནས། བདག་ལ་ཐུགས་བརྩེ་བའི་ཕྱིར་མཚན་ཡང་དག་པར་བརྗོད་པ་བཤད་དུ་གསོལ་

ཞེས་བྱ་བར་འགྲེལ་ལོ།། དགོས་པ་གང་གི་ཕྱིར་ཞུ་བ་ཡིན་ཞེ་ན། བདག་ལ་སྨན་པ་དང་ཞེས་པ་

ནི༑ རང་དོན་གྱི་དགོས་པ་དང༌། བདག་ལ་ཐུགས་བརྩེ་བའི་ཕྱིར་ཞེས་གཞན་དོན་གྱི་དགོས་པ་

སྟེ་དེ་གཉིས་ཀྱི་ཕྱིར་ཞུས་སོ།། བདག་ལ་སྨན་པའམ་ཕན་པའི་དོན་དེ་ཡང་ཇི་ལྟ་བུ་ཞེ་ན། སྒྱུ་

འཕྲུལ་དྲ་བས་མངོན་རྫོགས་པའི།། ཞེས་པ་རྐང་པ་གཉིས་ཀྱིས་དེ་འཆད་པ་དང༌། གཞན་དོན་

དུ་ཞུ་བའི་དགོས་པ་ནི། ཉོན་མོངས་པས་ནི་སེམས་དཀྲུགས་ཤིང༌།། ཞེས་པ་ཤློཀ་གཅིག་གིས་

འཆད་དེ་དེ་དག་ཀྱང་དྲི་མེད་འོད་བཞིན་དུ་བཤད་པའོ།། སྡུད་པ་པོ་ཕྱག་ན་རྡོ་རྗེ་དངོས་གནས་

ལ་རྒྱུད་ཀྱི་སྟོན་པ་དང་རྒྱུད་གཅིག་ཀྱང༌། བྱང་ཆུབ་སེམས་དཔའི་ཚུལ་བཟུང་ནས་རང་དོན་དོན་

གཉེར་ཡོད་པ་ལྟར་བསྟན་པ་ཡིན་ནོ།། སྙིང་པོའ་ིདོན་གྱི་དབང་དུ་བྱས་ནས་བཤད་ན། བརྟན་

གཡོའ་ིདངོས་པོ་ཐམས་ཅད་ལ་ཁྱབ་པའི་བདག་ཉིད་མི་འགྱུར་བའི་བདེ་བ་ཆེན་པོའ་ིཡེ་ཤེས་

ཡིན་ལ། དེ་ཉམས་སུ་མྱོང་བའི་ཚུལ་གྱིས་བདག་ཉིད་ལ་སྨན་པ་སྟེ་ཕན་པ་དང༌། བདག་དོན་ཏེ་

སེམས་ཅན་ཐམས་ཅད་ལ་བདེ་ཆེན་དེ་ལྟ་བུ་བསྐྱེད་པ་དང༌། ཐུགས་བརྩེ་བའི་ཕྱིར་ཏེ་དེ་འདྲའི་

ཡེ་ཤེས་ཀྱིས་རང་གཞན་གྱི་རྒྱུད་དུ་གཏོགས་པའི་བདེན་འཛིན་བག་ཆགས་དང་བཅས་པ་དྲུངས་

ཕྱུང་ནས། དགའ་བ་བཅུ་དྲུག་སྒྲིབ་བྲལ་དུ་གྱུར་པའི་སྒྱུ་མ་ལྟ་བུའི་སྤྲུལ་པའི་དྲ་བ་མཐའ་ཡས་པ་

སྟོན་པའི་ཚུལ་གྱིས་མངོན་པར་རྫོགས་པར་བྱང་ཆུབ་པ་སྟེ་སངས་རྒྱས་པ་དེ་ལྟ་བུ་ཅི་ནས་ཀྱང་

བདག་གིས་ཐོབ་པར་མཛོད་ཅིག་པའོ།། དཔེ་མེད་འཚོས་འདི་ལྟར་འཆད་དེ། ཁྱབ་བདག་ནི་

སྤྱི་བོའ་ིཁམས་དཀར་པོ་དང༌། དེ་སྤྱི་བོ་ནས་དྷཱུཏཱིའི་ལམ་དུ་ཞུགས་ཤིང་བབས་པ་ལས་མཆོག་

གི་བདེ་ཆེན་འདྲེན་པ་ནི་བདག་ལ་སྨན་པ་དང༌། ཀུནྡ་ལྟ་བུའི་བྱང་ཆུབ་ཀྱི་སེམས་འཕེལ་བ་རྡུལ་

གྱིས་ཟད་པར་མི་བྱེད་པའི་དཀར་པོའ་ིཕྱོགས་ཆ་ཡོངས་སུ་རྫོགས་པའི་གནས་སྐབས་ཉིད་ལ་

གནས་པ་ལས་ལུས་ལ་བདེ་ཆེན་བསྐྱེད་པ་ནི་བདག་དོན་དང༌། གཞན་དོན་དུ་བདེ་ཆེན་རྒྱུད་ལ་

བསྐྱེད་པའི་རྟེན་བྱང་སེམས་ཕྱིར་མ་འཕོས་ཤིང་མ་ཉམས་པར་གནས་པ་ནི་བདག་ལ་ཐུགས་

བརྩེ་བ་ཡིན་ལ། སྒྱུ་འཕྲུལ་དྲ་བས་བྱང་ཆུབ་པའི་དོན་ནི་སྔར་བཞིན་འཆད་དེ། དེ་ཉིད་ཀྱི་འགྲེལ་

པ་ལས། “ཁྱབ་བདག་འཕེལ་སྡུག་ཐིག་ལེ་ལ།། བདག་ལ་སྨན་པ་1མཆོག་བདེ་དང༌།། དཀར་

པོའ་ིཕྱོགས་ལ་ལུས་བདེ་བའོ།།2 གཞན་དོན་བདེ་བ་ཆེན་པོ་ལ།། རྗེས་སུ་སློབ་པར་འདོད་

པའི་རྟེན།། ཐུགས་བརྩེ་བས་3ནི་རང་ལུས་ཀྱི།། བྱང་ཆུབ་སེམས་ནི་མ་འཕོས་4པར།། རྟག་ཏུ་

མ་ཉམས་ལྡན་ཕྱིར་རོ།། སྒྱུ་འཕྲུལ་དྲ་བས་5དགའ་བཅུ་དྲུག །མངོན་རྫོགས་དགའ་བ་རྣམས་

ཐིམ་པའོ།།”6 ཞེས་བཤད་དོ།། ཉོན་མོངས་པས་ནི་སེམས་དཀྲུགས་ཤིང༌།། ཞེས་སོགས་ཀྱི་

དོན་དྲི་མེད་འོད་ལྟར་བཤད་ན། ཉོན་མོངས་པ་ནི་དུག་ལྔ་དང༌། དེའི་བག་ཆགས་ཀྱིས་སེམས་

དཀྲུགས་པ་ལས། ཐིག་ལེ་རིགས་བཞིའི་སྟེང་ན་སྐུ་བཞིའི་རིགས་འདྲའི་རྒྱུ་དྲི་མ་དང་བྲལ་ན་སྐུ་

བཞི་དངོས་སུ་འགྱུར་རུང་ཡོད་པ་དེ་ཉིད་ཡོད་བཞིན་དུ་བསྒོམས་སྟོབས་ཀྱིས་མངོན་དུ་མ་གྱུར་

པས༑ མི་ཤེས་པའི་འདམ་དུ་བྱིང་བ་ཡི་སེམས་ཅན་འཁོར་བ་པ་རྣམས་ལ་སྨན་པ་སྟེ་ཕན་པའི་

ཐབས་རྡོ་རྗེའི་རྣལ་འབྱོར་བསྟན་ནས་རྣལ་འབྱོར་བཞིས་ཐིག་ལེ་བཞིའི་སྟེང་གི་དྲི་མ་མཐའ་དག་

སྦྱངས་ཤིང༌། སྐུ་བཞིའི་རིགས་འདྲའི་རྒྱུ་ལམ་གྱིས་ཡར་ལྡན་དུ་བྱས་ནས་ཆོས་དང་ལོངས་སྤྱོད་

རྫོགས་པ་དང་སྤྲུལ་པ་དང་བདེ་བ་ཆེན་པོའ་ིསྐུ་སྟེ། བླ་ན་མེད་པའི་སྐུ་བཞིའི་འབྲས་བུ་ཐོབ་པར་

བྱ་བའི་ཕྱིར་མཚན་ཡང་དག་པར་བརྗོད་པ་བཤད་དུ་གསོལ་ཞེས་སྦྱར་ནས་འཆད་དེ། བསྡུས་

རྒྱུད་ལས། “སེམས་ཅན་ཐམས་ཅད་སངས་རྒྱས་ཉིད་དེ་སངས་རྒྱས་ཆེན་པོ་འཇིག་རྟེན་ཁམས་

ན་གཞན་ཅིའང་ཡོད་མ་ཡིན།།”7 ཞེས་དང༌། འགྲེལ་ཆེན་ལས་ཀྱང༌། “འདིར་སེམས་ཅན་ཐམས་

༡   པས་ བོད་པར། ཤེས་པར། དཔེ་པར། རྒྱ་གར་པར་མ།

༢   བདེ་འོ།། བོད་པར། ཤེས་པར། དཔེ་པར། རྒྱ་གར་པར་མ།

༣   བ་ བོད་པར། ཤེས་པར། དཔེ་པར། རྒྱ་གར་པར་མ།

༤   འཕྲོས་ པེ་པར། སྣར་པར། སྡེ་པར། ཅོ་པར།

༥   འཕྲུལ་དགའ་བས་ སྡེ་པར། ཅོ་པར།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༦།༡༡

༧   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༡༠༨ན༣ ལས་འགྱུར་ཅུང་ཟད་མི་འདྲ་སྟེ། “སེམས་ཅན་རྣམས་ནི་

 སངས་རྒྱས་ཡིན་ཏེ་སངས་རྒྱས་ཆེན་པོ་གཞན་འདིར་འཇིག་རྟེན་ཁམས་ན་ཡོད་མ་ཡིན།།” ཞེས་འབྱུང་ངོ༌།།

ཅད་ཀྱི་སྙིང་གི་ནང་ན་གནས་པ་ནི་1ཡེ་ཤེས་སོ།། དེ་ཡང་གཞོམ་དུ་མེད་པའི་སྒྲ་སྟེ་རྟག་ཏུ་ནཱདའི་

མཚན་ཉིད་དོ།།”2 ཞེས་སོགས་གསུངས་པ་ལྟར་འདི་ཉིད་ལས་ཀྱང༌། “མི་ཤེས་པ་ཞེས་པ་རང་

དང་པོའ་ིསངས་རྒྱས་སྐུ་བཞིའི་ངོ་བོར་གནས་པ་3མ་ཤེས་པའོ།།”4 ཞེས་སོགས་གསུངས་ཏེ། 

གནས་སྐབས་རིགས་བཞིའི་སྟེང་ན་སྤྱིར་སྐུ་བཞིའི་རིགས་འདྲའི་རྒྱུ་དང༌། ཁྱད་པར་ཤིན་ཏུ་ཕྲ་

བའི་འོད་གསལ་གྱི་སེམས་པྲ་ཕབ་པ་ལྟ་བུའི་སྟོང་གཟུགས་ཀྱི་སྣང་བ་ཅན་ཡོད་པ་དང༌། དེ་

ཆོས་གཟུགས་ཀྱི་སྐུའི་བསྒྲུབ་གཞི་ཡིན་པ་ལ་དགོངས་ནས་དེ་ལྟར་བཤད་ལ། དེ་ཉིད་ལམ་གྱིས་

མངོན་དུ་བྱེད་ཚུལ་སོགས་ནི་འོག་ནས་འཆད་པར་འགྱུར་རོ།། དཔེ་མེད་འཚོ་དང་ཉི་མ་དཔལ་

ནི་འདི་ལྟར་འཆད་དེ། ཉོན་མོངས་པ་ནི་ཁམས་ཕྱིར་འཕོ་བའི་འཛག་བདེ་ལ་ཆགས་པའི་སྟོབས་

ཀྱིས་ཉམས་པ་ཡིན་ལ། དེའི་སྟོབས་ཀྱིས་རིགས་དྲུག་གི་འཁོར་བར་སྡུག་བསྔལ་དང་ཉོན་མོངས་

པ་སྣ་ཚོགས་པས་སེམས་དཀྲུགས་ཤིང༌། ཉོན་མོངས་ཅན་མ་ཡིན་པའི་མི་ཤེས་པ་མ་རིག་པ་

བག་ཆགས་ཕྲ་མོའ་ིའདམ་དུ་བྱིང་བའི་སེམས་ཅན་རྣམས་ལ་སྨན་པའི་ཐབས་མི་འགྱུར་བའི་བདེ་

བས་ལས་རླུང་ཉི་ཁྲི་ཆིག་སྟོང་དྲུག་བརྒྱ་དྲུངས་ཕྱུང་སྟེ། འོད་གསལ་གྱི་སེམས་ལྷན་ཅིག་སྐྱེས་

པ་མི་འགྱུར་བའི་བདེ་བ་ཉི་ཁྲི་ཆིག་སྟོང་དྲུག་བརྒྱ་རྫོགས་པའི་འབྲས་བུ་མཐར་ཐུག་གི་སྐད་ཅིག་

མའི་བདེ་བ་འཐོབ་པའི་ཕྱིར་དུ་མཚན་ཡང་དག་པར་བརྗོད་པ་བཤད་དུ་གསོལ་ཞེས་འཆད་དེ། 

འགྲེལ་པའི་ཚིག་རིས་5ནི་མ་དྲངས་སོ།། འདི་དག་སྒྲ་ཇི་བཞིན་པའི་དོན་རྗེས་འཇུག་གི་ཉམས་

ལེན་ལ་སྦྱར་ན། རྡོ་རྗེ་སློབ་དཔོན་ལ་དབང་བསྐུར་བ་དང་རྒྱུད་བཤད་པ་སོགས་ཀྱི་དོན་དུ་རྡོ་རྗེ་

སློབ་མ་རྣམས་ཀྱིས་ཕྱག་འཚལ་ཐལ་མོ་སྦྱར་ནས་གསོལ་བ་འདེབས་པ་ཉིད་སྟོན་ཏེ། དཔལ་ནཱ་

རོ་པའི་ཀྱེ་རྡོ་རྗེའི་འགྲེལ་ཆེན་ལས། “ད་ནི། སློབ་མ་གུས་ཤིང་མཉེས་གཤིན་པས།། བླ་མའི་

༡   གནས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༩༧༦།༢༡

༣   ངོ་བོར་ཡོད་པ་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༡༠།༡༢

༥   ཚིག་རིགས་ བོད་པར།

ཞབས་ལ་ཕྱག་འཚལ་ཏེ།། དབང་བསྐུར་དོན་དུ་གསོལ་བ་བཏབ།། ཡིད་ནི་རྩེ་གཅིག་གྱུར་

པ་ཡིས།། ཐལ་མོ་སྦྱར་བར་བྱས་ནས་ནི།། ལུས་བཏུད་ནས་ནི་སྤྱན་སྔར་འདུག །ཁྱབ་བདག་

བདག་ལ་སྨན་པ་དང༌།།”1 ཞེས་སོགས་དྲངས་ཏེ་བླ་མ་ལ་དབང་གི་དོན་དུ་གསོལ་བ་གདབ་

པར་གསུངས་པ་ལྟར་རོ།། དེ་བཞིན་དུ་བསམ་པའི་ཁྱད་པར་ཇི་བཞིན་དུ་ཞེས་སོགས་ཀྱིས་ནི། 

རྡོ་རྗེ་སློབ་དཔོན་གྱིས་རྡོ་རྗེ་སློབ་མ་རྣམས་ལ་གདམས་ངག་སོགས་སྟོན་པ་ན། སྣོད་བརྟགས་

ནས་སྟོན་དགོས་པར་བཤད་པ་ཡིན་ཏེ། ཡེ་ཤེས་ལེའུའི་འགྲེལ་ཆེན་ལས། “མཚན་ཡང་དག་

པར་བརྗོད་པའི་གསོལ་བ་འདེབས་པ་ལས་2ཚིགས་སུ་བཅད་པ་བཅོ་ལྔ་པས་3གསུངས་པ། 

ཉོན་མོངས་མ་ལུས་བསལ་བ་དང༌།། མི་ཤེས་མ་ལུས་སྤང་བའི་4ཕྱིར།། བསམ་པའི་ཁྱད་པར་

ཇི་བཞིན་དུ།། སེམས་ཅན་རྣམས་ལ་བཤད་པར་འཚལ།། ཞེས་པའོ།། བཅོམ་ལྡན་འདས་ཀྱི་

གསུང་འདིའི་ཕྱིར་སེམས་ཅན་གྱི་5བསམ་པའི་དབང་གིས་སློབ་མ་རྣམས་ལ་རྡོ་རྗེ་སློབ་དཔོན་

གྱིས་ངེས་པ་སྦྱིན་པར་བྱ་སྟེ།”6 ཞེས་གསུངས་སོ།། 

 ལྔ་པ་གང་ལ་ཞུས་པ་ཡུལ་གྱི་ཁྱད་པར་ནི། རྫོགས་པའི་སངས་རྒྱས་བཅོམ་ལྡན་འདས།། 

ཞེས་སོགས་ཤློཀ་གཅིག་སྟེ་སྒྲ་ཇི་བཞིན་པའི་དབང་དུ་བྱས་ན། རྐང་པ་དང་པོའ་ིདོན་ནི་སྔར་

བཤད་ཟིན་ལ། འགྲོ་བ་ལ་ཆོས་སྟོན་པ་པོའ་ིབླ་མ་དང་པོ་སེམས་བསྐྱེད་ནས་རང་དོན་དང་གཞན་

དོན་གྱི་སྐུ་གཉིས་མངོན་དུ་མཛད་དེ། དོན་གཉིས་ལས་མི་འདའ་བས་ན་དམ་ཚིག་ཆེན་པོ་དང་

ཤེས་བྱའི་དེ་ཁོ་ན་ཉིད་མཁྱེན་ཞིང༌། གདུལ་བྱའི་དབང་པོ་དང་བསམ་པ་ཇི་ལྟ་བ་བཞིན་མཁྱེན་

༡   བསྟན་འགྱུར་དཔེ་བསྡུར་མ། རྒྱུད། ག སློབ་དཔོན་སྙན་གྲགས་བཟང་པོ། ནཱ་རོ་པའི་ཀྱེ་རྡོར་འགྲེལ་ཆེན། ཤོག་གྲངས་ ༡༠༠༩།༡ ལས་འགྱུར་མི་

 འདྲ་སྟེ། “སློབ་མ་དམ་པ་མཉེས་གཤིན་གུས།། བླ་མའི་ཞབས་ལ་ཕྱག་འཚལ་ནས།། རྩེ་གཅིག་གྱུར་པའི་ཡིད་ལྡན་པས།། དབང་བསྐུར་དོན་དུ་

གསོལ་བ་གདབ།། ཐལ་མོ་སྦྱར་བ་བྱས་ནས་ནི།། ལུས་བཏུད་ནས་ནི་སྤྱན་སྔར་འདུག །བདག་ལ་ཕན་དང་བདག་དོན་ཆེད།། ཁྱབ་བདག་བདག་

ལ་ཐུགས་བརྩེ་བས།།”ཞེས་འབྱུང་ངོ༌།།

༢   འདེབས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༣   བཅོ་ལྔ་པ་ལས་ བོད་པར། ཤེས་པར། དཔེ་པར། རྒྱ་གར་པར་མ།

༤   སྤངས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༥   སེམས་ཅན་གྱི་ བོད་པར། ཤེས་པར། དཔེ་པར། རྒྱ་གར་པར་མ་བཅས་ནང་མི་གསལ།

༦   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༢༨།༡༣

པའི་མཆོག་གིས་བཤད་དུ་གསོལ་ལོ་ཞེས་པ་ཡིན་ལ། སྙིང་པོའ་ིདོན་ནི། མི་འགྱུར་བའི་བདེ་བ་

སྐད་ཅིག་མ་རྣམས་རྫོགས་པའི་ཡེ་ཤེས་ཀྱིས་ཆོས་ཐམས་ཅད་ཁོང་དུ་ཆུད་པའི་སངས་རྒྱས། ཡེ་

ཤེས་རྣམ་མེད་ཀྱི་སྟོང་པ་ཉིད་དང་རོ་གཅིག་པའི་ཐུགས་དང༌། རྣམ་པ་ཐམས་ཅད་པའི་སྐུ་དབྱེར་

མེད་པའི་བཅོམ་ལྡན་འདས། སྟོན་པ་ནི་སྤྱི་བོའ་ིརྩ་འཁོར་ལ་གནས་པའི་བདེ་བ་ཆེན་པོའ་ིའབྱུང་

གནས་ཀྱི་ཐིག་ལེ་དང༌། འགྲོ་བ་ནི་རྩ་བ་དང་ཡན་ལག་གི་རླུང་རྣམས་ཡིན་ཞིང༌། བླ་མ་སྟེ་ཐབས་

ཀྱི་མཆོག་རླུང་རྣམས་འདུས་པ་ལས་གཏུམ་མོ་སྦར་ཏེ། སྤྱི་བོའ་ིབྱང་ཆུབ་ཀྱི་སེམས་ཞུ་བ་དྷཱུཏཱིའི་

ལམ་ནས་བབས་པས་དགའ་བ་བཞི་བརྟན་པར་བྱས་པའི་མཐར་མི་འགྱུར་བའི་བདེ་ཆེན་གཉིས་

སུ་མེད་པའི་ཡེ་ཤེས་མངོན་དུ་བྱས་པ་དང༌། དེ་ཡང་དམ་ཚིག་ནི་ཐིག་ལེ་རིགས་བཞི་དང༌། དེའི་

དབྱེ་བས་དགའ་བ་བཅུ་དྲུག་གི་བདག་ཉིད་ཅན་གྱི་ཡེ་ཤེས་ནི་དེ་ཉིད་མཁྱེན་པ་ཡིན་ལ། ཡུལ་

དང་ཡུལ་ཅན་གྱི་ཆོས་དང༌། དབང་པོ་དང་བསམ་པ་སྟེ་གཟུང་འཛིན་ཐམས་ཅད་མི་འགྱུར་བའི་

བདེ་བའི་ངང་དུ་རོ་གཅིག་པ་མཁྱེན་པའི་མཆོག་གིས་མཚན་ཡང་དག་པར་བརྗོད་པ་བཤད་དུ་

གསོལ་ཞེས་སྦྱར་ཏེ། དཔེ་མེད་འཚོ་དང་ཉི་མ་དཔལ་གྱི་བཤད་པ་གུང་བསྒྲིགས་པའོ།། 

 དྲུག་པ་གང་ཞུས་པ་ཆོས་ཀྱི་ཁྱད་པར་བཤད་པ་ལ་གཉིས། དྲི་མེད་འོད་ཀྱི་ལུགས་

དང༌༑ འགྲེལ་བྱེད་གཞན་གྱི་ལུགས་སོ།། དང་པོ་(དྲི་མེད་འོད་ཀྱི་ལུགས་)ནི། བཅོམ་ལྡན་འདས་ཀྱི་

ཡེ་ཤེས་སྐུ།།  ཞེས་སོགས་རྐང་པ་ལྔས་ཞུ་བར་བྱ་བའི་ཆོས་ཀྱི་ངོ་བོ་བསྟན་ནས། དོན་ཟབ་

ཅེས་སོགས་ཀྱིས་དེའི་ཁྱད་པར་སྟོན་ཏེ་རིམ་པ་ལྟར་བཤད་ན། བཤད་དུ་གསོལ་ཞེས་བཤད་

པའི་གཞིར་དྲངས། གང་ཟག་གང་གིས་ན་ཚིག་ཐམས་ཅད་ཀྱི་བདག་པོ་བཅོམ་ལྡན་འདས་ཀྱིས་

སོ༑༑ བཅོམ་ལྡན་འདས་ལ་ཚིག་གི་བདག་པོ་ཞེས་བྱ་སྟེ། ཡེ་ཤེས་ལེའུའི་བརྒྱ་རེ་བཞི་1པ་ལས། 

“སྐད་ནི་ཀུན་ནས་ཆད་པ་མེད་ཅིང་དུ་མའི་སྐད་གཞན་དག་གིས་གཞན་གྱི་སྙིང་ལ་འཇུག་པ་

སྟེ༑༑”2 ཞེས་དང༌། ཁམས་ལེའི་མདོར་བསྡུས་གསུམ་པའི་འགྲེལ་ཆེན་ལས། “སྔོན་གྱི་སྨོན་ལམ་

༡   བརྒྱ་ཉེར་གཉིས་ དཔེ་པར། ཤེས་པར། བོད་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཐ། དཔལ་དུས་ཀྱི་འཁོར་ལོ། ཤོག་གྲངས་ ༢༢༧།༢༡

གྱི་སྟོབས་ཀྱིས་བསོད་ནམས་དང༌། ཡེ་ཤེས་ཀྱི་ཚོགས་ཡོངས་སུ་རྫོགས་ཤིང༌། མི་འཇིགས་པ་

ལ་སོགས་པའི་དབང་ཕྱུག་གི་ཡོན་ཏན་ཐམས་ཅད་1ཕུན་སུམ་ཚོགས་པའི་2སངས་རྒྱས་བཅོམ་

ལྡན་འདས་ནི། སངས་རྒྱས་ཀྱི་ཞིང་3སྟོང་གསུམ་གྱི་སྟོང་ཆེན་པོའ་ིའཇིག་རྟེན་གྱི་ཁམས་རྣམས་

སུ་སྒྱུ་མའི་4སྤྲུལ་པའི་སྐུ་སྒྲིབ་པ་5དང་བྲལ་བ་མཐའ་ཡས་པ་མཐའ་ཡས་པ་དག་གིས་6སེམས་

ཅན་མཐའ་ཡས་པ་སྐད་མཐའ་ཡས་པ་མཐའ་ཡས་པ་དག་གིས་7གསོལ་བ་འདེབས་པ་པོ་8སྣ་

ཚོགས་ཀྱིས་གསོལ་བ་བཏབ་པ་ན།9 སེམས་ཅན་ཐམས་ཅད་ཀྱི་སྐད་ལ་རབ་ཏུ་འཇུག་པ་ཐམས་

ཅད་མཁྱེན་པའི་སྐད་ཀྱིས་འཇིག་རྟེན་དང་འཇིག་རྟེན་ལས་འདས་པའི་ཆོས་སྟོན་པར་མཛད་དེ། 

ཐམས་ཅད་མཁྱེན་པ་དེ་10དུ་མ་ནི་མ་ཡིན་ནོ།།”11 ཞེས་རྒྱ་ཆེར་གསུངས་པའི་ཤེས་པར་བྱེད་པ་

ལས་སོ།། ཆོས་གང་གསུངས་ན། འཇམ་དཔལ་ཡེ་ཤེས་སེམས་དཔའ་ཡི།། མིང་ནི་ཡང་དག་

བརྗོད་པའི་མཆོག་དེའོ།། དེ་ཡང་ཇི་ལྟ་བུ་སྙམ་ན། བཅོམ་ལྡན་འདས་ནི་དུས་གསུམ་གྱི་སངས་

རྒྱས་ཐམས་ཅད་དང་དེ་རྣམས་ཀྱི་སྟོང་གཟུགས་རྡོ་རྗེ་འཛིན་པའི་སྐུ་མི་འགྱུར་བའི་བདེ་བ་ཆེན་

པོའ་ིཡེ་ཤེས་ཀྱི་བདག་ཉིད་ཀྱི་སྐུ་དེ་སྟོན་པར་བྱེད་པ་ན་སངས་རྒྱས་ཀྱི་དབུའི་གཙུག་ཏོར་ཆེན་

པོ་ལྟར་བསྔགས་པར་བྱ་བའམ། ཡང་ན་དེ་བཞིན་གཤེགས་པའི་གཙུག་ཏོར་བལྟར་མི་མངོན་པ་

ལྟར་12མཆོག་ཏུ་རྟོགས་དཀའ་ཞིང་གནས་ཚུལ་ཇི་ལྟ་བ་བཞིན་ཚིག་གིས་བརྗོད་པར་དཀའ་བའི་

དོན་ཏོ།། དེ་ལ་ནི་ཡེ་ཤེས་ཀྱི་སྐུ་ཞེས་མངོན་པར་བརྗོད་དེ། མཉམ་གཞག་རང་རིག་པ་མཆོག་ཏུ་

༡   ཐམས་ཅད་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་གསལ།

༢   ཚོགས་པས་ བོད་པར། ཤེས་པར། དཔེ་པར། རྒྱ་གར་པར་མ།

༣   སངས་རྒྱས་ཀྱི་ཞིང་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་གསལ།

༤   སྒྱུ་མ་ བོད་པར། ཤེས་པར། དཔེ་པར། རྒྱ་གར་པར་མ།

༥   སྐུ་སྨྲས་པ་ བོད་པར། ཤེས་པར། དཔེ་པར། རྒྱ་གར་པར་མ།

༦   ‘མཐའ་ཡས་པ་དག་གིས་’ཞེས་པའི་ཚབ་ཏུ་‘རྣམས་ཀྱིས་’ཞེས་དཔེ་པར། བོད་པར། ཤེས་པར། རྒྱ་གར་པར་མ་བཅས་སུ་འབྱུང་ངོ༌།།

༧   ‘མཐའ་ཡས་པ་དག་གིས་’ཞེས་པའི་ཚབ་ཏུ་‘རྣམས་ཀྱིས་’ཞེས་དཔེ་པར། བོད་པར། ཤེས་པར། རྒྱ་གར་པར་མ་བཅས་སུ་འབྱུང་ངོ༌།།

༨    པོ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༩   བཏབ་ན། བོད་པར། ཤེས་པར། དཔེ་པར། རྒྱ་གར་པར་མ།

༡༠   མཁྱེན་པ་ནི་ བོད་པར། ཤེས་པར། དཔེ་པར། རྒྱ་གར་པར་མ།

༡༡   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༩༨།༡༠

༡༢   མི་གཡོ་བ་ལྟར་ བོད་པར། རྒྱ་གར་པར་མ།

མི་འགྱུར་བའི་ཡེ་ཤེས་ཀྱི་བདག་ཉིད་རྣམ་པ་ཐམས་ཅད་ཀྱི་མཆོག་དང་ལྡན་པ་ཡིན་གྱི། རྡུལ་ཕྲ་

རབ་ལས་གྲུབ་པ་མ་ཡིན་པའི་ཕྱིར་རོ།། རང་བྱུང་བའི་དོན་ནི། དང་པོའ་ིསངས་རྒྱས་རིས་མེད་

པ་ཞེས་འོག་ནས་འབྱུང་བ་ལྟར་མི་འགྱུར་བའི་བདེ་བ་ཉི་ཁྲི་ཆིག་སྟོང་དྲུག་བརྒྱ་རྫོགས་པའི་སྐད་

ཅིག་མ་དེ་ལ། ལུས་ཀྱི་བེམ་པོའ་ིཁམས་ཐམས་ཅད་ཟད་ཅིང་ལས་རླུང་མ་ལུས་པར་འགགས་

པའི་སྟོང་གཟུགས་ཡབ་ཡུམ་ཞལ་སྦྱོར་གྱི་རྣམ་པ་ཅན་དང༌། འཕོ་བའི་བག་ཆགས་མ་ལུས་པར་

ཟད་པའི་ཤེས་རབ་ལྷན་ཅིག་སྐྱེས་པའི་ཡེ་ཤེས་གཉིས། ཐབས་ཤེས་ཕྱོགས་རེ་བ་དང་ངོ་བོ་ཐ་

དད་མིན་པར་བདག་ཉིད་གཅིག་ཏུ་འབྲལ་མི་རུང་གི་ཚུལ་གྱིས་ཐོག་མར་སངས་རྒྱས་པ་དེ་ནི་

རིགས་ཐམས་ཅད་ཀྱི་སྤྲོ་བ་པོ་དང་བསྡུ་བ་པོར་གྱུར་པས་རང་བྱུང་བ་དང༌། དང་པོའ་ིསངས་

རྒྱས་རིས་མེད་པ་ཞེས་བྱ་བ་ཡིན་ནོ།། དེའི་ཕྱིར་དུས་འཁོར་རྩ་བའི་རྒྱུད་ལས་ཀྱང༌། “རྣལ་

འབྱོར་ཐབས་ཀྱི་ཚུལ་གྱིས་མིན།། ཤེས་རབ་གཅིག་པུས་ཀྱང་མ་ཡིན།། ཐབས་དང་ཤེས་རབ་

སྙོམས་འཇུག་པའི།། རྣལ་འབྱོར་དེ་བཞིན་གཤེགས་པས་གསུངས།།”1 ཞེས་གསུངས་སོ།། འོ་

ན་འཇམ་དཔལ་ཡེ་ཤེས་སེམས་དཔའི་མཚན་བརྗོད་པ་དེའི་ཁྱད་པར་ཇི་ལྟ་བུ་སྙམ་ན། མི་འགྱུར་

བའི་བདེ་བའི་བདག་ཉིད་ཡིན་པས་དོན་ཟབ་པ་དང༌། སྟོང་གཟུགས་ཡབ་ཡུམ་གྱི་རྣམ་པར་ཤར་

བས་དོན་ནི་རྒྱ་ཆེ་བ་དང༌། གསང་སྔགས་ཀྱི་ལམ་ཐམས་ཅད་ཀྱི་སྙིང་པོར་གྱུར་པ་དང༌། འབྲས་

བུ་མཐར་ཐུག་པའི་བདག་ཉིད་ཡིན་པས་དོན་ཆེན་མཚུངས་མེད་དང༌། དེ་ཐམས་ཅད་ཀྱང་ཟག་

པ་མེད་པའི་ཡེ་ཤེས་ཀྱི་རང་བཞིན་དུ་གྱུར་པས་རབ་ཏུ་ཞི་བ་དང༌། ཐོག་མར་རྒྱུ་དང༌། བར་དུ་

ལམ་དང༌། ཐ་མར་འབྲས་བུའི་གནས་སྐབས་སུ་དགེ་བའི་ཁྱད་པར་དང༌། མཚན་ཡང་དག་པར་

༡   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༨༦།༡ ལས་འགྱུར་ཅུང་ཟད་མི་འདྲ་

 སྟེ༑ “རྣལ་འབྱོར་ཐབས་ཀྱི་ལུས་དང་ནི།། ཤེས་རབ་གཅིག་པུ་དག་གིས་མིན།། ཐབས་དང་ཤེས་རབ་སྙོམས་འཇུག་པ།། དེ་བཞིན་གཤེགས་

པས་རྣལ་འབྱོར་གསུངས།།” ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༡༢།༤ ལས་བྱུང་ཡང་འགྱུར་མི་འདྲ་སྟེ། “རྣལ་འབྱོར་

ཐབས་ཀྱི་ཚུལ་གྱིས་མིན།། ཤེས་རབ་གཅིག་པུ་ཡང་མ་ཡིན།། ཐབས་དང་ཤེས་རབ་སྙོམས་འཇུག་པའི།། རྣལ་འབྱོར་དེ་བཞིན་གཤེགས་པས་

གསུངས།།” ཞེས་འབྱུང་ངོ༌།།

བརྗོད་པའི་རྒྱུད་1དང༌། དང་པོའ་ིསངས་རྒྱས་ནི་འདས་པའི་སངས་རྒྱས་རྣམས་ཐམས་ཅད་ཀྱིས་

ཀྱང་གསུངས་ཤིང༌། མ་འོངས་པའི་སངས་རྒྱས་རྣམས་ཀྱིས་ཀྱང་གསུང་བར་འགྱུར་ལ། ད་ལྟར་

བྱུང་བའི་སྟོན་པ་རྫོགས་པའི་སངས་རྒྱས་ཀྱིས་ཀྱང་ཡང་དང་ཡང་དུ་གསུང་བ་གང་ཡིན་པའི་

ཁྱད་པར་དང་ཡང་ལྡན་པ་ཡིན་ཏེ། དུས་འཁོར་འགྲེལ་ཆེན་ལས། “འདིར་ཇི་ལྟར་མཚན་ཡང་

དག་པར་བརྗོད་པ་འདས་པ་དང་མ་འོངས་པ་དང་ད་ལྟར་བྱུང་བའི་དེ་བཞིན་གཤེགས་པ་རྣམས་

ཀྱིས་གསུངས་པ་དང༌། གསུང་བར་འགྱུར་བ་དང༌། གསུང་བ་དེ་བཞིན་དུ་དང་པོའ་ིསངས་རྒྱས་

ཀྱང་ངོ༌།། དང་པོའ་ིསྒྲས་ནི་ཐོག་མ་དང་མཐའ་མ་མེད་པའི་དོན་ཏོ།། ཐོག་མ་མེད་པའི་དུས་སུ་

ཐོག་མ་མེད་པའི་སངས་རྒྱས་ཀྱིས་བསྟན་པ་དང་སྟོན་པར་འགྱུར་བ་དང༌།2 སྟོན་པ་སྟེ་3དེ་བཞིན་

གཤེགས་པ་མར་མེ་མཛད་དང་ཤཱཀྱ་ཐུབ་པ་འབའ་ཞིག་གིས་གསུངས་པ་མིན་ནོ།།”4 ཞེས་

གསུངས་པ་ལྟར་རོ།། འོ་ན་དཔལ་གསང་བ་འདུས་པ་ལས་དེ་བཞིན་གཤེགས་པ་མར་མེ་མཛད་

ནས་ཤཱཀྱ་ཐུབ་པའི་བར་གང་གིས་ཀྱང་སྔགས་ཀྱི་ཐེག་པ་མ་གསུངས་པར་བཤད་པ་དང་ཇི་ལྟར་

མི་འགལ་ཞེ་ན། དེ་ལྟར་གསུངས་པ་ནི། འཕགས་པའི་ཡུལ་གྱི་རིགས་བཞིའི་སྐྱེ་བོ་མངོན་པའི་

ང་རྒྱལ་ཤས་ཆེན་པོ་ཅན་གསང་སྔགས་ཀྱི་ཐེག་པའི་སྣོད་དུ་མི་རུང་བ་རྣམས་ལ་འཕགས་པའི་

ཡུལ་ཉིད་དུ་མ་གསུངས་པའི་དོན་ཡིན་གྱི། དེ་ལྟ་མ་ཡིན་པར་དེའི་བར་གྱི་སངས་རྒྱས་ཐམས་

ཅད་ཀྱིས་སྔགས་ཀྱི་ཐེག་པ་གཏན་མ་གསུངས་པ་ཡིན་ན། དེ་རྣམས་ཐམས་ཅད་མཁྱེན་པའི་

སྟོན་པར་མི་འགྱུར་ཏེ། དེ་དག་གིས་རྡོ་རྗེ་ཐེག་པ་མ་གསུངས་པའི་ཕྱིར་རོ།། དེས་ན་འཕགས་

པའི་ཡུལ་དུ་མ་གསུངས་ཀྱང་དུས་གཞན་དང་ཡུལ་གཞན་དུ་དང༌། གདུལ་བྱ་སྐལ་བ་དང་ལྡན་

པ་གཞན་དག་གིས་ཀྱང་རྡོ་རྗེ་ཐེག་པ་སྤྱི་དང༌། ཁྱད་པར་དུ་མཚན་བརྗོད་དང་པོའ་ིསངས་རྒྱས་

དང་བཅས་པ་གསུངས་པ་ཡིན་ཏེ། འགྲེལ་ཆེན་ལས། “འདིར་འདུས་པ་ལས་དེ་བཞིན་གཤེགས་

༡   རྒྱུ་ བོད་པར།

༢   སྟོན་པ་དང༌། བོད་པར། ཤེས་པར། དཔེ་པར། རྒྱ་གར་པར་མ།

༣   སྟོན་པར་འགྱུར་བས་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༨༦།༡༦

པ་མར་མེ་མཛད་ནས་ཤཱཀྱ་ཐུབ་པའི་བར་དུ་དེ་བཞིན་གཤེགས་པ་གང་གིས་ཀྱང་སྔགས་ཀྱི་

ཐེག་པ་མ་གསུངས་སོ་ཞེས་པ་གང་ཡིན་པ་དེ་ནི་དེའི་ཚེ་དེའི་དུས་ན་ཞེས་པ་སྟེ་འཕགས་པའི་

ཡུལ་དུ་ཆོས་སྟོན་པའི་དུས་ན་རིགས་བཞིའི་1མངོན་པའི་ང་རྒྱལ་དང་ལྡན་ཞིང་སྐལ་བ་མེད་པའི་

སེམས་ཅན་རྣམས་ཀྱི་བསམ་པའི་དབང་གིས་འཕགས་པའི་ཡུལ་དུ་2འཁོར་རྣམས་ལ་མ་བསྟན་

པ་སྟེ། དུས་གཞན་དུ་ཡུལ་གཞན་གྱི་འཇིག་རྟེན་གྱི་ཁམས་ཀྱི་འཁོར་ལ་མ་བསྟན་པ་ནི་མ་ཡིན་

ནོ༑༑ དེ་བཞིན་གཤེགས་པའི་གསུང་འདིའི་ཕྱིར་དེ་བཞིན་གཤེགས་པ་ཐམས་ཅད་ཐེག་པ་གསུམ་

སྟོན་པར་བྱེད་པ་པོ་ཡིན་ནོ།། རྣམ་པ་གཞན་དུ་ན་ཐམས་ཅད་མཁྱེན་པ་ཉིད་དུ་མི་འགྱུར་ཏེ། རྡོ་

རྗེའི་ཐེག་པ་སྟོན་པར་བྱེད་པ་པོ་ཉིད་མ་ཡིན་པའི་ཕྱིར་རོ།། དེའི་ཕྱིར་སེམས་ཅན་གྱི་བསམ་

པའི་དབང་གིས་དེ་བཞིན་གཤེགས་པ་ཐམས་ཅད་ཐེག་པ་གསུམ་སྟོན་པར་བྱེད་པ་པོ་དང་ཆོས་

ཀྱི་ཕུང་པོ་བརྒྱད་ཁྲི་བཞི་སྟོང་སྟོན་པར་བྱེད་པ་པོ་ཡིན་ནོ།། དེའི་ཕྱིར་རྡོ་རྗེ་འཛིན་པའི་ཡེ་ཤེས་

ཀྱི་སྐུ་མངོན་དུ་གྱུར་པའི་མཚན་ཡང་དག་པར་བརྗོད་པས་འཁྱུད་པའོ།།”3  ཞེས་གསུངས་ཏེ།  

ངེས་པ་འདི་ལས་ན་བདག་ཅག་གི་སྟོན་པ་ཡུམ་གྱི་ལྷུམས་སུ་བཞུགས་པའི་ཚེ་ཡང་སྐལ་བ་དང་

ལྡན་པའི་ལྷའི་འཁོར་ལ་ཆོས་སྟོན་པར་མཛད་པ་བཞིན་དུ་སངས་རྒྱས་ཡིན་ཕྱིན་ཆད་ཆོས་ཀྱི་

འཁོར་ལོ་མི་བསྐོར་བར་བཞུགས་པའི་སྐབས་ཅུང་ཟད་ཀྱང་མི་སྲིད་ཅིང༌། ཁྱད་པར་རྡོ་རྗེ་ཐེག་

པའི་ཆོས་མི་གསུང་བར་བཞུགས་པའི་སྐབས་ཅུང་ཟད་ཀྱང་མེད་དོ།། ཞེས་དམ་བཅའ་བར་བྱ་

བ་ཁོ་ན་ལས་གཞན་བརྟག་ཏུ་ཅི་ཞིག་ཡོད། ཁྱད་པར་གཞན་ཡང༌། ངེས་དོན་གྱི་རྡོ་རྗེ་རང་གི་ངོ་

བོར་འཆང་བ་ཆེན་པོ་བླ་མ་དམ་པའི་ལུགས་དང་བྲལ་ན་བརྟག་པ་དང་བྲལ་བའི་གསང་སྔགས་

འཆང་བ་རྒྱུད་ཀྱི་སྟོན་པས་སྒྱུ་འཕྲུལ་དྲ་བའི་རྒྱུད་ཆེན་པོ་ལས། གཞན་ཡང་དེ་བཞིན་གཤེགས་

པ་དཔག་ཏུ་མེད་པས་དགའ་བཞིན་དུ་གླུར་བླངས་པ་གང་ལགས་པ་འདི་ཁྱད་པར་དེ་རྣམས་དང་

༡   རིགས་བཞི་ བོད་པར། ཤེས་པར། དཔེ་པར། རྒྱ་གར་པར་མ།

༢   ཡུལ་གྱི་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༨༧།༧

ལྡན་པའོ།། 

 གཉིས་པ་འགྲེལ་བྱེད་གཞན་གྱི་ལུགས་ནི། གྲུབ་ཆེན་དཔེ་མེད་འཚོ་འདི་ལྟར་འཆད་དེ། 

བཅོམ་ལྡན་འདས་ཀྱི་ཡེ་ཤེས་སྐུ་ཞེས་སོགས་ལ། ཡེ་ཤེས་ཀྱི་སྐུ་ནི་དགའ་བ་བཅུ་དྲུག་མཐར་

ཕྱིན་པའི་བདག་ཉིད་ལྷན་ཅིག་སྐྱེས་པའི་སྐུ་དང༌། དེ་རྟོགས་པའམ་མངོན་དུ་བྱས་པ་ནི་བཅོམ་

ལྡན་འདས་ཀྱི་ཡེ་ཤེས་སྐུ་ཞེས་པའི་དོན་དུ་འཆད་ཅིང༌། ཉི་མ་དཔལ་བཅོམ་ལྡན་འདས་ཞེས་

པ་བོད་པའི་དོན་དང༌། གཞན་སྔར་བཞིན་འཆད་དོ།། གཙུག་ཏོར་ནི་དཔྲལ་བའི་འཁོར་ལོ་ལ་

གནས་པའི་ཧཾ་ཡིག་དང༌། ཆེན་པོ་ནི་འཁོར་ལོ་དེ་ཉིད་ཨེ་གྲུ་གསུམ་གྱི་རྣམ་པར་ཡོད་པ་ཡིན་ལ། 

ཚིག་ནི་ཐིག་ལེ་ཡིག་དྲུག་དང༌། དེའི་བདག་པོ་སྟེ་ལྷན་ཅིག་སྐྱེས་པའི་ཡེ་ཤེས་ངེས་དོན་གྱི་སྟོན་

པ་དེ་ཉིད་ཝཾ་གྱི་རྣམ་པར་བཞུགས་པ་དང༌། ཡེ་ཤེས་ཀྱི་སྐུ་སྟེ་བྱང་ཆུབ་ཀྱི་སེམས་གཙུག་ཏོར་དུ་

བརྟན་པར་བྱས་པ་ལས་བྱུང་བའི་ལྷན་ཅིག་སྐྱེས་པ་མི་འགྱུར་བའི་ཡེ་ཤེས་དེ་ཉིད་བླ་མའི་མན་

ངག་གིས་རང་གི་ལུས་ལ་གནད་དུ་བསྣུན་པ་ཁོ་ན་ལས་འབྱུང་གི་ཕྱི་རོལ་ནས་བཙལ་དུ་མེད་

པས་རང་བྱུང་བའི་དོན་ཏེ། ཀྱེ་རྡོ་རྗེ་ལས། “ལྷན་སྐྱེས་སུས་ཀྱང་སྦྱིན་མིན་ཞིང༌།། གང་ནས་

ཀྱང་ནི་མ་འོངས་ལ།། བླ་མའི་དུས་ཐབས་བསྟེན་པ་དང༌།།  བདག་གི་བསོད་ནམས་ལས་ཤེས་

བྱ༑༑”1 ཞེས་དང༌། དཱ་རི་ཀ་པས། “སྐྱེ་བ་མེད་པའི་ཡེ་ཤེས་འདི།།2 རྡུལ་མེད་ནམ་མཁའི་དཀྱིལ་

ལྟ་བུ།།3 ལུས་གནས་བདེ་བས་རྒྱས་པ་ལས།།4 དཱ་རི་ཀ་པས་ད་ལྟ་རྙེད།།”5 ཅེས་གསུངས་པ་

ལྟར་རོ།། འཇམ་དཔལ་ནི་ནོར་བུའི་དབུས་ཀྱི་ཐིག་ལེ་དང༌། དེ་ཉིད་གཉིས་སུ་མེད་པའི་ཡེ་ཤེས་

སྐྱེ་བའི་རྟེན་དུ་གྱུར་པ་དང༌། སེམས་དཔའ་ནི་བདེ་བས་བརྒྱལ་བ་ལ་ལིང་ག་རྒྱས་པ་དང༌། མིང་

ནི་ལྷན་སྐྱེས་ཀྱི་ཡེ་ཤེས་ཡིན་ལ། བརྗོད་པ་ནི་བླ་མེད་ཀྱི་རྒྱུད་ཐམས་ཅད་ལས་ལམ་གྱི་སྙིང་པོ་དེ་

༡   སྡེ་དགེ་བཀའ་འགྱུར། རྒྱུད། ང༌། ཀྱེ་རྡོར་མཁའ་འགྲོ། ཤོག་གྲངས་ ༡༠ན༢ ལས་འགྱུར་ཅུང་ཟད་མི་འདྲ་སྟེ། “གཞན་གྱིས་བརྗོད་མིན་ལྷན་ཅིག་

 སྐྱེས༑༑ གང་དུ་ཡང་ནི་མི་རྙེད་དེ།། བླ་མའི་དུས་ཐབས་བསྟེན་པ་ཡིས།། བདག་གིས་བསོད་ནམས་ལས་ཤེས་བྱ།།” ཞེས་འབྱུང་ངོ༌།།

༢   དེ༑༑ སྡེ་པར། ཅོ་པར།

༣   བུར༑༑ སྡེ་པར། ཅོ་པར།

༤   ལ༑༑ བོད་པར། ཤེས་པར། དཔེ་པར། རྒྱ་གར་པར་མ།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༧།༡༧

ཉིད་ཡིན་པར་བརྗོད་པ་དང༌། གཏིང་དཔག་པར་དཀའ་བས་དོན་ཟབ་དང༌། ཤེས་བྱ་ཐམས་ཅད་

ལ་དེ་ཉིད་ཀྱིས་རྒྱས་འདེབས་པས་དོན་ནི་རྒྱ་ཆེ་བ། ཕྱག་རྒྱ་ཆེན་མོའ་ིདབང་གིས་བསྒྲུབ་བྱ་ཡིན་

པས་དོན་ཆེན་མཚུངས་པ་མེད་པ་དང༌། དེ་ཉིད་ཀྱི་ངང་དུ་རོ་གཅིག་པས་རབ་ཞི་བ། དང་པོར་

དགའ་བ། བར་དུ་མཆོག་དགའ། མཐར་དགའ་བྲལ། དགེ་བ་སྟེ་ལྷན་སྐྱེས་མི་འགྱུར་བའི་བདེ་

ཆེན་ཉམས་སུ་མྱོང་བའོ།། འདས་པའི་སངས་རྒྱས་རྣམས་ཀྱིས་ཏེ། བླ་མའི་ཞལ་ལས་བདེ་ཆེན་

དེ་ཉིད་དང་པོར་ཐོས་བསམ་གྱིས་རྟོགས་པ་དང༌། མ་འོངས་པ་རྣམས་ཀྱང་གསུང་བར་འགྱུར་

བས་ཏེ་མཐར་སྐད་ཅིག་མ་རྣམས་རྫོགས་པར་འགྱུར་བ་དང༌། ད་ལྟར་བྱུང་བའི་རྫོགས་སངས་

རྒྱས་ཡང་དང་ཡང་དུ་གསུང་བ་གང་སྟེ་བར་དུ་ལམ་བསྒོམས་སྟོབས་ཀྱིས་བདེ་ཆེན་ཉམས་

སུ་མྱོང་བ། རྒྱུད་ནི་བདེ་བ་རྒྱུན་ཆགས་པ་ལས་སྒྱུ་འཕྲུལ་དྲ་བས་མངོན་པར་བྱང་ཆུབ་པ་ལས་

གླུར་བླངས་གང་ལགས་པ་སྟེ་རང་ཉིད་ཀྱིས་རྟོགས་པ་ཡེ་ཤེས་ཀྱི་སྐུའི་བདག་ཉིད་རྡོ་རྗེ་འཆང༌། 

ཡེ་ཤེས་ལྔའི་བདག་ཉིད་ཀྱི་བདེ་ཆེན་གྱི་གསང་སྔགས་འཆང་བ་ཆེན་པོ། དཔག་ཏུ་མེད་པ་སྟེ་

ལམ་གྱི་བྱེ་བྲག་ཉི་ཁྲི་ཆིག་སྟོང་དྲུག་བརྒྱས་དགའ་བཞིན་དུ་སྟེ་འཕོ་ཆེན་བཅུ་གཉིས་བཀག་པ་

ལས་ཀུན་ཏུ་འོད་ཀྱི་ས་མངོན་དུ་བྱེད་པའི་དོན་ཏེ། དཔེ་མེད་འཚོ་དང་ཉི་མ་དཔལ་གཉིས་ཀའི་

བཤད་པ་གུང་བསྒྲིགས་པའོ།། མང་དུ་དོགས་པས་འགྲེལ་པའི་ཚིག་ཐམས་ཅད་མི་འདྲེན་ལ། 

འཇམ་དཔལ་ཡེ་ཤེས་སེམས་དཔའི་མིང་བརྗོད་པའི་ངེས་དོན་ནི། བདུད་རྩི་ཐིགས་པའི་སྒྲོན་མ་

རབ་གསལ་ལས། “འཇམ་དཔལ་ནོར་རྩེའི་ཐིག་ལེ་ལ།།1 ཡེ་ཤེས་གཉིས་མེད་བདེ་བའི་རྟེན།། 

སེམས་དཔའ་ལིངྒཱ་རྒྱས་པ་འོ།། མིང་ནི་བདེ་ཆེན་ལྷན་སྐྱེས་ཏེ།། ཡང་དག་བརྗོད་པའི་2རྒྱུད་མང་

ལས༑༑ མཆོག་གི་བསྒྲུབ་བྱ་3དམ་པར་གསུངས།།”4 ཞེས་བཤད་དོ།། 

 བདུན་པ་གཟུང་བར་ཁས་བླངས་པ་ནི། མགོན་པོ་རྫོགས་སངས་རྒྱས་ཀུན་གྱི།། ཞེས་

༡   ལས།། སྡེ་པར། ཅོ་པར།

༢   བརྗོད་པ་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྒྲུབ་པ་ སྡེ་པར། ཅོ་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༧།༡༩

སོགས་ཤློཀ་གསུམ་སྟེ། སྒྲ་ཇི་བཞིན་པའི་དོན་ནི་ཤེས་པར་སླ་ལ། སྙིང་པོའ་ིདོན་གྱི་དབང་དུ་

བྱས་ན། སེམས་ཅན་ཐམས་ཅད་ཀྱི་མགོན་པོ་རྫོགས་པའི་སངས་རྒྱས་ཀུན་གྱི་གསང་བ་མི་

འགྱུར་བའི་བདེ་ཆེན་འཛིན་པའམ། ཡང་ན་གསང་བ་སྦྱོར་བ་ཡན་ལག་དྲུག་གི་ཐབས་ལ་བརྟེན་

ནས་ཐིག་ལེ་གནས་གཞན་དུ་འཕོ་བ་མེད་པར་ཅི་ནས་འཛིན་པའི་སྒོ་ནས་བདག་གིས་ཏེ་མི་

འགྱུར་བའི་ཡེ་ཤེས་བསྐྱེད་པའི་ངོ་བོར་ཇི་སྲིད་འཕོ་ཆེན་བཅུ་གཉིས་འགགས་པ་ལས་ས་བཅུ་

གཉིས་ཀྱི་དབང་ཕྱུག་ཏུ་ངེས་པར་འབྱུང་གི་བར་དུ་བདག་གི་བསམ་པ་བརྟན་པོས་ཏེ་ཁམས་

གནས་གཞན་དུ་གཡོ་བ་དང་བྲལ་བར་བདག་གིས་གཟུང་ངོ༌།། དགོས་པ་གང་གི་ཕྱིར་དུ་ན། 

འཛག་བདེ་ལ་སྲེད་པའི་ཉོན་མོངས་མ་ལུས་བསལ་བ་དང༌། བདེན་འཛིན་དང༌། འཕོ་བའི་བག་

ཆགས་ཀྱིས་བསྡུས་པའི་ཉོན་མོངས་ཅན་ཡིན་མིན་གྱི་མི་ཤེས་པ་མ་ལུས་པར་སྤང་བའི་ཕྱིར་

དུ༑ གདུལ་བྱ་སེམས་ཅན་དབང་པོ་རྣོན་པོའ་ིབསམ་པའི་ཁྱད་པར་ཇི་ལྟ་བ་བཞིན་དུ་ཉོན་མོངས་

པའི་ཆགས་པ་ལམ་དུ་བྱས་པ་ལས་བླ་ན་མེད་པའི་བྱང་ཆུབ་ཚེ་འདི་ཉིད་ལ་འཐོབ་པར་འགྱུར་

བའི་ཐབས་གོང་དུ་བསྟན་པ་དེ་ཉིད་སྐལ་བ་དང་ལྡན་པ་རྣམས་ལ་བཤད་པར་འཚལ་བའོ།། དེ་

ཡང་དཔལ་སངས་རྒྱས་ཐོད་པ་ལས། “འདོད་ཆགས་བྲལ་བ་ལྟ་བུའི་སྡིག །ཁམས་གསུམ་ན་

ནི་གཞན་མེད་པས།།1” དེ་བས་འདོད་ལ་ནན་ཏན་དུ།། བུ་ཁྱོད་ཀྱིས་ནི་རྟག་ཏུ་གྱིས།།”2 ཞེས་

གསུངས་པ་ལྟར་རོ།། གསང་བ་སྟེ་3ཨེས་མཚོན་པའི་ནོར་བུའི་དབུས་ལག་སྟེ་དེའི་དྷཱུཏཱིའི་ནང་

དུ༑ རྡོ་རྗེ་སྟེ་ཝཾ་གྱིས་མཚོན་པའི་མི་བསྐྱོད་པའི་ངོ་བོའ་ིབྱང་ཆུབ་ཀྱི་སེམས་ཞུགས་པ་སྔར་

༡   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༧༠༡།༡༠ ལས་འགྱུར་མི་འདྲ་སྟེ། “ཆགས་བྲལ་

 ལས་གཞན་སྡིག་པ་མེད།།” ཅེས་འབྱུང་ངོ༌།།

༢   བསྟན་འགྱུར་དཔེ་བསྡུར་མ། རྒྱུད། པ། སློབ་དཔོན་དཱ་རི་ཀ་པ། རྡོ་རྗེའི་ཚིག་འབྱེད། ཤོག་གྲངས་ ༩༥༨།༡༤ ལས་འགྱུར་མི་འདྲ་སྟེ། “ཁྱོད་

 ཀྱིས་འདོད་ལ་ཆགས་བྲལ་བར།། ནམ་དུ་ཡང་ནི་མི་བྱ་འོ།། འདོད་ཆགས་བྲལ་བ་ལྟ་བུ་ཡི།། ཁམས་གསུམ་ན་ནི་སྡིག་གཞན་མེད།།” ཅེས་

འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༩།༤ ལས་འགྱུར་ཅུང་ཟད་མི་འདྲ་སྟེ། “དེ་

ཡང་སངས་རྒྱས་ཐོད་པ་ལས།། འདོད་ཆགས་བྲལ་བ་ལྟ་བུ་ཡི།། ཁམས་གསུམ་ན་ནི་སྡིག་མེད་པས།། དེ་བས་འདོད་ལ་ནན་ཏན་དུ།། བུ་ཁྱོད་

ཀྱིས་ནི་རྟག་ཏུ་གྱིས།།” ཞེས་འབྱུང་ངོ༌།།

༣   (བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་། སེར་གཙུག་ནས་བསྐྲུན་པའི་དེབ་གཟུགས་གཉིས་སུ་‘གསང་དབང་’ཞེས་གསལ།)

འོངས་པ་དེ་བཞིན་དུ་གྱེན་དུ་གཤེགས་པ་ལས་སེམས་ལ་བདེ་བ་ཆེན་པོ་གསོལ་ནས་མི་འགྱུར་

བའི་བདེ་བས་སྟོང་ཉིད་རྟོགས་པ་མཐར་ཐུག་པ་དང༌། དེ་སྒྲིབ་བྲལ་གྱི་སྟེ་གཟུགས་དང་ཐལ་མོ་

སྟེ་ཐབས་ཤེས་ངོ་བོ་དབྱེར་མེད་དུ་སྦྱར་ནས་མི་འགྱུར་བའི་བདེ་བའི་སྐད་ཅིག་མ་རྫོགས་པར་

ལུས་བཏུད་ནས་སྤྱན་སྔར་འདུག་པས་ཏེ་ཇི་ལྟ་བ་དང་ཇི་སྙེད་པའི་ཆོས་ཐམས་ཅད་མངོན་སུམ་

དུ་དུས་ཅིག་ཅར་རྟོགས་པའོ།། དེ་ལྟར་ན་ཨཝདྷཱུཏཱི་ལ་བརྟེན་པའི་དགའ་བ་བཅུ་དྲུག་རྣམ་པར་

དག་པ་མཚོན་པའི་ཕྱིར་ལེའུ་དང་པོ་འདི་ལ་ཤློཀ་བཅུ་དྲུག་ཡིན་ཏེ།  བདུད་རྩི་ཐིགས་པ་སྒྲོན་

མ་རབ་གསལ་ལས། “དེ་ལྟར་དྷཱུཏཱི་ལ་བརྟེན་ནས།། དགའ་བ་བཅུ་དྲུག་རྣམ་དག་པས།།  ཞུས་

པའི་1ཚིགས་བཅད་2བཅུ་དྲུག་དག །”3ཅེས་དང༌། ཉི་མ་དཔལ་གྱིས། “ཨཝདྷཱུཏཱི་ལ་བརྟེན་པའི་

དགའ་བ་བཅུ་དྲུག་གི་4རྣམ་པར་དག་པའི་ཚིགས་སུ་བཅད་པ་བཅུ་དྲུག་གིས་གསོལ་བ་བཏབ་

པའི་ཕྱིར་གསོལ་བ་འདེབས་པའི་5ཚིགས་སུ་བཅད་པ་བཅུ་དྲུག་གོ།”6 ཞེས་གསུངས་པ་ལྟར་

རོ༑༑ སློབ་དཔོན་ཉི་མ་དཔལ་གྱིས་ལེའུ་འདིའི་མཚམས་སྦྱར་དུ། “དེ་ལ་རེ་ཞིག །དེ་ནས་དཔལ་

ལྡན་རྡོ་རྗེ་འཆང༌།། ཞེས་པ་ལ་སོགས་པ་ཚིགས་སུ་བཅད་པ་བཅུ་དྲུག་གིས་གསོལ་བ་འདེབས་

པའི་ཟོལ་གྱིས་མཆོག་ཏུ་མི་འགྱུར་བ་དེ་ཉིད་7གསུངས་པའོ།།”8 ཞེས་གསུངས་པ་ལྟར། སྙིང་

པོའ་ིདོན་ཤས་ཆེར་མི་འགྱུར་བའི་བདེ་བ་ཉིད་ཡང་ཡང་ལྡབ་ནས་འཆད་པ་ལྟར་སྣང་ཡང་བཤད་

བྱའི་གཞི་དང༌། ཇི་ལྟར་འཆད་པའི་ཚུལ་དང༌། དགོས་པ་མི་འདྲ་བ་དང༌། རྒྱས་བསྡུས་ལ་སོགས་

པའི་བྱེ་བྲག་གིས་ཟློས་པའི་ཉེས་པར་མི་འགྱུར་བ་ཞིབ་མོའ་ིབློས་གོང་དུ་བཤད་པའི་ཚུལ་ཉིད་

༡   ཞུས་པའི་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༢   ཚིགས་སུ་བཅད་པ་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༦༩།༡༤

༤   གིས་ དཔེ་པར། སྣར་པར།

༥   གསོལ་བ་འདེབས་པའི་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༡༦།༦

༧   གཉིས་ བོད་པར། དཔེ་པར།

༨   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༠༤།༡༥

ལས་ཤེས་པར་འགྱུར་ཏེ། འོག་མ་རྣམས་སུའང་དེ་བཞིན་ནོ།། གཞུང་ཇི་ལྟར་འཆད་པའང་ཕྱི་

ནང་གཞན་གསུམ་སྦྱར་བ་དང༌། སྒྲ་ཇི་བཞིན་པའི་དོན་དང༌། སྙིང་པོའ་ིདོན་ནི། དྲང་ངེས་གཉིས་

ཀྱི་སྒོ་ནས་འཆད་པ་སྐབས་སུ་གང་བབ་པའི་དབང་ལས་ཅི་རིགས་པར་བཤད་པར་བྱ་བ་ཡིན་

ལ༑ དྲང་ངེས་ཀྱི་བཤད་པ་བྱ་བར་རིགས་པའི་ཤེས་བྱེད་ཀྱང་དཔལ་ནཱ་རོ་པའི་འགྲེལ་ཆེན་ལས། 

“དཔལ་མཚན་ཡང་དག་པར་བརྗོད་པར་ཡང༌། སྦྱིན་བདག་ཆེན་པོ་གཙོ་བོ་སྟེ།། ཚུལ་ཁྲིམས་

ཆེན་པོ་འཆང་བའི་མཆོག །བཟོད་ཆེན་འཆང་བ་བརྟན་པ་པོ།། བརྩོན་འགྲུས་ཆེན་པོ་ཕ་རོལ་

གནོན༑༑ བསམ་གཏན་ཆེན་པོའ་ིཏིང་འཛིན་གནས།། ཤེས་རབ་ཆེན་པོའ་ིསྐུ་འཆང་བ།། ཞེས་

གསུངས་སོ།། འདིའི་ངེས་དོན་ནི། དཔལ་དང་པོའ་ིསངས་རྒྱས་སུ་ཡང༌། ནོར་རྣམས་སྤངས་

པ་སྦྱིན་པ་ཡིན་ཏེ་བུད་མེད་དང་ནི་འདུས་ཀྱང་སེམས་མི་འཛག་པ་ཚུལ་ཁྲིམས་སོ།།”1 ཞེས་

སོགས་དྲངས་ནས། སྦྱིན་བདག་ཆེན་པོ་གཙོ་བོ་སྟེ།། ཞེས་སོགས་དྲང་ངེས་ཀྱི་སྒོ་ནས་བཤད་

པར་གསུངས་པ་སོགས་ལས་ཤེས་སོ།། འདིར་སྨྲས་པ། ཡན་ལག་དྲུག་གི་སྐྱེད་ཚལ་ཉམས་

དགའ་བར།། རྣམ་ཀུན་ཕྱག་རྒྱ་མཛེས་མས་དུས་བཏབ་སྟེ།། ཉི་ཁྲི་ཆིག་སྟོང་དྲུག་བརྒྱ་རོལ་པ་

ལས༑༑ བཅུ་དྲུག་དགའ་བས་འཚོ་རྣམས་སྐལ་བ་བཟང༌།། མཚན་ཡང་དག་པར་བརྗོད་པའི་རྒྱ་

ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་བྱེད་པའི་ཉི་མ་ཆེན་པོ་ཞེས་བྱ་བ་

ལས་ལེའུ་དང་པོ་ཞུས་པའི་ལེའུ་རྣམ་པར་བཤད་པའོ།། །།

༈ རྒྱུད་གཅིག་བཞིན་དུ་ཐ་དད་ལྟར།། 

སྟོན་པའི་རོལ་མོ་སྣ་ཚོགས་མཁན།། 

རྡོ་རྗེ་ཅན་དང་འཇམ་པའི་དཔལ།། 

༡   བསྟན་འགྱུར་དཔེ་བསྡུར་མ། རྒྱུད། ག སློབ་དཔོན་སྙན་གྲགས་བཟང་པོ། ནཱ་རོ་པའི་ཀྱེ་རྡོར་འགྲེལ་ཆེན། ཤོག་གྲངས་ ༩༤༢།༡ ལས་འགྱུར་མི་

 འདྲ་སྟེ། “དཔལ་མཚན་ཡང་དག་པར་བརྗོད་པར་གསུངས་པ་ཡང༌། སྦྱིན་བདག་ཆེན་པོ་གཙོ་བོ་སྟེ།། ཚུལ་ཁྲིམས་ཆེན་པོ་འཆང་བའི་མཆོག །བཟོད་

ཆེན་འཆང་བ་བརྟན་པ་འོ།། བརྩོན་འགྲུས་ཆེན་པོ་ཕ་རོལ་གནོན།། བསམ་གཏན་ཆེན་པོ་ཏིང་འཛིན་གནས།། ཤེས་རབ་ཆེན་པོ་ལུས་འཆང་བ།། 

ཞེས་སོ།། འདིའི་ངེས་པའི་དོན་ནི་དཔལ་དང་པོའ་ིསངས་རྒྱས་སུ་གསུངས་པ་ཡང༌། ནོར་གཏོང་སྦྱིན་པ་ཡིན་དང་བུད་མེད་འགྲོགས་པ་ལས་ཀྱང་

འཕོ་བ་མེད་པའི་ཚུལ་ཁྲིམས་ཏེ།།” ཞེས་འབྱུང་ངོ༌།།

རྡོ་རྗེ་འཛིན་ལ་ཕྱག་འཚལ་ནས།། 

ཕྱོགས་ཀུན་གསེར་འོད་འགྲེམས་པ་བཞིན།། 

སྲིད་གསུམ་གློག་གིས་འགེབས་པ་བཞིན།། 

སྤྲིན་གྱི་དབྱངས་བཞིན་བཀའ་སྩལ་བའི།། 

སླར་གསུངས་དོན་དེ་བསྒྲག་པར་བྱ།། 

གཉིས་པ་ལན་གྱི་ལེའུ་བཤད་པ་ལ་ལྔ། སྟོན་པ་དང་སྐུའི་ཆོ་འཕྲུལ་ཕུན་སུམ་ཚོགས་པ་

དང༌༑ གསུང་གི་ཆོ་འཕྲུལ་ཕུན་སུམ་ཚོགས་པ། སྡུད་པ་པོ་ལ་ལེགས་སོ་ཇི་ལྟར་གནང་བའི་

ཚུལ༑ ཆོས་སྟོན་པར་ཞལ་གྱིས་བཞེས་ནས་མཉན་པར་གདམས་པ། སྡུད་པ་པོས་གུས་པས་ཉན་

པར་ཁས་བླངས་པའི་ཚུལ་ལོ།། 

དང་པོ་(སྟོན་པ་དང་སྐུའི་ཆོ་འཕྲུལ་ཕུན་སུམ་ཚོགས་པ་)ནི། དེ་ནས་བཅོམ་ལྡན་ཤཱཀྱ་ཐུབ།། ཅེས་

སོགས་ཤློཀ་གཉིས་ཏེ། སྒྲ་ཇི་བཞིན་པའི་དབང་དུ་བྱས་ནས་བཤད་ན། སྡུད་པ་པོས་གསོལ་བ་

བཏབ་པའི་རྗེས་དེ་ནས་བཅོམ་ལྡན་འདས་ནི་བཤད་ཟིན་ལ། རིགས་ཕུན་སུམ་ཚོགས་པ་ཤཱཀྱའི་

རིགས་སུ་འཁྲུངས་ཤིང་སྒོ་གསུམ་མི་མཐུན་པའི་ཕྱོགས་ལས་བསྡམས་པའི་ཐུབ་པ་ནི་ཉན་རང་

སོགས་ཡིན་ལ། དེ་ཐམས་ཅད་ཀྱི་དབང་པོ་ཡིན་པའམ་ཡང་ན་སྐུ་གསུང་ཐུགས་གཉིས་སུ་མེད་

པའི་ཡེ་ཤེས་ཀྱི་ངོ་བོར་རོ་མཉམ་པ་ལ་ཐུབ་པར་བྱས་ནས། དེ་ཉིད་ཀྱི་ཐུགས་ཀྱི་ཆོ་འཕྲུལ་དུ་

བཤད་པར་བྱ་སྟེ། དྲི་མེད་འོད་ལས། “ཐུབ་པ་1སྐུ་གསུང་ཐུགས་ཐུབ་པས་མཉམ་པ་ལ་གནས་

པ་ནི་2ཐུགས་ཀྱི་ཆོ་འཕྲུལ་ལོ།།”3 ཞེས་གསུངས་པ་ལྟར་རོ།། རྫོགས་པའི་སངས་རྒྱས་རྐང་

གཉིས་རྐང་མང་རྐང་མེད་དེ་འགྲོ་བ་ཐམས་ཅད་ཀྱི་སྐྱབས་སུ་གྱུར་པས་མཆོག་དམ་པ་ནི་སྟོན་

པ་ཕུན་སུམ་ཚོགས་པའོ།། དེས་འཁོར་གུས་པར་བྱ་བའི་ཕྱིར་སྐུའི་ཆོ་འཕྲུལ་ཇི་ལྟར་མཛད་ན། 

༡   པ་ནི་ སྡེ་པར། ཅོ་པར།

༢   གནས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༡༤།༡

ཟབ་མོའ་ིཆོས་སྟོན་པའི་རྟགས་སུ་སྟོན་པ་ཉིད་ཀྱི་ཞལ་ནས་ལྗགས་བཟང་བ་སྐྲ་མཚམས་སུ་

སླེབས་པས་རིང་ཞིང་ཞལ་གྱི་དཀྱིལ་འཁོར་ཁེབས་པའི་ཡངས་པ་བརྐྱངས་པར་མཛད་དེ། ཞལ་

གྱི་སྒོ་ལས་སྤྲོས་པའི་འོད་ཟེར་གྱིས་འཇིག་རྟེན་གསུམ་པོ་སྣང་བར་བྱེད་ཅིང་བདུད་བཞིའི་དགྲ་

རྣམས་འདུལ་བར་བྱེད་པ་དང༌། ལྷ་དང་མི་རྣམས་ཀྱི་རྒྱུད་ཀྱི་ངན་འགྲོའ་ིརྒྱུ་1དང་ངན་སོང་གསུམ་

རྣམས་ཀྱི་སྡུག་བསྔལ་སྦྱོང་བར་བྱེད་པའི་ཞལ་འཛུམ་པ་བསྟན་པ་ལ་སོགས་པ་མཛད་ནས་རྒྱུད་

འདི་གསུངས་པའོ།། སྙིང་པོའ་ིདོན་གྱི་དབང་དུ་བྱས་ན། བདུད་རྩིའི་ཐིགས་པ་གཉིས་སུ་འདི་

ལྟར་བཤད་དེ། དེ་ལྟར་གསོལ་བ་བཏབ་པའི་རྗེས་དེ་ནས་ཤཱཀྱ་ཐུབ་པ་ནི་རྣམ་པར་སྣང་མཛད་

རྡོ་རྗེ་འཆང་ཆེན་པོ་ཡིན་ལ། དོན་འདི་ཡང་རིགིཨརལིའི་རྒྱུད་ལས། “རྒྱལ་པོ་ཆེན་པོ་ཟས་

གཙང་མ།། ཨརལིར་ནི་ཡང་དག་བཤད།། དེར་ནི་རི་གི་སྒྱུ་མ་ཆེ།། འགྲོ་བ་ཤེས་རབ་ཐབས་

བདག་ཉིད།།2 དོན་གྲུབ་ཡང་ནི་རྡོ་རྗེ་སེམས།། མཆོག་ཏུ་དགའ་བ་བདེ་བ་ཆེ།།”3 ཞེས་གསུངས་

པ་ལྟར། ངེས་དོན་གྱི་རྡོ་རྗེ་སེམས་དཔའ་མཆོག་ཏུ་དགའ་བའི་མི་འགྱུར་བའི་བདེ་བ་ཆེན་པོའ་ི

རང་བཞིན་ནོ།། བཅོམ་ལྡན་འདས་ནི་མི་འགྱུར་བའི་བདེ་ཆེན་གང་ལ་བརྟེན་ནས་འདྲེན་པའི་རྟེན་

ཕྱག་རྒྱ་ཆེན་མོ་ཡིན་ལ། དེ་ལ་བརྟེན་ནས་དྲངས་པའི་བདེ་བ་ཆེན་པོའ་ིཡེ་ཤེས་ཀྱིས་བདུད་བཞི་

དང་ཉོན་མོངས་པ་བག་ཆགས་དང་བཅས་པ་འཇོམས་པས་བཅོམ་ལྡན་འདས་ཏེ། དཔལ་ཀྱེ་རྡོ་

རྗེ་ལས། “ཉོན་མོངས་ལ་སོགས་བདུད་བཅོམ་ཕྱིར།། འཇོམས་པས་བཅོམ་ལྡན་འདས་ཞེས་4བྱ།།5 

ཤེས་རབ་ཀྱིས་བཅོམ་ཉོན་མོངས་ཏེ།། དེ་ཕྱིར་བཅོམ་ལྡན་ཤེས་རབ་བརྗོད།།”6 ཅེས་སོ།། རྫོགས་

༡   རྒྱུད་ བོད་པར།

༢   འགྲོ་བ་ཤེས་རབ་ཐབས་བདག་ཉིད།། བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༣   སྡེ་དགེ་བཀའ་འགྱུར། རྒྱུད། ང༌། རིགིཨཱརལིའི་རྒྱུད་ཀྱི་རྒྱལ་པོ། ཤོག་གྲངས་ ༡༧༩བ༦ ལས་འགྱུར་ཅུང་ཟད་མི་འདྲ་སྟེ། “རྒྱལ་པོ་ཆེན་པོ་ཟས་

 གཙང་འདི།། ཨཱརལིས་ནི་ཡང་དག་ཕྱེ།། དེ་ལ་རིགི་སྒྱུ་མ་ཆེ།། འགྲོ་བ་ཐམས་ཅད་ཤེས་རབ་དག །དོན་གྲུབ་རྡོ་རྗེ་སེམས་དཔའ་སྟེ།།་་་་་་་་་་” 

ཞེས་འབྱུང་ངོ༌།།

༤   ཤེས་ བོད་པར། ཤེས་པར། དཔེ་པར། རྒྱ་གར་པར་མ།

༥   སྡེ་དགེ་བཀའ་འགྱུར། རྒྱུད། ང༌། ཀྱེ་རྡོར་མཁའ་འགྲོ། ཤོག་གྲངས་ ༦བ༢ ལས་ཚིགས་བཅད་ཕྱེད་འདི་ལྟར་བྱུང་སྟེ། “ཡང་ན་ཉོན་མོངས་ལ་

 སོགས་བདུད།། བཅོམ་ཕྱིར་བཅོམ་ལྡན་འདས་ཞེས་བརྗོད།།” ཞེས་སོ།།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༡༦།༡༣

པ་ནི་གཙུག་ཏོར་དུ་བྱང་ཆུབ་ཀྱི་སེམས་རྫོགས་ཤིང་བརྟན་པར་བྱས་པ་དང༌། འཁོར་ལོ་དྲུག་ཏུ་

ཡེ་ཤེས་ཀྱི་སྐུ་རྟོགས་པས་སངས་རྒྱས་སོ།། རྐང་གཉིས་མཆོག་ལ་འགྲེལ་པ་གཉིས་ཀར་བཤད་

ཚུལ་གཉིས་གཉིས་མཛད་པའི་དང་པོ་ནི། ཀུན་རྫོབ་དང་དོན་དམ་པའི་ཤེས་བྱ་རྟོགས་པའི་ཡེ་

ཤེས་གཉིས་རྐང་པ་གཉིས་ཡིན་ལ་དེ་མཐར་ཕྱིན་པ་ནི་མཆོག་གོ། དེ་གཉིས་ཇི་ལྟ་བུ་ཡིན་པ་

ཡང་དཔལ་ནཱ་རོ་པའི་དབང་མདོར་བསྟན་གྱི་འགྲེལ་པ་ལས། “འདིར་འདས་པ་དང་མ་འོངས་

པའི་ཤེས་བྱ་སྟོང་པ་དེ་མཐོང་བའི་དངོས་པོ་སྟོང་པ་ཉིད་ནི་ཟབ་པ་དང་རྒྱ་ཆེ་བའོ།། འདས་པ་

དང་མ་འོངས་པའི་ངོ་བོ་ཉིད་མེད་པ་ནི་ཟབ་པའོ།། འདས་པ་དང་མ་འོངས་པ་མཐོང་བ་ལས་རྒྱ་

ཆེ་བའོ།།”1 ཞེས་འདས་པ་དང་མ་འོངས་པའི་ཤེས་བྱ་སྣ་ཚོགས་པའི་རྣམ་པ་མཐོང་བའི་སྟོང་

གཟུགས་ནི་རྒྱ་ཆེ་བའི་སྟོང་ཉིད་དང༌། དེ་ལྟར་མཐོང་བའི་སྟོང་གཟུགས་ཀྱི་ངོ་བོ་ཉིད་མེད་པ་ཟབ་

པའི་སྟོང་ཉིད་དུ་བཤད་དེ། ཟབ་པ་དང་རྒྱ་ཆེ་བ་གཉིས་སུ་ཕྱེ་བའི་རྒྱ་ཆེ་བ་ནི་ཀུན་རྫོབ་དང༌། 

ཟབ་མོ་དོན་དམ་པ་ཡིན་པས་སྟོང་གཟུགས་རྒྱ་ཆེ་བ་ནི་ཀུན་རྫོབ་དང༌། སྟོང་གཟུགས་རང་བཞིན་

གྱིས་སྟོང་པ་ཟབ་པ་དོན་དམ་པ་ཡིན་པས་དེ་གཉིས་རྟོགས་པའི་ཡེ་ཤེས་སོ།། བཤད་ཚུལ་

གཉིས་པ་ནི། རྐང་པ་གཉིས་ཀྱི་གཅིག་ནི་ཁམས་དཀར་པོ་རྡོ་རྗེ་ནོར་བུ་ནས་གཙུག་ཏོར་གྱི་བར་

དུ་དྲངས་ཏེ་བརྟན་པར་བྱས་པ་དང༌། ཅིག་ཤོས་ནི་དམར་པོ་གཙུག་ཏོར་ནས་ནོར་བུའི་རྩེའི་བར་

དུ་མར་དྲངས་ཤིང་བརྟན་པར་བྱས་པ་ལས་མི་འགྱུར་བའི་བདེ་བའི་སྐད་ཅིག་མ་རྫོགས་པ་ནི་

མཆོག་གི་དོན་ཏེ། དུས་འཁོར་འགྲེལ་ཆེན་ལས། “ཞབས་གཅིག་རྡོ་རྗེ་ནོར་བུར་རྡུལ་དང་ཉི་མ་

དང༌༑༑ སྤྱི་གཙུག་ཁུ་བ་རི་བོང་ཅན་ནི་གཉིས་པ་འོ།། རྟག་ཏུ་བཀོད་པ་མི་ཆོད་མི་ཕྱེད་འདོད་

བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༥༦༤།༢ ལས་འགྱུར་ཅུང་ཟད་མི་འདྲ་སྟེ། “ཀྱེའི་རྡོ་

རྗེར་ཡང༌། འཇོམས་བྱེད་བྷ་ག་ཞེས་གྲགས་ཏེ།། ཉོན་མོངས་བདུད་སོགས་འཇོམས་པའི་ཕྱིར།། ཉོན་མོངས་གསོད་པ་ཤེས་རབ་སྟེ།། དེའི་ཕྱིར་

ཤེས་རབ་བྷ་གར་བརྗོད།།” ཞེས་འབྱུང་ངོ༌།།

༡   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༥༦༨།༦ ལས་འགྱུར་མི་འདྲ་སྟེ། “འདིར་འདས་པ་

 དང་མ་འོངས་པའི་ཤེས་བྱ་ནི་སྟོང་པའོ།། དེའི་དངོས་པོ་མཐོང་བ་ནི་སྟོང་པ་ཉིད་དེ་ཟབ་པ་དང་རྒྱ་ཆེ་བའོ།། འདས་པ་དང་མ་འོངས་པ་མེད་པའི་

ཕྱིར་ཟབ་པའོ། འདས་པ་དང་མ་འོངས་པ་མཐོང་བའི་ཕྱིར་རྒྱ་ཆེ་བའོ།།” ཞེས་འབྱུང་ངོ༌།།

བདག་པོ།། འཇིག་རྟེན་གསུམ་གྱིས་མཆོད་ལ་སྤྱི་བོས་ཕྱག་འཚལ་ནས།།”1 ཞེས་གསུངས་པ་

ལྟར་རོ།། ཉིད་ཀྱི་ཞལ་སྣ་ཚོགས་པའི་གཟུགས་ལ་ལྗགས་ཡེ་ཤེས་ཀྱི་རྩ་ལ་ཨཝདྷཱུཏཱི་དང༌། དེ་

འཇིག་རྟེན་ཀུན་ཏུ་ཁྱབ་པའི་ཡེ་ཤེས་སྐྱེ་བའི་གནས་སུ་གྱུར་པས་བཟང་བའི་ཡས་སྣར་སོར་སྡུད་

ཀྱི་དམིགས་པ་གཏད་ནས་བསྒོམས་པ་ལས་ཉིན་མཚན་གྱི་རྟགས་རྣམས་ལེགས་པར་རྫོགས་

པའི་མཐར། རེ་ཁཱ་ནག་པོ་སྐྲའི་རྩེ་མོའ་ིཁྱོན་ཙམ་པའི་དབུས་སུ་རྡོ་རྗེ་སེམས་དཔའི་ལོངས་སྤྱོད་

རྫོགས་པའི་སྐུ་འོད་ཟེར་ཁ་དོག་ལྔ་འཕྲོ་བ་མཐོང་བར་འགྱུར་ཏེ། དང་པོའ་ིསངས་རྒྱས་ལས། “དུ་

བ་སྨིག་རྒྱུ་མེ་ཁྱེར་དང༌།། སྒྲོན་མ་འབར་བ་ཟླ་ཉི་མ།། མུན་པ་ཅན་དུས་ཐིག་ལེ་ཆེ།། སྣ་ཚོགས་

གཟུགས་ཅན་འོད་གསལ་བ།།”2 ཞེས་དང༌། ཕྱག་རྡོར་སྟོད་འགྲེལ་ལས། “ནང་དུ་སྟོང་པ་ཉིད་

ལ་དམིགས་པས་སྟོང་པ་ལ་མ་བརྟགས་པའི་དངོས་པོ་ཐམས་ཅད་མཐོང་བ་ནི་པྲ་ཕབ་པའི་མེ་

ལོང་ལ་གཞོན་ནུ་མས་མཐོང་3བ་ལྟར་ཁམས་གསུམ་པའི་སངས་རྒྱས་ཀྱི་གཟུགས་བརྙན་མཐོང་

བ་ལས་སོ་སོར་སྡུད་པའི་ཡན་ལག་ཏུ་བརྗོད་དོ།།”4 ཞེས་སྤྲིན་མེད་པའི་ནམ་མཁའ་ལྟ་བུའི་སྟོང་

སང་གི་ཡུལ་སྣང་ཅན། གཉུག་མ་འོད་གསལ་གྱི་སེམས་དེའི་བདག་ཉིད། རྡུལ་ཕྲ་རབ་ཀྱི་རྫས་

དང་བྲལ་བ། བློས་གསར་དུ་བཅོས་པ་མིན་པར་དུ་བ་ལ་སོགས་པའི་སྟོང་གཟུགས་རྣམས་རང་

ཤགས་ཀྱིས་འཆར་བར་གསུངས་སོ།། དེས་ན་ཇི་སྐད་བཤད་པ་བཞིན་དུ་སོར་སྡུད་སྒོམ་པའི་

ཚེ་དྷཱུཏཱིའི་ཡར་སྣའི་སྦུབས་སྟོང་གི་ནམ་མཁའ་ལ་དམིགས་པ་གཏད་ནས་བསྒོམ་པ་ཡིན་གྱི། 

བོད་གང་དག་ཕྱི་རོལ་གྱི་ནམ་མཁའ་ལ་སེམས་མི་རྟོག་པར་འཇོག་པར་འདོད་པ་ནི་དོན་མིན་ཏེ། 

སོར་སྡུད་ཀྱི་སྐབས་སུ་དྷཱུཏཱིའི་ཡས་སྣར་དམིགས་པ་གཏད་ནས་སྒོམ་དགོས་པ་དང༌། དེ་ལྟར་

༡   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༥༧།༡ ལས་འགྱུར་ཅུང་ཟད་མི་འདྲ་

 སྟེ༑ “ཞབས་གཅིག་རྡོ་རྗེ་ནོར་བུར་རྡུལ་དང་ཉི་མ་དང༌།། གཉིས་པ་གཙུག་ཏོར་ཁུ་བ་རི་བོང་ཅན་ལ་ནི།། རྟག་ཏུ་མི་ཆོད་དབྱེར་མེད་འདོད་པར་

བཀོད་གྱུར་པ།། འཇིག་རྟེན་གསུམ་གྱིས་མཆོད་པའི་གཙོ་ལ་སྤྱི་བོས་འདུད།།” ཅེས་འབྱུང་ངོ༌།།

༢   སྡེ་དགེ་བཀའ་འགྱུར། རྒྱུད། ཀ དབང་མདོར་བསྟན། ཤོག་གྲངས་ ༡༥ན༢ ལས་འགྱུར་ཅུང་ཟད་མི་འདྲ་སྟེ། “དུ་བ་སྨིག་རྒྱུ་མཁའ་སྣང་དང༌།། 

 སྒྲོན་མ་འབར་བ་ཟླ་ཉི་མ།། མུན་ཅན་ཆ་དང་ཐིག་ལེ་ཆེ།། སྣ་ཚོགས་གཟུགས་བརྙན་འོད་གསལ་བ།།” ཞེས་འབྱུང་ངོ༌།།

༣   མའི་མཐོང་ རྒྱ་གར་པར་མ། ཤེས་པར། བོད་པར། (བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་། སེར་གཙུག་ནས་བསྐྲུན་

 པའི་དེབ་གཟུགས་གཉིས་སུ་‘གཞོན་ནུ་མས་གཟུགས་མཐོང་’ཞེས་གསལ།

༤   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༩།༡༦

བསྒོམས་པས་རླུང་བཅུ་ཨཝདྷཱུཏཱིར་ཆུད་དེ་དུ་སོགས་ཀྱི་རྟགས་རྣམས་འཆར་བར་གསུངས་པའི་

ཕྱིར༑ རྟགས་དང་པོ་གྲུབ་སྟེ། རི་གི་ཨ་ར་ལིའི་རྒྱུད་ལས། “མིག་ནི་མ་ཕྱེ་མ་བཙུམ་པར།། སྨིན་

མའི་དབུས་སུ་བསམས་བྱས་ན།། མུན་པ་མི་ཟད་པ་ཡི་གཟུགས།། དང་པོར་རྣལ་འབྱོར་པས་

མཐོང་འགྱུར།།”1 ཞེས་དང༌། དུས་འཁོར་རྩ་རྒྱུད་སྒྲུབ་ལེའི་བརྒྱད་ཅུ་པའི་འགྲེལ་ཆེན་དུ་དྲངས་པ་

ལས་ཀྱང༌། “སོ་སོར་སྡུད་པ་2ཕྱག་རྒྱ་ཆེ།། ནམ་མཁའ་སྟོང་པའི་མཚན་ཉིད་དོ།། སྣ་དེ་ཡི་ནི་

ཕྱོགས་སུ་ཡང༌།། གང་ཞིག་ཁོ་ནར་ཡིད་བཀོད་པ།།3 མཚན་མའི་མཐར་4ནི་རེ་ཁཱ་གང༌།། དེ་ལ་

སྣ་ཚོགས་རྒྱུ་མི་རྒྱུ།། མ་ལུས་བསྒོམ་པར་བྱ་5དེ་ལ།།”6 ཞེས་གསུངས་ཤིང༌། སྣ་དེ་ཇི་ལྟ་བུ་ཡིན་

པ་ཡང༌། དེ་ཉིད་ལས། “དུང་ཅན་མ་7ནི་8ཕྱག་རྒྱ་ཆེ།། དེ་ནི་གཏུམ་མོར་རབ་ཏུ་བརྗོད།། ལྟེ་བའི་

སྟེང་དུ་གཡུང་མོ་9གང༌།། ཨཝདྷཱུཏཱི་མི་ཡི་སྣ།།”10 ཞེས་དྷཱུཏཱི་ལ་སྐབས་འདིར་སྣའི་མིང་གིས་བསྙད་

པའི་ཕྱིར་རོ།། རྩ་བའི་རྟགས་ཕྱི་མ་གྲུབ་སྟེ། རྩ་རྒྱུད་མཆོག་མི་འགྱུར་གྱི་མདོར་བསྡུས་སུ་དྲངས་

པ་ལས། “དུ་བ་ལ་སོགས་རྣམས་བསྒོམས་ཤིང༌།། སེམས་ནི་གཡོ་བ་མེད་བྱ་སྟེ།། དབུ་མ་སྦྱང་

བར་བྱས་ནས་སུ།།”11 ཞེས་སོར་སྡུད་དབུ་མ་སྦྱོང་བྱེད་དུ་གསུངས་པའི་ཕྱིར་དང༌། ཡེ་ལེའི་བརྒྱ་

༡   སྡེ་དགེ་བཀའ་འགྱུར། རྒྱུད། ང༌། རི་གི་ཨཱ་ར་ལིའི་རྒྱུད་ཀྱི་རྒྱལ་པོ། ཤོག་གྲངས་ ༡༧༨བ༣ ལས་འགྱུར་ཅུང་ཟད་མི་འདྲ་སྟེ། “མིག་དག་སྟེང་དུ་

བཟློག་ནས་ནི།། སྨིན་མའི་དབུས་སུ་སེམས་བྱས་ན།། མི་ཟད་མུན་པའི་གཟུགས་སུ་ནི།། སྒྲུབ་པོས་དང་པོ་མཐོང་བར་འགྱུར།།” ཞེས་འབྱུང་ངོ༌།།

༢   སྡུད་ལ་ པེ་པར། སྣར་པར།

༣   གང་ཕྱིར་ཁོ་ནར་ཡིད་དག་ནི།། བཀོད་པ་དེ་ཡི་ཕྱོགས་སུ་སྣ།། པེ་པར། སྣར་པར།

༤   མཐའ་ པེ་པར། སྣར་པར།

༥   སྒོམ་པར་བྱེད་ བོད་པར། ཤེས་པར། དཔེ་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༢༩།༡༠

༧   ཅན་ལ་ བོད་པར། ཤེས་པར། དཔེ་པར། རྒྱ་གར་པར་མ།

༨   མ་འདི་ སྡེ་པར། ཅོ་པར།

༩   གོ་ལ་མོ། པེ་པར། སྣར་པར།

༡༠   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༢༩།༥

༡༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༣༠༠།༧ ལས་འགྱུར་མི་འདྲ་སྟེ། 

 “དུ་བ་ལ་སོགས་བསྒོམ་བྱས་ཤིང༌།། སེམས་ནི་གཡོ་བ་མེད་བྱས་ཏེ།། དབུ་མ་སྦྱང་བ་བྱས་ནས་ནི།། མཆོག་ཏུ་མི་འགྱུར་བསྒོམ་པར་བྱ།།” 

ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༠༢།༡ ལས་བྱུང་ཡང་འགྱུར་མི་འདྲ་སྟེ། “དུ་བ་ལ་

སོགས་བསྒོམ་པ་ཉིད།། སེམས་ནི་མི་གཡོ་བ་རུ་བྱས།། དབུ་མ་དག་པར་བྱས་ནས་ནི།། མཆོག་ཏུ་མི་འགྱུར་བདེ་བ་བསྒོམ།།” ཞེས་འབྱུང་ངོ༌།།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།180

ཉེར་གཅིག་པའི་འགྲེལ་ཆེན་ལས། “ད་ནི་དབུ་མར་སྲོག་ཅེས་པ་1ལ་སོགས་པས་2རྣལ་འབྱོར་ཉེ་

བར་བསྡུ་བ་གསུངས་ཏེ། འདིར་དང་པོར་རྣལ་འབྱོར་པས་དབུ་མར་སྲོག་ནི་རབ་ཏུ་གཞུག་པར་

བྱ་སྟེ་གང་གིས་མཚན་མ་མཐོང་བར་འགྱུར་བ་ཨཝདྷཱུཏཱིར་རོ།།”3 ཞེས་སོར་སྡུད་ཀྱི་སྐབས་སུ་

སྲོག་དབུ་མར་བཅུག་པ་ལས་མཚན་མ་རྣམས་མཐོང་བར་གསུངས་པ་དང༌། དཔལ་རི་ཁྲོད་པའི་

ཞབས་ཀྱིས་ཀྱང༌། མི་གཡོ་བ་ནི་སུམ་ལྡན་གྱིས།། རླུང་བཅུ་དབུ་མར་ཆུད་པ་ལས།། ཕྱི་ནང་

རྟོག་འགགས་རྟགས་འབྱུང་བ།། སོ་སོར་གཅོད་པའི་ཡན་ལག་གོ། ཞེས་གསུངས་པའི་ཕྱིར་རོ།། 

ལས་དང་པོ་པས་དྷཱུཏཱིར་དམིགས་པ་མ་གཏད་པར་བྱེད་བཅིངས་དང་བཅས་ཏེ་མདུན་གྱི་ནམ་

མཁའ་ལ་སེམས་བཟུང་བས་རླུང་དབུ་མར་ཚུད་དེ་ཉིན་མཚན་གྱི་རྟགས་འབྱུང་བར་འདོད་པ་

ཁྱེད་ཅག་གི་ལྟར་ན། བྱེད་བཅིངས་དང་བཅས་པའི་ཐུན་མོང་བའི་ཞི་གནས་ཀྱི་དམིགས་པ་

བསྒོམས་པས་ཀྱང་སྲོག་དབུ་མར་ཚུད་པའི་རྟོགས་པ་ཅིའི་ཕྱིར་མི་འདྲེན་ཞེས་ཀྱང་བརྗོད་པར་

བྱའོ༑༑ དཀྱུས་མ་ཉིད་བཤད་པར་བྱ་སྟེ། རྣམ་རྟོག་གཡོ་བྱེད་ཀྱི་རླུང་དབུ་མར་ཞུགས་པའི་དབང་

ལས་གཟུང་འཛིན་གྱི་རྣམ་རྟོག་ལས་རིང་ཞིང་རྟགས་བཅུ་ཐོབ་པས་བློ་ཡངས་པ་ཉིན་མཚན་གྱི་

རྣལ་འབྱོར་གྱིས་རབ་ཏུ་བརྐྱང་བར་མཛད་དེ། འཁོར་ལོ་སྡོམ་པ་ལས། “གང་ཚེ་གོམས་པ་

བརྟན་གྱུར་པ།། གསལ་སྣང་དངོས་སུ་མཐོང་བར་འགྱུར།། ལྕེ་རྩེར་ཕྱིན་4པའི་སྦྱོར་བ་ཡིས།། ཇི་

སྲིད་འདོད་པ་དེ་སྲིད་དུ།། ལྕེ་འཕེལ་བར་ནི་འགྱུར་བ་ཡིས།། དེ་ཚེ་ཁམས་གསུམ་པོ་ཡང་

བལྟ༑༑5”6 ཞེས་གསུངས་པ་ལྟར་རོ།། འཇིག་རྟེན་གསུམ་སྟེ་ལུས་ངག་ཡིད་གསུམ་དང༌། སྣང་

བར་བྱེད་པ་ནི་སྟེང་གི་རྩ་ཆེན་གསུམ་ཡིན་ལ།། རོ་རྐྱང་གི་རྒྱུ་བ་དྷཱུཏཱིར་འགོག་པ་ནི་སྣང་བར་

༡   ད་ནི་སྲོག་དབུ་མར་ཞེས་པ་ བོད་པར། ཤེས་པར། དཔེ་པར། རྒྱ་གར་པར་མ།

༢   པ་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ད། འགྲེལ་ཆེན་དྲི་མེད་འོད། ཤོག་གྲངས་ ༡༡༩༡།༡༢

༤   བྱིན་ བོད་པར། ཤེས་པར། དཔེ་པར། རྒྱ་གར་པར་མ།

༥   པོ་ཡང་དག ། བོད་པར། ཤེས་པར། དཔེ་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༠།༩

བྱེད་པའི་དོན་ཏེ། འཇིག་རྟེན་གསུམ་པོ་སྣང་བྱེད་ཅིང༌།། ཞེས་པའི་དོན་སློབ་དཔོན་ཉི་མ་དཔལ་

གྱིས༑ “འཇིག་རྟེན་གསུམ་པོ་སྣང་བྱེད་ཅིང༌།། སྣང་བ་དང་སྣང་བ་མཆེད་པ་དང་སྣང་བ་ཐོབ་པ་

སྣང་བ་མེད་པ་ཉིད་ཀྱིས་1སྣང་བ་བྱེད་པའི་མཚན་ཉིད་དོ།།2”3 ཞེས་འཆད་པ་ནི་འཐད་པར་མ་

མཐོང་སྟེ་སྣང་མཆེད་ཐོབ་གསུམ་སོགས་ཀྱི་ཐ་སྙད་སེམས་འགྲེལ་སྐོར་གསུམ་གང་ལས་ཀྱང་

མ་གསུངས་པའི་ཕྱིར་རོ།། བདུད་བཞི་ནི་ཉོན་མོངས་པ་དང༌། ཕུང་པོ་དང༌། འཆི་བདག་དང༌། 

ལྷའི་བུའི་བདུད་རྣམས་ཡིན་ལ། དགྲ་དེ་རྣམས་འདུལ་བར་བྱེད་པ་ནི་ཐིག་ལེ་འཕོ་མེད་དུ་

བཅིངས་པའི་བདེ་བ་ཆེན་པོའ་ིཡེ་ཤེས་ཀྱིས་ལས་རླུང་གི་རྒྱུ་བ་འགོག་ཅིང༌། ཁམས་སོགས་

སྒྲིབ་བྲལ་དུ་བྱེད་པའི་ཚུལ་གྱིས་འདུལ་བ་ཡིན་ལ། དོན་འདི་ཉིད་ཀྱང་རྡོ་རྗེ་སྙིང་འགྲེལ་ལས། 

“འཁོར་བ་པའི་གནས་སྐབས་རྣམ་པ་4བཞི་ནི་བདུད་ཡིན་ལ། བདུད་བཞི་པོ་དེ་དག་གི་5སྤྲུལ་

པར་ཕུང་པོའ་ིབདུད་དང༌། སྙིང་གར་འཆི་བདག་དང༌། མགྲིན་པར་ཉོན་མོངས་པ་དང༌། སྤྱི་བོར་

ལྷའི་བུའི་བདུད་དེ་ཟླ་བ་ཆ་དྲུག་པ་ལས་ནི་ཆ་བཞི་བཞི་གསོད་ལ། སྲོག་6ཉི་ཁྲི་ཆིག་སྟོང་དྲུག་

བརྒྱའི་ནང་ནས་སྲོག་ལྔ་སྟོང་བཞི་བརྒྱ་བསད་པས་ཁྲག་འཐུངས་པ་ཡིན་ཞིང༌། དངོས་དང་

དངོས་མིན་ཡིན་7གྱི་རྣམ་རྟོག་བཅོམ་པ་ཡང་ཡིན་ནོ།།”8 ཞེས་འཁོར་བའི་གནས་སྐབས་རིགས་

བཞིའི་ཐིག་ལེའི་སྟེང་གི་སྒྲིབ་པ་རྣམ་པ་བཞི་བདུད་དང༌། དེ་རྣམས་མི་འགྱུར་བའི་བདེ་བ་ཉི་ཁྲི་

ཆིག་སྟོང་དྲུག་བརྒྱ་ལས་ལྔ་སྟོང་བཞི་བརྒྱ་བཞི་བརྒྱ་རྫོགས་པ་ལས་རིམ་པས་བཅོམ་ནས་མི་

འགྱུར་བའི་བདེ་བའི་སྐད་ཅིག་མ་རྣམས་རྫོགས་ཏེ། ཆ་བཅུ་དྲུག་པའི་གནས་སྐབས་འབའ་ཞིག་

ལ་གནས་པ་ཐོབ་པ་ན། ལྟེ་བ་ལ་སོགས་པའི་གནས་སྐབས་ཀྱི་ཐིག་ལེ་བཞི་ག་སྒྲིབ་བྲལ་དུ་བྱས་

༡   སྣང་བ་མེད་པ་ཉིད་ཀྱིས་ སྡེ་དང་ཅོའ་ིནང་མི་གསལ།

༢   མཚན་ཉིད་དེ། བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༡༧།༡༥

༤   པ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༥   དེ་དག་ནི་ བོད་པར། ཤེས་པར། དཔེ་པར། རྒྱ་གར་པར་མ།

༦   སྲོག་གི་ བོད་པར། ཤེས་པར། དཔེ་པར། རྒྱ་གར་པར་མ།

༧   ཡིན་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༨   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༩༢༩།༩

པ་དང༌། ལས་རླུང་གི་རྒྱུ་བ་མཐའ་དག་བཅོམ་པ་དང༌། བདུད་བཞི་མ་ལུས་པར་བཅོམ་པ་དང༌། 

བདེན་འཛིན་གྱི་རྣམ་རྟོག་བག་ཆགས་དང་བཅས་པ་དྲུངས་ཕྱུང་བ་དང༌། སྐུ་བཞི་མངོན་དུ་བྱས་

པར་འཇོག་པའི་དོན་ཏོ།། སེམས་ཅན་རྣམས་ཀྱི་འོག་གི་ལམ་གསུམ་ནི་ངན་སོང་གསུམ་ཞེས་

བྱ་སྟེ། དེ་ནས་ཁུ་བ་ཕྱིར་འཕོས་པ་ལ་འཛག་བདེ་ལ་སྲེད་པའི་ཉོན་མོངས་རྒྱས་པས་འཁོར་བ་

དང་ངན་སོང་དུ་ལྟུང་བར་བྱེད་པའི་ཕྱིར་རོ།། ཁམས་འཛག་མེད་དུ་བཅིངས་པ་ལས་ལྷན་སྐྱེས་

ཀྱི་ཡེ་ཤེས་བསྐྱེད་པས་དེ་སྦྱོང་བར་བྱེད་པ་དང༌། འཛུམ་བསྟན་ནས་ཞེས་པ་ནི་དགའ་བ་བཞིའི་

ཡེ་ཤེས་སོ།། དེ་དག་ཀྱང་གྲུབ་ཆེན་དཔེ་མེད་གསུངས་པའི་དགོངས་པ་ཇི་ལྟ་བ་བཞིན་བཤད་

པའོ༑༑ 

 གཉིས་པ་(གསུང་གི་ཆོ་འཕྲུལ་ཕུན་སུམ་ཚོགས་པ་)ནི། སྒྲ་ཇི་བཞིན་པར་བཤད་ན། ཚངས་པའི་

གསུང་ཞེས་པ་འཇིག་རྟེན་གྱི་ལྷ་ཚངས་པ་གདོང་བཞི་ནས་རིག་བྱེད་བརྗོད་པའི་སྒྲ་མ་ཡིན་

གྱིས༑1 དེ་བཞིན་གཤེགས་པའི་རྣམ་པ་ཐམས་ཅད་པའི་གསུང་ནི་རང་རང་གི་སྐད་དུ་གོ་བས་

སྙན་པ་ཡིས་འདོད་པ་དང་གཟུགས་དང་གཟུགས་མེད་ཀྱི་འཇིག་རྟེན་གསུམ་པོ་ཀུན་གསུང་

གཅིག་གིས་བཀང་སྟེ་རང་རང་གི་སྐད་དུ་གོ་བ་ནི་གསུང་གི་ཆོ་འཕྲུལ་ལོ།། སྙིང་པོའ་ིདོན་བཤད་

ན༑ ཚངས་པ་ནི་དབུ་མའི་ལམ་དང༌། གསུང་ནི་སྟེང་དུ་རྒྱུ་བའི་རླུང་ཡིན་ལ། སྙན་པ་ནི་བདེ་བ་

བསྐྱེད་པའི་རླུང་གི་སིལ་སྒྲ་འབྱུང་བ་དང༌། འཇིག་རྟེན་གསུམ་སྒོ་གསུམ་བཀང་བ་ནི་དགའ་བ་

བཅུ་དྲུག་གིས་ཁྱབ་པའོ།། སློབ་དཔོན་ཉི་མ་དཔལ་འཛུམ་པའི་དོན་ནི་གཏུམ་མོའ་ིའོད་འབར་བ་

དང༌༑ ཚངས་པ་རང་བྱུང་གཞོམ་དུ་མེད་པའི་གསུང་དང༌། སྙན་པ་བདེ་བ་ཆེན་པོའ་ིབདག་ཉིད་

ཀྱིས་འཇིག་རྟེན་གསུམ་བཀང་བ་སྟེ་ལུས་ངག་ཡིད་གསུམ་ཁྱབ་པའི་དོན་ཡིན་པར་འཆད་དོ།། 

 གསུམ་པ་(སྡུད་པ་པོ་ལ་ལེགས་སོ་ཇི་ལྟར་གནང་བའི་ཚུལ་)ནི། སྒྲ་ཇི་བཞིན་པར་བཤད་ན། ངེས་

དོན་དང་དྲང་དོན་གྱི་རྡོ་རྗེ་འཛིན་པའི་ལག་ན་རྡོ་རྗེ་བདུད་དང་ཉོན་མོངས་པ་ཐམས་ཅད་བཅོམ་

༡   གྱི༑ དཔེ་པར།

པས་སྟོབས་པོ་ཆེ། རྒྱུད་ཐམས་ཅད་ཀྱི་སྡུད་པ་པོར་གྱུར་པས་གསང་བའི་དབང་པོ་ལ་ནི་དེ་

བཞིན་གཤེགས་པས་སླར་ལན་གསུངས་པ་ནི། ཀུན་སློང་བརྩེ་བ་སྙིང་རྗེ་ཆེན་པོ་དང་ལྡན་པར་

གྱུར་པས་དགོས་པ་འགྲོ་བ་ལ་ཕན་པའི་དོན་འབའ་ཞིག་ཏུ་ཡེ་ཤེས་ལུས་ཅན་འཇམ་དཔལ་གྱི་

མིང་ཡེ་ཤེས་ཀྱི་སྐུ་བརྗོད་པས་དོན་ཁོང་དུ་ཆུད་པར་གྱུར་པས་དོན་ཆེ་བ། སྤངས་པ་ཕུན་སུམ་

ཚོགས་པ་འདྲེན་པས་དག་པར་བྱེད་ཅིང༌། རྟོགས་པ་ཕུན་ཚོགས་འདྲེན་པས་སྡིག་པ་སེལ་བ་ང་

ལས་ཉན་པར་བརྩོན་པ་ནི་ལེགས་སོ་ཞེས་སྦྱིན་1པ་དང༌། དཔལ་ལྡན་རྡོ་རྗེ་འཆང་ཞེས་བོས་ནས། 

ལག་ན་རྡོ་རྗེ་ཁྱོད་རང་དོན་མཐར་ཕྱིན་ཀྱང་གཞན་གྱི་དོན་དུ་བརྩོན་པ་ལེགས་སོ་ཞེས་ལེགས་

སོ་གཉིས་པ་སྩལ་བས་ཏེ་དྲི་མེད་འོད་ཇི་ལྟ་བ་བཞིན་བཤད་དོ།། སྙིང་པོའ་ིདོན་ནི། ལག་ན་རྡོ་

རྗེ་ནི་མི་འགྱུར་བའི་ཡེ་ཤེས་དང༌། དེས་རྣམ་རྟོག་གི་བཞོན་པའི་རླུང་མཐའ་དག་སྣང་བ་མེད་པར་

བྱེད་པས་སྟོབས་པོ་ཆེ། གསང་དབང་ནི་རྡོ་རྗེ་ནོར་བུའི་དབུས་དང༌། སླར་གསུངས་པ་ནི་བྱང་

སེམས་སླར་སྤྱི་གཙུག་གི་འཁོར་ལོ་ལ་གཤེགས་པའི་དོན་ནོ།། སློབ་དཔོན་ཉི་མ་དཔལ་གསང་

དབང་ནི་ལྷན་སྐྱེས་ཀྱི་དགའ་བ་དང༌། སླར་གསུངས་པ་ནི་སོ་སོར་ཉམས་སུ་མྱོང་བའི་དོན་དུ་

འཆད་དོ།། ངེས་དོན་གྱི་སྙིང་རྗེ་མི་འགྱུར་བའི་བདེ་བ་ཆེན་པོ་དང་ལྡན་པར་གྱུར་པས་འགྲོ་བ་

རྣམ་རྟོག་གི་བཞོན་པའི་རླུང་ལ་ཕན་པའི་དོན་དུ་སྟེ་འགོག་པའི་དོན་དུ་ཁྱོད་ཡེ་ཤེས་ཀྱི་ལུས་ནི་

རྡོ་རྗེའི་ལུས་ཡིན་ལ། འཇམ་དཔལ་ནི་བདེ་བའི་རྟེན་དུ་གྱུར་པའི་ཐིག་ལེ་ཡིན་ཞིང༌། མིང་བརྗོད་

པ་ནི་དེ་ལ་བརྟེན་པའི་དགའ་བའི་སྐད་ཅིག་མ་དང༌། དོན་ཆེན་པོ་ནི་ཀུན་རྟོག་དང་བྲལ་བའི་

བདེ་བ་ཆེན་པོ་ཡིན་ལ། དེས་སྤྲོས་བྲལ་གྱི་དོན་རྟོགས་པས་སྒྲིབ་པ་གཉིས་དག་པར་བྱེད་ཅིང༌། 

བཅིངས་གྲོལ་ཐམས་ཅད་དེ་བཞིན་ཉིད་དུ་རོ་གཅིག་པར་མཐོང་བས་སྡིག་པ་སེལ་བས་ཏེ་སྡིག་

པས་གོས་པར་མི་འགྱུར་བའི་དོན་ཏེ། ཏཻ་ལོ་པས། “རི་རབ་གསེར་གྱི་ལོགས་ལ་གང་གནས་

པ༑༑ གང་གི་རང་བཞིན་བོར་ནས་གསེར་དུ་སྣང༌།། དེ་བཞིན་སྐྱེ་མེད་རྟོགས་པའི་རྣལ་འབྱོར་

༡   བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་། སེར་གཙུག་ནས་བསྐྲུན་པའི་དེབ་གཟུགས་གཉིས་སུ་‘ལེགས་སོ་ཞེས་ལེགས་སོ་སྦྱིན་’ཞེས་

 གསལ།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།184

གྱིས༑༑ དངོས་པོའ་ིརང་བཞིན་བོར་ནས་ཕྱག་རྒྱ་ཆེ།།”1 ཞེས་གསུངས་པ་ལྟར་རོ།། ང་ལས་ནི་

མཆོག་ཏུ་མི་འགྱུར་བའི་ཡེ་ཤེས་དང༌། ཉན་པར་བརྩོན་པ་ནི་དེ་ཉིད་སྒྲུབ་པའི་རྣལ་འབྱོར་ཡིན་

ལ༑ བདེ་བ་ཆེན་པོའ་ིདཔལ་དང་ལྡན་ཞིང་དེ་དང་སྟོང་པ་ཉིད་རོ་གཅིག་པའི་རྡོ་རྗེ་རང་གི་ངོ་བོར་

འཆང་བ་ལེགས་སོ་སྟེ་ཉོན་མོངས་པའི་གཉེན་པོའ་ིཡེ་ཤེས་འཆང་བ་དང༌། ལག་ན་རྡོ་རྗེ་སྟེ་སྦྱོར་

བ་ཡན་ལག་དྲུག་དེའི་ཐབས་སུ་བསྒོམ་པ་ལེགས་སོ་ཞེས་པ་སྟེ། དཔེ་མེད་འཚོའི་ལུགས་སོ།། 

 བཞི་པ་(ཆོས་སྟོན་པར་ཞལ་གྱིས་བཞེས་ནས་མཉན་པར་གདམས་པ་)ནི། དང་པོར་སྙིང་པོའ་ིདོན་

འགྲེལ་པ་དེ་ཉིད་ལས་འབྱུང་བ་ལྟར་འབྲེལ་ཆགས་སུ་བཤད་ན། དེ་བཞིན་དུ་གསང་བ་ནོར་བུའི་

དབུས་ཡིན་ལ། བདག་པོ་སྟེ་དེའི་ལྟེ་བར་ཁམས་འཕོ་མེད་དུ་བཟུང་བ་ལས་ལྷན་སྐྱེས་ཉམས་སུ་

མྱོང་བ་དེའི་ཕྱིར་དེའི་ཐབས་ཁྱད་པར་ཅན་ཁྱེད་ལ་རབ་ཏུ་བསྟན་པར་བྱའོ།། ཁྱོད་ནི་ཀུན་རྟོག་

དང་བྲལ་བའི་བདེ་བ་ཆེན་པོ་རྩེ་གཅིག་པའི་ཡིད་ཀྱིས་ཉོན་ཏེ་སྒོམ་པར་གྱིས་ཤིག་པའོ།། སྒྲ་

ཇི་བཞིན་པ་ནི། གསང་བའི་བདག་པོ་ཞེས་ཕྱག་ན་རྡོ་རྗེ་ལ་བོས་ནས། ཁྱོད་ཉན་པར་འདོད་པ་

དང་བརྩོན་འགྲུས་ཕུན་སུམ་ཚོགས་པ་དང་ལྡན་པ་དེའི་ཕྱིར་ཁྱོད་ལ་ལེགས་པར་བསྟན་པར་བྱ་

ཡིས༑ ཁྱོད་ནི་མ་ཡེངས་པར་རྩེ་གཅིག་པའི་ཡིད་ཀྱིས་ཉོན་ཅིག་ཅེས་པ་སྟེ། ཕྱག་ན་རྡོ་རྗེ་ཐུགས་

ཡེངས་པ་དང་བྲལ་ཡང་ཕྱིས་འབྱུང་གི་གདུལ་བྱ་རྣམས་ལ་གདམས་པའོ།། 

 ལྔ་པ་(སྡུད་པ་པོས་གུས་པས་ཉན་པར་ཁས་བླངས་པའི་ཚུལ་)ནི། བཅོམ་ལྡན་འདས་ཞེས་བོས་ནས་

མཚན་ཡང་དག་པར་བརྗོད་པ་སྟོན་པར་མཛད་པ་དེ་ནི་ལེགས་སོ་ཞེས་ལེགས་སོ་ཕུལ་ཏེ་གུས་

པས་འཛིན་པར་གསོལ་བའོ།། སྙིང་པོའ་ིདོན་ནི་བཅོམ་ལྡན་ཏེ་ཕྱག་རྒྱ་ཆེན་མོའ་ིབྷག་དེ་ནི་སྐྱོན་

ཐམས་ཅད་དང་བྲལ་ཞིང་མི་འགྱུར་བའི་བདེ་བའི་གནས་སུ་གྱུར་པས་ལེགས་པ་དང༌། དེ་ལ་

བརྟེན་ནས་མི་འགྱུར་བའི་བདེ་བ་རིམ་གྱིས་བསྐྱེད་ནས་གཙུག་ཏོར་གྱི་བར་དུ་གཤེགས་པ་ནི་

གསོལ་བའི་དོན་ཏེ། བདུད་རྩི་ཐིགས་པ་སྒྲོན་མ་རབ་གསལ་ལས། “བཅོམ་ལྡན་བྷག་བཙུན་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༡།༨

མོའ་ིགནས།། དེ་ནི་སྐྱོན་ནུབ་པས་ལེགས་ཞེས།།་་་་་་ གྱེན་ལ་གཤེགས་པ་1གསོལ་བ་འོ།།”2 

ཞེས་འབྱུང་བ་ལྟར་རོ།། དེ་ལྟར་ན་རྩ་ཆེན་དྲུག་ལ་བརྟེན་ནས་འཁོར་ལོ་དྲུག་གི་ལྟེ་བར་བདེ་ཆེན་

ཉམས་སུ་མྱོང་བའི་རྣམ་དག་མཚོན་པའི་ཕྱིར་དུ་ལེའུ་གཉིས་པ་ལ་ཤློཀ་དྲུག་ཡིན་ཏེ། སྒྲོན་མ་

རབ་གསལ་ལས། “གཙུག་ཏོར་ཆེན་པོ་ལ་སོགས་པའི།། འཁོར་ལོ་དྲུག་རྩའི་རྣམ་དག་པས།།3 

སླར་གསུངས་ཤློཀ་དྲུག་ཏུ་4དག །”5 ཅེས་དང༌། ཉི་མ་དཔལ་གྱིས་ཀྱང༌། “སྤྱི་གཙུག་ལ་སོགས་

པའི་འཁོར་ལོ་དྲུག་གི་རྩའི་དབུས་ཀྱི་6ལྟེ་བར་ནམ་མཁའི་7བདེ་བ་ཉམས་སུ་མྱོང་བ་8གསལ་

བར་བྱེད་པའི་ཚིགས་སུ་བཅད་པ་དྲུག་མནན་9ནོ།།”10 ཞེས་ལེགས་པར་བཤད་དོ།། སྨྲས་པ། རྩ་

ཆེན་དྲུག་ལ་རྒྱུ་བའི་ལས་ཀྱི་རླུང༌།། འཁོར་ལོ་དྲུག་གི་ལྟེ་བར་རབ་བཀུག་སྟེ།། ཡན་ལག་དྲུག་

གི་མཚོན་ཆས་བཅོམ་པ་ལས།། རྒྱལ་བ་དྲུག་གི་གནས་ལ་འདོད་རྒུར་སྤྱོད།། མཚན་ཡང་དག་

བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་བྱེད་པའི་ཉི་མ་ཆེན་པོ་

ཞེས་བྱ་བ་ལས་ལེའུ་གཉིས་པའི་བཤད་པའོ།།

༈ གཟི་འབར་གདོང་ལྔའི་ཁྲི་ལ་ཞབས་སེན་ནི།། 

ལྷ་བརྒྱའི་ཅོད་པན་གཡོ་བས་དགོད་པ་བཞིན།། 

༡   གཤེགས་སུ་ ཅོ་པར།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༡།༡༧

༣   པ༑༑ བོད་པར། ཤེས་པར། དཔེ་པར། རྒྱ་གར་པར་མ།

༤   ཏུ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༡།༢༡

༦   རྩའི་དབུས་ཀྱི་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༧   ནམ་མཁའི་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༨   མྱོང་བར་ བོད་པར། ཤེས་པར། དཔེ་པར། རྒྱ་གར་པར་མ།

༩   ལན་ སྡེ་པར། ཅོ་པར། 

 ཡིན་ བོད་པར། ཤེས་པར། དཔེ་པར། རྒྱ་གར་པར་མ།

༡༠ བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༡༩།༣

རྣམ་ཀུན་མཛེས་སྡུག་འཇོ་སྒེག་ཟློས་གར་མཁན།། 

བདག་གི་སྙིང་ལ་རྟག་ཏུ་རོལ་ཅིག་དང༌།། 

དེ་ལ་ཞུས་ཤིང་གང་གིས་ལན་སྩལ་བའི།། 

དོན་གྱི་རང་བཞིན་མཆོག་ཏུ་རྟོགས་དཀའ་བ།། 

རྒྱ་ཆེར་བཤད་པས་ཁ་བ་ཅན་གྱི་ལྗོངས།། 

ཀེལཤ་ཡི་དུམ་བུ་བཞིན་དུ་བྱ།། 

གཉིས་པ་ཞུས་ཤིང་ལན་སྩལ་(གནང་)བའི་དོན་གྱི་རང་བཞིན་རྒྱས་པར་བཤད་པ་ལ་བཞི། 

བརྗོད་བྱའི་ལུས་རྣམ་པར་གཞག་པ། ཡན་ལག་གི་རང་བཞིན་རྒྱས་པར་བཤད་པ། ཇི་ལྟར་

བཤད་པའི་མཇུག་བསྡུ་བ། དེ་ལ་སྡུད་པ་པོ་རྗེས་སུ་ཡི་རང་བའི་ཚུལ་ལོ།། དང་པོ་(བརྗོད་བྱའི་

ལུས་རྣམ་པར་གཞག་)ལ་གཉིས། རིགས་དྲུག་ལ་གཟིགས་པའི་ལེའུ་བཤད་པ་དང༌། ལུས་རྣམ་པར་

གཞག་པའི་དངོས་གཞི་སྒྱུ་འཕྲུལ་དྲ་བས་མངོན་པར་བྱང་ཆུབ་པའི་ལེའུ་བཤད་པའོ།། དང་

པོ་(རིགས་དྲུག་ལ་གཟིགས་པའི་ལེའུ་བཤད་པ་)ལ་དྲི་མེད་འོད་ཀྱི་ལུགས་དང༌། འགྲེལ་མཛད་གཞན་གྱི་

ལུགས་སོ།། 

དང་པོ་(དྲི་མེད་འོད་ཀྱི་ལུགས་)ནི། ལེའུ་འདིའི་བརྗོད་བྱ་ཐམས་ཅད་ཀྱང་དོན་ཚན་བཅུར་

བསྡུས་ནས་འཆད་པ་ཡིན་ཏེ། འགྲེལ་པ་དེ་ཉིད་ལས། “ད་ནི་རིགས་ཀྱི་དབྱེ་བ་བརྗོད་པར་བྱ་

སྟེ༑ རིགས་ལ་གང་གིས་གཟིགས་པ་དང༌། རིགས་གཅིག་པ་1དང༌། གཉིས་པ་2དང༌། གསུམ་

དང༌༑ ལྔ་དང༌། དྲུག་དང༌། སུམ་ཅུ་དང༌། དྲུག་ཅུ་དང༌། སུམ་བརྒྱ་དྲུག་ཅུ་དང༌། སྟོང་བརྒྱད་ཅུར་

ཕྱེ་བས་གསལ་བར་བྱའོ།།”3 ཞེས་གསུངས་པ་ལྟར་རོ།། དེ་དག་རིམ་པས་བཤད་ན། གོང་དུ་

༡   པ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་གསལ།

༢   པ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་གསལ།

༣   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༡༦།༡

གསུངས་པའི་རིགས་དེ་རྣམས་ལས་གང་ལ་གང་གིས་གཟིགས་ཤེ་ན། ལན་གྱི་ལེའུའི་རྗེས། 

དེ་ནས་བཅོམ་ལྡན་ཤཱཀྱ་ཐུབ།། ཅེས་པ་ནས། ཆེར་གཟིགས་ཏེ་ཞེས་པས་འགྲེལ་ཏེ། ཐམས་

ཅད་མཁྱེན་པས་རིགས་དེ་རྣམས་ལས་རིགས་དྲུག་པ་ཉིད་མཆོག་ཏུ་གཟིགས་པར་སྟོན་པའི་

ཕྱིར་རོ།། རིགས་རྣམས་ཀྱི་མཆོག་རིགས་དྲུག་པ་ཉིད་ཡིན་ན་རིགས་གཅིག་པ་ལ་སོགས་པ་

དེ་རྣམས་ཀྱང་ཇི་ལྟ་བུ་ཞེ་ན། གསང་སྔགས་རིགས་ཆེན་ཐམས་ཅད་དང༌། དེ་ཡང་སྔགས་ཀྱི་

སྐད་དོད་མནྟྲ་ཞེས་པ་ལ་ངེས་ཚིག་བསྣན་ཏེ། མནྟྲ་ཡར་བྱས་པའི་མན་ནི་ཡིད་དང་ཏྲཡ་ནི་སྐྱོབ་

པའི་དོན་ཡིན་པས་ཡིད་སྐྱོབ་པའི་རིགས་ཏེ། ཐུགས་ཀྱི་བདག་པོའ་ིརིགས་ནི་རིགས་གཅིག་

པའོ༑༑ དེ་བཞིན་དུ་རིགས་གཉིས་པ་ནི། གསང་སྔགས་རིག་སྔགས་འཆང་བའི་རིགས་ཞེས་པ་

སྟེ༑ གསང་སྔགས་འཆང་བ་ཐབས་ཀྱི་རིགས་དང༌། རིག་སྔགས་འཆང་བ་ཤེས་རབ་ཀྱི་རིགས་

གཉིས་སུ་ཕྱེ་བ་དང༌། རིགས་གསུམ་ལ་རྣམ་པར་གཟིགས་པ་ནི་སྐུ་གསུང་ཐུགས་ཀྱི་དབྱེ་

བས་རིགས་གསུམ་ཡིན་ལ། ཕྱག་རྒྱ་ཆེན་པོས་ཏེ་རྒྱས་འདེབས་པའི་རིགས་ནི་མི་བསྐྱོད་པ་

ལ་སོགས་པའི་རིགས་ལྔ་དང༌། མཆོག་གི་རིགས་ནི་དྲུག་པ་རྡོ་རྗེ་འཆང་སྟེ་དེ་དང་བཅས་པའི་

རིགས་དྲུག་གོ། འཇིག་རྟེན་འཇིག་རྟེན་འདས་པའི་རིགས།། ཞེས་པས་རིགས་དྲུག་པོ་རེ་རེར་

ཡང་ལྔ་ལྔར་ཕྱེ་བས་སུམ་ཅུ་ལ་ནི་འཇིག་རྟེན་པའི་རིགས་ཞེས་བྱ་ལ། སུམ་ཅུ་པོ་དེ་རྣམས་ལ་

ཐབས་དང་ཤེས་རབ་ཀྱིས་གཉིས་གཉིས་སུ་ཕྱེ་ནས་དྲུག་ཅུར་བྱས་པ་འཇིག་རྟེན་ལས་འདས་

པའི་རིགས་དང༌། འཇིག་རྟེན་སྣང་བྱེད་རིགས་ཆེན་ནི། དྲུག་ཅུ་པོ་དེ་རྣམས་ལ་ཕ་ལས་ཐོབ་པའི་

རིགས་གསུམ་དང་མ་ལས་ཐོབ་པའི་རིགས་གསུམ་སྟེ་དྲུག་གིས་ཕྱེ་བས་སུམ་བརྒྱ་དྲུག་ཅུའོ།། 

རིགས་ཀྱི་དབྱེ་བ་ཆེན་པོ་ནི། རིགས་སུམ་བརྒྱ་དྲུག་ཅུ་ལ་སྐུ་གསུང་ཐུགས་ཀྱི་དབྱེ་བས་རིགས་

སྟོང་བརྒྱད་ཅུར་འགྱུར་ཞིང༌། དེ་ལྟར་རིགས་ཀྱི་དབྱེ་བ་མང་ཡང་རིགས་དྲུག་པ་ཉིད་རིགས་

ཐམས་ཅད་ཀྱི་གཙུག་ཏོར་ཆེན་པོར་གཟིགས་སོ་ཞེས་བྱ་བའི་དོན་ནོ།། དུས་འཁོར་གྱི་ཡེ་ཤེས་

ལེའུའི་འགྲེལ་ཆེན་ལས་ཀྱང༌། “ད་ནི་སྔགས་དྲུག་གི་རིགས་རྣམས་གསུངས་པ་་་་་ཞེས་པ་ནས་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།188

་་་་སྡེ་པའི་རིགས་ངེས་པའོ།།”1 ཞེས་པའི་བར་གྱིས་སྡེ་པ་དྲུག་གི་སྔགས་ཀྱི་རིགས་དྲུག་ཏུ་

འབྱེད་པ་དང༌། དེ་ནས་“སླར་ཡང་སྡེ་པ་རེ་རེ་ལ་ཡང་མཐའ་དག་རྒྱལ་བ་མཆོག་གི་དབྱེ་བ་ལྔ་

རྣམས་དག་གིས་2དབྱེ་ཞེས་པ་ནི་་་་ཞེས་པ་ནས་་་་་དེ་ལྟར་མཆོག་གི་རྒྱལ་བའི་རིགས་ནི་རྣམ་

པ་ལྔ་ཡིས་ཀ་ལ་སོགས་པའི་སྡེ་3རྣམས་4རྣམ་པར་ཕྱེ་ཞེས་པ་སྟེ། རྡོ་རྗེ་དང་རལ་གྲི་དང་རིན་

པོ་ཆེ་དང་པདྨ་དང་འཁོར་ལོའ་ིརིགས་རྣམས་ཀྱིས་གསུངས་པའི་ཡི་གེ་ང་5ལ་སོགས་པ་རྣམས་

རིག་6པར་བྱའོ།། ཞེས་པ་ནི་ངེས་པའོ།།”7 ཞེས་པའི་བར་གྱིས་སྡེ་པ་དྲུག་པོ་རེ་རེ་ལའང་ས་

ཆུ་མེ་རླུང་ནམ་མཁའ་སྟེ་སྡུད་པའི་རིམ་པའམ། ནམ་མཁའ་རླུང་མེ་ཆུ་ས་སྟེ་སྐྱེ་བའི་རིམ་པས་

ཀྱང་རུང་སྟེ། འབྱུང་བ་ལྔའི་བདག་ཉིད་ཀྱི་ཡི་གེ་ལྔ་ལྔར་ཕྱེ་བས་རིགས་ལྔ་དང༌། “ད་ནི་གཙུག་

ཏོར་གྱི་རིགས་རྣམས་གསུངས་པ་གཙུག་ཏོར་ཞེས་པ་ལ་སོགས་པ་སྟེ་འདིར་གཙུག་ཏོར་ཆེན་

པོའ་ིརིགས་ཆེན་གང་ཡིན་པ་དེ་ནི་སྟོང་པ་ལྔ་སྟེ་8འཇིག་རྟེན་ཁམས་ཀྱི་ལེའུར་བརྗོད་ཟིན་ཏོ།།”9 

ཞེས་པས་རིགས་དྲུག་པ་གཙུག་ཏོར་གྱི་རིགས་དེ་ཉིད་སྟོང་ཆེན་ཡི་གེ་ལྔའི་རིགས་དང༌། དེ་

ཡང་འཇིག་རྟེན་ཁམས་ལེར་བཤད་ཟིན་པར་གསུངས་ཤིང༌། “རིགས་གསུམ་ནི་10སྐུ་དང་གསུང་

དང་ཐུགས་ཀྱི་རྡོ་རྗེ་སྟེ་11ཨོཾཨཱཿཧཱུཾ།”12 ཞེས་པས་རིགས་གསུམ་དུ་ཕྱེ་བ་དང༌། “ཨ་སོགས་ཞེས་

༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༡༣།༩

༢   དབྱེ་བ་ལྔ་རྣམས་དག་གིས་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༣   སྡེ་པ་ བོད་པར། ཤེས་པར། དཔེ་པར། རྒྱ་གར་པར་མ།

༤   རྣམས་ པེ་དང་སྣར་ནང་མི་སྣང༌།

 རྣམས་ཀྱི་ བོད་པར། ཤེས་པར། དཔེ་པར། རྒྱ་གར་པར་མ།

༥   ང་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༦   རིགས་ པེ་པར། སྣར་པར།

༧   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་༡༡༡༣།༡༦

༨    ལྔས་ཏེ་ བོད་པར། ཤེས་པར། དཔེ་པར། རྒྱ་གར་པར་མ།

༩   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༡༤།༡༤

༡༠   གསུམ་གྱི་ བོད་པར། ཤེས་པར། དཔེ་པར། རྒྱ་གར་པར་མ།

༡༡   སྟེ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༡༢   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༡༤།༡༦

པ་ནི། ཨཨིརྀ1ཨུལྀ་སྟེ་2ལྷའི་ཚོགས་རྒྱས་3གདབ་པའི་སླད་དུ་ཕྱག་རྒྱའི་རིགས་མི་བསྐྱོད་པ་ལ་

སོགས་པའོ།།”4 ཞེས་པས་ཕྱག་རྒྱ་ཆེན་པོས་ཏེ་རྒྱས་འདེབས་པའི་རིགས་ལྔར་གསུངས་ཤིང༌། 

“འཇིག་རྟེན་སྣང་བྱེད་རིགས་ཆེན་དང་5ཞེས་པ་ནི། ཧཡརཝལཀྵ་དང་ལྡན་པའི་་་་་ཞེས་པ་ནས་་་

་་དྲུག་ཅུ་སྔར་གསུངས་པ་རྣམས་དང༌།།”6 ཞེས་པའི་བར་གྱིས་འཇིག་རྟེན་དང་འཇིག་རྟེན་ལས་

འདས་པའི་རིགས་གཉིས་ལ་རིམ་པ་བཞིན་སུམ་ཅུ་དང་དྲུག་ཅུར་དབྱེ་བ་དང༌། དེ་ནས། “ཀ་ལ་

སོགས་པ་དབྱངས་དང་བཅས་པ་སུམ་བརྒྱ་དྲུག་ཅུ་དང༌། སླར་ཡང་ཡོན་ཏན་དང་འཕེལ་བ་དང་

ཡཎར་བསྒྱུར་བས་ཕྱེ་བ་སྟོང་བརྒྱད་7ཅུ་ནི་འཇིག་རྟེན་དང་འཇིག་རྟེན་ལས་འདས་པའི་རིགས་

སུ་འགྱུར་རོ།།”8 ཞེས་པས་འཇིག་རྟེན་དང་འཇིག་རྟེན་ལས་འདས་པའི་རིགས་ཆེན་པོའ་ིདབྱེ་

བ་དང༌། “གསལ་བྱེད་བརྩེགས་པ་9ནི་རིག་སྔགས་འཆང་གི་དབང་པོར་འགྱུར་ཏེ་10་་་་ཞེས་པ་

ནས་་་་་ཞེས་པའོ།།”11 ཞེས་པའི་བར་གྱིས་གསང་སྔགས་རིག་སྔགས་འཆང་བའི་རིགས་གཉིས་

གསུངས་པ་ཡིན་ཏེ། དེ་ཡང་རྒྱུད་དང་འགྲེལ་ཆེན་དུ་རིགས་རྣམས་ཀྱི་དབྱེ་བ་ལ་སྡེ་པ་དྲུག་ལ་

སོགས་པའི་སྔགས་ཀྱི་ཡི་གེ་གསུངས་ཤིང༌། དེར་མ་ཟད་ཕྱི་ནང་གཞན་གསུམ་གྱི་ཆོས་ཕལ་

ཆེ་བས་སྔགས་ཀྱི་ཡི་གེ་གསུངས་12ཏེ། དེ་ལྟར་གསུངས་པ་ཡང་ཕྱིའི་ཆོས་གང་གི་སྔགས་དེ་

ཉིད་ཕྱིའི་ཆོས་དེ་དང་ཆོས་མཐུན་རྒྱུའི་ནང་གི་ཆོས་དེའི་སྔགས་དང༌། དེ་སྦྱོང་བྱེད་དུ་སྦྱར་རྒྱུའི་

༡   རི བོད་པར། ཤེས་པར། དཔེ་པར། རྒྱ་གར་པར་མ།

༢   ལི་སྟེ་ བོད་པར། ཤེས་པར། དཔེ་པར། རྒྱ་གར་པར་མ།

༣   རྒྱས་ པེ་དང་སྣར་ནང་མི་སྣང༌།

༤   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༡༤།༡༧

༥   དང་ པེ་དང་སྣར་ནང་མི་སྣང༌།

༦   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༡༤།༡༩

༧   བསྒྱུར་བ་ལྟར་བརྒྱད་ བོད་པར། ཤེས་པར། དཔེ་པར། རྒྱ་གར་པར་མ།

༨   བསྟན་འགྱུར་དཔེ་བསྡུར་མ། རྒྱུད། ད། འགྲེལ་ཆེན་དྲི་མེད་འོད། ཤོག་གྲངས་ ༡༡༡༥།༡

༩   པ་ པེ་དང་སྣར་ནང་མི་སྣང༌།

༡༠   དབང་པོ་མཐའ་དག་ཏུ་འགྱུར་ཏེ། པེ་པར། སྣར་པར།

༡༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༡༥།༤

༡༢   གསུམ་ བོད་པར། དཔེ་པར།

བསྐྱེད་རིམ་གྱི་ལྷ་དེ་དང་དེ་སྐྱེད་པའི་ས་བོན་དང༌། སྦྱང་གཞི་ཕྱི་ནང་གི་ཆོས་དེ་དག་སྒྲིབ་བྲལ་

དུ་གྱུར་པའི་ཆ་དེ་དང་དེའི་ཡང་སྔགས་སུ་གྱུར་པའི་སྒོ་ནས་དེ་བཞིན་གཤེགས་པས་བརྡ་མཛད་

པའི་སྔགས་ཀྱི་ཡི་གེ་གཅིག་གིས་ཕྱིའི་ཆ་གཅིག་ནང་གི་ཆ་གཅིག་བསྐྱེད་རིམ་གྱི་ཆ་གཅིག་

རྫོགས་རིམ་གྱི་ཆ་གཅིག་འབྲས་བུའི་ཆ་གཅིག་རྣམས་ཐུན་མོང་དུ་མཚོན་པས་བསྟན་པ་ན། ཕྱི་

ནང་གི་ཆ་གཉིས་པོ་དེ་ཆོས་མཐུན་པ་དང༌། དེ་གཉིས་བསྐྱེད་རྫོགས་ཀྱི་ཆ་གཉིས་པོ་དེས་སྦྱོང་

བ་དང་དེ་ལྟར་སྦྱངས་པའི་བྱེད་པ་ལས་འབྲས་བུའི་སྐབས་ཀྱི་ཆ་དེ་འབྱུང་བར་ཤེས་པའི་ཆེད་དུ་

ཡིན་ཏེ། འདི་དག་གི་རྣམ་གཞག་རྒྱས་པར་འགྲེལ་བཤད་ཆེན་མོ་དེ་ཁོ་ན་ཉིད་སྣང་བར་བྱེད་པ་

སོགས་ལས་ཤེས་པར་བྱའོ།། 

 གཉིས་པ་འགྲེལ་བྱེད་གཞན་གྱི་ལུགས་ནི། རྐང་པ་དང་པོ་ལ་སློབ་དཔོན་ཉི་མ་དཔལ་

གྱིས་ངེས་དོན་གྱི་བཤད་པ་མ་མཛད་ལ། དཔེ་མེད་འཚོས། “་་་་་་་བཅོམ་ལྡན་1བདེ་བ་ལ།། 

ཤཱཀྱ་སྟོང་པ་ཆེན་པོ་ཉིད།། ཐུབ་པ་ནོར་བུ་མི་འདའ་བའོ།།”2 ཞེས་གསུངས་པས། ཁམས་བྱང་

ཆུབ་ཀྱི་སེམས་ནོར་བུའི་དབུས་ཀྱི་དྷཱུཏཱིར་འཕོ་མེད་དུ་བཅིངས་པ་ལས་བྱུང་བའི་བདེ་བས་

སྟོང་པ་ཉིད་རྟོགས་པའི་ཡེ་ཤེས་སོ།། དེས་ན་འདི་ལྟར་བཤད་པར་བྱ་སྟེ། གཟིགས་སོ་ཞེས་

པ་བཤད་པའི་གཞིར་དྲང་ངོ༌།། གང་གིས་གཟིགས་ན་བཤད་མ་ཐག་པའི་ཡེ་ཤེས་དེ་ཉིད་ཀྱིས་

གཟིགས། གང་ལ་གཟིགས་ན་ངེས་དོན་གྱི་རིགས་དྲུག་ལ་གཟིགས། ཇི་ལྟར་གཟིགས་ན་འཁོར་

ལོ་དྲུག་གི་ལྟེ་བར་སངས་རྒྱས་དྲུག་གཟིགས། དེ་ཡང་རྣམ་པ་ཇི་ལྟ་བུར་གཟིགས་ན་ཡིད་སྐྱོབ་

པས་3གསང་སྔགས་གཉིས་སུ་མེད་པའི་ཡེ་ཤེས་ཀྱི་རིགས་ཅན་འཁོར་ལོ་དྲུག་གི་ལྟེ་བའི་དྷཱུཏཱིའི་

ནང་དུ་གནས་པའི་ཤིན་ཏུ་ཕྲ་བའི་འོད་གསལ་གྱི་སེམས་དངོས་པོ་ཐམས་ཅད་ཀྱི་རང་བཞིན་དང་

རོ་གཅིག་པའི་བདེ་བ་ཆེན་པོའ་ིབྱང་ཆུབ་ཀྱི་སེམས་ཀྱི་ངོ་བོར་སྐྱེས་པ། རང་གི་བདག་ཉིད་རྣམ་

༡   བཅོམ་ལྡན་འདས་ནི་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༢།༤

༣   སྐྱོབ་པའི་ དཔེ་པར།

པ་ཐམས་ཅད་པའི་སྟོང་གཟུགས་དང་དངོས་པོ་གཅིག་ཏུ་སྦྱོར་བའི་རྣམ་པ་དེ་ལྟ་བུར་གཟིགས་

པ་ཡིན་ཏེ། དཔེ་མེད་འཚོས། “གསང་སྔགས་རིགས་ཆེན་ཐམས་ཅད་ནི།། འཁོར་ལོ་དྲུག་ལྟེར་

ཁྱབ་པ་ཡིས།།1 འོད་གསལ་བ་ནི་2བྱང་ཆུབ་སེམས།།”3 ཞེས་དང༌། ཉི་མ་དཔལ་གྱིས། “འཁོར་

ལོ་དྲུག་གི་ལྟེ་བར་གནས་པའི་4ཁྱབ་བྱེད་དངོས་པོ་ཐམས་ཅད་རོ་མཉམ་པར་གྱུར་པའི་བྱང་

ཆུབ་ཀྱི་སེམས་རང་གིས་5རིག་པར་བྱ་བ་6རང་བཞིན་གྱི་གཟུགས་སོ།།”7 ཞེས་བཤད་པ་ལྟར་

རོ༑༑ དེ་ཉིད་འཁོར་ལོ་དྲུག་གི་ལྟེ་བར་རིགས་དྲུག་ཏུ་གཟིགས་པའི་ཚུལ་ནི། དེ་ཡང་ནོར་བུའི་

རྩ་འཁོར་གྱི་དབུས་སུ་གསང་སྔགས་འཆང་བའི་རིགས་ཏེ་ཁམས་ཕྱིར་མ་འཕོས་པ་ལས་བྱུང་

བའི་ལྷན་སྐྱེས་ཀྱི་དགའ་བ་ནི་མི་བསྐྱོད་པ་ཡིན་ལ། དེ་བདག་ཉིད་རྣམ་པ་ཐམས་ཅད་པའི་སྟོང་

གཟུགས་ཀྱི་སྐུ་ལས་དཀྱིལ་འཁོར་གྱི་འཁོར་ལོ་མཐའ་ཡས་པ་སྤྲོ་བས་རིག་སྔགས་འཆང་བའི་

རིགས་སོ།། དེ་བཞིན་དུ་ལྟེ་བའི་རྩ་འཁོར་གྱི་དབུས་སུ་རྣམ་པར་སྣང་མཛད་ནི་དྷཱུཏཱིའི་ནང་གི་

ས་བོན་གྱི་ཐིག་ལེ་དང༌། དེ་ལ་བརྟེན་པའི་བདེ་བ་ཆེན་པོའ་ིཡེ་ཤེས་ཡིན་ལ། རིགས་གསུམ་ནི་

རྡུལ་མུན་སྙིང་སྟོབས་གསུམ་མམ་སྐུ་གསུང་ཐུགས་ཀྱི་རིགས་ཡིན་ལ། རྣམ་པར་གཟིགས་པ་

ནི་ལྟེ་བར་སྐུའི་རང་བཞིན་གྱི་བདེ་བ་སོགས་རིམ་པར་ཉམས་སུ་མྱོང་བའི་དོན་ནོ།། དཔེ་མེད་

འཚོས་ཀྱང༌། “ནོར་བུའི་ཁ་ནས་མི་8འཕོ་བ།། མི་བསྐྱོད་རྡོ་རྗེ་ལྷན་སྐྱེས་དགའ།།”9 ཞེས་དང༌། 

“ལྟེ་བའི་འཁོར་ལོ་ཛི་ན་ཛིཀ །རྣམ་པར་སྣང་མཛད་ཆེན་པོ་འོ།། རིགས་གསུམ་རྡུལ་མུན་སྙིང་

༡   ཡི༑༑ བོད་པར། ཤེས་པར། དཔེ་པར། རྒྱ་གར་པར་མ།

༢   བ་ཡི་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༢།༧

༤   གནས་པའི་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༥   གི་ སྡེ་པར། ཅོ་པར།

༦   བྱ་བའི་ བོད་པར། ཤེས་པར། དཔེ་པར། རྒྱ་གར་པར་མ།

༧   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༡༩།༡༢

༨   བུའི་ཁམས་མི་ བོད་པར། རྒྱ་གར་པར་མ། ཤེས་པར།

༩   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༢།༨



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།192

སྟོབས་ཏེ།།”1 ཞེས་སོགས་བཤད་དོ།། འཇིག་རྟེན་པའི་སྒྲས་བསྟན་པ་ལུས་སེམས་ལས་ཡིན་

ལ༑ འཇིག་རྟེན་ལས་འདས་པ་ཆོས་ཀྱི་འཁོར་ལོའ་ིལྟེ་བར་འོད་དཔག་མེད་ཀྱི་རིགས་འདུ་ཤེས་

ཀྱི་རང་བཞིན་གྱི་བདེ་བ་ཆེན་པོའ་ིཡེ་ཤེས་གནས་ཏེ། དཔེ་མེད་འཚོས་ཀྱང༌། “འོད་དཔག་མེད་

པ་ཨཱརོལྀཀ །2འཇིག་རྟེན་ལྟེ་བའི་དཀྱིལ་འཁོར་ལ།། འཇིག་རྟེན་འདས་པ་སྙིང་ག་ཉིད།།”3 ཅེས་

དང༌༑ ཉི་མ་དཔལ་གྱིས། “འཇིག་རྟེན་གྱི་སྒྲ་4ལུས་ངག་སེམས་ལ་བརྗོད་དོ།། དེ་ལས་འདས་པ་

ཆོས་ཀྱི་འཁོར་ལོའ།ོ།”5 ཞེས་སོགས་གསུངས་སོ།། མགྲིན་པའི་རྩ་འཁོར་གྱི་ལྟེ་བའི་དྷཱུཏཱིའི་

ནང་དུ་འཇིག་རྟེན་ཏེ་བདེ་བའི་རྟེན་གྱི་ཐིག་ལེ་དང༌། དེ་ལ་བརྟེན་པའི་ཚོར་བའི་ཕུང་པོའ་ིརང་

བཞིན་བདེ་བ་ཆེན་པོའ་ིཡེ་ཤེས་ནི་སྣང་བར་བྱེད་པའི་རིན་འབྱུང་གི་རིགས་ཡིན་ཏེ། དཔེ་མེད་

འཚོས༑ “མགྲིན་པའི་འཁོར་ལོ་རིན་འབྱུང་ཉིད།། རཏྣདྷྲྀཀ་སྟེ་གསལ་བར་བྱེད།།”6 ཅེས་སོ།། 

དཔྲལ་བའི་རྩ་འཁོར་གྱི་དབུས་སུ་དོན་ཡོད་གྲུབ་པའི་རིགས་ཕྱག་རྒྱ་ཆེན་པོ། སྟོང་པ་ཉིད་དང་

རོ་གཅིག་པའི་བདེ་བ་ཆེན་པོ་འདུ་བྱེད་ཀྱི་རང་བཞིན་མཆོག་ཏུ་གྱུར་པ་ཡིན་ཏེ། དཔེ་མེད་

འཚོས༑ “རིགས་7ཆེན་དོན་གྲུབ་ཡེ་ཤེས་སྐུ།།8 ཧཾ་ལས་འབབ་པའི་འཕྲིན་ལས་བྱེད།།”9 ཅེས་

སོ༑༑ གཙུག་ཏོར་གྱི་འཁོར་ལོའ་ིལྟེ་བར་རིགས་ཆེན་པོ་ཐིག་ལེ་ཆ་བཅུ་དྲུག་ཡོངས་སུ་རྫོགས་པ་

རྡུལ་གྱི་ཆ་ཤས་ཁམས་དཀར་པོ་ཟད་པར་བྱེད་པ་དང་བྲལ་བ་ལས་རྡོ་རྗེ་སེམས་དཔའི་རིགས་

མི་འགྱུར་བའི་བདེ་བ་སྐད་ཅིག་མ་ཐམས་ཅད་རྫོགས་པ་ནི་གཙུག་ཏོར་ཆེར་གཟིགས་པའི་དོན་

ཏེ༑ དཔེ་མེད་འཚོས། “ཕྱག་རྒྱ་ཆེན་པོ་རྡོ་རྗེ་སེམས།། རིགས་མཆོག་རིགས་བསྡུས་བདེ་ཆེན་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༢།༡༡

༢   ཨརོལིཀ། བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༢།༡༣

༤   སྒྲས་ བོད་པར། ཤེས་པར། དཔེ་པར། རྒྱ་གར་པར་མ།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༢༠།༦

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༢།༡༥

༧   རིག་ སྣར་པར།

༨   རིགས་ཆེན་དོན་ཡོད་གྲུབ་པའི་སྐུ།། བོད་པར། ཤེས་པར། དཔེ་པར། རྒྱ་གར་པར་མ།

༩   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༢།༡༧

གྲོལ༑༑ ཐིག་ལེ་བཅུ་དྲུག་ཡོངས་རྫོགས་པ།། བཅོ་ལྔའི་མཐའ་ཅན་རྣམ་པར་དག  །དེ་ཉིད་གཙུག་

ཏོར་ཆེན་པོ་དང༌།།”1 ཞེས་སོ།། འདི་དག་ནི་འགྲེལ་པ་གཉིས་ཆར་ཚིག་བརླིང་ཞིང་འབྲེལ་

སྒྲིག་དཀའ་བར་སྣང་ནའང་ཁོག་ལེགས་པར་བསྒྲིགས་ཏེ་དཔྱིས་ཕྱིན་པ་ཞིག་བཤད་དོ།། དོན་

འདི་ཡང་དཔལ་དུས་ཀྱི་འཁོར་ལོའ་ིརྒྱུད་ཕྱི་མ་ལས། “གསང་བ་འབབ་པའི་ཁུ་བ་རྡོ་རྗེ་ཡང་ནི་

དེ་འཛིན་པས་ན་ངེས་པར་རྡོ་རྗེ་འཛིན།། ལུས་ཀྱི་ས་བོན་ཁུ་བ་ཡབ་གཅིག་ལྟེ་བའི་འཁོར་ལོ་

བདེ་བ་གང་ལས་ཛི་ན་ཛིཀ །མཚོན་ཆ་དེ་ནི་མཚོན་བཞིན་སྙིང་གར་མཆོག་གི་བདེ་བ་མགོན་

པོ་ཨརོལིཀ་ཉིད་དེ།། རིག་བྱེད་དེ་ནི་གང་གི་མགྲིན་པར་མི་གཡོ་བདེ་བཟུང་རིག་པ་པོ་དེ་

རཏྣདྷྲྀཀ །གང་གིས་དཔྲལ་བར་དེར་ནི་ཁུ་བ་དྲི་བྲལ་བདེ་བ་འདི་ཉིད་བཟུང་བ་པྲཛྙཱདྷྲྀཀ །གཙུག་

ཏོར་ཚངས་པའི་བུ་གར་མི་འགྱུར་མཆོག་གི་བདེ་བ་དགའ་བ་བཅུ་དྲུག་རྫོགས་པ་ནི།། ཤེས་

རབ་གང་ཞིག་རང་བཞིན་མེད་པ་ཉ་ཡི་མཐའ་ཡི་མཆོག་གི་ཟླ་བའི་ཆ་བཅུ་དྲུག །མཐའ་ཡས་དེ་

ནི་གང་གི་རིག་མ་སྤྱི་བོའ་ིརྡོ་རྗེ་དེ་ནི་དྲུག་པ་རྡོ་རྗེ་སེམས།།”2 ཞེས་གསུངས་པ་ཉིད་ཀྱིས་ངེས་

པ་བླ་ན་མེད་པ་སྟེར་བར་བྱེད་དོ།། །དེ་ལྟར་ན་མི་འགྱུར་བའི་བདེ་བ་ཆེན་པོས་སྟོང་ཉིད་རྟོགས་

པའི་ཡེ་ཤེས་ལ་རིགས་དྲུག་ཏུ་ཕྱེ་བ་དོན་དམ་པ་དང༌། དེ་དང་བདག་ཉིད་གཅིག་པའི་རྣམ་པ་

ཐམས་ཅད་པའི་ལྷའི་རྣམ་པ་ཅན་གྱི་རིགས་དྲུག་ཏུ་ཕྱེ་བ་ཀུན་རྫོབ་སྟེ། བདེན་པ་གཉིས་སམ་

ཐབས་ཤེས་གཉིས་དག་པའི་ཤློཀ་གཉིས་ཡིན་ཏེ། དཔེ་མེད་འཚོས། “ཐབས་དང་ཤེས་རབ་

བདག་ཉིད་ཀྱིས།།3 ཤློཀ་གཉིས་དག་པ་འོ།།”4 ཞེས་དང༌། ཉི་མ་དཔལ་གྱིས། “རིགས་དྲུག་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༢།༡༨

༢   སྡེ་དགེ་བཀའ་འགྱུར། རྒྱུད། ཀ དུས་འཁོར་རྒྱུད་ཕྱི། ཤོག་གྲངས་ ༡༣༢བ༦ ལས་འགྱུར་མི་འདྲ་སྟེ། “རྒྱུ་མཐུན་དགའ་བ་ཁུ་བ་རྡོ་རྗེ་ཡང་སྟེ་དེ་

འཛིན་པས་ན་ངེས་པར་རྡོ་རྗེ་འཛིན།། ལུས་ཀྱི་ས་བོན་ཁུ་བ་འཕོ་སྟེ་འཁོར་ལོ་འཛིན་པ་ལྟེ་བའི་འཁོར་ལོའ་ིབདེ་བ་གང༌།། མཚོན་བྱ་དེ་ཉིད་མཚོན་

བཞིན་པ་ཡི་སྙིང་ག་སྒྲ་བཅས་བདེ་བ་མགོན་པོ་འཁོར་བ་འཇིག །གང་གིས་མགྲིན་པར་དེ་རིག་གཡོ་མེད་བདེ་བ་འཛིན་པ་དེ་ནི་ཚོར་བྱེད་རིན་

ཆེན་འཛིན།། གང་གིས་མགོ་བོར་ཟླ་བ་འཛིན་པ་འདི་ནི་ཁུ་བ་དྲི་བྲལ་བདེ་བ་ཤེས་རབ་འཛིན།། གཙུག་ཏོར་ཚངས་པའི་བུ་གར་འགྱུར་མེད་

མཆོག་གི་བདེ་བ་དགའ་བ་བཅུ་དྲུག་རབ་གང་བ།། གང་གིས་ཤེས་རབ་རང་བཞིན་མེད་པ་མཆོག་གི་ཟླ་བ་ཆ་ཤས་བཅུ་དྲུག་རྫོགས་པའི་མཐའ།། 

དེ་ནི་དཔག་མེད་གང་གིས་རིག་པ་མགོ་བོར་རྡོ་རྗེ་དང་བཅས་དྲུག་པ་རྡོ་རྗེ་སེམས།།” ཞེས་འབྱུང་ངོ༌།།

༣   ཀྱི༑༑ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༣།༣



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།194

པོ་ཀུན་རྫོབ་དང་དོན་དམ་པའི་བདེན་པའི་རྣམ་པར་དག་པས་ཚིགས་སུ་བཅད་པ་གཉིས་1ཀྱིས་

འཁོར་ལོ་དྲུག་ཏུ་གཉིས་སུ་མེད་པའི་ཡེ་ཤེས་ཉིད་དུ་བསྟན་པའོ།།”2 ཞེས་གསུངས་པ་ལྟར་རོ།།

 སྨྲས་པ། གང་གི་རང་བཞིན་མི་འགྱུར་བདེ་བ་ཆེ།། རིགས་དྲུག་ལྷ་ཡི་འཁོར་ལོ་སྣ་ཚོགས་

པར༑༑ ཚོན་བརྒྱ་ཉེ་བའི་ནོར་བུ་ཆུ་ཤེལ་བཞིན།། ཅིར་ཡང་འཆར་བའི་ཟློས་གར་ཨེ་མ་ཧོ་

མཚར༑༑ མཚན་ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་

སྣང་བར་བྱེད་པའི་ཉི་མ་ཆེན་པོ་ཞེས་བྱ་བ་ལས་ལེའུ་གསུམ་པའི་བཤད་པའོ།། །།

༈ ཆོས་ཀྱི་སྐུ་ལས་མ་གཡོས་བཞིན།། 

གྲངས་མེད་སྤྲུལ་པའི་སྤྲིན་འཕྲོ་བ།། 

སྒྱུ་འཕྲུལ་དྲ་བས་བྱང་ཆུབ་པའི།། 

རྒྱལ་བ་དེ་ལ་ཕྱག་འཚལ་ནས།། 

རྣམ་མང་ཤེས་བྱའི་ངང་ཚུལ་ཀུན།། 

བཀྲ་བར་འགོད་བྱེད་སྒྱུ་མ་མཁན།། 

དེ་ཡིས་སྒྱུ་འཕྲུལ་དྲ་བ་ཡི།། 

རོལ་རྩེད་སྒྱུ་མ་འདི་སྤྲུལ་ལོ།། 

གཉིས་པ་(ལུས་རྣམ་པར་གཞག་པའི་དངོས་གཞི་)སྒྱུ་འཕྲུལ་དྲ་བས་མངོན་པར་བྱང་ཆུབ་པའི་ལེའུ་

བཤད་པ་ལ་གཉིས། དྲི་མེད་འོད་ཀྱི་ལུགས་དང༌། འགྲེལ་བྱེད་གཞན་གྱི་ལུགས་སོ།། དང་པོ་

(དྲི་མེད་འོད་ཀྱི་ལུགས་)ལ་གཉིས། གསུང་བ་པོ་གང་གིས་དངོས་པོ་གང་གསུངས་པ། དེ་ཉིད་ཀྱི་ངོ་

བོ་དང་སྔགས་ཀྱི་དོན་བཤད་པའོ།། དང་པོ་(གསུང་བ་པོ་གང་གིས་དངོས་པོ་གང་གསུངས་པ་)ལ་སྤྱི་དང༌། 

ཡན་ལག་གི་དོན་ནོ།། 

༡   ཉིད་ སྡེ་པར། ཅོ་པར།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༢༡།༦



སྒྱུ་འཕྲུལ་དྲ་བས་མངོན་པར་བྱང་ཆུབ་པའི་ལེའུ་བཤད་པ།  195

དང་པོ་(སྤྱིའི་དོན་)ནི་སྤྱིར་བྱང་ཆུབ་པའི་རིམ་པ་དེ་ལ་རྣམ་པ་བཞིར་ཡོད་པ་ཡིན་ཏེ། སྐད་

ཅིག་མ་གཅིག་གིས་མངོན་པར་བྱང་ཆུབ་པ། རྣམ་པ་ལྔས་མངོན་པར་བྱང་ཆུབ་པ། རྣམ་པ་ཉི་

ཤས་མངོན་པར་བྱང་ཆུབ་པ། སྒྱུ་འཕྲུལ་དྲ་བས་མངོན་པར་བྱང་ཆུབ་པའི་རིམ་པ་རྣམས་སོ།། 

དེ་དག་ཀྱང་རིམ་པ་ལྟར་མི་འགྱུར་བའི་བདེ་བ་ཉི་ཁྲི་ཆིག་སྟོང་དྲུག་བརྒྱའི་སྐད་ཅིག་མ་རྫོགས་པ་

དང༌༑ འཕོ་བའི་བག་ཆགས་ཕྲ་མོ་མ་ལུས་པར་སྤངས་པའི་སྐད་ཅིག་གཅིག་གིས་ཆོས་ཐམས་

ཅད་མངོན་སུམ་དུ་གཟིགས་ཤིང་མངོན་པར་བྱང་ཆུབ་པ་ནི་སྐད་ཅིག་མ་གཅིག་གིས་མངོན་

པར་རྫོགས་པར་བྱང་ཆུབ་པ་དང༌། ཁམས་ལྔ་དང་ཕུང་པོ་ལྔའི་སྒྲིབ་བྲལ་དུ་གྱུར་ཅིང་དཀྱིལ་

འཁོར་ལྔའི་ལས་རླུང་མཐའ་དག་འགགས་ཏེ་ཡེ་ཤེས་ལྔས་མངོན་པར་བྱང་ཆུབ་པ་ནི་རྣམ་པ་

ལྔས་མངོན་པར་བྱང་ཆུབ་པ་ཡིན་ལ། དབང་པོ་ལྔ་དང་ཡུལ་ལྔ་དང་ལས་དབང་ལྔ་དང་ལས་

དབང་གི་བྱ་བ་ལྔ་སྟེ་ཉི་ཤ ་པོ་དེ་ཉིད་སྒྲིབ་བྲལ་དུ་གྱུར་ཏེ་མངོན་པར་བྱང་ཆུབ་པ་ལས་ལྡོག་པའི་

སྒོ་ནས་ཉི་ཤ ར་ཕྱེ་བས་ནི་རྣམ་པ་ཉི་ཤ ས་མངོན་པར་བྱང་ཆུབ་པ་ཞེས་བྱ་ཞིང༌། དགའ་བ་བཅུ་

དྲུག་གི་སྒྲིབ་བྲལ་དུ་གྱུར་པ་ལས་སྒྱུ་མ་ལྟ་བུའི་སྤྲུལ་པའི་དྲ་བ་མཐའ་ཡས་པ་སྟོན་པའི་ཚུལ་

གྱིས་མངོན་པར་བྱང་ཆུབ་པ་ལས་སྒྱུ་འཕྲུལ་དྲ་བས་མངོན་པར་བྱང་ཆུབ་པ་ཞེས་བྱའོ།། དེ་དག་

ཀྱང་རྡོ་རྗེ་བཞི་དང་རིམ་པར་སྦྱར་བར་བྱ་བ་ཡིན་ཏེ། ཡེ་ཤེས་རྡོ་རྗེ་སྐད་ཅིག་མ་གཅིག་གིས་

མངོན་པར་བྱང་ཆུབ་པ་དང༌། ཐུགས་རྡོ་རྗེ་རྣམ་པ་ལྔས་མངོན་པར་བྱང་ཆུབ་པ་དང༌། གསུང་

རྡོ་རྗེ་རྣམ་པ་ཉི་ཤ ས་མངོན་པར་བྱང་ཆུབ་པ་དང༌། སྐུ་རྡོ་རྗེ་སྒྱུ་འཕྲུལ་དྲ་བས་མངོན་པར་བྱང་

ཆུབ་པ་ཉིད་ཀྱིས་སོ།། དེ་ལྟར་དུས་འཁོར་འགྲེལ་ཆེན་ལས།  “མངོན་པར་རྫོགས་པར་1བྱང་

ཆུབ་པ་བཞི་དང་2རྡོ་རྗེ་བཞིས་3ཡོངས་སུ་དག་པ་ཞེས་པ་ནི་སྐད་ཅིག་གཅིག་གིས་མངོན་

པར་རྫོགས་པར་4བྱང་ཆུབ་པ་དང༌། རྣམ་པ་ལྔས་མངོན་པར་རྫོགས་པར་བྱང་ཆུབ་པ་དང༌། 

༡   རྫོགས་པ་ བོད་པར། ཤེས་པར། དཔེ་པར། རྒྱ་གར་པར་མ།

༢   བཞི་པ་ བོད་པར། ཤེས་པར། དཔེ་པར། རྒྱ་གར་པར་མ།

༣   བཞི་ བོད་པར། ཤེས་པར། དཔེ་པར། རྒྱ་གར་པར་མ།

༤   རྫོགས་པར་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

རྣམ་པ་ཉི་ཤ ས་མངོན་པར་རྫོགས་པར་བྱང་ཆུབ་པ་དང༌། སྒྱུ་འཕྲུལ་དྲ་བས་མངོན་པར་རྫོགས་

པར་བྱང་ཆུབ་པ་སྟེ་འདི་རྣམས་ཀྱིས་1ཡོངས་སུ་དག་པ་ནི་མངལ་སྐྱེས་བསྐྱེད་པའི་རིམ་པ་དང༌། 

དུ་བ་ལ་སོགས་པ་སྐུ་2རྫོགས་པ་3རྫོགས་པའི་རིམ་པས་སོ།། དེ་ལྟར་མངོན་པར་རྫོགས་པར་

བྱང་ཆུབ་4པ་བཞིས་ཡོངས་སུ་དག་པའོ།།”5 ཞེས་སོགས་གསུངས་པ་ལྟར་རོ།། དེ་དག་ལས་

འདིར་སྒྱུ་འཕྲུལ་དྲ་བས་མངོན་པར་བྱང་ཆུབ་པ་ཉིད་འཆད་པ་ཡིན་ཞིང༌། ལེའུ་འདི་ལེའུ་འོག་

མ་རྣམས་ཀྱི་ལུས་རྣམ་པར་གཞག་པར་འདོད་པར་བྱ་སྟེ། ཞུས་པའི་ལེའུར། སྒྱུ་འཕྲུལ་དྲ་བས་

མངོན་རྫོགས་པའི༑༑ བྱང་ཆུབ་ཅི་ནས་བདག་ཐོབ་མཛོད།། ཅེས་བྱང་ཆུབ་པ་བཞིའི་ནང་ནས་སྒྱུ་

འཕྲུལ་དྲ་བས་མངོན་པར་རྫོགས་པར་བྱང་ཆུབ་པ་ཉིད་ཞུས་ཤིང༌། དྲི་མེད་འོད་དུའང་དབྱངས་

བཅུ་གཉིས་འཆད་པ་ན། གོང་དུ། དོན་ཟབ་དོན་ནི་རྒྱ་ཆེ་ཞིང༌།། ཞེས་ཞུས་པའི་ལན་གྱི་ཚིགས་

སུ་བཅད་པ་སྟེ་ཞེས་གསུངས་པ་འདི་ཉིད་ཀྱི་དོན་བཤད་པ་ལས་ཀྱང་མཚན་ཡང་དག་པར་

བརྗོད་པའི་བརྗོད་བྱའི་དོན་མཐའ་དག་ཚང་བར་འབྱུང་བས་སོ།། དེ་བཞིན་དུ་བཤད་མ་ཐག་པའི་

རིགས་དྲུག་ལ་གཟིགས་པའི་ལེའུས་ཀྱང་རིགས་དྲུག་པོ་སྤྱིའི་རྣམ་གཞག་དང༌། དྲུག་པ་མཆོག་

ཏུ་བསྟན་ནས་རིགས་དྲུག་གི་ལེའུ་སོ་སོ་བ་རྣམས་ཀྱིས་རྒྱས་པར་འཆད་པའི་ཕྱིར། ལུས་རྣམ་

པར་གཞག་པའི་ཁོངས་ཉིད་དུ་བགྲང་བར་བྱ་བ་ཡིན་ནོ།། 

 གཉིས་པ་(ཡན་ལག་གི་དོན་)ནི་གསུང་བ་པོ་ཚིག་གི་བདག་པོ་སངས་རྒྱས་ཀྱིས་ཚིགས་

སུ་བཅད་པ་བཛྲཏཱིཀྵྞ་ལ་སོགས་པའི་གསང་སྔགས་ཀྱི་རྒྱལ་པོ་དྲུག་དང་ལྡན་པ་གསུངས་སོ།། 

འདིར་གསང་སྔགས་དྲུག་བསྟན་པ་ནི་ཕྱི་ནང་གཞན་གསུམ་དང་སྦྱར་བར་བྱ་བ་ཡིན་ཏེ། ཕྱི་རུ་

ནམ་མཁའ་རླུང་མེ་ཆུ་ས་ཡེ་ཤེས་ཀྱི་རང་བཞིན་ཅན་གྱི་འཇིག་རྟེན་གྱི་ཁམས་མཚོན་ཞིང༌། དེར་

༡   ཀྱི་ བོད་པར། ཤེས་པར། དཔེ་པར། རྒྱ་གར་པར་མ།

༢   དུ་བ་ལ་སོགས་གཟུགས་ བོད་པར། ཤེས་པར། དཔེ་པར། རྒྱ་གར་པར་མ།

༣   རྫོགས་པ་ པེ་དང་སྣར་ནང་མི་སྣང༌།

༤   པར་བྱང་ཆུབ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༥   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༩༠།༨

མ་ཟད་ཁམས་དྲུག་གི་བདག་ཉིད་ཅན་གྱི་མི་མ་གཏོགས་པའི་བཅུད་ཀྱི་སེམས་ཅན་གྱི་ལུས་

སྒྲུབ་པ་ཡང་མཚོན་ལ། ནང་ལ་ནི་མངལ་སྐྱེས་ཁམས་དྲུག་ལྡན་མིའི་ལུས་ཁོ་ན་དང་སྦྱར་བར་བྱ་

བ་ཡིན་ཏེ། དྲི་མེད་འོད་ལས། “ནང་དུ་ནི་མིའི་ལུས་ཁོ་ན་སྟེ།”1 ཞེས་འབྱུང་བས་སོ།། དེ་ལྟར་

སྦྱོར་བ་ཡང་བླ་མེད་ཀྱི་ལམ་གྱི་ཚེ་གཅིག་ལ་འཚང་རྒྱ་བའི་རྟེན་ནི་མངལ་སྐྱེས་ཁམས་དྲུག་ལྡན་

གྱི་མིའི་ལུས་ཁོ་ནར་ངེས་པ་ཡིན་ལ། དེ་ཉིད་ཀྱི་ཆོས་ཀྱང་ཁམས་དྲུག་ཕུང་པོ་དྲུག་དབང་པོ་དྲུག་

ཡུལ་དྲུག་ལས་དབང་དྲུག་ལས་དབང་གི་བྱ་བ་དྲུག་རྣམས་མཚོན་པ་ཡིན་ནོ།། གཞན་ལ་སྦྱར་

ན་ལམ་གྱི་སྤང་བྱ་དུག་ལྔ་དང་ཤེས་བྱའི་སྒྲིབ་པ་སྟེ་སྒྲིབ་པ་དྲུག །དེ་སྤོང་བར་བྱེད་པའི་གཉེན་པོ་

ལ་བསྐྱེད་རྫོགས་གཉིས་ལས་བསྐྱེད་རིམ་ལ་རིགས་དྲུག་གི་དཀྱིལ་འཁོར་དྲུག་དབྱིབས་ལྷ་དྲུག་

གསང་སྔགས་དྲུག་རྣམས། རྫོགས་རིམ་ལ་གང་ལ་གནད་དུ་བསྣུན་པར་བྱ་བའི་གཞི་རླུང་དྲུག་

རྩ་དྲུག་འཁོར་ལོ་དྲུག་ཁམས་དྲུག་རྣམས་དང༌། དེ་ལ་གནད་དུ་བསྣུན་པར་སྦྱོར་བ་ཡན་ལག་

དྲུག་རྣམས་སོ།། འབྲས་བུ་རྒྱལ་བ་རིགས་དྲུག་སྟེ། དེ་ལྟར་ཕྱི་ནང་གཞན་གསུམ་གྱི་ཆོས་དྲུག་

ཚན་དེ་རྣམས་སྔགས་ཚན་དྲུག་གིས་མཚོན་ནས་གསུངས་པ་ཡིན་ནོ།། 

གཉིས་པ་(དེ་ཉིད་ཀྱི་ངོ་བོ་དང་སྔགས་ཀྱི་དོན་བཤད་པ་)ལ་གཉིས། མཚམས་སྦྱར་བ་དང༌། སྔགས་

དངོས་ཀྱི་དོན་ནོ།། དང་པོ་(མཚམས་སྦྱར་བ་)ནི། གཉིས་སུ་མེད་པའི་ཡེ་ཤེས་མི་འགྱུར་བའི་བདེ་

བ་ཆེན་པོར་འབྱུང་བ་ནི་གཞི་ལ་འཁོར་འདས་ཐམས་ཅད་ཀྱི་རྩ་བ་ཤིན་ཏུ་ཕྲ་བའི་འོད་གསལ་

གྱི་སེམས་དེ་ཉིད་དེ། ལམ་ལ་དེ་ཉིད་མི་འགྱུར་བའི་བདེ་བའི་ངོ་བོར་སྐྱེས་པ་དང༌། འབྲས་བུའི་

སྐབས་སུ་བདེ་བ་ཆེན་པོའ་ིཡེ་ཤེས་ཀྱི་སྐུར་འགྱུར་བའི་ཕྱིར་རོ།། དོན་འདི་ཉིད་“བཅོམ་ལྡན་

འདས་ཀྱིས་མཧཱམཡ་སོགས།2 སྒྱུ་མ་ཆེན་མོ་གྲགས་ཆེན་མོ།། འབྱུང་བ་མེ་3རྣམས་སྡུད་བྱེད་

མ༑༑ རང་ཉིད་བྱེད་ཅིང་རང་ཉིད་འཕྲོག །རང་ཉིད་རྒྱལ་པོ་རང་ཉིད་གཙོ།།”4 ཞེས་གསུངས་སོ།། 

༡   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༡༧།༡༦

༢   མཧཱམཡ་སོགས། བོད་པར་དང༌། དཔེ་པར་དུ་མི་སྣང༌།

༣   མེད་ བོད་པར། ཤེས་པར། དཔེ་པར། རྒྱ་གར་པར་མ།

༤   སྡེ་དགེ་བཀའ་འགྱུར། རྒྱུད། ང༌། དཔལ་སྒྱུ་འཕྲུལ་ཆེན་པོ་ཞེས་བྱ་བའི་རྒྱུད་ཀྱི་རྒྱལ་པོ། ཤོག་གྲངས་༡༦༧བ༡ ལས་དུམ་བུ་ཞིག་འདི་ལྟར་བྱུང་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།198

ཆོས་ཐམས་ཅད་རང་གི་གདགས་གཞི་ལ་བརྟེན་ནས་གྲུབ་པ་ཉིད་ཀྱིས་རང་བཞིན་གྱིས་མ་གྲུབ་

ཅིང་མི་སྐྱེ་བའི་ཆོས་ཅན་ཡིན་པ་མཚོན་པའི་དབྱངས་ཀྱི་ཚིག་འདི་རྣམས་གསུངས་པ། ཞེས་

མཚམས་སྦྱར་རོ།། 

 གཉིས་པ་(སྔགས་དངོས་ཀྱི་དོན་)ནི། སྔགས་ཀྱི་ངོ་བོ་ནི་མ་ནིང་བཞི་དོར་བའི་དབྱངས་བཅུ་

གཉིས་དང༌། སྠིཏོཧྲིདི་སོགས་སོ།། ད་ནི་ཐོག་མར་སྔགས་རྣམས་ཀྱི་དོན་བརྗོད་པར་བྱ་སྟེ། དེ་

ཡང་ཐོག་མའི་ཨ་ནི་བརྡའི་རང་བཞིན་ཏེ་དེ་བཞིན་ཉིད་ཀྱི་བརྡ་དང༌། ངག་གི་བརྗོད་པའི་བརྡའོ།། 

དང་པོ་ནི་ཨ་དེ་སྤྲོས་པ་ཐམས་ཅད་དང་བྲལ་བའི་དེ་བཞིན་ཉིད་དང་རོ་གཅིག་པའི་མི་འགྱུར་

བའི་བདེ་བ་ཆེན་པོ་རང་གི་བདག་ཉིད་སྣ་ཚོགས་པའི་རྣམ་པ་ཐམས་ཅད་པའི་གཟུགས་དང་རོ་

གཅིག་པའི་དམ་པའི་བདག་ཉིད་མཚོན་པ་ཡིན་ཏེ། དོན་འདི་ཉིད། ཐོག་མ་མེད་དང་སྤྲོས་མེད་

བདག༑ ཅེས་སོགས་ཀྱི་སྐབས་ལས་རྟོགས་པར་འགྱུར་རོ།། ངག་ཏུ་བརྗོད་པའི་བརྡ་ནི་བྱེད་པ་

ལྕེ་རྐན་ལས་བྱུང་བའི་སྒྲ་ལ་བརྟེན་ནས་དོན་མཚོན་པའོ།། ཨ་ལ་སོགས་པའི་སྔགས་འདི་རྣམས་

བརྡའི་རང་བཞིན་ཡིན་པ་ཉིད་ཀྱི་འདི་དག་གིས་ཕྱི་ནང་གཞན་གསུམ་པོ་རྣམས་མཚོན་ནས་

བསྟན་པ་ཡིན་ལ། དེ་ཡང་ཐོག་མར་ཕྱི་རོལ་གྱི་ཆོས་རྣམས་ཇི་ལྟར་མཚོན་པའི་ཚུལ་ནི། ཨཨཱས་

ནི་འཇིག་རྟེན་གྱི་ཁམས་ཐོག་མར་ཆགས་པའི་གོ་སྐབས་འབྱེད་པའི་རྟེན་ནམ་མཁའ་སྟོང་པ་དེ་

མཚོན༑ ཨིཨཱིས་ནི་དེའི་སྟེང་དུ་རླུང་གི་རྡུལ་ཕྲ་མོ་འདུས་པ་ལས་རླུང་གི་དཀྱིལ་འཁོར་ཆགས་པ་

མཚོན༑ ཨུཨཱུས་ནི་དེའི་སྟེང་དུ་ཆུ་རྡུལ་ཕྲ་མོ་འདུས་པ་ལས་ཆུའི་དཀྱིལ་འཁོར་ཆགས་པ་མཚོན། 

ཨེཨཻས་ནི་མེའི་རྡུལ་ཕྲ་མོ་འདུས་པ་ལས་རླུང་གི་དཀྱིལ་འཁོར་གྱི་སྟེང་དུ་མེའི་དཀྱིལ་འཁོར་

ཆགས་པ་མཚོན། ཨོཨཽས་ནི་ཆུའི་དཀྱིལ་འཁོར་གྱི་སྟེང་དུ་སའི་རྡུལ་ཕྲ་མོ་འདུས་པ་ལས་སའི་

 སྟེ༑ “སྒྱུ་འཕྲུལ་ཆེན་མོ་དབང་ཕྱུག་ཆེ།། སྒྱུ་འཕྲུལ་ཆེན་མོ་དྲག་ཆེན་མོ།། འབྱུང་བ་ཡང་དག་སྡུད་མཛད་མ།།” ཞེས་སོ།།

 བསྟན་འགྱུར་དཔེ་བསྡུར་མ། རྒྱུད། ཐ། འགྲེལ་ཆེན་དྲི་མེད་འོད། ཤོག་གྲངས་ ༣༥༨།༩ ལས་འགྱུར་མི་འདྲ་སྟེ། “བཅོམ་ལྡན་འདས་ཀྱིས་རྒྱུད་

གཞན་ལས་གསུངས་པ། སྒྱུ་འཕྲུལ་ཆེན་མོ་དྲག་ཆེན་མོ།། འབྱུང་དང་སྡུད་པར་བྱེད་པ་མོ།། རང་ཉིད་བྱེད་པོ་རང་འཕྲོག་པོ།། རང་ཉིད་རྒྱལ་པོ་

རང་གཙོ་བོ།།” ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༡༨།༨



སྒྱུ་འཕྲུལ་དྲ་བས་མངོན་པར་བྱང་ཆུབ་པའི་ལེའུ་བཤད་པ།  199

དཀྱིལ་འཁོར་ཆགས་པ་མཚོན། ཨཾཨཿས་ནི་དེའི་དབུས་སུ་ཡེ་ཤེས་ཀྱི་ཁམས་རི་རབ་དང་རི་

གཞན་རྣམས་ཆགས་པ་མཚོན་པ་སྟེ། མདོར་ན་དབྱངས་ཡིག་གཉིས་ཚན་དྲུག་པོ་དེས་དཔག་

ཚད་འབུམ་ཕྲག་བཞི་པའི་འཇིག་རྟེན་གྱི་ཁམས་དེ་ཉིད་མཚོན་པ་ཡིན་ནོ།། ཡང་དབྱངས་དྲུག་

ཚན་གཉིས་ཀྱིས་ས་དུམ་བུ་བཅུ་གཉིས་དང༌། ནམ་མཁའ་ལ་ལུག་ལ་སོགས་པའི་ཁྱིམ་བཅུ་

གཉིས་ཉི་ཟླ་རྒྱུ་སྐར་གྱིས་བརྒྱན་པ་མཚོན་ལ། མདོར་ན་དེ་དག་གིས་ནི་སྦྱང་གཞིའི་ཕྱི་རོལ་གྱི་

རྣམ་གཞག་རྣམས་དབྱངས་ཡིག་རྣམས་ཀྱིས་མཚོན་ནས་བསྟན་པ་ཡིན་ནོ།། སྔགས་ལྷག་མ་

རྣམས་ཀྱིས་ནི་ནང་གི་རྣམ་གཞག་མཚོན་ཏེ། དེ་ཡང་སྠིཏོ་ནི་སྣོད་ཀྱི་འཇིག་རྟེན་དེ་ན། ཧྲིདི་ནི་

སྙིང་པོ་བཅུད་ཀྱི་སེམས་ཅན། ཛྙཱནམཱུརྟི་ནི་གདོད་མ་ནས་གཉིས་སུ་མེད་པའི་ཡེ་ཤེས་ཀྱི་ས་བོན་

འོད་གསལ་གྱི་སེམས་དང་ལྡན་པ། རཧཾ་ནི་བདག་ཉིད་དམ་ང༌། བུདྡྷོབུདྡྷཱནཱཾ་ནི་སངས་རྒྱས་ཀྱི་

སྙིང་པོ་ཅན། ཏྲྱདྷྭཝརྟིནཱཾ་ནི་དུས་གསུམ་གྱི་བདེ་བར་གཤེགས་པའི་སྙིང་པོ་དང་མ་བྲལ་མ་གནས་

པ༑ བཛྲཏཱིཀྵྞ་ལ་སོགས་པའི་སྔགས་དྲུག་གིས་ནི་རིགས་དྲུག་གི་སེམས་ཅན་མཚོན་ཏེ། མདོར་

ན་ཐོག་མ་མེད་པ་ནས་གཉིས་སུ་མེད་པའི་ཡེ་ཤེས་ཀྱི་ས་བོན་ཤིན་ཏུ་ཕྲ་བའི་འོད་གསལ་གྱི་

སེམས་དང༌། བདེ་བར་གཤེགས་པའི་སྙིང་པོ་ཅན་གྱི་རིགས་དྲུག་གི་སེམས་ཅན་རྣམས་མཚོན་

ཏེ་ནང་བཅུད་ཀྱི་རྣམ་གཞག་གོ། ཐེག་ཆེན་ཐུན་མོང་བའི་ལམ་འབྲས་རྣམས་ཀྱང་མཚོན་ཏེ། 

དབྱངས་དང་པོ་གཉིས་ཀྱིས་མོས་སྤྱོད་ཀྱི་ས་ཚོགས་སྦྱོར་གཉིས་དང༌། ཕྱི་མ་བཅུས་རབ་དགའ་

སོགས་ས་བཅུ་དང༌། བུདྡྷོབུདྡྷཱ་ཞེས་པས་འབྲས་བུ་སངས་རྒྱས་དང༌། ལྷག་མ་རྣམས་ཀྱིས་དེ་

ཉིད་ཀྱི་སྐུ་དང་ཡེ་ཤེས་སོགས་མཚོན་ནོ།། དེར་མ་ཟད་གོང་དུ་ཕྱི་ནང་གཉིས་མཚོན་ཚུལ་བཤད་

པ་ལས། རྡུལ་ཕྲ་མོ་འདུས་པ་ལས་སྣོད་ཀྱི་འཇིག་རྟེན་དང༌། དེ་ལ་བརྟེན་ནས་བཅུད་ཀྱི་སེམས་

ཅན་ཆགས་ཤིང༌། དེ་ཐམས་ཅད་ཀྱང་གང་ཟག་གི་བདག་དང་བྲལ་བའི་སྟོང་པ་ཉིད་དུ་མཐོང་སྟེ་

བསྒོམ་པ་དང༌། མི་དགེ་བཅུ་སྤངས་ཤིང་འདོད་ཡོན་ལ་ཆགས་ཞེན་དང་བྲལ་བས་བྱང་ཆུབ་སྒྲུབ་

པར་བྱེད་པ་ཉན་ཐོས་ཀྱི་ཐེག་པ་དང་ཐུན་མོང་བའི་ལམ་འབྲས་དང༌། ཡང་དབྱངས་བཅུ་གཉིས་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།200

ཀྱིས་རྟེན་འབྲེལ་བཅུ་གཉིས་མཚོན་པས། མ་རིག་པའི་རྐྱེན་གྱིས་འདུ་བྱེད་ནས། སྐྱེ་བའི་རྐྱེན་

གྱིས་རྒ་ཤིའི་བར་འབྱུང་བ་དང༌། མ་རིག་པ་འགགས་པས་འདུ་བྱེད་འགགས་པ་ནས། སྐྱེ་བ་

འགགས་པས་རྒ་ཤི་འགགས་པའི་བར་རྟེན་འབྲེལ་བཅུ་གཉིས་ལུགས་འབྱུང་ལྡོག་ཏུ་བསྒོམས་

པ་ལས་འབྲས་བུ་བྱང་ཆུབ་མངོན་དུ་བྱེད་པ་རང་སངས་རྒྱས་ཀྱི་ཐེག་པ་དང་ཐུན་མོང་བའི་ལམ་

འབྲས་ཀྱང་མཚོན་ལ། དེ་འདྲའི་ཐེག་པ་ཐུན་མོང་བའི་ལམ་འབྲས་མཚོན་ནས་བསྟན་པ་ནི། རྒྱུད་

འདིའི་ཆེད་དུ་བྱ་བའི་གདུལ་བྱས་ཐེག་པ་གསུམ་ལ་སོགས་པའི་ཆོས་ཡང་དག་པར་བསྡུ་བ་

ཤེས་དགོས་པས་དེའི་ཕྱིར་དུ་ཡིན་ནོ།། གཞན་ལ་སྦྱར་ན་སྦྱང་བྱ་གློ་བུར་གྱི་དྲི་མ་དྲུག་ནི། 

ཨཨཱཿས་ནམ་མཁའི་ཁམས་ཞེ་སྡང༌། ཨིཨཱིས་རླུང་གི་ཁམས་ཕྲག་དོག །ཨུཨཱུས་ཆུའི་ཁམས་

འདོད་ཆགས། ཨེཨཻས་ནི་ལུས་རླུང་ཡིན་ཡང་བསམ་པ་མེའི་ཁམས་ང་རྒྱལ། ཨོཨསཽ་ནི་ལུས་ཆུ་

ཡིན་ཡང་བསམ་པ་སའི་ཁམས་གཏི་མུག །ཨཾཨཿས་ནི་ཡེ་ཤེས་ཀྱི་ཁམས་ཉོན་མོངས་པ་ཆ་

མཉམ་པ་རྣམས་མཚོན་ནོ།། དེའི་གཉེན་པོ་དཀྱིལ་འཁོར་དྲུག་ནི། ཨཨཱས་ནི་མེ་ལོང་ལྟ་བུའི་ཡེ་

ཤེས་མི་བསྐྱོད་པའི་ལྷའི་དཀྱིལ་འཁོར། ཨིཨཱིས་ནི་བྱ་བ་གྲུབ་པ་དོན་ཡོད་གྲུབ་པའི་ལྷ་དང་

དཀྱིལ་འཁོར། ཨུཨཱུས་ནི་སོ་སོར་རྟོག་པའི་ཡེ་ཤེས་སྣང་བ་མཐའ་ཡས་ཀྱི་ལྷ་དང་དཀྱིལ་འཁོར། 

ཨེཨཻས་ནི་མཉམ་པ་ཉིད་ཀྱི་ཡེ་ཤེས་རིན་ཆེན་འབྱུང་ལྡན་གྱི་ལྷ་དང་དཀྱིལ་འཁོར། ཨོཨཽས་ནི་

ཆོས་དབྱིངས་ཡེ་ཤེས་རྣམ་པར་སྣང་མཛད་ཀྱི་ལྷ་དང་དཀྱིལ་འཁོར། ཨཾཨཱཿས་ནི་ཡེ་ཤེས་ལྔའི་

ངོ་བོ་ཉིད་རྡོ་རྗེ་དབྱིངས་ཀྱི་དཀྱིལ་འཁོར་དང་རྡོ་རྗེ་འཆང་གི་ལྷའི་སྐུའོ།། སྠིཏོཧྲིདི་ནི་ལྷ་དེ་རྣམས་

ཀྱི་ཐུགས་ཀའོ།། ཛྙཱནམཱུརྟི་ནི་ཡེ་ཤེས་སེམས་དཔའོ།། རཧཾ་ངའོ་ཞེས་པའི་དོན་དང༌། བུདྡྷོབུདྡྷཱ་ནི་

སངས་རྒྱས་དང༌། ཏྲྱདྷྭཝརྟིནཱཾ་ནི་དུས་གསུམ་གྱི་སངས་རྒྱས་ཞེས་པའི་དོན་ཡིན་ལ། བཛྲཏཱིཀྵྞ་ནི་

སྣང་བ་མཐའ་ཡས་ཀྱི་ཐུགས་ཀར་རྡོ་རྗེ་རྣོན་པོ་དང༌། དུཿཁཚྩེད་ནི་མི་བསྐྱོད་པའི་ཐུགས་ཀར་

སྡུག་བསྔལ་ཀུན་གཅོད་1དང༌། པྲཛྙཱཛྙཱན་ནི་རྣམ་པར་སྣང་མཛད་ཀྱི་ཐུགས་ཀར་ཤེས་རབ་ཡེ་

༡   སྤྱོད་ བོད་པར། ཤེས་པར། དཔེ་པར། རྒྱ་གར་པར་མ།

ཤེས་དང༌། ཛྙཱནཀཱཡ་ནི་དོན་གྲུབ་ཀྱི་ཐུགས་ཀར་ཡེ་ཤེས་སྐུ་ཅན་དང༌། ཝཱགཱིཤྭར་ནི་རིན་འབྱུང་

གི་ཐུགས་ཀར་ངག་གི་དབང་ཕྱུག་དང༌། ཨརཔཙནཱ་ནི་རྡོ་རྗེ་སེམས་དཔའི་ཐུགས་ཀར་ཡེ་ཤེས་

བསྡུས་པ་བསྒོམས་པས་ཏེ། སྔགས་འདི་རྣམས་བརྡ་ཡིན་པས་ཕྱི་ནང་གཞན་གསུམ་གྱི་དོན་

ཁྱད་པར་ཅན་མཚོན་ལ། དེར་མ་ཟད་ལྷ་རྣམས་བསྐྱེད་པའི་ས་བོན་དུ་གྱུར་པའི་སྒོ་ནས་ལྷ་

བསྐྱེད་པ་དང་སྲོག་བསྐུལ་བ་ཡིན་པས་སྙིང་པོར་བཟླ་བ་དང༌། བསྒོམ་བྱ་ཡིན་པས་ལྷ་རྣམས་ཀྱི་

སྙིང་གར་བསྒོམ་པར་བྱ་སྟེ། གཞན་བསྐྱེད་པའི་རིམ་པ་ལ་རིགས་དྲུག་གི་དཀྱིལ་འཁོར་དྲུག་སྟེ། 

དེ་དག་ནི་དབྱིབས་ཀྱི་རྣལ་འབྱོར་རོ།། ད་ནི་སྔགས་ཀྱི་རྣལ་འབྱོར་བརྗོད་པར་བྱ་སྟེ། དེ་ཡང་ལྟེ་

བའི་རྩ་འཁོར་ལ་རྩ་འདབ་དྲུག་ཅུ་རྩ་བཞི་ནི། རྩ་འཁོར་གྱི་ལྟེ་བ་ལས་དང་པོར་རྩ་འདབ་བཞི་

གྱེས༑ བཞི་པོ་རེ་རེ་ལ་གཉིས་གཉིས་སུ་ཕྱེ་བས་བརྒྱད། བརྒྱད་པོ་རེ་རེ་ལ་གཉིས་གཉིས་སུ་ཕྱེ་

བས་བཅུ་དྲུག །བཅུ་དྲུག་པོ་དེའི་མཚམས་བཞིའི་རྩ་མ་གཏོགས་པའི་རྩ་བཅུ་གཉིས་པོ་རེ་རེ་ལ་

ལྔ་ལྔར་གྱེས་པས་དྲུག་ཅུ་དང༌། མཚམས་བཞིའི་རེ་རེ་དང་བཅས་པས་དྲུག་ཅུ་རྩ་བཞི་ཡིན་ལ། 

འགྲེལ་ཆེན་ལས། “ལྟེ་བའི་འཁོར་ལོ་ནི་1སྙིང་པོར་2འདབ་མ་བཞིའི་བདག་ཉིད་དོ།། དེའི་ཕྱི་རོལ་

ཏུ་འདབ་མ་བརྒྱད་ཀྱི་བདག་ཉིད་དོ།། དེའི་ཕྱི་རོལ་ཏུ་འདབ་མ་བཅུ་གཉིས་ཀྱི་བདག་ཉིད་དོ།།”3 

ཞེས་བརྒྱད་ལས་གྱེས་པ་ལ་བཅུ་དྲུག་ཡོད་ཀྱང༌། བཅུ་གཉིས་ཞེས་པ་ལ་སྟོང་པའི་རྩ་བཞི་མ་

བགྲངས་པ་ནི་འཕོ་བའི་རྩ་བཅུ་གཉིས་ངོས་གཟུང་བའི་ཕྱིར་ཡིན་པས། ཁྱིམ་མམ་དུས་སྦྱོར་གྱི་

རྩ་ནི་ལྟེ་བའི་རྩ་བཅུ་གཉིས་ཏེ། དེ་ལ་ཉིན་ཞག་ཕྲུགས་གཅིག་གི་ནང་དུ་འཕོ་བ་བཅུ་གཉིས། 

གྲངས་ཉི་ཁྲི་ཆིག་སྟོང་དྲུག་བརྒྱ། དབྱུག་གུ་དྲུག་ཅུ་ཐམ་པ་རྒྱུ་བ་ལས། ཨ་ནི་གཡས་ཀྱི་རྩ་ནས་

ནམ་མཁའི་རླུང་སྟོང་བརྒྱད་བརྒྱ་རྒྱུ་བ་དང༌། དེ་བཞིན་དུ་ཨཱ་ནི་གཡོན་ནས་ནམ་མཁའི་རླུང་སྟོང་

བརྒྱད་བརྒྱ་དང༌། ཨིཨཱི་ནི་གཡས་དང་གཡོན་ནས་རླུང་གི་རླུང་སྟོང་བརྒྱད་བརྒྱ་རེ་དང༌། ཨུཨཱུ་

༡   འཁོར་ལོའ་ི བོད་པར། ཤེས་པར། དཔེ་པར། རྒྱ་གར་པར་མ།

༢   སྙིང་པོ་ པེ་པར། སྣར་པར།

༣  བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༥༦༡།༧



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།202

ནི་གཡས་དང་གཡོན་ནས་ཆུའི་རླུང་སྟོང་བརྒྱད་བརྒྱ་རེ་དང༌། ཨེཨཻ་ནི་རྩ་གཡས་དང་གཡོན་

ནས་མེའི་རླུང་སྟོང་བརྒྱད་བརྒྱ་རེ་དང༌། ཨོཨཽ་ནི་གཡས་དང་གཡོན་ནས་སའི་རླུང་སྟོང་བརྒྱད་

བརྒྱ་རེ་དང༌། ཨཾཨཿནི་གཡས་དང་གཡོན་གྱི་རྒྱུ་བ་གོང་གི་འཕོ་བ་རེ་རེའི་སྟེང་ནས་ཡེ་ཤེས་ཀྱི་

རླུང་ང་དྲུག་རྐང་བཅས་རེ་རེ་དབུ་མའི་ནང་དུ་རྒྱུ་བ་རྣམས་མཚོན་ནོ།། སྠིཏོ་ནི་གནས་ཡིན་པས་

རྩ་དབུ་མའི་ནང་དང༌། ཧྲིདི་ནི་སྙིང་པོ་ཡིན་པས་དབུ་མའི་ནང་དུ་ཤར་བའི་སྟོང་གཟུགས་ཡིན་

ལ༑ ཛྙཱནམཱུརྟི་ནི་དེས་བདེ་བ་ཆེན་པོའ་ིཡེ་ཤེས་ཀྱི་རྒྱུ་བྱེད་པ་དང༌། བུདྡྷོབུདྡྷཱ་ནི་སངས་རྒྱས་ཏེ་

བདེ་བ་ཆེན་པོའ་ིཡེ་ཤེས་ཉིད་ཡིན་ལ། ཏྲྱདྷྭཝརྟིནཱཾ་ནི་རྩ་དབུ་མར་འཕོ་ཆེན་བཅུ་གཉིས་ཀྱི་རླུང་

ཐམས་ཅད་བསྡོམ་པ་དང༌། བཛྲཏཱིཀྵྞ་སོགས་སྔགས་དྲུག་ནི་དེར་མ་ཟད་འཁོར་ལོ་དྲུག་ཀའི་རྒྱུ་

བ་དྷཱུཏཱིར་བསྡོམ་པའི་ཐབས་ལས་བྱུང་བའི་ཡེ་ཤེས་དྲུག་1གོ། ད་ནི་ཆོས་ཀྱི་རྣལ་འབྱོར་བརྗོད་

པར་བྱ་སྟེ། དེ་ལ་འཁོར་ལོ་དྲུག་ནི། ཨཨཱ་ནི་སྤྱི་བོ་ནམ་མཁའི་འཁོར་ལོ། ཨུཨཱུ་ནི་དཔྲལ་བ་ཆུའི་

འཁོར་ལོ། ཨེཨཻ་ནི་མགྲིན་པ་མེའི་འཁོར་ལོ། ཨིཨཱི་ནི་སྙིང་ག་རླུང་གི་འཁོར་ལོ། ཨོཨཽ་ནི་ལྟེ་བ་

སའི་འཁོར་ལོ། ཨཾཿཨ་ནི་གསང་གནས་ཡེ་ཤེས་ཀྱི་འཁོར་ལོ་རྣམས་སོ།། རྩ་ཆེན་དྲུག་ནི་ཨཨཱ་

སྟེ་དབུ་མ། ཨེཨཻ་སྟེ་གཡས་ཀྱི་རྩ་རོ་མ། ཨིཨཱི་སྟེ་གཡོན་གྱི་རྩ་རྐྱང་མ་སྟེ་སྟེང་གི་རྩ་ཆེན་གསུམ་

དང༌༑ འོག་གི་རྩ་ཆེན་གསུམ་ནི། ཨོཨཽ་ནི་གཡས་བཤང་བ་འབབ་བ། ཨུཨཱུ་ནི་གཡོན་དྲི་ཆུ་

འབབ་པ། ཨཾཨཿསྟེ་དུང་ཅན་མ་བྱང་ཆུབ་ཀྱི་སེམས་འབབ་པ་རྣམས་སོ།། ཁམས་དྲུག་ནི་ས་དང་

ཆུ་དང་མེ་དང་རླུང་དང་ནམ་མཁའ་དང་ཡེ་ཤེས་ཀྱི་ལམ་2རྩ་སྟོང་ཕྲག་བདུན་ཅུ་རྩ་གཉིས་ནས་

འབབ་པ་འཁོར་ལོ་དྲུག་གི་ལྟེ་བར་འཕོ་མེད་དུ་འཛིན་པ་ལས་བྱུང་བའི་སངས་རྒྱས་ཏེ་བདེ་བ་

ཆེན་པོའ་ིཡེ་ཤེས་དྲུག་རྣམས་སོ།། དེ་བཞིན་ཉིད་ཀྱི་རྣལ་འབྱོར་ནི་སྦྱོར་བ་ཡན་ལག་དྲུག་ལ་

སྦྱར་ན། ཨཾཨཿས་སོར་སྡུད། ཨཨཱཿས་བསམ་གཏན། ཨིཨཱིས་སྲོག་རྩོལ། ཨེཨཻས་འཛིན་པ། 

༡   ཡི་གེ་དྲུག་ རྒྱ་གར་པར་མ། ཤེས་པར།

༢   ཀྱི་ཁམས་ རྒྱ་གར་པར་མ། ཤེས་པར།



སྒྱུ་འཕྲུལ་དྲ་བས་མངོན་པར་བྱང་ཆུབ་པའི་ལེའུ་བཤད་པ།  203

ཨུཨཱུས་རྗེས་དྲན། ཨོཨཽས་ཏིང་ངེ་འཛིན་གྱི་ཡན་ལག་རྣམས་མཚོན་ནོ།། “དེ་ལས་1འབྲས་

བུ་འབྱུང་བ་ནི་2ནམ་མཁའ་ཆོས་ཀྱི་འབྱུང་གནས་སུ་ཐུགས་རྡོ་རྗེ་རབ་ཏུ་བཞག་ནས་བསྙེན་

པ་3དུས་ཀྱི་ཐོག་མར་སོ་སོར་སྡུད་4པ་ལ་སོགས་པ་བསྒོམ་པར་བྱའོ།། ཞེས་བཤད་པས།”5 

དྷཱུཏཱིའི་ཡས་སྣའི་ནམ་མཁར་སེམས་རྩེ་གཅིག་ཏུ་འཇོག་པའི་སོར་སྡུད་སོགས་ཡན་ལག་

དྲུག་ལ་བསླབས་པས་ས་བཅུ་གཉིས་བགྲོད་པའི་བརྡར་དབྱངས་བཅུ་གཉིས་བཤད་དོ།། 

ཡན་ལག་དྲུག་ཉམས་སུ་བླངས་པ་ལས་བྱུང་བའི་རྟགས་སམ་མཚན་མ་ཡང་རྣམ་པ་གསུམ་

སྟེ༑ དང་པོའ་ིམཚན་མ་དུ་བ་ལ་སོགས་པའི་རྟགས་བཅུ་མཐོང་བ་ནས་བཟུང་སྟེ། རྗེས་དྲན་

གྱི་སྐུ་མཚན་ཉིད་པ་གྲུབ་ཀྱི་བར་དང༌། བར་པའི་མཚན་མ་མི་འགྱུར་བའི་བདེ་བ་སྐད་ཅིག་

དང་པོ་ཐོབ་པ་ནས་བཟུང་སྟེ། སྟོང་བརྒྱད་བརྒྱ་རྫོགས་པ་ལས་དེ་སྙེད་ཀྱི་གྲངས་ཀྱི་ལས་རླུང་

འགགས་པ་ལས་ས་དང་པོ་ཐོབ་པ་དང༌། མངོན་པར་ཤེས་པ་ལྔས་སྔར་མ་མཐོང་བའི་དོན་སྣ་

ཚོགས་པ་མཐོང་བ་དང༌། ཐ་མའི་མཚན་མ་འཁོར་ལོ་རེ་རེ་ལ་ཡང་རླུང་སུམ་སྟོང་དྲུག་བརྒྱ་

རེ་འགགས་ཤིང་ས་གཉིས་གཉིས་ཐོབ་སྟེ། ལས་རླུང་མ་ལུས་པར་འགགས་ཤིང་མི་འགྱུར་

བའི་བདེ་བ་ཉི་ཁྲི་ཆིག་སྟོང་དྲུག་བརྒྱའི་སྐད་ཅིག་མ་རྫོགས་པ་ལས་རྡོ་རྗེ་འཆང་ཆེན་པོའ་ིགོ་

འཕང་ཐོབ་པ་ནི་ཕྱག་རྒྱ་ཆེན་མོའ་ིདངོས་གྲུབ་ཅེས་བྱའོ།། དེ་དག་ནི་དྲི་མ་མེད་པའི་འོད་དུ་

བཤད་པ་ཉིད་ཇི་ལྟ་བར་ལེགས་པར་བཤད་དོ།། 

 གཉིས་པ་འགྲེལ་བྱེད་གཞན་གྱི་ལུགས་ནི། ཉི་མ་དཔལ་གྱིས་ཚིག་དང་པོ་གཉིས་ལ་

ངེས་དོན་གྱི་བཤད་པ་མ་མཛད་པས། དཔེ་མེད་འཚོའི་འགྲེལ་པ་ལྟར་བཤད་ན། ཚིག་གི་བདག་

༡   དེ་ཉིད་ལས་ བོད་པར། ཤེས་པར། དཔེ་པར། རྒྱ་གར་པར་མ།

༢   འབྱུང་བའི་ཚུལ་ནི་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྙེན་པས་ སྡེ་པར། ཅོ་པར།

  བསྙེན་པའི་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྡུས་ སྡེ་པར། ཅོ་པར།

༥   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༢༣།༡༠

པོ་ནི་སངས་རྒྱས་བཅོམ་ལྡན་འདས། ཚིགས་སུ་བཅད་པ་ནི་ལུས་ལ་གནས་པའི་རྩའི་དྲ་བ་ཇི་

སྙེད་པ་གང་དུ་འདུ་བའི་གཞི་འཁོར་ལོ་དྲུག་མཚོན་པའི་བཛྲཏཱིཀྵྞ་སོགས་གསང་སྔགས་རྒྱལ་པོ་

དྲུག་དང་ལྡན་ཞིང༌། གཉིས་ནི་རོ་རྐྱང་གཉིས་ཡིན་ལ། དེ་གཉིས་སུ་མེད་པ་སྟེ་ཀུན་དར་མ་དང་

རང་བཞིན་གྱིས་མ་སྐྱེས་པའི་ཆོས་ཀྱི་དབྱིངས་དང་རོ་གཅིག་པར་འབྱུང་བར་ལྷན་ཅིག་སྐྱེས་

པ་མཆོག་ཏུ་མི་འགྱུར་བའི་བདེ་ཆེན་དེ་ཉིད་ལ་མི་སྐྱེ་བའི་ཆོས་ཅན་དང༌། དེ་འདྲའི་བདེ་སྟོང་གི་

མཉམ་གཞག་རྟོག་གེའི་བློས་ཇི་ལྟ་བ་བཞིན་ཡུལ་དུ་བྱ་བ་མི་ནུས་པས་སྨྲ་བསམ་བརྗོད་ལས་

འདས་པ་ནི་འདི་གསུངས་པ་ཞེས་བྱ་བའི་དོན་ནོ།། ཨ་ལ་སོགས་པའི་དབྱངས་བཅུ་གཉིས་ནི་

ས་བཅུ་གཉིས་ཉེ་བར་མཚོན་པར་བྱེད་པ་ཡིན་ཏེ། དེ་དག་ཀྱང་གནས་ལ་སོགས་པའི་མིང་གིས་

བསྙད་ན། ཨའི་རྣམ་པ་ནི་གནས། ཨཱའི་རྣམ་པ་ཉེ་བའི་གནས། ཨིའི་རྣམ་པ་ནི་ཞིང༌། ཨཱིའི་རྣམ་

པ་ཉེ་བའི་ཞིང༌། ཨུའི་རྣམ་པ་ནི་ཚནྡྷོཧ། ཨཱུའི་རྣམ་པ་ཉེ་བའི་ཚནྡྷོཧ། ཨེའི་རྣམ་པ་འདུ་བ། ཨཻའི་

རྣམ་པ་ཉེ་བའི་འདུ་བ། ཨོའ་ིརྣམ་པ་ནི་དུར་ཁྲོད། ཨཽའི་རྣམ་པ་ནི་ཉེ་བའི་དུར་ཁྲོད། ཨཾ་གི་རྣམ་

པ་འཐུང་གཅོད། ཨཿའི་རྣམ་པ་ཉེ་བའི་འཐུང་གཅོད་དེ། དེ་ཡང་གསང་བ་ལ་སོགས་པའི་འཁོར་

ལོ་དྲུག་ཏུ་འཁོར་ལོ་རེ་རེ་ལས་རླུང་སུམ་སྟོང་དྲུག་བརྒྱ་རེ་འགགས་པ་ལས་མི་འགྱུར་བའི་བདེ་

བ་ཆེན་པོའ་ིརང་བཞིན་གྱི་ཟུང་རེ་ཐོབ་པའི་མཚོན་བྱེད་དུ་དབྱངས་ཡིག་ཟུང་དྲུག་བསྟན་1པ་དེ་

ཐམས་ཅད་ཀྱིས་ནི་ས་བཅུ་གཉིས་ཀྱི་དབང་ཕྱུག་ཏུ་མཚོན་པར་བྱེད་དོ།། ས་བཅུ་གཉིས་ཀྱང༌། 

དཔེ་མེད་འཚོས། “ཀུན་དུ་འོད་དང་བདུད་རྩི་འོད།། ནམ་མཁའ་འོད་དང་རྡོ་རྗེ་འོད།། རིན་ཆེན་

འོད་དང་པདྨའི་འོད།། མེ་ཏོག་འོད་2དང་དཔེ་མེད་འོད།། བླ་མེད་3འོད་དང་ཤེས་རབ་འོད།། 

ཀུན་མཁྱེན་དང་ནི་སོ་སོར་རིག །”4ཅེས་གསུངས་ཤིང༌། ཉི་མ་དཔལ་གྱིས་གཞན་འདྲ་བ་ལས། 

བདུན་པ་ལ་ལས་ཀྱི་འོད་དང༌། དགུ་པ་ལ་དཔེ་བྲལ་ཞེས་བཤད་དོ།། རྡོ་རྗེ་སྙིང་འགྲེལ་ལས་

༡   བསྟེན་ བོད་པར། རྒྱ་གར་པར་མ། ཤེས་པར།

༢   མི་རྟོག་ བོད་པར། ཤེས་པར། དཔེ་པར། རྒྱ་གར་པར་མ།

༣   མའི་ སྡེ་པར། ཅོ་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༤



སྒྱུ་འཕྲུལ་དྲ་བས་མངོན་པར་བྱང་ཆུབ་པའི་ལེའུ་བཤད་པ།  205

ཀྱང༌༑ “ཀྱེ་བཅོམ་ལྡན་འདས་འདུ་བའི་གནས་དུ་ལགས།”1 ཞེས་རྡོ་རྗེ་སྙིང་པོ་ལ་སོགས་པས་

ཕྱི་ནང་གི་གནས་ཀྱི་ཁྱད་པར་ཞུས་པའོ།། “བཅོམ་ལྡན་འདས་ཀྱིས་བཀའ་སྩལ་པ། གནས་དང་

ཉེ་བའི་གནས་དང་ནི།། ཞིང་དང་ཉེ་བའི་ཞིང་ཉིད་དང༌། ཚནྡྷོ་ཉེ་བའི་ཚནྡྷོ་དང༌།། འདུ་བ་ཉེ་བའི་

འདུ་བ་དང༌།།2 གྲོང་ཁྱེར་ཉེ་བའི་གྲོང་ཁྱེར་དང༌།། དུར་ཁྲོད་ཉེ་བའི་དུར་ཁྲོད་དེ།།3 འདི་རྣམས་ས་

ནི་བཅུ་གཉིས་ཕྱིར།། ས་བཅུའི་དབང་ཕྱུག་མགོན་པོ་ཉིད།། དེ་ཕྱིར་གཞན་དུ་བཙལ་མི་བྱ།།”4 

ཞེས་བྱ་བ་གསུངས་ཏེ་ཞེས་སོགས་གསུངས་ལ། དེ་བཞིན་དུ་དུས་འཁོར་རྒྱུད་འགྲེལ། ཁ་སྦྱོར། 

བརྟག་གཉིས། བདེ་མཆོག །རིགིཨརལི། རྡོ་རྗེ་མཁའ་འགྲོ། ཕྱག་ཆེན་ཐིག་ལེ། ཡེ་ཤེས་ཐིག་ལེ་

ལ་སོགས་པ་རྣམས་ལས། གནས་དང་ཉེ་བའི་གནས་དང༌། ཞིང་དང་ཉེ་བའི་ཞིང་ལ་སོགས་པའི་

རྣམ་གཞག་དང༌། དེ་དག་ལ་ཡང་ཞིབ་ཏུ་ཕྱེ་བས་གནས་ཉེར་བཞི་དང༌། སོ་གཉིས་དང༌། སོ་ལྔ་

དང༌༑ ཉེར་བརྒྱད་དང༌། སོ་དྲུག་དང༌། བཞི་བཅུ་རྩ་བརྒྱད་སོགས་ཇི་སྙེད་ཅིག་གི་རྣམ་གཞག་

གསུངས་ལ། དེ་དག་ཀྱང་གདུལ་བྱའི་རིགས་ཀྱི་རྣམ་པ་ལྔ་ལས། དབང་པོ་རྟུལ་པོ་ནང་གི་རྣལ་

འབྱོར་བསྒོམ་པར་མི་ནུས་པ་རྣམས་ལ་རང་ཡུལ་གྱི་ཞེན་པ་སྤང་བའི་ཕྱིར་ཕྱི་རོལ་གྱི་གནས་ལ་

སོགས་པ་དང༌། དབང་པོ་འབྲིང་གི་དོན་དུ་དཀྱིལ་འཁོར་གྱི་འཁོར་ལོའ་ིརྩིབས་རྣམས་ལ་གནས་

ལ་སོགས་པར་བཞག་པ་དང༌། དབང་པོ་རྣོན་པོ་ལ་ཆུང་འབྲིང་ཆེན་པོའ་ིདབྱེ་བས་ཆུང་ངུ་ལ་སྤྱི་

བོ་ལ་སོགས་པ་ལུས་ཀྱི་གནས་རྣམས་ལ་དེ་དག་ཏུ་གཞག་པ་དང༌། འབྲིང་ལ་རྫོགས་རིམ་པས་

ས་བོན་གྱི་ཡི་གེ་ལ་མི་ལྟོས་པར་སྤྱི་བོ་སོགས་གནས་སོགས་དང༌། རྩ་རྣམས་ལྷ་མོར་མོས་

༡   སྡེ་དགེ་བཀའ་འགྱུར། རྒྱུད། ང༌། ལག་ན་རྡོ་རྗེ་གོས་སྔོན་ཅན། ཤོག་གྲངས་ ༨ན༣

༢   མདུན་པ་ཉེ་བའི་མདུན་པ་དང༌།། རྒྱ་གར་པར་མ། བོད་པར། ཤེས་པར།

༣   དུར་ཁྲོད་དང༌།། བོད་པར། ཤེས་པར། དཔེ་པར། རྒྱ་གར་པར་མ།

༤   སྡེ་དགེ་བཀའ་འགྱུར། རྒྱུད། ང༌། ལག་ན་རྡོ་རྗེ་གོས་སྔོན་ཅན། ཤོག་གྲངས་ ༨ན༣ ལས་འགྱུར་ཅུང་ཟད་མི་འདྲ་སྟེ། “བཅོམ་ལྡན་འདས་ཀྱིས་

 བཀའ་སྩལ་པ། གནས་དང་ཉེ་བའི་གནས་དང་ནི།། ཞིང་དང་ཉེ་བའི་ཞིང་ཉིད་དང༌།། ཙྪན་དོ་ཉེ་བའི་ཙྪན་དོ་དང༌།། དེ་བཞིན་འདུ་བ་ཉེ་འདུ་བ།། 

འཐུང་གཅོད་ཉེ་བའི་འཐུང་གཅོད་ཉིད།། དུར་ཁྲོད་ཉེ་བའི་དུར་ཁྲོད་ཉིད།། འདི་རྣམས་ས་ནི་བཅུ་གཉིས་ཏེ།། ས་བཅུའི་དབང་ཕྱུག་མགོན་པོ་ཉིད།། 

འདིས་ནི་གཞན་གྱིས་བརྗོད་མི་བྱ།།” ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༩༡༧།༢



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།206

པར་བྱེད་པ་དང༌། ཆེན་པོ་རྫོགས་རིམ་ལ་གནས་པའི་དབང་དུ་བྱས་ནས། སྟོང་པ་ཉིད་དང་སྙིང་

རྗེ་དབྱེར་མེད་པའི་བྱང་ཆུབ་ཀྱི་སེམས་རབ་དགའ་སོགས་ལ་གནས་ལ་སོགས་པར་བཞག་པ་

སྟེ༑ རྣམ་པ་ལྔའི་ཐ་མ་ངེས་དོན་དང༌། དང་པོ་བཞི་ཐ་མ་ལ་ལྟོས་པའི་དྲང་དོན་དང༌། རབ་དགའ་

སོགས་གནས་ལ་སོགས་པར་གཞག་པའི་ས་དེ་དང་དེར་མོས་པ་ལས་འཇིག་རྟེན་ལས་འདས་

པའི་ས་རྣམས་གསལ་བའི་ཆེད་དུ་འབད་པར་གྱུར་ན་ཅི་མ་རུང་སྙམ་དུ་དགོངས་པའོ་ཞེས་མན་

སྙེ་ལས་བཤད་དོ།།1 ཡང་དབྱངས་ཡིག་རྣམས་གསུམ་ཚན་དུ་བཅད་པས་དགའ་བ་བཞི་མཚོན་

ཏེ༑ ཨཨིཨུ་གསུམ་གྱིས་སྒོ་གསུམ་གཉིས་སུ་མེད་པར་སྦྱོར་བའི་རང་བཞིན་ཅན་གྱི་དགའ་བ། 

ཨཱཨཱིཨཱུ་གསུམ་གྱིས་གཉིས་ཀྱི་ཚུལ་ཉིད་ཀྱི་མཆོག་དགའ་དང༌། ཨེཨོཨཾ་གསུམ་གྱིས་དབྱངས་

གཉིས་ཀྱི་བདག་ཉིད་ཅན་རྡོ་རྗེ་གསུམ་དགའ་བྲལ། ཨཻཨཽཨཿགསུམ་གྱིས་རྡོ་རྗེ་གསུམ་དབྱེར་

མི་ཕྱེད་པའི་བདག་ཉིད་ལྷན་ཅིག་སྐྱེས་པའི་དགའ་བ་མཚོན་ནོ།། དཔེ་མེད་འཚོས་ཀྱང༌། “དང་

པོའ་ི2ཐུང་གསུམ་སྒོ་གསུམ་དགའ།། དང་པོ་རིང་གསུམ་མཆོག་ཏུ་དགའ།། གཉིས་པ་ཐུང་གསུམ་

དགའ་བྲལ་བ།།3 རིང་གསུམ་ལྷན་ཅིག་སྐྱེས་དགའ་འོ།།”4 ཞེས་གསུངས་སོ།། སྔགས་ལྷག་མ་

རྣམས་ཀྱི་དོན་ནི། སྠིཏོཧྲིདི་ནས་ཏྲྱདྷྭཝརྟིནཱཾ་གྱི་བར་ཉི་མ་དཔལ་གྱི་བཤད་པ་མ་བྱུང་ལ། དཔེ་

མེད་འཚོའི་ལུགས་ལྟར་བཤད་ན། སྠིཏོཧྲིདི་ནི་བདེ་བ་ཆེན་པོའ་ིརྟེན་གྱི་ཐིག་ལེ་དང༌། ཛྙཱནམཱུརྟི་

ནི་དེ་ལ་བརྟེན་ནས་བྱུང་བའི་བདེ་ཆེན་དང༌། རཧཾབུདྡྷོ་ནི་བདེ་ཆེན་དེས་སྤངས་རྟོགས་ཕུན་སུམ་

ཚོགས་པ་འདྲེན་པ་དང༌། བུདྡྷཱ་ནི་བདེ་ཆེན་བསྐྱེད་པའི་གནས་ཨཝདྷཱུཏཱི་དང༌། ཏྲྱདྷྭཝརྟཱིནཱཾ་ནི་རླུང་

༡   བསྟན་འགྱུར་དཔེ་བསྡུར་མ། རྒྱུད། ཆ། སློབ་དཔོན་འཇིགས་མེད་འབྱུང་གནས་སྦས་པ། མན་ངག་སྙེ་མ། ཤོག་གྲངས་ ༣༥༤།༧ ལས་འདི་ལྟར་

 བྱུང་སྟེ་“དེ་ཉིད་ཀྱི་ཕྱིར་ཆུང་ངུ་ལ་སོགས་པ་བཞི་རྣམས་ཀྱི་གནས་ལ་སོགས་པ་བསྟན་པ་ནི་ལྔ་པ་ལ་ལྟོས་ནས་དྲང་བའི་དོན་ཏོ།། ལྔ་པ་ལ་ནི་

རབ་ཏུ་དགའ་བ་ལ་སོགས་པ་འཇིག་རྟེན་ལས་འདས་པའི་སའི་རང་བཞིན་ཁོ་ན་གནས་ལ་སོགས་པ་སྟེ། ངེས་པའི་དོན་ཏོ།། གང་ཡང་ཕྱི་རོལ་དུ་

དང༌༑ དཀྱིལ་འཁོར་གྱི་འཁོར་ལོར་དང་ལུས་ལ་ཡང་རབ་ཏུ་དགའ་བ་ལ་སོགས་པའི་ས་རྣམ་པར་གཞག་པ་དེ་ཡང་དྲང་བའི་དོན་ཏེ། གང་ཕྱིར་དེ་

དང་དེའི་སར་ལྷག་པར་མོས་པ་ལས་འཇིག་རྟེན་ལས་འདས་པའི་ས་དེ་དང་དེ་གསལ་བར་འགྱུར་བའི་ཆེད་དུ་འབད་པར་གྱུར་ན་ཅི་མ་རུང་ཞེས་

པས་སོ།། སྤྲོས་པས་ཆོག་གོ།” ཞེས་སོ།།

༢   དང་པོ་ བོད་པར། ཤེས་པར། དཔེ་པར། རྒྱ་གར་པར་མ།

༣   ལ༑༑ པེ་པར། སྣར་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༧

ལྡང་འཇུག་གནས་གསུམ་ཡི་གེ་གསུམ་གྱི་གདངས་སུ་ཤར་བའི་རྡོ་རྗེ་བཟླས་པ་སྒོམ་པའི་དོན་

ཏེ༑ སྒྲོན་མ་རབ་གསལ་ལས། “སྠིཏོཧྲྀདི་ཐིག་ལེ་ལ།། ཛྙཱནམཱུརྟི་བདེ་ཆེན་ཏེ།། རཧཾབུདྡྷོ་སྤངས་

རྟོགས་ལྡན།། བུདྡྷཱནཱཾ་ནི་དྷཱུཏཱིའོ།། ཏྲྱདྷྭཝརྟིནཱཾ་ནི་རླུང་གསུམ་1སྒོམ།།2”3 ཞེས་པའོ།། བཛྲཏཱིཀྵྞ་ནི་

རྡོ་རྗེ་རྣོན་པོ་སྟེ་ནོར་བུའི་དབུས་སུ་རྡོ་རྗེ་མི་བསྐྱོད་པའི་རང་བཞིན་གྱི་ལྷན་སྐྱེས་དང༌། དེས་རྣམ་

རྟོག་གི་བཞོན་པའི་རླུང་མཐའ་དག་གཅོད་པས་རྣོན་པོ་སྟེ། དེ་ཉིད་ལས། “ཨོཾ་4བཛྲཏཱིཀྵྞ་ཞེས་པ་

ནི༑༑ ནོར་བུ་མི་བསྐྱོད་རླུང་གཅོད་པའོ།།”5 ཞེས་སོ།། དུཿཁ་ཚྩེད་ནི་སྡུག་བསྔལ་གཅོད་པས་ཏེ། 

ལྟེ་བར་རྣམ་སྣང་གི་རང་བཞིན་གྱི་བདེ་བ་ཆེན་པོའ་ིཡེ་ཤེས་ཀྱིས་འགྱུར་བའི་སྡུག་བསྔལ་གཅོད་

པའི་དོན་ཏེ། དེ་ཉིད་ལས། “དུཿཁ་སྲིད་པ་ཚྩེད་ནི།། ལྟེ་བའི་ནང་གནས་རྣམ་སྣང་མཛད།།”6 

ཅེས་སོ།། པྲཛྙཱཛྙཱནམཱུརྟཡེ་ཞེས་པ་ནི་ཤེས་རབ་ཡེ་ཤེས་ཁོ་ན་སྐུ་སྟེ་སྙིང་གར་འོད་དཔག་མེད་ཀྱི་

རང་བཞིན་གྱི་བདེ་ཆེན་གྱི་སྐུ་སྟེ། (དེ་ཉིད་ལས།)“པྲཛྙཱ་ཤེས་རབ་འོད་དཔག་མེད།། ཛྙཱནམཱུརྟཡེ་

སྙིང་ག །”7 ཞེས་སོ།། ཛྙཱནཀཱཡ་ནི་ཡེ་ཤེས་སྐུ་སྟེ་དཔྲལ་བར་དོན་ཡོད་གྲུབ་པའི་རང་བཞིན་གྱི་

ཐིག་ལེ་དང་བདེ་ཆེན་གྱི་སྐུ་སྟེ། དེ་ཉིད་ལས། “ཛྙཱནཀཱཡ་དོན་གྲུབ་སྟེ།། དཔྲལ་བར་གནས་པའི་

ཐིག་ལེའི་ཁམས།།”8 ཞེས་སོ།། ཝཱགཱིཤྭར་ནི་ངག་གི་དབང་ཕྱུག་སྟེ་དབྱངས་དང་གསལ་བྱེད་ཀྱི་

བདག་ཉིད་གཞོམ་དུ་མེད་པ་སྒྲའི་གནས་མགྲིན་པར་རིན་འབྱུང་གི་རང་བཞིན་ཆོས་ཀྱི་ཕུང་པོ་

བདེ་ཆེན་གྱི་ཡེ་ཤེས་གནས་ཏེ། དེ་ཉིད་ལས། “ཝཱགཱིཤྭར་རིན་ཆེན་འབྱུང༌།། མགྲིན་པར་ཆོས་ཀྱི་

ཕུང་པོ་གནས།།”9 ཞེས་སོ།། ཨརཔཙནཱ་ཞེས་པ་ནི། ཨ་དང་ར་ནི་ཐབས་དང་ཤེས་རབ། པཙནཱ་

༡   གསུམ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༢   བསྒོམ།། སྡེ་པར། ཅོ་པར།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༡༠

༤   ཨོཾ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༡༢

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༡༢

༧   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༡༣

༨   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༡༤

༩   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༡༥

གང་གིས་གསལ་བའི་ངོ་བོ་སྟེ་གཙུག་ཏོར་གྱི་འཁོར་ལོ་ལ་གནས་པའི་རྡོ་རྗེ་སེམས་དཔའི་རང་

བཞིན་མཐར་ཐུག་པའི་མི་འགྱུར་བའི་སྐད་ཅིག་མའི་བདག་ཉིད་ཀྱི་བཅོམ་ལྡན་འདས་དང༌། 

ཡཏེནམཿདེ་ལ་ཕྱག་འཚལ་བའི་དོན་ཏེ། (དེ་ཉིད་ལས།)“ཨརཔཙན་རྡོར་སེམས།།1 གཙུག་ཏོར་

གནས་པ་བཅོམ་ལྡན་འདས།། ཡཏེནམཿདེ་ཕྱག་འཚལ།།”2 ཞེས་སོ།། དེ་དག་ནི་འགྲེལ་པ་

གཉིས་གུང་བསྒྲིགས་ནས་བཤད་པ་ཡིན་ནོ།། དེ་ལྟར་ན་ལེའུ་འདི་ལ་ལུས་ངག་ཡིད་གསུམ་རྡོ་

རྗེའི་རྣལ་འབྱོར་གྱི་ངོ་བོར་གཅིག་ཏུ་སྦྱོར་བ་མཚོན་བྱེད་དུ་ཤློཀ་གསུམ་སྟེ། དཔེ་མེད་འཚོས། 

“དེ་ལྟར་ཚིགས་བཅད་གསུམ་པོ་3དེས།། ལུས་ངག་ཡིད་གསུམ་རྣམ་དག་པའོ།།”4 ཞེས་དང༌། 

ཉི་མ་དཔལ་གྱིས། “ལུས་དང་ངག་དང་སེམས་གཅིག་གི་ངོ་བོ་རྣལ་འབྱོར་ཆེན་པོ་སྡུད་བྱེད་

ཚིགས་སུ་བཅད་པ་གསུམ་གྱིས་5སྔར་བཤད་པའི་སྒྱུ་འཕྲུལ་དྲ་བས་མངོན་པར་བྱང་ཆུབ་པའི་

རིམ་པ་མཚོན་པའི་ཕྱིར་དེ་ལྟར་བཤད་དོ།།”6 ཞེས་གསུངས་སོ།། འདིར་སྨྲས་པ། ཚེ་འདིར་

མཆོག་སྟེར་ལམ་གྱི་གནད་རྣམས་ཀུན།། དབྱངས་ཡིག་འདབ་འཕྲེང་གཡོ་བས་དགོད་པ་ན།། 

འདོད་ལྡན་སྙིང་ལ་མཛེས་མའི་མིག་ཟུར་བཞིན།། བདག་ཡིད་དཔྱིད་ཀྱི་དཔལ་མོ་མངོན་དགར་

གྱུར༑༑ མཚན་ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་

བར་བྱེད་པའི་ཉི་མ་ཆེན་པོ་ཞེས་བྱ་བ་ལས་ལེའུ་བཞི་པའི་རྣམ་པར་བཤད་པའོ།། །།

༈ རྡོ་རྗེ་དབྱིངས་ཀྱི་འཁོར་ལོའ་ིགཙོ།། 

རྡོ་རྗེ་སེམས་དཔའ་བདེ་བ་ཆེ།། 

དང་པོའ་ིསངས་རྒྱས་དཔེ་མེད་པ།། 

༡   ཨརཔཅ་རྡོ་རྗེ་སེམས།། བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༡༦

༣   པ་ པེ་པར། སྣར་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༤།༢༡

༥   གྱི་ པེ་པར། སྣར་པར།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༢༨།༣

ཁྱབ་བདག་དེ་ལ་ཕྱག་འཚལ་ནས།། 

དེ་ཡི་གོ་འཕང་བླ་ན་མེད།། 

རྣམ་པར་གནོན་ལ་རིངས་པ་བཞིན།། 

ཕྱོགས་ཀུན་མཁས་པའི་མགོ་བོ་ལ།། 

ངལ་གསོ་འོས་པ་འདི་སྤྲུལ་ལོ།། 

གཉིས་པ་ཡན་ལག་གི་རང་བཞིན་རྒྱས་པར་བཤད་པ་ལ་གཉིས། རིགས་དྲུག་པ་རྡོ་རྗེ་

དབྱིངས་ཀྱི་དཀྱིལ་འཁོར་གྱི་བསྟོད་པའི་ལེའུ་བཤད། ཡེ་ཤེས་ལྔའི་ལེའུ་ལྔ་བཤད་པའོ།། དང་

པོ་(རིགས་དྲུག་པ་རྡོ་རྗེ་དབྱིངས་ཀྱི་དཀྱིལ་འཁོར་གྱི་བསྟོད་པའི་ལེའུ་བཤད་པ་)ལ་གཉིས། མདོར་བསྟན་པ་དང༌། 

རྒྱས་པར་བཤད་པའོ།། དང་པོ་(མདོར་བསྟན་པ་)ནི། དེ་ཡང་ལེའུ་འདིའི་དོན་དྲི་མ་མེད་པའི་འོད་ཇི་

ལྟ་བ་བཞིན་དུ་བརྗོད་ན། གོང་གི་བཤད་མ་ཐག་པའི་ལེའུ་ལས། དབྱིབས་དང་སྔགས་དང་ཆོས་

དང་དེ་བཞིན་ཉིད་ཀྱི་རྣལ་འབྱོར་ཏེ། རྣལ་འབྱོར་བཞི་དབྱངས་ཡིག་གིས་མཚོན་ནས་མདོར་

བསྟན་པ་དེ་ཉིད་ལེའུ་འདིར་རྒྱས་པར་འཆད་པ་ཡིན་ཏེ། དེ་ཉིད་ལས། “གོང་དུ་1དབྱངས་ཡིག་

ལ་དབྱིབས་ཀྱི་རྣལ་འབྱོར་དང༌། སྔགས་ཀྱི་རྣལ་འབྱོར་དང༌། ཆོས་ཀྱི་རྣལ་འབྱོར་དང༌། དེ་

བཞིན་ཉིད་ཀྱི་རྣལ་འབྱོར་མདོར་བསྟན་པ་ལས། འདིར་ཇི་ལྟར་འབྱུང་བ་སྙམ་པའི་རྣམ་པར་རྟོག་

པ་དང་ལྡན་པའི་འཁོར་རྣམས་ལ་འདི་ལྟར་2ཞེས་པའོ།།”3 ཞེས་གསུངས་པ་ལྟར་རོ།། 

དེས་ན་འདི་(མདོར་བསྟན་པ་)ལ་གཉིས། རྩ་བའི་ཚིག་དོན་བཤད་པ་དང༌། ཨེཝཾ་གྱི་ཡི་གེ་

གཉིས་ཀྱི་སྒྲུབ་ཚུལ་དང་མཚོན་དོན་བཤད་པའོ།། དང་པོ་(རྩ་བའི་ཚིག་དོན་བཤད་པ་)ནི། རྣལ་འབྱོར་

བཞིའི་རང་བཞིན་གོང་དུ་མདོར་བསྟན་པ་དེ་ཉིད་རྒྱས་པར་བཤད་པ་ནི་འདི་ལྟར་རོ།། དེ་ཡང་

སངས་རྒྱས་ཞེས་པའི་སྒྲ་ནི་སྤངས་རྟོགས་གཉིས་དང་ལྡན་པ་ལ་འཇུག་ཅིང༌། དེ་ཙམ་ཞིག་ཉན་

༡   གང་དུ་ སྡེ་པར། ཅོ་པར།

༢   འདི་ལྟ་སྟེ་ སྡེ་པར། ཅོ་པར།

༣  བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༢༤།༦



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།210

རང་ལ་ཡང་ཡོད་པས་དེ་དག་ལས་ཁྱད་པར་དུ་བྱ་བའི་ཕྱིར་བཅོམ་ལྡན་འདས་ཞེས་བརྗོད་ལ། 

རིགས་ལྔའི་དེ་བཞིན་གཤེགས་པ་ལས་ཀྱང་རིགས་དྲུག་པ་རྡོ་རྗེ་འཆང་ཉིད་གཙོ་བོར་བསྟན་

པའི་ཕྱིར་རྫོགས་པའི་སངས་རྒྱས་ཞེས་པའི་ཁྱད་པར་ཡང་སྦྱར་ཏེ། དེ་འདྲ་བའི་རྡོ་རྗེ་འཆང་ཆེན་

པོ་ནི་ཨ་ཡིག་ལས་བྱུང་བ་སྟེ། མི་འགྱུར་བའི་བདེ་ཆེན་དང་སྟོང་པ་ཉིད་རོ་གཅིག་པ་མཐར་ཐུག་

པའི་བདག་ཉིད་ཨེས་མཚོན་པའི་རྣམ་མེད་ཀྱི་སྟོང་པ་ཉིད་ཀྱི་ཆོས་ཀྱི་འབྱུང་གནས་ལས་བྱུང་

བ་ཡིན་ཏེ། ཡེ་ཤེས་ལེའུའི་འགྲེལ་ཆེན་ལས། “མཆོག་ཏུ་མི་འགྱུར་བ་ཡང་ཨ་ཡིག་སྟེ་ཨ་ཡིག་

ལས་བྱུང་བ་ནི་ཡང་དག་པར་རྫོགས་པའི་སངས་རྒྱས་ཤེས་རབ་དང་ཐབས་ཀྱི་བདག་ཉིད་རྡོ་རྗེ་

སེམས་དཔའ་མ་ནིང་གི་གོ་འཕང་ལྷན་ཅིག་སྐྱེས་པའི་སྐུ་ཞེས་བརྗོད་དེ། ཤེས་པ་དང་ཤེས་བྱའི་

བདག་ཉིད་རྒྱུ་དང་འབྲས་བུ་དབྱེར་མེད་པའི་ཕྱིར་རོ།།”1 ཞེས་གསུངས་ནས། དེའི་ཤེས་བྱེད་

དུ་མཚན་བརྗོད་ཀྱི་གཞུང་འདི་ཉིད་དྲངས་ཤིང༌། འདི་ཉིད་ཀྱི་འགྲེལ་པ་དྲི་མེད་འོད་ལས། “དེ་

གང་ན་ཨ་ལས་བྱུང་ཞེས་པས་ཨེའི་རྣམ་པ་ཆོས་འབྱུང་ངོ༌།།”2 ཞེས་གསུངས་ལ། ཨ་ནི་ཡིག་

འབྲུ་ཀུན་གྱི་མཆོག །ཅེས་པའི་དོན་ཡང༌། ཨ་སྟེ་སྟོང་ཆེན་ཡི་གེ་ལྔ་འདུས་པ་ལས་བྱུང་བའི་

ཝཾ་ཡིག་གིས་ནི་མི་འགྱུར་བའི་བདེ་ཆེན་མཚོན་པས་ཡིག་འབྲུ་ཀུན་གྱི་མཆོག་ཡིན་ལ། ཐབས་

དང་ཤེས་རབ་ཀྱི་བདག་ཉིད་མཚོན་པའི་དོན་ཆེན་པོ་དང་ལྡན་པའི་ཨེཝཾ་ནི་ཡི་གེ་དམ་པ་སྟེ་

ཨཀྵརའི་སྒྲ་ལས་དྲངས་པའི་མི་འགྱུར་བའི་དོན་ཡིན་ཏེ། དེ་ཉིད་ལས། “ཨ་ནི་ཡིག་འབྲུ་ཀུན་

གྱི་མཆོག །ཅེས་པ་ཝཾ་3ཡིག་གོ། དོན་ཆེན་ཡི་གེ་དམ་པ་ཡིན།། ཞེས་པ་ཨཀྵར་སྟེ་མི་འགྱུར་

བའོ༑༑”4 ཞེས་གསུངས་པ་ལྟར་རོ།། འདིར། རྫོགས་པའི་སངས་རྒྱས་ཨ་ལས་བྱུང༌།། ཨ་ནི་

ཡིག་འབྲུ་ཀུན་གྱི་མཆོག །ཅེས་གསུངས་པ་དང༌། སྟོང་ཆེན་ཡི་གེ་ལྔ་དང་ཐིག་ལེ་སྟོང་པ་ཡི་

གེ་དྲུག་དང་དེ་དག་ལས་བྱུང་བའི་ཨེཝཾ་རྣམས་ཀྱི་དོན་གཅིག་པ་ཉིད་དུ་བཤད་པར་བྱ་བ་ཡང་

༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༩༨།༡༤

༢   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༢༤།༡༦

༣   བཾ་ སྡེ་པར། པེ་པར། ཅོ་པར། སྣར་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༢༤།༡༧



རིགས་དྲུག་པ་རྡོ་རྗེ་དབྱིངས་ཀྱི་དཀྱིལ་འཁོར་གྱི་བསྟོད་པའི་ལེའུ་བཤད་པ།  211

ཡིན་ཏེ། འགྲེལ་ཆེན་དུ་གཞུང་འདི་ཉིད་དྲངས་མ་ཐག་པའི་མཇུག་ཐོགས་སུ། “སྟོང་པ་ཆེན་པོ་

ཡི་གེ་ལྔ།།1 ཐིག་ལེ་སྟོང་པ་ཡི་གེ་དྲུག །2”3 ཅེས་པའང་ཤེས་བྱེད་དུ་དྲངས་ཤིང༌། ལེའུ་དང་པོའ་ི

འགྲེལ་ཆེན་དུ་ཨེཝཾ་གྱི་བཤད་པ་མཛད་པའི་སྐབས་སུ་ཡང༌། འདི་ལྟར་སངས་རྒྱས་བཅོམ་ལྡན་

འདས༑༑ ཞེས་སོགས་དྲངས་ནས་བཤད་པའི་ཕྱིར་རོ།། 

 གཉིས་པ་(ཨེཝཾ་གྱི་ཡི་གེ་གཉིས་ཀྱི་སྒྲུབ་ཚུལ་དང་མཚོན་དོན་བཤད་པ་)ལ་ཨེཝཾ་གྱི་སྒྲ་སྒྲུབ་པ་དང༌། 

གཟུགས་སྒྲུབ་པ་རྣམ་པ་གཉིས་ལས། ཕྱི་མ་སྐབས་འདིར་བཤད་པས་མདོ་ཙམ་ཞིག་བརྗོད་ན། 

དེ་ཡང་ཁམས་སོ་དྲུག་སྡེ་ཚན་ལྔར་བསྡུས་པ་རྣམས་སྒྲིབ་བྲལ་དུ་གྱུར་པའི་ཡེ་ཤེས་ཀྱི་ཁམས་

སྟོང་པ་ཉིད་དེ་ནི་རྒྱལ་བ་རྣམས་ཀྱིས་གཞོམ་པའམ་གཞིག་ཏུ་མེད་པ་སྟེ། དེས་མཚོན་པའི་ཨ་

སོགས་དབྱངས་ལྔའི་མཚན་མ་སྟོང་ཆེན་ཡི་གེ་ལྔ་དང༌། སྡེ་ཚན་དྲུག་ཏུ་བྱས་པ་རྣམས་སྒྲིབ་

བྲལ་དུ་གྱུར་པའི་ཀ་སྡེ་སོགས་སྡེ་ཚན་དྲུག་མཚོན་པའི་མཚན་མ་དྲུག་ནི་ཐིག་ལེ་ཡི་གེ་དྲུག་

ཡིན་ལ། དེ་འདྲའི་མཚན་མ་ལྔ་དང་དྲུག་ནི་ཆོས་དེ་དག་མཚོན་བྱེད་དུ་བཅོམ་ལྡན་འདས་ཀྱིས་

བརྡ་མཛད་པ་མ་གཏོགས་བུམ་པས་ལྟོ་ལྡིར་བ་གོ་བར་བྱེད་པ་ལྟར་ཆོས་དེ་དག་དངོས་སུ་

བརྗོད་ནས་ཐུན་མོང་མ་ཡིན་པའི་གོ་བྱེད་དུ་མེད་པས་བརྗོད་དུ་མེད་པ་ཞེས་བྱའོ།། ཁམས་སོ་

དྲུག་སྡེ་ཚན་ལྔར་བསྡུ་བའི་ཚེ་ན་ནམ་མཁའ་དང་ཡེ་ཤེས་ཀྱི་སྡེ་ཚན་གཅིག་ཏུ་བྱས་ནས་དེ་དག་

སྒྲིབ་བྲལ་དུ་གྱུར་པ་ལས་སྟོང་པ་དང་པོ་དང༌། གཞན་དྲུག་ཚན་རེ་རེ་སྒྲིབ་བྲལ་དུ་གྱུར་པ་ལས་

སྟོང་པ་རེ་རེར་སྟོན་པ་ཡིན་ནོ།། དེས་ན་སྟོང་ཆེན་ཡི་གེ་ལྔ་འདུས་པ་ལས་ཝཾ་ཡིག་གི་གཟུགས་

སྒྲུབ་པའི་ཚུལ་ནི། འབྲི་བར་འགྱུར་བའི་ཕྱོགས་བཞིའི་མཚན་མའི་དབུས་སུ་ཨའི་མིང་ཅན་

གྲི་གུག་གི་རྣམ་པ་ལྟ་བུ་དང༌། སྟེང་དུ་འདུ་བྱེད་རླུང་གི་ཁམས་དབྱུག་པའི་རྣམ་པ་ལྟ་བུ་དང༌། 

གཡས་སུ་ཚོར་བ་མེའི་ཁམས་ཚེག་དྲག་གི་རྣམ་པ་ལྟ་བུ་དང༌། གཡོན་དུ་འདུ་ཤེས་ཆུའི་ཁམས་

ཐིག་ལེའི་རྣམ་པ་ལྟ་བུ་དང༌། འོག་ཏུ་གཟུགས་སའི་ཁམས་ཐོང་གཤོལ་གྱི་རྣམ་པ་ལྟ་བུ་བྲིས་

༡   ཆེན་པོ་འགྱུར་མེད་ལྔ།། བོད་པར། ཤེས་པར། དཔེ་པར། རྒྱ་གར་པར་མ།

༢   སྟོང་པ་འགྱུར་མེད་དྲུག །བོད་པར། ཤེས་པར། དཔེ་པར། རྒྱ་གར་པར་མ།

༣  བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༢༤།༢༠



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།212

ཏེ༑ དབུས་ཀྱི་གྲི་གུག་གི་རྣམ་པ་ལུས། དབྱུག་པའི་རྣམ་པ་རྐང་པ། ཐོད་གུག་གི་རྣམ་པ་མགོ ། 

གཡས་ཀྱི་ཐིག་ལེ་གཉིས་ནར་མོར་བརྐྱངས་ཏེ་ཟླ་ཚེས། གཡོན་གྱི་ཐིག་ལེ་ཟླ་ཚེས་ཀྱི་སྟེང་དུ་

བཞག་པས་རྒྱ་ཡིག་གི་ཝཾ་གྱི་གཟུགས་སུ་གྲུབ་པ་ནི་རྡོ་རྗེ་སེམས་དཔའ་མི་འགྱུར་བའི་བདེ་ཆེན་

མཚོན་བྱེད་དོ།། ཐིག་ལེ་ཡི་གེ་དྲུག་འདུས་པ་ལས་ཨེའི་གཟུགས་སུ་འགྱུར་ཚུལ་ནི། སྔར་གྱི་ཝཾ་

ཡིག་སྒྲུབ་པའི་མཚན་མ་ལྔའི་སྟེང་དུ་རྣམ་པར་ཤེས་པ་ལ་སོགས་པ་མཚོན་པར་བྱེད་པའི་ཀ་

སྡེ་ནམ་མཁའི་ཁམས། ཤར་དུ་འདུ་བྱེད་ལ་སོགས་པ་མཚོན་པར་བྱེད་པ་ཙ་སྡེ་རླུང་གི་ཁམས། 

ལྷོར་ཚོར་བ་ལ་སོགས་པ་མཚོན་པར་བྱེད་པ་ཊ་སྡེ་མེའི་ཁམས། བྱང་དུ་འདུ་ཤེས་ལ་སོགས་པ་

མཚོན་པར་བྱེད་པའི་ས་སྡེ་ཆུའི་ཁམས། དེའི་ནུབ་ཏུ་གཟུགས་ལ་སོགས་པ་མཚོན་པར་བྱེད་

པའི་ཏ་སྡེ་སའི་ཁམས། འོག་ཏུ་ཡེ་ཤེས་ཀྱི་ཁམས་ལ་སོགས་པ་མཚོན་པར་བྱེད་པའི་ས་སྡེ་ཡེ་

ཤེས་ཀྱི་ཁམས་ཏེ། དེ་རྣམས་འདུས་པ་ལས་བརྗོད་དུ་མེད་པའི་ཐིག་ལེ་དྲུག་ཝཾ་ཡིག་གི་མཚན་

མ་1རྣམས་ཀྱི་ཕྱི་རོལ་ཏུ་བཀོད་པ་དེ་དག་བརྐྱངས་ནས་སྦྲེལ་བ་ན། ཆོས་འབྱུང་གི་རྣམ་པའི་རྒྱ་

ཡིག་གི་ཨེ་གྲུ་གསུམ་དུ་འགྱུར་ལ། དེས་ནི་ཆོས་དབྱིངས་རྣམ་མེད་ཀྱི་སྟོང་པ་ཉིད་དང༌། རྣམ་པ་

ཐམས་ཅད་པའི་སྟོང་པ་ཉིད་གཉིས་ཀ་མཚོན་ནོ།། འདི་དག་གི་གཟུགས་སྒྲུབ་པ་དང༌། སྒྲ་སྒྲུབ་

ཚུལ་རྒྱས་པར་ནི་དུས་ཀྱི་འཁོར་ལོའ་ིརྒྱུད་འགྲེལ་ལས་ཤེས་པར་བྱའོ།། 

 ད་ནི་ཡི་གེ་དེ་གཉིས་ཀྱི་མཚོན་དོན་བརྗོད་པར་བྱ་སྟེ། ཨེ་ཡིག་གིས་ཕྱི་རོལ་ཏུ་རྟེན་

ནམ་མཁའི་ཁམས་དང༌། ཝཾ་ཡིག་གིས་ནི་བརྟེན་པ་ཟླ་ཉི་སྒྲ་གཅན་གསུམ་མཚོན་ལ། ནང་

ལ་སྦྱར་ན་ཨེ་ཡིག་གིས་མའི་པདྨ། ཝཾ་ཡིག་གིས་ཕ་མའི་ཁུ་ཁྲག་གི་ཐིག་ལེ་དང༌། དེར་ཉིང་

མཚམས་སྦྱོར་བ་རྣམས་མཚོན་ཞིང༌། གཞན་བསྐྱེད་རིམ་ལ་སྦྱར་ན། ཨེ་ཡིག་གིས་ནི་གཞལ་

ཡས་ཁང་གདན་བཅས་དང༌། ཝཾ་ཡིག་གིས་ནི་བརྟེན་པ་ལྷའི་ཚོགས་མཚོན་ལ། རྫོགས་རིམ་ལ་

ཨེས་རྟེན་ཕྱག་རྒྱ་ཆེན་མོ་དང༌། ཝཾ་གྱིས་བརྟེན་པ་མི་འགྱུར་བའི་བདེ་ཆེན་མཚོན་པ་དང༌། དེར་

༡   མ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

མ་ཟད་ཨེས་ཡུལ་སྟོང་ཉིད་ཕྲ་མོ་དང༌། ཝཾ་གྱིས་ཡུལ་ཅན་མི་འགྱུར་བའི་ཡེ་ཤེས་མཚོན་པ་ཡིན་

ནོ༑༑ གཞན་ཡང་དག་བྱ་གནས་སྐབས་རིགས་བཞིའི་ཐིག་ལེ། དག་བྱེད་རྣལ་འབྱོར་བཞི། དག་

པ་མངོན་བྱང་བཞི། དག་འབྲས་མཁྱེན་པ་བཞི། དག་པའི་མཚན་ཉིད་རྣམ་ཐར་བཞི། དག་པའི་

ངོ་བོ་རྡོ་རྗེ་བཞི་རྣམས་ཀྱང་མཚོན་ལ། དེ་དག་གི་ཇི་ལྟར་སྦྱོར་བའི་ཚུལ་ཡང་གཞི་དུས་ཀྱི་བཞི་

པའི་གནས་སྐབས་བསྐྱེད་པའི་ཐིག་ལེ་ལྟེ་བ་ན་ཡོད་པ་དེ་ཉིད་སྟོང་ཉིད་རྟོགས་པའི་ཡེ་ཤེས་

ཀྱིས་འཛག་པའི་བག་ཆགས་ཀྱི་དྲི་མ་མཐའ་དག་སྦྱངས་ཤིང༌། རིགས་འདྲ་ལམ་གྱི་ཡར་ལྡན་དུ་

བྱས་ཏེ་འབྲས་བུའི་སྐབས་སུ་སྟོང་ཉིད་རྟོགས་པའི་མཁྱེན་པ་མི་འགྱུར་བའི་བདེ་ཆེན་དང་དངོས་

པོ་གཅིག་ཏུ་སྦྱོར་བ་ནི་རྣམ་པར་དག་པའི་རྣལ་འབྱོར་དང༌། ལྷན་ཅིག་སྐྱེས་པའི་སྐུ་དང་ཡེ་ཤེས་

རྡོ་རྗེ་དང་སྐད་ཅིག་མ་གཅིག་གིས་མངོན་པར་བྱང་ཆུབ་པ་ཡིན་ལ། དེ་བཞིན་དུ་གཉིད་འཐུག་

གི་གནས་སྐབས་སྐྱེད་པར་བྱེད་པའི་ཐིག་ལེ་སྙིང་གར་ཡོད་པ་དེ་ཉིད་མཚན་མེད་རྟོགས་པའི་

ཡེ་ཤེས་ཀྱིས་མུན་པ་དང་མི་ཤེས་པ་བསྐྱེད་པའི་སྒྲིབ་པའི་ཆ་ལེགས་པར་སྦྱངས་ཤིང༌། མི་རྟོག་

པའི་རིགས་འདྲ་ལམ་དུ་ཁྱེར་ཏེ་འབྲས་བུའི་གནས་སྐབས་སུ་མཚན་མེད་རྟོགས་པའི་མཁྱེན་

པའི་ཆ་དང༌། ངེས་དོན་གྱི་བྱམས་པ་ཆེན་པོ་རོ་གཅིག་ཏུ་སྦྱོར་བ་དེ་ནི་ཆོས་ཀྱི་རྣལ་འབྱོར་ཆོས་

ཀྱི་སྐུ་ཐུགས་རྡོ་རྗེ་རྣམ་པ་ལྔས་མངོན་པར་བྱང་ཆུབ་པ་དང༌། རྨི་ལམ་གྱི་གནས་སྐབས་བསྐྱེད་

པའི་ཐིག་ལེ་མགྲིན་པར་གནས་པ་དེ་ཉིད་སྨོན་མེད་རྟོགས་པའི་ཡེ་ཤེས་ཀྱིས་རྨི་ལམ་དང་བརྗོད་

པ་ལས་འཁྲུལ་པ་བསྐྱེད་པའི་ཆ་རྣམས་སྦྱངས་ཏེ། བརྗོད་པའི་རིགས་འདྲ་གཞོམ་མེད་ཀྱི་སྒྲར་

ཁྱེར་ཏེ་མཐར་ཐུག་པ་འབྲས་བུའི་སྐབས་སུ་སྨོན་མེད་རྟོགས་པའི་མཁྱེན་པ་ངེས་དོན་གྱི་དགའ་

བ་ཚད་མེད་དང་རོ་གཅིག་པའི་བདག་ཉིད་རྣམ་པ་ཐམས་ཅད་པའི་གསུང་དེ་ཉིད་མངོན་དུ་བྱས་

པ་ལས་སྔགས་ཀྱི་རྣལ་འབྱོར། ལོངས་སྤྱོད་རྫོགས་པའི་སྐུ་གསུང་རྡོ་རྗེ་རྣམ་པ་ཉི་ཤ ས་མངོན་

པར་བྱང་ཆུབ་པ་ཞེས་བྱ་ཞིང༌། སད་པའི་གནས་སྐབས་བསྐྱེད་པའི་ཐིག་ལེ་དཔྲལ་བར་གནས་

པ་དེ་ཉིད་མངོན་པར་འདུས་མ་བྱས་པ་རྟོགས་པའི་ཡེ་ཤེས་ཀྱིས་མ་དག་པའི་སྤྲོས་པ་སྣ་ཚོགས་

བསྐྱེད་པའི་ཆ་མ་ལུས་པར་སྦྱངས་ཏེ། སྣང་བ་སྣ་ཚོགས་སྤྲོ་བའི་རིགས་འདྲ་ཡར་ལྡན་དུ་ཁྱེར་

ཏེ་འབྲས་བུའི་གནས་སྐབས་སུ་མངོན་པར་འདུ་མི་བྱེད་པ་རྟོགས་པའི་མཁྱེན་པ་ངེས་དོན་གྱི་

བཏང་སྙོམས་ཚད་མེད་དང་རོ་གཅིག་པ་དེ་ཉིད་སྒྱུ་མ་ལྟ་བུའི་མཚན་དཔེས་སྤྲས་པའི་སྤྲུལ་པ་སྣ་

ཚོགས་པ་སྟོན་པ་ནི་དབྱིབས་ཀྱི་རྣལ་འབྱོར། སྤྲུལ་པའི་སྐུ་སྐུ་རྡོ་རྗེ་སྒྱུ་འཕྲུལ་དྲ་བས་མངོན་པར་

བྱང་ཆུབ་པ་ཞེས་བྱའོ།། 

 གཉིས་པ་རྒྱས་པར་བཤད་པ་ལ་གསུམ། དབྱིབས་ཀྱི་རྣལ་འབྱོར་བཤད་པ། སྔགས་

དང་ཆོས་ཀྱི་རྣལ་འབྱོར་བཤད་པ། དེ་བཞིན་ཉིད་ཀྱི་རྣལ་འབྱོར་བཤད་པའོ།།  དང་པོ་(དབྱིབས་ཀྱི་

རྣལ་འབྱོར་བཤད་པ་)ནི། འདིར་དབྱིབས་ཀྱི་རྣལ་འབྱོར་རིགས་དྲུག་པ་རྡོ་རྗེ་སེམས་དཔའ་ཉིད་གཙོ་

བོར་བྱས་པའི་སྒྱུ་འཕྲུལ་དྲ་བ་རིམ་པ་གསུམ་གྱི་བསྐྱེད་རིམ་སྟོན་ལ། དེ་དག་ཀྱང་དུས་ཀྱི་འཁོར་

ལོ་ལས། “སྙིང་པོར་འཁོར་ལོ་ཆུ་གཏེར་ཟུང་དུ་འགྱུར་ཏེ་མི་ཡི་བདག་པོ་དཀྱིལ་འཁོར་ལས་ནི་

གསུམ་གྱི་ཆ།། ཕུང་པོ་ཁམས་རྣམས་ལྷག་པའི་ལྷ་1ཉིད་སླར་ཡང་འཕར་མ་གཞན་ལ་སྒྲ་ཡི་རྡོ་

རྗེ་ལ་2སོགས་བརྒྱད།། ཕྱི་རོལ་ཏུ་གནས་དཀྱིལ་འཁོར་ལ་ནི་ཕྱོགས་བཅུར་བཀོད་པ་ཉི་མ་ལ་

གནས་3ཁྲོ་བོའ་ིཚོགས་རྣམས་ཏེ།། དེར་ནི་རྭ་བའི་རྩིག་པ་དག་ལ་དུས་ལ་ཆུ་གཏེར་གྱིས་བསྣན་

བྱང་ཆུབ་སེམས་དཔའ་མཐའ་དག་རྣམས།། སྒྱུ་འཕྲུལ་དྲ་བ་4དབྱེ་བ་གསུམ་སྟེ་ཞལ་གསུམ་རོ་

ཡི་ཕྱག་ནི་ལྷ་ཡི་སྐུ་ཡི་5དབྱེ་བ་ལས།། རྟོག་པ་ལ་སོགས་གང་ཡིན་མཐའ་དག་བླུན་6པོའ་ིསྙིང་

གི་དབང་གིས་གཡོན་གྱི་7ཞལ་ནས་སྤྲོས་པ་འོ།།”8 ཞེས་གསུངས་པའི་རིམ་པས་རྡོ་རྗེ་དབྱིངས་

༡   ཕུང་པོ་ཁམས་དང་ལྷ་ བོད་པར། རྒྱ་གར་པར་མ། ཤེས་པར།

༢   རྗེ་ལམ་ བོད་པར། རྒྱ་གར་པར་མ། ཤེས་པར།

༣   བཀོད་པ་ཉིད་གནས་ བོད་པར། རྒྱ་གར་པར་མ། ཤེས་པར། (བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་། སེར་གཙུག་ནས་

 བསྐྲུན་པའི་དེབ་གཟུགས་གཉིས་སུ་‘བཀོད་པ་ཉིད་ལ་གནས་’ཞེས་གསལ།)

༤   དྲ་བར་ བོད་པར། ཤེས་པར། དཔེ་པར། རྒྱ་གར་པར་མ།

༥   སྐུ་ཡི་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་གསལ།

༦   བློན་ བོད་པར། ཤེས་པར། དཔེ་པར། རྒྱ་གར་པར་མ།

༧   གཡོན་གྱི་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་གསལ།

༨   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༡༠༣བ༦

ཀྱི་དཀྱིལ་འཁོར་ཆེན་པོ་སྒོམ་པ་ལ་གསུམ། དང་པོ་སྦྱོར་བ། དཀྱིལ་འཁོར་རྒྱལ་མཆོག །ལས་

རྒྱལ་མཆོག་གོ། དང་པོ་(སྦྱོར་བ་)ནི། གནས་ཁང་བྱི་དོར་བྱས་ནས་གཉིད་སད་པ་དང༌། རང་ཐུན་

མཚམས་ཀྱི་རྡོ་རྗེ་འཆང་རྡོ་རྗེ་དང་དྲིལ་བུ་འཛིན་པར་བསམས། ཁྲུས་བྱས་སྟན་བདེ་བ་ལ་འདུག་

སྟེ༑ སྤྱི་བོར་ཨོཾ་དཀར་པོ། མགྲིན་པར་ཨཱཿདམར་པོ། སྙིང་གར་ཧཱུཾ་མཐིང་ཁ། ལྟེ་བར་ཧོ་སེར་པོ། 

གསང་བར་ཀྵ་སྔོན་པོ། སྤྱི་བོར་ཧཾ་ལྗང་ཁུ་རྣམས་བསམས་ལ། འཁོར་ལོ་རྩ་བའི་གྲངས་བཞིན་

དུ་རྡོ་རྗེ་ཁ་དོག་དྲུག་ཏུ་གྱུར་ནས་བ་སྤུའི་བུ་ག་རྣམས་ནས་འཐོན་ནས་གནོད་པར་བྱེད་པ་རྣམས་

ཕྱིར་དེད་དཔག་ཚད་མང་པོར་བསྒྲལ། དེ་ནས་རྡོ་རྗེའི་ར་བ་ས་གཞི་གུར་རྣམས་སུ་གྱུར་ནས་

འདུས་པ་ལས་བ་སྤུའི་བུ་ག་རེ་རེར་གྱུར་པར་བསམ་པ་ནི། བསྲུང་བ་དང་ལུས་དག་པར་བྱེད་

པའོ༑༑ དེ་ནས་ཨོཾསརྦདྷརྨཱ་ཞེས་སོགས་ཀྱི་སྔགས་ལན་གཅིག་གིས་ངག་དང༌། གསུམ་དུ་བརྗོད་

པས་ཡིད་དག་པར་བྱས་སོ།། དེ་ནས་ཚོགས་ཞིང་1མཆོད་པ་ནི། རང་གི་ཐུགས་ཀའི་ཧཱུཾ་གི་འོད་

ཟེར་གྱིས་བླ་མ་དང་སྒྱུ་དྲའི་ལྷ་ཚོགས་མདུན་གྱི་ནམ་མཁར་སྤྱན་དྲངས་པ་ལ་ལྷ་མོ་རྣམས་ཀྱིས་

མཆོད་ཅིང༌། སྡིག་པ་བཤགས་པ། ཡི་རང་བ། སྐྱབས་སུ་འགྲོ་བ། བདག་དབུལ་བ། སེམས་

བསྐྱེད༑ ལམ་ལ་བརྟེན། ཚད་མེད་བཞི་བསྒོམས་ཏེ་བསོད་ནམས་ཀྱི་ཚོགས་བསགས། དེ་ནས་

ཨོཾསརྦདྷརྨཱ་ནས། བཛྲཙཀྵུཨཨཱཿའི་བར་དུ་བཟླས་ཏེ། གཞིའི་འཆི་རིམ་དང་མཐུན་པར་རྣམ་

ཐར་བཞི་སྒོམ་པ་ནི་འཆི་བ་ཆོས་སྐུར་འཁྱེར་བའི་རྣལ་འབྱོར་དང་ཡེ་ཤེས་ཀྱི་ཚོགས་བསགས་

པའོ༑༑ 

 གཉིས་པ་དཀྱིལ་འཁོར་རྒྱལ་མཆོག་ལ་གཉིས། ཨེས་མཚོན་པའི་དོན་རྟེན་གཞལ་ཡས་

ཁང་གདན་བཅས་བསྒོམ་པ། ཝཾ་གྱིས་མཚོན་པའི་དོན་བརྟེན་པ་ལྷ་བསྒོམ་པའོ།། དང་པོ་(ཨེས་

མཚོན་པའི་དོན་རྟེན་གཞལ་ཡས་ཁང་གདན་བཅས་བསྒོམ་པ་)ནི་ནམ་མཁའ་ཆོས་ཀྱི་འབྱུང་གནས་ཀྱི་དབུས་

སུ་རྣམ་པར་ཤེས་པ་ནཱདའི་ཚུལ་གྱིས་གནས་པ་ལས་ཡཾརཾཝཾལཾ་ཆད་པ་རྣམས་ཡོངས་སུ་གྱུར་པ་

༡   ཤིང་ བོད་པར།

ལས་རླུང་མེ་ཆུ་སའི་དཀྱིལ་འཁོར་རྣམས་རིམ་གྱིས་བརྩེགས་པའི་སྟེང་འོག་ཏུ་སྣ་ཚོགས་རྡོ་རྗེ་

རེ་རེ་དང༌། རིམ་པ་བཞིན་རླུང་གི་བ་དན་གཡུང་དྲུང་རིས་དམར་པོ། པདྨ་དཀར་པོ། རྡོ་རྗེ་རྩེ་ལྔ་

པ་བཞི་རྣམས་ཀྱིས་མཚན་པ། དེའི་སྟེང་དུ་མཾ་1སྣ་ཚོགས་ཀྱི་མདོག་ཅན་གཅིག་ཆད་པ་ཡོངས་

སུ་གྱུར་པ་ལས། ཤར་ནག །ལྷོ་དམར། ནུབ་སེར། བྱང་ལྗང༌། དབུས་མཐིང་བའི་རི་རབ་ལྷུན་པོ་

དཔངས་སུ་དཔག་ཚད་འབུམ་ཕྲག་གཅིག །འོག་གི་རྒྱ་ལ་དཔག་ཚད་སྟོང་ཕྲག་བཅུ་དྲུག །སྟེང་

གི་རྒྱ་ལ་དཔག་ཚད་སྟོང་ཕྲག་ལྔ་བཅུ་པ། ལྕོག་བཞིས་ཉེ་བར་མཛེས་པ། དེའི་སྟེང་དུ་ཀྵ་ཡིག་

ཆད་པ་ཡོངས་སུ་གྱུར་པ་ལས་སྣ་ཚོགས་པདྨ་དཔག་ཚད་སྟོང་ཕྲག་ཉེར་ལྔ་པ། དེའི་སྟེང་དུ་ཧཾ་

དཀར་པོ་ཡོངས་སུ་གྱུར་པ་ལས་ཟླ་བའི་དཀྱིལ་འཁོར་དཔག་ཚད་སྟོང་ཕྲག་ཕྱེད་དང་བཅུ་

གསུམ་པ། དེའི་སྟེང་དུ་ཚེག་དྲག་དམར་པོ་ལས་ཉི་མའི་དཀྱིལ་འཁོར་རྒྱ་དེ་ཉིད་དང་མཉམ་པ། 

དེའི་སྟེང་དུ་ཐིག་ལེ་སྔོན་པོ་ལས་སྒྲ་གཅན་གྱི་དཀྱིལ་འཁོར་སྔོན་པོ་རྒྱ་དེ་དང་མཉམ་པ་གཅིག་

བསྒོམ༑ དེ་ནས་ཨཾཧཾཡཾརཾབཾལཾབཛྲཨཱཀཱཤབཱཡུཏེཛཨུདཀཔྲྀ བཛྲབྷཝཔཉྩདྷཏོབཛྲམཎྜལཱནིཀུརུཀུ

རུསྭཱཧཱ། ཞེས་བརྗོད་པས་བརྟན་པར་བྱའོ།། དེའི་སྟེང་དུ་ཧཱུཾ་ལས་རྡོ་རྗེའི་རྭ་གུར་ས་གཞིར། བྷྲུཾ་

ལས་གཞལ་ཡས་ཁང་གྲུ་བཞི་སྒོ་བཞི་པ་སྒོ་ཉིས་བརྩེགས་པ། རྟ་བབས་དང་སྣམ་བུ་དང་དྲ་བ་

ཕྱེད་པ་དང་དྲིལ་བུ་དང་རྔ་ཡབ་དང་རྒྱལ་མཚན་དང་རི་དྭགས་ཀྱིས་མཚན་པ་དང༌། གཞལ་ཡས་

ཁང་གི་ཕྱི་རོལ་རྡོ་རྗེའི་ར་བའི་ཕྱི་རོལ་ཏུ་དུར་ཁྲོད་བརྒྱད་དང་བཅས་པའི་ནང་དུ་རིན་པོ་ཆེའི་

རྩིག་པ་ལྔ་ཕྱི་རིམ་དཀྱིལ་འཁོར་ལ་ཡོད་པ། ནང་ཕོ་བྲང་དཀྱིལ་འཁོར་གྲུ་བཞི་ལ་ལེ་ཚེ་དགུ་པ། 

ཀ་བ་བཅུ་དྲུག་པ་རྒྱན་དང་ལྡན་པ། སུམ་ཆ་ལ་གཙོ་བོའ་ིགདན། པདྨ་ཟླ་ཉི་སྒྲ་གཅན་གྱི་སྟེང་དུ། 

འདི་ལྟར་སངས་རྒྱས་བཅོམ་ལྡན་འདས།། རྫོགས་པའི་སངས་རྒྱས་ཨ་ལས་བྱུང༌།། ཨ་ནི་ཡིག་

འབྲུ་ཀུན་གྱི་མཆོག །དོན་ཆེན་ཡི་གེ་དམ་པ་སྟེ།། ཞེས་པས་ཕུང་པོ་ལྔ་དང་ཁམས་ལྔ་དང་ཆ་

མཉམ་པའི་དྲུག་པ་ཡང་རྣམ་པར་དག་པའི་བདག་ཉིད་གཙོ་བོ་ཡབ་ཡུམ་མངོན་བྱང་ལྔ་ལས་

༡   མེ་ བོད་པར། དཔེ་པར།

བསྐྱེད་པ་ནི། གདན་དེ་རྣམས་ཀྱི་སྟེང་དུ་མཚན་སོ་གཉིས་ཀྱི་ངོ་བོ་ཨཱ་ལི་བཅུ་དྲུག་ཕྲག་གཉིས་

ལས་ཟླ་བའི་དཀྱིལ་འཁོར་དུ་གྱུར་པ་མེ་ལོང་ལྟ་བུའི་ཡེ་ཤེས་དང༌། དཔེ་བྱད་བརྒྱད་ཅུའི་ངོ་བོ་ཀཱ་

ལི་ཕྲག་གཉིས་ལས་ཉི་མའི་དཀྱིལ་འཁོར་དུ་གྱུར་པ་མཉམ་པ་ཉིད་ཀྱི་ཡེ་ཤེས་དང༌། དེ་གཉིས་

ཀྱི་བར་དུ་ཧཱུཾ་སྔོན་པོ་གཅིག་བསམ་པ་སོ་སོར་རྟོག་པའི་ཡེ་ཤེས་དང༌། ཧཱུཾ་དེ་ལས་རྡོ་རྗེ་ཧཱུཾ་གིས་

མཚན་པ་ལས་འོད་འཕྲོས་འདུས་ཧཾ་སྔོན་པོ་གཅིག་ཏུ་གྱུར་པ་ནི་བྱ་བ་གྲུབ་པའི་ཡེ་ཤེས་དང༌། 

དེ་ལས་འོད་འཕྲོས་འདུས་གཅིག་ཏུ་གྱུར་པ་ལས་ཡབ་ཡུམ་གྱི་སྐུར་རྫོགས་པ་ནི། ཆོས་ཀྱི་

དབྱིངས་ཀྱི་ཡེ་ཤེས་ལས་མངོན་པར་བྱང་ཆུབ་པའོ།། དེ་ཡང་པདྨ་ཉི་མ་ཟླ་བ་དུས་མེའི་སྟེང་དུ་

དྲག་པོ་དང་འདོད་པའི་ལྷ་མནན་པ། དང་པོའ་ིསངས་རྒྱས་རྡོ་རྗེ་སེམས་དཔའ་སྐུ་མདོག་སྔོན་པོ་

ཞལ་གསུམ་པ། ཕྱག་དྲུག་པ། ཞལ་དབུས་སྔོ། གཡས་དམར། གཡོན་དཀར། ཕྱག་གཡས་པ་

གསུམ་ན་རྡོ་རྗེ་གྲི་གུག་དགྲ་སྟ། གཡོན་པ་གསུམ་ན་དྲིལ་བུ་ཐོད་པ་ཚངས་མགོ་འཛིན་པ། དབུ་

ལ་རལ་པའི་ཐོར་ཚུགས་དང༌། སྣ་ཚོགས་རྡོ་རྗེས་བརྒྱན་པའི་སྟེང་ན་མི་བསྐྱོད་པ་བཞུགས་པ། 

དབུའི་གཡོན་ཕྱོགས་ན་ཟླ་བ་ཕྱེད་པ་འཆང་བ། ཐོད་སྐམ་ལྔའི་དབུ་རྒྱན་དང༌། ཐོད་པ་རློན་པའི་

སེ་རལ་ཁས་བརྒྱན་པ། སྟག་གི་པགས་པའི་ཤམ་ཐབས་ཅན། གཡས་བརྐྱང་གིས་བཞུགས་པ་

ལ༑ རང་དང་འདྲ་བའི་ཡུམ་ཆོས་དབྱིངས་དབང་ཕྱུག་མ་གཡོན་བརྐྱང་གིས་བཞུགས་པས་འཁྱུད་

པ༑ ཡབ་ཀྱི་ཐུགས་ཀར་ཨརཔཙནཱ་ཞེས་བྱ་བ་ཡེ་ཤེས་བསྡུས་པའི་ངོ་བོ་སྐུ་མདོག་སྔོན་པོ་རྡོ་རྗེ་

དང་དྲིལ་བུ་འཛིན་པ། སེམས་དཔའི་སྐྱིལ་ཀྲུང་གིས་བཞུགས་པའི་ཐུགས་ཀར་འཁོར་ལོ་དཀར་

པོ་རྩིབས་བཅུ་ལ་ཨརཔཙནཱཡཏེནམཿགནས་པའི་ལྟེ་བ་ལ་ཨ་སྔོན་པོ། ཡབ་ཀྱི་སྐུ་ལ་འཁོར་ལོ་

དྲུག་གི་ལྟེ་བར་ཧཾཨོཾཨཱཿཧཱུཾཧོཀྵ་ལྗང་ཁུ་དཀར་པོ་དམར་པོ་ནག་པོ་སེར་པོ་སྔོན་པོ་རྣམས་རིམ་

པར་གནས་པ། ཐུགས་ཀའི་ཨ་ལས་འོད་འཕྲོས་སེམས་ཅན་ཐམས་ཅད་བསྡུས་ནས་ཡབ་ཀྱི་

ཞལ་དུ་ཞུགས་པ་རྩ་དབུ་མ་ནས་ཡུམ་གྱི་པདྨར་ཞུགས་པའི་བྱང་ཆུབ་ཀྱི་སེམས་ཡེ་ཤེས་

སེམས་དཔའི་ཐུགས་ཀའི་ཨ་ལ་ཐིམ་པར་བསམ་མོ།། ཨ་ལས་འོད་འཕྲོས་དེ་བཞིན་གཤེགས་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།218

པ་ཐམས་ཅད་སྤྱན་དྲངས་ཡབ་ཀྱི་ཞལ་དུ་ཞུགས། དབུ་མའི་ལམ་ནས་ཡུམ་གྱི་པདྨར་ཞུ་བའི་དེ་

ཡེ་ཤེས་སེམས་དཔའི་ཐུགས་ཀའི་ཨ་ལ་ཐིམ་པར་བསམ་མོ།། དེ་ནས་འཁོར་བསྐྱེད་པ་ནི་སྐྱེ་

བའི་རིམ་པས་དབྱུང་བར་བྱ་སྟེ། རྣམ་ཤེས་ཀྱི་ཕུང་པོ་དག་པ་མི་བསྐྱོད་པ་ནི། མཆོད་པ་ཆེན་པོ་

ཞེ་སྡང་ཆེ།། ཉོན་མོངས་ཀུན་གྱི་དགྲ་ཆེ་བ།། ཞེས་པ་ཡེ་ཤེས་སེམས་དཔའི་ཐུགས་ཀའི་ཨ་

ལས་གཙོ་བོ་དང་འདྲ་བ་ཞིག་ཏུ་གྱུར་པ་རྣ་བ་གཡས་པ་ནས་འཐོན་ཏེ་གཙོ་བོའ་ིརིགས་བདག་

ལ་ཐིམ། ཤར་ལ་སོགས་པའི་ཕྱོགས་ཀྱི་ལེ་ཚེ་བཞི་ལ་པདྨ་དང་ཉི་མའི་སྟེང་དུ་སྤྲོ་བ་ནི་འདུ་བྱེད་

ཀྱི་ཕུང་པོ། རྣམ་པར་དག་པ་དོན་ཡོད་གྲུབ་པ་ནི། མཆོད་པ་ཆེན་པོ་ཁྲོ་བ་ཆེ།། ཁྲོ་བ་ཆེན་པོ་

དགྲ་ཆེ་བ།། ཞེས་པ་ནི་ཨ་ལས་ཨ་གཅིག་རྣ་བ་གཡས་པ་ནས་ཤར་གྱི་ལེ་ཚེའི་གདན་ཐོག་ཏུ་

དོན་ཡོད་གྲུབ་པ་ནག་པོ་ཞལ་གསུམ་ཕྱག་དྲུག་པར་གྱུར་པ་དང༌། ཚོར་ཕུང་རྣམ་པར་དག་པ་

རིན་འབྱུང༌། མཆོད་པ་ཆེན་པོ་ཆགས་པ་ཆེ།། ཆགས་པ་ཐམས་ཅད་སེལ་བར་བྱེད།། ཅེས་པ་

ཨ་ལས་རཾ་གཅིག་མིག་གཡས་པ་ནས་འཐོན་ནས་ལྷོའ་ིགདན་ལ་རིན་འབྱུང་དམར་པོ་ཞལ་

གསུམ་ཕྱག་དྲུག་པར་གྱུར་པ་དང༌། འདུ་བྱེད་ཀྱི་ཕུང་པོ་རྣམ་པར་དག་པ་འོད་དཔག་མེད། 

མཆོད་པ་ཆེན་པོ་འདོད་ཆགས་ཆེ།། སེམས་ཅན་ཐམས་ཅད་དགའ་བར་བྱེད།། ཅེས་པ་ཨ་ལས་

ཨུ་གཅིག་ལྕེའི་ཟུར་གཡས་ནས་འཐོན་ནས་བྱང་གི་ལེ་ཚེའི་གདན་ཐོག་ཏུ་སྣང་བ་མཐའ་ཡས་

དཀར་པོ་ཞལ་གསུམ་ཕྱག་དྲུག་པར་གྱུར་པ་དང༌། གཟུགས་ཕུང་རྣམ་པར་དག་པ་རྣམ་སྣང༌། 

མཆོད་པ་ཆེན་པོ་གཏི་མུག་ཆེ།། གཏི་མུག་བློ་སྟེ་གཏི་མུག་སེལ།། ཞེས་པ་ཨ་ལས་ལྀ་གཅིག་

བཤང་ལམ་གྱི་གཡས་ཟུར་ནས་འཐོན་ནས་ནུབ་ཀྱི་གདན་ལ་རྣམ་སྣང་སེར་པོ་ཞལ་གསུམ་ཕྱག་

དྲུག་པར་གྱུར་པ་དང༌། ནམ་མཁའི་ཁམས་རྣམ་པར་དག་པ་རྡོ་རྗེ་དབྱིངས་ཀྱི་དབང་ཕྱུག་མ། ཨ་

ནི་ཡིག་འབྲུ་ཀུན་གྱི་མཆོག །ཅེས་པ་ཨ་ལས་ཨ་གཅིག་རྣ་བ་གཡོན་པ་ནས་འཐོན་ནས་མདུན་

གྱི་ནམ་མཁའ་ལ་རྡོ་རྗེ་དབྱིངས་ཀྱི་དབང་ཕྱུག་མ་མི་བསྐྱོད་པ་དང་འདྲ་བར་གྱུར་ཏེ་རྩ་བའི་ཡུམ་

ལ་ཐིམ་པར་བསམ་མོ།། མཚམས་བཞིའི་ལེ་ཚེའི་སྟེང་དུ་པད་ཟླའི་གདན་ལ་ཡུམ་རྣམས་པད་

མའི་བཞུགས་སྟངས་ཀྱིས་གནས་ཏེ། རླུང་གི་ཁམས་དག་པ་སྒྲོལ་མ་ནི། ཚིག་ཀུན་རབ་ཏུ་

གསལ་བར་བྱེད།། ཅེས་པ་ཨ་ལས་ཨི་གཅིག་སྣ་གཡོན་པ་ནས་འཐོན་ནས་མེ་མཚམས་ཀྱི་

གདན་ཐོག་ཏུ་སྒྲོལ་མ་སྐུ་མདོག་སོགས་དོན་གྲུབ་ཇི་ལྟ་བར་གྱུར་པ་དང༌། མེའི་ཁམས་དག་པ་

གོས་དཀར་མོ་ནི། ཚིག་ཏུ་བརྗོད་པ་སྤངས་པ་སྟེ།། ཞེས་པས་ཨ་ལས་རྀ་གཅིག་མིག་གཡོན་

ནས་འཐོན་ནས་བདེན་བྲལ་དུ་གོས་དཀར་མོ་རིན་འབྱུང་ཇི་ལྟ་བ་དང༌། ཆུའི་ཁམས་དག་པ་

མཱམཀཱི། བརྗོད་པ་ཀུན་གྱི་རྒྱུ་ཡི་མཆོག །ཅེས་པ་ཨ་ལས་ཨུ་གཅིག་ལྕེ་ཟུར་ནས་འཐོན་ནས་

དབང་ལྡན་གྱི་ཟུར་དུ་མཱ་མ་ཀཱི་སྣང་བ་མཐའ་ཡས་ཇི་ལྟ་བར་གྱུར་པ་དང༌། སའི་ཁམས་དག་པ་

སྤྱན་མ། སྲོག་ཆེན་པོ་ནི་སྐྱེ་བ་མེད།། ཅེས་པ་ཨ་ལས་ལྀ་གཅིག་བཤང་ལམ་ནས་འཐོན་པ་རླུང་

མཚམས་སུ་སངས་རྒྱས་སྤྱན་མ་རྣམ་སྣང་ཇི་ལྟ་བར་གྱུར་པར་བསྒོམ་མོ།། དེ་རྣམས་ཕུང་པོ་

དྲུག་དང་ཁམས་དྲུག་བསྡུས་པས་དབུས་ཀྱི་ལྷའི་ཕོ་བྲང་ནི་ཡེ་ཤེས་ཀྱི་འཁོར་ལོའ།ོ། དེའི་ཕྱི་

རོལ་ཏུ་ཐུགས་ཀྱི་འཁོར་ལོ་ལ་སེམས་དཔའ་བཅུ་དྲུག་སྤྲོས་ཏེ། ཡང་ཨ་ལས་ཨ་བཞི་སྣའི་སྒོ་

ནས་ཤར་གྱི་སྣམ་བུ་ལ་རིམ་པས་སེམས་དཔའ་བཞིར་གྱུར་ཏེ། མཁས་པ་སྒྱུ་འཕྲུལ་ཆེན་པོ་

འཆང༌༑༑ ཞེས་པ་དང་པོ་སྙིང་གའི་འཁོར་ལོ་དག་པ་རླུང་གི་ཁམས་རྡོ་རྗེ་ལས་སོ།། སྒྱུ་འཕྲུལ་

ཆེན་པོ་དོན་གྲུབ་པ།། ཞེས་པ་དེའི་འོག་སྣའི་དབང་པོ་རླུང་གི་ཁམས་དག་པ་རྡོ་རྗེ་བསྲུང་བའོ།། 

སྒྱུ་འཕྲུལ་ཆེན་པོ་དགའ་བས་དགའ།། ཞེས་པས་དེའི་འོག་རེག་བྱ་དག་པ་རླུང་གི་ཁམས་རྡོ་རྗེ་

གནོད་སྦྱིན་ནོ།། སྒྱུ་འཕྲུལ་ཆེན་པོ་མིག་འཕྲུལ་ལྡན།། ཞེས་པས་ཐ་མ་ལ་ཡུལ་སྒྲ་དང་ནམ་

མཁའི་ཁམས་དག་པ་རྡོ་རྗེ་ཁུ་ཚུར་ཏེ་དེ་ཐམས་ཅད་ཀྱང་དོན་ཡོད་གྲུབ་པ་ཇི་ལྟ་བ་བཞིན་ནོ།། 

ཡང་ཨ་ལས་ཨ་1བཞི་མིག་ནས་འཐོན་ནས་ལྷོ་ཕྱོགས་ཀྱི་གདན་ཐོག་ཏུ་སེམས་དཔའ་བཞིར་

གྱུར་ཏེ། གཟུགས་ཆེ་ལུས་ཀྱང་ཆེ་བ་སྟེ།། ཞེས་པས་མགྲིན་པ་མེའི་འཁོར་ལོ་དག་པ་མེའི་

ཁམས་རྡོ་རྗེ་རིན་ཆེན་དང༌། ཁ་དོག་ཆེ་ཞིང་ལུས་བོངས་ཆེ།། ཞེས་པས་དེའི་འོག་མིག་གི་དབང་

༡   ཨར་ བོད་པར། ཤེས་པར། དཔེ་པར། རྒྱ་གར་པར་མ།

པོ་དག་པ་མེའི་ཁམས་རྡོ་རྗེ་ཉི་མ་དང༌། མིང་ཡང་ཆེ་ཞིང་རྒྱ་ཆེ་བ།། ཞེས་པས་དེའི་འོག་རོ་དང་

མེའི་ཁམས་དག་པ་རྡོ་རྗེ་རྒྱལ་མཚན་དང༌། དཀྱིལ་འཁོར་ཆེན་པོ་ཡངས་པ་ཡིན།། ཞེས་པ་ཐ་མ་

ནམ་མཁའི་ཁམས་དག་པ་རྡོ་རྗེ་བཞད་པ་རྣམས་རིན་འབྱུང་ཇི་ལྟ་བ་བཞིན་དང༌། ཡང་ཨ་ལས་

ཨུ་བཞི་ལྕེ་ལས་འཐོན་པ་བྱང་ཕྱོགས་ཀྱི་གདན་ཐོག་ཏུ་སྤྲོས་པས་སེམས་དཔའ་བཞིར་གྱུར་ཏེ། 

ཤེས་རབ་མཚོན་ཆ་འཆང་བ་སྟེ།། ཞེས་པས་དང་པོ་དཔྲལ་བ་ཆུའི་འཁོར་ལོ་དག་པ་རྡོ་རྗེ་ཆོས་

དང༌༑ ཉོན་མོངས་ཆེན་པོ་ལྕགས་ཀྱུའི་མཆོག །ཅེས་པས་དེའི་འོག་ཏུ་ཡུལ་གཟུགས་དག་པ་ཆུའི་

ཁམས་རྡོ་རྗེ་རྣོན་པོ་དང༌། གྲགས་ཆེན་སྙན་གྲགས་ཆེན་པོ་སྟེ།། ཞེས་པས་དེའི་འོག་ཏུ་ལྕེའི་

དབང་པོ་དག་པ་རྡོ་རྗེ་རྒྱུ་དང༌། སྣང་བ་ཆེན་པོ་གསལ་བ་ཆེ།། ཞེས་པས་ཐ་མ་ཁུ་བ་དང་ཆོས་

ཐམས་ཅད་དག་པ་ནམ་མཁའི་ཁམས་རྡོ་རྗེ་སྨྲ་བ་རྣམ་སྣང་མཐའ་ཇི་ལྟ་བ་བཞིན་དང༌། ཡང་ཨ་

ལས་ཨཱ་ལི་བཞི་བཤང་བའི་སྒོ་ནས་འཐོན་ནུབ་ཕྱོགས་ཀྱི་གདན་ཐོག་ཏུ་སེམས་དཔའ་བཞིར་

གྱུར་ཏེ། འདོད་པ་ཆེན་པོ་ཞེས་པ་དང་པོ་སའི་འཁོར་ལོ་དག་པ་རྡོ་རྗེ་སེམས་དཔའ་དང༌། དེའི་

འོག་ཏུ་ལུས་ཀྱི་དབང་པོ་དག་པའི་ཁམས་རྡོ་རྗེ་རྒྱལ་པོ་དང༌། དགའ་བ་ཆེན་པོ་ཞེས་པ་ཡུལ་གྱི་

སའི་ཁམས་དག་པ་རྡོ་རྗེ་ལེགས་པ་དང༌། མགུ་བ་ཆེ་ཞེས་པ་ཐ་མ་རྣ་བའི་དབང་པོ་དག་པ་རྡོ་རྗེ་

ཆགས་པ་སྟེ། དེ་དག་ཀྱང་རྣམ་སྣང་ཇི་ལྟ་བ་བཞིན་ཡིན་ཞིང༌། སེམས་དཔའ་ཐམས་ཅད་ཀྱང་

པད་ཉིའི་སྟེང་དུ་སེམས་དཔའི་སྐྱིལ་ཀྲུང་གིས་བཞུགས་པ་ལས་ཏེ་ཐུགས་ཀྱི་འཁོར་ལོའ།ོ། དེའི་

སྒོའ་ིགཡས་གཡོན་གྱི་འདོད་པའི་ཡོན་ཏན་གྱི་སྣམ་བུ་ལ་མཆོད་པའི་ལྷ་མོ་རྣམས་སྤྲོས་ཏེ། 

བརྩོན་འགྲུས་ཆེན་པོ་བརྟུལ་བ་ཡིན།། ཞེས་པས་སྣ་གཡོན་ནས་ནི་གཅིག་འཕྲོས་པས་ཤར་སྒོའ་ི

གཡས་ཀྱི་གདན་ཐོག་ཏུ་པགས་པ་རླུང་གི་ཁམས་དག་པའི་གར་མ་སྔོན་མོ་གར་བསྒྱུར་བ་དང༌། 

ཚུལ་ཁྲིམས་ཆེན་པོ་འཆང་བའི་མཆོག །ཅེས་པས་མ་གཅིག་མིག་གཡོན་ནས་འཐོན་པ་ལྷོ་སྒོའ་ི

གཡས་སུ་འཕྲོས་པ་ལས། ཁྲག་མེའི་ཁམས་དག་པ་མཱ་ལེ་མ་དམར་མོ་འཕྲེང་བ་འཛིན་པ་དང༌། 

བཟོད་ཆེན་འཆང་བ་བརྟན་པ་པོ།། ཞེས་པས་གི་གཅིག་ལྕེའི་ཟུར་ནས་འཐོན་པ་བྱང་སྒོའ་ིགཡས་



རིགས་དྲུག་པ་རྡོ་རྗེ་དབྱིངས་ཀྱི་དཀྱིལ་འཁོར་གྱི་བསྟོད་པའི་ལེའུ་བཤད་པ།  221

སུ་འཕྲོས་པས། རྔུལ་ཆུའི་ཁམས་དག་པ་གིརྟི་མ་དམར་མོ་1པི་ཝཾ་བརྡུང་ཞིང་གླུ་ལེན་པ། བྱམས་

ཆེན་རང་བཞིན་དཔག་ཏུ་མེད།། ཅེས་པས་ལ་གཅིག་བཤང་ལམ་གཡོན་ཟུར་ནས་ནུབ་སྒོའ་ི

གཡས་སུ་འཕྲོས་པས་རུས་པ་སའི་ཁམས་དག་པ་ལ་སོ་སེར་མོ་འགྱིང་བའི་ཚུལ་དང༌། སྨོན་

ལམ་ཡེ་ཤེས་རྒྱ་མཚོ་སྟེ།། ཞེས་པས་ག་གཅིག་སྣ་གཡོན་ནས་འཐོན་པ་ཤར་སྒོའ་ིགཡོན་དུ་

འཕྲོས་པས་རླུང་གི་ཁམས་དག་པ་དྲི་མ་ནག་མོ་དྲི་ཐོགས་པ། ཤེས་རབ་ཆེན་པོ་ལུས་འཆང་བ།། 

ཞེས་པ་བུ་གཅིག་མིག་གཡོན་ནས་འཕྲོས་པས་ལྷོ་སྒོའ་ིགཡོན་དུ་ཆུ་སེར་མེ་ཁམས་དག་པའི་མེ་

ཏོག་མ་དམར་མོ་མེ་ཏོག་ཐོགས་པ། སྟོབས་པོ་ཆེ་ལ་ཐབས་ཆེ་བ།། ཞེས་པས་ལྕེ་ཟུར་གཡོན་

ནས་ཨ་གཅིག་འཕྲོས་པས་བྱང་སྒོའ་ིགཡོན་དུ་ལྕི་བ་ཆུའི་ཁམས་དག་པ་མར་མེ་མ་མར་མེ་

ཐོགས་པ། བསམ་གཏན་ཆེན་པོ་ཏིང་འཛིན་གནས།། ཞེས་པ་བཤང་ལམ་གྱི་གཡོན་ནས་དྷཱུ་

གཅིག་འཕྲོས་པས་ནུབ་སྒོའ་ིགཡོན་དུ་རྐང་དག་པ་སའི་ཁམས་བདུག་སྤོས་མ་སེར་མོ་སྤོས་

ཐོགས་པ་སྟེ། ལྷ་མོ་བརྒྱད་པོ་ཐམས་ཅད་ཀྱང་པད་ཟླའི་གདན་ལ་གནས་པ། དེ་དག་ནི་གསུང་

གི་འཁོར་ལོའ།ོ། དེ་ནས་སྐུའི་འཁོར་ལོ་ཁྲོ་བོ་བཅུ་སྤྲོས་ཏེ། རྫུ་འཕྲུལ་ཆེན་པོའ་ིསྟོབས་དང་ལྡན།། 

ཞེས་པས་ཨ་ལས་ཡ་གཅིག་སྣ་གཡོན་ནས་འཐོན་ནས་ཤར་གྱི་རྩིབས་ལ་སྤྲོས་པས་ངག་གི་

དབང་པོ་རླུང་གི་ཁམས་དག་པ་བགེགས་མཐར་བྱེད་ནག་པོ། ཤགས་ཆེན་མགྱོགས་པ་ཆེན་པོ་

སྟེ༑༑ ཞེས་པ་དེ་ལས་མིག་གཡོན་ནས་ར་གཅིག་འཕྲོས་པས། ལྷོའ་ིརྩིབས་ལ་ལག་པའི་དབང་པོ་

དང་མེའི་ཁམས་དག་པ་ཤེས་རབ་མཐར་བྱེད། རྫུ་འཕྲུལ་ཆེན་པོ་ཆེར་གྲགས་པ།། ཞེས་པས་

ལྕེའི་ཟུར་ནས་ཝ་གཅིག་འཐོན་པ་བྱང་རྩིབས་ལ་སྤྲོས་པས་རྐང་པའི་དབང་པོའ་ིཁམས་དག་པ་

པདྨ་མཐར་བྱེད། སྟོབས་ཆེན་ཕ་རོལ་གནོན་པ་སྟེ།། ཞེས་པས་ལ་གཅིག་བཤང་ལམ་ནས་

འཕྲོས་པ་ནུབ་རྩིབས་ལ་བཤང་བའི་དབང་པོའ་ིཁམས་དག་པ་གཤིན་རྗེ་མཐར་བྱེད། སྲིད་པའི་

རི་བོ་ཆེན་པོ་འཇོམས།། ཞེས་པས་ཨ་གཅིག་མིག་གཡས་པ་ནས་འཕྲོས་པ་མེའི་རྩིབས་ལ་རླུང་

༡   བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་། སེར་གཙུག་ནས་བསྐྲུན་པའི་དེབ་གཟུགས་གཉིས་སུ་‘དཀར་མོ’ཞེས་གསལ།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།222

གི་ཁམས་དག་པ་དབྱུག་སྔོན་ཅན། མཁྲེགས་ཤིང་རྡོ་རྗེ་ཆེན་པོ་འཆང༌།། ཞེས་པས་ར་གཅིག་

མིག་གཡས་པ་ནས་འཕྲོས་ཏེ་བདེན་བྲལ་གྱི་རྩིབས་ལ་མེའི་ཁམས་དག་པ་འདོད་རྒྱལ། དྲག་པོ་

ཆེན་པོ་དྲག་ཤ ལ་ཆེ།། ཞེས་པས་ཝ་གཅིག་ཆུའི་ལམ་ནས་འཕྲོས་པ་རླུང་རྩིབས་ལ་བད་ཀན་

སའི་ཁམས་དག་པ་སྟོབས་པོ་ཆེ་སྟེ་དེ་དག་གི་ཞལ་ཕྱག་ཀྱང་ཤར་དང་ཤར་ལྷོ་པ་དོན་གྲུབ། ལྷོ་

དང་ལྷོ་ནུབ་པ་རིན་འབྱུང༌། བྱང་དང་བྱང་ཤར་བ་སྣང་མཐའ། ནུབ་དང་རླུང་མཚམས་པ་རྣམས་

རྣམ་སྣང་ཇི་ལྟ་བ་བཞིན་ནོ།། མགོན་པོ་རིགས་མཆོག་ཆེན་པོ་སྟེ།། ཞེས་པས་རྣ་བ་གཡོན་པ་

ནས་ཧ་གཅིག་འཕྲོས་པ་སྟེང་གི་རྩིབས་ལ་དབང་པོ་མཆོག་དང་ཡེ་ཤེས་དག་པ་གཙུག་ཏོར་

འཁོར་ལོས་སྒྱུར་བ་གཙོ་བོ་ཇི་ལྟ་བ་དང༌། བླ་མ་གསང་སྔགས་ཆེ་བའི་མཆོག །ཅེས་པས་རྣ་བ་

གཡས་པ་ནས་ཧ་གཅིག་འཕྲོས་པས་འོག་གི་རྩིབས་ལ་གཅི་བའི་དབང་པོ་ནམ་མཁའི་ཁམས་

དག་པ་ཁྲོ་བོ་གནོད་མཛེས་མི་བསྐྱོད་པ་ཇི་ལྟ་བ་བཞིན་ཏེ་ཐམས་ཅད་ཀྱང་གཡས་བརྐྱང་གིས་

ཉི་མའི་གདན་ལ་བཞུགས་པ། དེ་དག་ནི་སྐུའི་འཁོར་ལོ་སྟེ། ཞེ་གསུམ་མའི་སྒྱུ་འཕྲུལ་དྲ་བའོ།། 

ཞེ་ལྔ་པའི་སྒྱུ་དྲ་ནི། ཐེག་པ་ཆེན་པོའ་ིཚུལ་ལ་གནས།། ཞེས་པས་ཡེ་ཤེས་ཀྱི་འཁོར་ལོའ་ིསྟེང་དུ་

རྡོ་རྗེ་སེམས་དཔའ་དང༌། ཐེག་པ་ཆེན་པོའ་ིཚུལ་གྱི་མཆོག །ཅེས་པས་ཡེ་ཤེས་ཀྱི་འཁོར་ལོའ་ི

དབང་ཕྱུག་མ་གདན་པད་ཟླ་ལ་གནས་པ་སྟེ་ཞེ་ལྔ་པའི་སྒྱུ་དྲའོ།། ཞེ་དགུ་པའི་སྒྱུ་དྲ་ནི། དེའི་སྟེང་

དུ༑ བྱམས་ཆེན་རང་བཞིན་དཔག་ཏུ་མེད།། ཅེས་པས་ཨ་ལས་སྣ་ནས་ཧོ་གཅིག་ཤར་སྒོར་

འཕྲོས་པས་སྒོ་མ་དྲིལ་བུ་མ། སྙིང་རྗེ་ཆེན་པོ་བློ་ཡི་མཆོག །ཅེས་པས་མི་གནས་པའི་ཧཱུཾ་གཅིག་

འཕྲོས་པས་ལྷོ་སྒོར་ཞགས་པ་མ། ཤེས་རབ་ཆེན་པོ་བློ་ཆེན་ལྡན།། ཞེས་པས་ལྕེ་ལས་ཝཾ་གཅིག་

འཕྲོས་པས་བྱང་སྒོར་ལྕགས་སྒྲོག་མ། མཁས་པ་ཆེན་པོ་ཐབས་ཆེ་བ།། ཞེས་པས་ཨ་ལས་

བཤང་ལམ་ནས་ཛ་གཅིག་འཐོན་ནས་ནུབ་སྒོར་ལྕགས་ཀྱུ་མ་སྟེ་ཞེ་དགུ་པའི་སྒྱུ་དྲའོ།། རིགས་

ལྔ་ལ་སོགས་པའི་ཕྱག་མཚན་སོགས་ཞིབ་པར་ནི་འགྲེལ་པ་གཉིས་ལས་ཤེས་པར་བྱ་ཞིང༌།

 གསུམ་པ་ལས་རྒྱལ་མཆོག་དང་ཡེ་ཤེས་པ་དགུག་གཞུག །རིགས་དྲུག་གིས་བྱིན་གྱིས་



རིགས་དྲུག་པ་རྡོ་རྗེ་དབྱིངས་ཀྱི་དཀྱིལ་འཁོར་གྱི་བསྟོད་པའི་ལེའུ་བཤད་པ།  223

བརླབས་པ། དབང་བསྐུར་རྒྱས་གདབ་སོགས་ཏེ། དེ་དག་ཀྱང་དྲི་མ་མེད་པའི་འོད་ལས་ཤེས་

པར་བྱའོ།། 

 གཉིས་པ་སྔགས་ཀྱི་རྣལ་འབྱོར་དང་ཆོས་ཀྱི་རྣལ་འབྱོར་གཉིས་ནི། རྡོ་རྗེ་ཉི་མ་སྣང་བ་

ཆེ༑༑ ཞེས་སོགས་དང༌། སྟོང་པ་ཆེན་པོ་ཡི་གེ་ལྔ།། ཞེས་སོགས་ཀྱིས་སྐབས་ལས་ཤེས་པར་

འགྱུར་རོ།། 

 གསུམ་པ་དེ་བཞིན་ཉིད་ཀྱི་རྣལ་འབྱོར་བཤད་པ་ལ་ལྔ། དག་པ་རྣམ་ཐར་བཞི། དག་

བྱེད་ཡེ་ཤེས་ལྔ། འབྲས་བུ་སྐུ་བཞི། ལམ་ཕ་རོལ་ཏུ་ཕྱིན་པ་བཅུ། སྐུ་བཞིའི་མཛད་པ་བཤད་

པའོ༑༑ དང་པོ་(དག་པ་རྣམ་ཐར་བཞི་)ནི་དེ་ལ་མིའི་ལུས་མངལ་སྐྱེས་ཁམས་དྲུག་དང་ལྡན་པ་ལ་སྐུ་

བཞིའི་རིགས་འདྲའི་རྒྱུ་གནས་ཀྱང༌། གློ་བུར་གྱི་དྲི་མ་གཉིད་དང་རྨི་ལམ་དང་སད་པ་དང་བཞི་

པའི་གནས་སྐབས་བསྐྱེད་པའི་ཐིག་ལེ་བཞིའི་སྟེང་གི་དྲི་མས་གཡོགས་པ་དེ་ཉིད་གོང་དུ་བཤད་

པ་ལྟར་རྣམ་ཐར་བཞི་རྟོགས་པའི་རྣལ་འབྱོར་བཞིས་དེ་དག་གི་སྟེང་གི་དྲི་མ་མཐའ་དག་སྦྱངས་

ཤིང༌༑ སྐུ་བཞིའི་རིགས་འདྲ་ལམ་གྱིས་ཡར་ལྡན་དུ་བྱས་ཏེ་སྐུ་བཞི་དངོས་སུ་འགྲུབ་པར་བྱེད་

པ་ལ། རྣམ་པར་ཐར་པའི་སྒོ་དང་པོ་སྟོང་པ་ཉིད་ནི། སྲོག་ཆེན་པོ་ནི་སྐྱེ་བ་མེད།། ཅེས་པས་སྟོན་

ཏེ༑ ཕྱི་ནང་གི་དངོས་པོ་རྣམས་རང་བཞིན་གྱིས་མེད་དེ། རང་བཞིན་གྱིས་གཅིག་དང་དུ་མར་

མ་གྲུབ་པའི་ཕྱིར། ཞེས་རིགས་པས་རྣམ་པར་དཔྱད་ན་རང་མཚན་གྱིས་གྲུབ་པ་རྡུལ་ཙམ་ཡང་

མེད་པའི་དེ་བཞིན་ཉིད་དང༌། དཀྱིལ་འཁོར་བཅུའི་རྒྱུ་བ་དྷཱུཏཱིར་བཅུག་པ་ནི་སྲོག་ཆེན་པོ་ཡིན་

ལ་དེའི་ཐབས་ལས་གྱུར་པའི་བདེ་བ་ཆེན་པོའ་ིཡེ་ཤེས་ཀྱིས་སྐྱེ་བ་མེད་པའི་དབྱིངས་དེ་དང་རོ་

གཅིག་ཏུ་སྦྱར་བའི་ཡེ་ཤེས་ནི། བཞི་པའི་གནས་སྐབས་བསྐྱེད་པའི་ཐིག་ལེ་སྒྲིབ་བྲལ་དུ་བྱས་

པ་ལས་བདེ་བ་ཆེན་པོའ་ིསྐུ་བསྐྱེད་པའོ།། རྣམ་ཐར་གཉིས་པ་ནི། ཆོས་རྣམས་ཀྱི་རྒྱུ་དང་མཚན་

མ་ཞེས་ཚིག་ཏུ་བརྗོད་པ་རང་བཞིན་གྱིས་གྲུབ་པ་སྤངས་པའི་དབྱིངས་རྟོགས་པའི་ངེས་དོན་གྱི་

བྱམས་པ་ཚད་མེད་ནི། གཉིད་འཐུག་གི་གནས་སྐབས་བསྐྱེད་པའི་ཐིག་ལེ་སྒྲིབ་བྲལ་དུ་བྱས་པ་

ལས་ཆོས་ཀྱི་སྐུ་སྐྱེད་བྱེད་དོ།། རྣམ་ཐར་གསུམ་པ་ནི། འབྲས་བུའི་ཚིག་ཏུ་བརྗོད་པ་ཀུན་གྱི་རྒྱུ་

ཡི་མཆོག་རང་བཞིན་གྱིས་སྟོང་པར་རྟོགས་པའི་ངེས་དོན་གྱི་དགའ་བ་ཚད་མེད་ཀྱི་རྨི་ལམ་གྱི་

གནས་སྐབས་བསྐྱེད་པའི་ཐིག་ལེ་སྒྲིབ་བྲལ་དུ་བྱས་ཏེ་རྣམ་པ་ཐམས་ཅད་པའི་གསུང་ལོངས་སྐུ་

སྐྱེད་བྱེད་དོ།། རྣམ་ཐར་བཞི་པ་ནི། རྒྱུས་འབྲས་བུ་མངོན་པར་འདུ་བྱེད་པ་ལ་སོགས་པའི་དོན་

ཚིག་ཀུན་གྱིས་རབ་ཏུ་གསལ་བར་བྱེད་པ་གང་ཡིན་པ་དེ་ཉིད་རང་བཞིན་གྱིས་སྟོང་པར་རྟོགས་

པའི་ངེས་དོན་གྱི་བཏང་སྙོམས་ཚད་མེད་ཀྱིས་སད་པའི་གནས་སྐབས་བསྐྱེད་པའི་ཐིག་ལེ་སྒྲིབ་

བྲལ་དུ་བྱས་པ་ལས་སྤྲུལ་པའི་སྐུ་སྐྱེད་བྱེད་དོ།། སློབ་དཔོན་དཔེ་མེད་འཚོས་ནི་འདི་ཡན་ཆད་

ཀྱི་དོན། “ཕུང་ཁམས་དག་པ་ཆོས་ཀྱི་དབྱིངས།། འདི་ལྟར་ཕྱག་རྒྱ་ཆེན་པོ་ལ།། སངས་རྒྱས་

བཅོམ་ལྡན་འདས་ལིངྒ༌།། རྟག་ཏུ་རྒྱས་བདེ་ཀུན་དུ་བཟང༌།། རྫོགས་པའི་སངས་རྒྱས་ནོར་

རྒྱས་པའོ།། ཨ་ལས་འབྱུང་ནི་1ཤེས་རབ་ཕྱིན།།  འོད་གསལ་ཕྱག་རྒྱ་ཆེན་མོ་ལ།།  གཟུགས་

བརྙན་སྣང་བ་མཱམཀཱི། ཨ་ནི་ཡིག་2འབྲུ་ཀུན་གྱི་མཆོག །མ་ནིང་རྡོ་རྗེའི་བཟླས་པ་ཡིན།།  རླུང་

འགོག་བཟླས་པ་མཆོག་སྒྲོལ་མ།།  དོན་ཆེན་ཡི་གེ་ཡོན་ཏན་3ལ།།  དམ་པ་ཐམས་ཅད་སྟེར་

བར་བྱེད།།  ཁོང་ནས་འབྱུང་4བ་གཏུམ་མོའ་ིམེ།།  ་་་་་་་་་་་་་སྲོག་ཆེན་རྫོགས་བྱེད་གོས་དཀར་

མོ༑༑ ཚིག་ཏུ་བརྗོད་པ་ཉམས་པའི་མཐའ།།  སྤངས་པ་བདེ་ཆེན་བརྟན་སྤྱན་མ།།  བརྗོད་པ་ཀུན་

གྱི་རྒྱུ་ཡི་མཆོག །བདེ་སྟོང་དབྱེར་མེད་ཡེ་ཤེས་སོ།།  ཚིག་ཀུན་རྩ་རླུང་ཡི་གེའི་གཟུགས།།  

གཏུམ་མོས་5ཀླགས་6པས་བདེ་སྟོང་གསལ།།”7 ཞེས་འཆད་དོ།། དྲི་མེད་འོད་ཀྱི་བཤད་ཚུལ་

༡   ཨ་ལས་འབྱུང་བའི་ བོད་པར། ཤེས་པར། དཔེ་པར། རྒྱ་གར་པར་མ།

༢   ཨ་ཡིག་ཡིག བོད་པར། ཤེས་པར། དཔེ་པར། རྒྱ་གར་པར་མ།

༣   ཡི་གེ་དོན་ལྡན་ བོད་པར། ཤེས་པར། དཔེ་པར། རྒྱ་གར་པར་མ།

༤   བྱུང་ བོད་པར། ཤེས་པར། དཔེ་པར། རྒྱ་གར་པར་མ།

༥   གཏུམ་མོ་ བོད་པར། ཤེས་པར། དཔེ་པར། རྒྱ་གར་པར་མ།

༦   ཀླག་ སྡེ་པར། ཅོ་པར།

 བཀླགས་ བོད་པར། ཤེས་པར། དཔེ་པར། རྒྱ་གར་པར་མ།

༧  བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༥།༢

དེ་ནི། དུས་འཁོར་རྩ་རྒྱུད་ལས། “སེམས་དང་ངག་དང་ལུས་དབྱེ་བས།། གཉིད་ལོག་རྨི་ལམ་

སད་པ་དང༌།། བཞི་པའི་དེ་ཉིད་ཅེས་སུ་གྲགས།། རྨོངས་པ་བླ་མའི་བཀའ་ཡིས་ནི།། སེམས་

དང་ལུས་ངག་ཡང་དག་འཁྲུག །ལུས་ཅན་རྣམས་ཀྱི་ཁུ་བ་ཤོར།།”1 ཞེས་གནས་སྐབས་རིགས་

བཞིའི་ཐིག་ལེའི་སྟེང་གི་དྲི་མའི་ཚོགས་དང༌། ཁྱད་པར་འཛག་བདེ་ལ་སྲེད་པའི་བག་ཆགས་

དང་བཅས་པའི་དབང་གིས་འཁོར་བར་འཁྱམས་པ་དང༌། ཡང་དེ་ཉིད་ལས། “ཆགས་སེམས་དྲི་

མ་ཅན་གྱི་སེམས།། འཛག་པས་འཁོར་བར་བྱེད་པ་སྟེ།། དེ་ཡི་རྣམ་དག་སྦྱོར་བ་ཡིས།། དག་

པའི་རང་བཞིན་དྲི་མ་མེད།།”2 ཅེས་འཁོར་བར་འཁྱམས་པའི་རྒྱུ་འཛག་པའི་དྲི་མ་དེ་ཉིད་རྣམ་

ཐར་བཞི་རྟོགས་པའི་གོང་དུ་བཤད་པའི་ལམ་དེ་ཉིད་ཀྱིས་སྦྱངས་པས་རྣམ་པར་དག་ནས་སྐུ་

བཞི་མངོན་དུ་བྱེད་པར་གསུངས་པ་ལ་བརྟེན་པའོ།། 

 གཉིས་པ་དག་བྱེད་ཡེ་ཤེས་ལྔ་ནི། མཆོད་པ་ཆེན་པོ་འདོད་ཆགས་ཆེ།། ཞེས་སོགས་

ཏེ༑ འདི་དག་གིས་ཡེ་ཤེས་ལྔའི་རང་བཞིན་མདོར་བསྟན་ནས། ལེའུ་འོག་མ་ལྔས་རྒྱས་པར་

འཆད་དེ། དྲི་མེད་འོད་ལས་དེ་ལྟར་གསུངས་པས་སོ།། དེ་ཡང་འདོད་པའི་ཡོན་ཏན་ལྔ་ལ་འཆིང་

བ་ཀུན་ལྡན་གྱི་སེམས་ཅན་ཐམས་ཅད་དགའ་བར་བྱེད་པ་ཡིན་ལ། དེ་འདོད་ཆགས་ཆེ་བས་ཏེ་

མི་འགྱུར་བའི་བདེ་བས་ལམ་དུ་བྱས་ཏེ། ཐ་མལ་པའི་ཆགས་པ་དྲུངས་ཕྱུང་བའི་སོ་སོར་རྟོག་

པའི་ཡེ་ཤེས་ནི་མཆོད་པ་ཆེན་པོའ།ོ། དེ་བཞིན་དུ་ཞེ་སྡང་རྣམ་པར་དག་པ་ནི་མེ་ལོང་ལྟ་བུའི་ཡེ་

ཤེས་ཡིན་ལ། ཐ་མལ་པའི་ཆགས་པ་དང་བྲལ་བ་ནི་ཞེ་སྡང་ཆེ་བས་ཏེ་མི་འགྱུར་བའི་ཡེ་ཤེས་

༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༧༤།༣ ལས་འགྱུར་མི་འདྲ་སྟེ། 

 “སེམས་ངག་ལུས་ཀྱི་དབྱེ་བ་ཡིས།། གཉིད་དང་རྨི་ལམ་སད་པ་ལ།། ཕྲ་མོ་བདེ་བྱུང་ནུས་ཅན་ཡང༌།། བྱེད་པོའ་ིབཀའ་ཡིས་འགྱུར་བ་ནི།། 

རྨོངས་པ་རྣམས་ལ་བླ་མའི་བཀས།། ཞི་བའི་དེ་ཉིད་ཅེས་པར་བརྗོད།། བླ་མའི་བཀའ་ཡི་དྲིན་གྱིས་ནི།། སེམས་དང་ངག་ལུས་ཀུན་བསྐྱོད་ཅིང༌།། 

ལུས་ཅན་རྣམས་ཀྱི་ཁུ་བ་འཕོ།། འདོད་པའི་དེ་ཉིད་ཅེས་པར་བཤད།།” ཅེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། དྲི་འོད། ཤོག་གྲངས་ ༥༤༠།༡༩

༢   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༧༣།༡༥ ལས་འགྱུར་མི་འདྲ་

 སྟེ༑ “ཆགས་སོགས་དྲི་མ་ལྡན་པའི་སེམས།། འགྱུར་བ་འཁོར་བའི་རྒྱུ་ཡིན་ཏེ།། དེ་དང་བྲལ་བས་རྣམ་པར་དག །རང་བཞིན་དྲི་མེད་དག་པ་འོ།།” 

ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༤༡།༡



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།226

དེ་ནི་ཉོན་མོངས་པ་ཀུན་གྱི་དགྲ་ཆེན་པོ་དང༌། ཐུན་མོང་མ་ཡིན་པའི་མཆོད་པ་ཆེན་པོ་ཡང་

ཡིན་ནོ།། གཏི་མུག་རྣམ་པར་དག་པའི་ཆོས་ཀྱི་དབྱིངས་ཀྱི་ཡེ་ཤེས་ནི་གཟུང་འཛིན་གཉིས་རང་

བཞིན་གྱིས་རྣམ་པར་དག་པ་ནི་གཏི་མུག་ཆེན་པོ་སྟེ་དེ་ལ་གནས་པའི་མི་འགྱུར་བའི་བདེ་བ་

ཆེན་པོ་ནི་གཏི་མུག་གི་བློ་སྟེ་དེས་གཏི་མུག་བག་ཆགས་དང་བཅས་པ་དྲུངས་འབྱིན་པ་ནི་སེལ་

བའི་དོན་དང༌། དེ་ཡང་ཐུན་མོང་མ་ཡིན་པའི་མཆོད་པ་ཆེན་པོའ།ོ། ཕྲག་དོག་རྣམ་པར་དག་པ་

བྱ་བ་གྲུབ་པའི་ཡེ་ཤེས་ནི་ཕྲག་དོག་འཇོམས་པས་ཁྲོ་བ་ཆེ་བ་དང༌། དེ་འདྲ་བའི་མི་འགྱུར་བའི་

ཡེ་ཤེས་ཁྲོ་བ་ཆེན་པོ་དེ་ཉོན་མོངས་པ་ཕྲག་དོག་གི་དགྲ་ཆེ་བ་དང་མཆོད་པ་ཆེན་པོ་ཡང་ཡིན་

ནོ༑༑ སེར་སྣ་རྣམ་པར་དག་པ་མཉམ་ཉིད་ཡེ་ཤེས་དེ་ཟག་མེད་ཀྱི་ཆགས་པ་ཆེན་པོ་ཡིན་ལ་དེས་

སེར་སྣའི་ཆགས་པ་ཐམས་ཅད་སེལ་བར་བྱེད་པས་མཆོད་པ་ཆེན་པོའ།ོ། དཔེ་མེད་འཚོས་འདི་

ལྟར་འཆད་དེ། མཆོད་པ་ཆེན་པོ་དུག་ལྔའི་དེ་ཁོ་ན་ཉིད་རྟོགས་པའི་ལྷན་ཅིག་སྐྱེས་པ་མི་འགྱུར་

བའི་ཡེ་ཤེས་ཡིན་ལ། འདོད་ཆགས་ཆེ་བས་ཏེ་དམིགས་མེད་ཀྱི་སྙིང་རྗེ་ཆེན་པོ་དེས་སེམས་

ཅན་སྐལ་བ་བཟང་པོ་ཐམས་ཅད་དགའ་བར་བྱེད་པ་དང༌། མཆོད་པ་ཆེན་པོ་ནི་གོང་བཞིན་ལ། 

ཞེ་སྡང་ཆེ་བ་ནི་ལས་རླུང་མཐའ་དག་དྷཱུཏཱིར་འགོག་པ་དང༌། དེས་བདེ་ཆེན་བསྐྱེད་དེ་སྤང་བྱ་ཉོན་

མོངས་པ་ཀུན་གྱི་དགྲ་ཆེ་བ་ནི་ངེས་དོན་གྱི་མི་བསྐྱོད་པ་ཡིན་ནོ།། ཉི་མ་དཔལ་གྱིས་ལས་རླུང་

རྣམས་ཀྱི་དགྲ་ཆེ་བ་ལ་བཤད་དོ།། གཏི་མུག་ཆེན་པོ་ནི་སྲོག་རྩོལ་གྱི་རླུང་དབུ་མར་བཀག་པ་

དང༌༑ གཏི་མུག་གི་བློས་ཏེ་དེ་ལས་བྱུང་བའི་བདེ་སྟོང་གི་ཡེ་ཤེས་ཀྱིས་གཏི་མུག་སེལ་བའི་ངེས་

དོན་གྱི་རྣམ་སྣང་ངོ༌།། ཉི་མ་དཔལ་གྱིས། “གཏི་མུག་ལས་ཤིན་ཏུ་འདས་པའི་ཕྱིར་གཏི་མུག་

ཆེའོ༑༑1”2 ཞེས་བཤད་ལ། གཏི་མུག་ཀྱང་ཁུ་བ་འཕོ་བ་ལ་བཤད་དོ།། ཉོན་མོངས་པ་ཐམས་ཅད་

རློག་པར་བྱེད་པས་ཁྲོ་བ་ཆེ་བ་དགའ་བྲལ་འགོག་པའི་ཁྲོ་བ་ཆེན་པོ་ལྷན་སྐྱེས་ནི་ཉོན་མོངས་

པའི་དགྲ་ཆེ་བའོ།། དེ་ཡང་དཔེ་མེད་འཚོས། “ཁྲོ་བ་ཆེན་པོ་ལྷན་ཅིག་སྐྱེས།། དྲག་པོ་ཆེན་པོ་

༡   གཏི་མུག་ཆེན་པོའ།ོ། བོད་པར། དཔེ་པར། ཤེས་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༠།༨

དོན་གྲུབ་བོ།།1”2 ཞེས་འཆད་ཅིང༌། ཉི་མ་དཔལ་གྱིས། “དགྲ་ཆེ་བ་ལུས་ངག་སེམས་ཀྱི་རྡོ་རྗེ་

རྣམས་གཅིག་ཏུ་འདྲེས་པར་བྱེད་པའི་ཕྱིར་རོ།།”3 ཞེས་འཆད་དོ།། འཕོ་བའི་བག་ཆགས་ལས་

འདས་པས་མཆོད་པ་ཆེན་པོ་ཆགས་པ་སྟེ་མི་འགྱུར་བའི་ཐབས་ཀྱིས་སེམས་ཅན་ཐམས་ཅད་

ཡོངས་སུ་མི་གཏོང་ལ། འགྱུར་བའི་བདེ་བའི་ཆགས་པ་ཐམས་ཅད་སེལ་བར་བྱེད་པ་ཡིན་ནོ་

ཞེས་ཉི་མ་དཔལ་འཆད་ཅིང༌། དཔེ་མེད་འཚོས། “མཆོད་པ་ཆེན་པོ་འདོད་པ་ཆེ།། བདེ་བས་

སེམས་བསྡུས་མི་རྟོག་རྒྱས།། དེ་ཡིས་འདོད་པ་ཐམས་ཅད་ཉིད།། སེལ་བར་བྱེད་ཕྱིར་རིན་པོ་

ཆེ༑༑ ཆགས་པ་ཉིད་ན་ཆགས་པ་མེད།། འདོད་སོགས་ལྔ་པོ་དབྱེར་མེད་པ།། དྲུག་པ་རྡོར་འཆང་

དུས་འཁོར་ལོ།།”4 ཞེས་བཤད་དོ།། 

 གསུམ་པ་འབྲས་བུ་སྐུ་བཞི་ནི། འདོད་པ་ཆེན་པོ་ལྷན་ཅིག་སྐྱེས་པའི་ཡེ་ཤེས་ཡིན་ལ། 

ཁམས་ཕྱིར་མི་འཕོ་བས་བདེ་བ་ཆེ་བ་ཁམས་གནས་གཞན་དུ་གཡོ་མེད་དུ་བཅིངས་པའི་མི་

འགྱུར་བའི་ཡེ་ཤེས་ནི་དགའ་བ་ཆེན་པོ་ཡིན་ལ། དེ་མཐར་ཕྱིན་པ་ལ་གནས་པ་ནི་མགུ་བ་ཆེ་བ་

ལྷན་སྐྱེས་པའི་སྐུའོ།། ཆོས་ཀྱི་སྐུ་ནི། ཤེས་རབ་མཚོན་ཆེན་འཆང་བ་སྟེ།། ཞེས་སོགས་ཀྱིས་

སྟོན་པས་གོང་དུ་བླངས་ནས་བཤད་ན། ཇི་ལྟ་བ་དང་ཇི་སྙེད་པའི་ཆོས་ཐམས་ཅད་གཟིགས་པའི་

ཤེས་རབ་ཆེན་པོ་རང་གི་ངོ་བོར་འཆང་བ་སྟེ་འཆང་ཞིང༌། ཤེས་རབ་དེ་ཉོན་མོངས་པའི་གླང་པོ་

ཆེ་འདུལ་བའི་ལྕགས་ཀྱུ་ཆེ་བའི་མཆོག་ཡིན་ལ། ཆོས་ཀྱི་སྐུ་ལས་མ་གཡོས་ཀྱང་གྲགས་ཆེན་

སྙན་གྲགས་ཆེན་པོས་འཇིག་རྟེན་ཁྱབ་པ་དང༌། བླ་ན་མེད་པའི་ཡེ་ཤེས་ཀྱི་སྣང་བ་ཆེན་པོ་ལ་

གནས་པས་ཆོས་ཐམས་ཅད་མངོན་སུམ་དུ་གསལ་བའི་མཁྱེན་པ་ཆེན་པོ་བརྙེས་པའོ།། ལོངས་

སྤྱོད་རྫོགས་པའི་སྐུ་ནི། གཟུགས་ཆེ་ལུས་ཀྱང་ཆེ་བ་སྟེ།། ཞེས་སོགས་ཀྱིས་སྟོན་ཏེ། ཁམས་

དྲུག་རྣམ་པར་དག་པ་ཡེ་ཤེས་ལྔའི་བདག་ཉིད་ས་ལ་གནས་པའི་བྱང་སེམས་ཡན་ཆད་ཀྱིས་

༡   པོ༑༑ སྡེ་པར།  ཅོ་པར།

 པའོ༑༑ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༦།༨

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༠།༡༣

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༦།༩



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།228

མངོན་སུམ་གྱི་སྤྱོད་ཡུལ་དུ་གྱུར་པའི་སྐུ་ཡིན་པས་གཟུགས་ཆེ་བ། ལས་ཉོན་གྱི་རྒྱུས་མ་བསྐྱེད་

པས་ལུས་ཀྱང་ཆེ་བ་སྟེ། མཐའ་གཅིག་ཏུ་མ་ངེས་པར་ཅིར་ཡང་འཆར་བས་ཁ་དོག་ཆེ་ཞིང༌། 

སྐུའི་དབྱིབས་ཆེ་བས་ལུས་བོངས་ཆེ་བ། དེ་བཞིན་གཤེགས་པའི་མཚན་དང་ལྡན་པས་མིང་ཡང་

ཆེ་ཞིང༌། རིགས་ཐམས་ཅད་ལ་ཁྱབ་པས་རྒྱ་ཆེ་བ། རིགས་དྲུག་པ་དང་ཉི་ཚེ་བའི་དཀྱིལ་འཁོར་

ཆེན་པོ་ཡངས་པ་ཐམས་ཅད་ཀྱི་གཙོ་བོར་གྱུར་པའི་ལོངས་སྐུའོ།། དེ་ནས་དུས་ཀྱི་འཁོར་ལོ་

དང་མཐུན་པའི་ཕྱོགས་འདི་དག་ལ་རྣམ་པ་ཐམས་ཅད་པའི་གསུང་ལ་ལོངས་སྐུར་མཛད་པ་མང་

ཡང༌༑ མཚན་དཔེས་སྤྲས་པའི་ལོངས་སྐུ་ཡང་བཞེད་པ་ནི། དྲི་མེད་འོད་ལས། “ཁམས་རྣམས་

དག་པ་ཡེ་ཤེས་ལྔའི་སྐུ་ལ་གནས་པའི་བྱང་ཆུབ་སེམས་དཔའ་རྣམས་ཀྱི་1སྣང་བར་འགྱུར་བ་

ལོངས་སྐུ་ཡིན་པས་གཟུགས་ཆེ་བའོ།།”2 ཞེས་སོགས་གསུངས་པས་ཀྱང་གསལ་ལ། དེང་སང་

བ་ཁ་ཅིག་སྔགས་བླ་མེད་ཀྱི་ལུགས་ལ་ལོངས་སྤྱོད་རྫོགས་པའི་སྐུའི་ཁ་དོག་དཀར་པོར་ངེས་

བཟུང་དུ་འདོད་པ་ཡང་རིགས་པ་མ་ཡིན་ཏེ། ལོངས་སྤྱོད་རྫོགས་པའི་སྐུ་ནི་རྣམ་པ་ཐམས་ཅད་

པའི་སྐུ་ཡིན་པས་ཁ་དོག་མཐའ་གཅིག་ཏུ་མ་ངེས་པར་ཅིར་ཡང་འཆར་བ་ཞིག་ཏུ་གཟུང་བར་

འོས་པའི་ཕྱིར་ཏེ། དྲི་མེད་འོད་ལས། “ཁ་དོག་ཆེ་བ་གཅིག་3ཏུ་མ་ངེས་པའོ།།”4 ཞེས་གསུངས་

པའི་ཕྱིར་རོ།། བཞི་པ་སྤྲུལ་པའི་སྐུ་ནི། མཁས་པ་སྒྱུ་འཕྲུལ་ཆེན་པོ་འཆང༌།། ཞེས་སོགས་ཀྱིས་

བསྟན་ཏེ། གདུལ་བྱ་འདུལ་བའི་ཐབས་ལ་མཁས་པས་གང་ལ་གང་འདུལ་དུ་སྣང་བའི་སྒྱུ་འཕྲུལ་

ཆེན་པོ་འཆང་ཞིང༌། སྒྱུ་འཕྲུལ་ཆེན་པོ་དེ་ལྟ་བུས་སེམས་ཅན་གྱི་དོན་གྲུབ་པ། སྒྱུ་འཕྲུལ་ཆེན་

པོ་དེ་ལྟ་བུས་སེམས་ཅན་གྱི་དོན་བྱེད་པ་ལ་མཆོག་ཏུ་དགའ་བས་དགའ་བཞིན་དུ་འཇུག་པ། སྒྱུ་

འཕྲུལ་ཆེན་པོ་དེ་ལྟ་བུའི་སྒོ་ནས་གདུལ་བྱའི་བསམ་པའི་དབང་གིས་མཁོ་དགུ་སྣ་ཚོགས་པར་

༡   ཀྱིས་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༤༢།༡༧

༣   ཆེ་བ་མཐའ་གཅིག་ བོད་པར། ཤེས་པར། དཔེ་པར། རྒྱ་གར་པར་མ།

༤  བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༤༢།༡༩

འཆར་བའི་མིག་1འཕྲུལ་ཅན་ནི་སྤྲུལ་པའི་སྐུའོ།། བདུད་རྩི་ཐིགས་པ་རྣམ་པ་གཉིས་སུ་ནི། འདི་

དག་སྐུ་བཞི་ལ་བརྟེན་པའི་དགའ་བ་བཅུ་དྲུག་ལ་སྦྱར་ནས་བཤད་དེ། དེ་ཡང་གནས་སྐབས་

རིགས་བཞིའི་ཐིག་ལེའི་སྟེང་ན་འཛག་པའི་སྒྲིབ་པ་བཞི་ཡོད་པ་དེ་ཉིད་སྒྲིབ་བྲལ་དུ་བསྐྱེད་པའི་

ལྡོག་པ་ནས་དགའ་བ་བཞི་དང༌། གཞི་དུས་ཀྱི་འཛག་པའི་དགའ་བ་བཞི་པོ་རེ་རེ་ལའང་ལུས་

ངག་ཡིད་ཡེ་2ཤེས་ཀྱི་དབྱེ་བས་བཞི་བཞིར་ཕྱེ་བའི་འཛག་དགའ་བཅུ་དྲུག་སྒྲིབ་བྲལ་དུ་བསྐྱེད་

པའི་ལྡོག་པ་ནས་སྐུ་བཞི་ལ་བརྟེན་པའི་དགའ་བ་བཅུ་དྲུག་ཏུ་འཇོག་པའི་རྣམ་དག་སྟོན་བྱེད་

དུ་འཆད་པ།3 ཉི་མ་དཔལ་གྱིས། “དྲི་མེད་འོད་ལས། སྤྲུལ་པ་ཡི་ནི་4སྐུ་གསུང་ཐུགས།། ཡེ་

ཤེས་གཅིག་5སྦྱོར་སྡོམ་པ་འོ།།”6 ཞེས་སོགས་དྲངས་ནས་དེ་དག་དང་དོན་གཅིག་པར་བཤད་

དེ༑ འགྲེལ་ཆེན་གྱི་ཚིག་དེ་དག་གི་དོན་ཇི་ལྟར་ཡིན་པ་ནི་མཁས་གྲུབ་ཐམས་ཅད་མཁྱེན་པས་

འགྲེལ་བཤད་དེ་ཁོ་ན་ཉིད་སྣང་བར་གསུངས་པ་ལྟར་རོ།། འགྲེལ་པ་གཉིས་ཀྱི་གཞུང་འཆད་

ཚུལ་ཅུང་ཟད་མི་འདྲ་བའི་ཁྱད་པར་སྣང་ཞིང༌། ཁྱད་པར་སློབ་དཔོན་ཉི་མ་དཔལ་གྱི་བཤད་ཚུལ་

རྣམས་ལ་ཁུངས་སུ་དྲངས་པའི་འགྲེལ་ཆེན་གྱི་ཚིག་དེ་དག་དང་མཐུན་མི་མཐུན་དཔྱད་དགོས་

པ་འདྲ་འདུག་ནའང་མངས་སུ་དོགས་པས་རེ་ཞིག་དེ་ཙམ་མོ།། 

 བཞི་པ་ལམ་ཕ་རོལ་ཏུ་ཕྱིན་པ་བཤད་པ་ནི། སྦྱིན་བདག་ཆེན་པོའ་ིགཙོ་བོ་སྟེ།། ཞེས་

སོགས་ཀྱིས་འཆད་ལ། དེ་ཡང་དང་པོ་སྦྱིན་བདག་ཆེན་པོ་སྟེ་ཟང་ཟིང་མི་འཇིགས་ཆོས་དང་

བྱམས་པ་སྟེ་དེ་རྣམས་ཀྱི་སྦྱིན་པ་པོར་གྱུར་པ་ནི་དྲང་དོན་དང༌། ངེས་དོན་ནི་གཙོ་བོ་སྟེ་ལྷན་

༡   མི་ བོད་པར། དཔེ་པར།

༢   ཡེ་ བོད་པར་དང༌། དཔེ་པར་དུ་མི་སྣང༌།

༣   འཆང་བ། བོད་པར། དཔེ་པར།

༤   སྤྲུལ་པའི་སྐུ་ཡི་ བོད་པར། ཤེས་པར། དཔེ་པར། རྒྱ་གར་པར་མ།

༥   ཡེ་ཤེས་གཉིས་ བོད་པར། ཤེས་པར། དཔེ་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༤།༥

 བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༥༥།༡༨ ལས་ཚིག་རྐང་གཉིས་

པར༑ “ཡེ་ཤེས་གཅིག་སྦྱོར་སྡོམ་པ་དང༌།།” ཞེས་འབྱུང་ངོ༌།།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།230

ཅིག་སྐྱེས་པའི་ཡེ་ཤེས་ཀྱི་ནོར་ལ་ཡོངས་སུ་འཛིན་པ་སྤངས་པ་ཉིད་ཡིན་ཏེ། འདིའི་ངེས་

དོན་འཆད་པ་ན། དུས་ཀྱི་འཁོར་ལོའ་ིབསྡུས་རྒྱུད་ལས། “ནོར་རྣམས་སྤངས་པ་སྦྱིན་པ་ཡིན་

ཏེ་་་་་་་་་༌།།”1 ཞེས་གསུངས་པས་སོ།། དཔེ་མེད་འཚོས་ཀྱང༌། “སྦྱིན་བདག་ཆེན་པོ་ཕྱི་ནང་

གཏོང༌༑༑2 གཙོ་བོ་སྒེག་མོས་ལྷན་སྐྱེས་སྟེར།།”3 ཞེས་བཤད་དོ།། གཉིས་པ་ཚུལ་ཁྲིམས་ནི། 

དྲང་དོན་གྱི་ཚུལ་ཁྲིམས་ནི་ཐུན་མོང་བའི་སྤོང་བའི་སེམས་པ་དང༌། ངེས་པའི་དོན་བྱང་ཆུབ་

ཀྱི་སེམས་ཀྱི་ཐིག་ལེ་ཆེན་པོ་ཕྱིར་འཕོ་མེད་དུ་འཆང་བའི་མཆོག་ཏུ་གྱུར་པས་ཏེ། བསྡུས་རྒྱུད་

ལས༑ “་་་་་་་་་་་བུད་མེད་དང་ནི་འདུས་ཀྱང་སེམས་མི་འཛག་པ་ཚུལ་ཁྲིམས་སོ།།”4 ཞེས་དང༌། 

དཔེ་མེད་འཚོས། “ཚུལ་ཁྲིམས་ཆེན་པོ་བྱང་ཆུབ་སེམས།། འཆང་བ་མི་ཉམས་5ནོར་བུ་ཡི།།6”7 

ཞེས་གསུངས་ཤིང༌། ཉི་མ་དཔལ་གྱིས་ཀྱང༌། “ཕྱི་རོལ་གྱི་ཕྱག་རྒྱ་དང་འགྲོགས་པའི་བྱང་ཆུབ་

ཀྱི་སེམས་མི་འཕོ་བ་ཚུལ་ཁྲིམས་ཆེན་པོའ།ོ།”8 ཞེས་བཤད་དོ།། གསུམ་པ་བཟོད་པ་ནི། སྡུག་

བསྔལ་དང་ལེན་དང༌། གནོད་པས་ཇི་མི་སྙམ་པ་སོགས་དྲང་དོན་གྱི་བཟོད་པ་དང༌། ངེས་དོན་

གྱི་ཡུལ་ལྔ་དང་ཡུལ་ཅན་ཐིམ་པའི་བཟོད་པ་ཆེན་པོ་འཆང་ཞིང་དེའི་སྟོབས་ཀྱིས་བརྟན་9པ་སྟེ། 

ཤེས་པ་ཕྱི་རོལ་གྱི་ཡུལ་ལ་འཕོ་བ་མེད་པའི་དོན་ཏེ། བསྡུས་རྒྱུད་ལས། “སྒྲ་སོགས་རྣམས་

ལ་མི་འཇུག་བཟོད་པ་ཡིན་ཏེ་་་་་་་་་༌།།”10 ཞེས་དང༌། དཔེ་མེད་འཚོས། “བཟོད་ཆེན་བདེ་བས་

༡   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༩༠བ༦ ལས་འགྱུར་ཅུང་ཟད་མི་འདྲ་སྟེ། “ནོར་ནི་གཏོང་བ་སྦྱིན་པ་ཡིན་

 དང༌་་་་་་་་་་་་།།” ཞེས་འབྱུང་ངོ༌།།

༢   སྟོང༌༑༑ པེ་པར།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༧།༡༧

༤   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༩༠བ༦ ལས་འགྱུར་ཅུང་ཟད་མི་འདྲ་སྟེ། “་་་་་་་་་་བུད་མེད་འགྲོགས་པ་

 ལས་ཀྱང་འཕོ་བ་མེད་པ་ཚུལ་ཁྲིམས་ཏེ།།” ཞེས་འབྱུང་ངོ༌།།

༥   མཉམ་ སྡེ་པར།  ཅོ་པར།

༦   ཡིས༑༑ པེ་པར།  སྣར་པར།

༧   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༧།༡༩

༨   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༥།༨

༩   བསྟན་ རྒྱ་གར་པར་མ།

༡༠   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༩༠བ༦ ལས་འགྱུར་ཅུང་ཟད་མི་འདྲ་སྟེ། “བཟོད་པ་སྒྲ་ལ་སོགས་པ་མི་

 འཇུག་པ་སྟེ་་་་་་་་་་་།།” ཞེས་འབྱུང་ངོ༌།།

སེམས་བསྡུས་བླུས།།1 འཆང་བ་2མི་འཕྲོ་3བརྟན་པ་འོ།།”4 ཞེས་དང༌། ཉི་མ་དཔལ་གྱིས་ཀྱང༌། 

“ཕྱི་རོལ་གྱི་སྒྲ་ལ་སོགས་པ་ལ་མངོན་པར་ཞེན་པ་མེད་པ་བཟོད་ཆེན་ཏེ།5”6 ཞེས་སོ།། བཞི་

པ་བརྩོན་འགྲུས་ནི། དགེ་བ་ལ་སྤྲོ་བ་ནི་དྲང་དོན་གྱི་བརྩོན་འགྲུས་དང༌། ངེས་དོན་ནི་གཡས་

གཡོན་གྱི་དཀྱིལ་འཁོར་བཅུའི་རྒྱུ་བ་དྷཱུཏཱིར་བཀག་པ་ནི་བརྩོན་འགྲུས་ཆེན་པོ་དང༌། དེའི་སྟོབས་

ཀྱིས་རླུང་མཐའ་དག་དྷཱུཏཱིར་བརྟུལ་བ་ཡིན་ཏེ།  བསྡུས་རྒྱུད་ལས། “་་་་་་་་་ལམ་གཉིས་འགྲོ་

བའི་རླུང་འཇིག་དེ་ཉིད་བརྩོན་འགྲུས་སོ།།”7 ཞེས་དང༌། དཔེ་མེད་འཚོས། “བརྩོན་འགྲུས་ཆེན་

པོ་གཡས་གཡོན་རླུང༌།། དྷཱུཏཱིར་བརྟུལ་བ་་་་་་་༌།།”8 ཞེས་དང༌། ཉི་མ་དཔལ་གྱིས། “སྣ་བུག་

གཡས་གཡོན་གྱི་དཀྱིལ་འཁོར་བཅུའི་རླུང་བཅོམ་པས་9ཨཝདྷཱུཏཱིར་འཇུག་པ་བརྩོན་འགྲུས་

ཆེན་པོའ།ོ།”10  ཞེས་སོ།། ལྔ་པ་བསམ་གཏན་ནི། སེམས་དགེ་བའི་དམིགས་པ་ལ་རྩེ་གཅིག་

ཏུ་གནས་པ་ནི་དྲང་དོན་གྱི་བསམ་གཏན་དང༌། ངེས་དོན་ནི། ཟག་པ་མེད་པའི་བདེ་བ་ཆེན་

པོའ་ིཏིང་ངེ་འཛིན་ལ་གནས་པའི་དོན་ཏེ། དཔེ་མེད་འཚོས། “བསམ་གཏན་ཆེན་པོ་བདེ་སྟོང་

ལ༑༑ ཏིང་འཛིན་མེ་ཏོག་11རྩེ་གཅིག་བལྟ།།”12 ཞེས་དང༌། ཉི་མ་དཔལ་གྱིས། “ལྷན་ཅིག་སྐྱེས་

པའི་བདེ་བར་གནས་པའི་སེམས་བསམ་གཏན་ཆེན་པོའ།ོ།”13 ཞེས་སོ།། དྲུག་པ་ཤེས་རབ་

༡   བསླུས།། བོད་པར། ཤེས་པར། དཔེ་པར། རྒྱ་གར་པར་མ།

༢   འཆད་པ་ བོད་པར། ཤེས་པར། དཔེ་པར། རྒྱ་གར་པར་མ།

༣   འཕྲོས་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༧།༢༠

༥   བཟོད་པ་ཆེན་པོ་སྟེ། བོད་པར། ཤེས་པར། དཔེ་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༥།༡༠

༧   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༩༠བ༧ ལས་འགྱུར་ཅུང་ཟད་མི་འདྲ་སྟེ། “་་་་་་་་་་་་རླུང་གི་གཉི་གའི་

 བགྲོད་པ་འཇིག་པ་བརྩོན་འགྲུས་ཉིད།།” ཞེས་འབྱུང་ངོ༌།།

༨   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༧།༢༡

༩   བཅོམ་པ་ བོད་པར། ཤེས་པར། དཔེ་པར། རྒྱ་གར་པར་མ།

༡༠   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༥།༡༣

༡༡   མི་རྟོག་ བོད་པར། ཤེས་པར། དཔེ་པར། རྒྱ་གར་པར་མ།

༡༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༨།༡

༡༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༥།༡༥

ནི༑ ཐོས་བསམ་སྒོམ་གསུམ་གྱི་ཤེས་རབ་གསུམ་དྲང་དོན་གྱི་དང༌། མི་འགྱུར་བའི་བདེ་བ་ཆེན་

པོས་སྟོང་ཉིད་རྟོགས་པའི་ཡེ་ཤེས་ཀྱི་ལུས་འཆང་བ་ངེས་དོན་གྱི་ཤེས་རབ་སྟེ། འདི་གཉིས་

ཀྱི་ངེས་དོན་ཡང༌། བསྡུས་རྒྱུད་ལས། “ལྷན་སྐྱེས་བདེ་བར་གྱུར་པ་འགྲོ་ཀུན་སེམས་དང་སྐད་

རྣམས་མ་ལུས་ཤེས་པ་བསམ་གཏན་ཤེས་རབ་སྟེ།།”1 ཞེས་གསུངས་སོ།། དཔེ་མེད་འཚོས་ནི། 

“ཤེས་རབ་ཆེན་པོ་སྟོང་པ་ཉིད།། ལུས་ནི་མ་རིག་མུན་པའི་དངོས།། འཆང་བ་གཉེན་པོའ་ིམར་

མེ་འཛིན།།2”3 ཞེས་བཤད་ལ། ཉི་མ་དཔལ་གྱིས། “ཤེས་རབ་ཆེན་པོ་གཞོམ་དུ་མེད་པ་ཀུན་དུ་

སོང་བ་4གསུང་ཐམས་ཅད་པའོ།།”5 ཞེས་འཆད་དེ། བསྡུས་རྒྱུད་ལས། འགྲོ་ཀུན་སེམས་དང་

སྐད་རྣམས་མ་ལུས་ཤེས་པ་ཞེས་གསུངས་པའི་དོན་དུ་དགོངས་པ་འདྲ་སྟེ་ཇི་ལྟར་འཆད་པར་

བྱའོ༑༑ སྟོབས་པོ་ཆེ་སྟེ་མི་འགྱུར་བའི་བདེ་བ་ཆེན་པོའ་ིཡེ་ཤེས་རྣམ་པ་ཐམས་ཅད་པའི་སྟོང་

གཟུགས་དང་དངོས་པོ་གཅིག་ཏུ་སྦྱོར་བས་སྲིད་ཞིའི་མཐའ་གཉིས་ཟིལ་གྱིས་གནོན་པ་ཡིན་

ལ༑ སློབ་དཔོན་དཔེ་མེད་འཚོས་ནི། “སྟོབས་པོ་ཆེ་ནི་རླུང་གྲུབ་པ།།”6 ཞེས་འཆད་ཅིང༌། ཉི་མ་

དཔལ་སྔ་མ་ལྟར་འཆད་དོ།། ཐབས་ཆེ་བས་ཏེ་ཉོན་མོངས་པ་ལྔ་རྣམ་པར་དག་ནས་ཡེ་ཤེས་ལྔ་

མངོན་དུ་གྱུར་པའི་དོན་ཏོ།། དཔེ་མེད་འཚོས། “ཐབས་ཆེ་བ་7ནི་བདེ་འཕེལ་བས།། ལུས་རྣམས་

ཀུན་ལ་ཁྱབ་8པར་བྱུག །”9 ཅེས་འཆད་ལ། ཉི་མ་དཔལ་ཡང་དེ་དང་མཐུན་ནོ།། སྨོན་ལམ་རྒྱ་

མཚོ་ནི་སེམས་ཅན་ཐམས་ཅད་ལ་ཐུགས་རྗེས་ཁྱབ་པ་དང༌། ཡེ་ཤེས་རྒྱ་མཚོ་ནི་སྐྱེ་མེད་རྟོགས་

༡   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༩༠བ༧ ལས་འགྱུར་ཅུང་ཟད་མི་འདྲ་སྟེ། “བསམ་གཏན་ཤེས་རབ་དག་

ཀྱང་ལྷན་སྐྱེས་བདེ་ལ་གནས་པའི་སེམས་དང་ཀུན་ཏུ་འགྲོ་བ་ཀུན་གྱི་སྐད།།” ཅེས་འབྱུང་ངོ༌།།

༢   མེ་མཛད་ དཔེ་པར།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༨།༢

༤   སོན་པས་ སྡེ་པར།  ཅོ་པར།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༥།༡༨

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༨།༤

༧   བས་ སྡེ་པར།  ཅོ་པར།

༨   ལ་ཁྱད་ དཔེ་པར།

༩   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༨།༤

པའི་མི་འགྱུར་བའི་ཡེ་ཤེས་ཀྱི་གཏིང་དཔག་པར་མི་ནུས་པ་ཡིན་ལ། འདི་དག་གི་ངེས་དོན་

ཡང༌༑ བསྡུས་རྒྱུད་ལས། “དེ་ལས་སེམས་ཅན་དོན་དང་རྫུ་འཕྲུལ་སྲིད་འཇོམས་1པ་དང་སྐྱེ་མེད་

ཐོབ་པ་གཞན་པ་བཞི་རྣམས་སོ།།”2 ཞེས་འབྱུང་ངོ༌།། ཡེ་ཤེས་ལེའུའི་འགྲེལ་ཆེན་དུ་ནི།  རྟོག་

པས་བསྒོམས་པའི་བསྐྱེད་རིམ་རྐྱང་པ་དང༌།  ལས་དང་ཡེ་ཤེས་ཀྱི་ཕྱག་རྒྱ་ཙམ་ལ་བརྟེན་ནས་

མཆོག་གི་དངོས་གྲུབ་འགྲུབ་མི་ནུས་པ་དང༌། དེ་འགྲུབ་པ་ཕྱག་རྒྱ་ཆེན་མོ་ལ་རག་ལས་པའི་

ཤེས་བྱེད་དུ། “བསམ་གཏན་ཆེན་པོ་ཏིང་འཛིན་གནས།།”3 ཞེས་སོགས་དྲངས་སོ།། 

 ལྔ་པ་སྐུ་བཞིའི་མཛད་པ་བཤད་པ་ནི། བྱམས་ཆེན་རང་བཞིན་དཔག་ཏུ་མེད།། དེ་

ཡང་ཐོག་མར་སྤྲུལ་4སྐུའི་མཛད་པ་ནི། སྤྲུལ་པའི་སྐུ་དེའི་ཐུགས་རྒྱུད་ཀྱི་བྱམས་པ་ཆེན་པོའ་ི

རང་བཞིན་དང་དེས་དམིགས་པར་བྱ་བའི་ཡུལ་གཉིས་ཀ་དཔག་ཏུ་མེད་ལ། དེ་བཞིན་དུ་སྡུག་

བསྔལ་གྱིས་མནར་བའི་སེམས་ཅན་རྣམས་ལ་དམིགས་པའི་སྙིང་རྗེ་ཆེན་པོ་ནི། སེམས་ཅན་

སྡུག་བསྔལ་བ་ལ་མི་བཟོད་པའི་ཤ གས་ཀྱིས་སེམས་ཅན་གྱི་དོན་སྒྲུབ་པའི་བློའ་ིམཆོག་ཡིན་ལ། 

འབད་རྩོལ་གྱི་རྣམ་རྟོག་ཉེ་བར་ཞི་བའི་ཤེས་རབ་ཆེན་པོ་དང༌། དམིགས་མེད་ཀྱི་བྱམས་སྙིང་

རྗེའི་བློ་ཆེན་པོ་དང་ལྡན་པའི་སྒོ་ནས་མཁས་པ་ཆེན་པོ་སྤྲུལ་པའི་སྐུ་ནི་གདུལ་བྱ་གང་ལ་གང་

འདུལ་གྱི་ཐབས་ཆེ་བའོ།། བདུད་རྩི་ཐིགས་པ་རྣམ་པ་གཉིས་སུ་འདི་ལྟར་འཆད་དེ། ངེས་དོན་

གྱི་བྱམས་པ་བདེ་བ་ཆེན་པོ་ཤེས་བྱ་མཐའ་དག་དེའི་ངོ་བོར་བྱེད་པ་དང༌། རང་བཞིན་གྱིས་སྤྲོས་

པ་དང་བྲལ་བའི་དབྱིངས་སུ་རོ་གཅིག་པས་དཔག་ཏུ་མེད་པ་སྙིང་རྗེ་ཆེན་པོ་ནི་རྗེས་སུ་ཆགས་

པ་དང་བཅས་པའི་སྦྱོར་བ་ལས་བློའ་ིམཆོག་བདེ་སྟོང་གི་ཡེ་ཤེས་ཉམས་སུ་མྱོང་བ་དང༌། བློ་

དེས་མཐའ་གཉིས་སུ་མི་དམིགས་པས་ཤེས་རབ་ཆེན་པོ་དང༌། དེ་གཉིས་ཀྱང་དགའ་བ་བཞིའི་

༡   སྲིད་འཛོམས་ དཔེ་པར།

༢   བསྟན་འགྱུར་དཔེ་བསྡུར་མ། རྒྱུད། ཐ། དཔལ་དུས་ཀྱི་འཁོར་ལོ། ཤོག་གྲངས་ ༡༦༢།༢༠ ལས་འགྱུར་ཅུང་ཟད་མི་འདྲ་སྟེ། “དེ་ལས་སེམས་ཅན་

 དོན་དང་རྫུ་འཕྲུལ་སྲིད་པ་མཐར་བྱེད་མི་སྐྱེ་འཐོབ་སྟེ་གཞན་པ་བཞི་རྣམས་སོ།།” ཞེས་འབྱུང་ངོ༌།།

༣   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༣༣།༢༡

༤   སྤྲུལ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

རང་བཞིན་གྱི་བློ་ཆེན་པོ་དང་ལྡན་པ་དང་མཁས་པ་ཆེན་པོ་འདོད་པའི་གནས་སྐབས་བཅུ་ཤེས་

པ་སྟེ། དེ་དག་ཀྱང་བསྡུས་རྒྱུད་ལས། “བསམ་པ་འདོད་པ་ཡན་ལག་ཚ་གདུང་མཆོག་གི་བྱད་

བཞིན་པདྨ་སྐམ་ཞིང་གཞན་དུ་འཇུག །འདར་དང་སྨྱོ་བ་འཐིབས་རྨུགས་ཡིད་འཁྲུགས་པ་དང་

མི་བཟད་བརྒྱལ་བ་དག་ནི་རབ་ཏུ་འབྱུང༌།། དེ་རྣམས་རྡོ་རྗེ་ཅན་གྱི་དུ་བ་ལ་སོགས་རྣམ་བཅུར་

རབ་གསལ་སྲོག་ཆགས་ཀྱི་ལུས་ལ།། འདོད་པའི་གནས་སྐབས་འཇིག་རྟེན་དུ་ནི་ངེས་པར་རབ་

གསལ་རྒྱལ་1བ་གང་ཞིག་འདོད་པ་གང༌།།”2 ཞེས་གསུངས་པ་ལྟར་ནང་ལ་སྦྱར་ན་སོ་སོར་སྡུད་

པའི་ཡན་ལག་དུ་བ་ལ་སོགས་པའི་མཚན་མ་བཅུ་རྣམས་སོ།། ཐབས་ཆེ་བའི་དོན་ནི་ཉི་མ་དཔལ་

གྱིས་མ་བཤད་ལ། སྒྲོན་མ་རབ་གསལ་ལས། “ཐབས་ཆེན་ཡུལ་ནི་ཉི་ཤ ་བཞིར།། བདེ་བས་ཁྱབ་

པ་དཔའ་བོ་འོ།།”3 ཞེས་བཤད་དོ།། ལོངས་སྐུའི་མཛད་པ་ནི། ལོངས་སྤྱོད་རྫོགས་པའི་སྐུ་དེ་ནི་

སྐུའི་ཚད་དང་ཁ་དོག་སོགས་ཅིར་ཡང་སྣང་བའི་རྫུ་འཕྲུལ་ཆེན་པོ་རྡུལ་ཕྲ་མོ་གཅིག་གི་གོ་སར་

འཇིག་རྟེན་གྱི་ཁམས་ཀྱི་རྡུལ་སྙེད་ཀྱི་སངས་རྒྱས་བཞུགས་པར་སྟོན་པའི་སྟོབས་ཆེན་པོ་དང་

ལྡན་པ་ལག་པ་བརྐྱང་བསྐུམ་གྱིས་4སྟོང་གསུམ་གྲངས་མེད་པར་སྤྲུལ་པའི་སྐུ་གྲངས་མེད་པ་

བཞུགས་པར་སྣང་བའི་བདག་རྐྱེན་བྱེད་པས་ཤ གས་ཆེན་དང༌། མགྱོགས་པ་ཆེན་པོ་སྟེ་ཞེས་བྱ་

ལ༑ རྣམ་པ་ཐམས་ཅད་པའི་གསུང་གི་རྫུ་འཕྲུལ་ཆེན་པོ་ཡན་ལག་དྲུག་ཅུའི་དབྱངས་ཀྱིས་ཆེར་

གྲགས་པ་སྟེ། ཆོས་སྟོན་པ་ཉན་རང་དང་བྱང་སེམས་ཐམས་ཅད་ཟིལ་གྱིས་གནོན་པས་སྟོབས་

ཆེན་ཕ་རོལ་གནོན་པ་པོའ།ོ། གྲུབ་ཆེན་དཔེ་མེད་འཚོས་འདི་ལྟར་འཆད་དེ། དཀྱིལ་འཁོར་

བཅུའི་རླུང་མཐའ་དག་དྷཱུཏཱིར་འཆུན་པས་རྫུ་འཕྲུལ་ཆེན་པོའ་ིསྟོབས་ཆེན་ལྡན་པ། དེའི་སྟོབས་

༡   བརྒྱལ་ དཔེ་པར།

༢   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༩༠བ༣ ལས་འགྱུར་ཅུང་ཟད་མི་འདྲ་སྟེ། “བསམ་དང་འདོད་དང་ལུས་

 ལ་རིམས་དང་ཁ་མཆོག་པདྨ་སྐམ་དང་ཟས་ལ་རབ་ཏུ་མི་འཇུག་དང༌།། འདར་དང་སྨྱོ་དང་རབ་ཏུ་རྨོངས་པར་འགྱུར་དང་ཡིད་ནི་རྣམ་པར་འཁྲུལ་

དང་དྲག་ཏུ་བརྒྱལ་བ་དག །རྡོ་རྗེ་ཅན་གྱི་དུ་བ་ལ་སོགས་རབ་གསལ་རྣམ་པ་བཅུ་སྟེ་སྲོག་ཆགས་ལུས་ལ་འཇིག་རྟེན་དུ།། རབ་ཏུ་གསལ་ཞིང་

ངེས་པ་དེ་རྣམས་ཡིད་སྲུབས་གནས་སྐབས་སུ་ཞིག་རྒྱལ་བ་འདོད་པ་དེ་ནི་སུ།།” ཞེས་འབྱུང་ངོ༌།།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༨།༡༤

༤   གྱི་ དཔེ་པར།

ཀྱིས་ཤ གས་ཆེན་པོས་ཏེ་བྱང་སེམས་མི་ཉམས་ཤིང་མགྱོགས་པ་ཆེན་པོ་སྟེ་རྩ་གནས་ཀུན་ཏུ་

ཁྱབ་པ་བདེ་བ་ཆེན་པོའ་ིཡེ་ཤེས་དེས་ཚོགས་གཉིས་ཀ་རྫོགས་པས་རྫུ་འཕྲུལ་ཆེན་པོ་ཆེར་

གྲགས་པ་སྟེ་མཆོག་ཏུ་འདོད་པར་བྱ་བ་དེས། མཚམས་མེད་ལྔ་སོགས་འཇོམས་པས་སྟོབས་

ཆེན་དང༌། ལས་སྒྲིབ་གང་གིས་ཀྱང་མི་གོས་པས་ཕ་རོལ་གནོན་པ་སྟེ། དཔལ་གསང་བ་འདུས་

པ་ལས། “རིགས་ངན་སྨྱིག་མ་མཁན་ལ་སོགས།། གསོད་དོན་དོན་གཉེར་སེམས་པ་རྣམས།། 

ཐེག་ཆེན་བླ་ན་མེད་པ་ཡི།། ཐེག་མཆོག་འདི་ལ་འགྲུབ་པར་འགྱུར།། སེམས་ཅན་མཚམས་མེད་

ལ་སོགས་པའི།། སྡིག་པ་ཆེན་པོ་བྱེད་པ་ཡང༌།། རྡོ་རྗེ་ཐེག་པ་རྒྱ་མཚོ་ཆེ།། ཐེག་པ་མཆོག་ནི་

འདི་ལ་འགྲུབ།།”1 ཅེས་གསུངས་པ་ལྟར་རོ།། ཆོས་ཀྱི་སྐུའི་མཛད་པ་ནི། སྲིད་པའི་རི་བོ་ཆེན་པོ་

མ་རིག་པ་ནས་རྒ་ཤིའི་བར་ཆོས་ཀྱི་སྐུ་ཐོབ་པས་འཇོམས་པར་མཛད་པ་དང༌། དག་པ་གཉིས་

ལྡན་གྱི་དབྱིངས་མཚན་འཛིན་གྱིས་མི་ཕྱེད་པས། མཁྲེགས་ཤིང་རྡོ་རྗེ་ཆེན་པོ་འཆང༌།། དྲག་པོ་

ཆེན་པོ་ནི་རྟོགས་པ་ཆོས་ཀྱི་སྐུ་ཡིན་ལ། དེ་སྒྲིབ་པ་གཉིས་དང་ལྷན་ཅིག་ཏུ་མི་གནས་པས་དྲག་

ཤལ་ཆེ་ཞིང་འཇིགས་ཆེན་ལས་ཉོན་བག་ཆགས་དང་བཅས་པ་འཇིག་པར་བྱེད་པས་ཏེ། སླར་

མི་སྐྱེ་བའི་ཚུལ་གྱིས་སྤངས་པའོ།། བདུད་རྩི་ཐིགས་པ་གཉིས་ཀྱི་ལུགས་ནི། སྲིད་པའི་རི་བོ་

འཇིག་ཚོགས་ལ་ལྟ་བ་དྲུག་ཅུ་རྩ་གཉིས་ནི་གཞིག་པར་དཀའ་བས་ཆེན་པོ་ཡིན་ལ། དེས་སྤྲོས་

བྲལ་གྱི་དབྱིངས་རྟོགས་པའི་བདེ་བ་ཆེན་པོའ་ིཡེ་ཤེས་ཀྱིས་འཇོམས་པའོ།། མཁྲེགས་པ་ནི་

ནོར་བུའི་རྩ་གནས་ཡིན་ལ། རྡོ་རྗེ་ཆེན་པོ་སྟེ་དེར་བྱང་སེམས་བབས་པས་བདེ་བས་ལིངྒ་རྒྱས་

པ་དང༌། ཕྱིར་འཕོ་མེད་དུ་འཆང་བ་ལས་སྐྱེས་པའི་དྲག་པོ་བདེ་བ་ཆེན་པོའ་ིཡེ་ཤེས་དེས་དུག་

གསུམ་འཇོམས་པས་དྲག་ཤ ལ་ཆེ་ཞིང༌། འཇིགས་ཆེན་ཏེ་རྟག་མཐའ་དང་ཆད་མཐའ་གཉིས་

འཇིག་པར་བྱེད་པས་ཏེ་མ་ལུས་པར་འཇོམས་པའོ།། སློབ་དཔོན་ཉི་མ་དཔལ་གྱིས། རྡོ་རྗེ་ཆེན་

༡   སྡེ་དགེ་བཀའ་འགྱུར། རྒྱུད། ཅ། གསང་འདུས། ཤོག་གྲངས་ ༩༧ན༧ ལས་བར་བར་དུ་འགྱུར་ཅུང་ཟད་མི་འདྲ་སྟེ། “གདོལ་པ་སྨྱིག་མ་མཁན་ལ་

 སོགས༑༑ གསོད་དོན་དོན་གཉེར་སེམས་པ་རྣམས།། ཐེག་ཆེན་བླ་ན་མེད་པ་ཡི།། ཐེག་མཆོག་འདི་ལ་འགྲུབ་པར་འགྱུར།། སེམས་ཅན་མཚམས་

མེད་ལས་སོགས་པ།། སྡིག་པ་ཆེན་པོ་བྱེད་པ་ཡང༌།། དེ་རྣམས་ཀུན་ཀྱང་ཐེག་པ་ཆེ།། མཆོག་གི་སྒྲུབ་པ་འདི་འགྲུབ་འགྱུར།།” ཞེས་འབྱུང་ངོ༌།།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།236

པོ་འཆང་བའི་དོན། “སྣང་བ་དང༌། སྣང་བ་མཆེད་པ་དང༌། སྣང་བ་ཉེ་བར་1ཐོབ་པ་དང༌། སྣང་

བ་མེད་པའི་མཚན་ཉིད་ནི་རྡོ་རྗེ་ཆེན་པོ་འཛིན་པ་དེ་དེ་བཞིན་ནོ།།”2 ཞེས་འཆད་པ་ལ་ནི་གོང་

དུ་དཔྱད་ཟིན་ཏོ།། ལྷན་ཅིག་སྐྱེས་པའི་སྐུའི་མཛད་པ་ནི། མགོན་པོ་སྟེ་མཆོག་ཏུ་མི་འགྱུར་བའི་

བདག་ཉིད་ལྷན་ཅིག་སྐྱེས་པའི་སྐུ་ནི་རིགས་བཞིའི་རང་བཞིན་གྱི་སྐུ་བཞིའི་མཆོག་ཆེན་པོ་ཡིན་

ལ༑ དེའི་གོང་ན་མེད་པས་བླ་མ་རྣལ་འབྱོར་རྒྱུད་མན་ཆད་ཀྱི་སྤྱོད་ཡུལ་དུ་མ་གྱུར་པས་གསང་

སྔགས་རྣལ་འབྱོར་བླ་མེད་པ་ཁོ་ནའི་སྤྱོད་ཡུལ་ཡིན་པས་ཆེ་བའི་མཆོག་ལྷན་ཅིག་སྐྱེས་པའི་ཡེ་

ཤེས་ཀྱི་སྐུ་དེ་ནི་ཐེག་པ་ཆེན་པོ་ཐུན་མོང་བའི་ཚུལ་ལ་གནས་པ་ལས་གོང་དུ་གྱུར་པ་ཆེན་པོའ་ི

ཚུལ་ཀུན་གྱི་མཆོག་རྣལ་འབྱོར་བླ་ན་མེད་པའི་ཐེག་པ་ལ་གནས་པའོ།། བདུད་རྩི་ཐིགས་པ་རྣམ་

པ་གཉིས་ཀྱི་ལུགས་ནི། མགོན་པོ་རིགས་མཆོག་སྟེ་ཕྱག་རྒྱ་ཆེན་པོ་མི་འགྱུར་བའི་ཡེ་ཤེས་དེ་

ལས་ལྷག་པའི་ལམ་མེད་པས་ཆེན་པོ་གོང་ན་མེད་པ་ཡིན་པའམ། ཡང་ན་གཞན་ལ་ཡང་བདེ་

ཆེན་སྟོན་པས་བླ་མ་གསང་སྔགས་ཆེ་བ་བདེ་བ་ཆེན་པོའ་ིཡེ་ཤེས་དེས་མཆོག་ཁ་ན་མ་ཐོ་བ་

མེད་པའི་ངོ་བོ་ཅན་ཞེས་ཉི་མ་དཔལ་འཆད་ལ། དཔེ་མེད་འཚོས། “གསང་སྔགས་བདེ་བའི་དམ་

ཚིག་བསྲུང༌།། ཆེ་བའི་མཆོག་ནི་ཐབས་མཆོག་གོ།3”4 ཅེས་འཆད་དོ།། ཐེག་པ་ཆེན་པོ་ནི་བདེ་

བ་ཆེན་པོའ་ིཡེ་ཤེས། ཚུལ་ནི་དེ་འཐོབ་པར་བྱེད་པའི་ཐབས་བྱང་སེམས་ནོར་བུའི་དབུས་སུ་འཕོ་

མེད་དུ་གནས་པ་དང༌། ཐེག་པ་ཆེན་པོ་ནི་མི་འགྱུར་བའི་ཡེ་ཤེས། ཚུལ་དེ་སྒྲུབ་པའི་ལམ་མཆོག་

ནི་ཡེ་ཤེས་དེ་ལམ་ཐམས་ཅད་ཀྱི་མཆོག་ཡིན་པའོ།། དཔེ་མེད་འཚོས། “ཐེག་པ་ཆེན་པོའ་ིཚུལ་

ལ་གནས།། ཞེས་པ་ཐབས་འདིས་འཇིག་རྟེན་འདི།། འདིར་འདེགས་5པས་6ན་ཚུལ་ལ་གནས།། 

༡   ཉེ་བར་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་གསལ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༨།༡༧

༣   ཐབས་ཀྱི་མཆོག །བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༩།༧

༥   འདོགས་ རྒྱ་གར་པར་མ། ཤེས་པར། བོད་པར།

༦   པ་ བོད་པར། ཤེས་པར། དཔེ་པར། རྒྱ་གར་པར་མ།



རིགས་དྲུག་པ་རྡོ་རྗེ་དབྱིངས་ཀྱི་དཀྱིལ་འཁོར་གྱི་བསྟོད་པའི་ལེའུ་བཤད་པ།  237

དེས་ན་1ཐེག་པ་ཆེན་པོ་ཡི།། ཚུལ་ནི་ཧེ་རུ་བདག་མེད་མ།།2 མཆོག་ནི་རྡོ་རྗེ་པདྨར་3སྦྱོར།།”4 

ཞེས་འཆད་དོ།། དེས་ན་གཙུག་ཏོར་དང་དཔྲལ་བ་དང་མགྲིན་པ་དང་སྙིང་ག་དང་ལྟེ་བ་དང་

གསང་གནས་དང་ནོར་བུའི་རྩེ་མོ་སྟེ་གནས་བདུན་པོ་དེར་བྱང་སེམས་དཀར་པོ་གཙུག་ཏོར་

གྱི་བར་དུ་དྷཱུཏཱིའི་ལམ་ནས་གྱེན་དུ་འགྲོ་བའི་ཆ་བདུན་དང༌། དམར་པོ་དེ་བཞིན་དུ་ནོར་བུའི་རྩེ་

བར་དུ་འོང་བའི་ཆ་བདུན་ཏེ་བཅུ་བཞི་ལས། མི་འགྱུར་བའི་བདེ་བའི་སྐད་ཅིག་མ་རྣམས་རྫོགས་

པའི་རྣམ་དག་མཚོན་བྱེད་དུ་ལེའུ་འདི་ལ་ཤློཀ་བཅུ་བཞི་ཡིན་ཏེ། དཔེ་མེད་འཚོས། “གཙུག་

ཏོར་དཔྲལ་བ་མགྲིན་པ་སྙིང༌།། ལྟེ་བ་གསང་བ་ནོར་བུ་རྩེ།།5 འགྲོ་དང་བྱོན་པ་བཅུ་བཞི་ཡིས།། 

ཚིགས་བཅད་བཅུ་བཞི་རྣམ་པར་དག །རྡོ་རྗེའི་ལུས་ཉིད་6རྡོ་རྗེ་དབྱིངས།། གནས་བདུན་བྱོན་

གཤེགས་བདེ་མྱོང་བ།། ལྷ་འོ་དེས་ན་དཀྱིལ་འཁོར་ཏེ།།7 བརྒྱད་བརྒྱ་8བཅུ་གཉིས་བཞུགས་པ་

འོ༑༑”9 ཞེས་དང༌། ཉི་མ་དཔལ་གྱིས། “འདི་ནི་དཔལ་རྡོ་རྗེ་སེམས་དཔའི་སྒོ་ནས་གཙུག་ཏོར་

དང་དཔྲལ་བ་དང་མགྲིན་པ་དང་སྙིང་ག་དང་ལྟེ་བ་དང་གསང་གནས་དང་ནོར་བུའི་རྩེ་མོར་འགྲོ་

བ་དང་འོང་བ་མཚོན་པར་བྱེད་པའི་ཚིགས་སུ་བཅད་པ་བཅུ་བཞིས་བྱང་སེམས་རྡོ་རྗེའི་རྣམ་

པར་གཞག་པ་10བསྟན་ཏོ།།”11 ཞེས་འབྱུང་བ་ཉིད་ཀྱིས་སོ།།      སྨྲས་པ། གངས་རིའི་ཁྲོད་

འདིར་སྔོན་ཆད་རྒྱུད་འདི་ལ།། ཀློག་པ་ལས་གཞན་དགོས་པ་མ་གཟིགས་ཏེ།། ཚུལ་དེ་མ་བཟོད་

༡   དེ་ནས་ སྡེ་པར།  ཅོ་པར།

༢   ན༑༑ པེ་པར།  སྣར་པར།

༣   པདྨ་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༩།༨

༥   ནོར་བུའི་རྩེར།། བོད་པར། ཤེས་པར། དཔེ་པར། རྒྱ་གར་པར་མ།

༦   རྡོ་རྗེ་ལུས་ནི་ བོད་པར། ཤེས་པར། དཔེ་པར། རྒྱ་གར་པར་མ།

༧   དཀྱིལ་འཁོར་དེ།། བོད་པར། ཤེས་པར། དཔེ་པར། རྒྱ་གར་པར་མ།

༨   བརྒྱད་བརྒྱད་ བོད་པར། ཤེས་པར། དཔེ་པར། རྒྱ་གར་པར་མ།

༩   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༩།༡༡

༡༠   རྣམ་པར་དག་པ་ བོད་པར། ཤེས་པར། དཔེ་པར། རྒྱ་གར་པར་མ།

༡༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༣༩།༡༢

པད་དཀར་འཛིན་པའི་དཔལ།། འགྲེལ་བྱེད་ཟོལ་གྱིས་ཕྱོགས་འདིར་འོངས་སམ་སྙམ།། མཚན་

ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་བྱེད་པའི་

ཉི་མ་ཆེན་པོ་ཞེས་བྱ་བ་ལས་ལེའུ་ལྔ་པའི་རྣམ་པར་བཤད་པའོ།། །།

༈ ཆོས་དབྱིངས་ཡེ་ཤེས་བདེ་བ་ཆེ།། 

ཕྱོགས་ཀུན་དུལ་བ་འཕྲོག་པ་བཞིན།། 

མཛེས་ལྡན་དཔའ་བོའ་ིགར་བསྒྱུར་བ།། 

རྣམ་པར་སྣང་མཛད་ལ་བཏུད་ནས།།

 

སྨིན་བྱེད་དབང་དང་གྲོལ་བྱེད་ལམ།། 

གྲོལ་བ་འབྲས་བུ་ཇི་ལྟ་བར།། 

བལྟ་འདོད་ན་ཆུང་མཛེས་མ་ལ།། 

ལེགས་བཤད་མེ་ལོང་བདག་གིས་སྦྱིན།། 

གཉིས་པ་(ཡེ་ཤེས་ལྔའི་ལེའུ་ལྔ་བཤད་པ་)ལ་ལྔ། ཆོས་ཀྱི་དབྱིངས་ཀྱི་ཡེ་ཤེས་ཀྱི་ལེའུ་བཤད་པ། 

མེ་ལོང་ལྟ་བུའི་ཡེ་ཤེས་ཀྱི་ལེའུ་བཤད་པ། སོ་སོར་རྟོག་པའི་ཡེ་ཤེས་ཀྱི་ལེའུ་བཤད་པ། མཉམ་

ཉིད་ཡེ་ཤེས་ཀྱི་ལེའུ་བཤད་པ། བྱ་བ་གྲུབ་པའི་ཡེ་ཤེས་ཀྱི་ལེའུ་བཤད་པའོ།། དང་པོ་(ཆོས་

ཀྱི་དབྱིངས་ཀྱི་ཡེ་ཤེས་ཀྱི་ལེའུ་བཤད་པ་)ལ་གཉིས། དབྱིབས་ཀྱི་རྣལ་འབྱོར་ཇི་ལྟར་བསྒོམ་པའི་ཚུལ། 

གཞུང་གི་ཚིག་དོན་བཤད་པ་དངོས་ལ་འཇུག་པའོ།། 

དང་པོ་(དབྱིབས་ཀྱི་རྣལ་འབྱོར་ཇི་ལྟར་བསྒོམ་པའི་ཚུལ་)ནི། དེ་ཡང་རིགས་དྲུག་གི་དཀྱིལ་འཁོར་

དྲུག་1རིམ་གྱིས་བསྒོམ་པ་ལྟར་ན། སྔར་རྡོ་རྗེ་དབྱིངས་ཀྱི་དཀྱིལ་འཁོར་གྱི་གཙོ་བོ་དང་པོའ་ི

སངས་རྒྱས་རྡོ་རྗེ་སེམས་དཔས་བྱས་པ་དེ་གཙོ་བོ་འཕོ་བས་ཏེ། འདིར་རྣམ་སྣང་གཙོ་བོར་

༡   དྲུག་གོ། དཔེ་པར།

 དྲུག་གི་ བོད་པར། ཤེས་པར། རྒྱ་གར་པར་མ།

བྱས་པའི་དཀྱིལ་འཁོར་སྟོན་པ་ན་མི་བསྐྱོད་པ་ནུབ་ཀྱི་ལེ་ཚེར་བཞུགས། རྡོ་རྗེ་དབྱིངས་ཀྱི་

དབང་ཕྱུག་མ་རླུང་མཚམས་ཀྱི་ལེ་ཚེར་བཀོད། དབུས་ཀྱི་ལྟེ་བར་རྣམ་སྣང་སེར་པོ་ཞལ་གསུམ་

ཕྱག་དྲུག་པ། རྩ་ཞལ་སེར་པོ། གཡས་ཞལ་དཀར་པོ། གཡོན་ཞལ་ནག་པོ། གཡས་པ་གསུམ་ན་

འཁོར་ལོ་དབྱུག་པ་རྡོ་རྗེ། གཡོན་པ་གསུམ་ན་མདུང་ལྕགས་ཀྱུ་དྲིལ་བུ་འཛིན་པ། རང་དང་འདྲ་

བའི་སྤྱན་མས་འཁྱུད་པ་བསྐྱེད། ཡབ་ཀྱི་ཐུགས་ཀར་ཡེ་ཤེས་སེམས་དཔའ་ཤེས་རབ་ཡེ་ཤེས་

སེར་པོ་ཞལ་གཅིག་ཕྱག་གཉིས་པ། གཡས་འཁོར་ལོ་དང༌། གཡོན་རལ་གྲི་བསྣམས་པ། རྡོ་

རྗེ་སྐྱིལ་ཀྲུང་གིས་བཞུགས་པ་དེའི་ཐུགས་ཀར་འཁོར་ལོ་རྩིབས་བཅུ་ལ། ཨོཾཔྲཛྙཱཛྙཱནམཱུརྟཡེནམ། 

ཞེས་པ་བཀོད། ལྟེ་བར་ཨ་སེར་པོ། ནུབ་ཀྱི་འཁོར་སྔར་སེར་པོ་ཡིན་པ་ལ་མི་བསྐྱོད་པ་ལྗང་

ཁུར་བསྒྱུར་རོ།། རྡོ་རྗེ་སེམས་དཔའ་ཡབ་ཡུམ་རིགས་སོ་སོ་ལ་ཐིམ་པར་བསམས་པ་ཡིན་ལ། 

དཀྱིལ་འཁོར་དྲུག་རང་སྐྱ་བར་སྒོམ་ན་དང་པོ་གནས་བསྲུང་བ་ནས། ཐ་མ་དབང་བསྐུར་བ་ཡན་

ཆད་གོང་བཞིན་བསྒོམ་ལ། འོག་ཏུ། མཆོག་གི་དང་པོ་སྐུ་གསུམ་འཆང༌།། ཞེས་སོགས་འབྱུང་

བ་དང་སྦྱར་བར་བྱའོ།། 

གཉིས་པ་(གཞུང་གི་ཚིག་དོན་བཤད་པ་དངོས་ལ་འཇུག་པ་)ལ་དྲུག །འཇིག་རྟེན་དང་འཇིག་རྟེན་ལས་

འདས་པའི་དབང་དག་པ་དང་བཅས་པ་བཤད་པ། གང་ལ་དབང་བསྐུར་བ་སློབ་མའི་མཚན་

ཉིད༑ གང་གིས་དབང་སྐུར་བ་སློབ་དཔོན་གྱི་མཚན་ཉིད། ཐེག་པ་གསུམ་དང་དབང་བཞི་ཐུན་

མོང་དུ་བསྟན་པ། འབྲས་བུ་སྐུ་བཞིའི་མཚན་ཉིད། དེ་འཐོབ་བྱེད་སྦྱོར་བ་ཡན་ལག་དྲུག་བཤད་

པའོ༑༑ དང་པོ་(འཇིག་རྟེན་དང་འཇིག་རྟེན་ལས་འདས་པའི་དབང་དག་པ་དང་བཅས་པ་བཤད་པ་)ལ་གཉིས། འཇིག་

རྟེན་དང་འཇིག་རྟེན་ལས་འདས་པའི་དབང་གི་རྣམ་གཞག་དང༌། དབང་རྣམས་ཀྱི་དག་པ་བཤད་

པའོ༑༑ 

དང་པོ་(འཇིག་རྟེན་དང་འཇིག་རྟེན་ལས་འདས་པའི་དབང་གི་རྣམ་གཞག་)ནི། དེ་ཡང་སངས་རྒྱས་རིགས་

ལྔའི་ནང་ནས་རྣམ་པར་སྣང་མཛད་ཆེན་པོ་ནི་སྐུའི་རིགས་ཏེ། འོག་མིན་དུ་ཞེ་གསུམ་མམ་ཞེ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།240

ལྔའམ་ཞེ་དགུའི་སྒྱུ་འཕྲུལ་དྲ་བའི་ངོ་བོར་བཞུགས་པ་སྐུ་གསུང་ཐུགས་ཐུབ་པས་ཐུབ་པ་ཆེན་

པོ༑ མི་འགྱུར་བའི་བདེ་བ་ཆེན་པོའ་ིཡེ་ཤེས་ལྔ་དང་ལྡན་པས་ཐུབ་ཆེན་ལྡན་པའོ།། དེ་རྒྱུ་གང་

ལས་བྱུང་ཞེ་ན། གསང་སྔགས་ཀྱི་ཚུལ་ཆེན་པོ་འཇིག་རྟེན་པའི་དབང་བཅུ་དང༌། གསང་སྔགས་

ཀྱི་ཚུལ་ཆེན་པོའ་ིབདག་ཉིད་ཅན་བཅུ་གཅིག་པ་འཇིག་རྟེན་ལས་འདས་པའི་དབང་ལས་བྱུང་བ་

ཡིན་ནོ།། འོ་ན་བསྐུར་བར་བྱ་བའི་དབང་དེ་ལ་གྲངས་དུ་ཡོད། གོ་རིམ་ཇི་ལྟར་དུ་བསྐུར་བ་ཡིན་

ཞེ་ན། བསྐུར་བར་བྱ་བའི་དབང་དེ་ལ་བཅུ་གཅིག་ཏུ་ཡོད་དེ། འདིའི་འགྲེལ་པ་དྲི་མེད་འོད་ལས། 

“གསང་སྔགས་ཚུལ་ཆེན་ལས་བྱུང་བ་ནི་དབང་བཅུ་སྟེ། ཆུ་དང་ཅོད་པཎ་དང་དར་དཔྱངས་དང་

རྡོ་རྗེ་དྲིལ་བུ་དང་བརྟུལ་ཞུགས་དང་མིང་དང་1རྗེས་གནང་དང་བདུན་སློབ་མའི་དབང་ངོ༌།།”2 

ཞེས་སློབ་མའི་དབང་ལ། དབང་མདོར་བསྟན་ལས། “ཆུ་དང་ཅོད་པན་དར་དཔྱངས་དང༌།། རྡོ་

རྗེ་དྲིལ་བུ་བརྟུལ་ཞུགས་ཆེ།། མིང་དང་རྗེས་གནང་ཡང་དག་ལྡན།། དབང་བསྐུར་རྣམ་བདུན་མི་

ཡི་བདག །”3 ཅེས་གསུངས་པ་ལྟར་བྱིས་པ་ལྟར་འཇུག་པའི་དབང་བདུན་དང༌། ཡང་འགྲེལ་པ་

དེ་ཉིད་ལས། “བརྒྱད་པ་བུམ་པའི་དབང་སློབ་དཔོན་གྱིའོ།། དགུ་པ་གསང་བའི་དབང་ངོ༌།། བཅུ་

པ་ཤེས་རབ་ཡེ་ཤེས་ཏེ་འཇིག་རྟེན་པའི་དབང་ངོ༌།། གསང་སྔགས་ཚུལ་ཆེན་བདག་ཉིད་ཅན་ནི་

འཇིག་རྟེན་ལས་འདས་པའི་དབང་ནི་4བཅུ་གཅིག་པ་བཞི་པ་ཞེས་བྱའོ།།”5 ཞེས་དང༌། དེ་བཞིན་

དུ་ཕྱག་རྡོར་སྟོད་འགྲེལ་ལས། “དེ་བཞིན་དུ་མཁའ་འགྲོ་མ་རྡོ་རྗེ་གུར་དུ་བཅོམ་ལྡན་འདས་ཀྱིས་

དབང་བསྐུར་བ་གསུམ་པ་ལས་བཞི་པ་ཐ་དད་པར་གསུངས་པ། བུམ་པའི་དབང་ནི་དང་པོ་

སྟེ༑༑ གཉིས་པ་གསང་བའི་དབང་དུ་འདོད།། ཤེས་རབ་ཡེ་ཤེས་གསུམ་པ་སྟེ།། དེ་ནི་ཇི་ལྟར་

དེ་བཞིན་མིན།། ཞེས་དང༌། དེ་བཞིན་དུ་སླར་ཡང་6དེ་ཉིད་ཀྱི་ལེའུ་བཅོ་ལྔ་པར། ཆུ་ཡི་དབང་ནི་

༡   དང༌ རྒྱ་གར་པར་མ་དང་ཤེས་པར་དུ་མི་སྣང༌།

༢   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༤༧།༩

༣   སྡེ་དགེ་བཀའ་འགྱུར། རྒྱུད། ཀ དབང་མདོར་བསྟན། ཤོག་གྲངས་ ༡༤ན༧

༤   ནི་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༥   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༤༧།༡༡

༦   དེ་བཞིན་དུ་སླར་ཡང་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

དང་པོ་སྟེ།། ཅོད་པན་དབང་སྐུར་གཉིས་པ་འོ།། གསུམ་པ་དར་དཔྱངས་དབང་བསྐུར་ཏེ།། རྡོ་

རྗེ་དྲིལ་བུས་1བཞི་པ་འོ།། ལྔ་པ་རང་གི་བདག་པོ་ཉིད།། མིང་གི་དབང་ནི་དྲུག་པ་སྟེ།། སངས་

རྒྱས་རྗེས་གནང་བདུན་པར་འདོད།། བརྒྱད་པ་བུམ་པའི་དབང་ཡིན་ཏེ།། གསང་བའི་དབང་ནི་

དགུ་པ་ཡིན།། ཤེས་རབ་དབང་བསྐུར་བཅུ་པ་འོ།། དེ་ཉིད་རྡོ་རྗེའི་2རབ་སྦྱོར་གྱིས།།”3 ཞེས་རྡོ་

རྗེ་གུར་གྱི་རྒྱུད་རྣམས་དྲངས་ཏེ་དེའི་མཇུག་ཏུ། “དེ་ཉིད་རྡོ་རྗེ་རབ་སྦྱོར་གྱིས།། ཞེས་པས་4གཙོ་

བོར་དབང་བཅུ་གཅིག་པ། བཅོམ་ལྡན་འདས་ཀྱིས་རབ་ཏུ་གསལ་བའི་གསུང་ལས། མཁས་པ་

རྣམས་ཀྱིས་དབང་བཞི་པའམ་བཅུ་གཅིག་པ་ཐ་དད་པར་རྟོགས་པར་བྱའོ།།”5 ཞེས་གསུངས་

པ་ལྟར་རོ།། བསྐུར་བར་བྱ་བའི་དབང་དེ་ལ་བཅུ་གཅིག་ཏུ་གྲངས་ངེས་པའང་ཡིན་ཏེ། ཆུ་དབང་

སོགས་བྱིས་པ་ལྟར་འཇུག་པའི་དབང་བདུན། བུམ་དབང་གསང་དབང་ཤེས་རབ་ཡེ་ཤེས་ཀྱི་

དབང་སྟེ་འཇིག་རྟེན་པའི་དབང་གོང་མ་གསུམ། འཇིག་རྟེན་ལས་འདས་པ་གོང་མའི་ཡང་གོང་

མ་དོན་དམ་པའི་དབང་བཞི་པ་དང་བཅུ་གཅིག་ཏུ་ངེས་པའི་ཕྱིར་རོ།། དེའི་རྒྱུ་མཚན་ཡང་རྡོ་རྗེ་

སློབ་དཔོན་གྱི་དབང་གིས་བསྡུ་བར་བྱ་བའི་གང་ཟག་དེ་ལ་རེ་ཞིག་འཇིག་རྟེན་པའི་དངོས་གྲུབ་

ཀྱི་ཆེད་དུ་བསྐྱེད་རིམ་ཙམ་བསྒོམ་པར་འདོད་པ་དང༌། མཆོག་གི་དངོས་གྲུབ་ཁོ་ནའི་སླད་དུ་

བསྐྱེད་རིམ་དང༌། རྫོགས་རིམ་གཉིས་ཀ་ལ་སློབ་པར་འདོད་པ་གཉིས་ལས། དང་པོའ་ིདབང་

དུ་བྱས་ནས་བྱིས་པ་ལྟར་འཇུག་པའི་དབང་བདུན་དང༌། ཕྱི་མའི་དབང་དུ་བྱས་ནས་དབང་བཅུ་

གཅིག་པོ་ཐམས་ཅད་བཞག་པ་ཡིན་ལ། གང་ཟག་རིགས་གཉིས་པོ་དེས་ལམ་སྒོམ་ཚུལ་དེ་ལྟར་

བྱེད་པའི་དབང་གི་གྲངས་གོང་དུ་བསྟན་པ་ལྟར་ལས་མང་མི་དགོས་ཤིང་ཉུང་ན་མི་ཆོག་པའི་

ཕྱིར་རོ།། དེ་ལྟར་དབང་གོང་མ་བཞི་དང་གོང་མའི་གོང་མ་བཞི་སྟེ་བཅོ་ལྔར་བཤད་པ་ཇི་ལྟར་མི་

༡   བུ་ བོད་པར། ཤེས་པར། དཔེ་པར། རྒྱ་གར་པར་མ།

༢   རྡོ་རྗེ་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༤།༡༧

༤   ཞེས་པ་ བོད་པར། ཤེས་པར། དཔེ་པར། རྒྱ་གར་པར་མ།

༥   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༥།༧

འགལ་ཞེ་ན་སྐྱོན་མེད་དེ། དེ་གཉིས་ཀྱི་བུམ་དབང་གཉིས་བུམ་དབང་དུ་མཚུངས་ཤིང༌། གསང་

དབང་གཉིས་གསང་དབང་དུ་མཚུངས་ལ། ཤེས་རབ་ཡེ་ཤེས་དེ་ཉིད་དུ་མཚུངས་པ་དང༌། འཇིག་

རྟེན་པའི་དབང་བཞི་པར་བཤད་པ་དེ་དབང་གསུམ་པ་ཤེས་རབ་ཡེ་ཤེས་ཉིད་ལ་བཞི་པའི་མིང་

གིས་བསྙད་པ་ཙམ་ཡིན་པའི་ཕྱིར་རོ།། དབང་བཅུ་གཅིག་གི་གོ་རིམ་ཡང་ཆུ་དབང་ནས་བཟུང་

སྟེ་དབང་བཞི་པའི་བར་དུ་རིམ་ཅན་ཁོ་ནར་བསྐུར་བར་བྱ་བ་ཡིན་ཏེ། བྱིས་པའི་དབང་བདུན་གྱི་

གོ་རིམ་ནི། རྡོ་རྗེ་སྙིང་འགྲེལ་ལས། “བྱིས་པ་སྐྱེས་ལ་མ་རྣམས་ནི།།1 ཆུ་ཡིས་འཁྲུ་བའི་དབང་

བསྐུར་བྱེད།། དེ་ཡི་གཙུག་ཕུད་རབ་འཇོག་པ།། ཅོད་པན་དུ་ནི་ཡོངས་སུ་བརྟགས།།2 དེ་ཡི་

རྣ་བ་འབུགས་པ་སོགས།། དར་དཔྱངས་དབང་བསྐུར་ཞེས་པར་3བཤད།། བྱིས་པའི་4སྨྲ་དང་

དགོད་པ་ནི།། དྲིལ་བུ་རྡོ་རྗེའི་5དབང་བསྐུར་རོ།། ལྔ་པ་ལོངས་སྤྱོད་བརྟུལ་ཞུགས་ཡིན།། མིང་

ནི་མིང་གི་དབང་བསྐུར་རོ།། ཀློག་པ་ལ་6སོགས་རྗེས་གནང་ལ།། ཕ་དག་གིས་ནི་རྟག་ཏུ་སྟེར།། 

དེ་ལྟར་7རྣམ་པ་བདུན་གྱིས་ནི།། དབང་བསྐུར་བདུན་དུ་རབ་ཏུ་གྲགས།།8”9 ཞེས་གསུངས་པ་

ལྟར་ངེས་ཤིང༌། དབང་གོང་མ་བཞིའི་གོ་རིམ་ཡང༌། དབང་དོན་རྣམས་སྔ་མ་སྔ་མ་ལས་ཕྱི་

མ་ཕྱི་མ་རིམ་གྱིས་འབྱུང་བ་ཉིད་ཀྱིས་ངེས་པའི་ཕྱིར་རོ།། དབང་དེ་རྣམས་ལས་ངེས་དོན་གྱི་

དབང་བཞི་པ་དེ་ཉིད་སྦས་རྒྱུད་རྣམས་སུ་སྦས་ནས་འཕགས་ཡུལ་བ་རྣམས་ལ་གསལ་བར་

མ་བསྟན་པ་དང༌། དང་པོའ་ིསངས་རྒྱས་མཚན་བརྗོད་དང་བཅས་པ་ལས། ཤམྦྷ་ལར་གནས་

པའི་སྐྱེ་བོ་རྣམས་ལ་གསལ་བར་བསྟན་པ་དང༌། དབང་བཅུ་གཅིག་པ་ལ་ཡང་བཏགས་པ་བ་

༡   རྣམས་ཀྱིས།། བོད་པར། ཤེས་པར། དཔེ་པར། རྒྱ་གར་པར་མ།

༢   བཏགས།། བོད་པར། ཤེས་པར། དཔེ་པར། རྒྱ་གར་པར་མ།

༣   དབང་བསྐུར་བྱེད་པར་ བོད་པར། ཤེས་པར། དཔེ་པར། རྒྱ་གར་པར་མ།

༤   བྱིས་པ་ བོད་པར། ཤེས་པར། དཔེ་པར། རྒྱ་གར་པར་མ།

༥   རྡོ་རྗེ་ བོད་པར། ཤེས་པར། དཔེ་པར། རྒྱ་གར་པར་མ།

༦   ཀློག་པ་པོ་ དཔེ་པར། རྒྱ་གར་པར་མ། ཤེས་པར།

༧   དེ་ལ་ བོད་པར། ཤེས་པར། དཔེ་པར། རྒྱ་གར་པར་མ།

༨   བཤད༑༑ བོད་པར། དཔེ་པར། ཤེས་པར། རྒྱ་གར་པར་མ།

༩   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༨༧༥།༡༣

དང༌༑ ཆ་མཐུན་པ་དང༌། མཚན་ཉིད་པ་གསུམ་ཡོད་པ་རྣམས་འདི་ཉིད་ཀྱི་འགྲེལ་པ་དྲི་མེད་

འོད་ལས་གསལ་བར་གསུངས་ཏེ། དེ་ཉིད། “ལས་དབང་བཞི་པ་དུ་བ་1ལ་སོགས་པའི་དབང་

ནི་འཕགས་ཡུལ་ན་གནས་པ་རྣམས་ལ་སྦས་ནས་གསལ་བར་མ་2མཛད་དོ།། དེ་ཅི་ཞེ་ན་3སྣོད་

མིན་པ་ལ་ནོར་ལ་བལྟས་ནས་ཆོས་སྟོན་པ་དང་ནོར་མེད་ན་མི་དགེ་བ་བཅུ་སྤངས་པ་4རྣམས་

ལ་མི་སྟེར་བའི་ཕྱིར་དབང་གསལ་བར་མ་མཛད་དོ།། དབང་གསུམ་པ་ཤེས་རབ་ཡེ་ཤེས་ནི་

དེ་ལྟར་དེ་བཞིན་གཤེགས་5པའི་ཡེ་ཤེས་ལས་སངས་རྒྱས་ཀྱི་ཡེ་ཤེས་ཡི་གེ་6རྒྱུ་དང་འབྲས་

བུ་ཐ་དད་མེད་པར་བྱེད་པའི་བཅོམ་ལྡན་འདས་ཀྱིས་གསུངས་པའི་ཕྱིར་རོ་ཞེས་སྨྲ་བར་གྱུར་

ཏོ༑༑ དེའི་ཕྱིར་འདིར་7རྣམ་པར་དག་པའི་ཕྱག་རྒྱ་ཆེན་པོའ་ིདངོས་གྲུབ་སྟེར་བར་བྱེད་པ་མཆོག་

གི་དང་པོའ་ིསངས་རྒྱས་8རབ་ཏུ་གསལ་བར་བྱེད་པ་གླེགས་བམ་དུ་བྲིས་ཏེ་9ཆུ་བོ་སི་ཏའི་བྱང་

ཕྱོགས་སུ་སྐལ་བ་དང་ལྡན་པའི་སེམས་ཅན་རྣམས་ཀྱི་མོས་པ་མཁྱེན་ནས་བཅོམ་ལྡན་འདས་

ཀྱིས་བསྟན་པ་དང་ཕྱག་ན་རྡོ་རྗེས་གླེགས་བམ་དུ་བྲིས་སོ།། མཚན་ཡང་དག་པར་བརྗོད་པ་ཚད་

མར་བྱས་ཏེ་གང་གིས་སེམས་ཅན་ཐེ་ཚོམ་མེད་པར་གྱུར་པ་དེས་སྔགས་ཀྱི་ཐེག་པ་ཐམས་ཅད་ཀྱི་ངེས་

པའི་དོན་སྔགས་ཀྱི་ཐེག་པ་ལས་མཚན་ཡང་དག་པར་བརྗོད་པ་བཅོམ་ལྡན་འདས་ཀྱིས་ཕྱག་ན་རྡོ་རྗེ་ལ་

བསྟན་ཏོ།། དེས་ན་དབང་གི་10གནས་སྐབས་གསུམ་སྟེ་བཏགས་པ་བ། ཆ་མཐུན་པ། མཚན་ཉིད་པའོ།། 

༡   བུམ་པ་ སྡེ་པར།  ཅོ་པར།

༢   མ་ སྡེ་པར་དང་ཅོ་པར་གཉིས་ཀྱི་ནང་མི་སྣང༌།

༣   དེ་ཅིས་ཤེས་ན་ སྡེ་པར།  ཅོ་པར།  པེ་པར།  སྣར་པར།

༤   སྲུང་བ་ སྡེ་པར།  ཅོ་པར།

༥   དེ་བཞིན་བཞི་ བོད་པར། དཔེ་པར། པེ་པར།  སྣར་པར།  སྡེ་པར།  ཅོ་པར།

༦   ཡེ་ཤེས་ལ་སངས་རྒྱས་ཀྱི་ཡེ་ཤེས་ཡིན་ཏེ། པེ་པར།  སྣར་པར།  སྡེ་པར།  ཅོ་པར།

༧   འདི་ སྡེ་པར།  ཅོ་པར།

༨   སངས་རྒྱས་ལས་ སྡེ་པར།  ཅོ་པར།  པེ་པར།  སྣར་པར།

༩   བྲིས་པ་སྟེ། སྡེ་པར།  ཅོ་པར།  པེ་པར།  སྣར་པར།

༡༠  བདག་གི་ སྡེ་པར།  ཅོ་པར།

ལས་དང་པོ་པ་སྐྱེས་པར་1སྐྱེས་པ་ལ་བཏགས་2ཙམ་མོ།། ཚོགས་དང་སྦྱོར་བ་ཕུན་སུམ་ཚོགས་

པ་ལ་དབང་ཆ་མཐུན་པ་ཙམ་མོ།།3 ས་དང་པོ་ནས་བཅུ་པའི་བར་འཇིག་རྟེན་པའི་དབང་ཡིན་

ཏེ་མཚན་4ཉིད་པའོ།། ས་བཅུ་གཅིག་པ་ནི་འཇིག་རྟེན་ལས་འདས་པའི་དབང་སྟེ།5 དེས་ན་

དབང་ལ་མཚན་ཉིད་པ་ནི་དབང་བདུན་བསྐུར་བའི་ཆུའི་མིང་ཅན་གྱིས་6བྱིན་གྱིས་བརླབས་པས་

ས་7བདུན་པར་ལུང་བསྟན་ལ་དགེ་བསྙེན་དུ་བརྗོད་དོ།། དགེ་ཚུལ་དུ་བུམ་པའི་དབང་བསྐུར་

བས་སངས་རྒྱས་ཀྱི་སྲས་གཞོན་ནུ་ཞེས་ས་8བརྒྱད་པ་མི་གཡོ་བར་ལུང་བསྟན་ནོ།། གསང་

བའི་དབང་བསྐུར་བས་དགེ་སློང་དུ་གྱུར་ཏེ་རྒྱལ་ཚབ་གཞོན་ནུ་ཞེས་ས་དགུ་པ་ལེགས་པའི་བློ་

གྲོས་སུ་ལུང་བསྟན་པས་གནས་བརྟན་ཞེས་བྱའོ།། ཤེས་རབ་ཡེ་ཤེས་ཀྱི་དབང་བསྐུར་བས་

སློབ་མ་སྡུད་པར་བྱེད་པར་འགྱུར་ཏེ། ས་བཅུ་པ་ཆོས་ཀྱི་སྤྲིན་དུ་ལུང་བསྟན་པའི་ཕྱིར་སངས་

རྒྱས་གཉིས་པ་བཞིན་ནོ།།”9 ཞེས་གསུངས་ཏེ་ལུང་ཁ་གསལ་བས་འབྲུ་གཉེར་བ་ནི་མི་དགོས་

པར་སྣང་ལ། སྔར་སྤྱི་བཤད་ཀྱི་སྐབས་ཀྱི་དོགས་སློང་དང་སྦྲེལ་ནས་བཤད་པར་བྱ་བ་མང་དུ་

མཆིས་ནའང་འདིར་མ་སྤྲོས་སོ།། ཚིགས་སུ་བཅད་པ་འདིའི་དོན་དཔེ་མེད་འཚོས། “རྣམ་པར་

སྣང་མཛད་དཀྱིལ་འཁོར་ནི།། སངས་རྒྱས་བདེ་ཆེན་གསོལ་བར་མཛད།། རྣམ་པར་སྣང་མཛད་

འོད་གསལ་ཆེ།། ཐུབ་པ་ཆེན་པོ་མི་ཉམས་བདེ།། ཐུབ་ཆེན་ལྡན་པ་སྒོ་གསུམ་རྒྱས།།10 གསང་

༡   དང་པོ་སྐྱེ་བར་ སྡེ་པར།  ཅོ་པར།

 དང་པོ་བ་སྐྱེ་སར་ པེ་པར།  སྣར་པར།

༢   བཏགས་པ་ སྡེ་པར།  ཅོ་པར།  པེ་པར།  སྣར་པར།

༣   ཚིག་ལྷུག་འདི་ཆ་ཚང་བོད་པར་དང༌། དཔེ་པར། ཤེས་པར། རྒྱ་གར་པར་མ་བཅས་སུ་ཆད་འདུག

༤   དབང་མཚན་ སྡེ་པར།  ཅོ་པར།  པེ་པར།  སྣར་པར།

༥   དབང་ངོ༌།། སྡེ་པར།  ཅོ་པར།  པེ་པར།  སྣར་པར།

༦   གྱིས་ སྡེ་པར།  ཅོ་པར།  པེ་པར།  སྣར་པར་བཅས་སུ་མི་སྣང༌།

༧   ས་ དཔེ་པར། ཤེས་པར། བོད་པར། རྒྱ་གར་པར་མ་བཅས་སུ་ཆད་འདུག

༨   ཞེས་བྱ་བས་བརྒྱད་ བོད་པར། ཤེས་པར། དཔེ་པར། རྒྱ་གར་པར་མ།

༩   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༤༧།༡༤

༡༠   བརྒྱས༑༑ སྡེ་པར།  ཅོ་པར།

སྔགས་ཚུལ་ཆེན་བདེ་སྟོང་ལ།། དེ་ལས་བྱུང་བ་འདོད་ཡོན་ལམ།། གསང་སྔགས་ཚུལ་ཆེན་

དབང་བཞི་ལ།།1 རིག་པ་བཞི་ཡི་བདག་ཉིད་ཅན།།”2 ཞེས་བཤད་དོ།། 

 གཉིས་པ་(དབང་རྣམས་ཀྱི་དག་པ་བཤད་པ་)ལ་གཉིས། འཇིག་རྟེན་པའི་དབང་བཅུའི་མཚོན་

དོན་བཤད་པ་དང༌། དབང་བཅུ་གཅིག་པའི་མཚོན་དོན་བཤད་པའོ།། དང་པོ་(འཇིག་རྟེན་པའི་དབང་

བཅུའི་མཚོན་དོན་བཤད་པ་)ལ་ལྔ། ཕ་རོལ་ཏུ་ཕྱིན་པ་བཅུ་བཤད་པ། ས་བཅུ་བཤད་པ། ཤེས་པ་བཅུ་

བཤད་པ། སྟོབས་བཅུ་བཤད་པ། ཡི་གེ་བཅུ་བཤད་པའོ།། 

དང་པོ་(ཕ་རོལ་ཏུ་ཕྱིན་པ་བཅུ་བཤད་པ་)ནི། རིག་མ་བཅུ་ལ་བརྟེན་ནས་ཕ་རོལ་ཏུ་ཕྱིན་པ་བཅུ་

དག་པའི་དབང་བཅུ་ཐོབ་པ་སྟེ། དེ་ཡང་རིག་མ་བཅུ་ནི། དུས་འཁོར་རྩ་རྒྱུད་ལས། “ཚ་མོ་དང་

ནི་སྲིང་མོ་དང༌།། དེ་བཞིན་སྲིང་མོའ་ིསྐྱེད་བྱེད་མ།། དེ་ལྟར་ཆུང་མའི་སྐྱེད་བྱེད་མ།། མ་མོ་དེ་

བཞིན་བུད་མེད་རྣམས།། ཕ་ཁུ་སྤུན་གྱི་ཆུང་མ་དང༌།། དེ་བཞིན་ཚ་མོ་སྐྱེད་བྱེད་མ།། རང་གི་

མ་དང་ཚ་མོ་དང༌།། རང་གི་ཆུང་མ་མཆོག་གི་གཟུགས།། སྒྲོལ་མ་ལ་སོགས་ཆོས་ཀྱི་ཁམས།། 

རིག་མ་བཅུ་པོ་རང་རིག་སྐྱེས།། དབང་གི་དུས་སུ་རབ་ཏུ་སྦྱིན།། ཐར་པ་འདོད་པས་གཟུང་བར་

བྱ༑༑”3 ཞེས་རིག་མ་བཅུ་ལ་བརྟེན་ནས་དབང་བསྐུར་བར་གསུངས་པ་ལྟར་རོ།། ཆུའི་དབང་གིས་

སྦྱིན་པའི་ཕ་རོལ་ཏུ་ཕྱིན་པ་ལ་གནས་པར་འགྱུར་བ་ནས་གཟུང་སྟེ། ཤེས་རབ་ཡེ་ཤེས་ཀྱི་དབང་

གིས་ཡེ་ཤེས་ཀྱི་ཕ་རོལ་ཏུ་ཕྱིན་པ་ལ་གནས་པའི་བར་དབང་བཅུས་ཕ་རོལ་ཏུ་ཕྱིན་པ་བཅུ་ལ་

གནས་པར་འགྱུར་ཞིང་དེའི་དོན་གྱིས་དབང་བཅུ་ནི་ཕ་རོལ་ཏུ་ཕྱིན་པ་བཅུ་དག་པ་དང་ཕ་རོལ་

ཏུ་ཕྱིན་པ་བཅུའི་ཚུལ་རྣམ་པར་དག་པའོ།། བདུད་རྩི་ཐིགས་པ་རྣམ་པ་གཉིས་སུ་ནི། ཆུ་ལ་

༡   དབང་བཞི་བ།། བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༩།༡༦

༣   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༠༤༩།༡ ལས་འགྱུར་ཅུང་ཟད་མི་

 འདྲ་སྟེ། “སྲིང་མོའ་ིབུ་མོ་བུ་མོ་དང༌།། སྲིང་མོ་དེ་བཞིན་སྐྱེད་བྱེད་མ།། དེ་བཞིན་ཆུང་མའི་མ་དང་ནི།། དེ་བཞིན་ཞང་པོའ་ིབུད་མེད་དང༌།། ཕ་ཡི་

སྤུན་ཟླའི་ཆུང་མ་དང༌།། དེ་བཞིན་ཕ་ཡི་སྲིང་མོ་དང༌།། རང་གི་མ་ཡི་སྤུན་ཟླ་ཉིད།། རང་གི་ཆུང་མ་མཆོག་གཟུགས་ཅན།། སྒྲོམ་མ་ལ་སོགས་

ཆོས་ཁམས་མཐར།། རང་རིགས་ལས་སྐྱེས་རིག་མ་བཅུ།། ཐར་པ་འདོད་པའི་ཁྱིམ་པ་ཡིས།། དབང་གི་དུས་སུ་རབ་སྦྱིན་བྱ།།” ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༤༨།༢༡

སོགས་པ་སྔོན་དུ་འགྲོ་བས་འཇིག་རྟེན་ལས་འདས་པའི་དབང་སྦྱིན་པས་སྦྱིན་པ་དང༌། ཕྱག་རྒྱ་

དང་མཉམ་པར་སྦྱོར་ཡང་བྱང་སེམས་འཕོ་བ་མེད་པས་ཚུལ་ཁྲིམས། ཆོས་ཀྱི་དབྱིངས་རྟོགས་

པས་བཟོད་པ། ཕྱག་རྒྱ་ཆེན་མོ་གསལ་བའི་ངོ་བོར་བརྩོན་པས་བརྩོན་འགྲུས། བདེ་སྟོང་གི་ཏིང་

ངེ་འཛིན་མི་གཡོ་བས་བསམ་གཏན། བླ་མའི་ཞལ་གདམས་ལ་བརྟེན་ནས་སྟོང་གཟུགས་ཕྱག་

རྒྱ་ཆེན་མོ་ལས་མི་འགྱུར་བའི་བདེ་ཆེན་རྙེད་པས་ཤེས་རབ། ཕྱག་རྒྱ་ཆེན་མོ་ལ་བརྟེན་ནས་མི་

འགྱུར་བའི་བདེ་ཆེན་འདྲེན་པའི་ཐབས་སུ། “སྡོམ་པ་རྒྱ་མཚོ་ལས། ཀུན་དུ་ཙུམྦ་1ཀུཎྜ་ལི།། ན་

ཁས་2རྩེ་དང་ནཱ་དས་3རྩེ།། ཡང་དག་སྦྱོར་4དང་སིད་ཅེས་སྨྲ།། ཉེད་ཅིང་སྐྱེས་པ་ལྟར་བྱེད་པ།། 

བརྒྱད་ལ་བརྒྱད་བརྒྱད་དབྱེ་བ་5ཡིས།། བྱེད་པ་དྲུག་ཅུ་རྩ་བཞིར་འགྱུར།།”6 ཞེས་གསུངས་པ་

ལྟར་གྱི་བདེ་བ་འདྲེན་པའི་ཐབས་ལ་མཁས་པའི་ལས་རྒྱ་ལ་བརྟེན་པ་ཐབས་བདེ་ཆེན་དང་མི་

འབྲལ་བ་སྨོན་ལམ། བྱང་སེམས་གྱེན་དུ་ལྡོག་དཀའ་བ་སྟོབས། ལྷན་ཅིག་སྐྱེས་པའི་མཆོག་ཡེ་

ཤེས་ཏེ་ཕ་རོལ་ཏུ་ཕྱིན་པ་བཅུ་དག་པ་དང༌། རླུང་སེམས་བྱང་སེམས་ཁྲག་རྐང་རྒྱུས་པ་རུས་

པ་ཤ་དབང་པོ་པགས་པ་བཅུ་ལ་བདེ་བས་ཁྱབ་པ་ཕ་རོལ་ཏུ་ཕྱིན་པ་བཅུ་ལ་གནས་པའི་དོན་དུ་

འཆད་དོ།། 

 གཉིས་པ་(ས་བཅུ་བཤད་པ་)ནི་དབང་བཅུ་ཐོབ་པའི་མགོན་པོ་ནི་མྱུར་དུ་ས་བཅུ་ལ་ནི་རབ་

ཏུ་གནས་པའི་ས་བཅུའི་དབང་ཕྱུག་ཏུ་འགྱུར་བའི་ནུས་པ་ཁྱད་པར་ཅན་འཇོག་པའི་ཕྱིར། དབང་

བཅུ་ནི་རབ་དགའ་ལ་སོགས་ས་བཅུ་རྣམ་པར་དག་པ་ཡིན་ནོ།། དཔེ་མེད་འཚོས་ནི། “མགོན་

པོ་བདེ་ཆེན་ཧེ་རུ་ཀ །ས་བཅུ་གནས་དང་ཉེ་གནས་སོགས།། དབང་ཕྱུག་མི་འཛག་དགའ་ཡེ་

༡   ཀུན་ཏུ་བཙུམ་པ་ བོད་པར། དཔེ་པར། ཤེས་པར། རྒྱ་གར་པར་མ།

༢   ན་གས་ བོད་པར། དཔེ་པར། ཤེས་པར། རྒྱ་གར་པར་མ།

༣   དང་དན་དས་ བོད་པར། དཔེ་པར། ཤེས་པར། རྒྱ་གར་པར་མ།

༤   སྦྱོང་ བོད་པར། དཔེ་པར། ཤེས་པར། རྒྱ་གར་པར་མ།

༥   བརྒྱད་ལ་བརྒྱད་ཀྱིས་ཕྱེ་བ་ བོད་པར། དཔེ་པར། ཤེས་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༠།༦

ཤེས༑༑ ས་བཅུ་ལ་ནི་གནས་པ་འོ།།”1 ཞེས་འཆད་དོ།། 

 གསུམ་པ་(ཤེས་པ་བཅུ་བཤད་པ་)ནི་ཤེས་རབ་ཡེ་ཤེས་ཀྱི་སྐབས་སུ་རིག་མ་བཅུ་གང་རུང་

ལ་བརྟེན་པའི་མི་འཛག་པའི་བདེ་ཆེན་གྱི་ཡེ་ཤེས་རྣམ་པར་དག་པའི་བདག་ཉིད་ཅན་ཐོབ་པ་ནི། 

ཤེས་བཅུ་རྣམ་དག་འཆང་བའི་དོན་ནོ།། སྒྲོན་མ་རབ་གསལ་ལས། “ཤེས་བཅུ་རྣམ་དག་བདག་

ཉིད་ཅན།།”2 ཞེས་སོགས་སོར་སྡུད་ཀྱི་རྟགས་བཅུ་མཐོང་བ་ལ་བཤད་དོ།། 

 བཞི་པ་(སྟོབས་བཅུ་བཤད་པ་)ནི། སྟོབས་རྣམ་པ་བཅུ་པོ་ཐོབ་པའི་དོན་གྱིས་སེམས་ཅན་གྱི་

དོན་བྱེད་པ་ནི་ཐུབ་པའི་དབང་པོ་སྟོབས་བཅུ་མངའ་བའི་ཁྱབ་བདག་ཡིན་པ་ལ་དབང་བཅུས་

སྟོབས་བཅུ་པོ་དེ་ཐོབ་པའི་ནུས་པ་ཁྱད་པར་ཅན་འཇོག་པའི་དོན་གྱིས་སྟོབས་བཅུ་རྣམ་པར་

དག་པའོ།། སྟོབས་བཅུ་ནི་དྲི་མེད་འོད་ལས། བསམ་པའི་སྟོབས། ལྟ་བའི་སྟོབས། སྦྱོར་བའི་

སྟོབས༑ ཤེས་རབ་ཀྱི་སྟོབས། སྨོན་ལམ་གྱི་སྟོབས། ཐེག་པའི་སྟོབས། སྤྱོད་པའི་སྟོབས། རྣམ་

པར་འཕྲུལ་བའི་སྟོབས། བྱང་ཆུབ་པའི་སྟོབས། ཆོས་ཀྱི་འཁོར་ལོ་བསྐོར་བའི་སྟོབས་རྣམས་ལ་

བཤད་དོ།། དེ་འདྲ་བའི་སྟོབས་བཅུ་ཐོབ་ནས་སེམས་ཅན་ཀུན་གྱི་དོན་ནི་མ་ལུས་པར་བྱེད་པར་

འགྱུར་བ་ཡིན་ནོ།། སློབ་དཔོན་དཔེ་མེད་འཚོས་ནི། “རྣམ་པ་བཅུ་པོ་དོན་བཅུའི་དོན།། ཞེས་པ་

རྣམ་བཅུ་གོང་རྟགས་3ལ།། ཤ་ལ་སོགས་པ་4སྤྱན་ལྔ་ཡིས།། ཡུལ་དང་ཡུལ་ཅན་མཐོང་བ་འོ།། 

ཐུབ་དབང་5སྟོབས་བཅུ་ཞེས་པ་ནི།། གྱེན་ཐུར་མེད་6ཁྱབ་སྲོག་དང་ནི།། ཀླུ་དང་རུས་རྩངས་ནོར་

ལྷ་སྦྱིན།། ཁྱབ་པའི་བདག་ཉིད་བདེ་སྟོང་ངོ༌།། ཀུན་གྱི་ཉི་ཁྲི་ཆིག་སྟོང་ལ།། དོན་ནི་འགོག་ཅིང་

མ་ལུས་བྱེད།།”7 ཅེས་བཤད་པ་མཛད་དོ།། 

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༡།༣

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༡།༦

༣   རྣམ་བཅུ་ཡོངས་བརྟགས་ བོད་པར། ཤེས་པར། དཔེ་པར། རྒྱ་གར་པར་མ།

༤   སོགས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༥   ཐུབ་པར་ ཅོ་པར།

༦   མེ་ བོད་པར། ཤེས་པར། དཔེ་པར། རྒྱ་གར་པར་མ།

༧   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲགས་ ༢༨༡།༡༤

 ལྔ་པ་(ཡི་གེ་བཅུ་བཤད་པ་)ལ་གཉིས། སྤྱི་དང༌། ཡན་ལག་གི་དོན་ནོ།། དང་པོ་(སྤྱིའི་དོན་)ལ་

གཉིས༑ རྣམ་བཅུ་དབང་ལྡན་གྱི་སྔགས་སྒྲུབ་ཚུལ་བཤད་པ། བསྒྲུབས་པའི་སྔགས་ཀྱི་མཚོན་དོན་

བཤད་པའོ།། དང་པོ་(རྣམ་བཅུ་དབང་ལྡན་གྱི་སྔགས་སྒྲུབ་ཚུལ་བཤད་པ་)ནི། དེ་ཡང་ཐིག་ལེ་སོགས་བཅུ་པོ་

དེ་ཉིད་རྣམ་བཅུ་དབང་ལྡན་གྱི་སྔགས་སྐྱེ་བའི་གནས་སུ་འགྱུར་བ་དང༌། དེ་དག་ལས་རྣམ་བཅུ་

དབང་ལྡན་སྒྲུབ་པའི་ཚུལ་ནི། ཐོག་མར་ཐིག་ལེ་དང་རྣམ་བཅད་ལ་སོགས་པའི་སྔགས་ཀྱི་ཡི་གེ་

འདི་རྣམས་མས་རིམ་ནས། ཧཀྵམལྀཨུརྀཨིཨཿ ཞེས་པའི་ཚུལ་གྱིས་བྲིས་ལ། དེ་ནས་ཨཙ་དང་

བྲལ་བའི་ཡི་གེ་ཕ་རོལ་གྱི་ཡི་གེར་དྲང་ངོ་ཞེས་སྒྲ་མདོ་ལས་འབྱུང་བས། ཨ་དང་ཙ་ཐོག་མཐར་

ཡོད་པའི་བར་གྱི་ཡི་གེ་ཨིཨུརྀལྀཨེཨཻཨོཨཽ་རྣམས་དང་བྲལ་བའི་གསལ་བྱེད་ཀྱི་ཡི་གེ་སྔ་མ་ནི་

ཡི་གེ་ཕྱི་མའི་སྟེང་དུ་བརྩེགས་དགོས་པས། འདིར་ཡང༌། “གསལ་བྱེད་སྔ་མ་གསལ་བྱེད་ཕྱི་

མའི་སྟེང་དུ་འགྲོའ།ོ།”1 ཞེས་འགྲེལ་ཆེན་ལས་འབྱུང་བ་ལྟར། ་མའི་སྟེང་དུ་བརྩེགས་ལ། དེ་

ནས་ཨ་ཡིག་ལ་སོགས་པ་རྣམས། སྒྲ་མདོ་ལས། “ཨི་ཀ་ནི་ཨཙལཡཎའོ།།”2 ཞེས་འབྱུང་བས་

ཡཎར་བསྒྱུར་ཏེ། ཨཙའི་ཡི་གེ་དང༌། ཨིཀའི་ཡི་གེ་གཞི་མཐུན་ཡིན་པས། ལྀས་ཨུ་མཐོང་བ་ནི་

ཨི་ཀའི་ཡི་གེས་རང་གི་ཕ་རོལ་ཏུ་རང་དང་རིགས་མི་མཐུན་གྱི་ཨཙའི་ཡི་གེ་མཐོང་བ་ཡིན་པའི་

ཕྱིར་ལ་ྀཡིག་དེ་ཡཎའི་ཡི་གེར་འགྱུར་ཏེ། གང་དུ་འགྱུར་ན་ལ་ཡིག་ཏུ་འགྱུར་རོ།། དེ་ནས་3ཨུརཨྀི་

རྣམས་ཀྱང་སྔར་བཤད་4ཨུཝ་དང༌། རྀར་དང་ཨིཡ་ཡིག་ཏུ་བསྒྱུར་ཏེ།  ལཝརཡ་ཞེས་པར་བྲིས་

ནས༑ གསལ་བྱེད་སྔ་མ་ཕྱི་མའི་སྟེང་དུ་འགྲོ་བར་བཤད་པ་ཉིད་འདིར་སྦྱར་ཏེ། ལ་ལ་སོགས་པ་

སྔ་མ་སྔ་མ་ཝ་ལ་སོགས་པ་ཕྱི་མ་ཕྱི་མའི་སྟེང་དུ་བརྩེགས་ཏེ་སྒྲ་པ་དག་དབྱངས་མེད་པ་དབྱངས་

དང་སྦྱར་རོ་ཞེས་འདོན་པ་ལྟར། མཐའི་ཨ་ཡིག་དེ་ཡ་ལ་བཅུག་ནས་སྲོག་ལྡན་དུ་བྱས་པ་ལས་

༡   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༣༧༠།༣

༢   བསྟན་འགྱུར་དཔེ་བསྡུར་མ། སྒྲ་མདོ། རེ། སློབ་དཔོན་ཙནྡྲ་གོ་མི། ཙནྡྲ་པའི་མདོ། ཤོག་གྲངས་ ༨༧༠།༡༨ ལས་འདི་ལྟར་བྱུང་སྟེ། “ཨིཀ་གི་

 ཨཙ་ལ་ཡཎའོ།།” ཞེས་སོ།།

༣   དེས་མཚོན་ནས་ བོད་པར། དཔེ་པར།

༤   སྔར་བཤད་པ་ལྟར་ བོད་པར། དཔེ་པར།

བརྩེགས་པའི་ཡི་གེ་ཐམས་ཅད་སྲོག་ལྡན་དུ་འགྱུར་ལ། དེའི་ཕྱིར་དུས་འཁོར་འགྲེལ་ཆེན་ལས། 

“ཨ་ཡིག་གིས་ཡང་དག་པར་སྦྱར་རོ།།1”2 ཞེས་གསུངས་སོ།། དེ་ནས་རྣམ་བཅད་སྟེང་དུ་ཟླ་

ཚེས་སུ་བྱས། ཨནུདྷར་ཞེས་པའི་མདོ་ལས་སྟེང་དུ་ཐིག་ལེ་ཟླུམ་པོར་བྱ་ཞིང༌། དེའི་སྟེང་དུ་ལྷན་

ཅིག་སྐྱེས་པའི་མི་འགྱུར་བའི་ཡེ་ཤེས་མཚོན་བྱེད་ནཱད་རྩེ་མོར་བྲིས་ཏེ། དེ་ལྟར་བྱས་པ་ལས་�་

ཞེས་པ་གྲུབ་བོ།། 

  གཉིས་པ་(བསྒྲུབས་པའི་སྔགས་ཀྱི་མཚོན་དོན་བཤད་པ་)ནི་དེ་ལྟར་བསྒྲུབས་པའི་ཡི་གེ་བཅུ་པོ་

འདིས༑ སྦྱང་གཞི་ཕྱིའི་སྲིད་པ་བཅུ་དང༌། ནང་རྡོ་རྗེའི་ལུས་ཀྱི་རྣམ་གཞག །གཞན་བསྐྱེད་རྫོགས་

གཉིས༑ དེ་གཉིས་ཀྱིས་སྦྱང་གཞི་ཕྱི་ནང་གཉིས་སྦྱངས་པའི་འབྲས་བུ་སྒྲིབ་བྲལ་དུ་གྱུར་པའི་ཡེ་

ཤེས་རྣམས་མཚོན་ཏེ། དེ་ཡང་ཕྱི་ལ་སྦྱར་ན་སྲོག་ཏུ་ཞུགས་པའི་ཨས་ནམ་མཁའ་དང༌། ཡརཝ་

གསུམ་གྱིས་འོག་དང་ཁོར་ཡུག་ཏུ་གནས་པའི་རླུང་མེ་ཆུའི་དཀྱིལ་འཁོར་གསུམ་དང༌། ལས་

ས་དཀྱིལ་དང་སྟེང་གི་སྣ་ཚོགས་པདྨ། མ་ཡིག་གིས་ལྷུན་པོ་ཁམས་ལྔ་པ། ཀྵ་ཡིག་གིས་འདོད་

གཟུགས་ཀྱི་ལྷའི་གནས། ཧ་ཡིག་གིས་གཟུགས་མེད་ཀྱི་གནས། རྣམ་བཅད་དང་ཐིག་ལེས་ཕྱིའི་

ཉི་ཟླ་གཉིས་རྣམས་མཚོན་ལ། ནཱདས་ནི་སྲིད་པ་བཅུ་པོ་ཐམས་ཅད་ལ་རང་བཞིན་གྱི་ཚུལ་གྱིས་

ཁྱབ་པའི་དེ་བཞིན་ཉིད་ཀྱི་དབྱིབས་མཚོན་པར་བྱེད་དོ།། ནང་རྡོ་རྗེའི་ལུས་ཀྱི་རྣམ་གཞག་ཇི་

ལྟར་མཚོན་ན། ཡརཝལ་བཞིས་སྒྲུབ་པ་པོའ་ིདཔྲལ་མགྲིན་སྙིང་ག་ལྟེ་བའི་འཁོར་ལོ་དང༌། མ་

ཡིག་གིས་ལྟེ་བ་ནས་གསང་གནས་ཀྱི་བར་རམ། ཡང་ན་སྒལ་ཚིགས་དང༌། ཧ་ཡིག་ཟླ་ཚེས་

ཐིག་ལེ་གསུམ་གྱིས་ཟླ་ཉི་སྒྲ་གཅན་གྱི་རྩ་གསུམ་དང༌། ཀྵ་ཡིག་གིས་རྩ་དེ་གསུམ་གྱི་མས་སྣ་

གང་དུ་འཛོམས་པའི་གསང་གནས་3པདྨ་དང༌། ནཱདས་གཞི་དུས་ཀྱི་ཡེ་ཤེས་བཞི་པའི་གནས་

སྐབས་ཀྱི་བདེ་བ་མཚོན་པར་བྱེད་དེ། མདོར་ན་རྫོགས་རིམ་གྱི་དམིགས་པ་གང་དུ་གནད་དུ་

བསྣུན་པའི་གཞིའི་གཙོ་བོ་རྣམས་མཚོན་ནོ།། གཞན་བསྐྱེད་རིམ་ལ་སྦྱར་ན་སྲོག་ཏུ་ཞུགས་པའི་

༡   ཡང་དག་པར་སྦྱོར། བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༣༧༠།༥

༣   གསང་གནས་ཀྱི་ བོད་པར། དཔེ་པར།

ཨས་ནམ་མཁའ་ཆོས་ཀྱི་འབྱུང་གནས་དང༌། ཡརཝལ་བཞིས་དཀྱིལ་འཁོར་བཞི་དང༌། མས་

དེའི་སྟེང་གི་རི་རབ། ཀྵས་རི་རབ་ཀྱི་སྟེང་གི་པདྨ། ཧ་རྣམ་བཅད་ཐིག་ལེ་གསུམ་གྱིས་ཟླ་ཉི་སྒྲ་

གཅན་གྱི་གདན་དང་བཅས་པའི་གཞལ་ཡས་ཁང༌། ནཱདས་གཙོ་བོ་རྡོ་རྗེ་སེམས་དཔའ་སོགས་

ཞེ་གསུམ་དང་ཞེ་ལྔ་དང་ཞེ་དགུའི་སྒྱུ་དྲའི་ལྷ་ཚོགས་རྣམས་མཚོན་ནོ།། རྫོགས་རིམ་ལ་སྦྱར་ན་

གོང་དུ་བཤད་པ་ལྟར་ཡི་གེ་བཞིས་མཚོན་པའི་རྩ་འཁོར་བཞི་དང༌། ཀྵས་མཚོན་པའི་གསང་

བའི་པདྨར་གནད་དུ་བསྣུན་ནས་བསྒོམས་པས་གསང་བའི་པདྨར་གནས་པའི་གཏུམ་མོ་འབར་

ཏེ་སྤྱི་བོའ་ིབྱང་སེམས་ཞུ་བ་གཏུམ་མོའ་ིམེ་དང་ཕྲད་པའི་ཁམས་དཀར་དམར་གྱི་འདུ་འཕྲོད་ལ་

བརྟེན་ནས་སེམས་བདེ་བ་ཆེན་པོའ་ིངོ་བོར་སྐྱེ་བ་ཡིན་ལ། དེ་ཡང་རྣམ་བཅད་ཀྱིས་འོག་ནས་

གཏུམ་མོ་འབར་བ་དང༌། ཐིག་ལེས་སྟེང་ནས་ཁུ་བ་འབབ་པ་དང༌། ནཱདས་སེམས་བདེ་ཆེན་གྱི་

ངོ་བོར་སྐྱེས་པ་མཚོན་ཞིང༌། ཁྱད་པར་དུ་རྣམ་བཅད་འོག་ཏུ་བྱས་པས་ཁམས་དམར་པོ་ཐུར་དུ་

དྲངས་ཏེ་བརྟན་པར་བྱས་པ་དང༌། ཐིག་ལེ་སྟེང་དུ་བྱས་པས་དཀར་པོ་གྱེན་དུ་དྲངས་ཏེ་བརྟན་

པར་བྱས་པ་དང༌། ནཱདས་དེ་ལ་བརྟེན་ནས་དྲངས་པའི་མི་འགྱུར་བའི་བདེ་ཆེན་དང༌། ཀྵས་ནང་

གནད་དུ་བསྣུན་པའི་གཞི་གསང་བའི་པདྨ་དང༌། ཕྱི་ལས་དང་ཡེ་ཤེས་དང་ཕྱག་རྒྱ་ཆེན་མོའ་ིཆུ་

སྐྱེས་ཏེ་བདེ་ཆེན་འདྲེན་པའི་རྟེན་རྣམས་མཚོན་ལ། སྲོག་ཏུ་ཞུགས་པའི་ཨས་ནི་མི་འགྱུར་བའི་

བདེ་བ་ཆེན་པོའ་ིཡུལ་རང་བཞིན་མེད་པའི་སྟོང་པ་ཉིད་མཚོན་པར་བྱེད་དོ་ཞེས་ཤེས་པར་བྱའོ།། 

 གཉིས་པ་ཡན་ལག་གི་དོན་ཡང་བཤད་པར་བྱ་སྟེ། དུས་འཁོར་འགྲེལ་ཆེན་དུ་བཤད་པ་

ལྟར་ན། བཤད་མ་ཐག་པའི། རྣམ་པ་བཅུ་པོ་དོན་གྱི་དོན།། ཞེས་པ་དང་གཞུང་འདི་སྦྲེལ་ནས་

བཤད་པར་བྱ་བ་ཡིན་ལ། དེ་ཡང་ཐིག་ལེ་སོགས་སྔགས་ཀྱི་ཡི་གེ་བཅུའི་ངེས་དོན་མཐར་ཐུག་

པ་ནི་ཐུབ་པའི་དབང་པོ་སྟོབས་བཅུ་པའི་ལྷན་ཅིག་སྐྱེས་པའི་ཡེ་ཤེས་རིགས་ཐམས་ཅད་ལ་ཁྱབ་

པའི་བདག་ཉིད་དུ་གྱུར་པས་ཏེ་ཡེ་ཤེས་དེ་ནི་སེམས་ཅན་ཀུན་གྱི་དོན་ནི་མ་ལུས་བྱེད་པ་དང༌། 

སྒྲིབ་བྲལ་གྱི་ཆོས་རྣམ་པ་བཅུ་ལ་དབང་བྱེད་པ་དང་ལྡན་པས་ཆེ་བ་པོ་སྟེ་མཆོག་ཏུ་གྱུར་པ་

ཆེན་པོའ།ོ། དེའི་ཕྱིར་མཚོན་བྱེད་ཀྱི་ཡི་གེ་ལའང་རྣམ་པ་བཅུ་བརྩེགས་པའི་སྟེང་དུ་དབང་བྱེད་

པ་པོ་ཡེ་ཤེས་རྡོ་རྗེ་དེ་མཚོན་པའི་ནཱདས་བྱེད་པ་ཡིན་ནོ།། དེ་ལྟར་ན་འགྲེལ་ཆེན་གྱི་དགོངས་པ་

ལྟར་བཤད་པ་ནི་ངེས་པའི་དོན་དང༌། འདི་ཉིད་ཀྱི་འགྲེལ་པའི་རྣམ་པ་བཅུ་པོ་དོན་གྱི་དོན་ཞེས་

སོགས་ཀྱི་བཤད་པ་དེ་དྲང་དོན་དུ་བྱའོ།། རྐང་པ་ཐ་མའི་དོན་འདི་ཉིད་ཀྱི་འགྲེལ་པར་འབྱུང་བ་

ལྟར་ན། བརྩེགས་པའི་ཡི་གེ་བཅུས་དབང་བཅུ་མཚོན་ཞིང༌། དེ་བསྐུར་བས་བྱང་ཆུབ་སེམས་

དཔའ་རྣམས་ཀྱི་ཚེ་ལ་དབང་བ་ནས་ཡེ་ཤེས་ལ་དབང་བའི་བར་རྣམ་པ་བཅུའི་དབང་དང་ལྡན་པ་

ཆེ་བ་པོ་སྟེ་མཆོག་ཐོབ་པའི་དོན་ནོ།། འདི་ཡང་ཡེ་ཤེས་ལེའུའི་འགྲེལ་ཆེན་དུ་རྣལ་འབྱོར་པའི་

རྣམ་པར་གཞག་པ་བཅུ་དང་དབང་བཅུ་དང་ས་བཅུ་དང་ཕ་རོལ་ཏུ་ཕྱིན་པ་བཅུ་རྣམས་བཤད་

ནས༑ ཕ་རོལ་ཕྱིན་བཅུ་ཐོབ་པ་སྟེ།། ཞེས་པ་ནས། ཤེས་བཅུ་རྣམ་དག་འཆང་བ་པོ།། ཞེས་པའི་

བར་གྱིས་མཚན་བརྗོད་ཀྱི་ལུང་དང་སྦྱར་བ་མཛད་པ་དང༌། འཆད་ཚུལ་ཁོག་གཅིག་པ་ཡིན་

ཞིང༌༑ བཅུ་ཚན་དེ་ཐམས་ཅད་ཀྱང་ཡི་གེ་བཅུས་མཚོན་པར་བཞེད་དོ།། སློབ་དཔོན་དཔེ་མེད་

འཚོས༑ “རྣམ་བཅུ་དབང་ལྡན་ཆེ་བ་པོ།། མེ་དང་ཟླ་བ་ཉི་མ་དང༌།། ཐིག་ལེ་ནག་པོ་ཐིག་ལེ་ཆེ།། 

སངས་རྒྱས་ལོངས་སྐུ་མཐོང་བ་འོ།། དེ་ཡང་དང་པོའ་ི1སངས་རྒྱས་ལས།། ཚེ་ལས་ཡོ་བྱད་

སྐྱེ་དང་ཆོས།། རྫུ་འཕྲུལ་མོས་སྨོན་སེམས་ཡེ་ཤེས།། རྟགས་བཅུའི་གྲུབ་པ་དབང་བཅུ་འོ།།”2 

ཞེས་གསུངས་སོ།། ཤེས་རབ་ཡི་གེ་བཅུས་མཚོན་དོན་རྟགས་བཅུ་དང་དེ་མཐར་ཕྱིན་པའི་གྲུབ་

པའམ་འབྲས་བུ་དབང་བཅུར་བཤད་དོ།། ཉི་མ་དཔལ་ནི། ཏིང་ངེ་འཛིན་གྱིས་རླུང་བཅུ་འགོག་

པའི་རྣམ་པ་བཅུ་ཐབས་དང༌། ཤེས་རབ་མི་འགྱུར་བའི་བདེ་བས་དབང་དུ་གྱུར་པ་དང་ལྡན་པ་དེ་

འདྲའི་ཡེ་ཤེས་ཀྱིས་འཇིག་རྟེན་གསུམ་ལ་ཁྱབ་པས་ཆེ་བ་པོ་ཞེས་འཆད་དོ།། 

 གཉིས་པ་དབང་བཅུ་གཅིག་པའི་མཚོན་པའི་དོན་བཤད་པ་ནི། ངེས་དོན་གྱི་དབང་བཞི་

པའི་ཡེ་ཤེས་དེ་ནི་ཐོག་མ་མེད་པ་སྟེ། གདོད་མ་ནས་རྟག་ཆད་ཀྱི་སྤྲོས་པ་མེད་པའི་བདག་ཉིད་

༡   པོ་ པེ་པར།  སྣར་པར།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༡།༡༨



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།252

དུ་གནས་པའི་དེ་བཞིན་ཉིད་དང་དུས་ཐམས་ཅད་དུ་གཉིས་སྣང་ཕྲ་མོས་ཀྱང་བར་མ་ཆོད་པར་

ཆུ་ལ་ཆུ་བཞག་པ་ལྟར་དབྱེར་མི་ཕྱེད་པའི་བདག་ཉིད་ལ་འཕོ་བའི་བག་ཆགས་མ་ལུས་པར་

དག་པའི་བདག་ཉིད་རྣམ་པ་ཐམས་ཅད་པའི་སྐུ་དང་དངོས་པོ་གཅིག་ཏུ་སྦྱོར་བ་ནི་ཟུང་འཇུག་གོ། 

གཉིས་སུ་མེད་དང་གཉིས་མེད་སྟོན།། ཞེས་པའི་རྐང་པ་གཉིས་ཀྱང་འདིར་སྦྱར་ཏེ། ཡེ་ཤེས་དེ་

ནི་ཡང་དག་པའི་ཐབས་མངོན་དུ་བྱས་པ་ལ་རྣམ་པར་གནས་པ་ཞེས་བྱ་ཞིང༌། དག་པ་གཉིས་

ལྡན་གྱི་དབྱིངས་དང་གཉིས་སུ་མེད་ཅིང་རྟག་ཏུ་ལྷན་ཅིག་སྐྱེས་པའི་དོན་ལ་གནས་པས་གཉིས་

སུ་མེད་པའི་དོན་སྟོན་པའམ། ཡང་ན་ཆོས་ཐམས་ཅད་བདག་གཉིས་སུ་མེད་པར་གཟིགས་ནས་

གཟིགས་པ་ཇི་ལྟ་བ་བཞིན་དུ་བདག་གཉིས་སུ་མེད་པར་སྟོན་པའོ།། དེ་བཞིན་ཉིད་བདག་ཅེས་

པས་རང་བཞིན་རྣམ་དག་དང༌། དག་པའི་བདག་ཅེས་པས་གློ་བུར་རྣམ་དག་བསྟན་པར་ཡང་

བྱའོ༑༑ སློབ་དཔོན་དཔེ་མེད་འཚོས་ནི། “ཐོག་མ་མེད་པས་1དགའ་བ་ལ།། སྤྲོས་མེད་བདག་ནི་

མཆོག་དགའ་འོ།། དེ་བཞིན་ཉིད་ནི་ལྷན་ཅིག་སྐྱེས།། དག་པའི་བདག་ནི་དགའ་བྲལ་ལོ།།”2 ཞེས་

དང༌༑ རྐང་པ་ཐ་མ་གཉིས་ཀྱི་དོན་ཡང༌། “དེས་ན་རྟོག་མེད་རྒྱུ་ལས་ནི།། འབྲས་བུ་རྟོག་མེད་ཡེ་

ཤེས་སྐྱེ།། ཡང་དག་ཡེ་ཤེས་མཐའ་ནོར་བུ།། དེ་ལ་རྣམ་པར་གནས་པ་ནི།། མི་འཛག་ཡེ་ཤེས་

དགའ་བའི་སེམས།།”3 ཞེས་འཆད་ལ། ཉི་མ་དཔལ་གྱིས་ནི། དང་པོ་ནས་མ་སྐྱེས་པས་ཐོག་

མ་མེད་པ། རྟོག་པ་སྤངས་པའི་བདག་ཉིད་དམིགས་པ་མེད་པའི་རང་བཞིན་སེམས་མེད་པའི་

སེམས་ནི་སྤྲོས་མེད་བདག་སྟེ་དང་པོར་དགེ་བ། དེ་བཞིན་ཉིད་བདེ་བ་ཆེན་པོའ་ིབདག་ཉིད་དུ་

བྱང་སེམས་ནོར་བུའི་རྩེ་ནས་མི་འཕོ་ཞིང་རྣམ་པར་མི་རྟོག་པས་ཐ་མར་དགེ་བ། ཆགས་པ་ཆེན་

པོའ་ིམེས་4ཕུང་ཁམས་སྐྱེ་མཆེད་སྒྲིབ་བྲལ་དུ་བྱས་པས་བར་དུ་དགེ་བའི་ཕྱིར་དག་པའི་བདག་

དང༌༑ ཁུ་བ་དང་བདེ་བ་གཉིས་སུ་མེད་པར་གྱུར་ནས་ཚུལ་དེ་གསལ་བར་སྟོན་པས་གཉིས་སུ་

༡   པ་ སྡེ་པར།  ཅོ་པར།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༢།༡

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༢།༨

༤   མེའི་ དཔེ་པར།

མེད་པར་གསུངས་ལ།1 ཡང་དག་པའི་ཡེ་ཤེས་ཉམས་སུ་མྱོང་བའི་གནས་ཀྱི་མཐའ་ནོར་བུའི་རྩེ་

མོར་མི་གནས་པའི་ཚུལ་གྱིས་གནས་པ་ཞེས་འཆད་པར་བྱེད་དོ།། དེང་སང་བ་ཁ་ཅིག །བདག་

མེད་དག་པའི་བདག་ཐོབ་པས།། སངས་རྒྱས་དག་པའི་བདག་འགྱུར་ཞེས།། མདོ་སྡེའི་རྒྱན་ལས་

གསུངས་པ་དང༌།། དེ་བཞིན་ཉིད་བདག་དག་པའི་བདག །གང་གསུངས་བདེན་པར་སྨྲ་ཞེས་པ།། 

སྒྱུ་འཕྲུལ་དྲ་བའི་རྒྱུད་ལས་གསུངས།། བདག་དང་བདག་མེད་སྤྲོས་པ་དག །ཉེར་ཞིའི་དམ་པའི་

བདག་ཏུའང་གསུངས།། ཞེས་མི་འགྲིགས་པ་ཐམས་ཅད་གུང་བསྒྲིགས་པའི་བཤད་པ་བྱེད་པ་ནི་

མཁས་པའི་བཞད་གད་ཀྱི་གནས་ཏེ། འདིས་ནི་ཀུན་རྫོབ་ཐམས་ཅད་ཁོ་རང་གིས་སྟོང་པར་ཁས་

བླངས་ནས་ཐ་སྙད་ཐམས་ཅད་ལ་སྐུར་བ་འདེབས་པའི་ཆད་ལྟ་རྒྱང་འཕེན་དང་མཚུངས་པ་དང༌། 

གདོད་མ་ནས་གནས་པའི་ཤེས་པ་རྟག་པ་དམ་པའི་བདག་ཏུ་འདོད་པ་གྲངས་ཅན་གྱི་བདག་

ཤེས་རིག་གི་སྐྱེས་བུར་ཁས་ལེན་པ་དང་མཚུངས་པའི་གྲུབ་མཐའ་དམ་འཆའ་བར་བྱེད་དོ།། 

 གཉིས་པ་གང་ལ་དབང་བསྐུར་བ་སློབ་མའི་མཚན་ཉིད་ནི། བདེན་པར་སྨྲ་ཞིང་ཚིག་མི་

འགྱུར༑༑ ཞེས་པ་རྐང་པ་གཉིས་འོག་འདིར་བླངས་ནས་འཆད་དེ། སྣོད་ཀྱི་སྐྱོན་དང་བྲལ་བས་

གཡོ་སྒྱུ་སྤངས་ཏེ་བདེན་པར་སྨྲ་ཞིང༌། དམ་བཅས་པ་ལས་ཚིག་མི་འདའ་བས་ཚིག་གཞན་དུ་

མི་འགྱུར་ལ། དབང་གི་སྐབས་སུ་རྡོ་རྗེ་སློབ་དཔོན་གྱིས་དམ་ཚིག་དང་སྡོམ་པའི་གནས་འདི་

ལྟ་བུ་བསྲུང་དགོས་སོ་ཞེས་པ་དང༌། ལམ་གྱི་རིམ་པ་འདི་ལྟ་བུ་རྒྱུད་ལ་སྐྱེད་ཅིག་ཅེས་ཇི་སྐད་

སྨྲས་པ་དེ་ཁོ་ན་བཞིན་དུ་བྱེད་པ་ནི་གང་ལ་དབང་བསྐུར་བའི་སྣོད་དུ་རུང་བ་རྡོ་རྗེ་སློབ་མའི་

མཚན་ཉིད་དོ།། སློབ་དཔོན་དཔེ་མེད་འཚོས་ནི། “བདེན་པར་2རང་བཞིན་མྱོང་བཞིན་པ།། སྨྲ་

ཞིང་རིགས་ལྡན་བུ་ལ་ནི།། ཚིག་མི་འགྱུར་ནི་དོན་དང་རྟགས།།3 བདེ་བ་ཆེ་ལ་སྦྱོར་བ་འོ།།”4 

ཞེས་བཤད་དོ།། 

༡   གསུངས་པ། དཔེ་པར།

༢   པ་ བོད་པར། ཤེས་པར། དཔེ་པར། རྒྱ་གར་པར་མ།

༣   དོན་རྟགས་དང༌།། བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༢།༢

 གསུམ་པ་གང་གིས་དབང་སྐུར་བ་རྡོ་རྗེ་སློབ་དཔོན་གྱི་མཚན་ཉིད་བཤད་པ་ལ་གཉིས། 

ལམ་གང་ལ་གནས་པའི་ཁྱད་པར། དོན་གང་གིས་བྱ་བའི་ཁྱད་པར་རོ།། དང་པོ་(ལམ་གང་ལ་གནས་

པའི་ཁྱད་པར་)ནི་ཆོས་དང་གང་ཟག་ལ་རང་ངོས་ནས་གྲུབ་པའི་བདག་མེད་པར་སྟོན་པའི་སེང་

གེའི་སྒྲ་སྒྲོག་པ་དང་ལྡན་པས་མུ་སྟེགས་བྱེད་ཀྱི་རི་དྭགས་ངན་པ་འཇིགས་པར་བྱེད་པ་ཚོགས་

ལམ་དང་སྦྱོར་ལམ་ལ་གནས་པའི་རྡོ་རྗེ་སློབ་དཔོན་དང༌། སངས་རྒྱས་ཀྱི་ཞིང་ཀུན་ཏུ་འགྲོ་ཞིང་

སེམས་ཅན་གྱི་དོན་སྒྲུབ་པའི་མཐུ་ཁྱད་པར་ཅན་ཡོད་པའི་སྟོབས་དང་ལྡན་པ། ས་དང་པོ་ནས་

བདུན་པའི་བར་ལ་གནས་པའི་རྡོ་རྗེ་སློབ་དཔོན་དང༌། དེ་བཞིན་གཤེགས་པའི་གནས་སུ་ཡིད་

ལྟར་མགྱོགས་པ་སྟེ་ཕྱིར་མི་ལྡོག་པའི་གནས་ཁྱད་པར་ཅན་ཐོབ་པས་ས་བརྒྱད་པ་དང༌། རྒྱལ་

བ་ལས་དང་ཉོན་མོངས་པའི་དགྲ་ལས་རྒྱལ་བའི་རྣམ་པར་རྒྱལ་བའི་གནས་ཐོབ་པས་ས་བཅུ་པ་

བ་དང༌། ཁམས་གསུམ་གྱི་ཆོས་ཀྱི་རྒྱལ་སྲིད་ལ་མངའ་སྒྱུར་བའི་འཁོར་ལོས་སྒྱུར་བ་སྟོབས་པོ་

ཆེ་སྟེ་ས་བཅུ་གཉིས་པ་ལ་གནས་པ་དེ་བཞིན་གཤེགས་པའི་རྡོ་རྗེ་སློབ་དཔོན་རྣམས་སོ།། དཔེ་

མེད་འཚོ་ཡབ་སྲས་ཀྱི་ལུགས་ལྟར་བཤད་ན། བདག་མེད་པའི་དེ་ཁོ་ན་ཉིད་རྟོགས་པའི་བདེ་བ་

ཆེན་པོའ་ིཡེ་ཤེས་ཀྱི་སེང་གེའི་སྒྲ་དང་ལྡན་པས་མུ་སྟེགས་རི་དྭགས་ངན་པ་སྟེ་མི་ཤེས་པ་བག་

ཆགས་དང་བཅས་པ་འཇིགས་པར་བྱེད་ཅིང༌། ཀུན་ཏུ་འགྲོ་བ་བདེ་བ་ཆེན་པོ་དོན་ཡོད་སྟོབས་

ཏེ་དེ་སྒྲུབ་པར་བརྩོན་པ་བྱང་སེམས་སྔར་འོངས་པ་དེ་བཞིན་དུ་གྱེན་དུ་གཤེགས་པ་ལས་ཡིད་

ལྟར་མགྱོགས་པ་སྟེ་མི་འགྱུར་བའི་བདེ་བ་ཆེན་པོས་ཁྱབ་པ་དང༌། རྒྱལ་བ་འདོད་ཆགས་ལས་

རྒྱལ་བའི་དགའ་བ་ལས་རླུང་ལས་རྣམ་པར་རྒྱལ་ཞིང་མ་རིག་པ་སོགས་ཡན་ལག་བཅུ་གཉིས་

བག་ཆགས་དང་བཅས་པའི་དགྲ་ལས་རྒྱལ་བའི་ལྷན་ཅིག་སྐྱེས་པའི་ཡེ་ཤེས་གཙུག་ཏོར་ལ་

སོགས་པའི་འཁོར་ལོ་དྲུག་ལ་སྒྱུར་བས་ཏེ། ཐིག་ལེས་ཁྱབ་པ་སྟོབས་པོ་ཆེ་སྟེ་ཡན་ལག་དྲུག་

གི་སྟོབས་ལས་རྒྱལ་བའི་ཕྱིར་སྟོབས་པོ་ཆེའོ་ཞེས་འཆད་དོ།། 

གཉིས་པ་(དོན་གང་གིས་བྱ་བའི་ཁྱད་པར་)ནི་ཚོགས་ཀྱི་ལམ་མན་ཆད་ལ་གནས་པའི་སློབ་དཔོན་



ཆོས་ཀྱི་དབྱིངས་ཀྱི་ཡེ་ཤེས་ཀྱི་ལེའུ་བཤད་པ།  255

དུ་ཚོགས་ཀྱི་མཆོག་སྦྱོར་ལམ་པ་དང༌། ཚོགས་ཀྱི་རྗེ་སྦྱོར་ལམ་པའི་སློན་དཔོན་དུ་ཚོགས་ཀྱི་

བདག་པོ་མཐོང་ལམ་པ་འོས། དབང་མཚན་ཉིད་པ་ཐོབ་པ་དང་ལྡན་པའི་མཐུ་ཆེན་ས་དང་པོ་པ་

དེའི་སློབ་དཔོན་ནི། དེ་གཅེས་པར་རྗེས་སུ་འཛིན་པ་ས་བརྒྱད་པ་བ་དང༌། ཚུལ་ཁྲིམས་ས་བརྒྱད་

པ་བའི་སློབ་དཔོན་ནི་སངས་རྒྱས་ཡིན་ལ། དེའི་སློབ་དཔོན་དུ་གྱུར་པ་ནི་མེད་དེ། དེ་ནི་གཞན་

གྱིས་དྲིང་མི་འཇོག་པ་ཁོ་ན་ཡིན་པའི་ཕྱིར་རོ།། སློབ་དཔོན་དེ་རྣམས་ཀྱིས་རང་རང་གི་སློབ་མ་

ལ་ཆོས་སྟོན་པ་ན། ཚིག་གི་རྗེ་དོན་ལ་མཁས་པ་དང༌། ཚིག་གི་བདག་པོ་སྟེ་ཚིག་ལ་དབང་བ་

དང༌༑ དོན་མ་ལོག་པར་སྟོན་པའི་སྨྲ་མཁས་པ་དང༌། ངེས་ཚིག་ལ་དབང་ཐོབ་པས་ཚིག་མཐའ་

ཡས་ཏེ་གསུང་གཅིག་གིས་ཀྱང་དོན་དུ་མ་སྟོན་པ་ཚིག་བདེན་པས་གདུལ་བྱ་རང་རང་གི་སྐད་

དུ་གོ་བ་དང༌། བདེན་པར་སྨྲ་བ་སྟེ་དོན་ངེས་པར་གོ་བས་ཅི་རིགས་པར་ཆོས་སྟོན་པར་བྱེད་པ་

ནི་སློབ་དཔོན་གྱི་མཚན་ཉིད་དོ།། གང་ལ་དབང་བསྐུར་བར་བྱ་བ་སློབ་མ་དང༌། གང་གིས་དབང་

སྐུར་བ་སློབ་དཔོན་སོགས་ཀྱི་རྣམ་གཞག་རྒྱས་པར་ནི་དུས་ཀྱི་འཁོར་ལོའ་ིརྒྱུད་འགྲེལ་སོགས་

ལས་ཤེས་པར་བྱའོ།། བདུད་རྩི་ཐིགས་པ་རྣམ་པ་གཉིས་སུ་འདི་ལྟར་འཆད་དེ། རྩ་སྟོང་ཕྲག་

དོན་གཉིས་ཀྱི་ཚོགས་ཀྱི་ནང་ནས་སློབ་དཔོན་ཏེ་ཀུནྡ་ལྟ་བུའི་བྱང་ཆུབ་ཀྱི་སེམས་ཞུ་བ་ལས་

དགའ་བ་དང་མཆོག་དགའ་དང་དགའ་བྲལ་གྱི་བདེ་བ་དང༌། ཕུང་སོགས་ཀྱི་ཚོགས་ཀྱིས་ལྷན་

ཅིག་སྐྱེས་པའི་ཚུལ་ཉིད་བསྐྱེད་པས་ན་རྗེ་བོ་ཞེས་ཉི་མ་དཔལ་འཆད་ལ། དཔེ་མེད་འཚོས་ནི། 

“ཚོགས་ནི་སྐད་ཅིག་གསུམ་ཡིན་ཏེ།། རྗེ་ནི་མཚན་མེད་1སྐད་ཅིག་མ།།”2 ཞེས་གསུངས་སོ།། 

ཚོགས་དེ་སྒྱུ་མ་ལྟ་བུའི་སྐུ་དེ་བཞིན་གཤེགས་པའི་རིགས་རྣམས་ཀྱི་བདག་པོ་སྟེ། རྗེ་བོ་ནི་བྱང་

ཆུབ་ཀྱི་སེམས་འོད་གསལ་ལྷན་ཅིག་སྐྱེས་པའི་ཡེ་ཤེས་སོ།། དཔེ་མེད་འཚོས། “ཚོགས་ནི་ཕྱག་

རྒྱ་གསུམ་ཡིན་ཏེ།། བདག་པོ་ཕྱག་རྒྱ་ཆེན་པོ་འོ།།”3 ཞེས་གསུངས་སོ།། ཚིག་ལྷག་མའི་དོན་

༡   རྗེ་ནི་ཚད་མེད་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༢།༢༠

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༢།༢༡



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།256

ཡང་བདུད་རྩི་རབ་གསལ་ལས། “ཆོས་ཅན་བཅོ་བརྒྱད་དེ་དག་ལ།། དབང་དང་ལྡན་པས་དབང་

ལྡན་ནོ།། མཐུ་ཆེན་བདེ་ཆེན་གཅེས་པ་ལ།། རྟག་ཏུ་ཉམས་མེད་འཛིན་པ་སྟེ།། དེ་ཉིད་ཚུལ་ཆེན་

རྟགས་བཅུ་ཐོབ།། གཞན་དྲིང་མི་འཇོག་བཅོས་མ་མེད།། ཚིག་རྗེ་དག་གིས་མཆོག་སྦྱིན་ནུས།། 

ཚིག་ནི་སོ་སོར་1ཡང་དག་རིག །ཚིག་བདག་སྨྲ་མཁས་ཞེས་པ་2ནི།། གྲུབ་ཆེན་བརྒྱད་སོགས་

འཕྲིན་ལས་རྣམས།། ཚིག་གི་3ནུས་པས་ངེས་ཚིག་རིག །ཚིག་ལ་དབང་བ་4དོན་རིག་པའོ།། 

ཚིག་མཐའ་ཡས་པ་ཤེས་རབ་རྒྱས།། སྤོབས་པ་སོ་སོར་རིག་པ་འོ།། ཚིག་བདེན་ཀུན་རྫོབ་ལྷ་

དཀྱིལ་འཁོར།། བདེན་པར་སྨྲ་བ་དོན་དམ་སྟེ།། རྫོགས་རིམ་རྣམ་པ་བཞི་ཡིན་ནོ།།”5 ཞེས་

ཁམས་བཅོ་བརྒྱད་ལ་ཁྱབ་པའི་བདེ་བ་ཆེན་པོའ་ིཡེ་ཤེས་ནི་བྱང་སེམས་འཕོ་མེད་དུ་འཛིན་པ་

ལས་བྱུང་བ་དང༌། དེ་ཡང་རྟགས་བཅུ་དང་ལྡན་པའི་སོར་སྡུད་ཀྱི་ཡན་ལག་སོགས་ཀྱི་སྒོ་ནས་

བསྒྲུབ་དགོས་པ་དང༌། བསྒྲུབས་པའི་བདེ་ཆེན་གྱི་ཡེ་ཤེས་དེ་ལ་སོ་སོ་ཡང་དག་རིག་པ་བཞིའི་

དབྱེ་བ་བྱེད་ཚུལ་སོགས་བསྟན་པར་འཆད་དོ།། ཉི་མ་དཔལ་གྱིས། རྐང་པ་ཕྱི་མ་གཉིས་ཀྱི་དོན། 

ཀུན་རྫོབ་ཀྱི་བདེན་པ་འགོག་པའི་ཆོས་སྟོན་པའི་ཕྱིར་ཚིག་བདེན་པ་སྟེ། ཀུན་རྫོབ་ཀྱི་བདེན་པ་

ཡང་རང་བྱིན་གྱིས་བརླབས་པ་སྒྱུ་མ་ལྟ་བུའི་ལུས་ཏེ་གཞོམ་དུ་མེད་པའི་སྒྲའི་ཚུལ་ཉིད་ཀྱིས་

དེའི་དག་པའི་རྒྱུ་དོན་དམ་པའི་བདེན་པ་འོད་གསལ་ཞེས་བྱའོ།། བདེན་པར་སྨྲ་བ་སྟོང་པ་ཉིད་

དང་སྙིང་རྗེ་དབྱེར་མེད་པ་རང་གིས་རིག་པར་བྱ་བ་རབ་ཏུ་སྟོན་པའི་ཕྱིར་རོ།། ཞེས་འདིར་རང་

བྱིན་གྱིས་བརླབ་པ་རྣམ་པ་ཐམས་ཅད་པའི་གཟུགས་ནི་ཀུན་རྫོབ་དང༌། དེ་དང་དངོས་པོ་གཅིག་

ཏུ་སྦྱོར་བའི་སྟོང་པ་ཉིད་དང་སྙིང་རྗེ་དབྱེར་མེད་ཀྱི་བྱང་ཆུབ་ཀྱི་སེམས་དེའི་ཟླས་དྲངས་པའི་དོན་

དམ་དུ་མཛད་ལ། འདུས་པ་སོགས་སུ་དག་མ་དག་གི་སྒྱུ་མའི་སྐུ་ལ་ཀུན་རྫོབ་བདེན་པ་དང་རང་

༡   སོ་སོ་ བོད་པར། ཤེས་པར། དཔེ་པར། རྒྱ་གར་པར་མ།

༢   ཤེས་པ་ བོད་པར། ཤེས་པར། དཔེ་པར། རྒྱ་གར་པར་མ།

༣   གིས་ པེ་པར།  སྣར་པར།

༤   དབང་བས་ བོད་པར། ཤེས་པར། དཔེ་པར། རྒྱ་གར་པར་མ།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༣།༡



ཆོས་ཀྱི་དབྱིངས་ཀྱི་ཡེ་ཤེས་ཀྱི་ལེའུ་བཤད་པ།  257

བྱིན་གྱིས་བརླབ་པ་ཞེས་བཤད་པ་ལྟར། ཕྱོགས་འདི་དག་ཏུའང་རྣམ་པ་ཐམས་ཅད་པའི་སྟོང་

གཟུགས་ལ་ཀུན་རྫོབ་བདེན་པ་དང་རང་བྱིན་གྱིས་བརླབ་པ་ཞེས་པའི་ཐ་སྙད་བྱེད་དེ། ཕྱག་རྡོར་

སྟོད་འགྲེལ་ལས། “འདིར་རང་བྱིན་གྱིས་བརླབ་པ་ཞེས་བྱ་བ་ནི། སོ་སོར་སྡུད་པས་ཀུན་རྫོབ་

ཀྱི་བདེན་པ་མཐོང་བའོ།། མཚན་མ་ཞེས་བྱ་བ་ནི་སྤྲིན་དང་དུ་བ་ལ་སོགས་པ་ལྟར་རབ་ཏུ་སྣང་

བས་ཏེ་དེ་ཡང་སྒྲོན་མེའི་མཐར་ཐུག་པ་དང་པོ་མཐོང་བའོ།།”1 ཞེས་སྟོང་གཟུགས་ལ་རང་བྱིན་

གྱིས་བརླབ་པ་དང་ཀུན་རྫོབ་ཀྱི་བདེན་པ་ཞེས་པའི་མིང་གིས་བསྙད་ལ། དབང་མདོར་བསྟན་གྱི་

འགྲེལ་པར་དཔལ་ནཱ་རོ་པས་ཀྱང༌། “སྒྱུ་མ་དང་རྨི་ལམ་དང་དྲི་ཟའི་གྲོང་ཁྱེར་དང་པྲ་ཕབ་པ་ལ་

སོགས་པ་བཞིན་དུ་མ་དག་པའི་2ཕུང་པོ་ཁམས་དང་སྐྱེ་མཆེད་ལ་སོགས་པ་མ་ལུས་པ་མཐོང་

བ་ཀུན་རྫོབ་ཀྱི་བདེན་པ་མཐོང་བ་སྟེ་3རང་བྱིན་གྱིས་བརླབ་པ་ཡང་བརྗོད་དོ།།”4 ཞེས་གསུངས་

པའི་ཕྱིར་རོ།། དེའི་ཕྱིར་བོད་ཁ་ཅིག །སྟོང་གཟུགས་སྒྲུབ་པ་རང་དབང་བའི་རྟག་པར་འདོད་པ་

ནི་མི་ཤེས་པའི་མུན་སྤྲུལ་ཏེ། དགག་གཞག་རྒྱས་པར་མཁས་གྲུབ་སྨྲ་བའི་ཉི་མས་འགྲེལ་བཤད་

ཆེན་མོར་གསུངས་ཟིན་པའི་ཕྱིར་རྒྱ་མ་བསྐྱེད་དོ།། འོན་ཀྱང་སློབ་དཔོན་ཉི་མ་དཔལ་གྱིས། 

འདུས་པ་སོགས་ཀྱི་སྐབས་སུ་རིམ་པ་གསུམ་པའི་སྒྱུ་མའི་སྐུ་འོད་གསལ་དུ་དག་པར་བྱེད་པ་

བཞིན་དུ་སྟོང་གཟུགས་འོད་གསལ་དུ་དག་པར་བྱེད་པ་འདྲ་བ་ཞིག་བཤད་སྣང་བ་ནི། མི་འགྱུར་

བའི་བདེ་བས་སྟོང་ཉིད་རྟོགས་པའི་ཡེ་ཤེས་ཀྱི་སྟོབས་ཀྱིས་སྟོང་གཟུགས་ཀྱི་སྐུ་དེ་ཉིད་ཀྱང་ཇེ་

བཟང་དུ་བྱེད་པ་ལ་དགོངས་ན་མ་གཏོགས་མི་རིགས་པ་ཆེན་པོའ།ོ། 

 བཞི་པ་ཐེག་པ་གསུམ་དང་དབང་བཞི་ཐུན་མོང་གི་དོན་བསྟན་པ་ལ་གཉིས། ཐུན་མོང་བ་

༡   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༤༣།༤ ལས་བྱུང་བ་ཅུང་ཟད་མི་འདྲ་སྟེ། “འདིར་

 རང་བྱིན་བརླབ་པ་ཞེས་བྱ་བ་ནི། སོ་སོར་སྡུད་པས་ཀུན་རྫོབ་པའི་སྟོང་པ་ཉིད་མཐོང་བའོ།། མཚན་མ་ཞེས་བྱ་བ་ནི་སྤྲིན་དང་དུ་བ་ལ་སོགས་པ་

ལྟར་སྣང་བ་སྟེ་དེ་ཡང་སྒྲོན་མེའི་མཐར་ཐུག་པ་དང་པོ་མཐོང་བའོ།།” ཞེས་སོ།།

༢   མ་བརྟགས་པའི་ ? དཔེ་པར། དཔེ་གཞན་ཚང་མར་‘མ་བརྟགས་’ཞེས་གསལ་ཡང༌། དཔེ་པར་དུ་‘མ་དག ?’ ཅེས་དྲི་རྟགས་དང་བཅས་

 བཀོད་འདུག་པ་དོན་ལ་གནས་སམ་སྙམ་སྟེ་དཀྱུས་སུ་བཞག

༣   མཐོང་བས་ཏེ་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༨༤།༥



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།258

ཐེག་པ་གསུམ་ལ་སྦྱར་ཏེ་བཤད་པ། ཐུན་མོང་མ་ཡིན་པ་དབང་བཞི་ལ་སྦྱར་ཏེ་བཤད་པའོ།། དང་

པོ་(ཐུན་མོང་བ་ཐེག་པ་གསུམ་ལ་སྦྱར་ཏེ་བཤད་པ་)ནི། གདུལ་བྱ་ཉན་ཐོས་ཀྱི་རིགས་ཅན་རྣམས་ལ་སྟོན་པ་

པོ་སངས་རྒྱས་ཀྱིས་བདེན་པ་བཞིའི་ཆོས་ནི་བསྟན་ནས་ཉམས་སུ་བླངས་པ་ལས། ཐར་པ་ལས་

ཕྱིར་མི་ལྡོག་པ་ཕྱིར་མི་འོང་དང༌། ཕྱིར་འོང་དང༌། རྒྱུན་ཞུགས་དང༌། དགྲ་བཅོམ་པའི་འབྲས་བུ་

རྣམས་མངོན་དུ་བྱེད་དོ།། དེ་བཞིན་དུ་གདུལ་བྱ་རང་རྒྱལ་གྱི་རིགས་ཅན་ལ་རྟེན་འབྲེལ་གྱི་ཆོས་

བསྟན་པ་ཉམས་སུ་བླངས་པས་འཁོར་བ་ལས་ངེས་པར་འབྱུང་བའི་བློ་དང༌། བསྐལ་པ་བརྒྱའི་

ཚོགས་སྣ་ཚོགས་སུ་བསགས་པ་ལས་བྱུང་བའི་འདྲེན་པ་རང་རྒྱལ་ཏེ་ཚོགས་ན་སྤྱོད་པ་དང༌། 

བསེ་རུ་ལྟ་བུའི་ཚུལ་ཅན་གྱི་དགྲ་བཅོམ་པའི་གོ་འཕང་མངོན་དུ་བྱེད་དོ།། གོ་འཕང་དེ་ཡང་

འབྱུང་བའི་རྒྱུ་གཅིག་པུ་སྟེ་དགེ་བའི་ལས་ཀྱི་རྒྱུ་གཅིག་པུའམ་ཁོ་ནས་གྲུབ་པའོ།། ཐེག་པ་ཆེན་

པོའ་ིརྟེན་གྱི་གང་ཟག་ནི་དགེ་སློང་སྟེ་རླབས་པོ་ཆེའི་དགེ་བའི་ཆོས་ལ་འདུན་པ་ཡིན་ལ། དེས་

བདག་མེད་གཉིས་རྟོགས་པའི་ལམ་གྱི་སྒྲིབ་པའི་དགྲ་བཅོམ་སྟེ། ཟག་པ་ཟད་པའི་བདག་ཉིད་དུ་

སངས་རྒྱས་པ་དེ་ནི་ཡུལ་ལ་འདོད་ཆགས་དང་བྲལ་བས་དབང་པོ་ཐུལ་ཞིང༌། དམ་པའི་བདེ་བ་

རྙེད་པས་བདུད་བཞིའི་འཇིགས་པ་མེད་པ་ཐོབ་ལ། ཞེ་སྡང་སོགས་སྤངས་པས་བསིལ་བར་གྱུར་

པ་དང༌། སེམས་རང་བཞིན་གྱིས་དག་པ་ལ་གློ་བུར་གྱི་དྲི་མའི་རྙོག་པ་མེད་པའོ།།

 གཉིས་པ་(ཐུན་མོང་མ་ཡིན་པ་དབང་བཞི་ལ་སྦྱར་ཏེ་བཤད་པ་)ལ་གཉིས། མདོར་བསྟན། རྒྱས་

པར་བཤད་པའོ།། དང་པོ་(མདོར་བསྟན་པ་)ནི། སྟོན་པ་རྡོ་རྗེ་སློབ་དཔོན་གྱིས་རྡོ་རྗེ་སློབ་མ་རྣམས་

ལ་བདེན་པ་སྟེ་མི་བསླུ་བའི་བུམ་པ་གསང་བ་ཤེས་རབ་ཡེ་ཤེས་དབང་བཞི་པ་དང་བཅས་པའི་

དབང་བཞི་བསྐུར་བར་བྱ་བ་ཡིན་ནོ།། གཉིས་པ་(རྒྱས་པར་བཤད་པ་)ལ་བཞི། བུམ་དབང༌། གསང་

དབང༌༑ ཤེས་རབ་ཡེ་ཤེས་ཀྱི་དབང༌། དབང་བཞི་པ་ངོས་གཟུང་བའོ།། དང་པོ་(བུམ་དབང་)ནི། 

དབང་བདུན་སྔོན་དུ་འགྲོ་བའི་བུམ་པའི་དབང་དེ་ནི་ཕྱིར་མི་འོང་བའི་དབང་ཞེས་བྱ་སྟེ། དེ་ཐོབ་

པས་ཕྱིར་མི་ལྡོག་པའི་ནུས་པ་ཁྱད་པར་ཅན་འཇོག་པས་སོ།། གདུལ་བྱའི་འདྲེན་པ་རང་ཉིད་

ཆོས་ཀྱི་རྒྱལ་པོའ་ིགནས་ལ་སྤྱོད་པའི་རྡོ་རྗེ་སློབ་དཔོན་གཅིག་གིས་ཀྱང་སློབ་མའི་ཚོགས་

དཔག་ཏུ་མེད་པ་གྲོལ་བར་བྱེད་པས་བསེ་རུའི་ཚུལ་དེ་དབང་གི་སྣོད་ལྡན་གྱི་སློབ་མ་ཇི་ལྟར་

བསྡུ་བའི་ཚུལ་ལོ།།

 གཉིས་པ་(གསང་དབང་)ནི། རྡོ་རྗེ་སློབ་དཔོན་རིག་མ་དང་མཉམ་པར་སྦྱར་བའི་ཁམས་སྣ་

ཚོགས་ཞུ་བ་རྩའི་ལམ་ནས་ངེས་པར་འབྱུང་བ་ས་ལ་སོགས་པའི་འབྱུང་བ་ལྔའི་ངོ་བོ་དེ་ཆེན་པོ་

སྟེ་ཡེ་ཤེས་ཀྱི་ལམ་ནས་ཕྱུང་སྟེ། ཀུན་རྫོབ་བྱང་ཆུབ་ཀྱི་སེམས་སློབ་མའི་ལྕེ་ཐོག་ཏུ་བཞག་ནས་

དབང་བསྐུར་བ་ནི་གསང་དབང་མཚན་ཉིད་ཚང་བ་འཐོབ་པའི་རྒྱུ་གཅིག་པུའོ།། 

 གསུམ་པ་(ཤེས་རབ་ཡེ་ཤེས་ཀྱི་དབང་)ནི། རྡོ་རྗེ་སློབ་མས་རང་ཉིད་ལ་བླ་མས་གནང་བའི་

ཕྱག་རྒྱ་དང་སྙོམས་པར་ཞུགས་པས་བྱང་སེམས་ཞུ་བ་ཕྱིར་མི་འཕོ་བས་དགེ་སློང་ཁམས་

དཀར་པོ་རྡུལ་གྱི་ཁམས་ཀྱིས་ཟད་པར་མི་བྱེད་པས། དགྲ་བཅོམ་པ་ཟག་པ་ཟད་པ་འཛག་པའི་

འདོད་ཆགས་དང་བྲལ་ཞིང་སྟོང་པ་ཉིད་དང་རོ་གཅིག་པའི་ལྷན་སྐྱེས་ཀྱི་དབང་པོ་རྣམས་ཐུལ་

བར་བྱེད་པ་ནི་ཤེས་རབ་ཡེ་ཤེས་ཀྱི་དབང་ངོ༌།། 

 བཞི་པ་(དབང་བཞི་པ་ངོས་གཟུང་བ་)ནི། མཆོག་ཏུ་མི་འགྱུར་བའི་བདེ་བ་རྙེད་པས་འཛག་པའི་

འཇིགས་པ་མེད་པ་ཐོབ་ཅིང༌། བདེ་བ་དེས་སྟོང་ཉིད་རྟོགས་པའི་ལམ་གྱིས་འཕོ་བའི་བག་ཆགས་

ཕྲ་མོ་ཡང་བཅོམ་པས་བསིལ་བར་གྱུར་པས་བཅུ་གཅིག་པའི་ཡེ་ཤེས་དེ་ཉིད་རྡུལ་ཕྲ་རབ་ཀྱི་

རྙོག་པ་མེད་པ་སྟེ་དེ་དང་བྲལ་བའི་རྣམ་པ་ཐམས་ཅད་པའི་སྐུ་དངོས་པོ་གཅིག་ཏུ་སྦྱོར་བའི་ཟུང་

འཇུག་ནི་ངེས་དོན་གྱི་དབང་བཞི་པ་ཡིན་ནོ།། དེས་ན་གཞུང་འདི་དག་གིས་ནི། གསང་སྔགས་

ཚུལ་ཆེན་ལས་བྱུང་བ།། ཞེས་སོགས་རྐང་པ་གཉིས་ཀྱིས་རྡོ་རྗེ་འཆང་གི་གོ་འཕང་ཐོབ་པ་དབང་

ལ་རག་ལས་པ་དང༌། དབང་གི་གཙོ་བོ་ཙམ་ཞིག་མདོར་བསྟན་ནས། དབང་བཞི་སོ་སོའ་ིངོས་

འཛིན་གསལ་བར་མ་བྱུང་བས་འདིར་དེ་དག་རྒྱས་པར་འཆད་པ་ཡིན་ལ། གཞུང་གི་འབྲུ་སྣོན་

ཚུལ་འཇིག་རྟེན་དབང་ཕྱུག་གི་དགོངས་པ་ཁོ་བོས་དཔྱིས་ཕྱིན་པར་བཤད་པ་ཡིན་པས་སྐལ་བ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།260

དང་ལྡན་པ་དག་རྗེས་སུ་ཡི་རང་བར་བྱོས་ཤིག །གཞུང་འདི་དག་གི་དོན་སློབ་དཔོན་དཔེ་མེད་

འཚོས་ནི། བདེན་པ་བཞི་སྡུག་བསྔལ་སོགས་ཡིན་ལ་དེ་དགའ་བ་བཞིར་སྟོན་པ་དང༌། ཕྱིར་མི་

ལྡོག་པ་རླུང་གྲུབ་པ། ཕྱིར་མི་འོང་བ་ཐིག་ལེ་བརྟན་པ། འདྲེན་པ་བདེ་བ་འདྲེན་པ། རང་རྒྱལ་

ཁམས་རྒྱས་པ། བསེ་རུ་ཨཝདྷཱུཏཱི། ཚུལ་མྱ་ངན་ལས་འདས་པ། ངེས་འབྱུང་རྫོགས་པའི་སངས་

རྒྱས་ཞེས་སོགས་སུ་འཆད་ལ། ཉི་མ་དཔལ་གྱིས་ནི། ཕྱིར་མི་འོང་བ་ཉོན་མོངས་ཀྱིས་འཁོར་

བར་མི་འཁྱམས་པ་དང༌། རང་རྒྱལ་རྩ་མཐའ་དག་བདེ་བ་ཆེན་པོའ་ིཚུལ་ཉིད་དུ་ཐོབ་པས་འདྲེན་

པ་རང་རྒྱལ། ཁམས་ཕྱིར་མི་འཕོ་ཞིང་རྩ་ཐམས་ཅད་དུ་འཕྲོ་བས་བསེ་རུ་ལྟ་བུ་ཞེས་སོགས་སུ་

འཆད་དེ་ཚང་བར་མ་བྲིས་སོ།། 

 ལྔ་པ་(འབྲས་བུ་སྐུ་བཞིའི་མཚན་ཉིད་)ལ་རྒྱས་པར་བཤད་པ་དང༌། མཇུག་བསྡུ་བའོ།། དང་པོ་

(རྒྱས་པར་བཤད་པ་)ནི། དྲི་མེད་འོད་དུ་གཞུང་འདི་དག་དཀྲུགས་ནས་བཤད་དེ། བདག་གིར་མི་

འཛིན་ངར་མི་འཛིན།། བདེན་པ་གཉིས་ཀྱི་ཚུལ་ལ་གནས།། ཤེས་པ་འབའ་ཞིག་ལས་བྱུང་བ།།1 

ཤེས་རབ་མཚོན་ཆེན་2རྣམ་འཇོམས་པ།། འཁོར་བའི་ཕ་རོལ་མཐར་སོན་པ།། ཞེས་སྤེལ་ནས་

སྐུ་བཞིའི་རྒྱུ་ལམ་གྱི་གནས་སྐབས་ལ་སྦྱར་ནས་བཤད་དེ། རིམ་པ་དེ་ལྟར་བཤད་ན། བདག་གི་

བ་དང་བདག་གི་བའི་ཕུང་པོ་སོགས་ལ་དམིགས་ནས་བདེན་པར་མི་འཛིན་ཅིང་ངར་རང་ངོས་

ནས་གྲུབ་པར་ཡོད་པར་ཡང་མི་འཛིན་ལ། སྣང་བ་སྒྱུ་མ་ལྟ་བུ་དང༌། ལྷའི་སྐུ་སྒྱུ་མ་ལྟ་བུ་ཀུན་

རྫོབ་ཀྱི་བདེན་པ་དང༌། དེ་དག་རང་བཞིན་གྱིས་མེད་པ་དོན་དམ་པའི་བདེན་པ་སྟེ་བདེན་པ་

གཉིས་ཀྱི་ཚུལ་ལ་གནས་པ་སྟེ། དེ་དག་ལས་མཉམ་གཞག་གི་ཤེས་པ་ལ་དོན་དམ་པའི་བདེན་

པ་འབའ་ཞིག་ངེས་པར་གསལ་བ་སྟེ་མངོན་སུམ་དུ་གསར་དུ་སྣང་བ་ནི་ས་དང་པོ་ཐོབ་པ་ཡིན་

ལ༑ ས་དང་པོ་པ་དེའི་ཐུགས་རྒྱུད་ཀྱི་ཤེས་རབ་ཀྱི་མཚོན་ཆས་ཉོན་མོངས་པ་མངོན་གྱུར་གྱི་

ཚོགས་རྣམ་པར་འཇོམས་ཤིང་དེ་ནས་རིམ་གྱིས་ས་གོང་མ་འོག་མར་བརྒྱུད་ནས་འཁོར་བའི་ཕ་

༡   འབའ་ཞིག་ངེས་གསལ་བ།། བོད་པར། ཤེས་པར། དཔེ་པར། རྒྱ་གར་པར་མ།

༢   མཚོན་ཆས་ བོད་པར། ཤེས་པར། དཔེ་པར། རྒྱ་གར་པར་མ།

རོལ་ཏེ་ས་བཅུ་པ་དང་དེའི་མཐར་སོན་པ་ནི་སངས་རྒྱས་སོ།། སེམས་ཅན་གྱི་དོན་བྱ་བ་འབའ་

ཞིག་གི་ཕྱིར་དུ་བསྐལ་པ་གྲངས་མེད་པ་གསུམ་གྱི་ཚོགས་དངོས་སམ་དེའི་དོད་ཐུབ་པ་རྫོགས་

པར་བྱས་པ་ལས་སྒྲིབ་པ་བག་ཆགས་དང་བཅས་པའི་ཆུ་བོའ་ིའདམ་རྫབ་བསྐམས་པའི་ས་བཅུ་

གཉིས་པར་གནས་པ་ཐོབ་པར་འགྱུར་རོ།། དེ་དག་གིས་ནི་སྐུ་བཞི་གང་ལས་དབྱེ་བའི་གཞི་ས་

བཅུ་གཉིས་པའི་གནས་སྐབས་དེ་ཉིད་རྒྱུ་དང་བཅས་པ་བཤད་པ་ཡིན་ལ། ཡེ་ཤེས་ལེའུའི་འགྲེལ་

ཆེན་དུ་སེམས་ཅན་ཐམས་ཅད་ཀྱི་ལུས་སངས་རྒྱས་ཀྱི་སྤྲུལ་པའི་སྐུར་འདོད་པ་ལ་དེ་ལྟ་ན་

སེམས་ཅན་ཐམས་ཅད་གདོད་མ་ནས་སངས་རྒྱས་སུ་གྲུབ་ཟིན་པར་ཐལ། སེམས་ཅན་ཐམས་

ཅད་སངས་རྒྱས་ཡིན་པའི་ཕྱིར། རྟགས་ཁས། འདོད་ན། སངས་རྒྱས་ཀྱི་གོ་འཕང་བསྒྲུབ་པའི་

ཕྱིར་དུ་ཐོས་བསམ་སྒོམ་གསུམ་བྱེད་པ་མི་འཐད་པར་ཐལ། འདོད་པ་དེའི་ཕྱིར། འཁོར་བའི་

སེམས་ཅན་རྣམས་ལ་བཀྲེས་སྐོམ་ལ་སོགས་པའི་གནོད་པ་འབྱུང་བ་ཡང་མི་འཐད་པར་ཐལ། 

འདོད་པའི་ཕྱིར། གཞན་ཡང་སེམས་ཅན་ཐམས་ཅད་སངས་རྒྱས་པའི་ཡོན་ཏན་ཐམས་ཅད་དང་

རང་ཆས་སུ་ལྡན་པར་ཐལ། འདོད་པའི་ཕྱིར། གཞན་ཡང་སེམས་ཅན་ཐམས་ཅད་སངས་རྒྱས་

སུ་གྲུབ་ཟིན་པའང་མ་ཡིན་པར་ཐལ། དེ་ལྟར་ན་མངོན་སུམ་དང་རྗེས་དཔག་གི་ཚད་མས་མི་

འགྲུབ་ཅིང༌། ཡང་དག་པར་རྫོགས་པའི་སངས་རྒྱས་ཀྱིས་ལུང་བསྟན་པ་ཡང་མེད་པའི་ཕྱིར། 

ཞེས་གནོད་བྱེད་ཀྱི་རིགས་པ་རྣམས། “དེའི་ཕྱིར་བརྗོད་པར་བྱའོ།།་་་་་ཞེས་པ་ནས་་་་་་དེ་བཞིན་

གཤེགས་པས་ལུང་བསྟན་པ་ཡང་མེད་དོ།།”1 ཞེས་པའི་བར་གྱིས་བསྟན་ནས། རང་ལུགས་ཀྱི་

སེམས་ཅན་ཐམས་ཅད་གདོད་མ་ནས་སངས་རྒྱས་མ་ཡིན་པའི་ཤེས་བྱེད་ཀྱང་དེའི་མཇུག་ཏུ་

འགྲེལ་ཆེན་ལས། “དེའི་ཕྱིར་སེམས་ཅན་རྣམས་ནི་སངས་རྒྱས་སུ་མི་འགྱུར་ཏེ། སངས་རྒྱས་ཀྱི་

ཡོན་ཏན་མེད་པའི་ཕྱིར་དང་འཁོར་བར་རྣམ་པར་གནས་པ་ཉིད་ཀྱི་ཕྱིར་རོ།།”2 ཞེས་གསུངས་

ཤིང༌༑ དེའི་ཤེས་བྱེད་དུ། འཁོར་བའི་ཕ་རོལ་མཐར་སོན་པ།། ཞེས་སོགས་དྲངས་ཤིང༌། མཇུག་

༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༡༦།༦

༢   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༡༦།༡༩

བསྡུ་བ་ན། “དེ་བཞིན་གཤེགས་པའི་གསུང་འདིའི་ཕྱིར་སེམས་ཅན་རྣམས་ཀྱི་ལུས་ནི་སངས་

རྒྱས་ཀྱི་སྤྲུལ་པའི་སྐུར་མི་འགྱུར་རོ།།”1 ཞེས་གསུངས་པས། ད་ལྟ་གང་དག་སེམས་ཅན་ཐམས་

ཅད་གདོད་མ་ནས་སངས་རྒྱས་སུ་འདོད་པ་དང༌། སེམས་ཅན་ཐམས་ཅད་ཀྱི་རྒྱུད་ལ་སངས་

རྒྱས་ཀྱི་ཆོས་སྐུ་ཡོད་པར་འདོད་པ་རྣམས་ནི། འདི་དག་དང་རྒྱབ་འགལ་དུ་ཤེས་པར་གྱིས་ཤིག 

སྐུ་བཞིའི་ངོ་བོ་ལ་རྣམ་པ་བཞི་ལས། དང་པོ་སྤྲུལ་པའི་སྐུ་ནི། རིག་པ་དང་ནི་རྐང་པར་ལྡན།། 

བདེ་གཤེགས་འཇིག་རྟེན་རིག་པའི་མཆོག །ཅེས་པས་སྟོན་ཏེ། སེམས་ཅན་གྱི་དོན་བསྒྲུབ་པའི་

བྱ་བ་ཐམས་ཅད་རིག་ཅིང་མཁས་པ་དང་ལྡན་པའི་སྐུའི་རྐང་པ་སྟེ་ཁྱད་པར་སྤྲུལ་པའི་སྐུ་བདེ་

བར་གཤེགས་པ་ནི་སྟོང་གསུམ་གྱི་འཇིག་རྟེན་གྱི་ཁམས་གྲངས་མེད་པ་ན་བཞུགས་པར་སྟོན་

ཅིང༌༑ དེ་ན་གནས་པའི་སེམས་ཅན་ཐམས་ཅད་ཀྱི་དོན་གྱི་བྱ་བ་རིག་པའི་མཆོག་གོ། སློབ་དཔོན་

དཔེ་མེད་འཚོས། “རིག་2པ་དང་ནི་གསུམ་སྐྱེས་སྲི།།3 རྐང་པར་ཤེས་རབ་ཡེ་ཤེས་ལ།། ལྡན་

པ་བཞི་པའི་ཡེ་ཤེས་སོ།། བདེ་གཤེགས་ཐིག་ལེ་འཇིག་རྟེན་རིག །ཉོན་མོངས་བྱང་ལམ་

རྟོགས་4པའི་མཆོག །”5 ཅེས་འཆད་དོ།། གསུང་རབ་གཞན་དག་ཏུ་ནི་བསླབ་པ་གསུམ་དང་

ལྡན་པ་ལ་རིག་པ་དང་རྐང་པར་ལྡན་པར་བཤད་པ་དང༌། རྫུ་འཕྲུལ་གྱི་རྐང་པ་བཞི་དང༌། རིག་

པ་གསུམ་དང་ལྡན་པ་ལ་དེ་ལྟར་བཤད་པ་སོགས་འབྱུང་ཡང༌། དྲི་མེད་འོད་དུ་སྤྲུལ་པའི་སྐུ་དེ་སྐུ་

བཞིའི་རྐང་པ་གཅིག་ཡིན་པ་ལ་དེ་ལྟར་བཤད་དོ།། གཉིས་པ་ལོངས་སྤྱོད་རྫོགས་པའི་སྐུ་ནི། 

དམ་ཆོས་ཆོས་རྒྱལ་གསལ་བར་ལྡན།། འཇིག་རྟེན་སྣང་བར་བྱེད་པའི་མཆོག །ཆོས་ཀྱི་དབང་

ཕྱུག་ཆོས་ཀྱི་རྒྱལ།། ལེགས་པའི་ལམ་ནི་སྟོན་པ་པོ།། ཞེས་པ་རྐང་པ་བཞིས་འཆད་དོ།། དེ་ཡང་

ལུང་གི་དམ་པའི་ཆོས་དང་ཆོས་རྣམས་ཀྱི་རྒྱལ་པོ་རང་བཞིན་གྱིས་འོད་གསལ་ཞིང་གློ་བུར་གྱི་

དྲི་མ་ཐམས་ཅད་དང་ཡང་བྲལ་བར་དག་པ་གཉིས་དང་ལྡན་པའི་འགོག་བདེན་གྱིས་བསྡུས་པའི་

༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༡༧།༤

༢   རིགས་ སྣར་པར།

༣   སྲིད༑༑ སྣར་པར།

༤   རྟོག་ སྡེ་པར།  ཅོ་པར།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༧།༨

ཆོས་དང༌། འཇིག་རྟེན་ཐམས་ཅད་ཀྱི་རྒྱུད་དུ་གཏོགས་པའི་མ་རིག་པའི་མུན་པ་ཐམས་ཅད་

བསལ་ནས་ཡེ་ཤེས་ཀྱི་སྣང་བར་བྱེད་པའི་མཆོག་ལམ་བདེན་གྱིས་བསྡུས་པའི་ཆོས་ཏེ། མདོར་

ན་ལུང་རྟོགས་ཀྱི་ཆོས་དེ་ཐམས་ཅད་ཀྱི་དབང་ཕྱུག་ཏུ་གྱུར་པའི་ཆོས་ཀྱི་རྒྱལ་པོ་ནི་ལོངས་སྤྱོད་

རྫོགས་པའི་སྐུ་ཡིན་ལ། སྐུ་དེས་འཁོར་བྱང་ཆུབ་སེམས་དཔའ་འཕགས་པའི་ཚོགས་ཐམས་ཅད་

ལ་ལེགས་པའི་ལམ་ནི་ཉེ་བར་སྟོན་པ་དུས་རྒྱུན་མི་འཆད་པའོ།། སློབ་དཔོན་དཔེ་མེད་འཚོས་

ཀྱང༌༑ “དམ་པ་བླ་མ་རྡོ་རྗེ་འཆང༌།། ཆོས་ནི་1བརྒྱད་ཁྲི་བཞི་སྟོང་ལ།། ཆོས་རྒྱལ་2ཨེཝཾ་ཆོས་

ཀུན་དང༌།། སངས་རྒྱས་ཀུན་གྱི་ཕ་མ་འོ།། གསལ་བར་ཀཱ་ལི་ལྡན་པ་ཨ།། དེ་ལས་ཆོས་རྣམས་

ཐམས་ཅད་སྐྱེས།། འཇིག་རྟེན་མ་རྟོགས་ལོག་རྟོགས་སོ།།3 སྣང་བར་ཞེས་4པའི་5དེ་ཉིད་མཐོང༌།། 

མཆོག་ནི་ལྷན་སྐྱེས་ཡེ་ཤེས་སོ།། ཆོས་ཀྱི་དབང་ཕྱུག་ཧཾ་ལས་ནི།། རང་བྱིན་རློབ་པ་ཆོས་ཀྱི་

རྒྱལ༑༑ ལེགས་པའི་ལམ་ནི་ཆགས་བཅས་པ།། སྤྱོད་ལམ་མི་སྤྱོད་སྟོན་6པ་འོ།།”7 ཞེས་འཆད་དེ། 

རྐང་པ་དང་པོའ་ིབཤད་པ་དེ་ནི། “མཁའ་འགྲོ་རྒྱ་མཚོ་ལས། ཨཱ་ལི་ཀཱ་ལི་མ་རྟོགས་8པར།། གལ་

ཏེ་རྡོ་རྗེའི་ཆོས་འདོད་པ།། འདིས་ནི་འབྲས་བུ་མ་ཡིན་ཏེ།། ཕུབ་མ་རྡུང་བར་བྱེད་དང་

མཚུངས།།”9 ཞེས་གསུངས་པ་ལྟར་དགོངས་པའོ།། ཆོས་ཀྱི་སྐུ་ནི། དོན་གྲུབ་10བསམ་པ་གྲུབ་པ་

སྟེ༑༑ ཞེས་སོགས་ཤློཀ་གཅིག་སྟེ། སེམས་ཅན་གྱི་དོན་གྲུབ་པས་སངས་རྒྱས་རང་ཉིད་ཀྱི་བསམ་

པ་གྲུབ་པ་སྟེ་ཐུགས་ཀྱི་བཞེད་པ་རྫོགས་པ་ཡིན་ལ། དེ་འདྲའི་འཕྲིན་ལས་ཀྱང་མཚན་མར་འཛིན་

༡   ཆོས་ཀྱི་ པེ་པར།  སྣར་པར།

༢   ཆོས་ནི་ བོད་པར། ཤེས་པར། དཔེ་པར། རྒྱ་གར་པར་མ།

༣   ལོག་རྟོག་གོ། བོད་པར། ཤེས་པར། དཔེ་པར། རྒྱ་གར་པར་མ།

༤   ཞེད་ པེ་པར།  སྣར་པར།

༥   པ་ བོད་པར། ཤེས་པར། དཔེ་པར། རྒྱ་གར་པར་མ།

༦   སྣོན་ སྡེ་པར།  ཅོ་པར།

༧   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༧།༡༦

༨   གཏོགས་ སྡེ་པར།  ཅོ་པར།

༩   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༧།༡༩

༡༠  དངོས་གྲུབ་ རྒྱ་གར་པར་མ། ཤེས་པར།

པའི་ཀུན་ཏུ་རྟོག་པ་བག་ཆགས་དང་བཅས་པ་ཐམས་ཅད་སྤངས་པའི་ཆོས་ཀྱི་སྐུའི་བདག་རྐྱེན་

ལས་བྱུང་བ་ཡིན་ཞིང༌། ཆོས་ཀྱི་སྐུ་དེ་ནི་གཉིས་སྣང་གི་རྣམ་རྟོག་དང་བྲལ་བས་རྣམ་པར་མི་

རྟོག་པའི་རང་བཞིན་ཅན་དག་པ་གཉིས་ལྡན་གྱི་དབྱིངས་མི་ཟད་པ་དང༌། རོ་གཅིག་པའི་ཆོས་

དབྱིངས་དམ་པ་དེ་ནི་ཟད་མི་ཤེས་པ་དང༌། རྟོགས་པ་ཆོས་ཀྱི་སྐུ་དེ་ཡང་ཟད་མི་ཤེས་པས་ཏེ་

ཁྱད་པར་གྱིས་སྐྱེ་བ་དང་འཇིག་པ་མེད་པའོ།། སློབ་དཔོན་དཔེ་མེད་འཚོས་ནི། མི་འགྱུར་བའི་

བདེ་བ་གྲུབ་པས་དོན་གྲུབ་པ་ལས་རྒྱ་སྤངས་ཏེ་ཡེ་རྒྱ་ལ་བརྟེན་ནས་བདེ་ཆེན་མངོན་དུ་བྱེད་

པས་བསམ་པ་གྲུབ་པ། ཀུན་ཏུ་རྟོག་པས་ཏེ་དབང་པོ་གཉིས་སྦྱོར་གྱི་མཛད་པ་དེ་སྤངས་པ། རྣམ་

པར་མི་རྟོག་པ་སྦྱོར་བ་ཡན་ལག་དྲུག །དབྱིངས་མི་ཟད་པ་ཡེ་ཤེས་ཐོབ་པ་ཞེས་སོགས་སུ་

འཆད་དོ།། ཡེ་ཤེས་ལེའུའི་འགྲེལ་ཆེན་དུ། “དེའི་ཕྱིར་རྣལ་འབྱོར་བས་ཕྱག་རྒྱ་ཆེན་མོའ་ིདངོས་

གྲུབ་ཀྱི་དོན་དུ་རྣམ་པར་རྟོག་པའི་བསྒོམ་པ་མི་བྱའོ།།”1 ཞེས་གོང་དུ་དེའི་ཕྱིར་འགྱུར་བ་མེད་པ་

ལས་སྐྱེས་པ་རྣམ་པ་ཐམས་ཅད་པའི་ཐིག་ལེ་ལྷན་ཅིག་སྐྱེས་པའི་སྐུ་ཞེས་སོགས་ནས། ཐམས་

ཅད་མེད་དོ་ཞེས་པའི་བར་གྱིས་བསྒྲུབས་ཟིན་པའི་ཕྱིར་མཆོག་འབའ་ཞིག་དོན་དུ་གཉེར་བའི་

རྣལ་འབྱོར་པས་ཕྱག་རྒྱ་ཆེན་མོའ་ིདངོས་གྲུབ་ཀྱི་དོན་དུ་རྫོགས་རིམ་དང་བྲལ་བའི་རྣམ་པར་

རྟོག་པའི་སྒོམ་པ་བསྐྱེད་རིམ་རྐྱང་པ་བསྒོམ་པར་མི་བྱ་སྟེ། རྫོགས་རིམ་དང་བྲལ་བའི་བསྐྱེད་

རིམ་རྐྱང་པས་འཇིག་རྟེན་པའི་དངོས་གྲུབ་ཙམ་མ་གཏོགས་མཆོག་བསྒྲུབ་མི་ནུས་པའི་ཕྱིར་

རོ༑༑ ཞེས་གསུངས་ནས་དེའི་ཤེས་བྱེད་དུ་བཤད་མ་ཐག་པའི་གཞུང་འདི་དག་དྲངས་ཤིང༌། དེ་

བཞིན་གཤེགས་པའི་གསུང་འདིའི་ཕྱིར་རྣམ་པར་རྟོག་པའི་སྒོམ་པ་དང་རྡོ་རྗེ་སེམས་དཔའི་ང་

རྒྱལ་ཡང་དོན་དམ་པའི་བདེན་པ་ལ་བརྟེན་པའི་རྣལ་འབྱོར་པས་མི་བྱའོ།། ཞེས་བསྐྱེད་རིམ་

མཐར་ཕྱིན་ནས་དོན་དམ་པའི་བདེན་པ་རྫོགས་རིམ་ལ་བརྟེན་ནས་མཆོག་སྒྲུབ་པའི་རྣལ་འབྱོར་

པས་རྣམ་པར་རྟོག་པས་བཏགས་པའི་བསྐྱེད་རིམ་དང༌། རྡོ་རྗེ་སེམས་དཔའི་ང་རྒྱལ་ཡང་མི་

བྱེད་པའི་ཤེས་བྱེད་དུ་སྔར་བཤད་ཟིན་པའི། རིག་པ་དང་ནི་རྐང་པར་ལྡན།། ཞེས་སོགས་དྲངས་

༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༠༣།༡༡



ཆོས་ཀྱི་དབྱིངས་ཀྱི་ཡེ་ཤེས་ཀྱི་ལེའུ་བཤད་པ།  265

ལ༑ འདི་དག་གི་དོན་ཇི་ལྟ་བ་བཞིན་མ་གོ་ན་བསྐྱེད་རིམ་མཆོག་གི་དངོས་གྲུབ་ཀྱི་རྒྱུ་མ་ཡིན་

པར་འདོད་པ་སོགས་ཀྱི་ལོག་རྟོག་འབྱུང་ས་ཡོད་པས་བློ་གྲོས་ཤིན་ཏུ་ཞིབ་མོས་དཔྱད་དགོས་

ཤིང༌༑ ལོག་རྟོག་དེ་ནི་འགྲེལ་བཤད་དེ་ཁོ་ན་ཉིད་སྣང་བར་བཀག་ཟིན་པས་འདིར་དགག་པ་

བརྗོད་པ་སོགས་ཀྱི་ངལ་བ་མ་བྱས་སོ།། ཡེ་ཤེས་ཀྱི་སྐུ་ནི། བསོད་ནམས་ལྡན་པ་བསོད་ནམས་

ཚོགས༑༑ ཞེས་སོགས་ཀྱིས་སྟོན་ཏེ། སྔར་ལེགས་པར་དཔྱད་པའི་བསོད་ནམས་ཀྱི་འབྲས་བུ་

དང་ལྡན་ཞིང་བསོད་ནམས་ཀྱི་ཚོགས་བསྐྱེད་རིམ་དང༌། མི་འགྱུར་བའི་ཡེ་ཤེས་ཀྱི་འབྱུང་གནས་

ཆེན་པོ་ཡེ་ཤེས་ཏེ་རྫོགས་པའི་རིམ་པ་ཡིན་ལ། དེ་གཉིས་ཀྱི་དབུས་སུ་ཐ་སྙད་དུ་ཡོད་ཅིང་རང་

བཞིན་གྱིས་མེད་པའི་ཆོས་ཐམས་ཅད་ཤེས་པའི་མི་འགྱུར་བའི་ཡེ་ཤེས་མཆོག་དང་ལྡན་ཞིང༌། 

ཡེ་ཤེས་དེ་ནི་ཚོགས་གཉིས་ཀྱི་ཚོགས་ནི་མ་ལུས་པར་བསགས་པའི་འབྲས་བུ་རྣམ་པ་ཐམས་

ཅད་པའི་སྐུ་དང་རོ་གཅིག་ཏུ་སྦྱོར་བ་ཡིན་ནོ།། སློབ་དཔོན་དཔེ་མེད་འཚོས་ནི། བསོད་ནམས་

ངེས་དོན་གྱི་སྙིང་རྗེ་ཆེན་པོ་དང་ལྡན་པ་དང༌། དེ་ཡང་བསོད་ནམས་ཏེ་ཐིག་ལེ་མི་འཛག་པ་ལས་

སྐྱེས་པ་དང༌། ཚོགས་ནི་ཕྱག་རྒྱ་ཆེན་མོའ་ིཐབས་དང༌། ཡེ་ཤེས་ནི་ནོར་བུའི་དབུས་སུ་ཉམས་

སུ་མྱོང་བའི་ལྷན་སྐྱེས་དང་ཡེ་ཤེས་ཀྱི་འབྱུང་གནས་སྤྱི་བོའ་ིཧཾ་ཡིག་ཡིན་ལ། རང་ལ་ཡེ་ཤེས་དེ་

དང་ལྡན་པས་ཡོད་མེད་ཀྱི་མཐའ་དང་བྲལ་བའི་དོན་ཤེས་ཤིང༌། ཚོགས་གཉིས་ཀྱི་ཚོགས་ནི་

བསགས་པ་སྟེ་བདེ་སྟོང་གི་ཡེ་ཤེས་དེའི་སྟོབས་ཀྱིས་བ་སྤུའི་བུ་ག་ཐམས་ཅད་ནས་ཀྱང་སྤྲུལ་པ་

སྤྲོས་ཏེ་འགྲོ་བའི་དོན་ནུས་པའོ་ཞེས་འཆད་དོ།། ཡེ་ཤེས་ལེའུའི་འགྲེལ་ཆེན་དུ། “ཇི་ལྟར་1ལོག་

པའི་རྣམ་པར་རྟོག་པས་བསོད་ནམས་ཀྱི་ཚོགས་དང་བྲལ་བ་2རྣམ་པར་རྟོག་པའི་རང་བཞིན་

སྒོམ་པ་3གོམས་པའི་དབང་གིས་རྒྱལ་པོར་4མི་འགྱུར་བ་དེ་བཞིན་5དུ་བསོད་ནམས་དང་ཡེ་ཤེས་

༡   ཇི་ལྟར་ པེ་དང་སྣར་ནང་མི་སྣང༌།

༢   བསོད་ནམས་ཀྱི་ཚོགས་དང་བྲལ་བ་ པེ་དང་སྣར་ནང་མི་སྣང༌།

༣   རྟོག་པའི་གཟུགས་བསྒོམ་པ་ པེ་པར།  སྣར་པར།

༤   དབང་གིས་བསོད་ནམས་ཀྱི་ཚོགས་དམན་པ་རྒྱལ་པོར་ པེ་པར།  སྣར་པར།

༥   འགྱུར་བ་ཇི་ལྟ་བ་དེ་བཞིན་ པེ་པར།  སྣར་པར།

ཀྱིས་དམན་པའི་རྣལ་འབྱོར་པ་རྣམ་པར་རྟོག་པ་གོམས་པའི་1དབང་གིས་བསྐལ་པ་དུ་མ་རྣམས་

ཀྱིས་ཀྱང་2ཡང་དག་པར་རྫོགས་པའི་སངས་རྒྱས་སུ་མི་འགྱུར་ཏེ། བསོད་ནམས་དང་ཡེ་ཤེས་

མེད་པའི་ཕྱིར་རོ།།”3 ཞེས་རང་ཉིད་རྒྱལ་པོར་འགྱུར་བའི་ལས་མ་བསགས་པར་རྟོག་པས་ང་

རྒྱལ་པོའ་ོསྙམ་དུ་བསྒོམས་པ་ཙམ་གྱིས་རྒྱལ་པོར་མི་འགྱུར་བ་བཞིན་དུ། རྫོགས་རིམ་ཟབ་མོའ་ི

སྨིན་བྱེད་དུ་གྱུར་པའི་སྦྱང་གཞི་སྦྱོང་བྱེད་ཀྱི་གནད་ཚང་བའི་བསྐྱེད་རིམ་བསོད་ནམས་ཀྱི་

ཚོགས་དང༌། རྫོགས་རིམ་ཡེ་ཤེས་ཀྱི་ཚོགས་ཀྱིས་དམན་པའི་འཇིག་རྟེན་པའི་དངོས་གྲུབ་ཙམ་

གྱི་ཕྱིར་དུ་རྟོག་པས་བཏགས་པའི་ལྷའི་རྣལ་འབྱོར་ཙམ་བསྐལ་པར་གོམས་པར་བྱས་ཀྱང་

མཆོག་མི་འགྲུབ་སྟེ། དེ་འགྲུབ་བྱེད་ཀྱི་རྒྱུ་ཚོགས་གཉིས་དང་བྲལ་བའི་ཕྱིར་རོ།། ཞེས་གསུངས་

ནས༑ དེའི་ཤེས་བྱེད་དུ་གཞུང་འདི་དག་དྲངས་སོ།། 

 གཉིས་པ་(མཇུག་བསྡུ་བ་)ནི། དྲི་མེད་འོད་དུ། སངས་རྒྱས་སྐུ་ལྔའི་བདག་ཉིད་ཅན།། ཞེས་

སོགས་ཤློཀ་གཅིག །སྔར་སྐུའི་རྣམ་གཞག་བཤད་པའི་མཇུག་སྡུད་དུ་འདི་བླངས་ནས་བཤད་

པས༑ དེ་ལྟར་བླངས་ནས་བཤད་ན་དེ་ཡང་རང་གི་ལྟ་བའི་འདོད་པ་མདོར་བསྟན་པ་ལས། སངས་

རྒྱས་ཤཱཀྱ་སེང་གེ་ཡིས།། སེམས་ཅན་བསམ་པའི་དབང་དག་གིས།། སྐུ་ནི་གཅིག་གཉིས་

གསུམ་དང་ནི།། བཞི་དང་ལྔ་རུ་གསུངས་པ་སྟེ།། ཞེས་གསུངས་ནས། སྐུ་གཅིག་ཏུ་ཇི་ལྟར་

གསུངས་པའི་ཚུལ་འཆད་པ་ལ། སངས་རྒྱས་ཐོག་མ་ཐ་མ་མེད།། ཅེས་སོགས་དང༌། གཉིས་

སུ་གསུངས་པའི་ཚུལ་འཆད་པ་ལ། ཇི་ལྟར་གཟུགས་ཀྱི་སྐུ་དང་ནི།། དེ་ལྟར་སངས་རྒྱས་ཆོས་

སྐུ་སྟེ།། སེམས་ཅན་བསམ་པའི་དབང་གིས་ཕྱིར།། བསྟན་བཅོས་སྐྱབས་གནས་གསུམ་པོར་

གསུངས།། ཞེས་དང༌། གསུམ་དུ་གསུངས་པའི་ཚུལ་ལ། ཐུགས་གསུང་སྐུ་ཡི་དབྱེ་བ་ཡིས།། 

སྐུ་གསུམ་དུ་ནི་རབ་ཏུ་བསྒྲགས། ཆོས་དང་ལོངས་སྤྱོད་སྤྲུལ་པ་རྣམས།། སྔགས་ཀྱི་ཚུལ་ལ་མི་

༡   རྣམ་པར་རྟོག་པའི་སྒོམ་པ་གོམས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༢   ཀྱང་ པེ་དང་སྣར་མི་སྣང༌།

༣   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༡༧།༢༠

ཡིས་བསྒྲུབས།། ཞེས་དང༌། སྐུ་བཞིར་གསུངས་ཚུལ་ལ། ངོ་བོ་ཉིད་ལོངས་རྫོགས་བཅས་དང༌།། 

དེ་བཞིན་གཞན་པ་སྤྲུལ་པ་དང༌།། ཆོས་སྐུ་མཛད་པ་དང་བཅས་པ།། རྣམ་པ་བཞིར་ནི་ཡང་དག་

བརྗོད༑༑ ཅེས་དང༌། ལྔར་གསུངས་པའི་ཚུལ། གཞུང་འདི་རྣམས་མཐར་ཆགས་སུ་དྲངས་ནས་

བཤད་དོ།། དེའི་ཕྱིར་འདིར་སྐུ་བཞི་བཤད་པའི་མཇུག་སྡུད་ལ་གཞུང་འདི་སྦྱར་བ་ཤིན་ཏུ་ལེགས་

ཤིང༌༑ ལྷན་སྐྱེས་ཀྱི་སྐུ་གཅིག་ཏུ་སྡུད་པར་རུང་བ་དང༌། གཉིས་ནས་ལྔའི་བར་དུ་དབྱེར་ཡོད་པ་

ལ་འགལ་བ་མེད་ཅིང༌། མངོན་རྟོགས་རྒྱན་དང་རྒྱུད་བླ་མ་སོགས་མདོ་ཕྱོགས་ཀྱི་གསུང་རབ་དུ་

མ་ནས་ངོ་བོ་ཉིད་སྐུ་དག་པ་གཉིས་ལྡན་གྱི་འདུས་མ་བྱས་ཀྱི་སྐུར་བཤད་པ་ནི། ངོ་བོ་ཉིད་སྐུའི་

ཕྱོགས་གཅིག་དང༌། སེམས་འགྲེལ་སྐོར་གསུམ་དང་མཐུན་པའི་ཕྱོགས་འདི་དག་ལས་ལྷན་

སྐྱེས་ཀྱི་སྐུ་ལ་ངོ་བོ་ཉིད་སྐུར་གསུངས་པ་ཡང་ཕྱོགས་གཅིག་ཡིན་པས། དེ་གཉིས་ཀ་ངོ་བོ་ཉིད་

སྐུ་མཚན་ཉིད་པ་ཡིན་ཞིང༌། དེ་གཉིས་སྐུའི་མིང་གིས་དངོས་སུ་བརྗོད་པར་ཁྱད་པར་མེད་ལ། 

དེ་ལྟ་ན་ཡང་ལྷན་སྐྱེས་ཀྱི་སྐུ་ནི་འདུས་བྱས་ཀྱི་ངོ་བོ་ཉིད་སྐུར་བཞེད་པ་ཡིན་གྱི། དེ་འདུས་མ་

བྱས་སུ་ཁས་ལེན་པ་ནི་རིགས་པ་མ་ཡིན་ནོ།། གྲུབ་ཆེན་རྡོ་རྗེ་དྲིལ་བུ་པས། འདི་ནི་ངོ་བོ་ཉིད་

སྐུས་ཏེ།། སྟོང་ཉིད་སྙིང་རྗེ་གཉིས་མེད་པ།། མ་ནིང་ཞེས་བྱར་བརྗོད་པ་སྟེ།། ཁ་ཅིག་ཟུང་འཇུག་

ཅེས་བྱར་བརྗོད།། ཅེས་དང༌། མི་འགྱུར་བདེ་ཆེན་ཡེ་ཤེས་ནི།། ཐབས་ཏེ་ཐུགས་རྗེའི་བདག་

ཉིད་ཅན།། ཞེས་སོགས་ཀྱིས་ལྷན་སྐྱེས་ཀྱི་སྐུ་ལ་ངོ་བོ་ཉིད་སྐུར་གསུངས་པས། ལུགས་འདིར་

མ་ཟད་ཕྱོགས་དེ་དག་ཏུའང་འདུས་བྱས་ཀྱི་ངོ་བོ་ཉིད་སྐུ་ཁས་བླང་བར་བྱ་བ་ཡིན་ནོ།། དེས་ན་

རྒྱུད་འདིར་སྐུའི་དབྱེ་བ་སྟོན་པའི་གཞུང་ནི་འདི་ཉིད་ཁ་གསལ་ཤོས་ཡིན་པས་མདོ་ཙམ་ཞིག་

བརྗོད་དོ།། གཞུང་གི་འབྲུ་གཉེར་བ་བརྗོད་པར་བྱ་སྟེ། སྐུ་རྣམས་ཀྱི་ནང་ནས་དང་པོ་མཆོག་གི་

སྐུ་ནི་ལྷན་ཅིག་སྐྱེས་པའི་སྐུ་དང༌། ཆོས་ལོངས་སྤྲུལ་པའི་སྐུ་གསུམ་དང༌། སྔ་མ་དང་བཅས་པའི་

བཞི་འཆང་ཞིང༌། དེར་མ་ཟད་སངས་རྒྱས་རྡོ་རྗེ་འཆང་དེ་ནི་སྐུ་ལྔའི་བདག་ཉིད་ཅན་དུའང་འདོད་

པར་བྱ་སྟེ། ཁྱབ་བདག་རྡོ་རྗེ་འཆང་དེ་ཡེ་ཤེས་ལྔའི་བདག་ཉིད་ཅན་དུ་གྱུར་པའི་སྒོ་ནས་སངས་

རྒྱས་རིགས་ལྔ་ལ་ཁྱབ་པའི་བདག་པོ་ཡིན་པའི་ཕྱིར་དང༌། དེ་མཚོན་པའི་ཕྱིར་རིགས་ལྔའི་ཅོད་

པན་ཅན་དུ་མཛད་པའི་ཕྱིར་རོ།། དེ་སྤྱན་ལྔ་དང་ལྡན་ཏེ། ཤའི་སྤྱན། ལྷའི་སྤྱན། ཆོས་ཀྱི་སྤྱན། 

སངས་རྒྱས་ཀྱི་སྤྱན། ཡེ་ཤེས་ཀྱི་སྤྱན་ལྔ་དང་ལྡན་པས་ཡུལ་ཐམས་ཅད་གཟིགས་ཀྱང་ཆགས་

པ་དང་ཐོགས་པ་མེད་པ་ཉིད་ཀྱིས་སོ།།

 དྲུག་པ་(དེ་འཐོབ་བྱེད་)སྦྱོར་བ་ཡན་ལག་དྲུག་བཤད་པ་ལ་གཉིས། འདིར་ཡན་ལག་དྲུག་

སྟོན་བྱེད་ཀྱི་གཞུང་རྣམས་གོང་འོག་དཀྲུགས་ནས་གསུངས་པར་བསྟན་པ། དེ་དག་འཁྲུགས་

སྡེབ་པའི་སྒོ་ནས་ཡན་ལག་དྲུག་གི་རྣམ་གཞག་བཤད་པའོ།། དང་པོ་(འདིར་ཡན་ལག་དྲུག་སྟོན་བྱེད་ཀྱི་

གཞུང་རྣམས་གོང་འོག་དཀྲུགས་ནས་གསུངས་པར་བསྟན་པ་)ནི། དྲི་མེད་འོད་ལས། “ད་ནི་སྦྱོར་བའི་ཡན་ལག་

དྲུག་བརྗོད་པར་བྱ་སྟེ། ཡེ་ཤེས་ཀྱི་སྐུའི་གྲུབ་པའི་རྟེན་དང༌།1 ཡན་ལག་དྲུག་སོ་སོའ་ིམཚན་ཉིད་

དང༌༑ རྟགས་དང༌། ཡེ་ཤེས་ཀྱི་སྐུའི་ངོ་བོའ།ོ། ཕྱག་རྒྱ་ཆེན་པོའ་ིལམ་འདི་སྣོད་དང་མི་ལྡན་པ་བླ་

མའི་བཀའ་དང་མི་ལྡན་པར་རང་ཞུགས་སུ་གཞན་ལ་2སྟོན་པ་མ་འོངས་པའི་དུས་སུ་འབྱུང་བའི་

ཕྱིར་དཀྲུགས་ནས་བསྟན་ཏོ།།”3 ཞེས་གསུངས་པས་འདིར་གོང་འོག་འཁྲུགས་སྡེབ་ནས་འཆད་

དགོས་སོ།། 

 གཉིས་པ་(དེ་དག་འཁྲུགས་སྡེབ་པའི་སྒོ་ནས་ཡན་ལག་དྲུག་གི་རྣམ་གཞག་བཤད་པ་)ལ་གཉིས། སྤྱི་དང༌། 

ཡན་ལག་གི་དོན་ནོ།། དང་པོ་(སྤྱིའི་དོན་བཤད་པ་)ལ་གཉིས། ཡན་ལག་དྲུག་གི་གྲངས་དང་གོ་རིམ་

བསྟན་པ།  ཡན་ལག་གང་དང་གང་གཞུང་གང་དང་གང་གིས་བཤད་པའི་གཞུང་སྤྱིའི་བསྡུ་བ་

བཤད་པའོ།། དང་པོ་(ཡན་ལག་དྲུག་གི་གྲངས་དང་གོ་རིམ་བསྟན་པ་)ནི། དེ་ཡང་སྦྱོར་བ་ཡན་ལག་དྲུག་གི་

རྣམ་གཞག་ནི་དུས་ཀྱི་འཁོར་ལོ་དང་མཚན་བརྗོད་ལ་བརྟེན་ནས་ཁོང་དུ་ཆུད་པར་བྱ་དགོས་པ་

ཡིན་ཏེ། རྡོ་རྗེ་སྙིང་འགྲེལ་ལས། “རྫོགས་པའི་རིམ་པ་ཡན་ལག་དྲུག་པོ་དེ་དག་ཀྱང༌། དཔལ་

༡   ཡེ་ཤེས་ཀྱི་འགྲུབ་པའི་རྟེན་དག བོད་པར། ཤེས་པར། རྒྱ་གར་པར་མ།

༢   གཞན་ལ་ བོད་པར། དཔེ་པར། ཤེས་པར། རྒྱ་གར་པར་མ་བཅས་སུ་མི་སྣང༌།

༣   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༥༨།༢

གསང་བ་འདུས་པའི་ལེའུ་བཅོ་བརྒྱད་པ་ལས་ཇི་སྐད་དུ། ‘སོ་སོར་སྡུད་དང་བསམ་གཏན་དང༌།།  

སྲོག་རྩོལ་དེ་བཞིན་འཛིན་པ་དང༌།། རྗེས་སུ་དྲན་དང་ཏིང་འཛིན་ཏེ།།1   སྦྱོར་བའི་ཡན་ལག་

དྲུག་ཏུ་བྱ།།2’3 ཞེས་གསུངས་ཏེ། དོན་འདི་ནི་དང་པོའ་ིམཆོག་གི་སངས་རྒྱས་དང་མཚན་ཡང་

དག་པར་བརྗོད་པ་ལས་རྒྱས་པར་ཁོང་དུ་ཆུད་པར་བྱའོ།།”4 ཞེས་འབྱུང་བས་སོ།། དེས་ན་ཡན་

ལག་དྲུག་གི་ངོ་བོ་ནི་འདུས་པ་ཕྱི་མའི་གཞུང་འདི་ཉིད་དྲི་མེད་འོད་དང་ཉི་མ་དཔལ་གྱི་འགྲེལ་པ་

གཉིས་སུའང་དྲངས་པས་དེ་ལྟར་ཡིན་ལ། སྦྱོར་བ་ཡན་ལག་དྲུག་པོ་འདི་ཡང་བསྡུ་ན། དང་པོར་

དགེ་བ། བར་དུ་དགེ་བ། ཐ་མར་དགེ་བ་གསུམ་དང༌། རྡོ་རྗེ་བཞི་དང༌། རྣལ་འབྱོར་བཞི་དང༌། 

བསྙེན་སྒྲུབ་ཡན་ལག་བཞི་དང༌། གཟུགས་སྒྲུབ་ཀྱི་ཡན་ལག །སྲོག་སྒྲུབ་ཀྱི་ཡན་ལག །བདེ་བ་

སྒྲུབ་པའི་ཡན་ལག །བདེ་བ་གྲུབ་པའི་ཡན་ལག་རྣམས་སུ་འདུས་ཏེ། དེ་ཡང་སོར་བསམ་གཉིས་

དང་པོར་དགེ་བ། སྐུ་རྡོ་རྗེ། དབྱིབས་ཀྱི་རྣལ་འབྱོར། བསྙེན་པ། གཟུགས་སྒྲུབ་ཀྱི་ཡན་ལག །སྲོག་

འཛིན་གཉིས་བར་དུ་དགེ་བ། གསུང་རྡོ་རྗེ། སྔགས་ཀྱི་རྣལ་འབྱོར། ཉེར་སྒྲུབ། སྲོག་སྒྲུབ་ཀྱི་ཡན་

ལག་ཡིན་ལ། རྗེས་དྲན་དང་ཏིང་ངེ་འཛིན་གཉིས་ནི་ཐ་མར་དགེ་བའི་རྣལ་འབྱོར་དང༌། ཁྱད་པར་

རྗེས་དྲན་ནི། ཐུགས་རྡོ་རྗེ། ཆོས་ཀྱི་རྣལ་འབྱོར། སྒྲུབ་པ་དང༌། བདེ་བ་སྒྲུབ་པའི་ཡན་ལག་ཏུ་

འཇོག་ལ། ཏིང་ངེ་འཛིན་ནི། ཡེ་ཤེས་རྡོ་རྗེ། དག་པའི་རྣལ་འབྱོར། སྒྲུབ་པ་ཆེན་པོ་དང༌། བདེ་

བ་གྲུབ་པའི་ཡན་ལག་ཏུ་འཇོག་པ་ཡིན་ནོ།། འོ་ན་ཡན་ལག་དྲུག་པོ་དེའི་གྲངས་དང་གོ་རིམ་

ངེས་པ་ཇི་ལྟ་བུ་སྙམ་ན། དེ་ཡང་ཐུགས་རྣམ་པ་ཐམས་ཅད་མཁྱེན་པའི་ཡེ་ཤེས་མི་འགྱུར་བའི་

བདེ་བ་ཆེན་པོའ་ིབདག་ཉིད་དང༌། སྐུ་སྟོང་གཟུགས་མཚན་དཔེས་སྤྲས་པའི་རྣམ་པ་ཐམས་ཅད་

པ་གཉིས་སྐུ་དང་ཐུགས་སུ་ངོ་བོ་དབྱེར་མེད་པའི་ཟུང་འཇུག་གམ། ཐབས་ཤེས་དབྱེར་མེད་ཀྱི་

རྡོ་རྗེའི་རྣལ་འབྱོར་རམ་ངེས་དོན་གྱི་དབང་བཞི་པ་ཞེས་བཤད་པའི་མཐར་ཐུག་པའི་གོ་འཕང་

༡   ཏིང་ངེ་འཛིན།། བོད་པར། ཤེས་པར། དཔེ་པར། རྒྱ་གར་པར་མ།

༢   སྦྱོར་བ་ཡན་ལག་དྲུག་ཏུ་འདོད།། བོད་པར། ཤེས་པར། དཔེ་པར། རྒྱ་གར་པར་མ།

༣   སྡེ་དགེ་བཀའ་འགྱུར། རྒྱུད། ཅ། གསང་འདུས། ཤོག་གྲངས་ ༡༥༤ན༦

༤   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༩༣༡།༢༡

དེ་སྒྲུབ་པ་ལ་ལྟོས་ནས་ཡན་ལག་དྲུག་གི་གོ་རིམ་དང་གྲངས་ངེས་པ་ཡིན་ཏེ་གོ་འཕང་དེ་འཐོབ་

པའི་ཉེར་རྒྱུར་ཏིང་ངེ་འཛིན་གྱི་ཡན་ལག་བསྒྲུབ་སྟེ། དེ་ཐོབ་པ་ན་སྔར་མ་བསླབས་པའི་ལམ་

གྱི་རིགས་གསར་པ་ལ་སློབ་མི་དགོས་པ་ནི། རིམ་ལྔ་ལས། “ཟུང་འཇུག་ཏིང་འཛིན་ལ་གནས་

ནས༑༑  སླར་ཞིང་གང་ལའང་མི་སློབ་བོ།།”1 ཞེས་གསུངས་པ་དེ་ཉིད་འདིར། ཏིང་འཛིན་ཡན་

ལག་2ལ་གནས་ནས།། སླར་ཞིང་གང་ལའང་མི་སློབ་བོ།། ཞེས་བྱ་བར་འབྲེལ་ལོ།། ཏིང་ངེ་འཛིན་

གྱི་ཡན་ལག་མི་འགྱུར་བའི་བདེ་ཆེན་འདྲེན་པ་ལ་དེའི་སྔོན་དུ་ཕྱག་རྒྱ་གསུམ་ལ་བརྟེན་ནས་ལྷན་

སྐྱེས་ཉམས་སུ་མྱོང་བ་དང་སྟོང་གཟུགས་ཕྱག་རྒྱ་ཆེན་མོ་དངོས་གནས་ལ་གྲུབ་པའི་རྗེས་དྲན་

སྔོན་དུ་འགྲོ་དགོས་ཏེ། རྗེས་དྲན་གྱི་ཡན་ལག་གི་སྟོང་གཟུགས་ཡབ་ཡུམ་དངོས་གནས་ལ་གྲུབ་

པ་དེ་མ་བྱུང་ན་སྟོང་གཟུགས་ཡབ་ཡུམ་སྙོམས་པར་ཞུགས་པ་ལ་བརྟེན་ནས་མི་འགྱུར་བའི་བདེ་

ཆེན་འདྲེན་མི་ནུས་པའི་ཕྱིར་རོ།། དོན་འདི་ཉིད་ཀྱང་ཕྱག་རྡོར་སྟོད་འགྲེལ་ལས་ཡན་ལག་དྲུག་

གི་གྲངས་དང་གོ་རིམ་ངེས་པར་འཆད་པ་ན། “བདེ་བའི་སྔོན་དུ་རྗེས་སུ་དྲན་པ་རིག་པར་བྱ་སྟེ་

འདིར་བདེ་བའི་སྒྲས་ཏིང་ངེ་འཛིན་བརྗོད་དོ།།”3 ཞེས་གསུངས་པ་ལྟར་རོ།། ཕྱག་རྒྱ་གསུམ་ལ་

བརྟེན་ནས་ཁམས་བྱང་ཆུབ་ཀྱི་སེམས་འཛག་མེད་དུ་བཅིངས་པ་ལས་བདེ་ཆེན་ཉམས་སུ་མྱོང་

བ་དང༌། སྟོང་གཟུགས་ཀྱི་སྐུ་དངོས་གནས་ལ་གྲུབ་པའི་རྗེས་དྲན་གྱི་ཡན་ལག་གི་སྔོན་དུ་འཁོར་

ལོ་དྲུག་གི་ལྟེ་བར་རླུང་སེམས་འདོད་དགུར་བཅིངས་ཏེ་སྟོང་གཟུགས་ཀྱི་སྐུའི་སྣང་བ་དེ་ལ་ཡང་

འདོད་དགུར་དབང་བྱས་པའི་སྒོ་ནས་ཇེ་བཟང་དུ་བྱེད་པའི་འཛིན་པའི་ཡན་ལག་4སྔོན་དུ་འགྲོ་

དགོས་ཏེ། དེ་སྔོན་དུ་མ་སོང་བར་སྔར་བཤད་པའི་རྗེས་དྲན་གྱི་ཡན་ལག་དེ་མི་འགྱུར་བའི་ཕྱིར་

རོ༑༑ དེ་འདྲ་བའི་འཛིན་པའི་ཡན་ལག་གི་སྔོན་དུ་ཡང༌། རོ་རྐྱང་གི་རྒྱུ་བ་དྷཱུཏཱིར་འགོག་པའི་སྲོག་

རྩོལ་སྔོན་དུ་འགྲོ་དགོས་ཏེ། རོ་རྐྱང་གི་རྒྱུ་བ་དྷཱུཏཱིར་མ་བཀག་ན་འཁོར་ལོ་དྲུག་གི་ལྟེ་བའི་དྷཱུཏཱིའི་

༡   སྡེ་དགེ་བསྟན་འགྱུར། རྒྱུད། ངི༌། མགོན་པོ་ཀླུ་སྒྲུབ། རིམ་ལྔ། ཤོག་གྲངས་ ༤༥བ༡

༢   ཏིང་ངེ་འཛིན་གྱི་ཡན་ལག་ རྒྱ་གར་པར་མ། ཤེས་པར།

༣   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༩།༡

༤   བྱེད་པའི་ཡན་ལག་ རྒྱ་གར་པར་མ། ཤེས་པར།

ནང་དུ་རླུང་སེམས་ལ་འདོད་དགུར་བཅིངས་པའི་འཛིན་པ་འབྱུང་མི་སྲིད་པའི་ཕྱིར། སྲོག་རྩོལ་

གྱི་ཡན་ལག་གིས་རོ་རྐྱང་གི་རྒྱུ་བ་དྷཱུཏཱིར་འགོག་པའི་སྔོན་དུ་རླུང་བཅུ་དབུ་མར་ཆུད་པ་ལས་

དབུ་མ་སྦྱོང་བར་བྱེད་པ་དང༌། རྗེས་དྲན་གྱི་སྐུ་མཚན་ཉིད་པ་འགྲུབ་པ་ལ་རེ་ཁཱ་ནག་པོའ་ིདབུས་

སུ་རྡོ་རྗེ་སེམས་དཔའི་སྐུ་མཐོང་བའི་སོར་སྡུད་སྔོན་དུ་འགྲོ་དགོས་ཤིང༌། བསམ་གཏན་གྱིས་དེ་

ལ་ང་རྒྱལ་བཞག་ནས་བརྟན་པར་བྱེད་པས་སོར་བསམ་གཉིས་སྔོན་དུ་འགྲོ་དགོས་སོ།། འདི་

དག་གི་གོ་རིམ་ཡང༌། ཕྱག་རྡོར་སྟོད་འགྲེལ་ལས། “དེའི་ཕྱིར་བསམ་གཏན་གྱི་སྔོན་དུ་སོ་སོར་

སྡུད་པ་རིག་པར་བྱའོ།། སྔགས་བཟླས་པའི་སྔོན་དུ་སྲོག་རྩོལ་རིག་པར་བྱའོ།། འདིར་སྔགས་

བཟླས་པའི་སྒྲས་མ་ནིང་གི་བཟླས་པའམ། རྡོ་རྗེའི་བཟླས་པ་སྟེ་1སྲོག་འཛིན་པར་རིག་པར་

བརྗོད་དོ།། བདེ་བའི་སྔོན་དུ་རྗེས་སུ་དྲན་པ་རིག་པར་བྱ་སྟེ་འདིར་བདེ་བའི་སྒྲས་ཏིང་ངེ་འཛིན་

བརྗོད་དོ།།”2 ཞེས་གསུངས་ཤིང༌། “དེ་ལྟར་ཡན་ལག་དྲུག་པོ་འདི་རྣམས་ཀྱིས་རྣལ་འབྱོར་པས་

སངས་རྒྱས་ཉིད་འགྲུབ་པར་འགྱུར་རོ།།”3 ཞེས་གསུངས་པས་གོང་དུ་བཤད་པའི་ཐོབ་བྱ་མཐར་

ཐུག་དེ་སྒྲུབ་པའི་རྫོགས་རིམ་གྱི་ལམ་ལ་ཡན་ལག་དྲུག་པོ་འདི་ངེས་པར་དགོས་ཤིང༌། འདི་བས་

མང་མི་དགོས་པས་གྲངས་ཀྱང་ངེས་ལ། གོང་དུ་བཤད་པའི་རིམ་པ་གཉིས་ཀྱི་གོ་རིམ་ཡང་ངེས་

པ་ཡིན་ནོ།། ཡན་ལག་སོ་སོའ་ིམཚན་ཉིད་ནི་ཚིག་དོན་གྱི་སྐབས་ལས་རྟོགས་པར་འགྱུར་རོ།།

 གཉིས་པ་(ཡན་ལག་གང་དང་གང་གཞུང་གང་དང་གང་གིས་བཤད་པའི་གཞུང་སྤྱིའི་དོན་བསྡུ་བ་བཤད་པ་)ནི། 

སྒོམ་པ་པོ་རྟེན་གྱི་གང་ཟག་གི་མཚན་ཉིད། དེས་བསྒོམ་པར་བྱ་བའི་ཡན་ལག་དྲུག་སོ་སོའ་ིངེས་

པ༑ བསྒོམས་པ་ལས་ཉམས་རྟགས་ཇི་ལྟར་འབྱུང་བ། འབྲས་བུ་ཡེ་ཤེས་ཀྱི་སྐུའི་ངོ་བོ་སྟེ་དོན་

ཚན་བཞིའི་སྒོ་ནས་འཆད་དེ། དེ་ཡང༌། སངས་རྒྱས་ཐམས་ཅད་སྐྱེད་པ་པོ།། སངས་རྒྱས་སྲས་

པོ་དམ་པའི་མཆོག །ཅེས་པ་རྐང་པ་གཉིས་དང༌། རྟག་པ་ཀུན་རྒྱལ་རྣལ་འབྱོར་ཅན།། ཞེས་

༡   བཟླས་པས་ཏེ་ བོད་པར། དཔེ་པར། ཤེས་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༨།༡༩

༣   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༩།༢

པ་སྦྲེལ་བས་ཡེ་ཤེས་ཀྱི་སྐུ་འགྲུབ་པའི་རྟེན་གྱི་གང་ཟག་ངོས་གཟུང༌། དེ་འགྲུབ་བྱེད་ཀྱི་ཐབས་

ལ་རྣལ་འབྱོར་ཡན་ལག་དྲུག་ལས། གཙུག་ཏོར་ཆེན་པོ་རྨད་བྱུང་གཙུག །སོ་སོ་རང་རིག་མི་

གཡོ་བ།། ནམ་མཁའི་བདག་པོ་སྣ་ཚོགས་སྟོན།། ཞེས་པ་རྐང་པ་གསུམ་གྱིས་སོ་སོར་སྡུད་

པའི་ཡན་ལག་གི་ངོ་བོ། བསམ་གཏན་བསམ་བྱ་བློ་ཡི་མཆོག །ཅེས་པས་བསམ་གཏན་གྱི་

ཡན་ལག །རིགས་གསུམ་འཆང་བ་གསང་སྔགས་འཆང༌།། དམ་ཚིག་ཆེན་པོ་གསང་སྔགས་

འཛིན༑༑ ཞེས་པས་སྲོག་རྩོལ་གྱི་ཡན་ལག །དོན་ཡོད་ཞགས་པ་རྣམ་པར་རྒྱལ།། འཛིན་པ་ཆེན་

པོ་རྡོ་རྗེ་ཞགས།། རྡོ་རྗེ་ལྕགས་ཀྱུ་ཞགས་པ་ཆེ།། ཞེས་སྦྱར་བས་འཛིན་པའི་ཡན་ལག །གཙོ་

བོ་དཀོན་མཆོག་གསུམ་འཛིན་པ།། ཐེག་པ་མཆོག་གསུམ་སྟོན་པ་པོ།། ཞེས་པས་རྗེས་དྲན་གྱི་

ཡན་ལག །སངས་རྒྱས་ཀུན་གྱི་སྐུ་ཡི་མཆོག །འགྲོ་ཀུན་དགའ་བའི་མིག་དང་ལྡན།། སྣ་ཚོགས་

གཟུགས་ཅན་སྐྱེད་པ་པོ།། མཆོད་ཅིང་རྗེད་པ་དྲང་སྲོང་ཆེ།། ཞེས་པས་ཏིང་ངེ་འཛིན་གྱི་ཡན་

ལག་རྣམས་སྟོན་ཅིང༌། ནམ་མཁའ་ལས་བྱུང་རང་བྱུང་བ།། ཞེས་པ་ནས། སྔགས་མཆོག་མངའ་

བདག་རིགས་སྔགས་རྒྱལ།། ཞེས་པའི་བར་གྱིས་སོར་སྡུད་ལ་སོགས་པའི་སྐབས་ཀྱི་རྟགས་ཀྱི་

རྣམ་གཞག་དང༌། གསང་སྔགས་རྒྱལ་པོ་དོན་ཆེན་བྱེད།། ཅེས་པས་ཁྱད་པར་དུ་རྟགས་བཅུའི་

མཐར་ཤར་བའི་ལོངས་སྤྱོད་རྫོགས་པའི་སྐུ་རྣམས་འཆད་ལ། ཤེས་པས་སྲིད་འབྱུང་སྐྱེ་གནས་

མེད༑༑ ཅེས་སོགས་ཤློཀ་གཅིག་གིས་འབྲས་བུ་ཡེ་ཤེས་ཀྱི་སྐུའི་ངོ་བོ་སྟོན་པར་བྱེད་པ་ཡིན་

པས༑ འདིར་ཡང་གཞུང་གོང་འོག་དཀྲུགས་ནས་དོན་གྱི་རིམ་པ་ཇི་ལྟ་བ་བཞིན་འཆད་ལ། སློབ་

དཔོན་ཉི་མ་དཔལ་གྱིས། ཤེས་བཅུ་རྣམ་དག་བདག་ཉིད་ཅན།། ཞེས་སོགས་སྦྱོར་བ་ཡན་ལག་

དྲུག་དང་སྦྱར་ནས་བཤད་ཀྱང༌། འདིར་ནི་དྲི་མེད་འོད་ཇི་ལྟ་བ་བཞིན་འཆད་པར་བྱེད་དོ།།

 གཉིས་པ་ཡན་ལག་གི་དོན་1བཤད་པ་ལ་གསུམ། ཡེ་ཤེས་ཀྱི་སྐུ་འགྲུབ་པའི་རྟེན་བཤད་

པ༑ དེ་འགྲུབ་བྱེད་ཀྱི་ཐབས་ཡན་ལག་དྲུག་བཤད་པ། བསྒྲུབས་པའི་ཡེ་ཤེས་ཀྱི་སྐུའི་ངོ་བོ་བཤད་

༡   ‘གཉིས་པ་གཞུང་གི་དོན་’ཞེས་མ་དཔེ་ཚང་མར་གསལ།

པའོ༑༑ དང་པོ་(ཡེ་ཤེས་ཀྱི་སྐུ་འགྲུབ་པའི་རྟེན་བཤད་པ་)ནི། ཐེག་པ་གསུམ་ལ་མཁས་ཤིང་སངས་རྒྱས་

ཐམས་ཅད་བསྐྱེད་པའི་དམ་ཚིག་དང་སྡོམ་པ་ལ་གནས་པའི་སྒྲུབ་པ་པོས་སངས་རྒྱས་ཀྱི་སྲས་

པོ་དང་པོ་བ་དང༌། དམ་པ་ས་བརྒྱད་པ་དང༌། མཆོག་ས་བཅུ་པ་དང༌། རྟག་པ་སྟེ་ཀུན་ཏུ་རྒྱལ་

བའི་ལྷན་ཅིག་སྐྱེས་པའི་སྐུ་བསྒྲུབ་པའི་ཕྱིར་དུ་ཉིན་མོ་དང༌། མཚན་མོའ་ིདབྱེ་བ་ཅན་གྱི་རྣལ་

འབྱོར་ཡན་ལག་དྲུག་བསྒོམ་པར་བྱའོ།། འདི་དག་གི་དོན་སློབ་དཔོན་དཔེ་མེད་འཚོས། “རྟག་

པ་མི་ཉམས་ཀུན་རྒྱལ་བ།། རྩ་སྟོང་ཕྲག་ནི་བདུན་ཅུ་གཉིས།། བདེ་ཆེན་རང་བཞིན་རྒྱས་པ་སྟེ།། 

རྣལ་འབྱོར་ཅན་ནི་སྒོ་གསུམ་དག །1”2 ཞེས་དང༌། “སངས་རྒྱས་ཐམས་ཅད་སྐྱེད་3པ་འོ།།4 ཞེས་

པ་སྤྲུལ་ལོངས་སོགས་མཐོང་ལ།། ཉིན་མོའ་ིརྟགས་མཐོང་མངོན་ཤེས་དྲུག །སངས་རྒྱས་སྲས་

པོ་བྱང་ཆུབ་སེམས།། དམ་པའི་མཆོག་ནི་5དེ་6བསྐྱེད་པའོ།།”7 ཞེས་དང༌། ཉི་མ་དཔལ་གྱིས་

ཅུང་ཟད་མི་འདྲ་བའི་བཤད་པ་མཛད་དེ་རེ་ཞིག་མང་བས་འཇིགས་ཏེ་མ་བྲིས་སོ།། 

 གཉིས་པ་(དེ་འགྲུབ་བྱེད་ཀྱི་ཐབས་ཡན་ལག་དྲུག་བཤད་པ་)ལ་(སོར་སྡུད། བསམ་གཏན། སྲོག་རྩོལ། འཛིན་

པ༑ རྗེས་དྲན། ཏིང་ངེ་འཛིན་གྱི་ཡན་ལག་བཅས་)དྲུག་ལས། (དང་པོ་)སོར་སྡུད་ཀྱི་ཡན་ལག་ལ་གཉིས། སོར་

སྡུད་ཀྱི་མཚན་ཉིད་བསྒོམ་ཚུལ་དང་བཅས་པ་བཤད་པ་དང༌། དེ་ལས་རྟགས་ཇི་ལྟ་བུ་འཆར་

བའི་རྣམ་གཞག་གོ། 

དང་པོ་(སོར་སྡུད་ཀྱི་མཚན་ཉིད་བསྒོམ་ཚུལ་དང་བཅས་པ་བཤད་པ་)ནི། སོར་སྡུད་ཀྱི་ཡན་ལག་སྒོམ་

པའི་སྒྲུབ་པ་པོས་ཉིན་མཚན་གྱི་རྣལ་འབྱོར་སྒོམ་པའི་ཚེ། གཙུག་ཏོར་གྱི་ལྟ་བས་དོན་ཆེན་པོ་

༡   དང༌༑༑ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༩།༡༡

༣   སྐྱེས་ པེ་པར།  སྣར་པར།

༤   སྐྱེད་པ་པོ།། བོད་པར། ཤེས་པར། དཔེ་པར། རྒྱ་གར་པར་མ།

༥   དམ་པའི་ཆོས་ནི་ བོད་པར། ཤེས་པར། དཔེ་པར། རྒྱ་གར་པར་མ།

༦   དེ་ སྡེ་དང་ཅོའ་ིནང་མི་སྣང༌།

 ངེས་ བོད་པར། ཤེས་པར། དཔེ་པར། རྒྱ་གར་པར་མ།

༧   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༠།༧

དང་ལྡན་པས་རྨད་དུ་བྱུང་བའི་ལྟ་སྟངས་གཙུག་ཏུ་སྟེ་གྱེན་དུ་བྱས་ཏེ་དྷཱུཏཱིའི་ཡས་སྣའི་སྦུབས་

སྟོང་གི་ནམ་མཁའི་དབུས་སུ་བདག་ཉིད་སྒྲུབ་པ་པོའ་ིསེམས་བཟུང་སྟེ་བསྒོམས་པས་དུ་བ་ལ་

སོགས་པའི་རྟགས་སྣ་ཚོགས་སྟོན་པ་སྟེ་འཆར་བར་འགྱུར་རོ།། དེ་ཡང་སྒྲུབ་ལེའི་བརྒྱ་བཅུ་

དགུ་པའི་འགྲེལ་ཆེན་ལས། “འཁོར་ལོ་ཅན་གྱི་ཞེས་པ་གཙུག་ཏོར་གྱི་ཁྲོ་བོའ་ིལྟ་བས་ཞེས་པ་

མིག་མི་འཛུམ་པར་སྟེང་དུ་ལྟ་བས་མཚན་མར་གྱུར་ཏེ་མཚན་མོའ་ིརྣལ་འབྱོར་གྱིས་1རྣམ་པ་

བཞི་དང་ཉིན་མོའ་ིརྣལ་འབྱོར་གྱིས་2རྣམ་པ་དྲུག་སྟེ་དེ་ནས་གཟུགས་སོ།།”3 ཞེས་གསུངས་པ་

དང་དོན་གཅིག་པའོ།། དེ་ཡང་སོ་སོར་སྡུད་པ་ཞེས་བྱ་བའི་དོན་ནི། ཡུལ་གཟུགས་ལ་སོགས་པ་

སོ་སོ་ལ་རང་རིག་སྟེ་ཡུལ་ཅན་མིག་གི་རྣམ་པར་ཤེས་པ་ལ་སོགས་པའི་མི་གཡོ་བས་ཏེ་གཡོ་

བ་འགོག་ཅིང་ནང་དུ་བསྡུ་བར་བྱེད་ལ། དབང་ཡུལ་གྱི་འབྲེལ་བ་སོ་སོར་སྤོང་བའམ་གཅོད་པར་

བྱེད་པས། སོར་སྡུད། སོར་སྤོང༌། སོར་གཅོད་ཅེས་གསུངས་ཤིང༌། ཤའི་མིག་ལ་སོགས་པའི་

དབང་པོ་གཞན་ལྔ་སྟོང་གཟུགས་ཀྱི་ཡུལ་ལྔ་ལ་འཇུག་ཅིང་སོ་སོར་ཡུལ་དུ་སྡུད་པར་བྱེད་པས་

ཀྱང་སོར་སྡུད་ཅེས་བྱ་སྟེ། སྒྲུབ་ལེའི་བརྒྱ་བཅུ་དྲུག་པའི་འགྲེལ་ཆེན་ལས། “ད་ནི་སོ་སོར་སྡུད་

པ་ལ་སོགས་པའི་མཚན་ཉིད་གསུངས་པ། སོ་སོར་ཞེས་པ་ལ་སོགས་པ་སྟེ། འདིར་སོ་སོར་

སྡུད་པ་ཞེས་བྱ་བ་ནི། ལུས་ལ་4ཡུལ་དང་ཡུལ་ཅན་བཅུ་པོ་རྣམས་ཀྱི་འབྲེལ་བས་རྣམ་པར་ཤེས་

པ་རབ་ཏུ་འཇུག་པ་མེད་པ་སྟེ་སྟོང་པའི་5གཟུགས་ཀྱི་ཡུལ་རྣམས་ལ་གཞན་མིག་6ལ་སོགས་

པ་རྣམ་པ་ལྔ་པོ་རྣམས་ཀྱིས་རབ་ཏུ་འཇུག་པའོ།།”7 ཞེས་དང༌། ཕྱག་རྡོར་སྟོད་འགྲེལ་ལས། 

༡   གྱི་ བོད་པར། ཤེས་པར། དཔེ་པར། རྒྱ་གར་པར་མ།

༢   གྱི་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༤༠།༤

༤   ཡུལ་ལ་ པེ་པར།  སྣར་པར།

༥   མེད་པས་ཏེ་སྟོང་པའི་གཟུགས་ཀྱིས་སྟོང་པའི་ བོད་པར། ཤེས་པར། དཔེ་པར། རྒྱ་གར་པར་མ།

༦   རྣམས་ལ་མིག་གཞན་ སྡེ་པར།  ཅོ་པར།

༧   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༣༧།༢

“འདིར་སོ་སོར་སྡུད་པ་ཞེས་བྱ་བ་ནི་གཟུགས་ལ་སོགས་པ་1ཕྱི་རོལ་གྱི་ཡུལ་རྣམས་2མིག་ལ་

སོགས་པའི་དབང་པོ་རྣམས་ཀྱིས་མིག་གི་རྣམ་པར་ཤེས་པ་ལ་སོགས་པ་རྣམས་མི་འཇུག་པར་

ནང་གི་ཡུལ་རྣམས་དང་ལྷའི་3མིག་གི་དབང་པོ་ལ་སོགས་པ་རྣམས་ཀྱིས་ལྷའི་མིག་གི་རྣམ་པར་

ཤེས་པ་ལ་སོགས་པ་རྣམས་འཇུག་པ་སྟེ། ནང་དུ་སྟོང་པ་ཉིད་ལ་དམིགས་པས་4སྟོང་པ་ལ་མ་

བརྟགས་པའི་དངོས་པོ་ཐམས་ཅད་མཐོང་བ་ནི་པྲ་ཕབ་པའི་མེ་ལོང་ལ་གཞོན་ནུ་མས་5གཟུགས་

མཐོང་བ་ལྟར་ཁམས་གསུམ་པའི་སངས་རྒྱས་ཀྱི་གཟུགས་བརྙན་མཐོང་བ་ལ་སོ་སོར་སྡུད་པའི་

ཡན་ལག་ཏུ་བརྗོད་དོ།།”6 ཞེས་ཕྱི་རོལ་གྱི་ཡུལ་དང་དབང་པོའ་ིའབྲེལ་བ་བཅད་དེ་ནང་གི་ལྷའི་

མིག་གི་ཤེས་པ་སོགས་སྟོང་གཟུགས་ཀྱི་ཡུལ་རྣམས་ལ་འཇུག་ཅིང་དེ་རྣམས་ལ་རྩེ་གཅིག་ཏུ་

དམིགས་ནས་བསྒོམས་པས། བློས་བཅོས་མ་མ་ཡིན་པར་རང་ཤ གས་ཀྱིས་སྟོང་གཟུགས་ཀྱི་

སྣང་བ་རྣམས་མེ་ལོང་ལ་པྲ་ཕབ་པ་ལྟར་འཆར་ཞིང༌། ཁྱད་པར་ཁམས་གསུམ་པའི་སངས་རྒྱས་

ཀྱི་གཟུགས་བརྙན་མཐོང་བ་ལ་སོར་སྡུད་དུ་གསུངས་ལ། དེ་བཞིན་དུ་ནཱ་རོ་པས་མཛད་པའི་ཀྱེ་

རྡོ་རྗེའི་འགྲེལ་ཆེན་ལས་ཀྱང༌། “འདིར་སོ་སོར་སྡུད་པ་ཞེས་པ་ནི་མིག་ལ་སོགས་པའི་དབང་པོ་

རྣམས་དང་མིག་གི་རྣམ་པར་ཤེས་པ་ལ་སོགས་པ་རྣམས་ཀྱིས་ཕྱི་རོལ་གྱི་གཟུགས་ལ་སོགས་

པའི་ཡུལ་རྣམས་ལ་མི་འཇུག་ཅིང་ལྷའི་སྤྱན་ལ་སོགས་པ་དང་ལྷའི་སྤྱན་གྱི་རྣམ་པར་ཤེས་པ་

ལ་སོགས་པ་རྣམས་ནང་གི་བདག་ཉིད་ཀྱི་ཡུལ་རྣམས་ལ་རབ་ཏུ་འཇུག་པ་ཞེས་པ་སྟེ། ནང་གི་

བདག་ཉིད་ནི་སྟོང་པ་ཉིད་ལ་དམིགས་པས་དངོས་པོ་ཐམས་ཅད་རྟོག་པ་མེད་པར་སྟོང་པ་ལ་

མཐོང་སྟེ་གཞོན་ནུ་མས་མེ་ལོང་ལ་སོ་སོར་སྣང་བ་བཞིན་ནོ།། ཞེས་སོ།། ཁམས་གསུམ་པའི་

༡   སོགས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༢   རྣམས་ལ་ བོད་པར། ཤེས་པར། དཔེ་པར། རྒྱ་གར་པར་མ།

༣   རྣམས་སུ་ལྷའི་ བོད་པར། ཤེས་པར། དཔེ་པར། རྒྱ་གར་པར་མ།

༤   སྟོང་པ་ཉིད་ལ་སོགས་པ་ལ་དམིགས་པས་ བོད་པར། ཤེས་པར། དཔེ་པར། རྒྱ་གར་པར་མ།

༥   གཞོན་ནུ་མའི་ དཔེ་པར། རྒྱ་གར་པར་མ། ཤེས་པར།

༦   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༩།༡༢

སངས་རྒྱས་ཀྱི་གཟུགས་བརྙན་མཐོང་བ་ནི་སོ་སོར་སྡུད་པའི་ཡན་ལག་ཏུ་བརྗོད་དོ།།”1 ཞེས་

ཤིན་ཏུ་གསལ་བར་གསུངས་སོ།། སློབ་དཔོན་དཔེ་མེད་འཚོས་ཀྱང༌། “གཙུག་ཏོར་ཆེན་པོའ་ི

ལྟ་སྟངས་ཀྱིས།། རེ་ཁཱ་ནག་པོ་2ཡེ་ཤེས་མཐོང༌།། དུས་ཀྱི་འཁོར་ལོ་ཐོད་པ་ཅན།། རྨད་བྱུང་

གཙུག་ནི་རྡོ་རྗེ་འཆང༌།། ཐམས་ཅད་མཐོང་བ་མཆོག་ཐོབ་པའོ།། ནམ་མཁའི་བདག་པོ་ཏརན།།3 

སྣ་ཚོགས་སྟོན་པ་ཡོན་ཏན་ནོ།།”4 ཞེས་འཆད་ལ། སློབ་དཔོན་ཉི་མ་དཔལ་ནི། གཙུག་ཏོར་ནི་

བྱང་ཆུབ་ཀྱི་སེམས་ཀྱི་ཐིག་ལེ་དང༌། ཁྱད་པར་གཙུག་ཏོར་ནས་འབྱུང་བ་ཡེ་ཤེས་ཀྱི་ཐིག་ལེ་

སྟེ་གཙུག་ཏོར་ཆེན་པོ་རྨད་བྱུང་གཙུག་དང༌། ནམ་མཁའ་ནི་བདེ་སྟོང་གི་ཡེ་ཤེས་ཡིན་པས་དེའི་

བདག་པོ་དང༌། སྣ་ཚོགས་ནི་རང་བྱིན་གྱིས་བརླབ་པའི་སྟོང་གཟུགས་ཀྱི་ཡེ་ཤེས་ཡིན་ཞིང༌། 

དེ་གཉིས་ངོ་བོ་གཅིག་པའི་ཏིང་ངེ་འཛིན་གྱི་ཡན་ལག་སྟོན་པ་ལ་འཆད་དོ།། འགྲེལ་པ་དེར་སོ་

སོར་སྡུད་པ་སྒོམ་ཚུལ་ལ། ས་ར་ཧའི་གསུང་དག་5དྲངས་པ་ལས་ཀྱང༌། “རྨོངས་པ་ནམ་མཁའི་

ཚད་མ་ནི།། གལ་ཏེ་ཤེས་ན་རྨོངས་ཚོགས་གཅོད།།6 དང་པོ་རྣམ་དག་ནམ་མཁའ་ལ།། ལྟ་ཞིང་

ལྟ་བས་མིག་ནི་འགག །ཅེས་དང༌། ཆོས་ཀྱི་ཚད་ནི་འདི་ཙམ་ཆོག །མང་པོ་སྨྲས་པས་ཅི་ཞིག་

བྱ༑༑ མིག་ནི་ཕྱེད་མིག་གྱེན་བཟློག་7ནས།། མིག་ནི་བརྟན་པ་ཉིད་ཀྱིས་ཤེས།། ཞེས་དང༌། ཡ་

མཚན་ཅན་གཅིག་ནམ་མཁའི་དཀྱིལ་དུ་ཤར།། སྟོང་ཉིད་གཟུགས་མཛེས་ལྟོས་དང་བྷུསུཀུ། 

༡   བསྟན་འགྱུར་དཔེ་བསྡུར་མ། རྒྱུད། ག སློབ་དཔོན་སྙན་གྲགས་བཟང་པོ། ནཱ་རོ་པའི་ཀྱེ་རྡོར་འགྲེལ་ཆེན། ཤོག་གྲངས་ ༩༩༤།༡༠ ལས་འགྱུར་

 མི་འདྲ་སྟེ། “འདིར་སོ་སོར་སྡུད་པ་ཅེས་བྱ་བ་ནི་ཕྱི་རོལ་གྱི་གཟུགས་ལ་སོགས་པའི་ཡུལ་རྣམས་ལ་མིག་ལ་སོགས་པའི་དབང་པོ་རྣམས་ཀྱི་མིག་

གི་རྣམ་པར་ཤེས་པ་རྣམས་མི་འཇུག་ཅིང༌། ནང་གི་ཡུལ་རྣམས་ལ་མིག་ལ་སོགས་པའི་དབང་པོ་རྣམས་ཀྱི་ལྷའི་མིག་གི་རྣམ་པར་ཤེས་པ་ལ་

སོགས་རྣམས་འཇུག་པ་སྟེ། ནང་དུ་སྟོང་པ་ཉིད་ལ་དམིགས་པས་མ་བརྟགས་པར་དངོས་པོ་ཐམས་ཅད་མཐོང་བ་སྟོང་པ་ཉིད་སོ་སོར་སྣང་བ་པྲ་

ཕབ་ན་གཞོན་ནུ་མས་མེ་ལོང་ལ་མཐོང་བ་ལྟ་བུའོ་ཞེས་པ་སོ་སོར་སྡུད་པའི་ཡན་ལག་ཏུ་བརྗོད་དེ། ཁམས་གསུམ་པའི་སངས་རྒྱས་ཀྱི་གཟུགས་

བརྙན་སོ་སོར་མཐོང་བའི་ཕྱིར་རོ།།” ཞེས་འབྱུང་ངོ༌།།

༢   རེ་ཁ་ནག་པོའ་ི བོད་པར། ཤེས་པར། དཔེ་པར། རྒྱ་གར་པར་མ།

༣   ཏཱ་ར་ཎ།། བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༡།༣

༥   གསུང་ངག་ ཤེས་པར། བོད་པར། རྒྱ་གར་པར་མ།

༦   རྨོངས་པ་གཅོད།། བོད་པར། ཤེས་པར། དཔེ་པར། རྒྱ་གར་པར་མ།

༧   གྱེན་ཟློས་ བོད་པར། ཤེས་པར། དཔེ་པར། རྒྱ་གར་པར་མ།

དཔེ་མེད་མེ་ཏོག་ཤར་རོ་བྷུསུཀུ། རིན་ཆེན་རིན་ཐང་མེད་པའི་མེ་ཏོག་ལོང༌།། འདི་ནི་མེ་ཏོག་ཁ་

དོག་སྣ་ཚོགས་ཅན།། དེ་ནི་སྟོང་ཉིད་དགོན་པར་མེ་ཏོག་རྒྱས།།”1 ཞེས་དྲངས་ཏེ་སྔར་གྱི་བྱང་

ཆུབ་སེམས་དཔའི་འགྲེལ་པ་རྣམས་ཇི་ལྟ་བ་བཞིན་ནོ།།

 གཉིས་པ་དེ་ལྟར་བསྒོམས་པ་ལས་ཉམས་དང་རྟགས་ཇི་ལྟར་འབྱུང་བའི་ཚུལ་ནི། དྲི་

མེད་འོད་དུ་ཡན་ལག་དྲུག་ཀ་བཤད་ཟིན་པའི་འོག་ཏུ་དྲངས་ནས་གསུངས་ལ། དེ་ཡང་རྟགས་

བཅུ་པོ་དེ་རྣམས་སོར་སྡུད་རྐྱང་པའི་རྟགས་མ་ཡིན་པར་ཡན་ལག་ཕྱི་མ་རྣམས་ཀྱིའང་རྟགས་

ཡིན་ནོ་ཞེས་ཤེས་པའི་ཕྱིར་དེ་ལྟར་མཛད་ལ། ཕྱག་རྡོར་སྟོད་འགྲེལ་དུའང་ཡན་ལག་དྲུག་གི་

ངོ་བོ་བཤད་ཟིན་པའི་འོག་ཏུ་རྟགས་འདི་རྣམས་མཚན་བརྗོད་ཀྱི་ལུང་འདི་དག་དྲངས་ཏེ་བཤད་

དོ༑༑ འདིར་ནི་ཁྲིད་རྣམས་ཀྱི་རིམ་པ་དང་མཐུན་པར་སྐབས་འདི་ཉིད་དུ་བཤད་པར་བྱ་སྟེ། གོང་

དུ་བཤད་པ་དེ་ལྟར་མཚན་མོ་དང་ཉིན་མོའ་ིརྣལ་འབྱོར་བསྒོམས་པས་ཉམས་རྟགས་འཆར་ཚུལ་

ཇི་ལྟ་བུ་སྙམ་ན། མཚན་མོའ་ིརྣལ་འབྱོར་བསྒོམས་པ་ལས་ནི་རྟགས་བཞི་འབྱུང་བར་འགྱུར་ཏེ། 

དབང་མདོར་བསྟན་ལས། “དུ་བ་སྨིག་རྒྱུ་མེ་ཁྱེར་དང༌།། མར་མེ་འབར་དང་་་་་་་༌།།”2 ཞེས་

དང༌༑ བསྡུས་རྒྱུད་ལས་ཀྱང༌། “སྟོང་པ་ལས་ནི་དུ་བ་སྨིག་རྒྱུ་རབ་གསལ་དྲི་མ་མེད་པའི་མཁའ་

སྣང་ཉིད་དང་མར་མེ་དང༌།།”3 ཞེས་དང༌། དེའི་འགྲེལ་ཆེན་ལས་ཀྱང༌། “སྟོང་པ་ལས་4ནི་དུ་བ་

སྨིག་རྒྱུ་རབ་གསལ་དྲི་མ་མེད་པའི་མཁའ་སྣང་ཉིད་དང་མར་མེ་དང་ཞེས་པ་ནི་མཚན་མོའ་ིརྣལ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༤༩།༢༡

 བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༥༣།༤ ལས་འགྱུར་མི་འདྲ་སྟེ། “དཔལ་ལྡན་

དཔའ་བོ་ས་ར་ཧས་གསུངས་པ། རྨོངས་པ་ནམ་མཁའི་ཚད་མ་ནི།། གལ་ཏེ་ཤེས་ན་རྨོངས་ཚོགས་གཅོད།། དང་པོར་རྣམ་དག་ནམ་མཁའ་ལ།། 

བལྟ་ཞིང་བལྟ་བས་མཐོང་བ་འགག །དེ་བཞིན་དུ། མང་པོ་སྨྲ་བས་ཅི་ཞིག་བྱ།། ཆོས་ཀྱི་ཚད་ནི་འདི་ཡིས་ཆོག །མིག་ཕྱེད་གྱེན་དུ་བལྟ་བ་ན།། 

མཐོང་བ་བརྟེན་པ་ཉིད་ཀྱིས་ཤེས།། རྨད་བྱུང་ནམ་མཁའི་དཀྱིལ་འཁོར་ཤར་རོ་བྷུ་སུ་ཀཱུ།། སྟོང་ཉིད་གཟུགས་མཛེས་ལྟོས་ཤིག་བྷུ་སུ་ཀཱུ།། དཔེ་

མེད་མེ་ཏོག་ཤར་རོ་བྷུ་སུ་ཀཱུ།། རིན་ཆེན་རིན་ཐང་མེད་པའི་མེ་ཏོག་ལོང༌།། མེ་ཏོག་འདི་ནི་ཁ་དོག་སྣ་ཚོགས་ཅན།། མེ་ཏོག་འདི་ནི་སྟོང་ཉིད་

དགོན་པར་སྐྱེས།།” ཞེས་འབྱུང་ངོ༌།།

༢   སྡེ་དགེ་བཀའ་འགྱུར། རྒྱུད། ཀ ནཱ་རོ་པ། དབང་མདོར་བསྟན། ཤོག་གྲངས་ ༡༥ན༢ ལས་འགྱུར་ཅུང་ཟད་མི་འདྲ་སྟེ། “དུ་བ་སྨིག་རྒྱུ་མཁའ་སྣང་

 དང༌༑༑ སྒྲོན་མ་འབར་བ་ཟླ་ཉི་མ།།” ཞེས་འབྱུང་ངོ༌།།

༣   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༡༡༣ན༢

༤   ལ་ དཔེ་པར།  སྣར་པར།

འབྱོར་གྱིས་མཐོང་ངོ༌།།”1 ཞེས་སོགས་གསུངས་ལ། བདེ་མཆོག་སྟོད་འགྲེལ་ལས་ཀྱང༌། “དུ་

བ་ནི་མཚན་མ་དང་པོའ།ོ། སྨིག་རྒྱུ་ནི་མཚན་མ་གཉིས་པའོ།། མཁའ་སྣང་ནི་མཚན་མ་གསུམ་

པའོ༑༑ སྒྲོན་མ་ནི་མཚན་མ་བཞི་པའོ།། སྤྲིན་མེད་པའི་ནམ་མཁའ་ལྟ་བུ་ནི་མཚན་མ་ལྔ་པའོ།།”2 

ཞེས་འབྱུང་བ་ལྟར་དུ་བ་ལྟ་བུ་ནས་བཟུང་སྟེ། སྤྲིན་མེད་པའི་ནམ་མཁའ་བར་སྣང་བ་འབྱུང་བ་

ཡིན་ལ། ཉིན་རྟགས་ནི་སྤྲིན་མེད་པའི་ནམ་མཁའ་ལྟར་སྣང་བ་དེ་ལས་བློས་གསར་དུ་བཅོས་པ་

མ་ཡིན་པར་རང་ཤ གས་ཀྱིས་རྟགས་རྣམས་བྱུང་བས་རང་བྱུང་བ་ཞེས་བྱ་ལ། དེ་དག་ཀྱང་རིམ་

པ་བཞིན། ཤེས་རབ་ཡེ་ཤེས་མེ་བོ་ཆེ་སྟེ་མེ་འབར་བ་ལྟར་སྣང་བ་དང༌། དཀར་འཁྱིལ་ལེ་བའི་

འོད་ཆེན་པོའ་ིརྣམ་པར་སྣང་བར་མཛད་པ་སྟེ་བྱེད་པ་ཡེ་ཤེས་ཀྱི་སྣང་བ་དཀར་ལམ་མེ་བ་ཟླ་བ་

ལྟར་སྣང་བ་དང༌། འགྲོ་བའི་མར་མེ་སྟེ་ཉི་མ་ལྟར་སྣང་བ་དང༌། ཡེ་ཤེས་སྒྲོན་མ་སྟེ་སྒྲ་གཅན་

ལྟར་སྣང་བ་དང༌། གཟི་བརྗིད་ཆེན་པོ་འོད་གསལ་བ་སྟེ་གློག་གི་རྣམ་པ་ལྟ་བུར་སྣང་བ་དང༌། 

སྔར་གྱི་རྟགས་དེ་རྣམས་ལས་མཆོག་ཏུ་གྱུར་པས་སྔགས་མཆོག་རྟགས་དེ་རྣམས་ཀྱི་གཙོ་བོར་

གྱུར་པས་མངའ་བདག །རིག་སྔགས་ཀྱི་རྒྱལ་པོ་སྟེ་ཐིག་ལེ་སྔོན་པོ་ལྟར་སྣང་བ་དང༌། ཐིག་ལེ་

སྔོན་པོ་དེའི་དབུས་སུ་གསང་སྔགས་རྒྱལ་པོ་དོན་ཆེན་བྱེད་པ་སྟེ་འོད་ཟེར་ཁ་དོག་ལྔ་འཕྲོ་བའི་

རྡོ་རྗེ་སེམས་དཔའི་སྐུ་དང༌། གཞན་ཡང་ཁམས་གསུམ་པའི་རང་བཞིན་གྱི་བུམ་པ་དང༌། སྣམ་

བུ་ལ་སོགས་པ་སྣ་ཚོགས་པའི་སྣང་བ་མེ་ལོང་ལ་པྲ་ཕབ་པ་ལྟར་སྣང་བར་འགྱུར་རོ།། དོན་

འདི་ཉིད་ཀྱང་དུས་འཁོར་འགྲེལ་ཆེན་ལས། “དེ་ནས་སྤྲིན་མེད་པའི་ནམ་མཁའ་ལ་བལྟས་ཏེ་3ནམ་

མཁའ་དེ་ལས་ཀྱང་ཉིན་མོའ་ིརྣལ་འབྱོར་གྱིས། ནམ་མཁའ་ལས་བྱུང་རང་བྱུང་བ།། ཤེས་རབ་ཡེ་

ཤེས་མེ་བོ་ཆེ།། ཞེས་པ་འབར་བ་མཐོང་སྟེ་སྤྲིན་མེད་པའི་ནམ་མཁའ་ལའོ།། དེ་བཞིན་དུ། འོད་

ཆེན་རྣམ་པར་སྣང་བར་བྱེད།། ཡེ་ཤེས་སྣང་བ་ལམ་མེ་བ་ནི་ཟླ་བ་སྣང་བའོ།། འགྲོ་བའི་མར་མེ་

༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༨༦།༡༣

༢   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༤༢།༦

༣   བལྟ་སྟེ་ སྡེ་པར།  ཅོ་པར། 

  ལྟ་སྟེ་ པེ་པར།  སྣར་པར། 

ནི་ཉི་མའོ།། ཡེ་ཤེས་སྒྲོན་ནི་རྡོ་རྗེ་སྟེ་1སྒྲ་གཅན་ནོ།། གཟི་བརྗིད་ཆེན་པོ་འོད་གསལ་བ་ནི་གློག་སྟེ་

མཆོག་གི་ཆའོ།། སྔགས་མཆོག་མངའ་བདག་རིག་སྔགས་རྒྱལ་ནི་ཐིག་ལེའོ།། དེ་ལྟར་མཚན་མ་

རྣམ་པ་བཅུ་སྟེ། འདུས་པ་ལ་སོགས་པ་ལས་2མཚན་མོའ་ིརྣལ་འབྱོར་དང༌། མཚན་ཡང་དག་པར་

བརྗོད་པ་ལས་ཉིན་མོའ་ིརྣལ་འབྱོར་གྱིས་3བཅོམ་ལྡན་འདས་ཀྱིས་གསུངས་སོ།། དེ་ནས། གསང་

སྔགས་རྒྱལ་པོ་དོན་ཆེན་བྱེད།། ཅེས་པ་ནི་བུམ་པ་དང་སྣམ་བུ་ལ་སོགས་པ་རྣམ་པ་ཐམས་ཅད་

པའི་གཟུགས་མཐོང་བའོ།། དེའི་དབུས་སུ་སྟེ་ཐིག་ལེའི་དབུས་སུ་སངས་རྒྱས་གཟུགས་ནི་རྫས་

མེད་པའི་ཕྱིར་དང༌། བརྟགས་4པ་མེད་པའི་ཕྱིར་ཡུལ་དང་རྣམ་པར་བྲལ་བ་5དུ་མ་ལོངས་སྤྱོད་

རྫོགས་པའི་སྐུའོ།།”6 ཞེས་གསུངས་ཤིང༌། དེ་བཞིན་ཕྱག་རྡོར་སྟོད་འགྲེལ་ལས་ཀྱང༌། “རྒྱུད་

རྣམས་སུ་གཞན་འབར་བ་ལ་སོགས་པ་ཐིེག་ལེའི་མཐར་ཐུག་པ་མཚན་མ་རྣམ་པ་དྲུག་སྟེ། བཅོམ་

ལྡན་འདས་ཀྱིས་སྒྱུ་འཕྲུལ་དྲ་བའི་ཏིང་ངེ་འཛིན་དྲ་བའི་ལེའུ་ལས་གསུངས་པ་འདི་ལྟ་སྟེ།”7 ཞེས་

ཉིན་རྟགས་དྲུག་མཚན་བརྗོད་ལས་འབར་བ་ལྟར་སྣང་བ་ལ། ཤེས་རབ་ཡེ་ཤེས་མེ་བོ་ཆེ།། 

ཞེས་པའི་དགོངས་པའི་སྐད་ཀྱིས་བསྟན་ལ། དེ་བཞིན་དུ་གཞན་དག་ཀྱང་གསུངས་སོ།། ཞེས་

མཚམས་སྦྱར་ནས་བཤད་མ་ཐག་པའི་གཞུང་དེ་དག་དྲངས་ཏེ་དེ་དག་གི་དོན་འཆད་པ་ན། དེ་

ཉིད་ལས། “སྔར་བརྗོད་པའི་སྤྲིན་མེད་པའི་ནམ་མཁའ་ལས་བྱུང་བའི་སྣང་བ་གང་ཡིན་པ་དེ་

ནི་རྣམ་པར་རྟོག་པ་ཐམས་ཅད་དང་བྲལ་བའི་སེམས་ཀྱིས་ནམ་མཁའ་ལས་བྱུང་བས་རང་བྱུང་

༡   སྟེ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༢   ལ་ བོད་པར། ཤེས་པར། དཔེ་པར། རྒྱ་གར་པར་མ།

༣   གྱི་ བོད་པར། ཤེས་པར། དཔེ་པར། རྒྱ་གར་པར་མ།

༤   བརྟག་ པེ་པར།  སྣར་པར། (བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་། སེར་གཙུག་བསྐྲུན་པའི་དེབ་གཟུགས་གཉིས་སུ་‘བཏགས་’)

 ཞེས་གསལ།

༥   བྲལ་བ་དང་ པེ་པར།  སྣར་པར།

 བྲལ་ན་ བོད་པར། ཤེས་པར། དཔེ་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༨༦།༡༥

༧   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༤༣།༧

བའོ༑༑ འདིེར། ཤེས་རབ་ཡེ་ཤེས་མེ་བོ་ཆེ།། ཞེས་པ་འབར་བ་ལྟར་སྣང་བའོ།། འོད་ཆེན་རྣམ་

པར་སྣང་བར་བྱེད།། ཅེས་པ་ཟླ་བ་ལྟར་སྣང་བའོ།། དེ་ཉིད། ཡེ་ཤེས་སྣང་བ་ལམ་མེ་བ།། ཞེས་

པའོ༑༑ འགྲོ་བའི་མར་མེ་ཞེས་པ་ཉི་མ་ལྟར་སྣང་བའོ།། ཡེ་ཤེས་སྒྲོན་ཞེས་པ་སྒྲ་གཅན་ལྟར་སྣང་

བའོ༑༑ གཟི་བརྗིད་ཆེན་པོ་འོད་གསལ་བ།། ཞེས་པ་གློག་ལྟར་སྣང་བའོ།། རིག་པའི་རྒྱལ་མཆོག་

སྔགས་དབང་པོ།། ཞེས་པ་ཐིག་ལེ་ལྟར་སྣང་བ་སྟེ་ཁ་དོག་སྔོན་པོ་ཟླ་བའི་དཀྱིལ་འཁོར་གྱི་རྣམ་

པའོ༑༑ གསང་སྔགས་རྒྱལ་པོ་དོན་ཆེན་བྱེད།། ཅེས་པ་ཁམས་གསུམ་པའི་རང་བཞིན་གྱི་སྣང་

བ་རྣམ་པ་ཐམས་ཅད་སྒྱུ་མ་དང་རྨི་ལམ་དང་པྲ་ཕབ་པ་ལྟ་བུར་སོ་སོར་སྡུད་པས་མིག་གི་དབང་

པོའ་ིབྱེད་པས་རྣལ་འབྱོར་པས་མཐོང་བར་འགྱུར་རོ།།”1 ཞེས་གསལ་བར་གསུངས་སོ།། ཉི་

མ་དཔལ་ཡང་འཆད་ཚུལ་འདི་དང་མཐུན་ལ། གྲུབ་ཆེན་དཔེ་མེད་འཚོས་ནི། རྟགས་དྲུག་པོ་དེ་

རིགས་དྲུག་དང་སྦྱར་ནས་བཤད་དེ། དེ་ཡིས་མཛད་པའི་འགྲེལ་པ་ལས། “ནམ་མཁའ་ལས་བྱུང་

རང་བྱུང་བ།། རྟགས་བརྒྱད་2མཐོང་བ་འདི་ལྟ་སྟེ།། ཤེས་རབ་ཡེ་ཤེས་མེ་བོ་ཆེ།། རང་སེམས་

འབར་བའི་རྣམ་པ་ཅན།། མི་བསྐྱོད་རྡོ་རྗེ་ཡེ་ཤེས་ཆེ།། འོད་ཆེན་རྣམ་པར་སྣང་བར་བྱེད།།3 ཟླ་

བའི་ཡེ་ཤེས་རྣམ་སྣང་མཛད།། ཡེ་ཤེས་སྣང་བ་ལམ་མེ་བ།། ཉི་མའི་ཡེ་ཤེས་རིན་ཆེན་འབྱུང༌།། 

འགྲོ་བའི་ཡེ་ཤེས་མར་མེ་སྒྲོན།། རཱཧུ་4ཡེ་ཤེས་དོན་ཡོད་གྲུབ།། གཟི་བརྗིད་ཆེན་པོ་འོད་

གསལ་བ།། གློག་གི་ཡེ་ཤེས་མཐའ་ཡས་ཉིད།། སྔགས་དྲག་མངའ་བདག་རིག་སྔགས་རྒྱལ།། ཐིེག་

ལེ་གནས་པའི་ཡེ་ཤེས་ཏེ།། རྡོ་རྗེ་སེམས་དཔའི་5བདག་ཉིད་དོ།། གསང་སྔགས་རྒྱལ་པོ་དོན་ཆེན་

བྱེད༑༑ ཟླ་སྔོན་སྣང་བའི་ཡེ་ཤེས་ནི།། ཧེརུཀ་དཔལ་ཉིད་དུ་འདོད།།”6 ཅེས་འཆད་པར་མཛད་དོ།།  

 གཉིས་པ་བསམ་གཏན་གྱི་ཡན་ལག་ནི། སོར་སྡུད་ཀྱི་སྐབས་སུ་ཤར་བའི་སྟོང་གཟུགས་

༡   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༤༣།༡༥

༢   རྟགས་བརྒྱ་ བོད་པར། ཤེས་པར། དཔེ་པར། རྒྱ་གར་པར་མ།

༣   སྣང་བ་འོ།། སྡེ་པར།  ཅོ་པར།

༤   ར་ནུ་ བོད་པར། ཤེས་པར། དཔེ་པར། རྒྱ་གར་པར་མ།

༥   སེམས་དཔའ་ བོད་པར། དཔེ་པར།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༠།༡༦

ཀྱི་སྐུ་དེ་ལ་ང་རྒྱལ་བཞག་སྟེ་སེམས་རྩེ་གཅིག་ཏུ་འཛིན་པའི་བསམ་གཏན་དེ་ལ་བསམ་པར་

བྱ་བའི་ཡན་ལག་སྟོང་གཟུགས་ཀྱི་སྐུའི་རྣམ་པ་དེ་ལ་རགས་པ་རྟོག་པ་དང་ཞིབ་མོར་དཔྱོད་པ་

དང་དཔྱོད་པའི་ཡུལ་དེ་ཉིད་ལ་སེམས་རྩེ་གཅིག་ཏུ་གནས་པའི་སྟོབས་ཀྱིས་དྲངས་པའི་སེམས་

ཤིན་སྦྱངས་ཀྱི་དགའ་བ་དང༌། ལུས་ཤིན་སྦྱངས་ཀྱི་བདེ་བས་ཏེ་ཡན་ལག་བཞི་དང་བློ་ལྡན་ཏེ་

སེམས་མཆོག་སྟེ་རྩེ་གཅིག་པ་སྟེ་ཡན་ལག་ལྔ་དང་ལྡན་ཞིང༌། སྟོང་གཟུགས་ཀྱི་སྐུ་དེ་ཡང་རང་

གི་སེམས་ལས་དོན་གཞན་དུ་མི་སྣང་ཞིང་གཅིག་ཏུ་འདྲེས་པའི་སྒོ་ནས་ང་རྒྱལ་བཅོས་མིན་

དུ་འཕོ་ཐུབ་པ་ནི་བསམ་གཏན་གྱི་ཡན་ལག་གོ། ཡན་ལག་ལྔ་པོ་འདི་དག་སྒྲུབ་ལེའི་བརྒྱ་བཅུ་

དྲུག་པ་ལས། “བསམ་གཏན་དག་ཀྱང་ཤེས་རབ་རྟོག་དང་དཔྱོད་པ་དགའ་དང་གཡོ་མེད་བདེ་

བ་རྩེ་གཅིག་སེམས་པ་འོ།།”1 ཞེས་དང༌། དེའི་འགྲེལ་ཆེན་ལས། “དེ་བཞིན་དུ་གཟུགས་དེ་ཉིད་

ལ་ཤེས་རབ་ཅེས་པ་ནི་ལྟ་བའོ།། རྟོག་པ་ཞེས་པ་ནི་དངོས་པོ་འཛིན་པའོ།། དཔྱོད་པ་ཞེས་པ་ནི་

དེའི་དོན་ངེས་པར་བྱེད་པའོ།།2 དགའ་བ་ཞེས་པ་ནི་གཟུགས་ལ་ཆགས་པའོ།། གཡོ་མེད་བདེ་

བ་ཞེས་པ་ནི་གཟུགས་དང་སེམས་ལྷན་ཅིག་ཏུ་བྱེད་པའོ།།”3 ཞེས་གསུངས་ཤིང༌། ཕྱག་རྡོར་

སྟོད་འགྲེལ་ལས་ཀྱང་འདི་དང་མཐུན་པར་བཤད་ལ། ཁྱད་པར་འདུས་པ་ཕྱི་མ་ལས། “གསང་བ་

གསུམ་འབྱུང་རྟོག་པས་ཏེ།།”4 ཞེས་སོགས་གསུངས་པའི་དོན། ནཱ་རོ་པས་དབང་མདོར་བསྟན་

གྱི་འགྲེལ་པ་ལས། “གསང་བ་གསུམ་ཞེས་པ་ལ་སོགས་པ་ལ་5སྐུ་དང་གསུང་དང་ཐུགས་ཀྱི་

བདག་ཉིད་དུས་གསུམ་ཁམས་གསུམ་ནི་གསང་བ་གསུམ་མོ།།”6 ཞེས་པས་སྐུ་གསུང་ཐུགས་ཀྱི་

༡   བསྟན་འགྱུར་དཔེ་བསྡུར་མ། རྒྱུད། ཐ། དཔལ་དུས་ཀྱི་འཁོར་ལོ། ཤོག་གྲངས་ ༡༥༩།༢༠

༢   ཞེས་པ་ནི་ངེས་པའི་དོན་ཏོ།། པེ་པར།  སྣར་པར། 

 ངེས་པར་འབྱེད་པའོ།། བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༣༧།༦

༤   སྡེ་དགེ་བཀའ་འགྱུར། རྒྱུད། ཅ། གསང་འདུས་རྒྱུད་ཕྱི་མ། ཤོག་གྲངས་ ༡༥༤བ༡ ལས་འདི་ལྟར་བྱུང་སྟེ། “གསང་བ་གསུམ་འབྱུང་རྟོག་པ་

 སྟེ༑༑” ཞེས་སོ།།

༥   ལ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༦   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༡༩།༢༡

བདག་ཉིད་དུས་གསུམ་དང་ཁམས་གསུམ་པའི་རྣམ་པ་ཅན་སྣང་བའི་སྟོང་གཟུགས་ནི་གསང་བ་

གསུམ་དུ་བསྟན་ནས། དེ་ལ་རགས་པའམ་རྩིང་བའི་རྣམ་པ་ཅན་དུ་འཇུག་པའི་སྒོ་ནས་དེ་ཡུལ་དུ་

བྱེད་པའི་བློ་ནི་སྐབས་འདིའི་རྟོག་པའི་དོན་དུ་སྟོན་པ་ནི། དེ་ཉིད་ལས། “དེ་རགས་པའི་རྣམ་པས་

ཁམས་གསུམ་པར་རབ་ཏུ་གསལ་བ་ཙམ་ཉིད་ཀྱིས་ལན་ཅིག་སེམས་པ་ནི་འབྱུང་བ་ཡིན་ལ། དེ་

རྟོགས་ཤིང་ཁོང་དུ་ཆུད་པ་ནི་གསང་བ་གསུམ་འབྱུང་བ་སྟེ་དེ་ཉིད་རྟོག་པའོ།།”1 ཞེས་གསུངས་

ནས༑ དཔྱོད་པ་ཇི་ལྟ་བུ་ཡིན་པ་ཡང་དེ་ཉིད་ལས། “རྟོག་པའི་ཡུལ་དེ་ལ་རབ་སྦྱོར་དཔྱོད་པ་

སྟེ་བརྟན་པ་དང་གཡོ་བ་བུམ་པ་དང་སྣམ་བུ་ལ་སོགས་པའི་ཁྱད་པར་གྱི་དངོས་པོ་འཛིན་པ་ནི་

དཔྱོད་པའོ།།”2 ཞེས་རྟོག་པའི་ཡུལ་གྱིས་སྟོང་གཟུགས་ཀྱི་སྣང་བ་རྣམས་ཞིབ་ཏུ་དཔྱོད་པར་

གསུངས་ཤིང༌། དགའ་བ་ཡང་དེ་ཉིད་ལས། “དགའ་བ་རབ་གསལ་ནི་དཔྱོད་པའི་ཡུལ་དངོས་

པོ་ཐམས་ཅད་ལ་སེམས་གནས་པའི་རྒྱུར་གྱུར་པའི་ཡིད་བདེ་བའོ།།”3 ཞེས་དཔྱོད་པས་ཞིབ་

ཏུ་ཕྱེ་བའི་སྟོང་གཟུགས་ཀྱི་ཡུལ་རྣམས་ལ་སེམས་རྩེ་གཅིག་ཏུ་གནས་པའི་སྟོབས་ཀྱིས་དྲངས་

པའི་སེམས་ཤིན་སྦྱངས་ཀྱི་བདེ་བ་ལ་བཤད་ལ། “བདེ་བ་བསྡུས་པ་ཞེས་པ་སེམས་གནས་པའི་

དངོས་པོ་ཐམས་ཅད་ལས་བདེ་བ་ཡང་དག་པར་རྟོགས་པ་ལུས་ཤིན་ཏུ་སྦྱངས་པའི་རྒྱུ་4ཅན་བདེ་

བ་ནི་བདེ་བ་བསྡུས་པའོ།།”5 ཞེས་གོང་གི་གནས་ཆའི་སྟོབས་ཀྱིས་དྲངས་པའི་ལུས་ཤིན་སྦྱངས་

ཀྱི་བདེ་བ་ལ་བདེ་བར་གསུངས་ཤིང༌། སེམས་རྩེ་གཅིག་པ་ཡང༌། དེ་ཉིད་ལས། “ཤེས་དང་

ཞེས་བྱ་བ་ལ་སོགས་པ་ལ་ཤེས་པ་མིག་ལ་སོགས་པའི་རྣམ་པར་ཤེས་པ་དྲུག་ཤེས་བྱ་གཟུགས་

ལ་སོགས་པ་6ཆོས་ཀྱི་ཁམས་ཀྱི་མཐར་ཐུག་པ་ལ་རབ་ཏུ་འཇུག་པ་ནི་འབྱུང་བ་སྟེ་7ཤེས་པ་དང་

༡   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༢༠།༢

༢   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༢༠།༤

༣   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༢༠།༦

༤   རྒྱུད་ སྡེ་པར།  ཅོ་པར།

༥   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༢༠།༨

༦   ཤེས་པ་དྲུག་ཅེས་བྱ་བ་ལ་སོགས་པ་ བོད་པར། ཤེས་པར། དཔེ་པར། རྒྱ་གར་པར་མ།

༧   འབྱུང་བས་ཏེ་ བོད་པར། ཤེས་པར། དཔེ་པར། རྒྱ་གར་པར་མ།

ཤེས་བྱ་འབྱུང་བའོ།། དེའི་ཟད་པ་ནི་སེམས་ཀྱིས་1གཟུང་བ་དང་འཛིན་པ་སྟོང་པ་ཉིད་ཀྱི་མཚན་

ཉིད་སེམས་རྩེ་གཅིག་པ་ཉིད་ནི་རང་2སེམས་ཞེས་བརྗོད་དོ།། རྣམ་པ་དེ་ལྟ་བུའི་རང་སེམས་དེ་

སངས་རྒྱས་ཐམས་ཅད་ཀྱི་རང་བཞིན་ཏེ་གཟུང་བ་ལ་སོགས་3པའི་རྣམ་པར་རྟོག་པ་ཞི་བའི་ཕྱིར་

ཞི་བ་ཁམས་གསུམ་པར་4རབ་ཏུ་གསལ་བ་ཙམ་ཉིད་ཀྱིས་སྟོང་པ་ཉིད་གཅིག་པུའི་མཐར་ཐུག་

པའོ༑༑ འདོད་པ་ཐམས་ཅད་རབ་ཏུ་གནས།། ཞེས་པ་ལ་འདོད་པ་ཐམས་ཅད་ནི་དངོས་པོ་ཐམས་

ཅད་དེ་རང་ལས་5དབྱེར་མེད་པ་རབ་ཏུ་གསལ་བ་གཅིག་པུའི་གཟུགས་ཀྱི་རབ་ཏུ་གནས་པ་6ནི་

འདིར་7གནས་པའོ།། ཞེས་པ་འདོད་པ་ཐམས་ཅད་རབ་ཏུ་གནས་སོ།།”8 ཞེས་ཤེས་བྱ་ཡུལ་དྲུག་

ལ་ཤེས་པ་ཡུལ་ཅན་དྲུག་འབྱུང་བས་ཏེ། འཇུག་པ་དེ་ཉིད་ཟད་པས་ཏེ་ཡུལ་ཡུལ་ཅན་གྱི་འབྲེལ་

བ་བཅད་དེ་སྟོང་གཟུགས་ལ་སེམས་རྩེ་གཅིག་ཏུ་འཛིན་པ་ཉིད་ཤེས་རབ་དང་སེམས་རྩེ་གཅིག་

པའི་དོན་ཡིན་ལ། དེ་ལྟར་བཟུང་བས་རང་གི་སེམས་སངས་རྒྱས་ཐམས་ཅད་དེ་སྟོང་གཟུགས་ཀྱི་

རྣམ་པ་ཐམས་ཅད་དང༌། ཁྱད་པར་རྡོར་སེམས་ཡབ་ཡུམ་གྱི་རྣམ་པ་ཅན་དང་དབྱེར་མེད་པའི་

ང་རྒྱལ་བཅོས་མིན་དུ་འཕོ་ཐུབ་པ་ལ་བསམ་གཏན་གྱི་ཡན་ལག་མཐར་ཕྱིན་པར་གསུངས་སོ།། 

སློབ་དཔོན་དཔེ་མེད་འཚོས་ནི། “བསམ་གཏན་དགའ་བཞི་བསམ་བྱ་ནི།། རླུང་དང་རྩ་རྣམས་

དྲན་པ་འོ།། ཡང་ན་སྙིང་གར་9པདྨའི་གནས།། ཆ་མེད་དྲན་པ་བློ་ལྡན་མཆོག །”10ཅེས་འཆད་དོ།། 

 གསུམ་པ་སྲོག་རྩོལ་གྱི་ཡན་ལག་ནི། གཡོན་ན་གནས་པའི་རྩ་རྐྱང་མའམ་ལལནཱ་ནི་

༡   སེམས་ཀྱིས་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༢   རང་ སྡེ་དང་ཅོའ་ིནང་མི་སྣང༌།

༣   རང་བཞིན་ཏེ་གཟུགས་ལ་སོགས་ བོད་པར། ཤེས་པར། དཔེ་པར། རྒྱ་གར་པར་མ།

༤   པ་ པེ་པར།  སྣར་པར།

༥   རང་ལ་ པེ་པར།  སྣར་པར།

༦   གསལ་བ་ཙམ་ཉིད་ཀྱིས་རབ་ཏུ་གནས་པ་ བོད་པར། ཤེས་པར། དཔེ་པར། རྒྱ་གར་པར་མ།

༧   གནས་པ་ནི་འདིར་ པེའི་ནང་མི་སྣང༌།

༨   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༢༠།༡༠

༩   སྙིང་ག་ སྡེ་པར།  ཅོ་པར།

༡༠   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༨༩།༡༤

ཟླ་བ་སྟེ་སྐུའི་རིགས། གཡས་ན་གནས་པའི་རོ་མའམ་རསནཱ་ནི་ཉི་མ་སྟེ་གསུང་གི་རིགས། 

དབུས་ན་གནས་པའི་རྩ་ཨཝདྷཱུཏཱི་ནི་སྒྲ་གཅན་ཏེ་ཐུགས་ཀྱི་རིགས་ཀྱི་རྩ་ཡིན་ཞིང༌། དེ་འདྲ་བའི་

རིགས་གསུམ་གྱི་རྩ་འཆང་བ་ནི་སྲོག་རྩོལ་བསྒོམ་པའི་རྣལ་འབྱོར་པས་གཡས་གཡོན་གྱི་རྒྱུ་

བ་དྷཱུཏཱིར་བཀག་སྟེ་གསང་སྔགས་འཆང་བས་ཏེ་རླུང་ལྡང་འཇུག་གནས་གསུམ་ལ་དམིགས་ཏེ་

དེ་དང་གསང་སྔགས་ཨོཾཨཱཿཧཱུཾ་གི་ཡི་གེ་གསུམ་གཅིག་ཏུ་སྦྱར་ནས། དེ་ལ་སེམས་རྩེ་གཅིག་

ཏུ་འཛིན་པའི་སྒོ་ནས་རླུང་ནང་དུ་འཇུག་པ་ཨོཾ་གྱི་གདངས། གནས་པ་ཧཱུཾ་གི་གདངས། ཕྱིར་

འབྱུང་བ་ཨཱཿའི་གདངས་སུ་ཤར་བའི་རྡོ་རྗེའི་བཟླས་པ་དང༌། སྲོག་ཐུར་གཉིས་ལྟེ་བའི་དྷཱུཏཱིའི་

ནང་དུ་ཁ་སྦྱོར་དུ་བྱས་ཏེ་བཟུང་བ་ལས་གནས་དེའི་གཏུམ་མོ་འབར་ཏེ་སྤྱི་བོའ་ིཁམས་ཞུ་ནས་

དགའ་བ་བཞི་འདྲེན་པའི་བུམ་པ་ཅན་གཉིས་ཀྱི་སྒོ་ནས་གཡས་གཡོན་གྱི་དཀྱིལ་འཁོར་བཅུའི་

རྒྱུ་བ་དྷཱུཏཱིར་འགོག་ཅིང༌། སྟོང་གཟུགས་ཡབ་ཡུམ་གྱི་སྐུའི་སྣང་བ་ལྟེ་བའི་དྷཱུཏཱིའི་ནང་དུ་འཆར་

བར་བྱེད་པའི་སྲོག་རྩོལ་བསྒོམས་པ་ལས་འདའ་བར་མི་བྱ་བས་དམ་ཚིག་ཆེན་པོའ།ོ། དེ་ལྟར་

སྒྲུབ་ལེའི་བརྒྱ་ཉི་ཤ ་པའི་འགྲེལ་ཆེན་ལས། “སྲོག་རྩོལ་གྱིས་1དག་པ་ཞེས་པ་ནི་འདིར་གང་གི་

ཚེ་རྣལ་འབྱོར་བ་ཉི་མ་དང་རི་བོང་ཅན་གྱི་ལམ་དང་བྲལ་ཏེ། རྟག་ཏུ་དབུ་མར་འབབ་པར་གྱུར་

པ་དེའི་ཚེ་སྲོག་རྩོལ་གྱིས་2དག་པར་གྱུར་པས་ན།”3 ཞེས་རོ་རྐྱང་གི་རྒྱུ་བ་དྷཱུཏཱིར་འགོག་པའི་

ཐབས་ཀྱིས་རྟག་ཏུ་རླུང་དབུ་མར་བབས་པས་ཏེ་དབུ་མར་ཆུད་པ་ཕུལ་དུ་བྱུང་བའི་སྟོབས་ཀྱིས་

ཤིན་ཏུ་ཕྲ་བའི་འོད་གསལ་གྱི་སེམས་དང་དངོས་པོ་གཅིག་པའི་སྟོང་གཟུགས་ཡབ་ཡུམ་གྱི་སྐུ་

ལྟེ་བའི་དྷཱུཏཱིར་ཤར་བ་དེ་ཉིད་དག་པར་བྱེད་པ་སྲོག་རྩོལ་གྱི་ངོ་བོར་གསུངས་ཤིང༌། བདེ་མཆོག་

སྟོད་འགྲེལ་ལས། “དེ་ནས་སྲོག་རྩོལ་ཞེས་བྱ་བ་ནི་ལལནཱ་དང་རསནཱ་གཡོན་པ་དང་གཡས་

པའི་ལམ་འགགས་པ་ལས་དབུ་མ་ཨཝདྷཱུཏཱིའི་ནང་དུ་སྲོག་གི་རླུང་རྟག་ཏུ་འཇུག་པ་དགང་བ་

༡   རྩོལ་བས་ པེ་པར།  སྣར་པར།

༢   རྩོལ་བས་ པེ་པར།  སྣར་པར།

༣   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༣༨།༡༧

དང་བུམ་པ་ཅན་དང་དབྱུང་བའི་སྦྱོར་བས་ཨཝདྷཱུཏཱིར་ཨོཾ་ཡིག་གིས་འཇུག་པ་དང༌། ཧཱུཾ་ཡིག་

གིས་འགོག་པ་དང༌། ཨཱཿཡིག་གིས་འབྱུང་བ་དང༌། ཟླ་བ་དང་སྒྲ་གཅན་དང་ཉི་མའི་རང་བཞིན་

གྱིས་རྣལ་འབྱོར་པས་བསྒོམ་པར་བྱའོ།།”1 ཞེས་གསུངས་ཏེ། དེ་ཡང་དེ་ནས་ཞེས་པ་ནས་

རབ་ཏུ་འཇུག་སྟེ་ཞེས་པའི་བར་གྱིས་རོ་རྐྱང་གི་རྒྱུ་བ་དྷཱུཏཱིར་འགོག་པའི་ཐབས་ལས་དབུ་མར་

རྟག་ཏུ་འབབ་པ་དེ་སྲོག་རྩོལ་གྱི་བྱེད་ལས་སུ་བསྟན་ནས། དེ་ཡང་ཐབས་ཇི་ལྟ་བུ་བྱ་སྙམ་ན་

ཨཝདྷཱུཏཱིར་རླུང་དགང་བ་དང༌། བུམ་པ་ཅན་དང༌། དབྱུང་བའི་སྦྱོར་བས་བྱའོ།། དེའི་ཚུལ་ཇི་ལྟ་

བུ་སྙམ་ན། དབུགས་ནང་དུ་འཇུག་པའི་རང་གདངས་ཟླ་བ་སྐུ་རྡོ་རྗེ་ཨོཾ་ཡིག་གི་གདངས་སུ་ཤར་

བ་དྷཱུཏཱིའི་ནང་དུ་འཇུག་པར་མོས་པ་དང༌། དབུགས་ནང་དུ་གནས་པའི་རང་གདངས་སྒྲ་གཅན་

ཐུགས་རྡོ་རྗེ་ཧཱུཾ་ཡིག་ཏུ་ཤར་བ་དྷཱུཏཱིའི་ནང་དུ་བུམ་པ་ཅན་དང༌། འགོག་པ་སྟེ་གནས་པར་མོས་པ་

དང༌༑ ཕྱིར་འབྱུང་བའི་རང་གདངས་ཉི་མ་གསུང་རྡོ་རྗེའི་རང་བཞིན་ཨཱཿཡིག་གི་གདངས་སུ་ཤར་

བ་དྷཱུཏཱིའི་ནང་ནས་ཕྱིར་འབྱུང་བས་ཏེ་འབྱུང་བར་མོས་པའི་རྡོ་རྗེའི་བཟླས་པ་རྣལ་འབྱོར་པས་

བསྒོམ་པར་བྱ་བའི་དོན་ཏོ།། ནཱ་རོ་འགྲེལ་ཆེན་ལས་ཀྱང༌། “དེ་ནས་སྲོག་རྩོལ་ཞེས་བྱ་བ་ནི་

རྐྱང་མ་དང་རོ་མ་གཡོན་པ་དང་གཡས་པའི་ལམ་འགོག་པའི་དབུས་མ་ཨཝདྷཱུཏཱིའི་ལམ་དུ་སྲོག་

གི་རླུང་རྟག་ཏུ་འཇུག་པའོ།། དགང་བ་དང་བུམ་པ་ཅན་དང་དབྱུང་བའི་སྦྱོར་བ་བྱེད་པ་ནི་སྲོག་

རྩོལ་གྱི་ཡན་ལག་ཏུ་བཤད་དོ།།”2 ཞེས་གསུངས་ཏེ། ཕྱག་རྡོར་སྟོད་འགྲེལ་དྲངས་མ་ཐག་པ་

དང་དོན་གཅིག་གོ། སློབ་དཔོན་དཔེ་མེད་འཚོས་ནི། “རིགས་གསུམ་གནས་དང་ཞིང་ཡེ་ཤེས།། 

༡   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༤༠།༤ ལས་ཚིག་འགའ་ཞིག་མི་མཐུན་ཏེ། “དེ་

 ནས་སྲོག་རྩོལ་ཞེས་བྱ་བ་ནི་ལ་ལ་ནཱ་དང་ར་ས་ནཱ་གཡོན་པ་དང༌། གཡས་པའི་ལམ་འགགས་པ་ལས་དབུ་མ་ཨ་ཝ་དྷཱུ་ཏཱིའི་ལམ་དུ་སྲོག་གི་

རླུང་རྟག་ཏུ་འཇུག་པ་དགང་བ་དང་བུམ་པ་ཅན་དང་དབྱུང་བའི་སྦྱོར་བས་ཨ་ཝ་དྷཱུ་ཏཱིར་ཨོཾ་ཡིག་གིས་འབྱུང་བ་དང་ཧཱུཾ་ཡིག་གིས་འགོག་པ་དང་

ཨཱཿཡིག་གིས་འཇུག་པ་ཟླ་བ་དང་སྒྲ་གཅན་དང་ཉི་མའི་རང་བཞིན་གྱིས་རྣལ་འབྱོར་པས་གོམས་པར་བྱའོ།།” ཞེས་འབྱུང་ངོ༌།།

༢   བསྟན་འགྱུར་དཔེ་བསྡུར་མ། རྒྱུད། ག སློབ་དཔོན་སྙན་གྲགས་བཟང་པོ། ནཱ་རོ་པའི་ཀྱེ་རྡོར་འགྲེལ་ཆེན།། ཤོག་གྲངས་ ༩༩༥།༢ ལས་འགྱུར་མི་

 འདྲ་སྟེ། “དེ་ནས་སྲོག་རྩོལ་ཞེས་བྱ་བ་རྐྱང་མ་དང་རོ་མ་དང་གཡོན་པ་དང་གཡས་པའི་ལམ་འགགས་པ་དབུ་མ་ཨ་ཝ་དྷཱུ་ཏཱིའི་ལམ་དུ་སྲོག་གི་

རླུང་རྟག་ཏུ་འཇུག་པ་སྟེ། དབྱུང་བ་དང་དགང་བ་དང་བུམ་པ་ཅན་གྱི་སྦྱོར་བས་བྱའོ་ཞེས་པ་སྲོག་རྩོལ་གྱི་ཡན་ལག་ཏུ་བརྗོད་པར་བྱའོ།།” ཞེས་

འབྱུང་ངོ༌།།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།286

འཆང་བ་དེ་ལ་1བདེ་བ་ཡོད།། གསང་སྔགས་འཆང་ནི་རྣལ་འབྱོར་པ།། ཐིག་ལེ་མི་ཉམས་གསང་

སྔགས་འཛིན།། དམ་ཚིག་ཆེན་པོ་རྟག་ཏུ་བདེ།།”2 ཞེས་འཆད་ཅིང༌། ཉི་མ་དཔལ་ནི། རིགས་

གསུམ་ནི་ལུས་ངག་ཡིད་གསུམ་དང་འཆང་བ་ནི་བདེ་བའི་ངོ་བོར་ཐིམ་པ། གསང་སྔགས་འཆང་

བ་ནི་འཇིག་རྟེན་ལས་འདས་པའི་ཡེ་ཤེས་འཆང་བ། དམ་ཚིག་ཆེན་པོ་གསང་སྔགས་འཛིན་པ་

ནི་བདེ་བ་དམ་པ་མངོན་པར་རྫོགས་པར་བྱང་ཆུབ་པའི་ཏིང་ངེ་འཛིན་ཏོ་ཞེས་འཆད་དོ།། 

 བཞི་པ་འཛིན་པའི་ཡན་ལག་ནི། དོན་ཡོད་ཞགས་པ་རྣམ་པར་རྒྱལ།། ཞེས་སོགས་ཏེ། 

དེ་ཡང་སྲོག་རྩོལ་གྱི་བྱེད་པས་སྲོག་ཐུར་གཉིས་ལྟེ་བའི་རྩ་འཁོར་གྱི་དབུས་སུ་གཅིག་ཏུ་འདྲེས་

པའི་བུམ་པ་ཅན་མཐར་ཕྱིན་པའི་ཕྱི་ནང་གསང་གསུམ་གྱི་རྟགས་རྣམས་ཐོབ་པའི་རྣལ་འབྱོར་

པས་འཛིན་པའི་ཡན་ལག་བསྒོམ་པ་ལ་འཇུག་པར་བྱ་སྟེ། དེ་ཡང་ཚིག་རྐང་གསུམ་ལ་དྲི་མེད་

འོད་དུ་ཕྱི་དང་ནང་ལ་སྦྱར་བའི་བཤད་པ་གཉིས་གཉིས་བྱུང་བས་དེ་ལྟར་བཤད་ན། ཕྱི་ལ་སྦྱར་

ན་བགེགས་འཆིང་བ་ལ་སོགས་པའི་དོན་ཡོད་པའི་ཞགས་པ་ཕྱག་མཚན་དུ་འཛིན་པས་ནག་

ཕྱོགས་ལས་རྣམ་པར་རྒྱལ་བའི་ལྷོའ་ིསྒོ་བ་དང༌། དེ་ནང་ལ་སྦྱར་ན་མེའི་རླུང་ཡིན་ལ། དེ་བཞིན་

དུ་འཛིན་པ་ཆེན་པོ་ནི་ཕྱི་རུ་བྱང་གི་ལྕགས་སྒྲོག་འཛིན་པའི་སྒོ་བ་ཆེན་པོ་དང༌། ནང་དུ་ཆུའི་རླུང་

དང༌༑ རྡོ་རྗེ་ཞགས་པ་ནི་ཕྱི་རོལ་ཏུ་རྡོ་རྗེ་དྲིལ་བུ་འཛིན་པའི་སྒོ་བ་དང༌། ནང་དུ་རླུང་གི་རླུང་དང༌། 

རྡོ་རྗེ་ལྕགས་ཀྱུ་ཞགས་པ་ཆེ་སྟེ་ཕྱི་རུ་ལྕགས་ཀྱུ་འཛིན་པའི་སྒོ་བ་དང༌། ནང་དུ་སའི་རླུང་ཡིན་

ཞིང༌༑ དེ་ལྟར་ཕྱི་ལ་སྒོ་བ་བཞི་དང་སྦྱར་བས་དེ་རྣམས་ཀྱི་དགུག་གཞུག་བཅིང་བ་དགྱེས་པ་

རྣམས་བྱེད་ཅིང༌། ནང་དུ་དཀྱིལ་འཁོར་བཞིའི་རླུང་རྣམས་འཁོར་ལོ་དྲུག་གམ་ལྔའི་ལྟེ་བར་ཐིེག་

ལེ་ལ་བཅུག་ནས་འགྲོ་འོང་མེད་པར་བུམ་པ་ཅན་གྱི་ཚུལ་དུ་བཟུང་བ་ལས། འཁོར་ལོ་དྲུག་པོ་

གང་རུང་གི་ལྟེ་བའི་དྷཱུཏཱིའི་ནང་དུ་ཐིག་ལེ་ལ་སེམས་ཀྱི་བཞོན་པའི་རླུང་བརྟན་པར་བྱས་པ་ལས་

བྱུང་བའི་བདེ་བ་ཆེན་པོ་སྟོང་གཟུགས་དང་ངོ་བོ་དབྱེར་མེད་པའི་བདག་ཉིད་ཅན་གྱི་འཛིན་པའི་

༡   འཆད་པ་དེ་ལ་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༡།༡༣

ཡན་ལག་སྔོན་དུ་བྱེད་པ་ཡིན་ནོ།། དེ་ཡང་ཕྱག་རྡོར་སྟོད་འགྲེལ་ལས། “དེ་ནས་འཛིན་པ་ཞེས་

བྱ་བ་ནི། ལྟེ་བ་དང་སྙིང་ག་དང་མགྲིན་པ་དང་དཔྲལ་བར་1དབང་ཆེན་དང༌། ཆུ་དང་མེ་དང་རླུང་

གི་དཀྱིལ་འཁོར་ལ་སྲོག་ཏུ་ཞུགས་པའི་2ཕྱི་རོལ་ཏུ་འགྲོ་བ་མེད་པར་ཐིག་ལེ་ལ་སྲོག་གནས་པ་

ཞེས་པ་འཛིན་པའི་ཡན་ལག་ཏུ་བརྗོད་དོ།།”3 ཞེས་དང༌། ནཱ་རོ་འགྲེལ་ཆེན་ལས་ཀྱང༌། “དེ་ནས་

འཛིན་པ་ཞེས་བྱ་བ་ནི་སྲོག་དང་ཆུ་དང་མེ་དང་རླུང་གི་དཀྱིལ་འཁོར་རྣམས་ལ་ལྟེ་བ་དང་སྙིང་

ག་དང་མགྲིན་པ་དང་དཔྲལ་བ་རྣམས་སུ་རབ་ཏུ་ཞུགས་པས་ཕྱི་རོལ་ཏུ་མི་རྒྱུ་ཞིང༌། ཐིག་ལེ་ལ་

སྲོག་ཐིམ་པ་ཞེས་པ་ནི་འཛིན་པའི་ཡན་ལག་ཏུ་བཤད་དོ།།”4 ཞེས་དང༌། ཉི་མ་དཔལ་གྱིས་ཡོན་

ཏན་གྱིས་འགེངས་པ་ལས་ཀྱང༌། “དེ་ནས་འཛིན་པ་ཞེས་བྱ་བ་སྲོག་དབང་ཆེན་དང་ཆུ་དང་མེ་

དང་རླུང་གི་དཀྱིལ་འཁོར་ལ་ལྟེ་བ་དང་སྙིང་ག་དང་མགྲིན་པ་དང་དཔྲལ་བར་ཞུགས་པ་ཕྱི་རོལ་

ཏུ་འགྲོ་བ་མེད་པར་ཐིེག་ལེ་ལ་སྲོག་འཇུག་པ་ཞེས་བྱ་བ་འཛིན་པའི་ཡན་ལག་ཏུ་བརྗོད་པར་

བྱའོ༑༑”5 ཞེས་སོགས་གསལ་བར་བཤད་པ་ལྟར་འགྲེལ་པ་འདི་རྣམས་སུ་འཁོར་ལོ་བཞི་བཤད་

པས་མཚོན་པའི་འཁོར་ལོ་དྲུག་ཀའི་ལྟེ་བར། རྩ་རྒྱུད་ལས། “སྲོག་ནི་ཐིག་ལེར་གཞུག་པར་

བྱ༑༑”6 ཞེས་དང༌། དུས་ཞབས་སྙན་བརྒྱུད་ལས། ཡུལ་ནི་བདེ་བའི་རླུང་ཉིད་དེ།། ཞེས་འབྱུང་

བས་སྲོག་ཐུར་འདྲེས་པའི་གོང་བུ་ལ་རང་གི་སེམས་ཞུགས་པར་བྱས་ནས་འཛིན་པ་ཡིན་ལ། 

དེ་ཡང་ཐོག་མ་ལྟེ་བ་དང༌། དེ་ནས་སྙིང་ག་མགྲིན་པ་དཔྲལ་བ་གཙུག་ཏོར་གསང་གནས་རྣམས་

༡   དཔྲལ་བ་ བོད་པར། ཤེས་པར། དཔེ་པར། རྒྱ་གར་པར་མ།

༢   ཞུགས་པས་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༤༠།༩

༤   བསྟན་འགྱུར་དཔེ་བསྡུར་མ། རྒྱུད། ག སློབ་དཔོན་སྙན་གྲགས་བཟང་པོ། ནཱ་རོ་པའི་ཀྱེ་རྡོར་འགྲེལ་ཆེན། ཤོག་གྲངས་ ༩༩༥།༥ ལས་འགྱུར་

 མི་འདྲ་སྟེ། “དེ་ནས་འཛིན་པ་ཞེས་བྱ་བ་སྲོག་དབང་ཆེན་དང་ཆུ་དང་མེ་དང་རླུང་གི་དཀྱིལ་འཁོར་ལ་ལྟེ་བ་དང་སྙིང་ག་དང་མགྲིན་པ་དང༌། 

དཔྲལ་བར་འཇུག་པ་ཕྱི་རོལ་ཏུ་མི་འགྲོ་བར་ཐིག་ལེ་ལ་སྲོག་འཇུག་པར་བྱེད་པ་ཞེས་པ་འཛིན་པའི་ཡན་ལག་ཏུ་བརྗོད་པར་བྱའོ།།” ཞེས་འབྱུང་

ངོ༌༑༑

༥   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༣༣།༡༣ ལས་འགྱུར་མི་འདྲ་སྟེ། “དེ་ནས་འཛིན་

 པ་ཞེས་བྱ་བ་ནི་ལྟེ་བ་དང་སྙིང་ག་དང་མགྲིན་པ་དང༌། དཔྲལ་བར་དབང་ཆེན་དང་ཆུ་དང་མེ་དང་རླུང་གི་དཀྱིལ་འཁོར་ལ་སྲོག་རབ་ཏུ་ཞུགས་པ་

ཕྱི་རོལ་དུ་འབྱུང་བ་མེད་པ་སྟེ། ཐིག་ལེ་ལ་སྲོག་རབ་ཏུ་ཞུགས་པ་ནི་འཛིན་པའི་ཡན་ལག་གོ།” ཞེས་འབྱུང་ངོ༌།།

༦   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༣༠༠།༩

སུ་བསྒོམ་ཞིང༌། དེ་ལྟར་བསྒོམས་པའི་འཛིན་པའི་ལམ་གྱི་ངོ་བོ་ཡང༌། ཉི་མ་དཔལ་གྱིས་ཡོན་

ཏན་གྱིས་འགེངས་པ་ལས། “རིམ་པས་རླུང་རྣམས་མེད་པ་ལ་1ཐིག་ལེ་རྣམས་ལ་སྟེ་བྱང་ཆུབ་

ཀྱི་སེམས་ཀྱི་ཐིག་ལེ་ལ་སེམས་ཀྱི་བཞོན་པ་སྲོག་གི་རླུང་སྟོང་པ་ཉིད་དང་རོ་གཅིག་པ་ཉིད་2ནི་

འཛིན་པའོ།།”3 ཞེས་འབྱུང་བ་ལྟར་ཡིན་ནོ།། དཔེ་མེད་འཚོས་ནི། “དོན་ཡོད་ཐིག་ལེ་ཞགས་

པ་ནི།། རླུང་གིས་4འབིགས་5པས་རྣམ་པར་རྒྱལ།། འཛིན་པ་འཁོར་ལོ་དྲུག་ཏུ་ནི།། རླུང་འགོག་

ཆེན་པོ་རྡོ་རྗེ་ཞགས།། རླུང་གིས་དེ་བླངས་རྡོ་རྗེ་ཡི།། ལྕགས་ཀྱུ་ཞགས་པ་ཆེ་ཞེས་བྱ།།”6 ཞེས་

འཆད་ལ། ཉི་མ་དཔལ་ནི་དོན་ཡོད་ཞགས་པ་ནི་ཡན་ལག་དྲུག་དང༌། རྣམ་པར་རྒྱལ་བ་ནི་རླུང་

འགོག་པ། འཛིན་པ་ཆེན་པོ་ནི་ཐིག་ལེ་འཕོ་མེད་དུ་འཛིན་པ། རྡོ་རྗེ་ཞགས་པ་ནི་སྲོག་བཅིངས་

པས་སེམས་ཀྱི་རྡོ་རྗེ་ཡང་བཅིངས་པ་དང༌། རྡོ་རྗེ་ལྕགས་ཀྱུ་ནི་བདེ་བའི་ཏིང་འཛིན་འགུགས་

པ་དང༌། ལྟེ་བའི་འོག་ཏུ་འཁྱིལ་བའི་རྣམ་པར་གནས་པའི་ནོར་རྒྱས་ཀྱི་བུ་ཞེས་པ་རྩའི་བྱེ་བྲག་

གཅིག་དྷཱུཏཱིའི་ལམ་ནས་ཚངས་བུག་ཏུ་སོང་སྟེ་བྱང་ཆུབ་ཀྱི་སེམས་བཀུག་པས་ཕུང་ཁམས་སྐྱེ་

མཆེད་རྣམས་རྒྱས་པར་བྱེད་པས་ཞགས་པ་ཆེ་ཞེས་འཆད་པར་བྱེད་དོ།། 

 ལྔ་པ་རྗེས་དྲན་གྱི་ཡན་ལག་ནི། གཙོ་བོ་དཀོན་མཆོག་གསུམ་འཛིན་པ་ཞེས་པ་རྐང་པ་

གཉིས་ཀྱིས་སྟོན་ཏེ། དེ་ཡང་འཛིན་པའི་ཡན་ལག་མཐར་ཕྱིན་ཏེ་བྱང་ཆུབ་ཀྱི་སེམས་རྩ་འཁོར་

སོ་སོར་འཛིན་ནུས་པ་ཐོབ་པ་ན་རྗེས་དྲན་བསྒོམ་པར་བྱ་བ་ཡིན་ལ། དེ་ཡང་དྲང་དོན་ནི་དཀོན་

མཆོག་གསུམ་རྗེས་སུ་དྲན་པ་དང༌། ངེས་དོན་ནི་ཕ་ལས་ཐོབ་པའི་ཁམས་དཀར་དམར་གཉིས་

རྣམ་པར་ཤེས་པ་དང་གསུམ་ལས་འཛིན་པའི་ཡན་ལག་མཐར་ཕྱིན་ཏེ། ཕྱག་རྒྱ་གཉིས་གང་

རུང་དང་སྙོམས་པར་ཞུགས་པ་ལས། མ་ལས་ཐོབ་པའི་ཁམས་དམར་པོའ་ིཆ་ལ་བརྟེན་པའི་

༡   མེད་པ་དང༌ བོད་པར། ཤེས་པར། དཔེ་པར། རྒྱ་གར་པར་མ།

༢   ཉིད་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༣   བསྟན་འགྱུར་དཔེ་བསྡུར་མ། རྒྱུད། པ། སློབ་དཔོན་ཉི་མ་དཔལ་ཡེ་ཤེས། ཡོན་ཏན་གྱིས་འགེངས་པ། ཤོག་གྲངས་ ༡༦༧༤།༦

༤   གི་ པེ་པར།  སྣར་པར།

༥   གི་འགེགས་ རྒྱ་གར་པར་མ། ཤེས་པར།

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༡།༡༨

གཏུམ་མོ་འབར་བའི་སྣང་བ་ཁམས་གསུམ་གྱི་ནམ་མཁའ་ལ་ཤར་བའི་སྟོང་གཟུགས་རྣམས་

དང༌༑ ཁྱད་པར་དུ་ཡང་རྣལ་འབྱོར་པ་རང་གི་ལྟེ་བའི་དྷཱུཏཱིའི་ནང་གི་དངོས་གནས་ལ་གྲུབ་པའི་

སྟོང་གཟུགས་རྡོ་རྗེ་སེམས་དཔའ་ཡབ་ཡུམ་རྩེ་གཅིག་ཏུ་དྲན་ཞིང༌། གཏུམ་མོ་འབར་བ་དེས་ཕ་

ལས་ཐོབ་པའི་ཁམས་དཀར་པོ་ཞུ་བའི་ཁམས་དཀར་དམར་གྱི་འདུ་འཕྲོད་དང༌། དེ་ལ་བརྟེན་

ནས་སེམས་བདེ་བའི་ངོ་བོར་སྐྱེས་པ་གསུམ་འཛིན་པ་ནི་གཙོ་བོ་དང་དཀོན་པའི་མཆོག་ཡིན་

ཞིང༌༑ ཐེག་པ་མཆོག་གསུམ་དང་ཡས་བབས་དང་མས་བརྟན་གྱི་དགའ་བ་བཞིའི་ངོ་བོར་གྱུར་

པའི་འོད་གསལ་གྱི་སེམས་རྟོག་པ་ཐམས་ཅད་དང་བྲལ་བའི་མངོན་དུ་བྱས་པ་ནི་སྟོན་པ་པོའ་ི

དོན་དང༌། དེ་ཉིད་དངོས་གནས་ལས་གྲུབ་པའི་སྟོང་གཟུགས་ཡབ་ཡུམ་དང༌། དེ་རང་བཞིན་

གྱིས་གྲུབ་པས་སྟོང་པའི་སྟོང་ཉིད་ཕྲ་མོ་དང་རོ་གཅིག་ཏུ་སྦྱོར་བ་ནི་རྗེས་དྲན་གྱི་ཡན་ལག་གོ། 

དེ་ལྟར་ཡང་འགྲེལ་ཆེན་ལས། “གཏུམ་མོའ་ིསྣང་བ་གང་ཞིག་སྲིད་པ་གསུམ་གྱི་ནམ་མཁའ་ལ་

གྱུར་པ་དེ་ནི་རྗེས་སུ་དྲན་པ་སྟེ།1”2 ཞེས་དང༌། ཡང་སྒྲུབ་ལེའི་བརྒྱ་བཅུ་དགུ་པའི་འགྲེལ་ཆེན་

ལས༑ “རྗེས་སུ་དྲན་པ་ལེགས་པར་དག་པ་3ཞེས་པ་ལ་འདིར་རྗེས་སུ་དྲན་པ་ནི་གཟུགས་ལ་

འཁྱུད་པའི་སེམས་རྣམ་པར་རྟོག་པ་ཐམས་ཅད་དང་བྲལ་བའོ།།”4 ཞེས་དང༌། དེ་བཞིན་དུ་ཕྱག་

རྡོར་སྟོད་འགྲེལ་ལས། “དེ་ནས་རྗེས་སུ་དྲན་པ་ཞེས་བྱ་བ་ནི་རང་གི་འདོད་པའི་ལྷ་མཐོང་བ་

གཟུགས་ཀྱི་རྣམ་པ་5རྣམ་པར་རྟོག་པ་དང་6བྲལ་བའོ།། དེ་ལས་འོད་ཟེར་དུ་མ་འཕྲོས་པའི་རང་

བཞིན་འོད་ཀྱི་དཀྱིལ་འཁོར་ཏེ་དེ་ལས་རྣམ་པ་དུ་མ་འཕྲོ་བའི་7རང་བཞིན་ཁམས་གསུམ་པར་

༡   དྲན་པས་ཏེ། བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༣༧།༡༦

༣   རྗེས་སུ་དྲན་པ་ལ་སོགས་པར་དག་པ་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༣༩།༣

༥   མཐོང་བ་གཟུགས་བརྙན་གྱི་རྣམ་པ་ བོད་པར། ཤེས་པར། དཔེ་པར། རྒྱ་གར་པར་མ།

༦   རྣམ་པར་རྟོག་པ་ཐམས་ཅད་དང་ བོད་པར། ཤེས་པར། དཔེ་པར། རྒྱ་གར་པར་མ།

༧   འཕྲོས་པའི་ བོད་པར། ཤེས་པར། དཔེ་པར། རྒྱ་གར་པར་མ།

སྤྲོ་བ་1ཞེས་པ་རྗེས་སུ་དྲན་པའི་ཡན་ལག་ཏུ་བརྗོད་དོ།།”2 ཞེས་དང༌། ནཱ་རོ་འགྲེལ་ཆེན་ལས་

ཀྱང༌༑ “དེ་ནས་རྗེས་སུ་དྲན་པ་ཞེས་པ་ནི་རྣམ་པར་རྟོག་པ་དང་བྲལ་ཞིང༌། གཟུགས་བརྙན་གྱི་

རྣམ་པ་ཅན་དུ་རང་གི་ཡི་དམ་གྱི་ལྷ་མཐོང་བའོ།། དེ་ནས་འོད་ཟེར་དཔག་ཏུ་མེད་པའི་གཟུགས་

སམ་འོད་ཀྱི་དཀྱིལ་འཁོར་འཕྲོས་ཏེ། དེ་ནས་ཁམས་གསུམ་གྱི་གཟུགས་ཀྱི་རྣམ་པ་དུ་མ་འཕྲོ་

བར་བྱེད་པའོ།། ཞེས་པ་ནི། རྗེས་སུ་དྲན་པའི་ཡན་ལག་ཏུ་བཤད་དོ་ཞེས་བཤད་དོ།།”3 ཞེས་

དང༌༑ དབང་མདོར་བསྟན་གྱི་འགྲེལ་པ་ལས་ཀྱང༌། “གང་ཞིག་བསྒོམ་བྱ་ནི་སོ་སོར་སྡུད་པ་དང་

བསམ་གཏན་གྱི་ཡན་ལག་གིས་བརྟན་པར་བྱས་པ་ཁམས་གསུམ་པ་རབ་ཏུ་གསལ་བའི་བདག་

ཉིད་ཀུན་རྫོབ་ཀྱི་བདེན་པ་སྟེ་4རྗེས་སུ་དྲན་པས། དེ་ཡི་རྣམ་པར་ཡང་དག་སྤྲོ།། དེའི་རྣམ་པར་

ནི་ཀུན་རྫོབ་ཀྱི་བདེན་པའི་རྣམ་པར་ཏེ་ཡང་དག་སྤྲོ་ནི་ནམ་མཁའི་མཐིལ་མཐའ་དག་ཁྱབ་པར་

བལྟ་བར་བྱའོ།། རྗེས་སུ་དྲན་པ་ཞེས་ཤེས་བྱ།། དུས་གསུམ་པའི་སྲིད་པ་གསུམ་པོ་མཐའ་དག་

མཐོང་བ་ནི་རྗེས་སུ་དྲན་པའི་ཡན་ལག་ཏུ་ཤེས་པར་བྱའོ།།”5 ཞེས་སོར་བསམ་གྱི་སྐབས་ནས་

བསྒྲུབས་ཤིང་བརྟན་པར་བྱས་པ་ལས་བྱུང་བའི་རང་ཉིད་ཀྱི་འོད་ཀྱིས་ཁམས་གསུམ་པོ་སྣང་

བར་ནུས་པའི་ཀུན་རྫོབ་ཀྱི་བདེན་པ་རང་དངོས་གནས་ལ་སྟོང་གཟུགས་ཡབ་ཡུམ་གྱི་སྐུར་གྲུབ་

པ་ཡང་རྗེས་སུ་དྲན་ཞིང༌། དེ་ལས་སྟོང་གཟུགས་ཡབ་ཡུམ་གྱི་སྐུ་ནམ་མཁའི་ཁམས་གང་བ་སྤྲོ་

བ་ཡང་རྗེས་སུ་དྲན་པ་དང༌། དེར་མ་ཟད་བུམ་སྣམ་ལ་སོགས་པ་སྣ་ཚོགས་པའི་རྣམ་པ་ཅན་གྱི་

སྲིད་པ་གསུམ་པའི་སྟོང་གཟུགས་མཐའ་ཡས་པ་མཐོང་བ་ཡང་རྗེས་སུ་དྲན་པས་རྗེས་དྲན་ཞེས་

༡   གསུམ་པར་འགྲོ་བ་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༤༠།༡༢

༣   བསྟན་འགྱུར་དཔེ་བསྡུར་མ། རྒྱུད། ག སློབ་དཔོན་སྙན་གྲགས་བཟང་པོ། ནཱ་རོ་པའི་ཀྱེ་རྡོར་འགྲེལ་ཆེན། ཤོག་གྲངས་ ༩༩༥།༨ ལས་འགྱུར་

 མི་འདྲ་སྟེ། “དེ་ནས་རྗེས་སུ་དྲན་ཞེས་བྱ་བ་ནི་རང་གི་འདོད་པའི་ལྷ་མཐོང་བ་གཟུགས་བརྙན་གྱི་རྣམ་པར་རྟོག་པ་དང་བྲལ་བ་སྟེ། དེ་ལས་འོད་

ཟེར་དུ་མ་འཕྲོ་བའི་ངོ་བོ་འོད་ཀྱི་དཀྱིལ་འཁོར་ཏེ། དེ་ལས་རྣམ་པ་དུ་མ་འཕྲོ་བའི་ངོ་བོ་ཁམས་གསུམ་པ་སྤྲོ་བར་བྱེད་པ་ཞེས་པ་རྗེས་སུ་དྲན་པའི་

ཡན་ལག་ཏུ་བརྗོད་པར་བྱའོ།།” ཞེས་འབྱུང་ངོ༌།།

༤   བདག་ཉིད་དུ་ཀུན་རྫོབ་ཀྱི་བདེན་པས་ཏེ་ བོད་པར། ཤེས་པར། དཔེ་པར། རྒྱ་གར་པར་མ།

༥   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༢༢།༡༦



ཆོས་ཀྱི་དབྱིངས་ཀྱི་ཡེ་ཤེས་ཀྱི་ལེའུ་བཤད་པ།  291

གསུངས་སོ།། སློབ་དཔོན་དཔེ་མེད་འཚོས་ནི། “གཙོ་བོ་རྩ་གསུམ་དཀོན་མཆོག་གསུམ།། 

འཛིན་པ་དེ་ནང་ཐིག་ལེ་འཛིན།། ཐེག་པ་མཆོག་གསུམ་སྟོན་པ་པོ།།1 ཞེས་པ་ལྷན་སྐྱེས་ཡེ་

ཤེས་རྟེན།།2”3 ཞེས་གསུངས་ཤིང༌། ཉི་མ་དཔལ་གྱིས། དཀོན་མཆོག་གསུམ་ཆོས་ལོངས་

སྤྲུལ་གསུམ། འཛིན་པ་ལྷན་སྐྱེས་ངོ་བོར་འཛིན་པ། ཐོག་མ་དང་ཐ་མ་མེད་པས་གཙོ་བོ། དགའ་

བ་བཞི་གསལ་བར་བྱེད་པས་ཐེག་པ་མཆོག་གསུམ་སྟོན་པ་པོའ།ོ། ཞེས་འཆད་དོ།། 

 དྲུག་པ་ཏིང་ངེ་འཛིན་གྱི་ཡན་ལག་བཤད་པ་ནི། དེ་ཡང་རྗེས་དྲན་གྱི་སྐུ་གྲུབ་ནས་ལས་

དང་ཡེ་ཤེས་ཀྱི་ཕྱག་རྒྱ་དང༌། ནང་གི་གཏུམ་མོ་ལ་བརྟེན་ནས་ལུགས་འབྱུང་ལྡོག་གི་དགའ་བ་

བཞི་འདྲེན་པའི་རྗེས་དྲན་གྱི་ལམ་ལ་ལེགས་པར་བསླབས་པས། མི་འགྱུར་བའི་བདེ་ཆེན་སྐྱེད་

ནུས་ཀྱི་རྒྱུད་སྨིན་པར་བྱས་ཤིང༌། ཕྱག་རྒྱ་ཆེན་མོ་ལ་རྗེས་ཆགས་གོམས་པར་བྱས་པའི་མཐུས་

མི་འགྱུར་བའི་བདེ་བ་འདྲེན་ནུས་པ་ནས་ཏིང་ངེ་འཛིན་གྱི་ཡན་ལག་བསྒོམ་པར་བྱ་བ་ཡིན་ལ། 

དེ་ཡང་ཏིང་ངེ་འཛིན་གྱི་ཡན་ལག་གི་ངོ་བོ་ནི། ཤེས་བྱ་རྣམ་ཀུན་མཆོག་ལྡན་གྱི་སྟོང་གཟུགས་

དང༌༑ ཤེས་པ་མཆོག་ཏུ་མི་འགྱུར་བའི་ཡེ་ཤེས་གཉིས་དངོས་པོ་གཅིག་ཏུ་སྦྱོར་བའི་ཡེ་ཤེས་

ཀྱི་སྐུ་ཡིན་པས་སངས་རྒྱས་ཀྱི་བདག་ཉིད་དུ་གྱུར་པའི་སྐུ་ཡི་དངོས་པོ་མཆོག་ཅེས་བྱ་ལ། དེ་

འདྲ་བའི་ཏིང་ངེ་འཛིན་གྱི་ཡན་ལག་ལ་ས་བཅུ་གཉིས་སུ་དབྱེ་བའི་ས་དང་པོ་ལ་གནས་པས་

འཇིག་རྟེན་གྱི་ཁམས་གཅིག་གི་མཐར་ཐུག་པར་སྔར་མ་མཐོང་བའི་དོན་ཡང་དག་པར་མཐོང་

བ་ནས། ས་བཅུ་གཉིས་པ་ལ་གནས་པས་འཇིག་རྟེན་གྱི་ཁམས་གྲངས་མེད་པ་རྣམས་སུ་མཐོང་

བའི་དོན་ཇི་སྙེད་ཅིག་མཐོང་གི་བར་ས་རེ་རེ་བཞིན་སྔར་མ་མཐོང་བའི་དོན་ཇི་སྙེད་ཅིག་མཐོང་

བའི་འགྲོ་ཀུན་དགའ་བའི་ཡེ་ཤེས་ཀྱི་མིག་དང་ལྡན་པའམ། ཡང་ན་འགྲོ་ཀུན་དགའ་བའི་མཆོག་

ཏུ་མི་འགྱུར་བའི་ཡེ་ཤེས་ཀྱི་མིག་དང་ལྡན་པ་ཞེས་སྦྱར་རོ།། དཔེར་ན་གསེར་འགྱུར་གྱི་དངུལ་

༡   སྟོན་པ་སོགས།། བོད་པར། ཤེས་པར། དཔེ་པར། རྒྱ་གར་པར་མ།

༢   བརྟེན༑༑ བོད་པར། ཤེས་པར། དཔེ་པར། རྒྱ་གར་པར་མ།

༣  བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༡།༡༥

ཆུས་ལྕགས་ཐམས་ཅད་ཟོས་ནས་གསེར་དུ་བྱེད་པ་བཞིན་དུ་མི་འགྱུར་བའི་བདེ་བས་སྟོང་ཉིད་

རྟོགས་པའི་ལམ་ཉི་ཁྲི་ཆིག་སྟོང་དྲུག་བརྒྱས་ལུས་ཀྱི་བེམ་པོའ་ིཁམས་ཐམས་ཅད་ཟད་པར་བྱས་

ཏེ་སྒྲིབ་བྲལ་གྱི་སྣ་ཚོགས་པའི་གཟུགས་ཅན་གྱི་སྟོང་གཟུགས་ཀྱི་སྐུར་སྐྱེད་པ་པོ་དེ་སྐྱེད་པར་

བྱེད་ལ། འཕོ་ཆེན་བཅུ་གཉིས་ཀྱི་ལས་རླུང་ཐམས་ཅད་འགགས་པ་ལས་ས་བཅུ་གཉིས་མངོན་

དུ་བྱས་པའི་དྲང་སྲོང་ཆེན་པོ་དེ་ནི་ཀུན་གྱིས་མཆོད་ཅིང་རྗེད་པ་སྟེ་བཀུར་བའི་གནས་སོ།། དེས་

ན་ཏིང་ངེ་འཛིན་གྱི་ཡན་ལག་གི་ངོ་བོ་ནི། རྣམ་ཀུན་མཆོག་ལྡན་གྱི་སྟོང་གཟུགས་དང་མི་འགྱུར་

བའི་བདེ་བ་དབྱེར་མེད་པའི་ཡེ་ཤེས་ཕུང་ཁམས་སྐྱེ་མཆེད་ཐམས་ཅད་སྒྲིབ་བྲལ་དུ་ཟ་བར་བྱེད་

ནུས་པ་གསེར་འགྱུར་གྱི་རྩིའི་དངུལ་ཆུ་ལྟ་བུ་ཡིན་ལ། སྟོང་གཟུགས་ཕྱག་རྒྱ་ཆེན་མོ་ལ་རྗེས་

སུ་ཆགས་པ་ལས་མི་འགྱུར་བའི་བདེ་བ་ཐོབ་སྟེ་སྟོང་གཟུགས་ཀྱི་སྐུ་དང་དབྱེར་མེད་པ་དེ་ཉིད་

ལ་རྩེ་གཅིག་ཏུ་དམིགས་པས་ཏིང་ངེ་འཛིན་གྱི་ཡན་ལག་ཅེས་བྱ་སྟེ། སྒྲུབ་ལེའི་བརྒྱ་བཅུ་བདུན་

པའི་འགྲེལ་ཆེན་ལས། “ཤེས་རབ་ཐབས་ཀྱི་བདག་ཉིད་ཀྱིས་ནི་ཞེས་པ་ཤེས་བྱ་དང་ཤེས་པ་

གཅིག་ཏུ་འདྲེས་པར་གྱུར་པ་སྟེ།1 འགྱུར་མེད་བདེ་བའི་དབང་གིས་ཡེ་ཤེས་2གཟུགས་ལ་ཏིང་

ངེ་འཛིན་ཏོ།།”3 ཞེས་དང༌། ཕྱག་རྡོར་སྟོད་འགྲེལ་ལས། “དེ་ནས་ཏིང་ངེ་འཛིན་ཞེས་བྱ་བ་ནི་

འདོད་པའི་ལྷ་ལ་རྗེས་སུ་ཆགས་པ་ལས་གང་ཞིག་འགྱུར་བ་མེད་པའི་བདེ་བ་ཐོབ་པ་སྟེ།4 དེ་ལ་

གཅིག་ཏུ་གྱུར་པའི་གཟུང་བ་དང་འཛིན་པ་དང་བྲལ་བ་ནི་5དེ་བཞིན་གཤེགས་པ་རྣམས་ཀྱིས་

ཏིང་ངེ་འཛིན་གྱི་ཡན་ལག་ཏུ་བརྗོད་དོ།།”6 ཞེས་དང༌། ནཱ་རོ་འགྲེལ་ཆེན་ལས་ཀྱང༌། “དེ་ནས་

ཏིང་ངེ་འཛིན་ཞེས་པ་ནི་ཡི་དམ་གྱི་ལྷ་རྣམས་དང་རྗེས་སུ་ཆགས་པ་གང་ཞིག་ལས་མི་གཡོ་བའི་

བདེ་བ་ཐོབ་པ་དེའི་སེམས་ཀྱི་གཟུང་བ་དང་འཛིན་པ་དང་བྲལ་ཞིང་གཅིག་ཏུ་བྱེད་པའི་སེམས་

༡   གྱུར་པས་ཏེ། སྡེ་པར།  ཅོ་པར།

༢   ཡེ་ཤེས་ པེ་དང་སྣར་དུ་མི་སྣང༌།

༣   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༣༧།༡༧

༤   ཐོབ་པས་ཏེ། བོད་པར། ཤེས་པར། དཔེ་པར། རྒྱ་གར་པར་མ།

༥   བྲལ་བའི་ བོད་པར། ཤེས་པར། དཔེ་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༤༠།༡༦

ནི་ཏིང་ངེ་འཛིན་གྱི་ཡན་ལག་ཏུ་དེ་བཞིན་གཤེགས་པས་གསུངས་སོ།།”1  ཞེས་རང་ཉིད་སྟོང་

གཟུགས་ཡབ་ཡུམ་གྱི་སྐུར་བཞེངས་པ་སྙོམས་འཇུག་བྱེད་པ་ལ་དམིགས་ནས་རྗེས་ཆགས་

བྱས་པ་ལས་མི་འགྱུར་བའི་བདེ་བ་བསྐྱེད་པར་གསུངས་ཤིང༌། དེ་འདྲ་བའི་ཏིང་ངེ་འཛིན་གྱི་

ཡན་ལག་དེ་ལའང་གྲངས་ཀྱི་སྒོ་ནས་ཕྱེ་ན་མི་འགྱུར་བའི་བདེ་བ་ཉི་ཁྲི་ཆིག་སྟོང་དྲུག་བརྒྱ་དང༌། 

དེ་ལའང་སའི་དབྱེ་བས་བཅུ་གཉིས་སུ་ཡོད་པ་ཡིན་ཏེ། ཡེ་ཤེས་ལེའུའི་བརྒྱ་བཅུ་བདུན་པའི་

འགྲེལ་ཆེན་ལས། “དེ་ནས་སྐད་ཅིག་གཅིག་གིས་མངོན་པར་རྫོགས་པར་བྱང་ཆུབ་པའི་མཚན་

ཉིད་ནི་ཆགས་དང་ཆགས་བྲལ་མཐའ་ཐོག་ལ་གནས་སྐད་ཅིག་མ་ཞེས་པ་ལ་ཆགས་པ་ཞེས་

པ་ནི་དཀར་པོའ་ིཕྱོགས་ཏེ། དེའི་མཐར་གནས་པ་ནི་ཆ་བཅུ་2དྲུག་པའི་མཚན་ཉིད་དོ།། ཆགས་

བྲལ་ནི་ནག་པོའ།ོ། དེའི་དང་པོ་ལ་3གནས་པ་ནི་ནག་པོའ་ིཕྱོགས་ལ་4མ་ཞུགས་པ་སྟེ་མངོན་

པར་5རྫོགས་པར་བྱང་ཆུབ་པའི་དུས་ཀྱི་6མཚན་ཉིད་དོ།། སྐད་ཅིག་མ་དེ་ཉིད་ཀྱང་དབུགས་ཀྱི་

གྲངས་ཞེས་པ་7ཉི་ཁྲི་ཆིག་སྟོང་དྲུག་བརྒྱའི་གྲངས་འཕེལ་ལོ།། གསང་བར་རྡོ་རྗེ་ནོར་བུའི་རྩེ་མོ་

ལས་སྐད་ཅིག་མ་བརྒྱ་ཕྲག་སུམ་ཅུ་རྩ་དྲུག་གིས་འཕེལ་ཏེ་དེའི་གྲངས་ཀྱིས་8སྲོག་རྣམས་བསད་

ནས་གསང་བའི་པདྨར་ཕྱིན་པ་9དེས་ས་གཉིས་སུ་འགྱུར་རོ།།10 དེ་བཞིན་དུ་ལྟེ་བ་དང་སྙིང་

༡   བསྟན་འགྱུར་དཔེ་བསྡུར་མ། རྒྱུད། ག སློབ་དཔོན་སྙན་གྲགས་བཟང་པོ། ནཱ་རོ་པའི་ཀྱེ་རྡོར་འགྲེལ་ཆེན། ཤོག་གྲངས་ ༩༩༥།༡༢ ལས་འགྱུར་

 མི་འདྲ་སྟེ། “དེ་ནས་ཏིང་ངེ་འཛིན་ཞེས་བྱ་བ་ནི་འདོད་པའི་ལྷ་ལ་རྗེས་སུ་ཆགས་པ་ལས་གང་མི་འགྱུར་བའི་བདེ་བ་ཐོབ་པ་སྟེ། དེ་ལས་སེམས་

གཅིག་ཏུ་བྱེད་པ་སེམས་གཟུང་བ་དང༌། འཛིན་པ་དང་བྲལ་བ་ནི་དེ་བཞིན་གཤེགས་པ་རྣམས་ཀྱི་ཏིང་ངེ་འཛིན་གྱི་ཡན་ལག་ཏུ་བརྗོད་དོ།།” ཞེས་

འབྱུང་ངོ༌།།

༢   བཅུ་ པེ་དང་སྣར་ནང་མི་སྣང༌།

༣   ལས་ པེ་པར།  སྣར་པར།

༤   ལ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༥   ཞུགས་པ་ལམ་མངོན་པར་ བོད་པར། ཤེས་པར། དཔེ་པར། རྒྱ་གར་པར་མ།

༦   དུས་ཀྱི་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༧   གྲངས་ཤེས་པ་ བོད་པར། ཤེས་པར། དཔེ་པར། རྒྱ་གར་པར་མ།

༨   ཀྱི་ སྡེ་པར།  ཅོ་པར།

༩   གསང་བའི་པདྨ་ཐོབ་བོ།། པེ་པར།  སྣར་པར།

༡༠  འགྱུར་ཏེ། པེ་པར།  སྣར་པར།

ག་དང་མགྲིན་པ་དང་དཔྲལ་བར་བཞི་དང་དྲུག་དང་བརྒྱད་དང་ས་བཅུ་རྣམས་སུ་འགྱུར་ཞིང༌། 

གཙུག་ཏོར་དུ་སྲོག་ཐམས་ཅད་ཟད་པས་ས་བཅུ་གཉིས་སོ།།”1 ཞེས་གསུངས་ལ། དེ་རྣམས་

ཀྱི་དོན་ཡང་མི་འགྱུར་བའི་བདེ་བ་སྐད་ཅིག་མ་རྣམས་རྫོགས་པ་ལས་མངོན་པར་བྱང་ཆུབ་པ་

ལ་ཕྱི་ལ་ཟླ་བའི་དཀར་ཆ་འཕེལ་བའི་ཆ་བཅོ་ལྔ་ཡོད་ཅིང༌། བཅུ་དྲུག་པ་དངོས་གནས་ལ་མེད་

ཀྱང་ནག་ཆ་དང་པོ་མ་ཞུགས་པའི་གོང་དེར་ཆ་བཅུ་དྲུག་པ་གཅིག་བློས་བཅོས་ནས་བཞག་པ་

ལྟར་ནང་ལ་ཁམས་དཀར་པོ་འཕེལ་བའི་ཆ་བཅུ་དྲུག་ཡོད་ཅིང༌། ལམ་ལ་ནོར་བུའི་རྩེར་ཁམས་

དཀར་པོའ་ིཐིག་ལེ་གཅིག་གཞན་དུ་གཡོ་མེད་དུ་བྱས་པ་ལས་མི་འགྱུར་བའི་བདེ་བ་སྐད་ཅིག་

དང་པོ་སྐྱེ་ཞིང༌། དེས་ལུས་ཀྱི་བེམ་པོའ་ིཆ་ཉི་ཁྲི་ཆིག་སྟོང་དྲུག་བརྒྱའི་གཅིག་2ཟོས་ཤིང་ལས་

རླུང་གཅིག་འགག་པར་བྱེད་ལ། དེ་ལྟ་བུའི་ཚུལ་གྱིས་རིམ་པས་ནོར་བུའི་རྩེ་ནས་གསང་གནས་

ཀྱི་འཁོར་ལོ་དང༌། དེ་ནས་ལྟེ་བ་དང༌། དེ་ནས་སྙིང་ག་དང༌། དེ་ནས་མགྲིན་པ་དང༌། དེ་ནས་

དཔྲལ་བ་དང༌། དེ་ནས་གཙུག་ཏོར་གྱི་བར་གྱི་གནས་དྲུག་པོ་དེ་རེ་རེར་ཁམས་དཀར་པོའ་ི

ཐིག་ལེ་སུམ་སྟོང་དྲུག་བརྒྱ་རེ་གཡོ་མེད་དུ་རིམ་པར་བརྩེགས་པ་ལས། དེའི་གྲངས་སྙེད་ཀྱི་མི་

འགྱུར་བའི་བདེ་བའི་སྐད་ཅིག་མས་གྲངས་དེ་སྙེད་ཀྱི་ལས་རླུང་འགགས་པར་བྱས་ཤིང་ལུས་ཀྱི་

བེམ་པོའ་ིཆ་ཟད་པར་བྱས་ཏེ་ས་གཉིས་གཉིས་མངོན་དུ་བྱེད་པ་ཡིན་ནོ།། སློབ་དཔོན་དཔེ་མེད་

འཚོས་ནི། “སངས་རྒྱས་ཀུན་གྱི་བདག་པོ་ནི།། རྟགས་རྣམས་སྣང་བས་དངོས་པོ་མཆོག །དེ་

འདྲ་མཐོང་བའི་རྣལ་འབྱོར་ཏེ།།3 ཀུན་དགའ་ཆེན་པོའ་ི4མིག་དང་ལྡན།། ལྡན་ཆོས་ལྟ་སྟངས་བཞི་

ཡིན་ཏེ།། སྣ་ཚོགས་གཟུགས་ཅན་རྟགས་མཚན་རྣམས།། སྐྱེད་པ་པོ་5ནི་ཡན་ལག་དྲུག །མཆོད་

༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༡༨༨།༡༠

༢   བརྒྱའི་ཆ་གཅིག་ དཔེ་པར།

༣   རྣལ་འབྱོར་དེ།། བོད་པར། ཤེས་པར། དཔེ་པར། རྒྱ་གར་པར་མ།

༤   པོ་ སྡེ་པར།  ཅོ་པར།

༥   སྐྱེས་པ་པོ་ པེ་པར།  སྣར་པར། 

 བྱེད་པ་པོ་ སྡེ་པར།  ཅོ་པར། 

ཅིང་རྗེད་པ་བསྙེན་སྒྲུབ་བཞི།། དྲང་སྲོང་ཆེན་པོ་བཅོམ་ལྡན་འདས།།”1 ཞེས་འཆད་དོ།། གསུམ་

པ་(བསྒྲུབས་པའི་ཡེ་ཤེས་ཀྱི་སྐུའི་ངོ་བོ་བཤད་པ་)ནི། ཤེས་པས་སྲིད་འབྱུང་སྐྱེ་གནས་མེད།། ཅེས་སོགས་

ཏེ༑ དེ་ལྟར་ཡན་ལག་དྲུག་ཉམས་སུ་བླངས་པ་ལས་བྱུང་བའི་མཐར་ཐུག་གི་འབྲས་བུ་དེ་ཇི་ལྟ་བུ་

ཞེ་ན། ཤེས་པ་སྟེ་མཐར་ཐུག་པའི་མི་འགྱུར་བའི་ཡེ་ཤེས་དེ་ནི་སྲིད་པ་ལས་ངེས་པར་འབྱུང་བ་

ཡིན་ཏེ། ལས་ཉོན་གྱི་དབང་གིས་འཁོར་བར་སྐྱེ་བ་དང་གནས་པ་མེད་པའི་བདག་ཉིད་ཅན་ཡིན་

པའི་ཕྱིར། དེས་ན་ཆོས་ལས་འབྱུང་བ་མི་འགྱུར་བའི་ཡེ་ཤེས་མཐར་ཐུག་པ་དེ་ནི་སྲིད་པ་འཁོར་

བའི་མཐའ་སེལ་བར་བྱེད་པ་ཡིན་ཏེ། དེ་སྲིད་མཐའ་འགོག་བྱེད་ཀྱི་ཡེ་ཤེས་མཐར་ཐུག་ཡིན་པའི་

ཕྱིར༑ དེ་འདྲ་བའི་ཡེ་ཤེས་ཀྱི་བདག་ཉིད་གཅིག་པུ་དེ་དང་དབྱེར་མི་ཕྱེད་པས་རྡོ་རྗེའི་བདག་ཉིད་

སྲ་ཞིང་མཁྲེགས་པའི་རྣམ་ཀུན་མཆོག་ལྡན་གྱི་སྐུ་དེ་ནི་ཞི་བའི་མཐའ་སེལ་བྱེད་ཡིན་ཏེ། དེ་ཞི་

མཐའ་ལ་མི་གནས་པའི་གཞན་དོན་གྱི་སྐུ་མཐར་ཐུག་ཡིན་པའི་ཕྱིར་རོ།། དེས་ན་མི་འགྱུར་བའི་

བདེ་བ་ཉི་ཁྲི་ཆིག་སྟོང་དྲུག་བརྒྱའི་སྐད་ཅིག་ཐ་མར་སྐྱེས་མ་ཐག་པ་འགྲོ་བས་ཏེ་ས་བཅུ་གཉིས་

པའི་ཡེ་ཤེས་ཀྱི་བདག་ཉིད་ལྷན་ཅིག་སྐྱེས་པའི་ཡེ་ཤེས་ཀྱི་སྐུ་དེ་ནི་ཡན་ལག་དྲུག་ཉམས་སུ་

བླངས་པའི་མཐར་ཐུག་གི་འབྲས་བུ་ཡིན་ནོ།། དེ་ལྟར་ན་ཡན་ལག་དྲུག་ཉམས་སུ་ལེན་པའི་རྟེན་

ལམ་གྱི་ངོ་བོ་འབྲས་བུ་དང་བཅས་པ་རྣམས་རྒྱུད་དོན་མ་ནོར་བར་སྟོན་པའི་རྡོ་རྗེ་སློབ་དཔོན་

ལ་རག་ལས་པར་བྱ་བའི་ཕྱིར་གཞུང་གི་རིམ་པ་དཀྲུགས་ཏེ་གསུངས་པ་ཉིད། རྗེ་བཙུན་སྤྱན་

རས་གཟིགས་ཀྱི་མན་ངག་ལ་བརྟེན་ནས་དོན་གྱི་རིམ་པ་འཁྲུགས་པ་ལེགས་པར་སྡེབ་སྟེ། རྣམ་

དཔྱོད་དང་ལྡན་པ་དག་ལ་སྔོན་མེད་པའི་ལེགས་བཤད་འདི་གཏམ་དུ་བྱས་སོ།། ལེའུ་འདི་ལ་

སྙིང་གའི་དབུས་ཀྱི་དྷཱུཏཱི་དང་བཅས་པའི་ལུས་ཀྱི་གནས་ཉེར་བཞིའི་རྩ་རྣམ་པར་དག་པ་མཚོན་

བྱེད་དུ་ཚིགས་སུ་བཅད་པ་རྐང་པ་གཅིག་གིས་དམན་པའི་ཉི་ཤ ་རྩ་ལྔ་ཡིན་ཏེ། དཔེ་མེད་འཚོས། 

“ལུས་ནི་ཡུལ་ཆེན་ཉི་ཤ ་བཞི།། དཔྲལ་བ་ལ་སོགས་སྦྱར་བ་དང༌།། སྙིང་དབུས་པདྨའི་འདབ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༡།༩

མར་ལྡན།། གནས་གཙོ་ཡིན་ཏེ་རྩ་ལྔ་ཡི།།1 ཚིགས་བཅད་ཉི་ཤ ་རྩ་ལྔ་དག །”2 ཅེས་གསུངས་པ་

ལྟར་རོ།།     སྨྲས་པ། དབང་བཞིའི་རླབས་འཁྲིགས་སྐུ་བཞིའི་ནོར་བུས་གཏམས།། ཡན་ལག་

དྲུག་གི་གཏིང་མཐའ་དཔག་དཀའ་བ།། སྔོན་མེད་ལེགས་བཤད་ཡིད་བཞིན་རྒྱ་མཚོ་འདིར།། 

སྐལ་བཟང་ངང་མོ་དགའ་བའི་གར་བྱོས་ཤིག །མཚན་ཡང་དག་པར་བརྗོད་པའི་རྒྱ་ཆེར་བཤད་

པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་བྱེད་པའི་ཉི་མ་ཆེན་པོ་ཞེས་བྱ་བ་ལས་ལེའུ་དྲུག་

པའི་རྣམ་པར་བཤད་པའོ།། །།

༈ མེ་ལོང་ཡེ་ཤེས་དག་པའི་ངོས།། 

ཤེས་བྱའི་གནས་ཀུན་གསལ་བ་ཅན།། 

རྡོ་རྗེའི་རིགས་ཀྱི་བདག་པོ་ལ།། 

དངོས་པོ་ཀུན་གྱིས་ཕྱག་བྱས་ནས།། 

དེ་ཉིད་བསྟོད་པའི་མེ་ཏོག་གི། 

འཕྲེང་བ་རིམ་པར་སྤེལ་བ་གང༌།། 

ཕྱོགས་ཀྱི་བུ་མོའ་ིརྣ་ལུང་ལ།། 

འཁྱུད་པར་རྩོམ་པ་འདི་སྤྲུལ་ལོ།། 

གཉིས་པ་མེ་ལོང་ལྟ་བུའི་ཡེ་ཤེས་ཀྱི་ལེའུ་བཤད་པ་ལ་གཉིས། དབྱིབས་ཀྱི་རྣལ་འབྱོར་ཇི་

ལྟར་བྱ་བའི་ཚུལ། གཞུང་གི་དོན་བཤད་པ་དངོས་སོ།།  དང་པོ་(དབྱིབས་ཀྱི་རྣལ་འབྱོར་ཇི་ལྟར་བྱ་བའི་

ཚུལ་)ནི། རང་སྐྱ་བར་སྒོམ་ན་དང་པོ་གནས་བསྲུང་བ་ནས་དབང་བསྐུར་རྒྱས་གདབ་ཡན་ཆད་

རྫོགས་པར་བྱས་ལ། རིམ་གྱིས་པར་སྒོམ་པ་ལ་གཙོ་བོ་འཕོ་བ་ནི། སྔར་མི་བསྐྱོད་པ་ཡབ་ཡུམ་

ནུབ་དང་རླུང་མཚམས་སུ་བཞུགས་པ་དབུས་ཀྱི་གཙོ་བོའ་ིགདན་ལ་བཞུགས་པར་བྱ། རྣམ་སྣང་

༡   ཡིས༑༑ པེ་པར།  སྣར་པར།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༢།༡

ནུབ་དང༌། སངས་རྒྱས་སྤྱན་རླུང་མཚམས་སུ་བཀོད། གཙོ་བོའ་ིཐུགས་ཀར་ཡེ་ཤེས་སེམས་

དཔའ་སྡུག་བསྔལ་ཀུན་གཅོད་ཞལ་གཅིག་ཕྱག་གཉིས་པ་སྐུ་མདོག་ལྗང་གུ་གཡོན་རྡོ་རྗེ་དང༌།  

གཡས་རལ་གྲི་འཛིན་པ།  རྡོ་རྗེའི་སྐྱིལ་ཀྲུང་གིས་བཞུགས་པའི་ཐུགས་ཀར་འཁོར་ལོ་རྩིབས་

བརྒྱད་པ་ལ། ཨོཾདུཿཁཙྪེདཡཏེནམཿགནས་པའི་ལྟེ་བར་ཨ་ལྗང་གུ་གནས་པའོ།། གཞན་རྡོ་རྗེ་

དབྱིངས་ཀྱི་དཀྱིལ་འཁོར་ཇི་ལྟ་བ་བཞིན་ནོ།། 

 གཉིས་པ་(གཞུང་གི་དོན་བཤད་པ་དངོས་)ལ་ལྔ། སྐུའི་སྒོ་ནས་བསྟོད་པ། གསུང་གི །ཐུགས་

ཀྱི༑ འཕྲིན་ལས། ཡོན་ཏན་གྱི་སྒོ་ནས་བསྟོད་པའོ།། དང་པོ་(སྐུའི་སྒོ་ནས་བསྟོད་པ་)ནི། བདེ་བ་ཆེན་

པོ་དང་སྟོང་པ་ཉིད་དབྱེར་མི་ཕྱེད་པའི་རྡོ་རྗེ་ཅན་རྣམས་ལ་འཇིགས་པར་བྱེད་པའི་རྟག་ཆད་

དུ་ལྟ་བ་བག་ཆགས་དང་བཅས་པ་འཇིགས་པར་བྱེད་པ་ཉིད་ཀྱིས་ཁྲོ་བོའ་ིརྒྱལ་པོའ་ིརྣམ་པར་

བསྟན་པའི་གདོང་དྲུག་སྟེ་ཕུང་པོ་དྲུག་སྒྲིབ་བྲལ་དུ་གྱུར་པའི་རིགས་དྲུག་མཚོན་ཞིང༌། ཞལ་

དྲུག་པོ་རེ་རེ་ལ་སྤྱན་གསུམ་གསུམ་ཡོད་པའི་སྤྱན་དབུས་མ་དྲུག་ནི་མིག་དྲུག་སྟེ་དེས་དབང་

པོ་དྲུག་སྒྲིབ་བྲལ་དུ་གྱུར་པ་མཚོན་ལ། ལག་པ་དྲུག་གིས་ཀྱང་ལས་དབང་དྲུག་དང་ལས་དབང་

དྲུག་གིས་བྱ་བ་དྲུག་སྒྲིབ་བྲལ་དུ་གྱུར་པ་མཚོན་ཞིང༌། སྟོབས་ཀྱི་སྒྲས་ཁམས་དྲུག་སྒྲིབ་བྲལ་དུ་

གྱུར་པའི་རིགས་དྲུག་མཚོན་པའི་སྐུ་དང་ལྡན་པ་དང༌། ཀེང་རུས་ནི་ལྷའི་ཞལ་རྣམ་པར་འགྱུར་

བའི་མི་སྡུག་པའི་རྣམ་པ་ཅན་ཡིན་ལ། དེ་ཉིད་ཀྱང་མཆེ་བ་གཙིགས་པ་པོ་སྟེ་དེའི་དོན་ནི། ཀཾ་

བདེ་བ་ལའོ་ཞེས་པའི་བྱིངས་ལས། ཀེང་རུས་བདེ་བ་ཆེན་པོའ་ིཡེ་ཤེས་ཡིན་ལ་དེས་སྟོང་པ་

ཉིད་རྟོགས་པའི་ཡེ་ཤེས་ཀྱི་མཆེ་བ་གཙིགས་པས་རྩ་ཉོན་དྲུག་གི་ཉོན་མོངས་པ་འཇོམས་པ་

པོའ༑ོ༑ ཁྲོ་བོ་ཧ་ལ་ཧ་ལ་གདོང་བརྒྱ་པའི་ཞལ་བརྒྱས་ནི་ཁམས་སོ་དྲུག །སོ་སོ་གཉིས་ཐོད་པ་

དུམ་བུ་བཅུ་གཉིས། སེན་མོ་ཉི་ཤ ་རྣམས་རྣམ་པར་དག་པའི་རིགས་བརྒྱར་དབྱེ་བ་མཚོན་པར་

བྱེད་ཅིང༌། ཕྱི་ནང་གི་གཤིན་རྗེའི་གཤེད་པོར་གྱུར་པ། ཕྱི་ནང་གི་བགེགས་ཀྱི་ཚོགས་རྣམས་

འཇོམས་པས་དེ་དག་གི་རྒྱལ་པོ། ཕྱག་མཚན་གྱི་རྡོ་རྗེ་དཔེ་མེད་པའི་ཤ གས་ཆེན་པོ་དང་ལྡན་

པས་བགེགས་ཐམས་ཅད་འཇིགས་པར་བྱེད་ཅིང༌། ནང་དུ་ངེས་དོན་གྱི་རྡོ་རྗེ་བདེ་སྟོང་དབྱེར་

མེད་ཀྱི་ཡེ་ཤེས་ཀྱིས་ཉོན་མོངས་པ་བག་ཆགས་དང་བཅས་པ་འཇིགས་པར་བྱེད་པའོ།། རྡོ་རྗེ་

དྲག་པོ་ཞེས་སོགས་ལ་དྲི་མེད་འོད་དང༌། ཉི་མ་དཔལ་གྱི་འགྲེལ་པས་ནི། རྡོ་རྗེ་གྲགས་པ་རྡོ་རྗེ་

སྙིང༌༑༑ ཞེས་བཏོན་ནས་འཆད་དོ།། དེ་ཡང་རྡོ་རྗེ་ཞེས་ཐ་སྙད་དུ་རྫས་ཀྱི་རྡོ་རྗེ་ལ་གྲགས་པ་ཡིན་

ཡང༌༑ སྙིང་པོ་ནི་བདེ་སྟོང་དབྱེར་མེད་པའི་རྡོ་རྗེ་ཡིན་ནོ་ཞེས་དྲི་མེད་འོད་ཀྱི་ལུགས་སོ།། སྒྱུ་

འཕྲུལ་རྡོ་རྗེ་གསུས་པོ་ཆེ།། ཞེས་སོགས་ལ་ལྟོ་བ་འཕྱང་བ་དང་མིའུ་ཐུང་གི་གཟུགས་སུ་ཡོད་

པས་སྒྱུ་འཕྲུལ་རྡོ་རྗེ་གསུས་པོ་ཆེ་དང༌། རལ་པ་ལན་བུ་གཅིག་ཏུ་བྱས་པའི་ཐོར་ཚུགས་དང་

ལྡན་པས་རལ་པ་གཅིག་གིས་བསྒྱིངས་པ་དང༌། འཁོར་བར་ཉམ་ང་མེད་པའི་བརྡར་གླང་ཆེན་གྱི་

ཀོ་བ་རློན་པ་གོས་སུ་གྱོན་པའོ།། ཞེས་པ་ཙམ་ལས་དྲི་མེད་འོད་དུ་མ་བྱུང་ལ། དེ་དག་གི་ངེས་

དོན༑ དཔེ་མེད་འཚོས། “སྒྱུ་འཕྲུལ་མཱཡཱཨེ་དང་ཝཾ།། རྡོ་རྗེ་ལིངྒ་གསུས་པོ་ཆེ།། རྒྱས་ཤིང་ཤིན་

ཏུ་རྒྱས་པ་འོ།།”1 ཞེས་དང༌། “མི་གཡོ་སྲོག་རྩོལ་གནས་པ་ལ།། རལ་པ་གཅིག་པ་རོ་གཅིག་

གྲོལ༑༑ བསྒྱིངས་པ་དེ་འདྲ་གང་ཡོད་པའོ།། གླང་ཆེན་བདེ་བ་ཀོ་རློན་ནི།། ལུས་ཀུན་ཁྱབ་ཅིང་

མཉེས་པར་2བྱས།། དེ་ལྡན་པས་ན་གོས་སུ་གྱོན།།”3 ཞེས་འཆད་དོ།།

 གཉིས་པ་(གསུང་གི་སྒོ་ནས་བསྟོད་པ་)ནི་གྲགས་ཆེན་ཏེ་ཐུགས་རྒྱུད་བདེ་བས་གང་བ་ཧ་ཧ་

ཞེས་དགྱེས་པའི་གད་མོ་སྒྲོག་པར་མཛད་ལ། དེ་བཞིན་དུ་ཧི་ཧི་ཞེས་སྒྲོག་པའི་གསུང་གི་སྒྲས་

གཞན་ལ་བསྡིགས་པས་འཇིགས་པར་བྱེད་པ་ནི་དྲང་དོན་དང༌། ངེས་དོན་ནི། སྒྲོན་མ་རབ་

གསལ་ལས། “འཇིགས་པར་བྱེད་པ་མངོན་བདེ་མྱོང༌།།4”5 ཞེས་སོ།། ཧ་ཧ་ལ་སོགས་པའི་

གད་མོ་ཆེན་པོ་སྟོང་གསུམ་ཁྱབ་པའི་གད་རྒྱངས་ཅན་རྡོ་རྗེ་སྟེ་སྟོང་པ་ཉིད་སྟོན་པའི་གད་མོ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༢།༡༧

༢   ཀུན་ཁྱབ་བྱས་མཉེས་པར་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༢།༢༠

༤   བྱེད་པ་བདེ་མ་མྱོང༌།། བོད་པར། ཤེས་པར། དཔེ་པར། རྒྱ་གར་པར་མ།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༣།༤

ཆེས་ཆེར་སྒྲོག་པས་ནི་ཁམས་གསུམ་དགའ་བར་བྱེད་པ་ནི་དྲི་མེད་འོད་ཀྱི་ལུགས་དང༌། སྒྲོན་

མ་རབ་གསལ་ལས། “གད་མོ་ཆེན་པོ་བདེ་ཆེན་ཐིག །གད་རྒྱངས་ཅན་ནི་ལྟུང་བའི་1སྒྲ།། ཧ་

བརྒྱད་བརྗོད་པ་རྡོ་རྗེའི་གད།། ཆེར་སྒྲོགས་པ་ནི་རྒྱུན་ཆད་མེད།།”2 ཅེས་འཆད་དོ།། ནང་དུ་རྡོ་

རྗེ་སྟེ་བདེ་སྟོང་གིས་མྱོས་པ་ལས་ཧཱུཾ་སྟེ་ཧཱུཾ་ཞེས་སྒྲོག་ཅིང༌། བདེ་བས་མྱོས་པའི་གད་རྒྱངས་ཧ་

ཧ་ཞེས་ཀྱང་ངེས་པར་སྒྲོག་པར་བྱེད་དོ།། དེ་ལྟར་གཞུང་གོང་འོག་དཀྲུགས་ཏེ་འཆད་པ་ནི་དྲི་

མེད་འོད་ཀྱི་ལུགས་ཇི་ལྟ་བ་བཞིན་ནོ།།

 གསུམ་པ་(ཐུགས་ཀྱི་སྒོ་ནས་བསྟོད་པ་)ནི། རྡོ་རྗེ་ལས་སྐྱེས་རྡོ་རྗེའི་བདག །རྡོ་རྗེ་སྙིང་པོ་མཁའ་

འདྲ་བ།། རྡོ་རྗེ་སེམས་དཔའ་སེམས་དཔའ་ཆེ།། རྡོ་རྗེ་རྒྱལ་པོ་བདེ་བ་ཆེ།། རྡོ་རྗེ་དྲག་པོ་དགའ་

བ་ཆེ།། ཞེས་སྦྱར་ནས་འཆད་དེ། མཚན་འཛིན་གྱི་རྣམ་རྟོག་གིས་མི་ཕྱེད་པས་སྟོང་པ་ཉིད་ནི་

རྡོ་རྗེ་ཡིན་ལ། དེ་ལས་སྐྱེས་པ་སྟེ་བྱུང་ཞིང་རྡོ་རྗེ་སྟོང་པ་ཉིད་དེ་དང་བདག་ཉིད་གཅིག་པའི་བདེ་

སྟོང་གི་ཡེ་ཤེས་ནི་རྡོ་རྗེ་དང༌། དེའི་སྙིང་པོ་ནི་གཉིས་སྣང་ཐམས་ཅད་དང་བྲལ་བ་ནམ་མཁའ་

དང་འདྲ་བ་མཚན་མར་འཛིན་པས་མི་གཡོ་ཞིང༌། དེ་འདྲ་བའི་བདེ་སྟོང་གི་ཡེ་ཤེས་ངེས་དོན་

གྱི་རྡོ་རྗེ་དེས་རང་གི་དོན་མཐར་ཐུག་པས་སེམས་དཔའ་གཞན་གྱི་དོན་མཐར་ཐུག་པས་སེམས་

དཔའ་ཆེན་པོ་ཞེས་བྱ་ལ། ཟག་པ་མེད་པའི་བདེ་སྟོང་གི་ཡེ་ཤེས་ནི་ངེས་དོན་གྱི་རྡོ་རྗེའི་རྒྱལ་པོ་

ཡིན་ལ། དགའ་བ་ཆེན་པོ་མཆོག་ཏུ་མི་འགྱུར་བའི་ཡེ་ཤེས་རྡོ་རྗེ་དང༌། དེ་ལས་རླུང་མཐའ་དག་

འཇོམས་པས་ན་དྲག་པོའ།ོ། བདུད་རྩི་ཐིགས་པ་ལས་ནི་འདི་ལྟར་བཤད་དེ། ལྷན་སྐྱེས་ཀྱི་དགའ་

བ་ནི་སངས་རྒྱས་ཐམས་ཅད་ཀྱི་སྐྱེ་གནས་སུ་གྱུར་པས་རྡོ་རྗེ་ལས་སྐྱེས་པ་དང༌། ཨཌཽིཡན་དང༌། 

ཛལནྡྷ་རའི་མིང་ཅན་གྱི་རྡོ་རྗེའི་བུ་ག་གཉིས་སུ་བདེ་ཆེན་མྱོང་བས་བདག་པོ། བདེ་བ་མྱོང་བའི་

ངོ་བོར་གྱུར་པས་རྡོ་རྗེ་སྙིང་པོ། སྒྲིབ་བྲལ་3གྱི་སྟོང་པ་ཉིད་ཀྱི་ངོ་བོར་གྱུར་པས་མཁའ་འདྲ་བ། 

སྲོག་གཡོ་བ་མེད་པས་མི་གཡོ་བ། ཡེ་ཤེས་ཀྱི་ཐིག་ལེའི་ངོ་བོ་ཉིད་ཀྱི་རྡོ་རྗེ་སེམས་དཔའ། རྡོ་

༡   བཏུང་བའི་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༣།༥

༣   སྒྲུབ་བྲལ་ རྒྱ་གར་པར་མ། ཤེས་པར།

རྗེའི་ནང་དུ་བདེ་ཆེན་མཛེས་པས་རྡོ་རྗེ་རྒྱལ་པོ། མི་གནས་པའི་མྱ་ངན་ལས་འདས་པར་བགྲོད་

པས་རྡོ་རྗེ་དྲག་པོ་ཞེས་སོགས་སུ་འཆད་དོ།།

 བཞི་པ་(འཕྲིན་ལས་ཀྱི་སྒོ་ནས་བསྟོད་པ་)ནི། མཚོན་དུ་བདེ་སྟོང་དབྱེར་མེད་ཀྱི་ཡེ་ཤེས་ཀྱི་

རྡོ་རྗེའི་མདའ་ཐོགས་ནས་ཉོན་མོངས་པ་འཇོམས་པར་མཛད་ཅིང༌། གཉིས་སུ་མེད་པའི་ཡེ་

ཤེས་ནི་རྡོ་རྗེའི་རལ་གྲིས་སྤང་བྱ་མ་ལུས་པ་གཅོད་ལ། ཡེ་ཤེས་ལྔའི་རྡོ་རྗེ་ཀུན་རང་གི་ངོ་བོར་

འཆང་ཞིང་དེ་འདྲ་བའི་རྡོ་རྗེ་ཅན་བདེ་སྟོང་དབྱེར་མི་ཕྱེད་པའི་རྡོ་རྗེ་གཅིག་པུས་ཉོན་མོངས་པའི་

གཡུལ་ངོ་ཐམས་ཅད་སེལ་བར་བྱེད་པ། རྡོ་རྗེ་སྟེ་གཉིས་སུ་མེད་པའི་ཡེ་ཤེས་ཀྱི་གཟིགས་པ་

འབར་བ་སྟེ་རྒྱས་པ་ནི་ཡུལ་གང་བལྟ་བ་ལ་འཇུག་པའི་ལྟ་བྱེད་ཚད་བཟུང་མི་ནུས་པས་མིག་

མི་བཟང་བ་ཞེས་བྱ་ལ། སྐྲ་ཡང་ཞེས་པའི་ཡང་སྒྲས་དབུ་དང་ཞབས་དང་ཕྱག་ལ་སོགས་པ་ཡེ་

ཤེས་ཀྱི་སྐུ་མཚན་དཔེས་བརྒྱན་པའི་རྣམ་པ་ཅན་གྱི་ཡན་ལག་ལྷག་མ་ཐམས་ཅད་འཛིན་ཏེ། དེ་

ཡང་བདེ་མཆོག་རྩ་རྒྱུད་ལས། “ཀུན་ཏུ་ཕྱག་དང་ཞབས་ལྡན་པའི།། ཀུན་ཏུ་སྤྱན་དང་དབུ་དང་

ཞལ༑༑ ཀུན་ཏུ་སྙན་ལྡན་འཇིག་རྟེན་ན།། ཐམས་ཅད་གཡོགས་ཏེ་རྣམ་པར་བཞུགས།།”1 ཞེས་

སྐུའི་ཆ་ཤས་ཐམས་ཅད་རེ་རེ་ནས་ཀྱང་ཕྱག་གི་བྱ་བ་བྱེད་ནུས་པས་ཀུན་ཏུ་ཕྱག་དང༌། དེ་

བཞིན་དུ་ཞབས་ཀྱི་བྱ་བ་བྱེད་ནུས་པས་ཞབས་ལྡན་ཞིང༌། སྤྱན་དང་དབུ་དང་ཞལ་གྱི་བྱ་བ་

བྱེད་ནུས་པས་ཀུན་ཏུ་སྤྱན་དང་དབུ་དང་ཞལ་དང༌། སྙན་གྱི་བྱ་བ་བྱེད་ནུས་པས་ཀུན་ཏུ་སྙན་

ལྡན་ཞེས་སོགས་གསུངས་པ་ལྟར། སྐུ་ལ་སོགས་པའི་ཆ་ཤས་རེ་རེ་ལ་ཡང་རྡོ་རྗེ་འབར་བས་

ཏེ་གཉིས་སུ་མེད་པའི་ཡེ་ཤེས་ཉིད་སྐུའི་ཆ་དེ་དང་དེའི་རྣམ་པར་ཤར་བ་ཡིན་པས། དེ་འདྲའི་ཆ་

ཤས་རེ་རེས་ཀྱང་བྱ་བ་དེ་དང་དེ་བྱེད་ནུས་ན་སངས་རྒྱས་ཀྱི་ཡེ་ཤེས་ཀྱིས་ལྟ་བའི་བྱ་བ་དེ་ལྟ་

བུ་བྱེད་པ་ལྟ་སྨོས་ཀྱང་ཅི་དགོས་པའི་དོན་ཏོ།། རྗེས་འཇུག་གི་ཉམས་ལེན་ལ་སྦྱར་ན། བསྐྱེད་

༡   སྡེ་དགེ་བཀའ་འགྱུར། རྒྱུད། ཀ བདེ་མཆོག་རྩ་རྒྱུད། ཤོག་གྲངས་ ༢༤༥བ༥ ལས་འགྱུར་མི་འདྲ་སྟེ། “ཀུན་ཏུ་ཕྱག་དང་ཞབས་ལྡན་ཞིང༌།། 

 ཐམས་ཅད་དུ་ནི་སྤྱན་ཞལ་དབུ།། ཀུན་ཏུ་ཐོས་ལྡན་འཇིག་རྟེན་ན།། ཐམས་ཅད་གཡོགས་ཏེ་རྣམ་པར་བཞུགས།།” ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ད། འགྲེལ་ཆེན་དྲི་མེད་འོད། ཤོག་གྲངས་ ༡༡༨༠།༨ ལས་འགྱུར་མི་འདྲ་སྟེ། “ཐམས་ཅད་ནས་ནི་ཕྱག་དང་

ཞབས།། ཀུན་ནས་སྤྱན་དང་དབུ་དང་ཞལ།། ཀུན་ནས་གསན་ལྡན་འཇིག་རྟེན་མཐའ།། ཐམས་ཅད་ཁྱབ་པར་བཞུགས་པ་ནི།།” ཞེས་འབྱུང་ངོ༌།།

རིམ་གྱི་སྐབས་སུ་ཡེ་ཤེས་པ་སྤྱན་འདྲེན་པའི་ལྟ་སྟངས་དང༌། རྫོགས་རིམ་གྱི་སྐབས་སུ་རྡོ་རྗེ་

གཙུག་ཏོར་གྱི་ལྟ་སྟངས་ཀྱི་ཡེ་ཤེས་འབར་བར་འགྱུར་བས་མིག་མི་བཟང་བའོ།། རྡོ་རྗེ་སྟེ་རྣམ་

རྟོག་གིས་མི་ཕྱེད་པའི་གཉིས་སུ་མེད་པའི་ཡེ་ཤེས་དེ་ཉིད་ཡུལ་དེ་ཁོ་ན་ཉིད་ལ་གཉིས་སྣང་ཕྲ་

མོས་ཀྱང་བར་མ་ཆོད་པར་རོ་མཉམ་དུ་གྱུར་པའི་ཚུལ་གྱིས་འབེབས་པ་དང༌། ཡེ་ཤེས་དེ་ཤེས་

བྱའི་རྣམ་པ་མཐའ་དག་ལ་ཡོངས་སུ་གཅོད་པའི་བྱ་བ་ཅིག་ཅར་དུ་ཐོགས་པ་མེད་པར་འབེབས་

པས་འབེབས་པ་ཆེན་པོ་དང༌། དེ་ཉིད་ཀྱི་ཕྱིར་རྡོ་རྗེ་མིག་སྟེ་ཡེ་ཤེས་ཀྱི་སྤྱན་ནི་རིགས་བརྒྱའི་

དབྱེ་བ་དང་ལྡན་པ་ཡུལ་མཐའ་ཡས་པ་ཐམས་ཅད་ལ་གཟིགས་པ་ཚད་མེད་པ་ལ་འཇུག་པ་སྟེ་

དེ་ལྟ་བུའི་མིག་ཅན་ནོ།། སློབ་དཔོན་དཔེ་མེད་འཚོས་འདི་ལྟར་འཆད་དེ། རྡོ་རྗེ་ཨཝདྷཱུཏཱི་ཡིན་

ལ་གཡས་གཡོན་གྱི་རྒྱུ་བ་དེར་འགོག་པ་མཚོན་དུ་མདའ་ཐོགས་པས་གཟུང་འཛིན་གྱི་རྣམ་རྟོག་

གཅོད་པ་དང༌། གཉིས་སུ་མེད་པའི་ཡེ་ཤེས་ཀྱི་རལ་གྲིས་ཉོན་མོངས་མ་ལུས་གཅོད་ཅིང༌། རླུང་

དྷཱུཏཱིའི་མས་སྣར་སྡུད་པ་ནི་རྡོ་རྗེ་འཆང་བ་དང་ཅན་གྱི་དོན་དང༌། རྡོ་རྗེ་གཅིག་པུ་ལས་རྒྱ་ལ་

བརྟེན་པའི་བདེ་བས་གཡུལ་སེལ་བ་རྡོ་རྗེ་གཏུམ་མོ་འབར་བ་དང༌། མིག་མི་བཟང་ནི་ཕྱག་རྒྱའི་

ལྷ་མོ་དང་གཏུམ་མོའ་ིམེ་སྤྱི་བོར་སོན་པ་སྐྲ་ཡང་རྡོ་རྗེ་འབར་བ་དང༌། རྡོ་རྗེ་འབེབས་པ་དགའ་བ་

བཅུ་དྲུག །དགའ་བ་བཞི་འབེབས་པ་ཆེན་པོ། མིག་བརྒྱ་པ་ཕྱག་རྒྱ་གསུམ་ལ་མང་དུ་བརྟེན་པ། 

རྡོ་རྗེའི་མིག་ཤའི་སྤྱན་གྱིས་སྟོང་གཟུགས་མཐོང་བ་ཞེས་སོགས་སུ་འཆད་དོ།།

 ལྔ་པ་(ཡོན་ཏན་གྱི་སྒོ་ནས་བསྟོད་པ་)ནི། རྡོ་རྗེའི་སྐུ་དེ་ལ་ཡོན་ཏན་གྱི་ཁྱད་པར་ལུས་ནི་རྡོ་རྗེའི་

ལུས་དང༌། རྡོ་རྗེའི་བ་སྤུ་ཅན། རྡོ་རྗེའི་སྐྲ་དང༌། རྡོ་རྗེའི་སྤུ་ནི་གཅིག་པུས་ལུས་བརྒྱན་པ་དང༌། 

སེན་མོ་སྐྱེས་པ་རྡོ་རྗེའི་རྩེ་མོར་གྱུར་པ་དང་ལྡན་ལ། དེ་བཞིན་དུ་རྡོ་རྗེའི་སྙིང་པོ་ཅན་གྱི་པགས་

པ་མཁྲེགས་པའོ།། སྒྲོན་མ་རབ་གསལ་ལས། “ནང་དུ་ཐིག་ལེའི་1ཁ་འབུ་འོ།། དེ་ཉིད་རྡོ་རྗེའི་སྤུ་

ཡིན་ཏེ།།2 གཅིག་པུ་ལུས་ནི་རྒྱུན་ཆད་མེད།། སེན་མོ་དཀར་དམར་འདྲེས་པ་ལས།། སྐྱེས་པ་

༡   ཐིག་ལེ་ བོད་པར། ཤེས་པར། དཔེ་པར། རྒྱ་གར་པར་མ།

༢   སྤུ་ཡིན་ནོ།། བོད་པར། ཤེས་པར། དཔེ་པར། རྒྱ་གར་པར་མ།

བདེ་སྟོང་རྡོ་རྗེའི་རྩེ།། མི་འཛག་རྟག་ཏུ་དགའ་བའི་ཡིད།། རྡོ་རྗེ་སྙིང་པོ་རྣམ་རྟོག་མེད།། པགས་

པ་མཁྲེགས་ནི་སྐྱོན་མི་ཚུགས།།”1 ཞེས་སོ།། རྡོ་རྗེ་འཕྲེང་ཐོགས་དཔལ་དང་ལྡན།། ཞེས་སོགས་

རྐང་པ་གཉིས་ལ་དྲི་མེད་འོད་དུ་སྔར་བཤད་པ་ལྟར་ལུས་ཐམས་ཅད་ཀྱང་རྡོ་རྗེའི་རང་བཞིན་དུ་

གྱུར་པས་རྡོ་རྗེའི་འཕྲེང་ཐོགས་དཔལ་དང་ལྡན་དང༌། རྡོ་རྗེའི་རྒྱན་གྱིས་བརྒྱན་པ་ཞེས་པ་ཙམ་

ལས་དངོས་བསྟན་ལ་མ་བྱུང་ཡང༌། ལུས་ནི་རྡོ་རྗེའི་བ་སྤུ་ཅན།། ཞེས་པ་ནས་འདི་ཡན་ཆད་

ཐམས་ཅད་ཀྱང༌། རྡོ་རྗེ་འབར་བ་མིག་མི་བཟང༌།། ཞེས་སོགས་སུ་ཇི་སྐད་བཤད་པ་ལྟར། དེ་

ཐམས་ཅད་ཀྱང་བདེ་སྟོང་དབྱེར་མེད་ཀྱི་ཡེ་ཤེས་ངེས་དོན་གྱི་རྡོ་རྗེའི་རང་བཞིན་དང༌། དེ་དག་རེ་

རེས་ཀྱང་ལྟ་བ་དང་མཉན་པ་སོགས་བྱ་བ་ཐམས་ཅད་བྱེད་ནུས་སུ་འཇོག་པ་ཡིན་ནོ།། སྒྲོན་མ་

རབ་གསལ་ལས། “རྡོ་རྗེ་འཕྲེང་འཛིན་ཡུལ་རྩ་བཞིར།། ཐིམ་དང་ལོངས་སྤྱོད་འཇུག་པ་གསུམ།། 

ཉིན་མཚན་དུས་འདས་དཔལ་དང་ལྡན།། དེ་འདྲའི་བྱེད་གསུམ་རྡོ་རྗེ་རྒྱན།། རྣལ་འབྱོར་ལུས་ལ་

བརྒྱན་པ་སྟེ།།”2 ཞེས་འཆད་དོ།། ཡི་གེ་དྲུག་སྟེ་གཙུག་ཏོར་ལ་སོགས་པའི་འཁོར་ལོ་དྲུག་ཏུ་ཡི་

གེའི་སྐད་དོད་ཨཀྵར་ནི་མི་འགྱུར་བའི་དོན་ཡིན་པས། ཕྱི་ནང་གི་སྐྱེ་མཆེད་དྲུག་མི་འགྱུར་བའི་

བདེ་བའི་ངོ་བོར་དབྱེར་མི་ཕྱེད་པས་རྡོ་རྗེའི་སྒྲ་སྟེ་དེ་ལྟ་བུར་བྱས་པ་དང༌། འཇམ་དབྱངས་ཏེ་

མི་འགྱུར་བའི་ཡེ་ཤེས་ཆེན་པོ་དེས་སྒྲ་ཆེ་བས་ཏེ་ཡུལ་སྣང་ཐམས་ཅད་དེའི་ངོ་བོར་བྱེད་ཅིང༌། 

འཇིག་རྟེན་གསུམ་ན་ཡོད་པའི་བརྟན་གཡོའ་ིདངོས་པོ་ཐམས་ཅད་སྒྲ་གཅིག་པ་སྟེ་བདེ་སྟོང་གི་

ཡེ་ཤེས་དེའི་རྣམ་རོལ་དུ་འཆར་བར་རྒྱས་འདེབས་ལ། ལྷན་ཅིག་སྐྱེས་པའི་ཡེ་ཤེས་དེས་ནམ་

མཁའི་མཐའ་ཀླས་པར་སྒྲ་སྒྲོགས་པས་ཏེ་ཁྱབ་པའི་དོན་གྱིས་སྒྲ་དང་ལྡན་པ་སྟེ་ཐེག་ཆེན་སྤྱི་དང་

ཁྱད་པར་བླ་མེད་ཀྱི་ལམ་རྣམས་ཀྱི་མཆོག་ཏུ་གྱུར་པ་ཡིན་ནོ།། དེ་ལྟར་ན་ལེའུ་འདི་ལ་སྙིང་གའི་

སྲོག་འབབ་པའི་རྩ་བདུན་དང༌། བཤང་བ་དང༌། གཅི་བ་དང༌། ཁྲག་དང༌། ཁུ་བ་འབབ་པའི་རྩ་

བཞི་སྟེ་བཅུ་གཅིག་རྣམ་པར་དག་པ་མཚོན་བྱེད་དུ་ཤློཀ་བཅུ་དང་རྐང་པ་གཅིག་ཡིན་ཏེ། དཔེ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༤།༢

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༤།༥

མེད་འཚོས། “སྙིང་གའི་ཕྱི་ཡི་རྩ་བདུན་དང༌།། འོག་གི་རྩ་བཞི་དྲི་ཆེན་དང༌།། དྲི་ཆུ་1ཁྲག་དང་

ཁུ་བ་འབབ།། བཅུ་གཅིག་དག་པ་ཤློཀ །བཅུ་དང་ཚིག་རྐང་གཅིག་ལྷག་2པའོ།།”3 ཞེས་དང༌། 

ཉི་མ་དཔལ་གྱིས། “འདི་ནི་སྙིང་གར་གནས་པའི་སྲོག་འབབ་པའི་རྩ་བདུན་དང༌། བཤང་བ་

དང༌༑ གཅི་བ་དང༌། ཁུ་བ་དང༌། ཁྲག་འབབ་པའི་རྩ་བཞི་སྒྲིབ་པ་དང་བྲལ་བ་ཉིད་སྟོན་པར་བྱེད་

པའི་ཚིགས་སུ་བཅད་པ་བཅུ་ཐམ་པ་རྐང་པ་དང་བཅས་པས་གཟུགས་ཀྱི་ཕུང་པོ་རྣམ་པར་དག་

པ་རྣམ་པར་སྣང་མཛད་ཀྱི་སྒོ་ནས་འཇིག་རྟེན་ལས་འདས་པ་མེ་ལོང་ལྟ་བུའི་ཡེ་ཤེས་ཀྱི་བཤད་

པའོ༑༑”4 ཞེས་འབྱུང་བ་ལྟར་ཡིན་ལ། འོན་ཀྱང་གཟུགས་ཀྱི་ཕུང་པོ་རྣམ་པར་དག་པ་རྣམ་པར་

སྣང་མཛད་ཀྱི་ཞེས་པ་འཐད་པར་མི་མངོན་ཏེ། དྲི་མེད་འོད་དང་སྒྲོན་མ་རབ་གསལ་གཉིས་ཀ་

དང་འགལ་བའི་ཕྱིར་ཏེ། དྲི་མེད་འོད་ཀྱི་ལུགས་ནི་སྔར་བཤད་པ་ཉིད་ཀྱིས་ཤེས་ལ། སྒྲོན་མ་རབ་

གསལ་ལས་ཀྱང༌། ལེའུ་འདིའི་རྫོགས་མཚམས་སུ་རྡོ་རྗེའི་རིགས་ཀྱི་རྒྱ་ཆེར་འགྲེལ་པས་ཏེ་ལེའུ་

བདུན་པའི་ཞེས་འབྱུང་ལ། ལེའུ་དྲུག་པའི་ཐོག་མར། “རྣམ་པར་5སྣང་མཛད་འོད་གསལ་6ཆེ།།”7 

ཞེས་འབྱུང་བས་ཀྱང་གསལ་ལོ།།    སྨྲས་པ། དོན་བཟང་ལུས་མཛེས་སྡེབ་ལེགས་ཚིག་གིས་

སྤྲས༑༑ ལེགས་བཤད་རི་དྭགས་མིག་ཅན་འདི་མཐོང་ཚེ།། རིགས་ལྡན་རྣམས་ཀྱང་དཔལ་ལྡན་

མ་ལ་ཡའི།། དགའ་བའི་ཚལ་ལ་དགྱེས་པ་འགོག་གམ་སྙམ།། མཚན་ཡང་དག་པར་བརྗོད་པའི་

རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་བྱེད་པའི་ཉི་མ་ཆེན་པོ་ཞེས་བྱ་བ་

ལས༑ ལེའུ་བདུན་པའི་རྣམ་པར་བཤད་པའོ།། །།

༈ གོས་པ་མེད་པའི་ཆོས་ཀུན་ལ།། 

༡   དྲི་ཆུང་ བོད་པར། ཤེས་པར། དཔེ་པར། རྒྱ་གར་པར་མ།

༢   དག་ སྡེ་པར།  ཅོ་པར།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༤།༡༤

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༧༥།༦

༥   སངས་རྒྱས་རྣམ་པར་ བོད་པར། ཤེས་པར། དཔེ་པར། རྒྱ་གར་པར་མ།

༦   འོད་གསལ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༧   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༧༩།༡༧

སོ་སོར་རྟོག་པའི་ཡེ་ཤེས་གང༌།། 

རྣམ་བཀྲ་དབང་པོའ་ིགཞུ་ལྟ་བུར།། 

སྣང་བ་མཐའ་ཡས་ལ་བཏུད་ནས།།

 

རྣམ་དཀར་ལས་ཀྱིས་ཐོབ་པ་ཡི།། 

རྣམ་དཔྱོད་ལང་ཚོ་ངོམས་པ་བཞིན།། 

རྣམ་མང་གཞི་ལམ་འབྲས་བུའི་ཚུལ།། 

རྣམ་པར་གསལ་བྱེད་དབྱངས་འདི་བསྒྲགས།། 

གསུམ་པ་སོ་སོར་རྟོག་པའི་ཡེ་ཤེས་ཀྱི་ལེའུ་བཤད་པ་ལ་གཉིས། དབྱིབས་ཀྱི་རྣལ་འབྱོར་

ཇི་ལྟར་བྱ་བའི་ཚུལ། ལེའུའི་གཞུང་བཤད་པ་དངོས་ལ་འཇུག་པའོ།། དང་པོ་(དབྱིབས་ཀྱི་རྣལ་འབྱོར་

ཇི་ལྟར་བྱ་བའི་ཚུལ་)ནི། རང་སྐྱ་བར་བསྒོམ་ན་གནས་བསྲུང་བ་ནས་དབང་བསྐུར་རྒྱས་འདེབས་ཡན་

ཆད་ཚང་བར་བྱ་བ་ཡིན་ལ། རིམ་གྱིས་པར་བསྒོམ་ན་གཙོ་བོ་འཕོ་བ་སྟེ་སྔར་གྱི་སྣང་བ་མཐའ་

ཡས་ཡབ་ཡུམ་བྱང་དང་དབང་ལྡན་ན་བཞུགས་པ་དབུས་ཀྱི་གཙོ་བོའ་ིགདན་ལ་བཀོད། མི་

བསྐྱོད་པ་བྱང་དང༌། རྡོ་རྗེ་དབྱིངས་ཀྱི་དབང་ཕྱུག་མ་དབང་ལྡན་གྱི་མཚམས་སུ་བཞུགས། སྣང་

བ་མཐའ་ཡས་ཀྱི་ཐུགས་ཀར་ཉི་གདན་ལ་ཡེ་ཤེས་སེམས་དཔའ་རྡོ་རྗེ་རྣོན་པོ་ཞལ་གཅིག་ཕྱག་

གཉིས་པ། གཡས་རལ་གྲི་དང༌། གཡོན་པདྨ་བསྣམས་པ། རྡོ་རྗེའི་སྐྱིལ་ཀྲུང་གིས་བཞུགས་པ། 

དེའི་ཐུགས་ཀར་འཁོར་ལོ་རྩིབས་བརྒྱད་པ། ཨོཾབཛྲཏཱིཀྵྞཡཏེནམཿ། ཞེས་པ་དང༌། ལྟེ་བ་ལ་ཨ་

དཀར་པོ་བསམ་པར་བྱའོ།། 

 གཉིས་པ་(ལེའུའི་གཞུང་བཤད་པ་དངོས་ལ་འཇུག་པ་)ལ་གསུམ། དབང་བཞི་ལམ་འབྲས་བུ་དང་

བཅས་པ་མདོར་བསྟན་པ། དོན་དེ་ཉིད་རྒྱས་པར་བཤད་པ། ཇི་ལྟར་བཤད་པ་དེ་དག་གི་མཇུག་

བསྡུ་བའོ།། དང་པོ་(དབང་བཞི་ལས་འབྲས་བུ་དང་བཅས་པ་མདོར་བསྟན་པ་)ལ་གསུམ། ཡེ་ཤེས་ཀྱི་སྐུ་བསྒྲུབ་

པའི་ཚུལ་བཤད་པ། དབང་གི་རྣམ་གཞག་བཤད་པ། སྐུ་མཛད་པ་དང་བཅས་པ་བཤད་པའོ།། 

དང་པོ་(ཡེ་ཤེས་ཀྱི་སྐུ་བསྒྲུབ་པའི་ཚུལ་བཤད་པ་)ནི། ཡང་དག་པའི་གནས་ལུགས་ཀྱི་དོན་ཆོས་དང་

གང་ཟག་གི་བདག་མེད་པའི་དེ་བཞིན་ཉིད་དག་པ་གཉིས་དང་ལྡན་པ་དེ་ནི་ཡང་དག་པའི་མཐའ་

ཡིན་ལ། དེ་ལ་གཉིས་སྣང་ཐམས་ཅད་དང་བྲལ་བའི་སྒོ་ནས་རོ་གཅིག་ཏུ་ཞུགས་པ་མཆོག་ཏུ་མི་

འགྱུར་བའི་ཡེ་ཤེས་ནི་ལྷན་ཅིག་སྐྱེས་པའི་ཡེ་ཤེས་ཀྱི་སྐུ་སྟེ། དེ་ནི་དངོས་པོ་ལ་མ་གྲུབ་བཞིན་

དུ་ས་བོན་གྱི་ཡི་གེ་སོགས་ལས་བློས་བཏགས་ནས་བསྐྱེད་པའི་ངོ་བོར་མེད་ལ། དེ་མེད་པས་དེ་

བསྐྱེད་པའི་དོན་ལ་མ་གྲུབ་བཞིན་དུ་བློས་བཅོས་པའི་ལྷའི་ཞལ་དང་ཕྱག་དང་སྐུ་མདོག་སོགས་

ཀྱང་མེད་དེ། འགྲེལ་ཆེན་ལས། “ཨཱ་ལི་ཀཱ་ལི་སྙོམས་འཇུག་དང༌།། ཧཱུཾ་ཕཊ་ཡི་གེ་སོགས་སྤངས་

ཀྱང༌༑༑ འགྱུར་བ་མེད་ལས་འཁྲུངས་པའི་སྐུ།། དུས་ཀྱི་འཁོར་ལོ་དེ་ལ་འདུད།།”1 ཅེས་གསུངས་

པ་ལྟར་རོ།། དེས་ན་བློས་བཅོས་པའི་ས་བོན་ཡི་གེ་སོགས་ལས་སྐྱེད་པ་མེད་པར་མི་འགྱུར་བའི་

ཡེ་ཤེས་ལས་སྐྱེད་པའི་དོན་འདི་ཉིད་ཀྱང༌། དུས་འཁོར་རྩ་རྒྱུད་ལས། “མི་འཛག་པ་དང་མི་གཡོ་

བ༑༑ གཞན་གྱི་གནས་སུ་མི་འགྲོ་བས།། ཡི་གེའི་སྒྲ་ནི་དབྱངས་སུ་བརྗོད།།”2 ཅེས་རྡོ་རྗེ་སེམས་

དཔའ་སྐྱེད་བྱེད་ཀྱི་ངེས་དོན་གྱི་སྔགས་ནི་བློས་བཅོས་པའི་ས་བོན་གྱི་ཡི་གེ་སོགས་མ་ཡིན་གྱི། 

ཡིད་སྐྱོབ་པའི་སྔགས་རྣམས་ཀྱི་མཆོག་ཏུ་མི་འགྱུར་བའི་ཡེ་ཤེས་ཡིན་པར་གསུངས་ལ། མཆོག་

ཏུ་མི་འགྱུར་བའི་ཡེ་ཤེས་འདི་ལ་ནི། ནང་གི་བདག་ཉིད་ཅན་གྱི་རིག་པ་ཤེས་རབ་ཀྱི་ཕ་རོལ་ཏུ་

ཕྱིན་མ་རང་བཞིན་གྱིས་འོད་གསལ་བ་ཕྱག་རྒྱ་ཆེན་མོའ་ིཡེ་ཤེས་ལྷན་ཅིག་སྐྱེས་པའི་དགའ་བའི་

གཟུགས་ཞེས་ཀྱང་བྱའོ།། དེ་སྒོམ་པའི་མན་ངག་ལའང་ཉིན་མོ་དང་མཚན་མོའ་ིརྣལ་འབྱོར་རྣམ་

པ་གཉིས་ཏེ། ཡེ་ལེའི་བརྒྱ་བཅོ་ལྔ་པའི་འགྲེལ་ཆེན་ལས། “འདིར་སྔགས་ཀྱི་ཐེག་པ་དང་ཕ་རོལ་

ཏུ་ཕྱིན་པའི་ཐེག་པ་ལ་རྣལ་འབྱོར་གོམས་པ་རྣམ་པ་གཉིས་ཏེ། ནམ་མཁའ་དང་བླ་གབ་མེད་པ་

༡   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༥༦།༡༢

༢   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༦༥།༡༩

ལ་རྣལ་འབྱོར་གོམས་པའོ།།”1 ཞེས་དང༌། ཕྱག་རྡོར་སྟོད་འགྲེལ་ལས་ཀྱང༌། “དེའི་ཕྱིར་སོ་སོར་

སྡུད་པའི་སྒོམ་པ་ལ་རྣམ་པར་རྟོག་པའི་སྒོམ་པ་དམིགས་པར་མི་འགྱུར་རོ།། ཞེས་པ་བཅོམ་ལྡན་

འདས་ཀྱིས་གསུངས་སོ།། ‘སྒོམ་པ་འདི་ནི་བཅོམ་ལྡན་འདས་ཀྱིས་ཤེས་རབ་ཀྱི་ཕ་རོལ་ཏུ་ཕྱིན་

པར་གསུངས་པ་འདི་ལྟ་སྟེ། དེ་ནས་ལྷ་རྣམས་ཀྱི་དབང་པོ་བརྒྱ་བྱིན་གྱིས་ཚེ་དང་ལྡན་པ་རབ་

འབྱོར་ལ་འདི་སྐད་ཅེས་སྨྲས་སོ།། འཕགས་པ་རབ་འབྱོར། འདིར་ཤེས་རབ་ཀྱི་ཕ་རོལ་ཏུ་ཕྱིན་

པ་ལ་རྣལ་འབྱོར་དུ་བྱེད་པ་དེས་ཇི་ལྟར་བསླབ་པར་བྱ། རབ་འབྱོར་གྱིས་སྨྲས་པ། ཀཽཤིཀ2 གང་

ནམ་མཁའ་ལ་རྣལ་འབྱོར་དུ་བྱེད་པ་དེ་ཤེས་རབ་ཀྱི་ཕ་རོལ་ཏུ་ཕྱིན་པ་ལ་རྣལ་འབྱོར་དུ་བྱེད་

པའོ༑༑ ཀཽཤིཀ3 གང་བླ་གབ་མེད་པ་ལ་རྣལ་འབྱོར་དུ་བྱེད་པ་དེ་ཤེས་རབ་ཀྱི་ཕ་རོལ་ཏུ་ཕྱིན་པ་

ལ་རྣལ་འབྱོར་དུ་བྱེད་པའོ།།’4 ཞེས་ཕྱག་རྒྱ་ཆེན་མོ་སྒོམ་པ་པྲ་ཕབ་པ་དང༌། སྒྱུ་མ་དང་མཚུངས་

པ་སྤྲིན་མེད་པའི་ནམ་མཁའ་ལ་སྣང་བ་བཅོམ་ལྡན་འདས་ཀྱིས་གསུངས་སོ།།”5 ཞེས་ཤེར་ཕྱིན་

གྱི་མདོ་ལས། ནམ་མཁའ་དང་བླ་གབ་མེད་པ་ལ་རྣལ་འབྱོར་དུ་བྱ་བའི་ཚུལ་གཉིས་གསུངས་

པ་དང་ཆ་འདྲ་བར་འདིར་ཡང་མཚན་མོ་དང་ཉིན་མོའ་ིརྣལ་འབྱོར་གཉིས་གསུངས་སོ།། ཞེས་

པ་ཡིན་གྱི་སོར་སྡུད་ཀྱི་ཉིན་མཚན་གྱི་རྣལ་འབྱོར་གཉིས་ཤེར་ཕྱིན་གྱི་མདོ་ལས་གསུངས་པར་

༡   བསྟན་འགྱུར་དཔེ་བསྡུར་མ། རྒྱུད། ད། འགྲེལ་ཆེན་དྲི་མེད་འོད། ཤོག་གྲངས་ ༡༡༨༦།༦

༢   ཀཽཤིཀ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༣   ཀཽཤིཀ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༤   སྡེ་དགེ་བཀའ་འགྱུར། བརྒྱད་སྟོང་པ། ཀ ཤོག་གྲངས་ ༡༡༡ན༡ ལས་འགྱུར་མི་འདྲ་སྟེ། “དེ་ནས་ཚེ་དང་ལྡན་པ་རབ་འབྱོར་ལ་ལྷ་རྣམས་ཀྱི་

 དབང་པོ་བརྒྱ་བྱིན་གྱིས་འདི་སྐད་ཅེས་སྨྲས་སོ།། འཕགས་པ་རབ་འབྱོར་གང་ཤེས་རབ་ཀྱི་ཕ་རོལ་ཏུ་ཕྱིན་པ་འདི་ལ་དེ་ལྟར་རྣལ་འབྱོར་དུ་བྱེད་

པ་དེ་ཅི་ལ་རྣལ་འབྱོར་དུ་བྱེད་པར་འགྱུར། རབ་འབྱོར་གྱིས་སྨྲས་པ། ཀཽ་ཤི་ཀ གང་ཤེས་རབ་ཀྱི་ཕ་རོལ་ཏུ་ཕྱིན་པ་འདི་ལ་རྣལ་འབྱོར་དུ་བྱེད་པ་

དེ་ནི་ནམ་མཁའ་ལ་རྣལ་འབྱོར་དུ་བྱེད་པར་འགྱུར་རོ།། ཀཽ་ཤི་ཀ གང་ཤེས་རབ་ཀྱི་ཕ་རོལ་ཏུ་ཕྱིན་པ་འདི་ལ་སློབ་ཅིང་རྣལ་འབྱོར་དུ་བྱེད་པར་

སེམས་པ་དེ་ནི་བླ་གབ་མེད་པ་ལ་རྣལ་འབྱོར་དུ་བྱེད་པར་འགྱུར་རོ།།” ཞེས་འབྱུང་ངོ༌།།

༥   བསྟན་འགྱུར་དཔེ་བསྡུར་མ། རྒྱུད། ན། ནཱ་རོ་པ། དབང་མདོར་འགྲེལ་བཤད། ཤོག་གྲངས་ ༦༣༨།༣ ལས་འགྱུར་ཅུང་ཟད་མི་འདྲ་སྟེ། “བསྒོམ་

 པ་འདི་ཤེས་རབ་ཀྱི་ཕ་རོལ་ཏུ་ཕྱིན་པར་ཡང་བཅོམ་ལྡན་འདས་ཀྱིས་གསུངས་པ་འདི་ལྟ་སྟེ། དེ་ནས་ལྷ་རྣམས་ཀྱི་དབང་པོ་བརྒྱ་སྦྱིན་གྱིས་ཚེ་དང་

ལྡན་པ་རབ་འབྱོར་ལ་འདི་སྐད་ཅེས་སྨྲས་སོ།། འཕགས་པ་རབ་འབྱོར་འདིར་གང་ཞིག་ཤེས་རབ་ཀྱི་ཕ་རོལ་ཏུ་ཕྱིན་པ་ལ་རྣལ་འབྱོར་དུ་བྱེད་པ་

ཡིན། རབ་འབྱོར་གྱིས་སྨྲས་པ། ཀཽ་ཤི་ཀ གང་ནམ་མཁའ་ལ་རྣལ་འབྱོར་དུ་བྱེད་པ་དེ་ཤེས་རབ་ཀྱི་ཕ་རོལ་ཏུ་ཕྱིན་པ་ལ་རྣལ་འབྱོར་དུ་བྱེད་པའོ།། 

ཀཽ་ཤི་ཀ གང་བླ་གབ་མེད་པ་ལ་རྣལ་འབྱོར་དུ་བྱེད་པར་འདོད་པ་དེ་ཤེས་རབ་ཀྱི་ཕ་རོལ་ཏུ་ཕྱིན་པ་ལ་རྣལ་འབྱོར་དུ་བྱེད་པའོ་ཞེས་སྤྲིན་མེད་པའི་

ནམ་མཁའ་ལ་ཕྱག་རྒྱ་ཆེན་པོ་སྒོམ་པ་པྲ་ཕབ་པ་དང་སྒྱུ་མ་དང་མཚུངས་པ་བཅོམ་ལྡན་འདས་ཀྱིས་གསུངས་སོ།།” ཞེས་འབྱུང་ངོ༌།།

སྟོན་པ་ནི་མ་ཡིན་ནོ།། དེ་འདྲ་བའི་ཉིན་མཚན་གྱི་རྣལ་འབྱོར་གྱི་རྟགས་རྣམས་ལས། ཉིན་རྟགས་

དྲུག་ནི་ཤའི་མིག་གིས་མཐོང་ལ་དེ་རྣམས་མཐར་ཕྱིན་པའི་འབྲས་བུ་རྣམ་ཀུན་མཆོག་ལྡན་གྱི་

སྟོང་གཟུགས་ཀྱི་སྐུ་དངོས་ནི་ལྷའི་སྤྱན་གྱིས་གཟིགས་སོ།། ལོངས་སྐུ་དེ་ཡང་ཇི་ལྟ་བུ་སྙམ་ན། 

གཟུགས་མེད་གཟུགས་བཟང་དམ་པ་སྟེ།། ཞེས་སོགས་ཤློཀ་གཅིག་སྐུ་དེ་ཉིད་འཆད་བྱེད་དུ་

སྐབས་འདིར་དྲངས་ཏེ་དྲི་མེད་འོད་དུ་བཤད་པས་དེའི་དབང་དུ་བྱས་ན། རྣམ་ཀུན་མཆོག་ལྡན་

གྱི་སྐུ་དེ་ཡང་རྡུལ་ཕྲ་རབ་འདུས་པའི་གཟུགས་སུ་མེད་ཅིང་འཇའ་ཚོན་ལྟར་སྣང་བའི་ཁ་དོག་

སྣ་ཚོགས་གཟུགས་བརྙན་མཚན་དཔེས་སྤྲས་པས་གཟུགས་བཟང་བའི་སྐུ་དམ་པ་སྟེ། དེ་ཡང་

ཡིད་ལས་སྐྱེས་པ་སྟེ་ཉིན་མཚན་གྱི་རྣལ་འབྱོར་གཉིས་ལས་བྱུང་ཞིང་ཡིད་མཆོག་ཏུ་མི་འགྱུར་

བའི་ཡེ་ཤེས་ལས་དེའི་ངོ་བོར་སྐྱེས་པ། དེ་ཡང་མི་འགྱུར་བའི་བདེ་བ་སྐད་ཅིག་མ་ཐ་མའི་མཐར་

མངོན་དུ་བྱས་པའི་མཚན་དཔེས་སྤྲས་པའི་སྟོང་གཟུགས་ཀྱི་སྐུ་ནི་ལོངས་སྤྱོད་རྫོགས་པའི་སྐུ་

ཡིན་ལ། དེས་སྤྲོས་པའི་སྟོང་གཟུགས་ཀྱི་སྐུ་མཚན་དཔེས་སྤྲས་པ་གྲངས་མེད་པ་རྣམས་རྡུལ་

ཕྲ་མོ་གཅིག་གི་སྟེང་ན་འཇིག་རྟེན་གྱི་རྡུལ་སྙེད་ཀྱི་སྐུ་བཞུགས་པར་ཁམས་གསུམ་པོ་ཐམས་

ཅད་དུ་སྣང་བར་མཛད་པའི་དཔལ་ནི་དུ་མ་ལོངས་སྤྱོད་རྫོགས་པའི་སྐུ་ཞེས་བཤད་པ་རྩ་བའི་

སྤྲུལ་སྐུ་སྟེ། དུས་འཁོར་བསྡུས་རྒྱུད་ལས། “ལུས་ནི་དང་ཞིང་རྡུལ་ཕྲན་ཉམས་པ་ནམ་མཁའ་དང་

མཚུངས་མཚན་ལ་སོགས་པ་རྣམས་ཀྱིས་རབ་རྫོགས་འགྱུར།། སྣ་ཚོགས་འཇིག་རྟེན་གསུམ་པོ་

ཉིད་ནི་དང་ཞིང་སྒྲིབ་པ་རྣམ་པར་བྲལ་བ་རྨི་ལམ་བཞིན་དུ་སྣང༌།།”1 ཞེས་དང༌། སྒྲུབ་ལེའི་ཉིས་

བརྒྱ་སོ་གཉིས་པའི་འགྲེལ་ཆེན་ལས་ཀྱང༌། “དེ་དག་ལས་མངོན་སུམ་གང་ཡིན་པ་དག་ནི་དེ་

ཉིད་སྦྱོར་བས་མཁའ་ལ་སྐར་མ་བཞིན་དུ་འགྱུར་ཏེ་སྐར་མའི་ཚོགས་བཞིན་དུ་དུ་མ་ལོངས་སྤྱོད་

རྫོགས་པའི་སྐུ་ཞེས་པ་ནི། ཤ་ལ་སོགས་པའི་2མིག་གིས་གཟུང་བར་བྱ་བ་3སྲིད་པ་གསུམ་དང་

༡   སྡེ་དགེ་བཀའ་འགྱུར། རྒྱུད། ཀ དཔལ་དུས་ཀྱི་འཁོར་ལོ། ཤོག་གྲངས་ ༡༡༨ན༣

༢   སོགས་སའི་ སྣར་པར།

༣   བྱ་བའི་ བོད་པར། ཤེས་པར། དཔེ་པར། རྒྱ་གར་པར་མ།

དུས་གསུམ་རྨི་ལམ་1དང་2སྒྱུ་མ་དང་མཚུངས་པའོ།།”3 ཞེས་གསུངས་པ་ལྟར་རོ།། འགྲེལ་ཆེན་

ལས་དེ་ལྟར་གསུངས་པ་དེ་འདིར་ཁུངས་སུ་མ་འབྲེལ་ཏེ། དེ་ནི་སོར་སྡུད་སོགས་ཀྱི་སྐབས་སུ་

སྟོང་གཟུགས་མཐོང་ཚུལ་སྟོན་པ་ཡིན་པའི་ཕྱིར་རོ་སྙམ་ན། དེའི་འཕྲོ་དེ་ཉིད་ལས། “དེ་ནས་

ཡང་དག་པར་རྫོགས་པའི་སངས་རྒྱས་ཀྱི་མཚམས་ཀྱི་ཐུགས་ཀྱི་དབང་གིས་ཡེ་ཤེས་ཀྱི་སྤྱན་

གྱིས་གཟིགས་ཏེ།”4 ཞེས་སངས་རྒྱས་པའི་གནས་སྐབས་སུ་ཡེ་ཤེས་ཀྱི་སྤྱན་གྱིས་གཟིགས་

པའི་སངས་རྒྱས་ཀྱི་སྐུར་ཡང་གསལ་བར་གསུངས་པའི་ཕྱིར་རོ།། ལོངས་སྤྱོད་རྫོགས་པའི་སྐུ་

དངོས་དང་དེས་སྤྲོས་པའི་གཟུགས་བརྙན་རྩ་བའི་སྤྲུལ་སྐུ་དང༌། དེ་དག་གིས་སྤྲོས་པའི་ཡིད་

གྲངས་མེད་པའི་སྤྲུལ་པའི་སྐུ་འཇིག་རྟེན་གྱི་ཁམས་མ་ལུས་པར་འཆང་བའམ་5སྟོན་པར་མཛད་

པ་ལའོ།། དེ་འདྲ་བའི་རྣམ་པ་ཐམས་ཅད་པའི་སྟོང་པ་ཉིད་ཀྱི་སྐུ་དེ་དག་ནི་གདུལ་བྱ་ལ་ཆོས་སྨྲ་

བའི་ཁྱུ་མཆོག་ཡིན་ཏེ། དེ་འདྲ་བའི་སྐུ་མཐའ་ཡས་པ་རྣམས་ཀྱིས་སེམས་ཅན་མཐའ་ཡས་པ་

མཐའ་ཡས་པ་རྣམས་ཀྱི་སྐད་མཐའ་ཡས་པ་མཐའ་ཡས་པ་རྣམས་ཀྱིས་གསོལ་བ་འདེབས་པ་པོ་

སྣ་ཚོགས་ཀྱིས་གསོལ་བ་བཏབ་ན། སེམས་ཅན་ཐམས་ཅད་ཀྱི་སྐད་ལ་རབ་ཏུ་འཇུག་པ་ཐམས་

ཅད་མཁྱེན་པའི་གསུང་གིས་ཟབ་པ་དང་རྒྱ་ཆེ་བའི་ཆོས་ཀྱི་སྒྲ་སྒྲོག་པར་མཛད་པས་སོ།། དེ་

ལྟར་གསུང་གིས་ཆོས་སྟོན་པ་དེ་ནི་ཆོས་ཀྱི་དུང་སྟེ་ཆོས་ཀྱི་སྒྲ་ཆེན་པོ་དང་ལྡན་པ་དང༌། ཆོས་

ཀྱི་གཎྜཱིའི་དབྱངས་སྒྲ་བོ་ཆེ་དང༌། མི་གནས་པའི་མྱ་ངན་ལས་འདས་པ་ཐོབ་པའི་ཐབས་སྟོན་པ་

པོའ་ིཕྱོགས་བཅུར་གྲགས་པའི་ཆོས་ཀྱི་རྔ་བོ་ཆེ་ཡང་ཡིན་ནོ།། དེ་ལྟར་གསུང་བ་ལ་མི་འཇིགས་

པ་བཞི་བརྙེས་པས་བདུད་དང་མུ་སྟེགས་སོགས་ཀྱིས་ཚུགས་པ་མེད་ཅིང་ཚོགས་གཉིས་རླབས་

པོ་ཆེའི་མཐུ་ལས་སྟོང་གསུམ་ཐམས་ཅད་དུ་ཆེ་བར་གྲགས་པ་དང༌། གསུང་དེ་ཁམས་གསུམ་ལ་

༡   དུས་གསུམ་གྱི་ལམ་ བོད་པར། ཤེས་པར། དཔེ་པར། རྒྱ་གར་པར་མ།

༢   དང་ པེ་དང་སྣར་དུ་མི་སྣང༌།

༣   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༨༣།༩

༤   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༨༨༣།༡༧

༥   བསྐྱར་བསྡུར་ཞུ་ཡུལ་སེར་གཙུག་ནས་བསྐྲུན་པའི་དེབ་གཟུགས་སུ་‘འཆད་པའམ་ཞེས་’གསལ།

དབང་སྒྱུར་བའི་དབང་ཕྱུག་ཆེན་པོར་གྱུར་པའོ།། ཁམས་ལེའི་མདོར་བསྡུས་གསུམ་པའི་འགྲེལ་

ཆེན་ལས། “སྔོན་གྱི་སྨོན་ལམ་གྱི་སྟོབས་ཀྱིས་བསོད་ནམས་དང་ཡེ་ཤེས་ཀྱི་ཚོགས་ཡོངས་

སུ་རྫོགས་ཤིང༌། མི་འཇིགས་པ་ལ་སོགས་པའི་དབང་ཕྱུག་གི་ཡོན་ཏན་ཐམས་ཅད་ཕུན་སུམ་

ཚོགས་པའི་སངས་རྒྱས་བཅོམ་ལྡན་འདས་ནི་སངས་རྒྱས་ཀྱི་ཞིང་སྟོང་གསུམ་གྱི་སྟོང་ཆེན་

པོའ་ིའཇིག་རྟེན་གྱི་ཁམས་རྣམས་སུ་སྒྱུ་མའི་སྤྲུལ་པའི་སྐུ་སྒྲིབ་པ་དང་བྲལ་བ་མཐའ་ཡས་པ་དག་

གིས་སེམས་ཅན་མཐའ་ཡས་པ་མཐའ་ཡས་པ་དག་གིས་སྐད་མཐའ་ཡས་པ་མཐའ་ཡས་པ་དག་

གིས་གསོལ་བ་འདེབས་པ་པོ་སྣ་ཚོགས་ཀྱིས་གསོལ་བ་བཏབ་པ་ན། སེམས་ཅན་ཐམས་ཅད་

ཀྱི་སྐད་ལ་རབ་ཏུ་འཇུག་པ་ཐམས་ཅད་མཁྱེན་པའི་སྐད་ཀྱིས་འཇིག་རྟེན་དང་འཇིག་རྟེན་ལས་

འདས་པའི་ཆོས་སྟོན་པར་མཛད་དེ། ཐམས་ཅད་མཁྱེན་པ་དེ་1དུ་མ་ནི་མ་ཡིན་ནོ།།”2 ཞེས་

གསུངས་པ་ལྟར་རོ།། འཕགས་པའི་ལམ་ཤིན་ཏུ་མཐོ་བ་སྟེ་གོང་ན་མེད་ལ་གནས་པའི་ལོངས་

སྤྱོད་རྫོགས་པའི་སྐུ་ནི་གཟུགས་ཀྱི་སྐུར་སྣང་བས་དར་བ་ཆེན་པོ་ཆོས་ཏེ་གཟུགས་ཀྱི་སྐུ་རྣམས་

ཀྱི་ཏོག་དམ་པའོ།། སྒྲོན་མ་རབ་གསལ་ལས། “དེ་བཞིན་ཉིད་ནི་དྷཱུཏཱི་འོ།།3 ཡང་དག་བདག་

མེད་གཡས་གཡོན་རླུང༌།། ཡང་དག་མཐའ་སྟེ་རླུང་གྲུབ་པ།། ཡི་གེ་མེད་ནི་རྣམ་རྟོག་མེད།། 

སྟོང་ཉིད་4མི་འཛག་5གང་བའི་སེམས།། སྨྲ་བ་ཨཱལིཀཱལི་ལ།། ཁྱུ་མཆོག་བདུད་རྣམས་འཇོམས་

པ་སྟེ།། ཟབ་ཅིང་སྟོང་ཉིད་རྒྱ་ཆེན་སྣང༌།། བདེ་སྟོང་དབྱེར་མེད་6སྒྲ་སྒྲོགས་པ།། ཆོས་ཀྱི་དུང་སྟེ་

ཆོས་འབྱུང་ན།། རྩ་ནི་བདེ་སྐྱེད་7དུང་ཅན་མ།། བདེ་བ་དཔག་མེད་སྒྲ་ཆེན་ལྡན།། ཆོས་ཀྱི་གཎྜཱི་

༡   མཁྱེན་པ་ནི་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༩༨།༡༠

༣   དྷཱུཏི་དང༌།། བོད་པར། ཤེས་པར། དཔེ་པར། རྒྱ་གར་པར་མ།

༤   སྟོང་གཉིས་ སྡེ་པར།  ཅོ་པར།

༥   བསྐྱར་བསྡུར་ཞུ་ཡུལ་སེར་གཙུག་ནས་བསྐྲུན་པའི་དེབ་གཟུགས་སུ་‘འཇིག་’ཅེས་གསལ།

༦   དབྱེར་མེད་དབྱེར་མེད་ སྡེ་པར།  ཅོ་པར།  པེ་པར།  སྣར་པར།

༧   བདེ་བྱེད་ པེ་པར།

མགྲིན་པར་གནས།།”1 ཞེས་སོགས་སུ་འཆད་དེ་མཐའ་དག་པར་མ་དྲངས་སོ།།

 གཉིས་པ་(དབང་གི་རྣམ་གཞག་བཤད་པ་)ནི། དེ་ལྟར་འཐོབ་བྱ་ཡེ་ཤེས་ཀྱི་སྐུ་ཐོབ་པ་དང༌། དེ་

འཐོབ་བྱེད་ཀྱི་ལམ་སྒོམ་པའི་སྔོན་དུ་དབང་འགྲོ་དགོས་པས་དབང་གི་རྣམ་གཞག་བརྗོད་ན། 

འཇིག་རྟེན་གསུམ་སྟེ་ལུས་ངག་ཡིད་གསུམ་ཡིན་ལ། དེ་ཡང་དབང་བདུན་སྔོན་དུ་འགྲོ་བའི་

བུམ་པའི་དབང་གིས་རྡོ་རྗེ་སློབ་དཔོན་རྒྱལ་ཚབ་གཞོན་ནུ་ཞེས་པ་ས་བརྒྱད་འཐོབ་པའི་ནུས་པ་

བཞག་པའི་སྒོ་ནས་ལུས་གཅིག་པུ་དག་པར་བྱེད་ལ། གསང་དབང་གིས་གཞོན་ནུ་ལས་གོང་

དུ་གྱུར་པས་གནས་བརྟན་རྒན་པོ་སྟེ་ས་དགུ་འཐོབ་པའི་ནུས་པ་བཞག་པའི་སྒོ་ནས་སྐྱེ་རྒུའི་

བདག་པོར་བྱེད་པའོ།། རྩ་སུམ་ཅུ་རྩ་གཉིས་ནས་མཚན་འཆང་བ་སྟེ་བྱང་ཆུབ་ཀྱི་སེམས་རིམ་

གྱིས་གསང་གནས་སུ་བབ་པ་ལས་བྱུང་བའི་ལྷན་ཅིག་སྐྱེས་པའི་བདེ་བས་སྟོང་ཉིད་རྟོགས་པའི་

ཡེ་ཤེས་ཀྱིས་ཡིད་དག་པར་བྱེད་ཅིང་ས་བཅུ་པ་མངོན་དུ་བྱེད་པའི་ནུས་པ་འཇོག་པ་ཤེས་རབ་

ཡེ་ཤེས་ཀྱི་དབང་ངོ༌།། སྡུག་གུ་སྟེ་སྟོང་གཟུགས་ཀྱི་ཕྱག་རྒྱ་དང་སྙོམས་པར་སྦྱོར་བའི་འཇིག་

རྟེན་གསུམ་ན་མཛེས་པའི་སྐུ་དང༌། མི་འགྱུར་བའི་བདེ་བས་སྟོང་ཉིད་རྟོགས་པའི་ཡེ་ཤེས་ཀྱི་

ཐུགས་དངོས་པོ་གཅིག་ཏུ་སྦྱོར་བའི་དབང་བཞི་པ་ནི་ས་བཅུ་གཅིག་པ་འཐོབ་པའི་ནུས་པ་

འཇོག་བྱེད་དོ།། སྒྲོན་མ་རབ་གསལ་ལས་ནི། “འཇིག་རྟེན་གསུམ་ནི་ལུས་ངག་ཡིད།། གཞོན་

ལུས་2གཅིག་ནི་གསུམ་པའི་དུས།། གནས་བརྟན་སྤྲུལ་པའི་འཁོར་ལོ་ལ།། རྒན་པོ་ལྷན་སྐྱེས་

ཡེ་ཤེས་སོ།། སྐྱེ་རྒུའི་བདག་ནི་བུག་དགུ་བསྡམས།། དེ་ལས་སྐྱེས་པའི་3བདེ་བ་འོ།། སུམ་ཅུ་

རྩ་གཉིས་མཚན་འཆང་བ། ཞེས་པ་འཕེལ་འགྲིབ་བཅུ་དྲུག་གོ། སྡུ་གུ་གཏུམ་མོའ་ིན་ཆུང་ལ།། 

འཁོར་གསུམ་འཇིག་རྟེན་གསུམ་ན་མཛེས།།”4 ཞེས་གསུངས་སོ།། “གཞན་ནི་སློབ་དཔོན་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༤།༡༨

༢   གཞོན་ནུས་ བོད་པར། ཤེས་པར། དཔེ་པར། རྒྱ་གར་པར་མ།

༣   དེ་ལ་སྐྱེས་ན་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༥།༡༧

ཆེན་པོའ་ིགནས་སྦྱིན་པ་དང་སྟོན་པ་པོ་1བྱེད་པའི་སླད་དུའོ།།”2 ཞེས་འགྲེལ་ཆེན་ལས་གསུངས་

པ་ལྟར་གདུལ་བྱའི་འཇིག་རྟེན་ལ་རང་ཉིད་ཀྱིས་ཤེས་པའི་ལེགས་ལམ་སྟོན་པའི་རྡོ་རྗེ་སློབ་

དཔོན་བདག་པོ་ཆེན་པོའ་ིདབང་བསྐུར་ཏེ། འཇིག་རྟེན་གྱི་གདུལ་བྱ་ལ་རྒྱུད་སྟོན་པ་སོགས་ལ་

འཇིགས་པ་མེད་པའི་སློབ་དཔོན་གདུལ་བྱའི་མགོན་དང་སྐྱབས་དང་འཇིག་རྟེན་ཐམས་ཅད་ཀྱི་

ཡིད་གཅུགས་པའི་མཛའ་བཤེས་སུ་གྱུར་པའི་སྒོ་ནས་གདུལ་བྱ་རྣམས་ལ་གནས་སྐབས་མངོན་

མཐོ་དང༌། མཐར་ཐུག་བླ་ན་མེད་པའི་བྱང་ཆུབ་བདེ་བླག་ཏུ་སྩལ་བའི་སྒོ་ནས་སྐྱབས་དང་སྐྱོབ་

པ་བླ་ན་སྟེ་གོང་ན་མེད་པར་བྱ་བའི་ཕྱིར་དབང་གོང་མའི་ཡང་གོང་མ་བསྐུར་བར་བྱ་བ་ཡིན་ནོ།། 

སྒྲོན་མ་རབ་གསལ་ལས། “འཇིག་རྟེན་མིག་ལ་སོགས་པ་ལ།།”3 ཞེས་སོགས་གསུངས་ཏེ་མ་

བྲིས་སོ།། དབང་བཞི་ཐོབ་ནས་ཇི་ལྟར་བྱ་སྙམ་ན། བསྐྱེད་རིམ་ལ་སློབ་པ་སྔོན་དུ་འགྲོ་བ་ཅན་

གྱི་ནམ་མཁའི་སྟེ་ཉིན་མོ་དང་མཚན་མོའ་ིརྣལ་འབྱོར་གཉིས་ལ་མཐའ་ལ་སྟེ་སངས་རྒྱས་ཀྱི་བར་

དུ་ལོངས་སྤྱོད་པ་སྟེ་ཉམས་སུ་བླང་བར་བྱ་བ་ཡིན་ནོ།། དེའི་རྒྱུ་མཚན་ཇི་ལྟ་བུ་སྙམ་ན། ཐམས་

ཅད་མཁྱེན་པའི་ཡེ་ཤེས་ཀྱི་སྐུའི་ནོར་བུ་ནི་རྣལ་འབྱོར་གཉིས་ཀྱི་རྒྱ་མཚོ་ལས་བྱུང་བ་ཡིན་ལ། 

དེའི་ཤེས་བྱེད་ཀྱང་སྒོ་ངའི་ནང་ན་བྱ་ཡོད་པ་སྒོང་ཤ ན་གྱིས་བསྒྲིབས་པ་བཞིན་དུ་སེམས་ཅན་

ཐམས་ཅད་ཀྱི་རྒྱུད་ལ་སངས་རྒྱས་ཀྱི་ཡོན་ཏན་ཐམས་ཅད་སྐྱེད་པའི་ནུས་པ་དང་ལྡན་པའི་འོད་

གསལ་གྱི་སེམས་རང་ཆས་སུ་ཡོད་ཀྱང༌། མ་རིག་པའི་སྒོ་ངའི་སྦུབས་ན་གནས་པ་དེ་ཉིད་བླ་

མས་མཚན་མོ་དང་ཉིན་མོའ་ིརྣལ་འབྱོར་བསྟན་པ་ཉམས་སུ་བླངས་པ་ལས། རོ་རྐྱང་གི་རྒྱུ་བ་

དྷཱུཏཱིར་བཀག་པའི་སྟོབས་ཀྱིས་གཉུག་མའི་སེམས་མངོན་དུ་གྱུར་ཏེ་དེའི་སྟེང་གི་སྒྲིབ་པ་གཉིས་

ཀྱི་དྲི་མ་རྣམས་མི་འགྱུར་བའི་བདེ་བས་སྟོང་ཉིད་རྟོགས་པའི་ལམ་གྱིས་སྦྱངས་ནས། སེམས་

དེ་ཉིད་མཆོག་ཏུ་མི་འགྱུར་བའི་བདེ་བའི་ངོ་བོར་སྐྱེས་པའི་རིགས་འདྲ་ཡར་ལྡན་དུ་བྱས་ཏེ་དེའི་

༡   སྟོན་པ་པོ་བྱེད་པ་པོ་ པེ་པར།  སྣར་པར།

༢   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༠༤༧།༡༥

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༦།༣



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།312

ཉེར་ལེན་ལས་ལྷན་ཅིག་སྐྱེས་པའི་སྐུ་དང༌། སེམས་དེའི་བདག་ཉིད་སྟོང་གཟུགས་ཀྱི་སྣང་བ་

པྲ་ཕབ་པ་ལྟ་བུའི་ལམ་གྱིས་ཡར་ལྡན་དུ་བྱས་པའི་ཉེར་ལེན་ལས་རྣམ་པ་ཐམས་ཅད་མཁྱེན་

པའི་གཟུགས་ཀྱི་སྐུ་འགྲུབ་པའི་ཚུལ་གྱིས་ཁ་འབྱེད་པ་ཡིན་ནོ།། གཉུག་མའི་སེམས་དེ་ནི་རང་

ཉིད་མངོན་དུ་གྱུར་པའི་ཚེ། སྤྲོས་པའི་མཐའ་ཐམས་ཅད་དང་བྲལ་བའི་སྟོང་ཉིད་1མངོན་སུམ་དུ་

རྟོགས་པ་ལྟ་བུའི་ཡུལ་སྣང་ཅན་ཡར་སངས་རྒྱས་ཀྱི་ཡོན་ཏན་ཐམས་ཅད་སྐྱེད་པའི་ནུས་པ་དང་

ལྡན་པ།  སེམས་ཅན་ཐམས་ཅད་ཀྱི་རྒྱུད་ལ་ཐོག་མ་མེད་པ་ནས་རྗེས་སུ་ཞུགས་པ། འཆི་བའི་

ཚེ་དང་རླུང་བསྒོམས་སྟོབས་ཀྱིས་རླུང་དབུ་མར་ཐིམ་པ་ལས་མངོན་དུ་གྱུར་པ་སྟེ། འདི་ཉིད་

སེམས་ཅན་ཐམས་ཅད་ཀྱི་རྒྱུད་ལ་རང་ཆས་སུ་ཡོད་པ་ལ་དགོངས་ནས། རྡོ་རྗེ་སྙིང་འགྲེལ་ལས། 

“གཟོད་མ་ནས་སེམས་ཅན་ཐམས་ཅད་ལྷན་ཅིག་སྐྱེས་པའི་རང་བཞིན་ཡིན་པའི་ཕྱིར་སངས་

རྒྱས་སོ།།”2 ཞེས་སོགས་གསུང་རབ་རྣམས་ལས་ཇི་སྙེད་ཅིག་གསུངས་ཤིང༌། དེ་ཉིད་ལ་མིང་

གི་རྣམ་གྲངས་ཀྱང༌། འོད་གསལ་གྱི་སེམས། གཉུག་མའི་སེམས། མི་ཤིགས་པའི་སེམས། རང་

བཞིན་ལྷན་སྐྱེས། ཆོས་ཀྱི་དབྱིངས་ཀྱི་སེམས། གཞིའི་ཆོས་སྐུ། སེམས་ཀྱི་རྡོ་རྗེ་ཞེས་སོགས་

ཇི་སྙེད་ཅིག་གསུངས་ལ། དེ་ལམ་བསྒོམས་སྟོབས་ཀྱིས་མངོན་དུ་བྱེད་ཚུལ་ཡང༌།  འགྲེལ་

ཆེན་ལས། “དེ་བཞིན་སེམས་ཀྱི་འོད་གསལ་རྟོག་པ་ཡི།།3 སྒོམ་པའི་ཐབས་རྣམས་དག་གིས་

4མི་མཐོང་སྟེ།།  དེ་ཉིད་དུ་འདི་5རྐྱང་མ་དག་དང་ནི།།  རོ་མ་གཅིག་ཏུ་སྦྱོར་བས་མཐོང་བར་

འགྱུར༑༑”6  ཞེས་གསུངས་ཏེ། དོན་འདི་དག་ལས་བརྩམས་ནས་བཤད་པར་བྱ་བ་མང་ནའང་

མང་དུ་དོགས་པས་མ་སྤྲོས་སོ།། སློབ་དཔོན་དཔེ་མེད་འཚོས་ཀྱང༌། “ཡང་ན་ལུས་ལ་སངས་

༡   བསྐྱར་བསྡུར་ཞུ་ཡུལ་དཀར་མཛེས་དཔར་མ་དང་། སེར་གཙུག་ནས་བསྐྲུན་པའི་དེབ་གཟུགས་གཉིས་སུ་‘སྟོང་པ་ཉིད་ཞེས་’གསལ།

༢   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༡༠༣༥།༩

༣   རྟོགས་པ་ཡིས།། བོད་པར། ཤེས་པར། དཔེ་པར། རྒྱ་གར་པར་མ།

༤   རྣམས་གང་གིས་ བོད་པར། ཤེས་པར། དཔེ་པར། རྒྱ་གར་པར་མ།

༥   དེ་ཉིད་དུ་ན་ བོད་པར། ཤེས་པར། དཔེ་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༦༡།༡༣

རྒྱས་ནི།། ཡོད་པ་1མ་རྟོགས་སྒོ་ངའི་སྦུབས།། འབྱེད་པ་བླ་མས་ཡེ་ཤེས་སྤོར།།2 འདི་དེ་ལམ་

མཆོག་ཡིན་པར་གསུངས།།”3 ཞེས་གསུངས་སོ།། དེ་ལྟར་ཉིན་མཚན་གྱི་རྣལ་འབྱོར་གཉིས་

ཀྱིས་རོ་རྐྱང་གི་རྒྱུ་བ་དྷཱུཏཱིར་བཀག་པ་ལས་གཉུག་མའི་སེམས་མངོན་དུ་གྱུར་ཏེ། དེ་བདེ་སྟོང་

དབྱེར་མེད་ཀྱི་ངོ་བོར་སྐྱེས་པ་དེས་སྲིད་པ་འཁོར་བར་འཆིང་བར་བྱེད་པའི་དྲ་བ་འཇོམས་པར་

བྱེད་པ་ཡིན་ཏེ། འཁོར་བའི་རྩ་བ་ཉོན་མོངས་པ་བག་ཆགས་དང་བཅས་པ་མ་ལུས་པ་ཞི་བར་

བྱེད་ཅིང༌། འཁོར་བའི་སྡུག་བསྔལ་གྱི་རྒྱ་མཚོ་ཆེན་པོའ་ིཕ་རོལ་ཏུ་ཕྱིན་པར་བྱས་ཏེ། མཆོག་ཏུ་

མི་འགྱུར་བའི་ཡེ་ཤེས་ཀྱི་དབང་བསྐུར་བས་ཅོད་པན་ཏེ་ཁམས་དཀར་པོ་གཙུག་ཏོར་དུ་དྲངས་

ཤིང༌༑ དམར་པོ་ནོར་བུའི་རྩེར་རྫོགས་པའི་བྱེད་པ་ལས་སངས་རྒྱས་ཏེ་མི་འགྱུར་བའི་བདེ་ཆེན་

རྟག་ཏུ་ཉམས་པ་མེད་པ་དང༌། དེ་ལ་ལྡོག་པས་ཕྱེ་བས་ཡེ་ཤེས་ལྔ་རྒྱན་དུ་ཐོགས་པ་སྟེ་རང་གི་

བདག་ཉིད་དུ་ཐོབ་པར་གྱུར་པའོ།། 

 གསུམ་པ་(སྐུ་མཛད་པ་དང་བཅས་པ་བཤད་པ་)ལ་གསུམ། ཆོས་སྐུ་མཛད་པ་དང་བཅས་པ་

བཤད་པ། སྤྲུལ་སྐུ་མཛད་པ་དང་བཅས་པ་བཤད་པ། ལོངས་སྤྱོད་རྫོགས་པའི་སྐུ་བསྒྲུབ་ཚུལ་

དང་བཅས་པ་བཤད་པའོ།། དང་པོ་(ཆོས་སྐུ་མཛད་པ་དང་བཅས་པ་བཤད་པ་)ནི། སྡུག་བསྔལ་གྱི་སྡུག་

བསྔལ༑ འགྱུར་བའི་སྡུག་བསྔལ། འདུ་བྱེད་ཀྱི་སྡུག་བསྔལ་གསུམ་གྱིས་བསྡུས་པའི་སྡུག་བསྔལ་

ཞི་བའི་ཆོས་ཀྱི་སྐུས་དུག་གསུམ་སེལ་ཞིང་མཐའ་ཡས་པའི་རྣམ་གྲོལ་གསུམ་གྱི་གཙོ་བོ་ཆོས་

ཀྱི་སྐུ་ཐོབ་པས་ཉོན་མོངས་པ་དང་ཤེས་བྱའི་སྒྲིབ་པ་ཀུན་ལས་ངེས་པར་གྲོལ་བ་དང༌། ནམ་

མཁའ་ལྟར་རྣམ་པར་དག་པའི་ཆོས་ཀྱི་དབྱིངས་དང་རོ་མཉམ་པ་ཉིད་ལ་གནས་ཤིང༌། རྩ་བ་དང་

ཉེ་བའི་ཉོན་མོངས་པའི་དྲི་མ་བག་ཆགས་དང་བཅས་པ་ཀུན་ལས་འདས་པ་སྟེ་སྤངས་པ་དང༌། 

ཇི་ལྟ་བ་གཟིགས་པའི་མཉམ་གཞག་གི་དོད་དུས་གསུམ་གྱི་དུས་རང་བཞིན་མེད་པར་རྟོགས་པ་

༡   པར་ བོད་པར། ཤེས་པར། དཔེ་པར། རྒྱ་གར་པར་མ།

༢   སྦྱོར༑༑ སྡེ་པར།  ཅོ་པར།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༦།༡༢

པོ་སྟེ་རྟོགས་ཤིང༌། སེམས་ཅན་ཀུན་གྱི་ཀླུ་ཆེན་པོ་ཞེས་པ་ལ་དྲི་མེད་འོད་དུ་སེམས་ཅན་ཀུན་གྱི་

གཙོ་བོ་སྟེ་ཞེས་བཏོན་ནས། ཆོས་དང་ཐོབ་པས་སེམས་ཅན་ཀུན་གྱི་གཙོ་བོར་གྱུར་པ་སྟེ་ཞེས་

འཆད་ལ། སྒྲོན་མ་རབ་གསལ་ལས། “སེམས་ཅན་ཀུན་གྱི་1སྤང་བྱ་ལ།།2 ཀླུ་ཆེན་པོ་ནི་གཉེན་

པོ་སྟེ།།3”4 ཞེས་གཉེན་པོ་དགའ་བ་བཞིའི་ཡེ་ཤེས་ཀྱི་སྤང་བྱ་འདོད་ཆགས་སོགས་འཇོམས་

པའི་དོན་དུ་འཆད་དོ།། ཡོན་ཏན་གྱི་ཐོད་ཅན་ནི་བྱང་སེམས་རྣམས་ཡིན་ལ། དེ་རྣམས་ཀྱི་ཐོད་ནི་

ཆོས་ཀྱི་སྐུ་བརྙེས་པའི་སངས་རྒྱས་དང་ཉོན་མོངས་པ་བག་ཆགས་དང་བཅས་པ་ཀུན་ལས་རྣམ་

པར་གྲོལ་བ་ནི་ཆོས་ཀྱི་སྐུ་ཡིན་ལ། ནམ་མཁའི་ལམ་ལྟར་ཐོགས་པ་མེད་པའི་ཡེ་ཤེས་ཀྱི་སྐུ་ལ་

རབ་ཏུ་གནས་ཤིང༌། ཤེས་སྒྲིབ་མ་ལུས་པ་སྤངས་པས་ཐུགས་ཆོས་ཉིད་ལ་རོ་གཅིག་ཏུ་ཞུགས་

པའི་མི་རྟོག་པ་ལ་རྟག་ཏུ་གནས་ཀྱང་སྐུ་དེས་གདུལ་བྱ་རང་རང་གི་སྐལ་བ་དང་འཚམས་པའི་

དོན་འབད་མེད་ལྷུན་གྲུབ་ཏུ་མཛད་པས། ཡིད་བཞིན་ནོར་བུ་ཆེན་པོའ་ིཚུལ་འཆང་བ་ཡིན་པ་

དེའི་ཕྱིར་རིགས་ཐམས་ཅད་ཀྱི་ཁྱབ་བདག་དེ་ནི་རིན་པོ་ཆེ་ཀུན་གྱི་མཆོག་ཡིན་ནོ།། སྒྲོན་མ་

རབ་གསལ་ལས། “ཉོན་མོངས་ཀུན་ལས་ཞེས་5པ་ནི།། སྤོང་དང་ཐར་པ་འདོད་པ་འོ།། རྣམ་

པར་གྲོལ་ནི་བདེ་ཆེན་རྟོགས།། རྩོལ་བ་མེད་པར་ངང་6གིས་གྲོལ།། ཤིང་ཐགས་7བསྲེགས་པའི་

ཐལ་ཕུང་བཞིན།།8 མཁའ་ལྟར་མཐའ་མེད་བདེར་གནས་པ།། དེ་ཉིད་ཡིད་བཞིན་ནོར་བུ་ཆེ།། མི་

འབྲལ་ལྡན་པ་9འཆང་10བ་འོ།། རིན་ཆེན་ཟག་མེད་བདེ་བ་སྟེ།། ཀུན་མཆོག་ཕྱག་རྒྱ་ཆེན་པོ་ལ།། 

༡   ཀུན་ནི་ པེ་པར།  སྣར་པར།

༢   སྤང་བྱ་དང༌།། བོད་པར། ཤེས་པར། དཔེ་པར། རྒྱ་གར་པར་མ།

༣   གཉེན་པོས་ཏེ།། བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༧།༨

༥   ཀུན་ལ་ཤེས་ བོད་པར། ཤེས་པར། དཔེ་པར། རྒྱ་གར་པར་མ།

༦   རང་ བོད་པར། ཤེས་པར། དཔེ་པར། རྒྱ་གར་པར་མ།

༧   ཐག་ པེ་པར།  སྣར་པར།

༨   ཤིང་བསྲེགས་ཐལ་བའི་ཕུང་པོ་བཞིན།། བོད་པར། ཤེས་པར། དཔེ་པར། རྒྱ་གར་པར་མ།

༩   བདེན་པ་ སྡེ་པར།  ཅོ་པར།

༡༠  མི་འབྲལ་རྟག་ཏུ་འཆང༌། བོད་པར། ཤེས་པར། དཔེ་པར། རྒྱ་གར་པར་མ།

ཁྱབ་པའི་བདག་ནི་བརྟན་གཡོ་ལའོ།།”1 ཞེས་འཆད་པར་མཛད་དོ།། ཉི་མ་དཔལ་ནི། གཟུགས་

ཀུན་ལས་ནི་རྣམ་གྲོལ་ཞིང༌།། ཞེས་བཏོན་ནས། ཤའི་སྤྱན་གྱིས་མཐོང་བའི་སྟོང་གཟུགས་ནི་

སེམས་ཅན་གྱིས་མི་མཐོང་བས་གཟུགས་ཀུན་ལས་རྣམ་པར་གྲོལ་བ་ཞེས་སོགས་སུ་འཆད་

པ་2སྐབས་དོན་ལ་མ་ཞུགས་པའི་བཤད་པའོ།། ཡིད་བཞིན་གྱི་ནོར་བུས་མཚོན་ནས་མི་རྟོག་

བཞིན་དུ་འདོད་རྒུ་སྩོལ་བས་དཔག་བསམ་གྱི་ལྗོན་ཤིང་ཆེན་པོ་རྒྱས་པ་དང༌། གཏེར་སྣ་ཚོགས་

འབྱུང་བའི་བུམ་པ་བཟང་པོ་ཆེ་བའི་མཆོག་ལྟར་དུ་འབད་མེད་ལྷུན་གྲུབ་ཏུ་བྱེད་པའི་འཕྲིན་ལས་

ཀྱིས་སེམས་ཅན་ཀུན་གྱི་དོན་བྱེད་པའོ།། 

 གཉིས་པ་(སྤྲུལ་སྐུ་མཛད་པ་དང་བཅས་པ་བཤད་པ་)ནི། ཆོས་ཀྱི་སྐུ་རྟོག་པ་ཐམས་ཅད་དང་བྲལ་

བ་དེ་ལས་གཞན་གྱི་དོན་འབྱུང་བ་ཇི་ལྟར་རིགས་ཤེ་ན། དེས་བདག་རྐྱེན་བྱས་པ་ལས་སེམས་

ཅན་གྱི་དོན་དུ་སྤྲུལ་པའི་སྐུ་སྣ་ཚོགས་འབྱུང་སྟེ། ཐུགས་མཉེས་གཤིན་པས་སེམས་ཅན་ལ་ཕན་

འདོགས་ཤིང་གདུལ་བྱའི་སེམས་ཅན་རྣམས་ཀྱི་ལས་བཟང་ངན་ཇི་ལྟ་བུ་དཔྱད་པས། སྐལ་བ་

བཟང་ངན་ཇི་ལྟ་བར་ཤེས་ཤིང༌། གདུལ་བྱ་འདུལ་བའི་དུས་ཀྱང་ཇི་ལྟ་བ་བཞིན་དུ་ཤེས་ལ། ཁྱབ་

བདག་སྤྲུལ་པའི་སྐུ་དེ་ནི་རང་ཉིད་ཀྱིས་སེམས་ཅན་གྱི་དོན་བསྒྲུབ་པའི་ཐུགས་དམ་བཅས་པའི་

ཚུལ་ཤེས་ཤིང༌། གདུལ་བྱའི་སེམས་ཅན་གྱི་ཁམས་དང་དབང་པོ་ཇི་ལྟ་བ་བཞིན་དུ་ཤེས་ལ། ཉན་

རང་གཉིས་དང་ཐེག་ཆེན་གྱི་རྣམ་གྲོལ་གསུམ་ཐོབ་པའི་ལམ་རང་རང་གི་རིགས་ཅན་གྱི་གདུལ་

བྱ་ལ་སྟོན་པ་ལ་མཁས་པའོ།། བཟང་ངན་ཤེས་ཤིང་དུས་ཤེས་ལ།། ཞེས་པའི་དོན། སྒྲོན་མ་རབ་

གསལ་ལས། “ཞེས་པ་ཕྱི་རོལ་དེ་བཞིན་ནང༌།། ཕྱི་རོལ་རྟེན་འབྲེལ་བཅུ་གཉིས་ཀྱིས།།3 སྐྱེ་དང་

ལས་དང་ཕྱོགས་ངན་དང༌།།4 གཡོ་དང་རྐུན་པོ་དོན་རྣམས་དང༌།། ལྟས་དང་ཚེ་ཚད་ནད་རྣམས་

དང༌༑༑  ཀུན་གྱི་བྱ་བ་ཤེས་པར་འགྱུར།། ནང་དུ་གཡས་གཡོན་དཀྱིལ་འཁོར་ལྔ།། ཕྱི་ནང་དོན་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༧།༡༡

༢   འཆད་ རྒྱ་གར་པར་མ། ཤེས་པར། བོད་པར།

༣   ཀྱི༑༑ བོད་པར། ཤེས་པར། དཔེ་པར། རྒྱ་གར་པར་མ།

༤   ཕྱོགས་ནང་དང༌།། བོད་པར། ཤེས་པར། དཔེ་པར། རྒྱ་གར་པར་མ།

རྣམས་སྒྲུབ་1པ་འོ།། གཞན་ཡང་ཆུ་སྲིན་བུམ་པ་ཉ།། ལུག་དང་ཁྱུ་མཆོག་མེཐུན།། ཀརྐ་སེང་གེ་

བུ་མོ་སྲང༌།། སྡིག་པ་གཞུ་འཛིན་བཅུ་གཉིས་ཀྱིས།། ཉི་མ་ཟླ་བ་ཤེས་པ་འོ།། དེ་ཡིས་2རང་བྱུང་

ལ་སོགས་ཤེས3།།”4 ཞེས་གསུངས་སོ།། དམ་ཚིག་ལྡན་ཞེས་པའི་དོན་ཉི་མ་དཔལ་གྱིས་འགྲེལ་

པར་ཕྱག་རྡོར་སྟོད་འགྲེལ་ལས། “ཤེས་རབ་དང་5འོ་བྱེད་པས་དགའ་བའི་སྐད་ཅིག་6འབྱུང་བར་

འགྱུར་རོ།། དེ་ནི་ལུས་ཀྱི་དམ་ཚིག་གོ། པདྨར་རྡོ་རྗེ་བཅུག་པས་མཆོག་དགའི་སྐད་ཅིག་སྟེ་ངག་

གི་དམ་ཚིག་གོ།  པདྨར་རྡོ་རྗེ་བསྐྱོད་པས་ཁྱད་པར་གྱི་དགའ་བའི་སྐད་ཅིག་སྟེ་སེམས་ཀྱི་དམ་

ཚིག་གོ།  རྡོ་རྗེ་ནོར་བུར་བྱང་ཆུབ་ཀྱི་སེམས་ལྷགས་པས་ལྷན་ཅིག་སྐྱེས་པའི་དགའ་བའི་སྐད་

ཅིག་སྟེ་ཡེ་ཤེས་ཀྱི་དམ་ཚིག་བཞི་པའོ།།”7 ཞེས་གསུངས་པ་དྲངས་ཏེ་དོན་དེ་ཉིད་ཡིན་པར་

བཤད་དོ།། 

 གསུམ་པ་(ལོངས་སྤྱོད་རྫོགས་པའི་སྐུ་བསྒྲུབ་ཚུལ་དང་བཅས་པ་བཤད་པ་)ནི། ཡོན་ཏན་མཐར་ཕྱིན་པ་

དང་ལྡན་པ་ནི་ཡང་དག་པར་རྫོགས་པའི་སངས་རྒྱས་ལོངས་སྤྱོད་རྫོགས་པའི་སྐུ་དང་ཡོན་ཏན་

ཤེས་པས་ཏེ་མཚན་དཔེ་དང་སྟོབས་བཅུ་ལ་སོགས་པ་མངོན་དུ་མཛད་པ་ཡིན་ལ། དེ་མངོན་དུ་

ཇི་ལྟར་མཛད་པའི་ཚུལ་ཡང༌། དང་པོར་དགེ་མི་དགེའི་བླང་དོར་གྱི་ཆོས་ཤེས་ཏེ་རྒྱུ་མི་དགེ་བ་

སྤངས་པ་ལ་བཀྲ་ཤིས་པ་སྟེ་ངན་འགྲོར་མི་ལྟུང་ཞིང་དེ་ལས་བཀྲ་ཤིས་པ་ལྷ་མིའི་ལུས་འབྱུང་བ་

༡   གྲུབ་ སྡེ་པར།  ཅོ་པར།

༢   ཡི་ སྡེ་པར།  ཅོ་པར།

༣   ཤིང་ སྡེ་པར།  ཅོ་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༧།༢༡

༥   ཤེས་རབ་མ་དང༌། བོད་པར། ཤེས་པར། དཔེ་པར། རྒྱ་གར་པར་མ།

༦   སྐད་ཅིག་མ་ བོད་པར། ཤེས་པར། དཔེ་པར། རྒྱ་གར་པར་མ།

༧   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༥༦།༩ ལས་བྱུང་ཡང་འགྱུར་མི་འདྲ་སྟེ། “འདིར་

 ཤེས་རབ་ཀྱི་ཙུམ་པ་ནས་དང་པོ་དགའ་བའི་སྐད་ཅིག་མར་འགྱུར་ཏེ་དེ་ཡང་སྐུའི་དམ་ཚིག་གོ། དགའ་བ་ཟད་པ་ལས་པདྨར་རྡོ་རྗེ་ཞུགས་པས་

མཆོག་ཏུ་དགའ་བའི་སྐད་ཅིག་མར་འགྱུར་ཏེ་དེ་ཉིད་གསུང་གི་དམ་ཚིག་གོ། མཆོག་ཏུ་དགའ་བ་ཟད་པ་ལས་པདྨར་རྡོ་རྗེ་བསྐྱོད་པས་དགའ་བྲལ་

གྱི་དགའ་བའི་སྐད་ཅིག་མར་འགྱུར་ཏེ་དེ་ཉིད་ཐུགས་ཀྱི་དམ་ཚིག་གོ། དགའ་བྲལ་གྱི་དགའ་བ་ཟད་པ་ལས་རྡོ་རྗེ་ནོར་བུར་བྱང་ཆུབ་ཀྱི་སེམས་

སོན་པས་ལྷན་ཅིག་སྐྱེས་པའི་དགའ་བའི་སྐད་ཅིག་མར་འགྱུར་ཏེ་དེ་ཉིད་བཞི་པ་ཡེཤེས་ཀྱི་དམ་ཚིག་ཏུ་བཅོམ་ལྡན་འདས་ཀྱིས་གསུངས་སོ།།” 

ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༩༠།༡

ཡིན་ལ། བཀྲ་ཤིས་པ་ཀུན་གྱི་ནང་ནས་ཀྱང་མིའི་རྟེན་མངལ་སྐྱེས་ཁམས་དྲུག་ལྡན་ཞིག་གིས་

བཀྲ་ཤིས་པ་སྟེ་དང་པོར་ཚོགས་ལམ་དང༌། དེ་ནས་གྲགས་པའི་བཀྲ་ཤིས་སྦྱོར་ལམ་སྟེ་མདོར་

ན་བསྐྱེད་རིམ་དང་རྗེས་དྲན་གྱི་ཡན་ལག་མཐར་ཕྱིན་པའི་བར་བསླབས་ལ། མཐར་ཕྱིན་པར་

བྱེད་པ་ནི་སྙན་གྲགས་དགེ་བས་ཏེ་སྙན་གྲགས་ཀྱི་གཞིའོ།། དེ་ནས་མི་འགྱུར་བའི་བདེ་བ་སྟོང་

བརྒྱད་བརྒྱ་རྫོགས་ཤིང་ལས་རླུང་སྟོང་བརྒྱད་བརྒྱ་འགགས་པ་ལས་དབུགས་འབྱིན་པ་ཆེན་པོ་

སྟེ༑ མཐོང་ལམ་ཐོབ་ཅིང་ཟག་མེད་ཀྱི་བདེ་བའི་དགའ་སྟོན་ཆེན་པོ་ཐོབ་པ་དང༌། དེ་དང་བཅས་

པའི་ལས་རླུང་སུམ་སྟོང་དྲུག་བརྒྱ་འགགས་པ་ལས་ས་གཉིས་པ་ཐོབ་ལ། དེ་ནས་ཀྱང་ཟག་

མེད་ཀྱི་དགའ་བ་ཆེན་པོའ་ིརོལ་མོ་ཆེན་པོ་སྟེ་དེས་ཐ་མལ་པའི་བཞི་པའི་གནས་སྐབས་བསྐྱེད་

པའི་ཐིག་ལེ་སྒྲིབ་བྲལ་དུ་བྱེད་པ་དང༌། ལས་རླུང་སུམ་སྟོང་དྲུག་བརྒྱ་འགགས་པས་ས་བཞི་པ་

ཐོབ་ཅིང༌། དེ་ནས་ཀྱང་ལམ་དེ་ཉམས་སུ་ལེན་པའི་བརྩོན་པ་གོང་འཕེལ་གྱིས་བཀུར་སྟི་རིམ་

གྲོ་དང༌། དེའི་མཐུན་རྐྱེན་ཕུན་སུམ་ཚོགས་པ་ལས་མཆོག་ཏུ་མི་འགྱུར་བའི་དགའ་བའི་གྲགས་

བདག་དཔལ་ཏེ་སྙིང་གར་གཉིད་འཐུག་གི་གནས་སྐབས་བསྐྱེད་པའི་ཐིག་ལེ་སྒྲིབ་བྲལ་དུ་བྱེད་

པ་དང༌། ལས་རླུང་སུམ་སྟོང་དྲུག་བརྒྱ་འགགས་པ་ལས་ས་དྲུག་པ་ཐོབ་ལ། དེ་ནས་ཀྱང་མི་

འགྱུར་བའི་བདེ་བ་མཆོག་དང་ལྡན་པ་མཆོག་སྦྱིན་པའི་གཙོ་བོ་སྟེ་དེ་ཉིད་ཀྱིས་མགྲིན་པར་རྨི་

ལམ་གྱི་གནས་སྐབས་བསྐྱེད་པའི་ཐིག་ལེ་སྒྲིབ་བྲལ་དུ་བྱེད་ཅིང༌། ལས་རླུང་སུམ་སྟོང་དྲུག་བརྒྱ་

འགགས་པ་ལས་ས་བརྒྱད་པ་ཐོབ་ཅིང༌། དེ་བཞིན་དུ་སྐྱབས་ཀྱི་དམ་པ་མི་འགྱུར་བའི་ཡེ་ཤེས་

སྐྱབས་སུ་འོས་པ་དེ་ཉིད་ཀྱིས་དཔྲལ་བར་སད་པའི་གནས་སྐབས་བསྐྱེད་པའི་ཐིག་ལེ་སྒྲིབ་བྲལ་

དུ་བྱེད་ཅིང༌། ལས་རླུང་སུམ་སྟོང་དྲུག་བརྒྱ་འགགས་པ་ལས་ས་བཅུ་པ་ཐོབ་ལ། དེ་ལྟར་ཐིག་

ལེ་བཞིའི་སྟེང་གི་དྲི་མ་རྣམས་རིམ་གྱིས་དག་པར་བྱས་པ་ལས་ཆ་མཐུན་པའི་སྐུ་བཞི་ཐོབ་པའི་

བྱང་ཆུབ་སེམས་དཔར་འགྱུར་རོ།། འཇིག་རྟེན་གྱི་སྒྲ་སྟེ་ཕྱི་ནང་གི་ཉེར་འཚེ་བཅུ་དྲུག་སྤངས་

པའི་རབ་ཀྱི་མཆོག་སྟེ་ལོངས་སྤྱོད་རྫོགས་པའི་སྐུ་དེ་ནི་སྒྱུ་འཕྲུལ་དྲ་བས་མངོན་པར་བྱང་ཆུབ་

པ་དཔྲལ་བ་ནས་གཙུག་ཏོར་གྱི་བར་དུ་ལས་རླུང་སུམ་སྟོང་དྲུག་བརྒྱ་ཡང་འགགས་པའི་ས་བཅུ་

གཉིས་པ་ལ་གནས་པའི་རྡོ་རྗེ་འཆང་ཆེན་པོ་གདུལ་བྱའི་རྒྱུད་ཀྱི་འཇིགས་པ་མ་ལུས་པ་སེལ་

བར་མཛད་པ་པོའ།ོ། བདུད་རྩི་ཐིགས་པ་རྣམ་པ་གཉིས་སུ་ནི། ཡོན་ཏན་རྡུལ་མུན་སྙིང་སྟོབས་

གསུམ་ལ་ཡེ་ཤེས་ལྡན་ཞིང༌། ལུས་ངག་སེམས་ཀྱི་རང་བཞིན་གྱི་ཡོན་ཏན་ཤེས་པ་ཆོས་ཤེས་

བཀྲ་ཤིས་འཇིག་རྟེན་བདེ་ཞེས་སྒྲོན་མ་རབ་གསལ་ལས་བྱུང་ལ། ཉི་མ་དཔལ་ནི། “འཇིག་རྟེན་

ལས་འདས་པའི་ཆོས་བདེ་བ་ཆེན་པོ་མྱོང་བའི་ཕྱིར་ཆོས་ཤེས་སོ།།”1 ཞེས་འཆད་དོ།། ཚིག་

ལྷག་མའི་དོན་ནི། “རབ་བཀྲ་ཤིས་ནི་འཇིག་རྟེན་འདས།། བཀྲ་ཤིས་ཀུན་གྱི་བཀྲ་ཤིས་པ།། 

དགའ་བ་རྣམ་པ་བཅུ་དྲུག་པོ།།2 ཉམས་སུ་མྱོང་བས་གྲགས་པ་ཡིས།།3 བཀྲ་ཤིས་སྙན་གྲགས་

དགེ་བ་ཐོབ།། ཆགས་སོགས་མ་སྤངས་དབུགས་འབྱིན་ཆེ།།4 ཚིམ་པར་བྱེད་པ་དགའ་སྟོན་

ཆེ༑༑ དགའ་ཆེན་ལྷན་སྐྱེས་རོལ་པ་ནི།། མིག་འཕྲུལ་ལྟ་བུའི་སྣང་བ་ལ།། ཆེན་པོ་དོན་དམ་5ཕྱག་

རྒྱ་ཆེ།། བཀུར་སྟི་ལུས་ལས་6རྩོལ་བ་བྱེད།། རིམ་གྲོ་རླུང་ལས་ལེགས་སྦྱོར་བ།། ཕུན་སུམ་

ཚོགས་པ་ཡོན་ཏན་ཐོབ།། མཆོག་ཏུ་དགའ་བ་འཇིག་རྟེན་ལ།།7 གྲགས་བདག་དཔལ་ནི་ལྷན་

ཅིག་སྐྱེས།། མཆོག་ལྡན་ལྷན་སྐྱེས་ཡོད་པ་ལས།། མཆོག་སྦྱིན་བཞི་པའི་གཙོ་བོ་སྟེ།། དེ་ཉིད་

སྐྱབས་ཀྱི་དམ་པ་དང༌།། གཉེན་པོར་ཆེ་བས་8སྐྱབས་སུ་འོས།། འཇིག་རྟེན་དགྲ་ནི་དུག་གསུམ་

སྟེ༑༑ རབ་ཀྱི་མཆོག་ནི་བདེ་སྟོང་ངོ༌།། དེ་ཡིས་9འཇིགས་པ་མ་ལུས་པ།། ཤིན་ཏུ་མེད་པས་སེལ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༩༠།༡༥

༢   བཅུ་དྲུག་གོ། བོད་པར། ཤེས་པར། དཔེ་པར། རྒྱ་གར་པར་མ།

༣   ཡི༑༑ པེ་པར།  སྣར་པར།

༤   དབུགས་འབྱིན་ན།། བོད་པར། ཤེས་པར། དཔེ་པར། རྒྱ་གར་པར་མ།

༥   ཆེན་པོ་དེ་རྒྱུ་ བོད་པར། ཤེས་པར། དཔེ་པར། རྒྱ་གར་པར་མ།

༦   ལུས་ལ་ བོད་པར། ཤེས་པར། དཔེ་པར། རྒྱ་གར་པར་མ།

༧   ལས༑༑ སྡེ་པར།  ཅོ་པར།

༨   ཆེ་བ་ བོད་པར། ཤེས་པར། དཔེ་པར། རྒྱ་གར་པར་མ།

༩   ཡི་ དཔེ་པར།  སྣར་པར།

བ་འོ།།”1 ཞེས་འཆད་དོ།། 

 གཉིས་པ་(དོན་དེ་ཉིད་)རྒྱས་པར་བཤད་པ་ལ་གཉིས། དབང་གི་རྣམ་གཞག་བཤད་པ་དང༌། 

སྐུའི་རྣམ་གཞག་བཤད་པའོ།། དང་པོ་(དབང་གི་རྣམ་གཞག་བཤད་པ་)ནི། བུམ་པའི་དབང་བསྐུར་བའི་

ངེས་དོན་ནི། གཙུག་ཕུད་དེ་དབང་བསྐུར་བའི་གནས་སྤྱི་བོ་ཡིན་ལ་ཕུད་བུ་ལྕང་ལོ་ཅན་ཏེ་དེ་རྩ་

རྣམས་འདུས་པའི་གནས་སུ་གྱུར་པ་དང༌། གནས་དེར་རལ་པ་མུཉྫ་སྟེ་རྩ་རྣམས་ཡིན་ཞིང་ཅོད་

པན་ཐོགས་ཏེ་རིགས་ལྔའི་བུམ་པ་དང་འདྲ་བའི་གཙུག་ཏོར་གྱི་འཁོར་ལོའ་ིརྩ་འདབ་བཞི་དབུས་

ཀྱི་ཧཱུཾ་དང་ལྔ་པོ་དེ། དེ་དག་རང་ལས་གྱེས་པའི་རྩའི་དྲ་བས་བཅིངས་པ་དང༌། གདོང་ལྔ་སྟེ་

འབྱུང་བ་ལྔའི་རྩ་འདབ་ལ་ཟུར་ཕུད་ལྔ་སྟེ་འབྱུང་བ་ལྔའི་རླུང་རྒྱུ་བ་དང༌། ཟུར་ཕུད་ལྔ་པ་མེ་ཏོག་

གི་ཐོད་དེ་རླུང་ཉི་ཁྲི་ཆིག་སྟོང་དྲུག་བརྒྱའི་ལྷག་མ་འགགས་ནས་དེ་གཙུག་ཏོར་གྱི་འཁོར་ལོ་

ནས་རྒྱུ་བ་དེ་ལ་དེ་བཞིན་གཤེགས་པ་ཐམས་ཅད་ཀྱིས་བྱིན་གྱིས་བརླབས་པས་བུམ་པའི་དབང་

ངོ༌༑༑ གསང་དབང་གི་ངེས་དོན་ཡང་ས་བཅུ་པ་དེ་མགོ་ཟླུམ་སྟེ་དོན་དམ་པའི་དགེ་སློང་ཡིན་ལ། 

བརྟུལ་ཞུགས་ཆེན་པོ་ནི་གསང་དབང་དང་ཤེས་རབ་ཡེ་ཤེས་ཀྱི་དབང་སྟེ། རྩ་གཞན་རྣམས་ཀྱི་

རྒྱུ་བ་བརྟུལ་ནས་དབུ་མར་ཞུགས་པ་དང༌། ཚངས་པར་སྤྱོད་པ་སྟེ་ཁམས་གནས་གཞན་དུ་གཡོ་

བ་དང་བྲལ་བ་དེ་ནི་བརྟུལ་ཞུགས་རྣམས་ཀྱི་མཆོག་ཡིན་ཞིང༌། དེ་འདྲ་བའི་དཀའ་ཐུབ་མཐར་

ཕྱིན་པ་ནི་དཀའ་ཐུབ་ཆེན་པོ་དང༌། དེས་ཉོན་མོངས་པ་དག་པར་བྱས་པས་གཙང་གནས་དམ་པ་

དང་དེ་འདྲ་བའི་ཚུལ་གྱིས་སྒྲིབ་གཉིས་སྤངས་པའི་མཚན་གཞི་ནི་གོའུཏམ་སྟེ་སྟོན་པ་ཤཱཀྱ་ཐུབ་

པ་ཡིན་ལ། དེ་ལྟ་བུ་ནི་བྲམ་ཟེ་སྟེ་ཉོན་མོངས་པས་མ་གོས་པས་གཙང་བ་དང༌། ཉོན་མོངས་པ་

བག་ཆགས་དང་བཅས་པ་སྤངས་པས་ཚངས་པ་ཚངས་པ་ཞེས་པ་དང༌། མི་གནས་པའི་མྱ་ངན་

ལས་འདས་པའི་གོ་འཕང་ངེས་དོན་གྱི་དབང་བཞི་པ་མངོན་དུ་མཛད་པས་ཚངས་པ་ཐོབ་པ་

དང༌༑ འཁོར་བ་ལས་གྲོལ་བ་ཐོབ་ཅིང་སྒྲིབ་གཉིས་ཀྱི་འཆིང་བ་ལས་ཐར་བའི་རྣམ་གྲོལ་ལུས་ཏེ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༨།༡༦

བདེ་བ་ཆེན་པོའ་ིསྐུ་བརྙེས་པ་ཡིན་ལ། དེ་འདྲའི་རྣམ་གྲོལ་གྱི་མཚན་ཉིད་ནི་གཉིས་སྣང་གི་སྤྲོས་

པ་ཐམས་ཅད་ཉེ་བར་ཞི་བའི་ཞི་བ་ཆོས་ཀྱི་སྐུ་ཉིད་དོ།། སྒྲོན་མ་རབ་གསལ་ལས། “གཙུག་ཕུད་

འཁོར་བའི་བདེ་བ་ལ།། ཕུད་བུ་དབང་གིས་རབ་ཏུ་བཅིངས།།”1 ཞེས་སོགས་སུ་འཆད་དེ་ཚང་

བར་མ་དྲངས་སོ།། 

 གཉིས་པ་(སྐུའི་རྣམ་གཞག་བཤད་པ་)ལ་གཉིས། སྤྱིར་བཤད་པ་དང༌། བྱེ་བྲག་ཏུ་བཤད་པའོ།། 

དང་པོ་(སྤྱིར་བཤད་པ་)ནི། མྱ་ངན་འདས་ཤིང་ནི་ཕྱིར་མི་འོང་བ་དང༌། མྱ་ངན་འདས་ནི་ཉན་ཐོས་

དགྲ་བཅོམ་པ་དང༌། ལེགས་པར་མྱ་ངན་འདས་དང་ཉེ་བ་ནི་རང་རྒྱལ་དགྲ་བཅོམ་པ་ཡིན་ལ། དེ་

རྣམས་ནི་རང་ཉིད་ཀྱིས་འཁོར་བའི་སྡུག་བསྔལ་རྒྱུ་བཅས་སྤངས་པས་ཁྱད་པར་དུ་བྱས་པའི་ཞི་

བ་མྱང་འདས་མངོན་དུ་བྱས་པ་ཙམ་ཡིན་ཞིང༌། འགྲོ་བ་ཐམས་ཅད་ཀྱི་གནས་སྐབས་དང་མཐར་

ཐུག་གི་བདེ་བ་བསྒྲུབ་པ་དང༌། སྡུག་བསྔལ་སེལ་བ་མཐར་ཕྱིན་པར་གྱུར་པ་ནི་ཡང་དག་པར་

རྫོགས་པའི་སངས་རྒྱས་ཡིན་ལ། ཆགས་བྲལ་གྱི་ལུས་ནི་ཉན་ཐོས་ཀྱི་ལུས་ཡིན་ལ། དེ་ལས་

འདས་པ་ནི་ལྷན་ཅིག་སྐྱེས་པའི་ཡེ་ཤེས་ཀྱི་སྐུའོ།། དཔེ་མེད་འཚོས་འདི་ལྟར་འཆད་དེ། མྱ་ངན་

ལས་འདས་པ་ནི་ཆོས་ཀྱི་སྐུ་དང༌། མྱ་ངན་ལས་འདས་པ་གཉིས་པ་ནི་གཟུགས་ཀྱི་སྐུ་ཡིན་ལ། 

དེ་ཉིད་ཐོབ་པར་ཉེ་བ་ནི་ལེགས་པར་མྱ་ངན་ལས་འདས་པ་དང་ཉེ་བ་དང༌། དེའི་ཐབས་ནི་མཐའ་

བྲལ་རྟོགས་པའི་བདེ་བ་ཆེན་པོའ་ིཡེ་ཤེས་དང༌། དེ་ཡང་བདེ་བ་ནི་དགའ་བ་དང་མཆོག་དགའ། 

སྡུག་པ་ནི་དགའ་བྲལ། མཐར་གྱུར་པ་ནི་ལྷན་སྐྱེས། ཁམས་ཕྱིར་མི་འཕོ་བ་ལས་སྐྱེས་པའི་ལྷན་

སྐྱེས་དེ་ནི་ཆགས་བྲལ་ལུས་དང༌། དེ་ནི་ཡུལ་ཡུལ་ཅན་གཉིས་ཀྱི་ཚུལ་ལས་འདས་པའོ།། ཞེས་

པར་འཆད་དོ།། 

 གཉིས་པ་(བྱེ་བྲག་ཏུ་བཤད་པ་)ལ། ཐོག་མར་ཆོས་ཀྱི་སྐུ་བཤད་པ་ནི། ཆོས་ཀྱི་སྐུ་དེ་ནི་

གཞན་གྱིས་བརྫི་བར་མི་ནུས་པས་ཐུབ་པ་མེད་པ། གནས་ཚུལ་ཇི་ལྟ་བ་བཞིན་མཚོན་པའི་དཔེ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༢༩༩།༥

མེད་པ། གཏིང་མི་མངོན་པས་གཟུགས་སུ་མི་སྣང་བ། རང་བཞིན་གྱིས་འོད་གསལ་བས་གསལ་

བར་བྱེད་པ། གཞན་གྱིས་གསལ་བར་བྱ་བ་མ་ཡིན་པའོ།། དེ་ཡང་དག་པ་གཉིས་དང་ལྡན་པ་

ལས༑ རང་བཞིན་རྣམ་དག་གི་ཁྱད་པར་ནི། རྐྱེན་གྱི་རང་གི་ངོ་བོ་མི་འགྱུར་ཞིང་སེམས་ཅན་ནས་

སངས་རྒྱས་ཀྱི་བར་ཀུན་ཏུ་འགྲོ་ཞིང་ཐམས་ཅད་ལ་ཁྱབ་པ་པོའ་ིཤིན་ཏུ་ཕྲ་ཞིང་རྟོགས་དཀའ་

བའི་ཆོས་ཀྱི་དབྱིངས་ཀྱི་མཚན་ཉིད་ཅན་ཟག་པ་མེད་པ་སྟེ། ཟག་བཅས་སུ་རྒྱུས་ཀྱང་མ་བསྐྱེད་

པས་ས་བོན་དང་བྲལ་ཞིང༌། རང་གི་རང་བཞིན་རྡུལ་མེད་པས་དྲི་མ་མ་ཞུགས་པའོ།། གློ་བུར་

རྣམ་དག་གི་ཁྱད་པར་ནི། དེ་ལྟར་རང་བཞིན་གྱིས་རྣམ་པར་དག་པར་མ་ཟད་གློ་བུར་བའི་སྤང་

བྱའི་རྡུལ་དང་བྲལ་ཞིང་དྲི་མ་མེད་པ། ཉེས་པ་ཆགས་སོགས་སྤངས་ཤིང༌། ཤེས་བྱའི་སྒྲིབ་པའི་

སྐྱོན་ཡང་མེད་པའོ།། རྫོགས་པ་ཆོས་ཀྱི་སྐུའི་ཁྱད་པར་ནི། སྒྲིབ་པ་གཉིས་ཀྱི་གཉིད་ལས་ཤིན་ཏུ་

སད་པས་བཅུ་གཅིག་པའི་ཡེ་ཤེས་དེ་ནི་སད་པའི་བདག་ཉིད་ཡིན་ལ། དེས་ཡུལ་ཇི་ལྟ་བ་ཀུན་

ཤེས་ཤིང་ཇི་སྙེད་པའི་ཆོས་ཀུན་རིག་པའི་ཡེ་ཤེས་དམ་པ་པོ་དང༌། ཡེ་ཤེས་དེ་ནི་རྣམ་པར་ཤེས་

པའི་ཆོས་ལ་བདེན་པར་འཛིན་པ་ཉིད་ལས་འདས་ཤིང་ལྷན་ཅིག་སྐྱེས་པ་མཆོག་ཏུ་མི་འགྱུར་

བའི་ཡེ་ཤེས་ཡུལ་དག་པ་གཉིས་ལྡན་གྱི་དབྱིངས་དང་གཉིས་སུ་མེད་པའི་ཚུལ་འཆང་བས་རྣམ་

པར་མི་རྟོག་བཞིན་དུ་ལྷུན་གྱིས་གྲུབ་ཅིང༌། དུས་གསུམ་དུ་རྒྱུན་མི་ཆད་པར་སངས་རྒྱས་ཀྱི་

འཕྲིན་ལས་འབྱུང་བའི་བདག་རྐྱེན་བྱེད་པའོ།། དེ་ནས་ཡེ་ཤེས་ཀྱི་སྐུ་ནི། བྱང་ཆུབ་སེམས་དཔའ་

རྣམས་ཀྱིས་ཐོག་མ་དང་ཐ་མ་མེད་པའི་སེམས་ཀྱི་རྒྱུན་རང་བཞིན་གྱིས་རྣམ་པར་དག་པ་ལ་གློ་

བུར་གྱི་དྲི་མ་རིམ་གྱིས་བསལ་ནས་རྣམ་པར་དག་པ་མཐར་ཐུག་པའི་སངས་རྒྱས་ཀྱི་མཆོག་ཏུ་

མི་འགྱུར་བའི་ཡེ་ཤེས་ནི་དོན་དམ་པའི་བྱང་ཆུབ་ཀྱི་སེམས་སོ།། ལས་རླུང་མ་ལུས་པར་

འགགས་ཤིང་ལུས་ཀྱི་བེམ་པོའ་ིཆ་མ་ལུས་པར་ཟད་པ་ལས་སྐུ་སྟོང་གཟུགས་ཡབ་ཡུམ་གྱི་རྣམ་

པ་ཅན་དང༌། ཐུགས་གོང་དུ་བཤད་པའི་ཚུལ་གྱིས་ཐོག་མ་དང་ཐ་མ་མེད་པའི་དོན་དམ་པའི་བྱང་

ཆུབ་ཀྱི་སེམས་མི་འགྱུར་བའི་ཡེ་ཤེས་གཉིས་ངོ་བོ་དབྱེར་མེད་དེ་འབྲལ་མི་ཤེས་སུ་གྱུར་པའི་

ཚུལ་གྱིས་ཐོག་མར་སངས་རྒྱས་པ་གང་ཡིན་པ་དེ་ནི་རིགས་ཐམས་ཅད་ཀྱི་སྤྲོ་བ་པོ་དང་གང་དུ་

སྡུད་པའི་རྩ་བར་གྱུར་པའི་སངས་རྒྱས་ཡིན་པའི་ཕྱིར་དང་པོའ་ིསངས་རྒྱས་དང༌། དེ་ཡང་ཞི་

མཐའ་འགོག་བྱེད་ཀྱི་ཐབས་རྣམ་ཀུན་མཆོག་ལྡན་གྱི་སྐུ་དང༌། སྲིད་མཐའ་ལ་མི་གནས་པའི་

ཤེས་རབ་མི་འགྱུར་བའི་ཡེ་ཤེས་གཉིས་ཐབས་ཤེས་ངོ་བོ་དབྱེར་མེད་པའི་བདག་ཉིད་ཡིན་གྱིས་

ཐབས་ཤེས་ཕྱོགས་རེ་བའི་རིགས་སུ་ཆད་པ་མེད་ལ། རྒྱུ་མེད་པས་ཐབས་ཤེས་ཕྱོགས་རེ་བའི་

རྒྱུ་ལས་བྱུང་བ་མ་ཡིན་ནོ།། ཡེ་ཤེས་མིག་གཅིག་སྟེ་ཐོག་མའི་སྐབས་སུ་རྡོ་རྗེ་གཙུག་ཏོར་གྱི་ལྟ་

སྟངས་ཀྱིས་ཡེ་ཤེས་ཀྱི་རྗེས་མཐུན་པ་མཐོང་བ་དང༌། དྲི་མ་མེད་པ་བསྒྲུབས་པའི་འབྲས་བུ་ཡེ་

ཤེས་ཀྱི་སྤྱན་གྱིས་ཡེ་ཤེས་ཀྱི་ལུས་ཅན་དེ་བཞིན་གཤེགས་པ་གོང་དུ་བཤད་མ་ཐག་པའི་ཐབས་

ཤེས་གཉིས་སུ་མེད་པའི་རྡོ་རྗེ་འཛིན་པའི་ཡེ་ཤེས་ཀྱི་སྐུ་དངོས་སུ་གཟིགས་པའོ།། ཡེ་ཤེས་

ལེའུའི་འགྲེལ་ཆེན་དུ། “འདི་ལ་བརྗོད་པར་བྱ་སྟེ་འདིར་དེ་བཞིན་གཤེགས་པའི་ཡེ་ཤེས་ནི་ཆོས་

ཐམས་ཅད་ཀྱི་རང་བཞིན་མེད་པ་ཉིད་རྟོགས་པར་བྱེད་པ་ཞེས་བྱ་བ་1སྟེ། དངོས་པོ་ཐམས་ཅད་

མེད་པའི་མཚན་ཉིད་ཤིན་ཏུ་གཉིད་ལོག་པའི་སེམས་ནི་མ་ཡིན་ནོ།།”2 ཞེས་སོགས་ཇི་སྙེད་ཅིག་

གིས་ཅི་ཡང་ཡིད་ལ་མི་བྱེད་པ་སངས་རྒྱས་ཀྱི་ཡེ་ཤེས་དང༌། དེའི་རྒྱུ་ཡིན་པར་འདོད་པ་བཀག་

ནས༑ དེའི་ཕྱིར་དེ་བཞིན་གཤེགས་པའི་ཡེ་ཤེས་ནི་རང་གི་རིག་པ་ཆོས་ཐམས་ཅད་ཀྱི་རང་

བཞིན་མཁྱེན་པ་རྣམ་པར་མི་རྟོག་ཅིང་དབང་པོ་མེད་པ་སྟེ། ཞེས་སངས་རྒྱས་ཀྱི་ཡེ་ཤེས་ནི་

ཆོས་ཐམས་ཅད་རང་བཞིན་གྱིས་སྟོང་པའི་དེ་ཁོ་ན་ཉིད་མཁྱེན་པའི་མཉམ་གཞག་རང་རིག་པའི་

ཡེ་ཤེས་རྣམ་པར་མི་རྟོག་པའི་བདག་ཉིད་ཅན་ཡིན་པའི་སྒྲུབ་བྱེད་དུ། མྱ་ངན་འདས་ཞི་ལེགས་

པར་ནི།། ཞེས་པ་ནས། ཀུན་ཤེས་ཀུན་རིག་དམ་པ་པོ།། ཞེས་པའི་བར་དྲངས་སོ།། སངས་རྒྱས་

ཐོག་མ་ཐ་མ་མེད།། ཅེས་རྐང་པ་གཉིས་ཀྱི་དོན། སྒྲོན་མ་རབ་གསལ་ལས། “སངས་རྒྱས་ཐོག་

༡   ཞེས་བྱ་བ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༢   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༤༠།༡༧

མ་ཐ་མ་མེད།། ཅེས་པ་དེ་ནི་རྟོགས་1པའི་དོན།། སངས་རྒྱས་རང་གི་ངོ་གང་ལ།།2 ཐོག་མ་མཁའ་

འདྲ་སྐྱེ་བ་མེད།། མཁའ་དང་འདྲ་བས་བར་དུ་ཡང༌།། གནས་དུས་ཉིད་ནས་མཁའ་དང་འདྲ།། 

དཔེར་ན་གཟུགས་བརྙན་སྣང་བ་བཞིན།། རྒྱུ་ལམ་འབྲས་བུ་རྣམ་དག་པས།། རེ་དོགས་ཀུན་དང་

བྲལ་བ་འོ།། དེ་ལྟར་ཡིན་པའི་འཐད་པ་ཡང༌།། དང་པོ་3སངས་རྒྱས་རྒྱུ་མེད་པ།། ཞེས་པ་དུས་

གསུམ་དག་པ་འོ།།”4 ཞེས་གསུངས་ལ། ཉི་མ་དཔལ་གྱིས། “དངོས་པོ་ཐམས་ཅད་མཉམ་པ་

ཉིད་ཀྱིས་5ཁོང་དུ་ཆུད་པའི་ཕྱིར་སངས་རྒྱས་སོ།། ཆོས་ཀྱི་དབྱིངས་ཀྱི་ངོ་བོ་ཉིད་ཀྱིས་ཐོག་མ་

དང་ཐ་མར་སྐྱེ་བ་དང་འགག་པ་དགའ་བྲལ་གྱི་སྐད་ཅིག་འཛག་པའི་སྐད་ཅིག་མེད་པ་གང་ཡིན་

པ་དེ་དེ་བཞིན་ནོ།། ཀུན་ནས་ཉོན་མོངས་པ་ཅན་དང་རྣམ་པར་བྱང་བ་ཅན་གྱི་ཆོས་རྣམས་6དོན་

དམ་པར་ན་མེད་པས་ན་མེད་པ་7ཨ་དགག་པའི་དོན་ཏོ།། དེས་ན་ཐོག་མ་མེད་པའི་སངས་རྒྱས་

དང་པོའ་ིསངས་རྒྱས་ཏེ། སྐད་ཅིག་ལ་8རྣམ་པ་ལྔ་དང་རྣམ་པ་ཉི་ཤ ་སྒྱུ་འཕྲུལ་དྲ་བས་མངོན་པར་

རྫོགས་པར་བྱང་ཆུབ་པའི་མཚན་ཉིད་ཀྱི་བདེ་བ་ཐོག་མ་མེད་པའི་སངས་རྒྱས་ཞེས་པའི་དོན་

ཏོ༑༑”9 ཞེས་གསུངས་སོ།། གོང་དུ་བཤད་པའི་ཡེ་ཤེས་ཀྱི་སྐུ་དེ་ཉིད་ལས་ལྷའི་རྣ་བས་ཆོས་ཐོས་

པར་གྱུར་ཏེ། དེ་ཡང་ཡེ་ཤེས་ཀྱི་སྐུ་དེ་ནི་གསུང་རྣམ་པ་ཐམས་ཅད་པ་དང་ལྡན་པས་ཚིག་གི་

དབང་ཕྱུག་ཆོས་ཐམས་ཅད་ལ་མངའ་སྒྱུར་བས་སྨྲ་བ་ཆེན་པོ། སྨྲ་བའི་སྐྱེས་མཆོག་འགྲན་ཟླ་

ཐམས་ཅད་དང་བྲལ་བས་སྨྲ་བའི་རྒྱལ་པོ། ཆོས་སྨྲ་བ་ཐམས་ཅད་ཀྱི་ནང་ནས་སྨྲ་བའི་དམ་པ་

༡   རྟོག་ སྡེ་པར།  ཅོ་པར།

༢   ངོ་བོ་ལ།། བོད་པར། ཤེས་པར། དཔེ་པར། རྒྱ་གར་པར་མ།

༣   དང་པོའ་ི བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༠༡།༦

༥   ཀྱི་ སྡེ་པར།  ཅོ་པར།

༦   རྣམ་པར་བྱང་བའི་ཆོས་རྣམས་ བོད་པར། ཤེས་པར། དཔེ་པར། རྒྱ་གར་པར་མ།

༧   དོན་དམ་པ་མེད་པ་ བོད་པར། ཤེས་པར། དཔེ་པར། རྒྱ་གར་པར་མ།

༨   སྐད་ཅིག་མ་ བོད་པར། ཤེས་པར། དཔེ་པར། རྒྱ་གར་པར་མ།

༩   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༡༩༧།༡༥

མཆོག་གི་གནས་ཏེ་བླ་ན་མེད་པའི་ཐེག་པ་འདོམས་པར་མཛད་པ། སྨྲ་བའི་སེང་གེ་ཡང་དག་

པར་རྫོགས་པའི་སངས་རྒྱས་དེ་ནི་བདུད་དང་མུ་སྟེགས་བྱེད་དང༌། ཉན་ཐོས་དང༌། རང་སངས་

རྒྱས་སོགས་ཐམས་ཅད་ཀྱིས་ཚུགས་པ་མེད་པ་སྟེ་བརྫི་བ་མེད་པར་མི་འཇིགས་པ་བཞི་བརྙེས་

པའི་སྒོ་ནས་རྣམ་པ་ཐམས་ཅད་པའི་གདུལ་བྱ་ལ་ཆོས་སྟོན་པར་མཛད་པའོ།། སྒྲོན་མ་རབ་

གསལ་ལས། “ཚིག་གི་དབང་ཕྱུག་རླུང་གནས་པ།། སྨྲ་བ་ཆེ་ནི་གསུང་རྡོ་རྗེ།། སྨྲ་བའི་རླུང་ལ་

དབང་ཕྱུག་ཐིག །1སྨྲ་བའི་རྒྱལ་པོ་རྩར་2སོན་པ།། སྨྲ་བའི་དམ་པ་གསུང་རྡོ་རྗེ།། མཆོག་གི་

གསུང་ནི་གསུང་དག་པའོ།། རླུང་གྲུབ་སྨྲ་བའི་སེང་གེ་ཉིད།། ཉོན་མོངས་རྣམ་དག་མཚུངས་པ་

མེད༑༑”3 ཅེས་འཆད་དོ།། སྤྲུལ་པའི་སྐུ་མཛད་པ་དང་བཅས་པ་ལ་བསྟོད་པ་ནི། ཀུན་ཏུ་བལྟ་བ་སྟེ་

ཤེས་རབ་མཆོག་ཏུ་མི་འགྱུར་བའི་ཡེ་ཤེས་ཀྱིས་མྱ་ངན་ལས་འདས་པའི་དབྱིངས་ལ་བལྟ་བ་

དང་སྙིང་རྗེ་ཆེན་པོས་འཁོར་བའི་སེམས་ཅན་ལ་གཟིགས་ཤིང་མཆོག་ཏུ་དགའ་བ་ནི་དེ་གཉིས་

ལ་མ་ཆགས་པ་དང༌། གཟི་བརྗིད་འཕྲེང་བ་སྟེ་སྐུ་ལ་རྒྱན་སྣ་ཚོགས་པ་མངའ་བས་ལྟ་ན་སྡུག་པ་

དང༌༑ སྐུ་ལས་འོད་ཟེར་ཁ་དོག་སྣ་ཚོགས་འཕྲོ་བས་འོད་བཟང་འབར་བ་དཔལ་གྱི་བེའུས་ཐུགས་

ཀ་ན་བརྒྱན་པ་སྟེ། དེ་ཡང་ཡེ་ཤེས་སེམས་དཔའ་ཐུགས་ཀ་ན་བཞུགས་པའི་ལག་ན་སྟེ་ཕྱག་ན་

འོད་འབར་བ་སྣང་བ་པོ་སེམས་ཅན་གྱི་ཉོན་མོངས་པའི་ནད་གསོ་བའི་སྨན་པ་ཆེན་པོ་མཆོག་

དང་གཙོ་བོ་སྟེ་སྡུག་བསྔལ་གསུམ་གྱི་ཟུག་རྔུ་འབྱིན་པ་ལ་བླ་ན་མེད་པར་གྱུར་པའོ།། དེས་ན་ལོ་

མ་དང་ཡལ་ག་དང་སྡོང་བུ་དང་མེ་ཏོག་ལ་སོགས་པ་སྨན་རྣམས་མ་ལུས་པ་གང་ལས་འབྱུང་

བའི་སྨན་གྱི་ལྗོན་པའི་ཤིང་བཞིན་དུ་མི་འགྱུར་བའི་ཡེ་ཤེས་ཉོན་མོངས་པའི་ནད་དོ་ཅོག་

འཇོམས་པས་དེ་དག་གིས་དགྲ་ཆེ་བ་སྟོན་པར་མཛད་པས་འཇིག་རྟེན་ཐམས་ཅད་ཀྱི་སྨན་པར་

གྱུར་པས་སྡུག་གུ་སྟེ་ཐམས་ཅད་ཀྱི་ཡིད་དུ་འོང་བའི་གནས་ཡིན་ལ། འཇིག་རྟེན་གསུམ་སྟེ་

ཁམས་གསུམ་པོ་ཐམས་ཅད་ཀྱི་མཆོག་ཏུ་གྱུར་པའོ།། བདུད་རྩི་ཐིགས་པ་རྣམ་པ་གཉིས་སུ་གཟི་

༡   ཐེག༑ དཔེ་པར།

༢   རྩེར་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༠༡།༡༤

བརྗིད་འཕྲེང་བ་ནི་གཏུམ་མོའ་ིམེ་དང༌། ལྟ་ན་སྡུག་དེ་ལ་བརྟེན་ནས་ལྷན་སྐྱེས་ཉམས་སུ་མྱོང་བ་

དང༌༑ ལྷན་སྐྱེས་ཀྱི་འོད་བཟང་པོ་འབར་བ་དང༌། དཔལ་གྱི་བེའུ་ནི་བཀྲ་ཤིས་པའི་མཚན་མ་

དགའ་བ་འཁྱིལ་བ་དང༌། ལག་ན་འཛིན་པས་ཏེ་ཉམས་སུ་བླངས་པས་འོད་འབར་བ་སྟེ་ཡུལ་སྣང་

ཐམས་ཅད་བདེ་སྟོང་གི་རོལ་པར་འཆར་བར་བྱེད་པ་སོགས་སུ་འཆད་དོ།། དང་པོའ་ིསངས་

རྒྱས་དེ་ཉིད་གདུལ་བྱའི་དོན་དུ་ཇི་ལྟར་སྣང་བའི་ཚུལ་ཡང་བརྗོད་པར་བྱ་སྟེ། ཕྱི་ལ་སྦྱར་ཏེ་བཤད་

པ༑ ནང་ལ་སྦྱར་ཏེ་བཤད་པ། གཞན་ལ་སྦྱར་ཏེ་བཤད་པའོ།། དང་པོ་ནི། ཕྱི་རོལ་ཏུ་འཇིག་རྟེན་

ཁམས་ལྟར་སྣང་སྟེ་དཔལ་ལྡན་ནི་རི་རབ་གླིང་བཞི། རྒྱུ་སྐར་ནི་ཐ་སྐར་སོགས་ཉེར་བདུན། 

དཀྱིལ་འཁོར་ནི་ལུག་ལ་སོགས་པའི་ཁྱིམ་བཅུ་གཉིས། སྤྱན་ནི་ཉི་མ་དང་ཟླ་བ་རྣམས་སོ།། 

ཕྱོགས་བཅུ་ནམ་མཁའི་མཐར་ཐུག་པ་སྟེ་ཉི་ཟླ་སྐར་ཁྱིམ་དང་བཅས་པ་རིམ་པར་འཁོར་བ་དང༌། 

ཆོས་ཀྱི་རྒྱལ་མཚན་ལེགས་པར་འཛུགས་པ་སྟེ་སེམས་ཅན་དེ་དག་གི་བྱེད་པ་ལས་ཉིན་ནུབ་

དང༌༑ ནམ་ཟླ་གྲང་དྲོ་དང༌། སྟོན་དཔྱིད་སོགས་ཀྱི་འཆར་བ་སྟོན་པའི་སྒོ་ནས་དོན་བྱེད་པ་དང༌། 

འགྲོ་ན་གདུགས་གཅིག་ནི་ཉིན་ཞག་གཅིག་སྟེ་ཡངས་པ་ནི་ཀུན་ལ་ཁྱབ་པར་འཁོར་བའོ།། དེས་

ན་འདི་ལ་ནི་སངས་རྒྱས་ཀྱིས་སེམས་ཅན་གྱི་དོན་དུ་འཇིག་རྟེན་གྱི་ཁམས་ཀྱི་རྣམ་པ་དེ་ལྟ་བུར་

སྤྲུལ་ནས་དོན་མཛད་པ་དང༌། དངོས་གནས་ལ་སྤྲུལ་པ་མ་ཡིན་ཡང༌། དེ་ལྟ་བུའི་རྣམ་པ་ཅན་གྱི་

འཇིག་རྟེན་གྱི་ཁམས་ཐམས་ཅད་རྡོ་རྗེ་འཆང་གིས་མི་འགྱུར་བའི་བདེ་སྟོང་གི་ངོ་བོར་གཅིག་

ཏུ་1མཛད་པ་ལས། དེ་ཐམས་ཅད་ཡེ་ཤེས་དེ་ཉིད་ཀྱི་རོལ་པར་ཤར་བ་དང༌། ལམ་ཉམས་སུ་

ལེན་པའི་རྒྱུད་ཀྱི་གདུལ་བྱ་རྣམས་ལ། ཇི་ལྟར་ཕྱི་རོལ་དེ་བཞིན་ནང༌།། ཞེས་པའི་ཚུལ་གྱིས་ཕྱི་

ནང་ལ་སྦྱར་བ་ལས་བསྐྱེད་རྫོགས་ཀྱི་ལམ་གྱི་སྦྱང་གཞི་ཇི་ལྟ་བུ་ཡིན་པ་སོགས་ཤེས་པའི་ཕྱིར་

འཇིག་རྟེན་གྱི་རྣམ་གཞག་མཛད་པ་དང་གསུམ་གྱི་ཆ་ལ་སྦྱོར་བ་ཤེས་དགོས་སོ།། ནང་ལ་སྦྱར་

ན༑ ཚོགས་གཉིས་ཀྱི་དཔལ་དང་ལྡན་པའི་སྒྲུབ་པ་པོའ་ིལུས་ཀྱི་རྒྱུ་སྐར་ཏེ་སྣ་བུག་གཡས་ནས་

༡   ངོར་གཅིག་ཏུ་ རྒྱ་གར་པར་མ། ཤེས་པར། (བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་སེར་གཙུག་ནས་བསྐྲུན་པའི་དེབ་གཟུགས་

 གཉིས་སུ་‘ངོ་བོར་རོ་གཅིག་ཏུ་’ཞེས་གསལ།)



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།326

ཉི་མའི་རྩ་ལ་རླུང་རྒྱུ་བ་དང༌། སྣ་བུག་གཡོན་ནས་ཟླ་བའི་རྩ་ལ་རླུང་རྒྱུ་བའི་དོན་དང༌། དཀྱིལ་

འཁོར་ནི་ས་དང་ཆུ་དང་མེ་དང་རླུང་དང་ནམ་མཁའ་སྟེ་རྒྱུ་ལམ་གཉིས་པོ་དེ་རེ་རེ་ལ་རྒྱུ་བའི་

དཀྱིལ་འཁོར་ལྔའི་རླུང་དང༌། ཅན་ནི་ཡེ་ཤེས་ཀྱི་རླུང་དབུ་མ་ནས་རྒྱུ་བ་དང༌། ཕྱོགས་བཅུ་སྟེ་

གཡས་གཡོན་གཉིས་ཀ་ལ་རྒྱུ་བའི་དཀྱིལ་འཁོར་བཅུའི་རླུང་དང༌། ནམ་མཁའི་མཐར་ཐུག་པ་སྟེ་

རྩ་སོ་སོའ་ིནང་ནས་བ་སྤུའི་མཐར་ཐུག་པར་རླུང་རྒྱུ་བ་དང༌། ཆོས་ཀྱི་རྒྱལ་མཚན་ལེགས་པར་

འཛུགས་པ་སྟེ་རླུང་དེ་རྣམས་ཀྱིས་དོན་དམ་པའི་བྱང་ཆུབ་ཀྱི་སེམས་མི་འགྱུར་བའི་ཡེ་ཤེས་ཀྱི་

རྟེན་ཀུན་རྫོབ་བྱང་ཆུབ་ཀྱི་སེམས་བཟུང་ནས་གནས་པ་དང༌། འགྲོ་ན་གདུགས་གཅིག་ཡངས་པ་

སྟེ་རླུང་དང་བྱང་ཆུབ་ཀྱི་སེམས་རྣམས་དབུ་མར་ཆུད་པ་ལས་བདེ་ཆེན་བསྐྱེད་པའོ།། གཞན་ལ་

སྦྱར་ན་སྔོན་བྱུང་ལ་རྒྱུད་ཀྱི་སྟོན་པ་རྡོ་རྗེ་འཆང་གིས་རྒྱུད་འདི་ཉིད་གསུངས་པའི་ཚེ་དཔལ་ལྡན་

འབྲས་སྤུངས་སུ་འོག་ཏུ་ཆོས་དབྱིངས་གསུང་གི་དབང་ཕྱུག་གི་དཀྱིལ་འཁོར་དང༌། བར་དུ་རྡོ་

རྗེ་དབྱིངས་ཀྱི་དཀྱིལ་འཁོར་དང༌། སྟེང་དུ་དཔལ་ལྡན་རྒྱུ་སྐར་གྱི་དཀྱིལ་འཁོར་ཞེས་པ་རྒྱུ་སྐར་

གྱི་ཆུ་ཚོད་སྟོང་དྲུག་བརྒྱ་ཉི་ཤ འི་གྲངས་དང་མཉམ་པའི་ལྷ་ཚོགས་ཅན་གྱི་དང་པོའ་ིསངས་རྒྱས་

ཀྱི་དཀྱིལ་འཁོར་ནང་ན་མཚན་ཡང་དག་པར་བརྗོད་པའི་སྒྲ་རང་གྲགས་པས་ཕྱོགས་བཅུ་ནམ་

མཁའི་མཐར་ཐུག་པར་ཁྱབ་པས་ཆོས་ཀྱི་རྒྱལ་མཚན་ལེགས་པར་འཛུགས་ཤིང༌། འགྲོ་བ་

རིགས་དྲུག་གི་ཁམས་ན་གདུགས་གཅིག་ཡངས་པ་སྟེ། གདུགས་ཀྱིས་ཚད་པ་ལས་སྐྱོབ་པ་

བཞིན་དུ་དེ་འདྲ་བའི་དཀྱིལ་འཁོར་ཆེན་པོ་སྤྲོས་པ་བསྟན་པ་གནས་ཀྱི་བར་དུ་བཞུགས་ཤིང་

མཚན་ཡང་དག་པར་བརྗོད་པའི་སྒྲ་སྒྲོག་པ་དེས་འགྲོ་བ་རྣམས་སྡུག་བསྔལ་ལས་སྐྱོབ་པར་བྱེད་

དོ༑༑ རྗེས་འཇུག་གི་ཉམས་ལེན་ལ་སྦྱར་ན། དེ་འདྲ་བའི་ལྷའི་འཁོར་ལོའ་ིབསྐྱེད་རིམ་བསྒོམ་པ་

དང་ནང་ལ་སྦྱར་ཏེ་བཤད་པའི་ཚུལ་གྱིས་སྒྲུབ་པ་པོས་རྡོ་རྗེའི་ལུས་ལ་གནད་དུ་བསྣུན་པ་ལས། 

སྣང་ཕྱོགས་དང་སྟོང་ཕྱོགས་ཀྱི་རྫོགས་རིམ་ཇི་ལྟར་འབྱུང་བ་དང༌། དེ་དག་གི་བྱེད་པ་ལས་

དཔལ་ལྡན་འབྲས་སྤུངས་སུ་རྒྱུད་ཀྱི་སྟོན་པས་སྤྲུལ་པ་ཇི་ལྟ་བའི་ལྷའི་འཁོར་ལོའ་ིབདག་ཉིད་



སོ་སོར་རྟོག་པའི་ཡེ་ཤེས་ཀྱི་ལེའུ་བཤད་པ།  327

ཅན་དུ་སྒྲུབ་པ་པོ་རང་ཉིད་འཚང་རྒྱ་བའི་འབྲས་བུ་དང་བཅས་པ་ལ་སྦྱར་ཏེ་བཤད་པར་བྱ་བ་

ཡིན་ནོ།། དཔེ་མེད་འཚོས། “དཔལ་ལྡན་བདེ་ཆེན་ཁམས་ཡིན་ཏེ།། རྒྱུ་སྐར་དཀྱིལ་འཁོར་ཅན་

ཞེས་པ།། རྒྱུ་བ་རྩ་ལ་སྐར་མ་ཐིག །ལུས་ཀྱི་ཁམས་རྣམས་བསྐོར་བ་འོ།། དེ་ཡང་རྩ་ཐིག་དུ་ཞེ་

ན༑༑ གཙུག་ཏོར་བཞི་པ་1དཔྲལ་བཅུ་དྲུག །ཉི་ཤ ་བད་ཀན་མགྲིན་སོ་གཉིས།། སྙིང་གར་བརྒྱད་དེ་

བཞི་བཅུ་འོ།། མཁྲིས་པ་ལྟེ་བ་2དྲུག་ཅུ་བཞི།། གསང་བ་བཅུ་དྲུག་བརྒྱད་ཅུ་པོ།།3 རླུང་ཁམས་ཆ་

མཉམ་ནོར་བུའི་བར།། བཅུ་དྲུག་རིགས་4དྲུག་ཉི་ཤ ་གཉིས།། རླུང་མཁྲིས་བད་ཀན་འདུས་པ་འོ།། 

རྩ་རེའི་ནང་ན་རླུང་བཅུ་སྟེ།། རླུང་ལ་བརྟེན་པས་5ཐིག་ལེ་རེ།། དེ་ལྟར་རྩ་རླུང་ཐིག་ལེ་ལ།། རྐང་

གྲངས་6སུམ་སྟོང་དྲུག་བརྒྱ་དང༌།། དྲུག་ཅུ་ཐམ་པ་ཡིན་པར་འདོད།། དེ་ཉིད་དཔའ་བོ་དཔའ་མོ་

ནི༑༑ སུམ་ཅུ་རྩ་བདུན་རྣམ་པར་དག །7ཕྱོགས་བཅུ་ལུས་ཀྱི་ཉིང་ལག་ལ། ནམ་མཁའི་མཐར་ཐུག་

རླུང་ལྔའི་བར།། ཆོས་ཀྱི་རྒྱལ་མཚན་ཡེ་ཤེས་ཁམས།། མི་འཛག་བདེ་བ་ལེགས་པར་འཛུགས།།8 

དྷཱུཏཱི་རྒྱས་པ་མཆོག་ཡིན་ནོ།། འགྲོ་ལ་རྩ་རླུང་བྱང་ཆུབ་སེམས།། གདུགས་བཞིན་བདེ་ཆེན་

འཁོར་ལོ་ལ།། ཡངས་པ་མི་ཟད་མཛོད་ཡིན་ཏེ།།9 བདེ་བ་སྐྱོབ་ཕྱིར་གདུགས་ཞེས་བརྗོད།།”10 

ཅེས་འཆད་པར་མཛད་དེ། དྲི་མེད་འོད་ཀྱིས་ནང་ལ་སྦྱར་ཏེ་བཤད་པ་དང་གུང་བསྒྲིགས་ན་

རྫོགས་རིམ་གྱི་ལམ་ལ་ངེས་པ་ཁྱད་པར་ཅན་སྟེར་བར་བྱེད་དོ།། བྱམས་པ་དང་སྙིང་རྗེའི་བདག་

ཉིད་ཀྱི་དཀྱིལ་འཁོར་ཅན་གྱི་དཔལ་ལྡན་ཏེ་གོང་དུ་བཤད་པའི་ལྷའི་འཁོར་ལོ་དེ་ཉིད་ཡིན་ལ། དེ་

༡   བཞི་དང་ བོད་པར། དཔེ་པར། ཤེས་པར། རྒྱ་གར་པར་མ།

༢   ལྟེ་བར་ བོད་པར། དཔེ་པར། ཤེས་པར། རྒྱ་གར་པར་མ།

༣   བརྒྱད་ཅུ་འོ།། བོད་པར། ཤེས་པར། དཔེ་པར། རྒྱ་གར་པར་མ།

༤   རིག་ སྣར་པར།

༥   བརྟེན་ནས་ བོད་པར། ཤེས་པར། དཔེ་པར། རྒྱ་གར་པར་མ།

༦   གྲགས་ པེ་པར།  སྣར་པར།

༧   རྣམ་པར་དང༌།། བོད་པར། ཤེས་པར། དཔེ་པར། རྒྱ་གར་པར་མ།

༨   ཚིག་རྐང་འདི་བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༩   ཚིག་རྐང་འདི་བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༡༠  བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༠༢།༨

འདམ་ལས་སྐྱེས་པའི་པདྨ་འདམ་གྱིས་མ་གོས་པ་ལྟར་འཁོར་བའི་སྐྱོན་གྱིས་མ་གོས་པ་བཞིན་

དུ་སྙིང་རྗེས་བསྐྱོད་པའི་གར་གྱིས་སེམས་ཅན་གྱི་དོན་སྒྲུབ་པའི་བདག་ཉིད་ཅན་ཡིན་ཞིང༌། ཁྱབ་

བདག་ཆེན་པོ་དེ་བཞིན་གཤེགས་པ་རིན་ཆེན་ནི་དམ་པའི་ཆོས་གདུགས་ནི་སེམས་ཅན་ཐམས་

ཅད་སྐྱོབ་པར་མཛད་པའོ།། གྲུབ་ཆེན་དཔེ་མེད་འཚོས། བྱམས་དང་སྙིང་རྗེ་ནི་བདེ་བ་ཆེན་པོའ་ི

ཡེ་ཤེས་དང༌། དཔལ་ལྡན་རྡོ་རྗེ་དང༌། པདྨ་བསྲུབས་པ་དང༌། གར་གྱི་བདག་འདོད་པའི་སྒྱུ་རྩལ་

ལ་བརྟེན་ནས་ནང་དུ་བདེ་ཆེན་འདྲེན་པ་ལ་བཤད་དེ་ངེས་དོན་ནོ།། ལོངས་སྤྱོད་རྫོགས་པའི་སྐུ་

ནི་སངས་རྒྱས་ཀུན་གྱི་སྟེ་དུས་གསུམ་གྱི་སངས་རྒྱས་ཐམས་ཅད་ཀྱི་གཟི་བརྗིད་ཆེ་བ་སྟེ། 

ལོངས་སྤྱོད་རྫོགས་པའི་སྐུ་མཚན་དང་དཔེ་བྱད་ཀྱི་གཟི་འབར་བས་ན་སངས་རྒྱས་ཀུན་གྱི་སྐུའི་

ཡོན་ཏན་འཆང་བ་ཞེས་བྱ་ཞིང༌། དེའི་ཐུགས་གསང་བ་ཀུན་གྱི་རྣལ་འབྱོར་ཆེ་བ་སྟེ་མི་འགྱུར་

བའི་བདེ་བ་ཆེན་པོའ་ིབདག་ཉིད་དང༌། སངས་རྒྱས་ཀུན་གྱི་བསྟན་པ་གཅིག་པ་སྟེ་ཆོས་སྟོན་པ་

ཐམས་ཅད་ཀྱང་མི་འགྱུར་བའི་བདེ་བ་ཆེན་པོའ་ིལམ་གྱི་གནད་དུ་འདུ་བའི་ཚུལ་གྱིས་སྟོན་པའོ།། 

 གསུམ་པ་(ཇི་ལྟར་བཤད་པ་དེ་དག་གི་)མཇུག་བསྡུ་བ་ལ་གསུམ། དབང་གི་མཇུག་བསྡུ་བ། 

ལམ་གྱི་མཇུག་བསྡུ་བ། འབྲས་བུའི་མཇུག་བསྡུ་བའོ།། དང་པོ་(དབང་གི་མཇུག་བསྡུ་བ་)ནི། རྡོ་རྗེ་

རིན་ཆེན་ནི་ཆུ་ལ་སོགས་པའི་དབང་བདུན་དང༌། དབང་བསྐུར་དཔལ་ནི་སློབ་དཔོན་གྱི་དབང་

སྟེ་ས་བརྒྱད་པ་ཕྱིར་མི་ལྡོག་པ་ཐོབ་པའི་ནུས་པ་འཇོག་བྱེད་དོ།། རིན་པོ་ཆེ་ཀུན་གྱི་བདག་སྟེ་

གཙོ་བོ་བླ་མ་ཡབ་ཡུམ་གྱི་བྱང་ཆུབ་ཀྱི་སེམས་དང༌། དབང་ཕྱུག་ནི་གསང་བའི་དབང་སྟེ་དེ་

སློབ་མའི་ལྕེ་ལ་བཞག་ནས་གསང་དབང་བསྐུར་བ་དང༌། འཇིག་རྟེན་དབང་ཕྱུག་ནི་ས་བཅུ་པ་

ཡིན་ལ་ཀུན་གྱི་བདག་ནི་ཤེས་རབ་ཡེ་ཤེས་ཀྱི་དབང་དང༌། ཐབས་ཤེས་དབྱེར་མེད་པའི་རྡོ་རྗེ་

འཆང་བ་ཀུན་གྱི་བདག་པོ་ནི་འཇིག་རྟེན་ལས་འདས་པའི་དབང་བཞི་པ་ཡིན་ལ། དབང་བཞི་

པོ་དེ་དག་གིས་རྡོ་རྗེ་བཞི་མངོན་དུ་འགྱུར་བར་བྱེད་དེ། སངས་རྒྱས་ཀུན་གྱི་སྐུ་དང་གསུང་དང་

ཐུགས་ཆེ་བ་སྟེ་དག་པའི་དབང་བཞི་པས་ཡེ་ཤེས་རྡོ་རྗེ་མངོན་དུ་འགྱུར་བར་བྱེད་ལ། ཤེས་རབ་

ཡེ་ཤེས་ཀྱི་དབང་གིས་སངས་རྒྱས་ཀུན་གྱི་ཐུགས་ལ་གནས་པ་སྟེ་ཐུགས་རྡོ་རྗེ་མངོན་དུ་འགྱུར་

བར་བྱེད་ཅིང༌། བུམ་པའི་དབང་གིས་སངས་རྒྱས་ཀུན་གྱི་སྐུ་ཆེ་བ་སྟེ་སྐུ་རྡོ་རྗེ་མངོན་དུ་འགྱུར་

བར་བྱེད་ལ། གསང་བའི་དབང་གིས་སངས་རྒྱས་ཀུན་གྱི་གསུང་རྡོ་རྗེ་ཡང་ཡིན་པ་དེ་མངོན་དུ་

འགྱུར་བར་བྱེད་པ་ཡིན་ནོ།། 

 གཉིས་པ་(ལམ་གྱི་མཇུག་བསྡུ་བ་)ལ་གསུམ། སྔགས་དང༌། ཆོས་དང༌། དེ་བཞིན་ཉིད་ཀྱི་

རྣལ་འབྱོར་ལ་སྦྱར་ནས་བཤད་པའོ།། དང་པོ་(སྔགས་ཀྱི་རྣལ་འབྱོར་ལ་སྦྱར་ནས་བཤད་པ་)ནི། དབང་གི་

སྐབས་སུ་བླ་མས་སློབ་མ་ལ་རིག་མ་མཚན་ཉིད་དང་ལྡན་པ་གཏད་པ་ལ། རྡོ་རྗེ་ཉི་མ་སྣང་བ་

ཆེ་ནི་ཤེས་རབ་རིག་མ་དང༌། རྡོ་རྗེ་ཟླ་བ་དྲི་མེད་འོད་ནི་ཐབས་སྒྲུབ་པ་པོ་ཡིན་ལ། ཆགས་བྲལ་

དང་པོ་ཆགས་པ་ཆེ་ནི་སྙོམས་པར་ཞུགས་པ་ལས་དགའ་བ་བཞིའི་ཡང་ལྷན་སྐྱེས་ཉམས་སུ་

མྱོང་བའི་དོན་དང༌། ཁ་དོག་སྣ་ཚོགས་འབར་བའི་འོད་ནི་ཡེ་ཤེས་ཀྱི་སྣང་བ། རྡོ་རྗེ་སྐྱིལ་ཀྲུང་

ནི་གསང་གནས་ན་རྩ་སུམ་ཅུ་ལྕགས་སྒྲོག་གིས་བཅིངས་པ་ལྟ་བུ་དང༌། རྫོགས་སངས་རྒྱས་ནི་

དེ་ལ་བརྟེན་ནས་བྱུང་བའི་ལྷན་སྐྱེས་ཀྱི་བདེ་ཆེན། སངས་རྒྱས་ནི་ལྷན་ཅིག་སྐྱེས་པའི་ཡེ་ཤེས་

ཡིན་ལ། དེ་གསུང་གི་ཆོས་འཛིན་པ་སྟེ་རླུང་རྣམས་དྷཱུཏཱིར་ཐིམ་པའི་དབང་གིས་བྱང་སེམས་

ཕྱིར་མི་འཕོ་བར་བཟུང་བ་ལས་སྐྱེས་པ་དང༌། དཔལ་ལྡན་ནི་བདེ་སྟོང་གི་ཡེ་ཤེས་ཡིན་ལ་ཤེས་

རབ་མའི་པདྨ་ལས་སྐྱེས་པ་དང༌། དེ་ནི་ཀུན་མཁྱེན་ཡེ་ཤེས་སྐྱེ་བའི་མཛོད་འཛིན་པ་ཡིན་ལ། 

བདེ་ཆེན་དེ་ཡང་རང་སྐྱེད་པར་བྱེད་པའི་ཐབས་ཀྱི་རྒྱལ་པོ་ཕྱག་རྒྱ་དང་སྙོམས་པར་འཇུག་པའི་

སྒྱུ་འཕྲུལ་སྣ་ཚོགས་པའི་སྦྱོར་ཐབས་འཛིན་པ་ལས་བྱུང་ཞིང༌། རྡོ་རྗེ་རྣོན་པོ་རལ་གྲི་ཆེ་སྟེ་བདེ་

ཆེན་དེས་གཉིས་སྣང་གི་རྣམ་རྟོག་གཅོད་པ་དང༌། ཡི་གེ་ནི་ཨཀྵརའི་སྒྲ་ལས་དྲངས་ན་མི་འགྱུར་

བ་ཡིན་པས་མཆོག་ཏུ་མི་འགྱུར་བའི་ཡེ་ཤེས་སྐྱེ་བའི་ཐབས་རྣམ་པར་དག་པ་ཡིན་ནོ།། 

 (གཉིས་པ་)རང་ལུས་ཆོས་ཀྱི་རྣལ་འབྱོར་ལ་སྦྱར་ན། རྡོ་རྗེ་ཉི་མ་ནི་ལྟེ་བའི་གཏུམ་མོའ་ིམེ་

དང༌༑ དེ་སྣང་བ་ཆེ་བས་ཏེ་ཁ་དོག་དམར་པོ་ཤིན་ཏུ་ཚ་བའི་རེག་བྱ་དང་ལྡན་པ་དྷཱུཏཱིའི་ལམ་ནས་

འབར་བ་ལས་རྡོ་རྗེ་ཟླ་བ་སྟེ་སྤྱི་བོའ་ིབྱང་ཆུབ་ཀྱི་སེམས་དྲི་མ་མེད་པ་སྟེ། ཁ་དོག་དཀར་པོ་ཞུ་

བ་ལས་བདེ་ཆེན་འདྲེན་པ་བླ་མའི་མན་ངག་བཞིན་བསྒོམས་པས་ཆགས་བྲལ་དང་པོ་ཆགས་པ་

སྟེ་ལྷན་ཅིག་སྐྱེས་པའི་ཡེ་ཤེས་སྐྱེ་བ་སྟེ། དེ་མན་ཆད་གོང་གི་རིགས་པ་སྦྱར་རོ།། 

 གསུམ་པ་དེ་བཞིན་ཉིད་ཀྱི་རྣལ་འབྱོར་ལ་སྦྱར་ན། རྡོ་རྗེ་ཉི་མ་སྟེ་ཁམས་དམར་པོ་

གཙུག་ཏོར་ནས་དྲངས་ཏེ་ནོར་བུའི་རྩེར་གཡོ་བ་དང་བྲལ་བར་བྱས་ཤིང༌། རྡོ་རྗེ་ཟླ་བ་སྟེ་ཁམས་

དཀར་པོ་ནོར་བུའི་རྩེ་ནས་གཙུག་ཏོར་བར་དུ་རིམ་པས་དྲངས་ཏེ་བརྟན་པར་བྱས་པ་ལས་སྣང་

བ་ཆེ་སྟེ་སེམས་མི་འགྱུར་བའི་བདེ་བ་ཆེན་པོར་སྐྱེས་པའི་སྐད་ཅིག་མ་ཐམས་ཅད་རྫོགས་ཤིང༌། 

དྲི་མེད་འོད་དེ་སྒྲིབ་བྲལ་དུ་གྱུར་པ་དེའི་ཚེ་ཕྱི་ནང་གི་ཉི་མའི་དཀྱིལ་འཁོར་སྒྲིབ་བྲལ་དུ་འགྱུར་

བས་རྡོ་རྗེ་ཉི་མ་སྣང་བ་ཆེ་དང༌། ཕྱི་ནང་གི་ཟླ་བའི་འཕེལ་ཟད་ཀྱི་ཆ་སྒྲིབ་བྲལ་དུ་གྱུར་པ་ལས་རྡོ་

རྗེ་ཟླ་བ་དྲི་མེད་འོད་ཅེས་བྱའོ།། ཕྱག་རྡོར་སྟོད་འགྲེལ་དུ། “ཆགས་བྲལ་དང་པོ་ཆགས་པ་ཆེ།།”1 

ཞེས་སོགས་དྲངས་ནས་དེའི་དོན་འཆད་པ་ན། དེ་ཉིད་ལས། “འདིར་ཆགས་བྲལ་ནི་ནག་པོའ་ི

ཕྱོགས་ཏེ་སྔར་བརྗོད་དོ།། དེའི་དང་པོ་ནི་གང་ཞིག་ཆགས་པ་ཆེན་པོ་སྟེ་དེ་ནི། ཆགས་བྲལ་དང་

པོ་ཆགས་པ་ཆེ།། ཞེས་པ་འབྲས་བུ་མང་པོས་2ངེས་པར་བསྟན་པའོ།། དེ་བཞིན་དུ་དེའི་ཆོས་མི་

མཐུན་པས་ཆ་3བཅོ་ལྔའི་བདག་ཉིད་ཅན་དཀར་པོའ་ིཕྱོགས་ནི་ཆགས་པའོ།། དེའི་མཐར་ཆགས་

པ་ཆེན་པོ་སྟེ་ཆ་བཅུ་དྲུག་པ་ཞེས་སོ།།”4 ཞེས་གསུངས་པ་ལྟར་ཆགས་བྲལ་ནག་ཕྱོགས་མ་

ཞུགས་པས་དེའི་དང་པོ། ཆགས་པ་དཀར་ཕྱོགས་ཀྱི་ཆ་བཅོ་ལྔ་ཡོངས་སུ་རྫོགས་པའི་དབུས་

བཅུ་དྲུག་པ་འབའ་ཞིག་གིས་གནས་སྐབས་ལ་གནས་པའི་མཆོག་ཏུ་མི་འགྱུར་བའི་ཡེ་ཤེས་ནི་

ཆགས་པ་ཆེན་པོའ།ོ། ཡེ་ཤེས་དེ་དང་བདག་ཉིད་གཅིག་པའི་སྟོང་གཟུགས་ཕྱག་རྒྱ་ཆེན་མོ་ནི་

ཁ་དོག་སྣ་ཚོགས་པ་འབར་བའི་འོད་ཅན་ནོ།། དེ་ལ་བརྟེན་ནས་རྡོ་རྗེ་སྟེ་ཁམས་བྱང་ཆུབ་ཀྱི་

༡   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༢།༡༩

༢   ཞེས་པ་འབྲུ་མང་པོས་ བོད་པར། ཤེས་པར། དཔེ་པར། རྒྱ་གར་པར་མ།

༣   ཆ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༤  བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༢།༢༡

སེམས་གང་དུ་འོང་ནས་གནས་པའི་གདན་ནི་སྐྱིལ་ཀྲུང་སྟེ་རྡོ་རྗེ་ནོར་བུའི་ནང་དུ་ཆུད་པའི་པདྨ་

ཡིན་ལ། གདན་དེ་ལ་གནས་པའི་རྟེན་བྱང་ཆུབ་ཀྱི་སེམས་དེ་ལ་བརྟེན་ནས་སྐྱེས་པའི་མི་འགྱུར་

བའི་བདེ་བ་དང༌། དེ་ཉིད་རིམ་པ་བཞིན་སྟེང་དུ་སོང་བ་དང་གཙུག་ཏོར་དུ་རྫོགས་པའི་སྐད་ཅིག་

ལ་སངས་རྒྱས་ས་སྟེ། ཕྱག་རྡོར་སྟོད་འགྲེལ་ལས། “རྡོ་རྗེ་རྫོགས་སངས་རྒྱས་ནི་ལངས་པ་སྟེ་

སྐྱིལ་ཀྲུང་ནི་གདན་ནོ།། བྱང་ཆུབ་ཀྱི་སེམས་རྡོ་རྗེ་གང་གི་རྡོ་རྗེ་སྐྱིལ་ཀྲུང་རྫོགས་སངས་རྒྱས་

ནི་ནོར་བུའི་ནང་དུ་པདྨ་ཆུད་པ་ལ་གནས་པའི་1དོན་ཏེ། བྱང་ཆུབ་ཀྱི་སེམས་འགྱུར་བ་མེད་པའི་

ཕྱིར་རོ།།”2 ཞེས་གསུངས་པ་ལྟར་རོ།། དེ་བཞིན་དུ་སངས་རྒྱས་ཀྱིས་གཞོམ་དུ་མེད་པའི་བརྗོད་

པའི་ཆོས་སྐུ་གསུང་ཐུགས་ཡེ་ཤེས་ཀྱི་ཐིག་ལེ་བཞི་འཛིན་པའི་གསུང་རྣམ་པ་ཐམས་ཅད་པ་ནི་

གསུང་རྡོ་རྗེ་དང༌། མཆོག་ཏུ་མི་འགྱུར་བའི་དཔལ་རང་གི་ངོ་བོར་ལྡན་པའི་སངས་རྒྱས་ཕྱག་

རྒྱ་ཆེན་མོའ་ིཔདྨ་ལས་སྐྱེས་པའི་ལྷན་ཅིག་སྐྱེས་པའི་སྐུ་ནི་ཡེ་ཤེས་རྡོ་རྗེ་དང་ཀུན་མཁྱེན་རྣམ་

པར་མི་རྟོག་པའི་ཡེ་ཤེས་ཀྱི་མཛོད་འཛིན་པའི་ཆོས་ཀྱི་སྐུ་ནི་ཐུགས་རྡོ་རྗེ་དང༌། བཞེད་པ་ཙམ་

གྱིས་འདོད་རྒུར་དབང་སྒྱུར་བའི་རྒྱལ་པོ་གདུལ་བྱའི་དབང་གིས་སྐུའི་སྣང་བ་མཐའ་ཡས་པ་སྟོན་

པའི་སྒྱུ་འཕྲུལ་སྣ་ཚོགས་འཆང་བ་སྤྲུལ་པའི་སྐུ་ནི་སྐུ་རྡོ་རྗེ་དང་བཅས་པའི་རྡོ་རྗེ་བཞིའོ།། ཚིག་

ལྷག་མ་ནི་རྣལ་འབྱོར་གྱི་གཞིའི་དོན་བསྡུ་བ་སྟེ། དེ་ཡང་ཡིད་སྐྱོབ་པའི་མཆོག་ཏུ་གྱུར་པས་ཆེ་

བ་སངས་རྒྱས་རིག་སྔགས་རྒྱལ་ནི་གསུང་ལོངས་སྐུའི་སྔགས་ཀྱི་རྣལ་འབྱོར་དང༌། དབྱིབས་

སྐུ་རྫུ་འཕྲུལ་བགྲོད་པ་ཅན་ཞེས་གསུངས་པ་ལྟར་གདུལ་བྱ་འདུལ་བ་ལ་ཐོགས་པ་མེད་པའི་རྡོ་

རྗེ་རྣོན་པོ་སྤྲུལ་པའི་སྐུ་དབྱིབས་ཀྱི་རྣལ་འབྱོར་དང༌། གཉིས་སྣང་གི་རྣམ་རྟོག་གཅོད་པའི་རལ་

གྲི་ཆེན་པོ་ཆོས་ཀྱི་སྐུའི་ཆོས་ཀྱི་རྣལ་འབྱོར་དང༌། བདེ་བ་ཆེན་པོ་འགྱུར་བ་མེད་པའི་མཆོག་སྟེ་

ལྷན་ཅིག་སྐྱེས་པའི་ཡེ་ཤེས་ཀྱི་སྐུ་རྣམ་པར་དག་པའི་རྣལ་འབྱོར་རྣམས་སོ།། གཞུང་འདི་དག་

གིས་སྦྱོར་བ་ཡན་ལག་དྲུག་བསྒོམས་པ་ལས་བྱུང་བའི་ཉིན་རྟགས་རྣམས་ཀྱང་སྟོན་པ་ཡིན་ཏེ། 

༡   གནས་པ་ཞེས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༣།༥

ཁ་དོག་སྣ་ཚོགས་འབར་བའི་འོད་ཅེས་པས་དང་པོ་མེ་འབར་བ། རྡོ་རྗེ་ཟླ་བ་ནི་གཉིས་པ། རྡོ་རྗེ་

ཉི་མ་ནི་གསུམ་པ། སྣང་བ་ཆེ་ནི་སྒྲ་གཅན་ལྟ་བུ། དྲི་མེད་འོད་ནི་གློག་ལྟ་བུ། ཆགས་བྲལ་དང་

པོ་ཆགས་པ་ནི་ཐིག་ལེ་སྔོན་པོ། རྡོ་རྗེ་སྐྱིལ་ཀྲུང་རྫོགས་སངས་རྒྱས་ནི་ལོངས་སྤྱོད་རྫོགས་པའི་

སྐུར་སྣང་བའོ།། དཔེ་མེད་འཚོས། “རྡོ་རྗེ་ཉི་མ་མཐའ་ཡས་ལ།། དེ་ཡི་བདེ་བ་སྣང་བ་ཆེ།།1 རྡོ་རྗེ་

ཟླ་བ་མི་བསྐྱོད་པ།། ཡེ་ཤེས་འཕྲོ་འདུ་དྲི་མེད་འོད།། བུ་ཡི་ལྕེ་ལ་སྦྱིན་པར་བྱ།།”2 ཞེས་སོགས་

ཀྱིས་གསང་དབང་དང༌། ཤེས་རབ་ཡེ་ཤེས་ཀྱི་དབང་བསྐུར་ཚུལ་སོགས་ལ་སྦྱར་ནས་འཆད་

ཅིང༌༑ ཉི་མ་དཔལ་རྐང་པ་དང་པོ་གསུམ་རིམ་པ་བཞིན་གསུང་དང༌། སྐུ་དང་ཐུགས་རྡོ་རྗེ་དང་

ཁ་དོག་སྣ་ཚོགས་དུ་མར་སྣང་ཞིང་རྟོག་པ་འཇོམས་པའི་འོད་ཅན། རླུང་གཉིས་དབུ་མར་ཆུད་

པས་རྡོ་རྗེ་སྐྱིལ་ཀྲུང༌། རྡོ་རྗེའི་རྩེར་མི་འགྱུར་བར་གནས་པས་རྫོགས་སངས་རྒྱས་ཞེས་སོགས་

སུ་འཆད་དོ།། 

 ད་ནི་ཚིག་ལྷག་མའི་དོན་བརྗོད་པར་བྱ་སྟེ། སྤྱིར་ཐེག་པ་ནི་ལམ་ཡིན་ལ། དེའི་ནང་ནས་

ཀྱང་ཐེག་པ་ཆེན་པོ་མི་འགྱུར་བའི་ཡེ་ཤེས་ནི་སྡུག་བསྔལ་གཅོད་པར་བྱེད་ཅིང༌། དེའི་རྩ་བ་

ལས་ཉོན་བག་ཆགས་དང་བཅས་པ་འཇོམས་པས་མཚོན་ཆ་ཆེན་པོ། བདེ་སྟོང་དབྱེར་མི་ཕྱེད་

པས་རྡོ་རྗེ་ཆོས་དང༌། རྡོ་རྗེ་སྟེ་མཚན་འཛིན་གྱིས་མི་ཕྱེད་པས་ཟབ་མོ་སྟོང་པ་ཉིད་རྟོགས་པའི་

མཆོག་ཏུ་མི་འགྱུར་བའི་ཡེ་ཤེས་དེ་ནི་ཛིནཛིཀ་སྟེ་གཉིས་སྣང་གཅོད་ཅིང་དེ་ལས་རྒྱལ་བ་དང༌། 

དེ་འདྲ་བའི་རྡོ་རྗེའི་བློ་གྲོས་མི་འགྱུར་བའི་ཡེ་ཤེས་དེ་ནི་ཇི་ལྟ་བ་དང་ཇི་སྙེད་པ་མཐའ་དག་དོན་

ཇི་ལྟ་བ་བཞིན་རིག་པ་དང༌། ཡེ་ཤེས་དེས་ཕ་རོལ་ཕྱིན་པ་ཀུན་རྫོགས་པ་དང༌། ས་རྣམས་ཀུན་

གྱི་རྒྱན་དང་ལྡན་པ་སྟེ་ས་ཀུན་རྫོགས་པ་དང༌། རང་བཞིན་གྱིས་རྣམ་པར་དག་པའི་བདག་མེད་

པ་གཉིས་ཀྱི་ཆོས་མངོན་སུམ་དུ་རྟོགས་པའི་ཡང་དག་པའི་མི་འགྱུར་བའི་ཡེ་ཤེས་ནི་དྲི་མ་མེད་

པའི་ཟླ་བའི་འོད་ལྟར་བཟང་ཞིང་འོད་གསལ་བ་ཡིན་ལ། དེ་བརྩོན་པ་ཆེན་པོས་བསྒྲུབས་པས་སྒྱུ་

༡   ཚིག་རྐང་འདི་བོད་པར། ཤེས་པར། དཔེ་པར། རྒྱ་གར་པར་མ་བཅས་ནང་མི་སྣང༌།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༠༤།༧

འཕྲུལ་དྲ་བས་མངོན་པར་བྱང་ཆུབ་པར་འགྱུར་བ་སྟེ། དེ་བརྗོད་བྱའི་གཙོ་བོར་སྟོན་པའི་མཚན་

ཡང་དག་པར་བརྗོད་པ་འདི་ནི་རྒྱུད་སྡེ་བཞི་པོ་ཀུན་གྱི་བདག་པོའ་ིརྒྱལ་པོ་མཆོག་ཡིན་ལ། རྡོ་རྗེ་

མི་འགྱུར་བའི་ཡེ་ཤེས་ཡིན་ལ་དེ་སྐྱེ་བའི་གདན་ནི་མ་ལུས་པར་ལྡན་པའོ།། དཔེ་མེད་འཚོས་ནི། 

“རྡོ་རྗེ་གདན་ནི་ལྟེ་བ་ལ།། མ་ལུས་ལྡན་ནི་རིགས་དྲུག་དང༌།།1 འཕོ་2བ་ཆུ་ཚོད་དབྱུ་གུ་དང༌།། 

དཀྱིལ་འཁོར་ལྔ་ལྔར་3ལྡན་པ་འོ།།”4 ཞེས་འཆད་དོ།། ཡེ་ཤེས་སེམས་དཔའ་དྲུག་གི་སྐུ་ནི་མ་

ལུས་པའི་བདག་ཉིད་མི་འགྱུར་བའི་བདེ་བ་ཆེན་པོ་རང་གི་ངོ་བོར་འཆང་ཞིང༌། བདེ་ཆེན་དེ་ནི་

ཀུན་ཏུ་བཟང་པོ་སྟེ་ཀུན་ཏུ་དགེ་བ་དང༌། དུག་ལྔ་སྤངས་ནས་ཡེ་ཤེས་ལྔའི་ངོ་བོར་གྱུར་པས་བློ་

གྲོས་བཟང་པོའ།ོ། སའི་སྙིང་པོ་སྟེ་ཁམས་ལྔའི་དྭངས་མ་བྱང་ཆུབ་ཀྱི་སེམས་འགྲོ་བ་སྟེ་ཕྱི་རོལ་ཏུ་

འཕོ་བ་དང་གནས་གཞན་དུ་གཡོ་བ་དང་བྲལ་བར་འཛིན་པ་སྟེ་དེ་ནི་སངས་རྒྱས་ཀུན་གྱི་སྙིང་པོ་

མཆོག་ཏུ་མི་འགྱུར་བའི་བདེ་བ་ཆེན་པོ་དོན་དམ་པའི་བྱང་ཆུབ་ཀྱི་སེམས་སྐྱེད་པར་བྱེད་པའོ།།

 གསུམ་པ་འབྲས་བུའི་མཇུག་བསྡུ་བ་ནི། གདུལ་བྱ་རང་རང་གི་སྐལ་བ་དང་འཚམ་པར་

སྤྲུལ་པའི་སྐུའི་འཁོར་ལོ་སྣ་ཚོགས་པར་འཆང་བ་སྟེ་བསྟན་ནས་སེམས་ཅན་གྱི་དོན་མཛད་པ་ནི་

སྤྲུལ་པའི་སྐུའོ།། ལོངས་སྤྱོད་རྫོགས་པའི་སྐུ་ནི་དངོས་པོ་ཀུན་གྱི་གནས་ལུགས་རང་བཞིན་སྟོང་

པའི་ངང་ནས་མཆོག་ཏུ་མཛེས་པའི་ལྷའི་སྐུར་ཡང་དངོས་པོ་ཀུན་གྱི་གནས་ལུགས་རང་བཞིན་

གྱིས་སྟོང་པ་ཉིད་རང་གི་ངོ་བོར་འཛིན་པའི་སྣང་སྟོང་ཚོགས་པ་སྒྱུ་མ་ལྟ་བུའི་སྐུའི་རང་བཞིན་

གྱིས་སྐྱེ་བ་མེད་པའི་ཆོས་ཅན་ཏེ། དེ་ཉིད་སྐུ་མདོག་དང་ཞལ་ཕྱག་སོགས་སྣ་ཚོགས་པའི་དོན་

དུ་སྣང་བ་འཁོར་འདས་ཀྱི་ཆོས་ཀུན་གྱི་དོན་དམ་པའི་ངོ་བོ་ཉིད་དང་རོ་གཅིག་པའི་མི་འགྱུར་

བའི་ཡེ་ཤེས་རང་གི་ངོ་བོར་འཆང་བའོ།། ཆོས་ཀྱི་སྐུ་ནི། སྒྲིབ་པ་ཐམས་ཅད་དང་བྲལ་བའི་ཇི་

ལྟ་བ་དང་ཇི་སྙེད་པ་རྟོགས་པའི་ཤེས་རབ་ཆེན་པོ་སྐད་ཅིག་སྟེ་དུས་གཅིག་ལ་ཇི་ལྟ་བ་དང་ཇི་

༡   རིགས་དྲུག་ལ།། བོད་པར། ཤེས་པར། དཔེ་པར། རྒྱ་གར་པར་མ།

༢   འཕྲོ་ སྡེ་པར།  ཅོ་པར།

༣   ལྔ་ལྟར་ པེ་པར།  སྣར་པར།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༠༧།༡

སྙེད་པའི་ཆོས་ཀུན་མངོན་སུམ་དུ་ཁོང་དུ་ཆུད་པ་འཆང་བས། བདེན་པ་གཉིས་ཀྱིས་བསྡུས་པའི་

ཆོས་ཀུན་མངོན་པར་རྟོགས་པ་སྟེ་མངོན་སུམ་ཁོ་ནར་རྟོགས་པ་འཆང་བ། དེས་ཐུབ་པ་ཆེན་

པོའ་ིབློ་མཆོག་ཆོས་ཀྱི་སྐུ་དེ་ནི་འབྱུང་བའི་མཐའ་སྟེ་འཁོར་བ་མཐའ་དག་ལ་ངེས་པར་འབྱུང་

བའི་སངས་རྒྱས་པའོ།། ལྷན་ཅིག་སྐྱེས་པའི་ཡེ་ཤེས་ཀྱི་སྐུ་ནི་མི་གཡོ་བ་སྟེ་མི་འགྱུར་བའི་བདེ་

བ་ཆེན་པོ་གློ་བུར་གྱི་དྲི་མ་མཐའ་དག་དང་བྲལ་བས་རབ་ཏུ་དང་བའི་བདག་ཉིད་ལམ་གྱི་བདེ་བ་

སྐད་ཅིག་མ་ཉི་ཁྲི་ཆིག་སྟོང་དྲུག་བརྒྱ་རྫོགས་པའི་སྐད་ཅིག་ལས་སངས་རྒྱས་ཤིང་མངོན་པར་

བྱང་ཆུབ་པ་འཆང་ཞིང༌། སངས་རྒྱས་ཀུན་གྱིས་མངོན་སུམ་དུ་བྱས་པའི་གཉིས་སྣང་གི་རྣམ་

རྟོག་མཐའ་དག་བསྲེག་པའི་མི་འགྱུར་བའི་ཡེ་ཤེས་ཀྱི་མེ་ལྕེ་དེ་ནི་ཇི་ལྟ་བ་དང་ཇི་སྙེད་པའི་ཤེས་

བྱ་ཐམས་ཅད་མངོན་སུམ་དུ་གཟིགས་པའི་འོད་རབ་ཏུ་གསལ་བ་ཡིན་ནོ།། དེ་ལྟར་ན་ལེའུ་འདི་

ལ་དཔེ་མེད་འཚོ་ལྟར་ན་གཙུག་ཏོར་ལ་སོགས་པའི་འཁོར་ལོ་དྲུག་ཁམས་ལྔ་ཕུང་པོ་ལྔ་དབང་

པོ་དྲུག་ཡུལ་དྲུག་ལས་དབང་དྲུག་ལས་དབང་གི་བྱ་བ་དྲུག་ཞི་གནས་དང་ལྷག་མཐོང་གཉིས་

ཏེ༑ བཞི་བཅུ་ཞེ་གཉིས་རྣམ་པར་དག་པ་དང༌། ཉི་མ་དཔལ་ལྟར་ན་ཁམས་དྲུག་དང༌། ཕུང་པོ་

དྲུག་ཏུ་བྱས་ནས་དྲུག་ཚན་བདུན་སྒྲིབ་བྲལ་དུ་དག་པའི་རྣམ་དག་མཚོན་བྱེད་དུ་ཤློཀ་བཞི་བཅུ་

ཞེ་གཉིས་ཡིན་ཏེ། དཔེ་མེད་འཚོས། “གནས་པ་ལུས་ལ་1འཁོར་ལོ་དྲུག །འབྱུང་བ་ཕུང་པོ་རྣམ་

པ་ལྔ།། ཡོན་ཏན་དྲུག་དང་མཐའ་དྲུག་དང༌།། ལས་ཀྱི་དབང་དྲུག་བྱེད་པ་དྲུག །2ཞི་གནས་ལྷག་

མཐོང་རྣམ་པ་གཉིས།། བཞི་བཅུ་རྩ་གཉིས་དག་པ་ཡིས།། ཚིགས་བཅད་བཞི་བཅུ་རྩ་གཉིས་

དག༑”3 ཅེས་དང༌། ཉི་མ་དཔལ་གྱིས། “འདི་ནི་གཙུག་ཏོར་ལ་སོགས་པ་ནས་ནོར་བུའི་རྩེ་མོའ་ི

བར་གྱི་གནས་བདུན་དུ་4སྒྲིབ་པ་མེད་པར་བྱས་པའི་ཕུང་པོ་དང་5ཁམས་དང་དབང་པོ་དང་ཡུལ་

༡   གནས་ཀྱི་ལུས་ བོད་པར། ཤེས་པར། དཔེ་པར། རྒྱ་གར་པར་མ།

༢   དབང་ཕྱུག་བྱེད་དབང་དྲུག ། སྡེ་པར།  དབང་དྲུག་བྱེ་དབང་དྲུག ། པེ་པར།

 དབང་དྲུག་བྱེད་དབང་དྲུག ། སྣར་པར།  དབང་ཕྱུག་ཕྱེད་དབང་དྲུག ། ཅོ་པར།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༠༨།༢

༤   བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་སེར་གཙུག་ནས་བསྐྲུན་པའི་དེབ་གཟུགས་གཉིས་སུ་‘དྲུག་ཏུ་’ཞེས་གསལ།

༥   རྩེ་མོའ་ིབར་གྱི་གནས་དྲུག་ཏུ་ཕུང་པོ་དང་ བོད་པར། ཤེས་པར། དཔེ་པར། རྒྱ་གར་པར་མ།

དང་ལས་ཀྱི་དབང་པོ་དང་ལས་ཀྱི་དབང་པོའ་ི1བྱ་བ་སྟེ་དྲུག་པོའ་ིརྣམ་པར་དག་པས་ཚིགས་སུ་

བཅད་པ་བཞི་བཅུ་རྩ་གཉིས་ཀྱིས་སོ་སོར་རྟོག་པའི་ཡེ་ཤེས་ཀྱི་བཤད་2པའོ།།”3 ཞེས་གསུངས་

སོ༑༑     སྨྲས་པ། རྣམ་དག་དབང་བཞིའི་སྐྱེད་ཚལ་ལས་འོངས་ཤིང༌།། རྣལ་འབྱོར་རྣམ་བཞིའི་

འདབ་འཕྲེང་གཡོ་བ་ཅན།། ཕུན་ཚོགས་སྐུ་བཞིའི་སྦྲང་རྩིའི་བཅུད་ཆགས་པ།། བཅུ་ཕྲག་རྣམ་བཞི་

པདྨོ་འདི་ངོ་མཚར།། མཚན་ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་

ན་ཉིད་སྣང་བར་བྱེད་པའི་ཉི་མ་ཆེན་པོ་ཞེས་བྱ་བ་ལས་ལེའུ་བརྒྱད་པའི་རྒྱ་ཆེར་བཤད་པའོ།། །། 

༈ ལྷན་ཅིག་སྐྱེས་པའི་རོལ་མཚོ་ཆེར།། 

ཆོས་ཀུན་མཉམ་ཉིད་རོ་གཅིག་པ།། 

རིན་ཆེན་རིགས་ཀྱི་འཁོར་ལོའ་ིགཙོ།། 

གཙུག་གི་ནོར་བུར་མཆོད་པ་ལས།། 

སེམས་ཅན་དོན་བསྒྲུབ་འཕྲིན་ལས་དང༌།། 

ལམ་དང་དེ་ཡི་འབྲས་བུ་སོགས།། 

མཐའ་དག་གདུལ་བྱའི་འཇིག་རྟེན་ལ།། 

འོས་པ་འདོད་རྒུའི་ཆར་འདི་བྱུང༌།། 

བཞི་པ་མཉམ་པ་ཉིད་ཀྱི་ཡེ་ཤེས་ཀྱི་ལེའུ་བཤད་པ་ལ་གཉིས། དབྱིབས་ཀྱི་རྣལ་འབྱོར་ཇི་

ལྟར་བྱ་བའི་ཚུལ་དང༌། གཞུང་དོན་བཤད་པ་དངོས་ལ་འཇུག་པའོ།། དང་པོ་(དབྱིབས་ཀྱི་རྣལ་འབྱོར་

ཇི་ལྟར་བྱ་བའི་ཚུལ་)ནི། རིམ་གྱིས་པར་བསྒོམ་ན་གཙོ་བོར་འཕོ་བ་སྟེ། རིན་ཆེན་འབྱུང་ལྡན་ཡབ་

ཡུམ་དབུས་ཀྱི་ལེའུ་ཚེར་བཞུགས། མི་བསྐྱོད་པ་ཡབ་ཡུམ་ལྷོ་དང་བདེན་བྲལ་དང༌། སྣང་བ་

༡   ལས་ཀྱི་དབང་པོའ་ི བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༢   བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་སེར་གཙུག་ནས་བསྐྲུན་པའི་དེབ་གཟུགས་གཉིས་སུ་‘ཡེ་ཤེས་ཀྱི་ལེའུ་བཤད་’ཅེས་གསལ།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༠༨།༡༡

མཐའ་ཡས་ཡབ་ཡུམ་བྱང་དང་དབང་ལྡན་དུ་བཀོད། རིན་འབྱུང་གི་ཐུགས་ཀར་ཉི་གདན་ལ་ཡེ་

ཤེས་སེམས་དཔའ་ངག་གི་དབང་པོ་སྐུ་མདོག་དམར་པོ། གཡས་རལ་གྲི་དང༌། གཡོན་རིན་པོ་

ཆེ་བསྣམས་པ། དེའི་ཐུགས་ཀར་འཁོར་ལོ་རྩིབས་བརྒྱད་ལ་ཨོཾཝཱགཱིཤྭརཡཏེནམཿདང༌། ལྟེ་བ་

ལ་ཨ་དམར་པོ་བསམ་པའོ།། 

 གཉིས་པ་(གཞུང་དོན་བཤད་པ་དངོས་ལ་འཇུག་པ་)ལ་ལྔ། སེམས་ཅན་གྱི་དོན་ཇི་ལྟར་མཛད་

པའི་རིམ་པ་བཤད་པ། ལམ་འབྲས་བུ་དང་བཅས་པ་བཤད་པ། ངེས་པར་འབྱུང་བ་སྤྱིར་བསྟན་

པ༑ སྤང་བྱ་དང་གཉེན་པོའ་ིརྣམ་གཞག་བཤད་པ། ཡེ་ཤེས་ཀྱི་སྐུའི་མཚན་ཉིད་བསྟན་པའོ།། 

དང་པོ་(སེམས་ཅན་གྱི་དོན་ཇི་ལྟར་མཛད་པའི་རིམ་པ་བཤད་པ་)ལ་གཉིས། མདོར་བསྟན་པ་དང༌། རྒྱས་

པར་བཤད་པའོ།། 

དང་པོ་(མདོར་བསྟན་པ་)ནི། དོན་གཉིས་ཀྱི་འདོད་པའི་དོན་གྲུབ་པ་སྟེ་མཐར་ཕྱིན་པ་དམ་པ་

སྟེ་གོང་ན་མེད་པ་བརྙེས་པས་ངན་སོང་གསུམ་པོ་ཐམས་ཅད་ཀྱི་སྡུག་བསྔལ་རྒྱུ་བཅས་རྣམ་

པར་སྦྱོང་བར་མཛད་པའི་རིགས་དྲུག་སྤྱི་དང་བྱེ་བྲག་ངན་སོང་གསུམ་གྱི་མགོན་པོ་སེམས་ཅན་

ཀུན་གྱི་སྐྱབས་མཆོག་ཏུ་གྱུར་པ་དེས། དབང་པོ་མཆོག་དམན་འབྲིང་གསུམ་གྱི་སེམས་ཅན་

ཐམས་ཅད་རང་རང་གི་སྐལ་བ་དང་འཚམ་པར་རབ་ཏུ་གྲོལ་བར་བྱེད་པ་ཉོན་མོངས་པའི་དགྲ་

སྡེ་འཇོམས་པའི་ཕྱིར་གཡུལ་དུ་འཇུག་པ་ལས་དཔའ་བ་གཅིག་པུ་བའམ། མཐའ་གཅིག་ཏུ་དཔའ་

བས་མི་ཤེས་པ་བག་ཆགས་དང་བཅས་པའི་དགྲའི་དྲེགས་པ་ཐམས་ཅད་འཇོམས་པར་མཛད་

པའོ༑༑ བདུད་རྩི་ཐིགས་པ་རྣམ་པ་གཉིས་སུ་འདི་ལྟར་འཆད་དེ། འདོད་པའི་དོན་ནི་མཆོག་ཏུ་མི་

འགྱུར་བའི་ཡེ་ཤེས་དང༌། དེ་རྫོགས་པ་ནི་གྲུབ་པ་དང༌། དམ་པ་ནི་རྩོལ་བ་མེད་པ་ལ་སྒྲོན་མ་

རབ་གསལ་ལས་བཤད་ལ། ཉི་མ་དཔལ་གྱིས་ནི། “རྡོ་རྗེ་དང་པདྨའི་ནང་དུ་ཆུད་པའི་ཐིག་ལེ་

གསུམ་ལས་འདས་པའི་ཕྱིར་དམ་པ་སྟེའོ།།”1 ཞེས་འཆད་དོ།། འཁོར་བའི་བག་ཆགས་དང་ངན་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༠༩།༡



མཉམ་པ་ཉིད་ཀྱི་ཡེ་ཤེས་ཀྱི་ལེའུ་བཤད་པ།  337

སོང་ཐམས་ཅད་ཀྱི་རྣམ་པར་སྦྱོང་བྱེད་བདེ་བ་ཆེན་པོ་གཅིག་པུ་བྱེད་པའམ། ཡང་ན་ངན་སོང་

གསུམ་ནི་དུག་གསུམ་གྱི་ཆས་བསྡུས་པའི་ཉོན་མོངས་པ་བརྒྱད་ཁྲི་བཞི་སྟོང་པོ་ཐམས་ཅད་ལྷན་

སྐྱེས་མི་འགྱུར་བའི་ཡེ་ཤེས་ཀྱིས་སྦྱོང་བའོ།། མི་འགྱུར་བའི་ཡེ་ཤེས་དེ་ཉིད་སེམས་ཅན་ཀུན་གྱི་

ལམ་མཆོག་ཏུ་གྱུར་པས་ན་མགོན་པོ། སེམས་ཅན་ཐམས་ཅད་ཕྱག་རྒྱ་ཆེན་པོར་རབ་ཏུ་སྦྱོར་

བར་བྱེད་པ་དང༌། འཁྲུལ་བའི་སྣང་བ་ཉོན་མོངས་པའི་གཡུལ་ངོ་སྟོང་ཉིད་རྟོགས་པའི་ལྷན་སྐྱེས་

གཅིག་པུས་འཇོམས་པས་དཔའ་བ། མི་ཤེས་པ་བདེན་འཛིན་གྱི་དགྲའི་དྲེགས་པ་འཇོམས་པ་ལ་

དཔེ་མེད་འཚོས་འཆད་ཅིང༌། ཉི་མ་དཔལ། “མི་ཤེས་པ་མ་རིག་པ་དེ་ཉིད་དགྲ་སྟེ་འཕོ་བའི་སྡུག་

བསྔལ་སྟེར་བའི་ཕྱིར་རོ།། དེའི་དྲེགས་པ་ཕྱི་རོལ་ཏུ་རྣམ་པར་འཕྲོས་1པའོ།། དེ་སྣང་བ་མེད་པར་

བྱེད་པའི་ཕྱིར་མི་ཤེས་དགྲ་ཡི་དྲེགས་པ་འཇོམས་སོ།།”2 ཞེས་འཆད་དོ།། 

 གཉིས་པ་རྒྱས་པར་བཤད་པ་ལ་(སྤྲུལ་པའི་སྐུས་གཞན་དོན་མཛད་ཚུལ་དང༌། ཆོས་ཀྱི་སྐུས་སེམས་ཅན་

གྱི་དོན་མཛད་ཚུལ་དང༌། ལོངས་སྤྱོད་རྫོགས་པའི་སྐུས་སེམས་ཅན་གྱི་དོན་མཛད་ཚུལ་བཅས་)གསུམ་ལས། དང་པོ་

སྤྲུལ་པའི་སྐུས་གཞན་དོན་མཛད་ཚུལ་ནི། གདུལ་བྱའི་དོན་སྒྲུབ་པའི་ཐབས་ལ་མཁས་པའི་བློ་

ཤེས་རབ་ཁྱད་པར་ཅན་དང་ལྡན་ཞིང་སྒེག་འཆང་སྟེ་རྒྱན་དང་ཆ་ལུགས་སྣ་ཚོགས་པ་འཆང་

བ༑ ཚོགས་གཉིས་ཀྱི་དཔལ་དང་ལྡན་པ་ཁྲོ་བོས་འདུལ་བའི་ངོར་གདུག་པས་གཡོ་བར་མི་ནུས་

པའི་བློ་བརྟན་པོ་ཅན་གྱི་ཤིན་ཏུ་མི་སྡུག་པའི་གཟུགས་འཆང་བ་ལག་པ་བརྒྱ་དང་ལྡན་པས་གང་

གིས་ནམ་མཁའི་ཁམས་ཁྱབ་པར་གར་བྱེད་པ། སྟོང་གསུམ་གྱི་སའི་དཀྱིལ་འཁོར་བཞི་ཡི་ཁྱོན་

རྐང་པ་ཡ་གཅིག་གི་མཐིལ་གྱིས་གནོན་ལ། དེར་མ་ཟད་རྐང་པའི་མཐེབ་མོའ་ིསེན་མོ་གཅིག་གི་

ཁྱོན་གྱིས་ཀྱང་ཚངས་པའི་ཡུལ་ས་སྟོང་གཅིག་གི་འཇིག་རྟེན་གྱི་ཁམས་ཁྱབ་པར་གནོན་པའི་རྫུ་

འཕྲུལ་དང་ལྡན་པས་སེམས་ཅན་གྱི་དོན་བྱེད་པའོ།། གྲུབ་ཆེན་དཔེ་མེད་འཚོས་འདི་ལྟར་འཆད་

དེ༑ བློ་ལྡན་ཏེ་བདེ་བ་ཆེན་པོའ་ིཆོས་དང་ལྡན་ཞིང་ཡེ་ཤེས་དང་ལྡན་པས་སྒེག་འཆང་གཙུག་

༡   འཕོས་ སྡེ་པར།  ཅོ་པར།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༠༩།༨

ཏོར་དུ་ཐིག་ལེ་བརྟན་པ་དེ་ལས་མི་སྡུག་པ་སྟོང་པ་ཉིད་རྟོགས་པའི་བདེ་བའི་གཟུགས་འཆང་

བ༑ ལག་པ་སྟེ་གཡས་གཡོན་ལ་རྒྱུ་བའི་རླུང་བརྒྱ་སྟེ་ཉི་ཁྲི་ཆིག་སྟོང་དྲུག་བརྒྱ་བསྐྱོད་པ་སྟེ་རྣམ་

ཤེས་ཀྱི་རྟ་བྱེད་པ་དེ་དག་དྷཱུཏཱིར་འཇུག་པ་ནི་གོམ་པའི་སྟབས་ཀྱིས་གར་བྱེད་པ་དང༌། དཔལ་

ལྡན་ནི་དྷཱུཏཱིར་1དང་ལག་པ་རོ་རྐྱང་གཉིས་ཡིན་ལ། གང་ལ་སྟེ་རོ་རྐྱང་གི་རྒྱུ་བ་དྷཱུཏཱིར་བཀག་པ་

ལས༑ དྷཱུཏཱིའི་སྦུབས་སྟོང་གི་ནམ་མཁའ་ཁྱབ་པར་རླུང་དང་ཐིག་ལེ་གར་བྱེད་པ་དང༌། རྐང་པ་ཡ་

གཅིག་མཐིལ་གྱིས་ནི་རླུང་དང་ཁྱོན་ནི་ཐམས་ཅད་པའི་དཀྱིལ་འཁོར་སྙིང་གའི་དབུས་སུ་གནོན་

པ་ནི་མི་ཤིགས་པའི་ཐིག་ལེར་ཐིམ་པ་དང༌། མིང་གཟུགས་གླང་པོ་ཅན་ཞེས་གྲགས་པ། ཚངས་

པས་ཏེ་སྒོ་ངའི་འབྲས་བུའི་རྩ་འབྲས་གཉིས་ཡིན་ཞིང༌། རྩེ་མོས་ཏེ་འོག་རླུང་འཐེན་ཞིང༌། རྐང་

མཐེབ་ཀྱི་སེན་མོས་མནན་པས་གཏུམ་མོ་འབར་བ་ལས་དྷཱུཏཱིའི་ནང་ནས་ཁམས་བ་མོ་འཛག་པ་

ལས་བདེ་ཆེན་བསྐྱེད་པའོ་ཞེས་འཆད་དོ།། 

 གཉིས་པ་ཆོས་ཀྱི་སྐུས་སེམས་ཅན་གྱི་དོན་མཛད་ཚུལ་ནི། དོན་གཅིག་སྟེ་ཆོས་ཀྱི་

སྐུ་དེ་ནི་ཀུན་རྫོབ་གཟུགས་ཀྱི་སྐུ་དང་གཉིས་སུ་མེད་ཅིང་ཆོས་རྣམས་ཀྱི་དེ་ཁོ་ན་ཉིད་ཀྱི་དོན་

གཟིགས་པ་མཐར་ཐུག་པ་ཡིན་ལ། དམ་པའི་དོན་ཆོས་ཀྱི་སྐུ་དེ་ནི་གཞན་གྱི་གནོད་པས་

འཇིགས་པ་མེད་ཅིང༌། དེས་རྣམ་རིག་སྟེ་མོས་པ་དང་གཟུགས་སྣ་ཚོགས་པའི་དོན་ཅན་གྱི་

རྒྱུད་དང་ལྡན་པའི་སེམས་ཅན་འོད་གསལ་གྱི་སེམས་དང༌། རྣམ་ཤེས་ཚོགས་དྲུག་དང་ལྡན་པ་

རྣམས་ཀྱི་དངོས་སུ་དོན་མ་ལུས་པར་བྱེད་པའི་གཟུགས་ཀྱི་སྐུ་རྣམས་ལ་དགའ་བ་སྟེ་དེ་རྣམས་

ཀྱིས་གཞན་གྱི་དོན་སྒྲུབ་པའི་བདག་རྐྱེན་བྱེད་པའོ།། ཆོས་ཀྱི་སྐུ་དེ་ནི་ཡུལ་སྟོང་པ་ཉིད་ལ་ཡུལ་

ཅན་མི་འགྱུར་བའི་བདེ་བ་ཆེན་པོའ་ིཡེ་ཤེས་ཀྱི་དགའ་བས་འདོད་ཅིང་ཆགས་པའི་བློས་སྲིད་

པའི་ཉོན་མོངས་པའི་འདོད་ཆགས་དང་སོགས་པས་བསྡུས་པ་གཏི་མུག་སོགས་དུག་ལྔ་བག་

ཆགས་དང་བཅས་པ་སྤངས་པའི་བདག་ཉིད་ཅན་ཡིན་ནོ།། སྒྲོན་མ་རབ་གསལ་ལས་ནི། དོན་

གཅིག་ནི་མི་འགྱུར་བའི་བདེ་ཆེན་གཉིས་མེད་གཟུང་འཛིན་གཉིས་སུ་མེད་པ་དང༌། ཆོས་ཀྱི་དོན་

༡   དྷཱུཏི་ དཔེ་པར།

དང་དམ་པའི་དོན་ནི་བདེ་ཆེན་གྱི་ཡུལ་སྟོང་པ་ཉིད་དང་སྦྱར་ཏེ་འཆད་དོ།།  

 གསུམ་པ་ལོངས་སྤྱོད་རྫོགས་པའི་སྐུས་སེམས་ཅན་གྱི་དོན་མཛད་ཚུལ་ནི། ལོངས་

སྤྱོད་རྫོགས་སྐུ་དེ་ནི་ནམ་མཁའ་ལ་སྤྲིན་དཀར་དག་པ་བཞིན་དུ་ཆོས་ཀྱི་སྐུའི་ངང་དུ་དཀར་བ་སྟེ་

དག་ཅིང་དེའི་ངང་ལས་བྱུང་ལ། སྐུ་ལ་འོད་བཟང་པོ་སྟོན་ཀའི་ཟླ་བའི་འོད་དང་ལྡན་ཞིང་འོད་ཀྱི་

ཁོར་ཡུག་དང་ལྡན་པས་ཉི་མ་འཆར་ཀའི་དཀྱིལ་ལྟར་མཛེས་ལ་ཕྱག་ཞབས་ཀྱི་སེན་མོའ་ིའོད་

ནི་ཤས་ཆེར་དམར་ཞིང་ཅོད་པན་བཟང་པོ་མཐོན་ཀའི་རྩེ་སྟེ་གཙུག་ཏོར་བལྟར་མི་མངོན་ལ་སྐྲ་

མཆོག་ནོར་བུ་མཐོན་ཀར་མཐོན་མཐིང་ཆེན་པོའ་ིམདོག་ཅན་ལ་ཅོད་པན་གྱི་རྩེ་མོ་ནོར་བུ་ཆེན་

པོའ་ིརྒྱན་གྱི་འོད་ཆགས་པས་སངས་རྒྱས་ལོངས་སྤྱོད་རྫོགས་པའི་སྐུ་དེ་ནི་སྤྲུལ་པའི་རྒྱན་དང་

ལྡན་པ་སྟེ་མཚན་དཔེས་སྤྲས་ཤིང༌། འཇིག་རྟེན་གྱི་ཁམས་བརྒྱ་ཀུན་ནས་བསྐྱོད་པར་མཛད་པ་

སོགས་རྫུ་འཕྲུལ་གྱི་རྐང་པ་བཞི་མཐར་ཕྱིན་པའི་རྫུ་འཕྲུལ་སྟོབས་ཆེན་པོ་དང་ལྡན་པའོ།། ངེས་

དོན་ལ་སྦྱར་ན་སློབ་དཔོན་དཔེ་མེད་འཚོས་འདི་ལྟར་འཆད་དེ། སྲིད་གསུམ་སྒོ་གསུམ་མི་འགྱུར་

བའི་དགའ་བ་ཆེན་པོས་ཁྱབ་ཅིང༌། སྤྲིན་དཀར་དག་པ་རྡོ་རྗེ་སེམས་དཔའ་མི་འགྱུར་བའི་བདེ་བ་

སྟེ་དཀར་བས་ཏེ་སྟོང་པ་ཉིད་དང་གཉིས་སུ་མེད་ལ། འོད་བཟང་བས་ཏེ་འཕོ་བའི་བག་ཆགས་

སྤོང་བའི་གཉེན་པོ་བྱེད་ཅིང༌། སྟོན་ཀའི་ཟླ་བའི་འོད་དེ་བྱང་སེམས་དཀར་པོ་སྤྱི་བོར་གནས་པ་

ཉི་མ་འཆར་ཀའི་དཀྱིལ་ལྟར་མཛེས་པས་ཏེ་གཏུམ་མོ་འབར་བས་བྱང་སེམས་ཞུ་བ་སེན་མོའ་ི

འོད་ནི་ཤས་ཆེར་དམར་ཏེ་ཁམས་དཀར་དམར་གྱི་འདུ་འཕྲོད་དང༌། ཅོད་པན་བཟང་པོ་མཐོན་

ཀའི་རྩེ་སྟེ་བྱང་སེམས་གཙུག་ཏོར་དུ་བརྟན་པར་བྱེད་པ་དང༌། དེ་ཡང་སྐྲ་མཆོག་མཐོན་ཀ་ཆེན་

པོ་སྟེ་དཔྲལ་བའི་འཁོར་ལོ་ལ་གནས་པའི་ཁམས་ཞུ་བ་ནོར་བུའི་རྩེར་སོན་པས་འོད་ཆགས་པ་

ནི་བདེ་ཆེན་རྒྱས་པ་དང༌། སངས་རྒྱས་སྤྲུལ་པའི་རྒྱན་དང་ལྡན་ཞེས་པའི་དོན་ནི། “མངལ་གྱི་

ཕྲུ་མ་ཆོས་གོས་ཏེ།། སྤྱི་བོར་ཐལ་མོ་སྦྱར་བ་ཕྱག །གཅེར་བུ་སྐྲ་དང་ཁ་སྤུ་བྲེགས།། སྔགས་

ཀྱི་བཟླས་པ་ཨ་དང་ཧཾ།། ཟླ་བ་བཅུ་གཉིས་1ཁྲིམས་ཀྱི་གནས།། ཕ་དང་མ་ནི་མཁན་སློབ་ཉིད།། 

རང་བྱུང་སྐྱེས་པས་དགེ་སློང་ཉིད།། རྡོ་རྗེ་སེམས་དཔའ་འདུས་མ་བྱས།། སྲེད་པའི་ཆགས་པ་

རྣམ་པར་དག །”2ཅེས་གསུངས་པ་ལྟར་དང༌། འཇིག་རྟེན་ནི་སྒོ་གསུམ་ཁམས་བརྒྱ་ཀུན་ནས་

བསྐྱོད་པས་བདེ་བས་ཁྱབ་པ་དང༌། རྫུ་འཕྲུལ་རྐང་པ་ནི་ཕྱི་ནང་གི་རླུང་ཐམས་ཅད་རྫོགས་པར་

ལེན་པ་དང༌། སྟོབས་ཆེན་ལྡན་ནི་བདེ་ཆེན་རྒྱས་པའོ་ཞེས་འཆད་དོ།། 

 གཉིས་པ་ལམ་འབྲས་བུ་དང་བཅས་པ་ནི། དེ་ཉིད་ནི་མི་འགྱུར་བའི་བདེ་ཆེན་ཡིན་ལ། 

དྲན་པ་ཆེན་པོ་སྟེ་རྟག་ཏུ་མི་འབྲལ་བ་དང་འཆང་བ་སྟེ་རང་ནི་ངོ་བོར་འཆང་བ་ཡིན་ལ། དྲན་པ་

བཞི་ནི་གཞི་དུས་ན་གཉིད་འཐུག་པོ་དང༌། རྨི་ལམ་དང༌། སད་པ་དང༌། བཞི་པའི་གནས་སྐབས་

བསྐྱེད་པའི་ཐིག་ལེ་རྣམས་ཀྱི་སྟེང་གི་རྨོངས་པ་དང༌། བརྗོད་པ་འཁྲུལ་པ་དང༌། འཁྲུལ་སྣང་སྣ་

ཚོགས་འཆར་བ་དང༌། ཁམས་ཕྱིར་འཕོ་3བའི་དྲི་མ་རྣམས་རིམ་པར་སྦྱངས་ཤིང༌། མི་རྟོག་པ་

ཙམ་དང་བརྗོད་པ་ཙམ་དང༌། སྣང་བ་སྣ་ཚོགས་འཆར་བའི་ཆ་དང༌། བདེ་བའི་ཆ་རྣམས་ཀྱི་

རིགས་འདྲ་ཡར་ལྡན་དུ་བྱས་པ་ལས་སྐུ་བཞི་མངོན་དུ་བྱེད་པར་དྲན་པ་བཞི་པོའ་ིཏིང་ངེ་འཛིན་

གྱི་རྒྱལ་པོ་སྟེ་དེ་ལྟར་བྱེད་པའི་རྣལ་འབྱོར་བཞིས། ཐིག་ལེ་རིགས་བཞིའི་སྟེང་གི་ཁམས་གཡོ་

བའི་རྒྱུ་བཞི་ཡོད་པས་དེ་དང་བྲལ་བར་བྱས་ཏེ། བྱང་ཆུབ་པ་སྟེ་མི་གཡོ་བར་བྱེད་ལ་སེམས་

ཡུལ་ལ་གཡོ་བའི་ཡན་ལག་རླུང་ནི་རྨི་ལམ་དང༌། སད་པའི་གནས་སྐབས་སྐྱེད་པའི་རྒྱུ་དང༌། 

མེ་ཏོག་ནི་ཁྲག་དང་སྤོས་ནི་ཁུ་བ་ཡིན་ལ་དེ་གཉིས་ནི་བཞི་པའི་གནས་སྐབས་སྐྱེད་པའི་རྒྱུ་ཡིན་

ཞིང༌༑ དེ་དག་ལས་ཁུ་ཁྲག་གི་ཐིག་ལེ་གནས་གཞན་དུ་གཡོ་བ་དང་བྲལ་བར་བྱས་པ་ལས་ལས་

རླུང་རྣམས་རིམ་པར་ཟད་4ཅིང་ཐམས་ཅད་མཁྱེན་པའི་ཡེ་ཤེས་མི་འགྱུར་བའི་བདེ་ཆེན་གྱི་རྒྱ་

༡   ཟླ་བ་བཅུ་ནི་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༠།༡༩

༣   ཕྱིར་མི་འཕོ་ བོད་པར། དཔེ་པར།

༤   སད་ དཔེ་པར།

མཚོ་ཆེན་པོ་དང་འདྲ་བར་ཟད་མི་ཤེས་པ་ཐོབ་པ་དང༌། དེ་འཐོབ་བྱེད་ཀྱི་ལམ་གྱི་ཡན་ལག་ལ་

དབྱིབས་ཀྱི་རྣལ་འབྱོར་ལ་དཀྱིལ་འཁོར་གྱི་འཁོར་ལོ་ལ་བརྟེན་པ་དང༌། ཡེ་ཤེས་སེམས་དཔའ་

དཔའ་བོ་གཅིག་པ་ལ་བརྟེན་པ་གཉིས་དང༌། སྔགས་ཀྱི་རྣལ་འབྱོར་ལ་རྡོ་རྗེ་བཟླས་པ་དང་བུམ་

པ་ཅན་གཉིས་དང༌། ཆོས་ཀྱི་རྣལ་འབྱོར་ལ་གཞན་ལུས་ལ་བརྟེན་པ་དང་རང་ལུས་ལ་བརྟེན་པ་

གཉིས་དང༌། དེ་བཞིན་ཉིད་ཀྱི་རྣལ་འབྱོར་ལ་ཉིན་མོ་དང་མཚན་མོའ་ིརྣལ་འབྱོར་ཏེ་བརྒྱད་དུ་ཕྱེ་

བའི་ཚུལ་རིག་པའོ།། ཡང་དག་པའི་སངས་རྒྱས་ཀྱི་ལམ་མི་འགྱུར་བའི་བདེ་བ་ཆེན་པོའ་ིརིག་

པ་སྟེ་མངོན་སུམ་དུ་བྱས་པ་དང༌། དེ་ནི་སེམས་ཅན་ཀུན་ལ་ཤས་ཆེར་ཆགས་པ་སྟེ་དམིགས་

པ་མེད་པའི་སྙིང་རྗེ་ཆེན་པོའ་ིབདག་ཉིད་ཡིན་ལ། བདེ་ཆེན་དེ་ཉིད་སྤྲོས་པའི་མཐའ་ཐམས་ཅད་

དང་བྲལ་བའི་ཆོས་ཀྱི་དབྱིངས་ནམ་མཁའ་ལྟ་བུར་རོ་གཅིག་པས་གང་ལའང་བདེན་པར་ཞེན་

པའི་ཆགས་པ་མེད་ཅིང༌། སངས་རྒྱས་རྣམས་བདེ་ཆེན་དེ་ཉིད་ལས་མ་གཡོས་བཞིན་དུ་གདུལ་

བྱའི་དོན་དུ་སེམས་ཅན་སྐལ་བ་དང་ལྡན་པ་ཀུན་གྱི་ཡིད་ལ་བདེ་བ་ཆེན་པོའ་ིཡེ་ཤེས་དེ་ཉིད་

འཇུག་པར་མཛད་ཅིང་སེམས་ཅན་ཀུན་གྱི་ཡིད་ལྟར་མགྱོགས་པ་སྟེ་གདུལ་བྱ་འདུལ་བའི་དུས་

ལས་སྐད་ཅིག་ཀྱང་མི་འདའ་ལ། སེམས་ཅན་ཀུན་གྱི་དབང་པོ་དང་ཁམས་དང་མོས་པ་ཇི་ལྟ་བ་

བཞིན་གྱི་དོན་རྣམས་ཤེས་པས་སྐལ་བ་དང་འཚམ་པར་ལམ་སྟོན་པ་དང༌། ཆོས་བསྟན་པས་

གདུལ་བྱའི་སེམས་ཅན་ཀུན་གྱི་ཡིད་རང་དབང་མེད་པར་འཕྲོག་པར་མཛད་ཅིང༌། དེ་ལྟར་ཆོས་

བསྟན་པ་ལས་གདུལ་བྱའི་གཟུགས་ལ་སོགས་པའི་ཕུང་པོ་ལྔའི་དོན་རྣམ་པར་དག་པ་ལས་དེ་

དག་གིས་དེ་ཁོ་ན་ཉིད་ཤེས་པའི་ཡེ་ཤེས་ལྔ་མངོན་དུ་གྱུར་པ་དང༌། རྣམ་པར་དག་པ་ཡེ་ཤེས་

ལྔའི་བདག་ཉིད་ཀྱི་ཕུང་པོ་ལྔ་རིགས་ལྔར་ཤར་བའི་བདག་ཉིད་ཅན་འཆང་བར་བྱེད་ཅིང༌། དོན་

མཛད་པ་པོ་རང་ཉིད་ཀྱང་དེ་ལྟ་བུའི་རང་བཞིན་ཅན་ནོ།། སྒྲོན་མ་རབ་གསལ་ལས་ནི། བྱང་ཆུབ་

ཀྱི་ཡན་ལག་ཁམས་དཀར་པོ་འབྱུང་བའི་རྒྱུ་ཟས་དང༌། བད་མཁྲིས་དང༌། ཤ་ཁྲག་དང༌། རུས་པ་

དང༌༑ ཀླད་པ་དང་བཅས་པའི་བདུན་དང༌། མེ་ཏོག་ཀུནྡ་ལྟ་བུའི་བྱང་སེམས་དང༌། ཁྲག་གཏུམ་མོ་

ལ་བཤད་པ་སོགས་མཛད་དེ་མཐའ་དག་པར་མ་བཀོད་དོ།། 

 གསུམ་པ་(ངེས་པར་འབྱུང་བ་སྤྱིར་བསྟན་པ་)ལ་གསུམ། མདོར་བསྟན་པ།  རྒྱས་པར་བཤད་

པ༑  དོན་བསྡུ་བའོ།།  དང་པོ་(མདོར་བསྟན་པ་)ནི། ངེས་འབྱུང་ཀུན་གྱི་སྟེ་སྤྱིར་ཐེག་པ་གསུམ་དང༌། 

ཁྱད་པར་སྔགས་ཀྱི་ཐེག་པའི་ཐོབ་བྱའི་འབྲས་བུ་ཡིན་ལ། དེ་ཐམས་ཅད་ཀྱི་མཐའ་ལ་སྟེ་མཐར་

ཐུག་པ་ལ་གནས་ཤིང༌། ཐེག་པ་གསུམ་གྱི་ངེས་པར་འབྱུང་བ་ཀུན་གྱི་དོན་ལ་མཁས་ལ། འབྲས་

བུ་ངེས་པར་འབྱུང་བ་གསུམ་པོ་ཀུན་འཐོབ་བྱེད་ཀྱི་ལམ་ལ་གནས་པ་སྟེ་མཁས་ཤིང༌། རང་

རང་གི་རིགས་ཅན་ལ་ངེས་པར་འབྱུང་བ་གསུམ་པོ་ཀུན་འཐོབ་བྱེད་ཀྱི་ཐབས་དང་བཅས་པ་མ་

ནོར་བར་སྟོན་པར་མཛད་པ་ནི་ཡང་དག་པར་རྫོགས་པའི་སངས་རྒྱས་སོ།། གྲུབ་ཆེན་དཔེ་མེད་

འཚོས༑ “ངེས་འབྱུང་ཀུན་གྱི་བྱང་ཆུབ་གསུམ།། མཐའ་ལ་གནས་ནི་རྡོ་རྗེ་འཆང༌།། ངེས་འབྱུང་

ཀུན་མཐའ་གོང་མ་ཉིད།། དེ་ལ་མཁས་པ་རྡོ་རྗེ་ཐེག །ངེས་འབྱུང་ཀུན་གྱི་ལམ་ལ་ནི།། ངོ་བོར་

བདེ་ཆེན་ཡེ་ཤེས་གནས།། ངེས་པར་འབྱུང་བ་རྣམ་པ་ཀུན།། བཤད་1ཅིང་སྤྱོད་པ་སྟོན་པ་འོ།།”2 

ཞེས་འཆད་པར་མཛད་དོ།། 

 གཉིས་པ་རྒྱས་པར་བཤད་པ་ནི། ཐེག་པ་ཐུན་མོང་བའི་དབང་དུ་བྱས་ན། ཡན་ལག་བཅུ་

གཉིས་སྲིད་རྩ་བཏོན།། ཞེས་པ་རྐང་པ་གཉིས་ཀྱིས་རང་རྒྱལ་གྱི་རིགས་ཅན་རྣམས་ཀྱིས་ཐོབ་བྱ་

རང་གི་བྱང་ཆུབ་ལ་དམིགས་ཏེ་རྟེན་འབྲེལ་བཅུ་གཉིས་ལུགས་འབྱུང་ལྡོག་ཏུ་བསྒོམས་པ་ལས་

རང་གི་བྱང་ཆུབ་མངོན་དུ་བྱེད་ལ། དེ་བཞིན་དུ། བདེན་བཞིའི་ཚུལ་གྱི་རྣམ་པ་ཅན།། ཞེས་སོགས་

ཤློཀ་གཅིག་གིས་ཉན་ཐོས་ཀྱི་རིགས་ཅན་རྣམས་ཀྱིས་ཉན་ཐོས་ཀྱི་བྱང་ཆུབ་ལ་དམིགས་ཏེ་

བདེན་བཞིའི་རྣམ་པ་མི་རྟག་སོགས་བཅུ་དྲུག་བསྒོམས་པས་དེ་དག་གསར་དུ་མངོན་སུམ་དུ་

རྟོགས་པའི་མཐོང་ལམ་ཤེས་བཟོད་བཅུ་དྲུག་དང༌། རྟོགས་ཟིན་གོམས་པར་བྱེད་པའི་སྒོམ་ལམ་

གྱིས་རང་གི་འབྲས་བུ་ཉན་ཐོས་ཀྱི་བྱང་ཆུབ་མངོན་དུ་བྱེད་པ་དང༌། རྣམ་པ་ཉི་ཤ ས་བྱང་ཆུབ་པ།། 

༡   ཤད་ པེ་པར།  སྣར་པར།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༢།༣

ཞེས་པ་ནས། སེམས་ཀྱི་སྐད་ཅིག་དོན་ཀུན་རིག །ཅེས་པའི་བར་གྱིས་ཐེག་ཆེན་ཐུན་མོང་བའི་

དབང་དུ་བྱས་པའི་ལམ་འབྲས་རྣམས་མངོན་དུ་བྱེད་པ་སྟེ། དེ་དག་ནི་མཚོན་བྱེད་ཀྱི་དཔེ་ཕྱི་ལ་

སྦྱར་བའོ།། དེ་དག་དཔེར་བྱས་ནས་ཐུན་མོང་མ་ཡིན་པའི་དབང་དུ་བྱས་ནས་བཤད་ན། འདིར་

རྟེན་འབྲེལ་བཅུ་གཉིས་ནི་འཕོ་བའི་བག་ཆགས་དང༌། བདེན་འཛིན་ཏེ་ཉོན་མོངས་ཅན་མ་ཡིན་

པ་དང༌། ཉོན་མོངས་ཅན་གྱི་མ་རིག་པའི་རྐྱེན་གྱིས་འདུ་བྱེད་ནས་རྒ་ཤིའི་བར་བྱུང་བ་ཡིན་ལ། 

དེ་རྣམས་འགགས་ལུགས་ཀྱང་གང་གཡོ་བའི་ཆགས་པ་ཉམས་པ་དེ་མཆོག་ཏུ་མི་འགྱུར་བའི་

ཡེ་ཤེས་སུ་འགྱུར་བས་ཏེ། དེ་ཡང་ཆགས་པ་ཆེན་པོ་མཆོག་ཏུ་མི་འགྱུར་བའི་བདེ་ཆེན་གྱིས་

འཛག་བདེ་ལ་ཆགས་པ་དང་བྲལ་ཞིང༌། བདེ་ཆེན་དེས་སེམས་བརྒྱལ་བའི་མྱོས་པར་གྱུར་པའི་

ཞེ་སྡང་ཆེན་པོས་བདེ་བ་དང་བྲལ་བའི་ཞེ་སྡང་འགོག་ལ། བདེ་ཆེན་དེས་གཏི་མུག་ཉམས་པར་

བྱས་པ་ནི་གཏི་མུག་ཆེན་པོ་སྟེ། མདོར་ན་དེ་འདྲ་བའི་ཆགས་པ་དང༌། ཞེ་སྡང་དང༌། གཏི་མུག་

ཆེན་པོ་དེས་ཉོན་མོངས་པ་ཐམས་ཅད་ཀྱི་རྩ་བ་མ་རིག་པ་དེ་ཉིད་རྩ་བ་ནས་བཏོན་པ་སྟེ་དྲུངས་

ཕྱུང་བས། རྒ་ཤིའི་བར་གྱི་སྲིད་པའི་ཡན་ལག་བཅུ་གཉིས་པོ་ཐམས་ཅད་འགགས་པ་ལས་རང་

རང་གི་ངོ་སྐལ་གྱི་དྲི་མ་རྣམས་ཀྱིས་དག་པའི་ས་རྣམ་པ་བཅུ་གཉིས་འཆང་བ་སྟེ་ཐོབ་པའོ།། དེ་

ཡང་མི་འགྱུར་བའི་བདེ་བས་ཁམས་བཅོ་བརྒྱད་རང་བཞིན་གྱིས་སྟོང་པའི་དེ་ཁོ་ན་ཉིད་རྟོགས་

ནས་བསྒོམས་པས་ནི་མ་རིག་པ་སོགས་ཡན་ལག་བཅུ་གཉིས་པོ་ཐམས་ཅད་འགགས་པ་སྟེ། རྡོ་

རྗེ་སྙིང་འགྲེལ་ལས། “དེ་ལྟར་ཁམས་བཅོ་བརྒྱད་ཀྱིས་དམན་པའི་དེ་ཁོ་ན་ཉིད་རིན་པོ་ཆེ་ནི་རྣལ་

འབྱོར་བས་མ་རིག་པ་ལ་སོགས་པ་འགོག་པར་བསྒོམ་པར་བྱའོ།། མ་རིག་པ་འགགས་པ་ཞེས་

བྱ་བ་རྩ་བའི་རྒྱུད་ལས་བཅོམ་ལྡན་འདས་ཀྱིས་བཀའ་སྩལ་པ། འགྱུར་བའི་མ་རིག་པ་འགགས་

པས༑༑ འདུ་བྱེད་འགག་པར་འགྱུར་བ་ཡིན།། ཞེས་པ་ནས། རྒ་ཤི་འགག་པར་འགྱུར་བ་ཡིན།།”1 

༡   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༨༧༨།༡ ལས་འགྱུར་མི་འདྲ་སྟེ། 

 “དེ་ལྟར་ཁམས་བཅོ་བརྒྱད་དང་བྲལ་བའི་དེ་ཁོ་ན་ཉིད་རིན་པོ་ཆེ་རྣལ་འབྱོར་པས་བསྒོམ་པར་བྱ་སྟེ། མ་རིག་པ་ལ་སོགས་པ་འགོག་པས་སོ།། 

རྩ་བའི་རྒྱུད་དུ་བཅོམ་ལྡན་འདས་ཀྱིས་གསུངས་པ། འགྱུར་བའི་མ་རིག་འགོག་པ་ཡིས།། འདུ་བྱེད་ངེས་པར་འགོག་པ་འོ།། ཞེས་པ་ནས། རྒ་ཤི་

ངེས་པར་འགོག་པ་འོ།།” ཞེས་འབྱུང་ངོ༌།།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།344

ཞེས་པའི་བར་དྲངས་པ་རྣམས་ཀྱིས་མ་རིག་པ་འགགས་པ་ལས་རྒ་ཤིའི་བར་འགག་པ་དང༌། 

“དེ་ལྟར་ལུས་ནི་འགགས་པ་ཡིས།། སྲོག་ཀྱང་འགག་པར་འགྱུར་བ་ཡིན།། བྱང་ཆུབ་སེམས་ནི་

འགག་པར་འགྱུར།། བྱང་ཆུབ་སེམས་ནི་འགགས་པ་ཡིས། འཕོ་བ་ཡང་ནི་འགག་པར་འགྱུར།། 

ཕྱི་རོལ་ལུས་ནི་ཐོན་པ་འགག །འཆི་འཕོའ་ིསྐད་ཅིག་འགགས་པ་ཡིས།། རྣལ་འབྱོར་པས་ནི་

སངས་རྒྱས་ཉིད།།”1 ཅེས་སོགས་ཀྱིས་དེར་མ་ཟད་མི་འགྱུར་བའི་བདེ་བས་སྟོང་ཉིད་རྟོགས་

པའི་ལམ་གྱིས་ལུས་ཀྱི་བེམ་པོའ་ིཆ་ཐམས་ཅད་དང༌། སྲོག་ལས་ཀྱི་རླུང་ཐམས་ཅད་དང༌། འཕོ་

བའི་བག་ཆགས་ཐམས་ཅད་དང༌། སྐྱེ་འཆིའི་ཆ་ཐམས་ཅད་འགགས་ཏེ་རྣལ་འབྱོར་པས་སངས་

རྒྱས་སུ་འགྱུར་བར་གསུངས་པ་སོགས་ཇི་སྙེད་ཅིག་དྲངས་ཏེ་གསུངས་སོ།། བདེན་བཞིའི་ཚུལ་

གྱི་སྟེ་སྐུ་བཞིའི་རིགས་འདྲའི་རྣམ་པ་ཅན་སྒྲིབ་པ་དང་བཅས་པའི་གནས་སྐབས་རིགས་བཞིའི་

ཐིག་ལེ་སྒྲིབ་བྲལ་དུ་བྱས་པ་ལས་སྐུ་བཞིར་ཤེས་པར་བྱེད་པ་དབང་བཞི་དང་རྣལ་འབྱོར་བཞི་སྟེ་

བརྒྱད་པོ་རྟོགས་པ་འཆང་བ་སྟེ་དབང་བཞིའི་ལམ་རྣལ་འབྱོར་བཞིས་ཉམས་སུ་ལེན་པའོ།། དེས་

ན་གཞི་དུས་ཀྱི་གནས་སྐབས་བཞི་སྐྱེད་པའི་ཐིག་ལེ་བཞི་ལ་སྐུ་བཞིའི་ཐ་སྙད་བྱེད་ཅིང་དེ་ནི་

སྒྲིབ་པ་དང་བཅས་པ་ཡིན་ལ། དེ་དག་སྒྲིབ་བྲལ་དུ་གྱུར་པའི་ལོག་པ་བཞི་འབྲས་བུ་སྐུ་བཞིའོ།། 

 བདེན་དོན་བཅུ་གཉིས་ནི་ཡན་ལག་བཅུ་གཉིས་ཡིན་ལ། དེ་ལའང་གཉིས།2 གཞི་དུས་

ཀྱི་ཡན་ལག་བཅུ་གཉིས་ནི་མ་རིག་པ་སོགས་བཅུ་གཉིས་དང༌། རླུང་གི་འཕོ་བ་བཅུ་གཉིས་ཏེ་

དེ་དག་ནི་སྒྲིབ་པ་དང་བཅས་པའི་ཡན་ལག་བཅུ་གཉིས་ཡིན་ལ། འབྲས་དུས་ཀྱི་ཡན་ལག་བཅུ་

གཉིས་ནི་མ་རིག་པ་དང༌། འཕོ་ཆེན་བཅུ་གཉིས་མ་ལུས་པར་འགགས་པའི་ལྡོག་ཆ་ནས་བདེན་

དོན་རྣམ་པ་བཅུ་གཉིས་སུ་ཕྱེ་བ་རང་གི་ངོ་བོར་ལྡན་པའོ།། བོད་ཁ་ཅིག་བདེ་གཤེགས་སྙིང་པོའ་ི

༡   བསྟན་འགྱུར་དཔེ་བསྡུར་མ། རྒྱུད། ཀ བྱང་ཆུབ་སེམས་དཔའ་རྡོ་རྗེ་སྙིང་པོ། རྡོ་རྗེ་སྙིང་འགྲེལ། ཤོག་གྲངས་ ༨༧༨།༡༤ ལས་འགྱུར་མི་འདྲ་

 སྟེ༑ “དེ་ལྟར་ལུས་ནི་འགོག་པ་ཡིས།། སྲོག་རླུང་ཡང་ནི་འགོག་པའོ།། སྲོག་རླུང་ངེས་པར་འགོག་པ་ཡིས།། བྱང་ཆུབ་སེམས་ནི་འགོག་པ་འོ།། 

བྱང་ཆུབ་སེམས་ནི་འགོག་པ་ཡིས།། འཛག་པ་ངེས་པར་འགོག་པ་འོ།། འཛག་པའི་སྐད་ཅིག་འགོག་པ་ཡིས།། རྣལ་འབྱོར་པ་ཀུན་སངས་རྒྱས་

ཉིད༑༑” ཅེས་འབྱུང་ངོ༌།།

༢   བསྐྱར་བསྡུར་ཞུ་ཡུལ། དཀར་མཛེས་དཔར་མ་དང་སེར་གཙུག་ནས་བསྐྲུན་པའི་དེབ་གཟུགས་གཉིས་སུ་‘གཉིས་ལས།’ཞེས་གསལ།



མཉམ་པ་ཉིད་ཀྱི་ཡེ་ཤེས་ཀྱི་ལེའུ་བཤད་པ།  345

བདེན་དོན་བཅུ་གཉིས་ནི། མི་འགྱུར་བའི་བདེ་བའི་མ་རིག་པ་ནས་དེའི་རྒ་ཤིའི་བར་དུ་སྦྱོར་ཞིང༌། 

ཐ་མལ་པའི་མ་རིག་པ་སོགས་སྒྲིབ་བཅས་དང༌། སངས་རྒྱས་ཀྱི་མ་རིག་པ་སོགས་སྒྲིབ་བྲལ་དུ་

འདོད་པ་ནི། བདེ་གཤེགས་སྙིང་པོ་རྟག་བརྟན་ཐེར་ཟུག་ཏུ་འདོད་བཞིན་དུ་དེའི་རྒ་ཤི་དང་སྐྱེ་བ་

སོགས་ཁས་ལེན་པ་དང༌། སངས་རྒྱས་ཀྱི་སའི་མ་རིག་པ་སོགས་ཁས་ལེན་པ་ནི་ཤེས་པ་རྣལ་

དུ་མི་གནས་པའི་གཏམ་མོ།། འདིར་དེ་ཉིད་རྣམ་པ་བཅུ་དྲུག་ནི་དགའ་བ་བཞི་རེ་རེ་ལའང་རྣམ་

པ་བཞི་བཞིར་ཕྱེ་བའི་དགའ་བ་བཅུ་དྲུག་གི་དབྱེ་བ་ཡིན་ཞིང༌། དེ་ཡང་གཞི་དུས་ཀྱི་ལུས་ངག་

ཡིད་ཡེ་ཤེས་ཀྱི་ཐིག་ལེ་བཞི་ལ་སྐུ་བཞིར་ཐ་སྙད་བྱས་ནས། དེ་དག་ལས་ཁམས་འཛག་པའི་

གཞི་དུས་ཀྱི་དགའ་བ་བཞི་པོ་རེ་རེ་ལའང་ཁམས་འབབ་པའི་གནས་ཀྱི་དབྱེ་བས་སྐུའི་དགའ་བ། 

སྐུའི་མཆོག་དགའ་སོགས་བཞིའི་ཐ་སྙད་དང༌། དེ་བཞི་ལའང་རིམ་པ་ལྟར་སྤྲུལ་པའི་སྐུ། སྤྲུལ་

པའི་གསུང་ཞེས་སོགས་ཀྱི་མིང་གིས་བསྙད་དེ་དེ་དག་ནི་སྒྲིབ་པ་དང་བཅས་པའི་དེ་ཉིད་བཅུ་

དྲུག་ཡིན་ལ། གཞི་དུས་ཀྱི་འཛག་དགའ་བཅུ་དྲུག་གི་དྲི་མ་སྤངས་པའི་ལྡོག་པས་འབྲས་དུས་

ཀྱི་དེ་ཉིད་རྣམ་པ་བཅུ་དྲུག་སྟེ་དགའ་བ་བཅུ་དྲུག་རིག་པས་ཏེ་མངོན་སུམ་དུ་བྱས་པར་འཇོག་པ་

ཡིན་ནོ།། འབྲས་དུས་ཀྱི་དགའ་བ་བཅུ་དྲུག་པོ་དེ་དག་ཀྱང་རང་རང་གི་སྤྲུལ་པའི་སྐུ་དང་བཅས་

པའི་གསུང་ལོངས་སྐུ་དང༌། ཐུགས་ཆོས་སྐུ་དང༌། ཡེ་ཤེས་ལྷན་ཅིག་སྐྱེས་པའི་སྐུ་སྟེ་བཞི་ཚན་

བཞིར་ཕྱེ་བའི་བཅུ་དྲུག་གི་དབྱེ་བ་དང་སྦྱར་ནས་དེ་ཐམས་ཅད་ཀྱང་སངས་རྒྱས་ཀྱི་མཆོག་ཏུ་

མི་འགྱུར་བའི་ཡེ་ཤེས་ལྷན་ཅིག་སྐྱེས་པའི་ངོ་བོར་བསྡོམ་པ་ལ། དྲི་མེད་འོད་གཉིས་སུ། “སྤྲུལ་

པ་ཡི་ནི་1སྐུ་གསུང་ཐུགས།། ཡེ་ཤེས་གཅིག་སྦྱོར་སྡོམ་པ་འོ།།2”3 ཞེས་སོགས་གསུངས་ཏེ། 

དེ་དག་ནི་རྒྱས་པར་འགྲེལ་བཤད་ཆེན་མོ་དེ་ཁོ་ན་ཉིད་སྣང་བར་བྱེད་པ་ལས་ཤེས་པར་བྱའོ།། 

༡   སྤྲུལ་པའི་སྐུ་ཡི་ བོད་པར། ཤེས་པར། དཔེ་པར། རྒྱ་གར་པར་མ།

༢   གཅིག་ཏུ་སྦྱོར་བ་བསྡོམ།། བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༤༩༢།༦

 བསྟན་འགྱུར་དཔེ་བསྡུར་མ། རྒྱུད། ཐ། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༢༥༥།༡༨ ལས་ཚིག་རྐང་མཐའ་མར། 

“ཡེ་ཤེས་གཅིག་སྦྱོར་སྡོམ་པ་དང༌།།” ཞེས་འབྱུང་ངོ༌།།

གནས་སྐབས་རིགས་བཞིའི་ཐིག་ལེ་ལ་བརྟེན་པའི་གཞི་དང་ལམ་དང་འབྲས་བུའི་དགའ་བ་བཞི་

ལ༑ སྐུ་གསུང་ཐུགས་ཡེ་ཤེས་ཀྱི་དབྱེ་བས་རྣམ་པ་བཅུ་དྲུག་ཏུ་འབྱེད་པ་ཡང༌། ཕྱག་རྡོར་སྟོད་

འགྲེལ་དུ་རྡོ་རྗེ་བཞིའི་དམ་ཚིག་གི་ངེས་དོན་འཆད་པའི་སྐབས་སུ་གསུངས་ཏེ། འོག་ཏུ། རྣམ་པ་

ཀུན་ལྡན་རྣམ་པ་མེད།། བཅུ་དྲུག་ཕྱེད་ཕྱེད་ཐིག་ལེ་འཆང༌།། ཞེས་སོགས་སུ་མདོ་ཙམ་དུ་འཆད་

པར་འགྱུར་རོ།། དབང་པོ་ལྔ་ཡུལ་ལྔ་ལས་དབང་ལྔ་ལས་དབང་གི་བྱ་བ་ལྔ་སྟེ་ཉི་ཤ ་སྒྲིབ་བྲལ་

དུ་གྱུར་པའི་ལྡོག་པས་ཕྱེ་བའི་རྣམ་པ་ཉི་ཤ ས་མངོན་པར་བྱང་ཆུབ་པ་སྟེ་སངས་རྒྱས་པ་ནི་རྡོ་རྗེ་

བཞིའི་ནང་ནས་སངས་རྒྱས་ཀྱི་གསུང་རྡོ་རྗེ་སྟེ། དྲི་མེད་འོད་ལས། “རྣམ་པ་ཉི་ཤ ས་བྱང་ཆུབ་

པ་ནི་རྣམ་པ་ཉི་ཤ ས་མངོན་པར་སངས་རྒྱས་པ་གསུང་རྡོ་རྗེ་སྟེ།”1 ཞེས་གསུངས་པ་ལྟར་རོ།། 

དགའ་བ་བཅུ་དྲུག་ནི་2རྣམ་པ་སངས་རྒྱས་པ་སྟེ་སྒྲིབ་བྲལ་དུ་གྱུར་པ་ལས་ཀུན་རིག་པའི་མཆོག་

སྟེ་མངོན་པར་བྱང་ཆུབ་པ་ནི་སྐུ་རྡོ་རྗེ་སྒྱུ་འཕྲུལ་དྲ་བས་མངོན་པར་བྱང་ཆུབ་པ་སྟེ། དྲི་མེད་

འོད་ལས། “དེ་ཉིད་རྣམ་པ་བཅུ་དྲུག་རིག་པ་མཐའ་ཡས་པའི་སྒྱུ་འཕྲུལ་དྲ་བ་སྤྲུལ་པའི་སྐུ་ཞེས་

བྱའོ༑༑”3 དེས་ན། རྣམ་པ་སངས་རྒྱས་ཀུན་རིག་མཆོག །ཅེས་པ་རྣམ་པ་ཐམས་ཅད་སྒྱུ་འཕྲུལ་དྲ་

བར་གོའ་ོཞེས་གསུངས་པ་ལྟར་རོ།། དེ་ལྟ་བུ་ལ་སྒྱུ་འཕྲུལ་དྲ་བས་མངོན་པར་བྱང་ཆུབ་པ་ཞེས་

བརྗོད་པའི་རྒྱུ་མཚན་ནི། དགའ་བ་བཅུ་དྲུག་སྒྲིབ་བྲལ་དུ་གྱུར་པ་དེ་ལས་སངས་རྒྱས་ཀུན་གྱི་

སྒྱུ་མ་ལྟ་བུའི་སྤྲུལ་པའི་སྐུ་བྱེ་བ་དཔག་ཏུ་མེད་པའི་དྲ་བ་འགྱེད་པར་མཛད་པའི་ཚུལ་གྱིས་བྱང་

ཆུབ་པས་དེ་ལྟར་བཤད་དོ།། ཕུང་པོ་ལྔ་དང་ཁམས་ལྔ་སྒྲིབ་བྲལ་དུ་གྱུར་ཅིང་དཀྱིལ་འཁོར་ལྔའི་

རླུང་འགགས་པའི་སྐད་ཅིག་ལ་ཡེ་ཤེས་ལྔས་ཆོས་ཐམས་ཅད་མངོན་པར་རྟོགས་པའི་ཚུལ་གྱིས་

ཐུགས་རྡོ་རྗེ་རྣམ་པ་ལྔས་མངོན་པར་བྱང་ཆུབ་པ་ཡིན་ཏེ། དྲི་མེད་འོད་ལས། “སྐད་ཅིག་ཐམས་

ཅད་མངོན་པར་རྟོགས།། ཞེས་པ་ཕུང་པོ་ལྔ་ཡེ་ཤེས་ལྔར་བྱ་བ་རྫོགས་པའི་སྐད་ཅིག་ལ་དགའ་

༡   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༨༨།༡༨

༢   གི་ བོད་པར།

༣   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༨༨།༢༡

བས་ན། རྣམ་པ་ལྔ་པས་1མངོན་པར་རྫོགས་པར་སངས་རྒྱས་པ་ནི་ཐུགས་རྡོ་རྗེ་སྟེ་2མཆོག་ཏུ་མི་

འགྱུར་བའི་ཡེ་ཤེས་སོ།།”3 ཞེས་གསུངས་པ་ལས་སོ།། ཤེས་བྱའི་སྒྲིབ་པ་མ་ལུས་པར་སྤངས་

པའི་སྐད་ཅིག་གི་སེམས་རྣམ་པ་ཐམས་ཅད་མཁྱེན་པའི་ཡེ་ཤེས་ཀྱིས་ཤེས་བྱའི་དོན་ཀུན་མངོན་

སུམ་དུ་རིག་པའི་ཚུལ་གྱིས་སངས་རྒྱས་པ་ནི་ཡེ་ཤེས་རྡོ་རྗེ་སྐད་ཅིག་མ་གཅིག་གིས་མངོན་

པར་བྱང་ཆུབ་པ་སྟེ། དྲི་མེད་འོད་ལས། “སེམས་ཀྱི་སྐད་ཅིག་དོན་ཀུན་རིག །ཅེས་པ། སྐད་ཅིག་

མ་གཅིག་ལ་སངས་རྒྱས་པ་ནི་ཡེ་ཤེས་རྡོ་རྗེ་སྟེ་དོན་ཐམས་ཅད་ཐོབ་པའོ།།”4 ཞེས་གསུངས་པ་

ལྟར་རོ།། སློབ་དཔོན་དཔེ་མེད་འཚོས། ཡན་ལག་བཅུ་གཉིས་སྲིད་རྩ་བཏོན།། ཞེས་པ་རྐང་པ་

གཉིས་ཀྱི་དོན། “མཆོག་ཏུ་མི་འགྱུར་ཡེ་ཤེས་ཉིད།། རྟོགས་དང་མྱོང་བས་སྲིད་རྩ་བཏོན།། དེ་

ཉིད་དག་པ་ཉིད་ཡིན་ལ།། རྣམ་པ་བཅུ་གཉིས་འཆང་ཞེས་པ།། རྟེན་འབྲེལ་དག་པས་གནས་

ལ་སོགས།། བཅུ་གཉིས་ཀུན་ཏུ་སྤྱོད་པ་འོ།།”5 ཞེས་འཆད་ལ། བདེན་དོན་བཅུ་གཉིས་ཀྱང༌། 

“བྱེད་དབང་མྱོང་བ་རྣམ་པར་སྨིན།། འབྲས་བཞི་རེ་རེ་ཆེ་འབྲིང་གསུམ།། ལྡན་པ་རྡོ་རྗེའི་སྐུ་

ཡིན་ནོ།།”6 ཞེས་དང༌། དེ་ཉིད་བཅུ་དྲུག་ཀྱང༌། “དེ་ཉིད་ཐིག་ལེ་ཆེན་པོ་ལ།། དགའ་བ་7རྣམ་པ་

བཅུ་དྲུག་རིག །8”9 ཅེས་འཆད་དོ།།  

 (གསུམ་པ་)སྔར་བཤད་པ་དེ་དག་གི་དོན་བསྡུ་བ་ནི། དེས་ཐུན་མོང་བ་ཐེག་པ་གསུམ་དང་

ཐུན་མོང་མ་ཡིན་པ་སྔགས་ཀྱི་ཐེག་པ་སྟེ། ཐེག་པ་སྣ་ཚོགས་པའི་ཐབས་ཀྱི་ཚུལ་ལ་མཁས་པས་

རིགས་ཅན་གསུམ་གྱི་འགྲོ་བའི་དོན་ལ་རྟོགས་པ་པོ་སྟེ་དེ་དག་རང་རང་གི་རིགས་དང་མཐུན་

༡   པས་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༢   སྟེ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༣   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༨༩།༤

༤   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༨༩།༦

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༢།༡༢

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༢།༡༩

༧   དག་པ་ བོད་པར། ཤེས་པར། དཔེ་པར། རྒྱ་གར་པར་མ།

༨   རིགས༑༑ སྡེ་པར།  ཅོ་པར།

༩   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༢།༢༠

པའི་ལམ་ལ་འཁྲིད་དེ་ཐེག་པ་གསུམ་གྱི་ངེས་འབྱུང་སྟེ་བྱང་ཆུབ་གསུམ་ལ་རང་རང་གི་སྐལ་བ་

དང་འཚམ་པར་འཁྲིད་པར་མཛད་ལ། མཐར་ཐུག་དེ་ཐམས་ཅད་ཀྱང་ཐེག་པ་གཅིག་གི་སྟེ་བླ་

མེད་ཀྱི་ལམ་དུ་ཞུགས་པའི་སྒོ་ནས་འབྲས་བུ་རྡོ་རྗེ་འཆང་གི་གོ་འཕང་མངོན་དུ་བྱེད་པར་གནས་

པ་སྟེ་ངེས་ཏེ། མཐར་ཐུག་ཐེག་པ་གཅིག་ཏུ་གྲུབ་ཅིང་འཚང་རྒྱ་བ་ངེས་པར་སྔགས་ཀྱི་ལམ་ལ་

རག་ལས་པ་ཉིད་ཀྱིས་སོ།། དེས་ན་ཐེག་པ་གསུམ་པོ་ཐམས་ཅད་ཀྱི་གནད་ཐམས་ཅད་མཚན་

ཡང་དག་པར་བརྗོད་པའི་ལམ་གྱི་གནད་དུ་འདུ་བས། དཔལ་གསང་བ་འདུས་པ་རྒྱུད་སྡེ་ཐམས་

ཅད་ཀྱི་རྩ་བ་དང༌། མདོ་སྡེ་ཐམས་ཅད་ཀྱི་ཟ་མ་ཏོག་ཡིན་པ་ཇི་ལྟ་བ་བཞིན་དུ། མཚན་ཡང་དག་

པར་བརྗོད་པ་ཡང་ཡིན་ནོ།། ཞེས་དམ་བཅའ་བ་ཁོ་ནའོ།། སློབ་དཔོན་དཔེ་མེད་འཚོས། “ཐེག་

པ་སྣ་ཚོགས་ཐབས་ཚུལ་གྱི།། ཞེས་པ་ཐེག་གསུམ་གནས་པ་ནི།། སྦྱོར་བ་དགུ་ཡི་ཚུལ་གྱིས་

ནི༑༑ འགྲོ་བའི་སེམས་ཅན་སྣ་ཚོགས་པ།། དོན་བྱེད་ཇི་ལྟར་གདུལ་1དོན་དུ།། སྟོན་པ་པོ་ནི་ཆོས་

དོན་ངེས།། ཐེག་པ་གསུམ་ནི་དབང་གསུམ་གྱི།། བཞི་པ་ཁོ་ནའི་ངེས་འབྱུང་ལ། བདེ་ཆེན་ཐེག་

པ་གཅིག་གི་འབྲས།།2 བླ་མའི་དུས་ཐབས་ལྟ་བུར་གནས།།”3 ཞེས་འཆད་པར་མཛད་དོ།། 

 བཞི་པ་སྤང་གཉེན་གྱི་རྣམ་གཞག་ནི། སྒྲུབ་པ་པོ་རང་རྒྱུད་དུ་གཏོགས་པའི་ཁམས་བཅོ་

བརྒྱད་པོ་རྣམས་གང་དག་པར་བྱ་བའི་གཞི་དང༌། ཉོན་མོངས་པ་རྣམས་དག་བྱའི་དྲི་མ་དང༌། 

དེས་དེ་དག་པར་བྱས་པའི་ཡེ་ཤེས་ཀྱི་བདག་ཉིད་ཅན་འཁོར་བར་སྐྱེ་བའི་ལས་ཀྱི་ཁམས་ཏེ་

ལམ་རྣམས་ཟད་པར་བྱེད་པ་སྐྱེ་རྒ་ན་འཆིའི་ཆུ་བོའ་ིརྒྱུན་རྟག་ཏུ་འབབ་པའི་སྡུག་བསྔལ་གྱི་རྒྱ་

མཚོ་ཀུན་ལས་བརྒལ་ཞིང༌། རྣལ་འབྱོར་བཞིའི་སྦྱོར་བའི་སྒོ་ནས་འཁོར་བའི་སྐྱོན་གྱིས་དབེན་

པའི་དགོན་པ་ལས་བྱུང་བའོ།། དེར་མ་ཟད་རྩ་བའི་ཉོན་མོངས་པ་དྲུག་དང་ཉེ་བའི་ཉོན་མོངས་

པ་བག་ཆགས་དང་བཅས་པ་གཏན་སྤངས་པ་སྟེ་སངས་རྒྱས་པའོ།། སྤང་བྱ་དེ་དག་སྤོང་བར་

༡   འདུལ་ བོད་པར། ཤེས་པར། དཔེ་པར། རྒྱ་གར་པར་མ།

༢   ཐེག་གཅིག་གིས་འབྲས་བུ།། སྡེ་པར།  ཅོ་པར།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༣།༧

བྱེད་པའི་གཉེན་པོ་ནི་དམིགས་པ་མེད་པའི་སྙིང་རྗེ་ཆེན་པོའ་ིཐབས་དང་ཟུང་དུ་འབྲེལ་བ་སྟོང་

ཉིད་རྟོགས་པའི་ཤེས་རབ་མཆོག་ཏུ་མི་འགྱུར་བའི་ཡེ་ཤེས་ཡིན་ལ། དེས་1དོན་ཡོད་པ་སྟེ་དོན་

དང་ལྡན་པའི་འགྲོ་བའི་དོན་དུ་བྱེད་པ་དང༌། བདག་ཏུ་འཛིན་པའི་འདུ་ཤེས་ཀུན་གྱི་དོན་རྩ་བ་

ནས་སྤངས་ཤིང༌། རྣམ་ཤེས་ཚོགས་དྲུག་ལ་སྣང་བའི་གཉིས་སྣང་འཁྲུལ་པ་བག་ཆགས་དང་

བཅས་པའི་དོན་ནི་སླར་མི་སྐྱེ་བའི་ཚུལ་གྱིས་འགགས་པར་བྱེད་དེ། དེ་དག་གིས་ནི་སྤང་བྱའི་

དྲི་མ་དང༌། སྤོང་བྱེད་ཀྱི་གཉེན་པོ་དང༌། ཇི་ལྟར་སྤོང་བ་སོགས་བཤད་ལ། དེ་དག་སྤོང་ནུས་

པའི་ཤེས་བྱེད་སེམས་ཅན་ཐམས་ཅད་ཀྱི་སེམས་རང་བཞིན་གྱིས་འོད་གསལ་བ་དང༌། དེའི་

དོན་གྱིས་དྲི་མ་གློ་བུར་བ་རྣམས་སྤངས་པའི་འབྲས་བུ་མངོན་དུ་བྱེད་ཚུལ་སོགས་འཆད་པ་ནི། 

སེམས་ཅན་ཀུན་གྱི་ཡིད་ཀྱི་ཡུལ་རང་བཞིན་གྱིས་རྣམ་པར་དག་པ་དང་ལྡན་ཞིང༌། སངས་རྒྱས་

ཀྱི་ཐུགས་དང་སེམས་ཅན་ཀུན་གྱི་ཡིད་ལ་ཆོས་ཉིད་དེ་བཞིན་ཉིད་མི་འདྲ་བའི་དབྱེ་བ་མེད་པར་

གནས་ལ། དེའི་རྒྱུ་མཚན་གྱིས་སངས་རྒྱས་ཀྱི་ཐུགས་རྣམ་པ་ཐམས་ཅད་མཁྱེན་པའི་ཡེ་ཤེས་

དེ་དག་སེམས་ཅན་གྱི་སེམས་དང་མཐུན་པར་ཏེ་སེམས་ལ་འཇུག་ཅིང༌། དེས་སེམས་ཅན་ཀུན་

གྱི་ཡིད་ཚིམ་པར་བྱེད་ལ། དེའི་ཚུལ་ཡང་སེམས་ཅན་ཀུན་གྱི་ཡིད་ཟག་མེད་ཀྱི་དགའ་བའི་ངོ་

བོར་བསྐྱེད་པ་ལས། གྲུབ་པ་མཐར་ཕྱིན་པའི་མི་འགྱུར་བའི་ཡེ་ཤེས་མངོན་དུ་བྱས་པ་ན་གཉིས་

སྣང་འཁྲུལ་པ་བག་ཆགས་དང་བཅས་པ་མེད་པར་སངས་རྒྱས་ཏེ། མཐའ་གཉིས་སུ་འཛིན་པའི་

ནོར་བ་ཐམས་ཅད་རྣམ་པར་སྤངས་པས་རང་གཞན་གཉིས་ཀའི་དོན་གསུམ་པོ་ཐེ་ཚོམ་མེད་

པའི་བློ་སྟེ་འགྲུབ་ངེས་སུ་རྟོགས་ཏེ། བདག་དང་གཞན་གྱི་དོན་ཀུན་འབད་མེད་ལྷུན་གྲུབ་ཏུ་བྱེད་

པར་འགྱུར་ཏེ། དེའི་ཚེ་ཡོན་ཏན་གསུམ་སྟེ་རང་དོན་ཆོས་ཀྱི་སྐུ་དང༌། གཞན་དོན་གཟུགས་ཀྱི་

སྐུ་རྣམ་པ་གཉིས་ཏེ་སྐུ་གསུམ་གྱི་བདག་ཉིད་མངོན་དུ་བྱས་པའི་མཐུ་ལས་སོ།། གྲུབ་པ་མཐར་

ཕྱིན་ཞེས་པའི་གྲུབ་པ་ནི། མདོ་སྡེ་རྒྱན་ལ་སོགས་པ་རྣམས་སུ་ས་རྣམས་ལ་གྲུབ་པ་ཞེས་བཤད་

༡   ངེས་ ཤེས་པར། དཔེ་པར། བོད་པར། རྒྱ་གར་པར་མ།

ལ༑ དེ་ལ་བརྟེན་ནས་དཔལ་ལྡན་ས་སྐྱའི་པཎྜིཏ་སོགས་ཀྱིས་གྲུབ་ཐོབ་ཆུང་ངུ་བདེན་པ་མཐོང་

བ་དང༌། འབྲིང་ས་བརྒྱད་པ་དང༌། ཆེན་པོ་སངས་རྒྱས་སོ་ཞེས་གསུངས་ཀྱང་སྔགས་ཀྱི་སྐབས་

འདི་དག་ཏུ་ནི། ཞི་སོགས་བྱ་བའི་ཆོ་ག་དང༌།། དེ་བཞིན་གྲུབ་པ་བརྒྱད་རྣམས་དང༌།། སངས་

རྒྱས་ཀྱང་ནི་མཆོག་ཡིན་ནོ།། ཞེས་དངོས་གྲུབ་ཆུང་འབྲིང་ཆེ་གསུམ་ལ་གྲུབ་པའི་མིང་གིས་

གསུངས་པས། ཆུང་ངུ་ཞི་རྒྱས་དབང་དྲག་གི་དངོས་གྲུབ་ཙམ་ཐོབ་པ་གྲུབ་ཐོབ་ཆུང་ངུ༌། གྲུབ་

ཆེན་བརྒྱད་ཐོབ་པ་གྲུབ་ཐོབ་འབྲིང༌། མཆོག་ཐོབ་པ་ལ་གྲུབ་ཐོབ་ཆེན་པོར་འཇོག་རིགས་ཤིང༌། 

འདིའི་གྲུབ་པ་མཐར་ཕྱིན་པའི་དོན་ཡང་གྲུབ་པ་གསུམ་ག་མཐར་ཕྱིན་པ་འབྲས་དུས་ཀྱི་མཆོག་

ཏུ་མི་འགྱུར་བའི་ཡེ་ཤེས་ལ་འདོད་པར་བྱའོ།། 

 ལྔ་པ་ཡེ་ཤེས་ཀྱི་སྐུ་བཤད་པ་ནི། གཟུགས་ལ་སོགས་པའི་ཕུང་པོ་ལྔའི་དེ་ཁོ་ན་ཉིད་ཀྱི་

དོན་དུས་གསུམ་སྟེ་རྒྱུ་ལམ་འབྲས་གསུམ་དུ་རྗེས་སུ་ཞུགས་པ་དེ་ཉིད་མི་འགྱུར་བའི་བདེ་བས་

སྟོང་ཉིད་རྟོགས་པའི་ལམ་གྱི་སྐད་ཅིག་མ་ཉི་ཁྲི་ཆིག་སྟོང་དྲུག་བརྒྱ་པོ་ཐམས་ཅད་ཀྱི་བྱེ་བྲག་

ཕྱེད་པས་ཏེ་རིམ་གྱིས་རྫོགས་པར་བྱས་པའི་སྐད་ཅིག་ཐ་མ་གཅིག་གིས་མངོན་པར་རྫོགས་པར་

སངས་རྒྱས་པའི་ཡེ་ཤེས་ཀྱི་སྐུ་དེ་ནི་སངས་རྒྱས་ཀུན་གྱི་རང་བཞིན་ལྷན་ཅིག་སྐྱེས་པའི་སྐུར་

རང་གི་ངོ་བོར་འཆར་ལ། རྡུལ་ཕྲ་རབ་ལས་གྲུབ་པའི་ལུས་མེད་པའི་ཡེ་ཤེས་ཀྱི་ལུས་ཏེ་ལུས་

ཐམས་ཅད་ཀྱི་མཆོག་ཡིན་ལ། ལུས་ཐམས་ཅད་ཀྱི་མཐར་ཐུག་པ་ཡེ་ཤེས་ཀྱི་ལུས་དེ་ནི་རྟོགས་

པ་པོ་སྟེ་མངོན་དུ་མཛད་ཅིང༌། རྣམ་པ་ཐམས་ཅད་ཀྱི་མཆོག་དང་ལྡན་པའི་གཟུགས་རྣམས་མི་

འདྲ་བའི་དབྱེ་བ་སྣ་ཚོགས་པ་གདུལ་བྱའི་དོན་དུ་ཀུན་ཏུ་སྟོན་པའི་བདག་རྐྱེན་བྱེད་པའི་ཡེ་ཤེས་

ཀྱི་སྐུ་དང་པོའ་ིསངས་རྒྱས་དེ་ནི་ནོར་བུ་ཆེན་པོ་རིན་ཆེན་དབང་གི་རྒྱལ་པོ་དེ་ཉིད་རྒྱལ་མཚན་

གྱི་ཏོག་ཏུ་བྱས་པ་བཞིན་དུ། ཆོས་ཀྱི་སྐུ་ལས་མ་གཡོས་བཞིན་དུ་སེམས་ཅན་གྱི་དོན་འབད་

མེད་ལྷུན་གྲུབ་ཏུ་མཛད་པ་ཡིན་ནོ།། དེ་ལྟར་ན་རྟེན་འབྲེལ་ཡན་ལག་བཅུ་གཉིས་དང་འཕོ་ཆེན་

བཅུ་གཉིས་ཀྱི་ལས་རླུང་ཐམས་ཅད་འགགས་པ་ལས་ས་བཅུ་གཉིས་མངོན་དུ་བྱེད་པའི་རྣམ་

དག་མཚོན་བྱེད་དུ་ལེའུ་འདི་ལ་ཤློཀ་ཉི་ཤ ་རྩ་བཞི་ཡིན་ཏེ། གྲུབ་ཆེན་དཔེ་མེད་འཚོས། “དགག་

ཕྱོགས་མ་རིག་ལ་སོགས་པ།། བཅུ་གཉིས་སྤངས་ཏེ་མཐུན་པའི་ཕྱོགས།། ས་བཅུ་གཉིས་ནི་

ཐོབ་པ་ལས།། ཚིགས་བཅད་ཉི་ཤ ་རྩ་བཞི་དག །”1 ཅེས་དང༌། དེ་བཞིན་དུ་ཉི་མ་དཔལ་གྱིས་

ཀྱང༌༑ “འདི་ནི་ཡན་ལག་བཅུ་གཉིས་འགགས་པ་དང༌། ས་བཅུ་གཉིས་རབ་ཏུ་ཐོབ་པའི་རྣམ་པར་

དག་པས་མཉམ་པ་ཉིད་ཀྱི་ཡེ་ཤེས་ཀྱི་ཚིགས་སུ་བཅད་པ་ཉི་ཤ ་རྩ་བཞིའོ།།”2 ཞེས་གསུངས་པ་

ལྟར་རོ།། སྨྲས་པ། ཕྱོགས་འདིར་མཁས་པ་གཞན་གྱིས་དཔྱད་དཀའ་བའི།།  ཟབ་མོའ་ིགནས་

ལ་འདོད་རྒུར་དབང་བྱེད་པ།།  བྱེད་པོ་མཁས་ཀྱང་འདི་ཡི་རྣམ་དཔྱོད་ཀྱིས།། འགྲན་ཟླ་འཚོལ་

བས་ངལ་བ་ཉིད་དུ་དོགས།།  མཚན་ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་

འབྱོར་གྱི་དེ་ཁོ་ན་ཉིད་སྣང་བར་བྱེད་པའི་ཉི་མ་ཆེན་པོ་ཞེས་བྱ་བ་ལས་ལེའུ་དགུ་པའི་རྣམ་པར་

བཤད་པའོ།། 

༈ བདེ་ཆེན་ཆོས་སྐུའི་ཕོ་བྲང་ནས།། 

གདུལ་བྱའི་དོན་གྱི་བྱ་བ་ཀུན།། 

འབད་མེད་ལྷུན་གྲུབ་ཡེ་ཤེས་ལ།། 

རྒྱུན་མི་འཆད་དུ་ཕྱག་བྱས་ནས།། 

ཚེ་འདི་ཉིད་ལ་བྱང་ཆུབ་ཏུ།། 

འགྲོ་བྱེད་ལམ་བཟང་འདོད་པ་འཇོ།། 

རབ་འབྱམས་རྒྱལ་བའི་འཕྲིན་ལས་ཀྱི།། 

དགའ་སྟོན་མི་ཟད་སྤེལ་བར་བྱ།། 

ལྔ་པ་བྱ་བ་གྲུབ་པའི་ཡེ་ཤེས་ཀྱི་ལེའུ་བཤད་པ་ལ་གཉིས། དབྱིབས་ཀྱི་རྣལ་འབྱོར་ཇི་ལྟར་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༥།༡༣

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༢༣།༡༡

བྱ་བའི་ཚུལ་དང༌། གཞུང་གི་དོན་བཤད་པ་དངོས་ལ་འཇུག་པའོ།། 

དང་པོ་(དབྱིབས་ཀྱི་རྣལ་འབྱོར་ཇི་ལྟར་བྱ་བའི་ཚུལ་)ནི། རང་སྐྱ་བར་བསྒོམ་ན་དང་པོ་གནས་བསྲུང་

བ་ནས། དབང་བསྐུར་རྒྱས་གདབ་ཡན་རྫོགས་པར་བསྒོམ། རིམ་གྱིས་པར་བསྒོམ་ན་གཙོ་བོ་

འཕོ་སྟེ། དོན་གྲུབ་ཡབ་ཡུམ་དབུས་ཀྱི་གཙོ་བོའ་ིགདན་ལ་བཀོད། མི་བསྐྱོད་པ་ཡབ་ཡུམ་ཤར་

དང་མེ་མཚམས་དང༌། རིན་འབྱུང་ཡབ་ཡུམ་ལྷོ་དང་གདན་བྲལ་དུ་བཞུགས་པར་བསམས། 

དོན་ཡོད་གྲུབ་པའི་ཐུགས་ཀར་ཡེ་ཤེས་སེམས་དཔའ་ཡེ་ཤེས་ཀྱི་སྐུ་ཅན་སྐུ་མདོག་ནག་པོ་ཞལ་

གཅིག་ཕྱག་གཉིས་པ། གཡས་རལ་གྲི་དང༌། གཡོན་སྣ་ཚོགས་རྡོ་རྗེ་འཛིན་པ། དེའི་ཐུགས་ཀར་

འཁོར་ལོ་རྩིབས་བརྒྱད་ལ་ཨོཾཛྙཱནཀཱཡཱཡཏེནམཿཞེས་པ་དང༌། དེའི་ལྟེ་བ་ལ་ཨ་ནག་པོ་བསམ་

པའོ༑༑ ཤར་ཕྱོགས་པའི་ལྷ་ཐམས་ཅད་མི་བསྐྱོད་པའི་སྐུ་མདོག་དང་ཕྱག་མཚན་ཇི་ལྟ་བར་

བསམ་མོ།།

 གཉིས་པ་(གཞུང་གི་དོན་བཤད་པ་དངོས་ལ་འཇུག་པ་)ལ་གསུམ། འཐོབ་བྱའི་འབྲས་བུ་བཤད་པ། 

དེ་འཐོབ་བྱེད་ཀྱི་ལམ་བཤད་པ། ལམ་ཉམས་སུ་བླངས་པའི་གནས་སྐབས་ཀྱི་འབྲས་བུ་བཤད་

པའོ༑༑ དང་པོ་(འཐོབ་བྱའི་འབྲས་བུ་བཤད་པ་)ནི། དུས་གསུམ་གྱི་སངས་རྒྱས་ཀུན་གྱིས་རྟོགས་པར་

བྱ་བ་སྟེ་མངོན་དུ་བྱས་པའི་སྦྱང་གཞི་དང༌། དེ་དག་སངས་རྒྱས་བྱང་ཆུབ་སྟེ་ཆོས་ཀྱི་སྐུའི་རང་

བཞིན་དང༌། དེ་ཐམས་ཅད་ཀྱང་བླ་ན་མེད་པ་ལྷན་ཅིག་སྐྱེས་པའི་སྐུའི་བདག་ཉིད་དུ་གྱུར་པ་ནི་

བསྐྱེད་རྫོགས་ཀྱི་ལམ་རྣམས་ཀྱི་འབྲས་བུ་མཐར་ཐུག་པའོ།། བདུད་རྩི་ཐིགས་པ་རྣམ་པ་གཉིས་

སུ་འདི་ལྟར་འཆད་དེ། དུས་གསུམ་གྱི་སངས་རྒྱས་ཀུན་གྱིས་རྟོགས་པར་བྱ་བ་སྟེ་མངོན་སུམ་དུ་

བྱ་བ་ནི་ཡང་དག་པའི་ཡེ་ཤེས་ཀྱི་སྐུ་ཡིན་ཏེ། དེ་ཉིད་བསྡུས་པ་ལས། “ཁྱོད་ལ་རག་ལས་མངོན་

བྱང་ཆུབ།། ཁྱོད་ནི་ཐམས་ཅད་གཟིགས་པའི་ཡབ།། ཁྱོད་ནི་བྱུང་ཞིང་འབྱུང་འགྱུར་བ།། དེ་བཞིན་

གཤེགས་པ་རྣམས་ཀྱི་རྟེན།།1”2 ཞེས་གསུངས་པ་ལྟར་རོ།། ལུས་དང་ངག་དང་སེམས་ཀྱི་རང་

བཞིན་མཐར་ཐུག་པ་ཉིད་ཁོང་དུ་ཆུད་པའི་ངོ་བོ་ཉིད་ཀྱི་ཕྱིར་གཉིས་སུ་མེད་པའི་ལྷན་ཅིག་སྐྱེས་

པའི་སྐུ་ཁོ་ན་སངས་རྒྱས་ཀྱི་བྱང་ཆུབ་བོ།། མངོན་པར་རྫོགས་པར་བྱང་ཆུབ་པ་བཞི་པའི་ངོ་བོ་

ཉིད་ཀྱི་ཕྱིར་བླ་ན་མེད་པ་ཞེས་བྱའོ།། ཞེས་འཆད་པར་མཛད་དོ།། 

 གཉིས་པ་དེ་འཐོབ་བྱེད་ཀྱི་ལམ་བཤད་པ་ནི། ཤིན་ཏུ་རྟོགས་པར་དཀའ་བས་གསང་

བ་དང་ཡིད་སྐྱོབ་པའི་མཆོག་ཏུ་གྱུར་པས་སྔགས་ཏེ་ལྷན་ཅིག་སྐྱེས་པའི་ཡེ་ཤེས་ཡིན་ལ། དེ་ནི་

ཡི་གེ་མེད་པའི་རྡོ་རྗེའི་ལུས་ལ་གནད་དུ་བསྣུན་པའི་ཐབས་ལས་བྱུང་བ་ཡིན་གྱི། སྔགས་གཞན་

ལྟར་དབྱངས་གསལ་གྱི་འཕྲེང་བ་ཙམ་ལས་བྱུང་བ་ནི་མ་ཡིན་ནོ།། གྲུབ་ཆེན་དཔེ་མེད་འཚོས། 

“ཡི་གེ་མེད་ལས་གསང་སྔགས་འབྱུང༌།། ཞེས་པ་བྱང་ཆུབ་ཡི་གེ་མེད།།”3 ཅེས་གསུངས་སོ།། 

ལྷན་ཅིག་སྐྱེས་པའི་ཡེ་ཤེས་དེ་ཡང་གསང་སྔགས་ཆེན་པོའ་ིརིགས་གསུམ་པ་སྟེ་རླུང་ལྡང་

འཇུག་གནས་གསུམ་ལ་རྡོ་རྗེའི་བཟླས་པ་བྱས་པའི་སྟོབས་ཀྱིས་རོ་རྐྱང་གི་རྒྱུ་བ་དྷཱུཏཱིར་འགོག་

པའི་ཐབས་ལས་བྱུང་བ་སྟེ། དཔེ་མེད་འཚོས། “གསང་སྔགས་ཆེན་པོ་རླུང་ཡིན་ཏེ།། རིགས་

གསུམ་པ་ནི་འབྱུང་འཇུག་གནས།། དེ་ནི་རླུང་གི་བྱེད་པ་འོ།།”4 ཞེས་གསུངས་པ་ལྟར་རོ།། དེ་

འདྲ་བའི་རླུང་གི་རྣལ་འབྱོར་གྱིས་གསང་སྔགས་ཀྱི་དོན་ཀུན་ཏེ་ལྷན་སྐྱེས་སྐྱེད་པར་བྱེད་པས་

མཆོག་ཡིན་གྱི། རླུང་བགྲང་བ་ཙམ་ཉན་ཐོས་ལ་ཡང་ཡོད་པར་ཉན་ས་དང་མཛོད་འགྲེལ་ལས་

བཤད་པས་སོ།། དཔེ་མེད་འཚོས། “གསང་སྔགས་དོན་ཀུན་བདེ་བ་སྟེ།། བདེ་མེད་རླུང་ནི་ཉན་

༡   རྣམས་ཀྱིས་བསྟན།། སྡེ་པར།  ཅོ་པར། 

 རྣམས་ཀྱིས་བསྟེན།། པེ་པར།  སྣར་པར། 

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༢༣།༡༨

 བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༥།༡༩ ལ་དྲངས་འདུག་ཀྱང༌། འགྱུར་ཅུང་

ཟད་མི་འདྲ་སྟེ། “དེ་ཡང་དེ་ཉིད་འདུས་པ་ལས།། ཁྱོད་ནི་ཐམས་ཅད་མཁྱེན་པའི་ཡབ།། འབྱུང་དང་བྱུང་བར་གྱུར་པ་ཡི།། སངས་རྒྱས་བྱང་ཆུབ་

ཁྱོད་ལ་བརྟེན།། དེ་བཞིན་གཤེགས་རྣམས་ཁྱོད་ལ་བརྟེན།།” ཞེས་འབྱུང་ངོ༌།།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༦།༣

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༦།༤

ཐོས་ཡོད།། དེས་ན་1བདེ་བ་སྐྱེད་2པ་འོ།།”3 ཞེས་གསུངས་པ་ལྟར་རོ།། ཐིག་ལེ་ཆེན་པོ་ནི་ཡི་

གེ་མེད་པ་ཆོས་ཀྱི་དབྱིངས་དང་རོ་གཅིག་པའི་བདེ་བ་ཆེན་པོའ་ིཡེ་ཤེས་ཏེ། དཔེ་མེད་འཚོས། 

“ཐིག་ལེ་ཆེན་4ནི་དོན་དམ་པ།། བདེ་ཆེན་རྡོ་རྗེ་སེམས་དཔའ་ལ།། “ཡི་གེ་མེད་པ་ཉིད་ཡིན་ནོ།།”5 

ཞེས་སོ།། སྟོང་པ་ཆེན་པོ་ཡི་གེ་ལྔ།། ཐིག་ལེ་སྟོང་པ་ཡི་གེ་དྲུག །ཅེས་པ་ལ། ཁམས་སོ་དྲུག་

སྡེ་ཚན་ལྔར་བྱས་པ་སྒྲིབ་བྲལ་དུ་གྱུར་པ་མཚོན་བྱེད་ཀྱི་མཚན་མ་སྟོང་ཆེན་ཡི་གེ་ལྔ་འདུས་པ་

ལས་ཝཾ་ཡིག་གི་གཟུགས་བསྒྲུབ་པ་དང༌། སྡེ་ཚན་དྲུག་ཏུ་བྱས་པ་སྒྲིབ་བྲལ་དུ་གྱུར་པའི་ཐིག་

ལེ་ཡི་གེ་དྲུག་འདུས་པ་ལས་ཨེ་ཡིག་གི་གཟུགས་སུ་སྒྲུབ་པའི་ཚུལ་དྲི་མེད་འོད་དུ། རྫོགས་པའི་

སངས་རྒྱས་ཨ་ལས་བྱུང༌།། ཨ་ནི་ཡིག་འབྲུ་ཀུན་གྱི་མཆོག །ཅེས་པ་དང༌། འདིའི་ཐད་གཉིས་

ཀར་མཛད་ཅིང༌། འདིའི་ཐད་དུ་ཉི་མ་དཔལ་གྱིས་འགྲེལ་པར་ཡང་དེ་ལྟར་མཛད་ཀྱང༌། མདོ་

ཙམ་ཞིག་གོང་དུ་བཤད་ཟིན་ཅིང་མང་དུ་དོགས་པས་མ་བྲིས་ལ། འདིར་ནི་སྟོང་ཆེན་ཡི་གེ་ལྔ་

དང་ཐིག་ལེ་ཡི་གེ་དྲུག་ལས་བྱུང་བའི་ཨེཝཾ་གྱི་ཡི་གེ་གཉིས་ཀྱི་སྒྲ་སྒྲུབ་ཚུལ་ཙམ་ཞིག་བརྗོད་

པར་བྱ་སྟེ། འདི་ཉིད་ཀྱི་འགྲེལ་པ་དྲི་མེད་འོད་ལས། “དེ་ལྟར་ན་འདི་རྣམས་ཐུང་ངུ་དང༌། རིང་

པོ་དང༌། ཡོན་ཏན་དང༌། འཕེལ་བ་དང༌། ཡཎའི་རྐྱེན་འགྱུར་ཤེས་པར་བྱའོ།།”6 ཞེས་གསུངས་

པ་ལ་བརྟེན་ནས། དེ་ལ་ཐོག་མར་མཁའ་གསང་གཉིས་མཚོན་བྱེད་ཀྱི་ཨ་བྲི་ཞིང༌། དེའི་འོག་

ཏུ་ཉི་མ་དང་རྡུལ་མཚོན་བྱེད་ཀྱི་རྣམ་བཅད་དང༌། དེའི་འོག་ཏུ་སྒྲ་གཅན་དང་བདེ་ཆེན་གྱི་རྣམ་

ཤེས་མཚོན་བྱེད་ཀྱི་ཨ་དང༌། དེའི་འོག་ཏུ་ཟླ་བ་དང་ཁུ་བ་མཚོན་བྱེད་ཀྱི་རྗེས་སུ་ང་རོ་ཐིག་ལེ་

བྲིས་ཏེ། དེ་ལྟར་བྲིས་པ་ལས་ཨཿཞེས་པར་འགྱུར་ཞིང༌། དེ་ནས་དབང་ལེའུའི་འགྲེལ་ཆེན་ལས་

སྐུ་རྡོ་རྗེ་སྒྲུབ་པའི་སྐབས་སུ། “ཨ་ཡིག་ལས་ཕ་རོལ་གྱི་རྣམ་པར་བཅད་པ་ནི་ཨུ་ཡིག་ཏུ་འགྱུར་

༡   དེ་ནས་ སྡེ་པར།  ཅོ་པར།

༢   བསྐྱེད་ པེ་པར།  སྣར་པར།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༦།༦

༤   ཆེ་ སྡེ་པར།  ཅོ་པར།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༦།༩

༦   བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༥༩༤།༡༣

ཏེ༑”1 ཞེས་གསུངས་པ་ལྟར། ཨ་ཡིག་གཉིས་ཀྱི་བར་དུ་ཆུད་པའི་ཚེག་དྲག་ཨ་ཉིད་དུ་འགྱུར་

བ་སྟེ། དེ་ཡང་ཙནྡྲ་པར། “ས་དང་སཛུས་དག་གི་རུའོ།།”2 ཞེས་ཚིག་མཐའི་ས་ཡིག་དང༌། ས་

སྔོན་མའི་ཡང་ཛུས་དག་གིས་ས་ཡིག་རུ་ཡིག་ཏུ་བྱ་བར་གསུངས་པས། འདིའི་རྣམ་བཅད་ས་

དངོས་མ་ཡིན་ཀྱང་ས་ལས་བྱུང་བའི་དོན་གྱིས་རུ་ཡིག་ཏུ་བྱ་ལ། མདོ་ལས། “ཨུ་ཡིག་ནི་ཧ་

ཤ་ལ་དང་ཨཏལས་རུའི།”3 ཞེས་པ་རུ་མཚོན་དོན་ཡིན་པའི་ཕྱིར་ར་ལ་ཞུགས་པའི་ཨུ་ཕྱིས་

ཏེ་ར་ཡིག་བཞག །ཧ་ཤ་ལ་དང་ཨཏལསརུའི་ཞེས་གོང་གི་རིཏཨ྄ུཏལ་ཞེས་པ་ལ་སྙེག་པས་ར་

ཡིག་ཨུ་ཡིག་ཏུ་བྱ་བའི་དོན་ཏེ། གོང་གི་ཨ་དང༌། རང་གི་ཕ་རོལ་ཏུ་ཧ་ནས་ཤའི་བར་གྱི་ཡི་གེ་

ཉི་ཤ ་དང༌། ཨ་ཡིག་ཅི་འདྲ་ཞིག་བྱུང་ཡང་བར་གྱི་ར་ཨུ་ཡིག་ཏུ་བྱ་བ་སྟེ། འདིར་ཡང་ཨ་ཡིག་

གཉིས་ཀྱི་བར་གྱི་ར་ཨུ་ཡིག་ཏུ་བྱའོ།། དེ་ལྟར་ཨ་ཡིག་གཉིས་ཀྱི་བར་དུ་ཆུད་པའི་རྣམ་བཅད་

ཨུ་ཡིག་ཏུ་བྱས་ན་སྒྲ་པའི་ལུགས་ལ། ཨ་ཨུ་ལས་ཡོན་ཏན་ཨུ་ཡིག་ཏུ་འགྱུར་བས། ཨུ་ཡིག་

གི་གོང་གི་ཨ་མཐོང་བས་ཨོའ་ིཡི་གེར་མི་འགྱུར་རམ་སྙམ་ན། སྤྱིར་དེ་ལྟར་འགྱུར་བའི་སྐབས་

ཡོད་ཀྱང༌། འདིར་གོང་གི་ཨ་དེ་ཨེ་ཡིག་བསྒྲུབ་པའི་གཞིར་བཀོད་པ་ཡིན་པས་ཨོ་ཡིག་ཏུ་མི་

འགྱུར་རོ།། འོ་ན་ཨུ་ཡིག་དེ་གང་དུ་འགྱུར་ན་མདོ་ལས། “ཨིཀའིཡཎཨཙ་ལའོ།།”4 ཞེས་པ་

ལྟར་བསྒྱུར་བར་བྱ་སྟེ། དེའི་ཚུལ་ཡང༌། ཨིརིཨུལིཀ་ཞེས་པ་ལ་ཐོག་མཐའ་བསྡུས་ནས་ཨིཀའི་

ཡི་གེ་དང༌། ཨཨིརྀཨུལྀཨཨོཨཻཨཽཙ་རྣམས་ལ་ཨཙའི་ཡི་གེ་དང༌། ཡརལཝཎ་ལ་ཡཎའི་ཡི་གེ་

ཞེས་ཐ་སྙད་བྱས་ནས་ཀཙཎ་གསུམ་མ་གཏོགས་ཨིཀའི་ཡི་གེ་དགུ་པོ་དེ་རྣམས་ལས་གང་ཡང་

རུང་བས་རང་དང་རིགས་མི་མཐུན་ཞིག་མཐོང་ན། ཨིཀའི་ཡི་གེ་བཞི་གང་རུང་དུ་འགྱུར་འགྲོ་

སྟེ༑ དེ་ཡང་ཨིས་རང་གི་ཕ་རོལ་ཏུ་རང་དང་རིགས་མི་མཐུན་པའི་ཨཙའི་ཡི་གེ་ཞིག་མཐོང་ན་

༡   བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༩༧༩།༥

༢   བསྟན་འགྱུར་དཔེ་བསྡུར་མ། སྒྲ་མདོ། རེ། སློབ་དཔོན་ཙནྡྲ་གོ་མི། ཙནྡྲ་པའི་མདོ། ཤོག་གྲངས་ ༨༩༡།༡༢ ལས་འདི་ལྟར་བྱུང་སྟེ། “ས་ས་ཛུ་

 ཥའི་རུའོ།།” ཞེས་སོ།།

༣   བསྟན་འགྱུར་དཔེ་བསྡུར་མ། སྒྲ་མདོ། རེ། སློབ་དཔོན་ཙནྡྲ་གོ་མི། ཙནྡྲ་པའི་མདོ། ཤོག་གྲངས་ ༨༧༡།༡༥ ལས་འདི་ལྟར་བྱུང་སྟེ། “ཨཏ་ལས་

 ཧ་ཤ་ལ་ཡང་རུའི་འོ།།” ཞེས་སོ།།

༤   བསྟན་འགྱུར་དཔེ་བསྡུར་མ། སྒྲ་མདོ། རེ། སློབ་དཔོན་ཙནྡྲ་གོ་མི། ཙནྡྲ་པའི་མདོ། ཤོག་གྲངས་ ༩༤༦།༡༣

ཨི་དེ་ཡཎའི་ཡི་གེ་རྣམས་ཀྱི་ནང་ནས་ཡར་འགྱུར་ཞིང༌། དེས་མཚོན་ནས་ཨུཝ་དང༌། རྀར་དང༌། 

ལྀལ་རུ་འགྱུར་བས། འདིར་ཨུས་རང་དང་རིགས་མི་མཐུན་པ་ཨཙའི་ཡི་གེ་རང་གི་གོང་གི་ཨ་

དེ་མཐོང་བ་ཡིན་པས་ཨུ་དེ་ཝ་རུ་འགྱུར་ལ། དེ་ནས་དབྱངས་མེད་པ་དབྱངས་དང་སྦྱར་བར་བྱ་

བ་ཡིན་པས། ཨ་ཡིག་ཕྱི་མ་དེ་ཝ་ལ་བཅུག་སྟེ་སྲོག་དང་ལྡན་པར་བྱས་ཤིང༌། ཨ་དེའི་གྲལ་འོག་

གི་རྗེས་སུ་ང་རོ་དེ་ཝ་ཡིག་གི་སྟེང་དུ་ཐིག་ལེར་བྱིན་པས་ཝཾ། ཨེ་སྒྲུབ་པའི་ཚུལ་ནི། དང་པོར་

བཀོད་པའི་ཨ་ཡིག་དེ་ནི་ཨེ་བསྒྲུབ་པའི་གཞིར་རྣམ་དབྱེ་བརྒྱད་ཀྱི་ནང་ནས་བདུན་པ་གནས་

གཞིའི་ཚིག་དེ་ལ་སྦྱིན་པར་བྱ་ལ། བདུན་པའི་རྣམ་དབྱེའི་ཨོས་སུཔ་གསུམ་ལས་གཅིག་ཚིག་

དེ་སྦྱིན་པར་བྱས་ནས་དེའི་རྗེས་སུ་ང་ལ་ཞུགས་པའི་ཨི་ཕྱུང་ནས་1ཟུར་དུ་བཀོད་དེ་ང་རྟགས་ཀྱི་

དོན་ཙམ་ཡིན་པས་འཕྱིའོ།། དེས་ན་སྒྲ་མདོ་ལས། “ཨ་ལས་ཨཏཨེངའོ།།”2 ཞེས་པས་གོང་དུ་

ཨ་ཡིག་རིང་ཐུང་གང་རུང་བྱུང་ཞིང༌། དེའི་ཕ་རོལ་ཏུ་ཨིཨུ་བྱུང་ན་ཨེ་ནས་ངའི་བར་གང་རུང་དུ་

འགྱུར་ཏེ་ཨ་དང་ཨིཨེ་ཡིག་ཏུ་འགྱུར་རོ།། ཞེས་པས་གོང་དུ་ཨ་བྱུང་བའི་ཕ་རོལ་གྱི་ཨ་དེ་ཨར྄་

འགྱུར་ལ། དེའི་ཚུལ་ཡང༌། ཨ་ཡིག་ཕ་རོལ་གྱི་ཨི་ཡིག་དང་ལྷན་ཅིག་སྦྱར་ཞིང་ཨི་ཡིག་གོང་གི་

ཨ་ལ་བཅུག་པས་ཡོན་ཏན་གྱི་ཡི་གེ་ཨེ་ཡིག་ཏུ་འགྱུར་ཏེ། དེ་ལྟར་བསྒྲུབས་པས་ཨེཝཾ་གྱི་ཡི་གེ་

གཉིས་ལེགས་པར་གྲུབ་བོ།། དེ་ལྟར་བསྒྲུབས་པའི་ཨེཝཾ་གྱི་ཡི་གེ་གཉིས་ཀྱི་མཚོན་དོན་ཇི་ལྟར་

ཡིན་པ་ནི་བརྗོད་ཟིན་ཏོ།།

 ཚིག་གི་དོན་བཤད་པར་བྱ་སྟེ། དེ་ཡང་འདྲེན་བྱེད་རྟགས་ཀྱི་ཨེཝཾ་ནང་གི་རྩ་འཁོར་

དྲུག་ལ་གནད་དུ་བསྣུན་པ་དང༌། ཕྱི་ལས་དང་ཡེ་ཤེས་ཀྱི་ཕྱག་རྒྱའི་པདྨ་དང༌། སྒྲུབ་པ་པོ་ཡབ་

ཀྱི་རྡོ་རྗེ་མཉམ་པར་སྦྱར་བ་ལས་ཨེས་མཚོན་པའི་ཁྲག་ལ་བརྟེན་པའི་གཏུམ་མོ་འབར་ཏེ། ཝཾ་

གིས་མཚོན་པའི་ཁམས་དཀར་པོ་དྷཱུཏཱིའི་ལམ་ནས་ཞུ་བ་ལས་ལུགས་འབྱུང་ལྡོག་གི་དགའ་བཞི་

༡   ཨི་བྱུང་ནས་ རྒྱ་གར་པར་མ།

༢   བསྟན་འགྱུར་དཔེ་བསྡུར་མ། སྒྲ་མདོ། རེ། སློབ་དཔོན་ཙནྡྲ་གོ་མི། ཙནྡྲ་པའི་མདོ། ཤོག་གྲངས་ ༨༧༠།༢༡ ལས་འདི་ལྟར་བྱུང་སྟེ། “ཨ་ལས་

 ཨཏཨེངངོ༌།།” ཞེས་སོ།།

དྲངས་ཏེ་བདེ་སྟོང་སྦྱོར་བ་དང༌། ཁྱད་པར་སྟོང་གཟུགས་ཡབ་ཡུམ་གྱི་མཁའ་གསང་གཉིས་སྦྱར་

ཏེ་སྙོམས་པར་ཞུགས་པ་ལས་ཁུ་བ་ནོར་བུའི་རྩེ་ནས་གཙུག་ཏོར་དུ་སྟེང་དུ་དྲངས་ཤིང༌། རྡུལ་

གཙུག་ཏོར་ནས་ནོར་བུའི་རྩེའི་བར་ལ་ཐུར་དུ་དྲངས་ཏེ། དེ་ལ་བརྟེན་ནས་མི་འགྱུར་བའི་བདེ་

བའི་སྐད་ཅིག་མ་རྣམས་རྫོགས་པ་ལས་ཕུང་སོགས་སྡེ་ཚན་ལྔར་བྱས་པ་སྒྲིབ་བྲལ་དུ་གྱུར་པ་

མཚོན་པའི་མཚན་མ་ལྔའི་སྟོང་པ་ཆེན་པོ་ཡི་གེ་ལྔ་དང༌། ཁམས་སོ་དྲུག་སྡེ་ཚན་དྲུག་ཏུ་བྱས་

པ་རྣམས་སྒྲིབ་བྲལ་དུ་གྱུར་པ་མཚོན་པའི་མཚན་མ་དྲུག་ནི་ཐིག་ལེ་སྟོང་པ་ཡི་གེ་དྲུག་གོ༑ སློབ་

དཔོན་ཉི་མ་དཔལ་གྱིས་ཀྱང་འདི་བཞིན་དུ་བཤད་ལ། དཔེ་མེད་འཚོས་ནི། “སྟོང་པ་ཡི་གེ་

མེད་པ་ཉིད།། ཆེན་པོ་འབྱུང་ལྔ་ཕུང་པོ་ལྔ།། ཡི་གེ་ལྔ་ནི་འདི་ཡིན་ཏེ།། ཨོཾཧཱུཾཏྲཱཾཧྲཱིཁཾ་ལྔ་དང༌།། 

ལཾམཾཔཾཏཾབཾ་རྣམས་སོ།། ཐིག་ལེས་1རྩ་རྣམས་ཡི་གེར་འགྱུར།། གྱུར་པས་2བདེ་བ་སྣ་ཚོགས་

འབྱུང༌༑༑ རླུང་གིས་3ཁམས་གསུམ་རྟོག་པ་4རྒྱས།། སྟོང་པ་རང་གི་ངོ་བོས་སྟོང༌།། བདེ་བསྡུས་

ཡི་གེ་དྲུག་པོ་ནི།། ཨཿཧཾཨོཾཧཱུཾཧོ་ཀྵཿདྲུག །རེ་རེར་བདེ་རླུང་འདུས་པ་ལས།། ལུས་ངག་ཡིད་ལ་

མཚན་མ་འབྱུང༌།། ཡང་ན་སྙིང་དབུས་ཆ་དྲུག་པའི།། རྡོ་རྗེ་འཆང་དབང་ཧཱུཾ་དུ་འདོད།།”5 ཅེས་

འཆད་ལ། ཁམས་སོ་དྲུག་ཇི་ལྟ་བུ་ཡིན་པ་དང༌། སྡེ་ཚན་ལྔ་དང་དྲུག་ཏུ་བསྡུ་ཚུལ་སོགས་ནི་མང་

བས་འཇིགས་ཏེ་མ་བྲིས་སོ།། རྣམ་པ་ཀུན་ལྡན་རྣམ་པ་མེད།། ཅེས་སོགས་ཤློཀ་འདི་ཕྱག་རྡོར་

སྟོད་འགྲེལ་དུ། དབང་གི་སྐབས་དང་དམ་ཚིག་རྣམ་པ་བཞིའི་ངེས་དོན་གྱི་སྐབས་གཉིས་ཀར་

དྲངས་ནས་བཤད་པས་དེའི་རྗེས་སུ་འབྲངས་ནས་བཤད་ན། རྣམ་པ་ཀུན་གྱི་མཆོག་དང་ལྡན་

ཞིང་རྡུལ་ཕྲ་རབ་ལས་གྲུབ་པའི་རྣམ་པ་མེད་པ་སོར་སྡུད་ལ་སོགས་པའི་ཡན་ལག་གི་བསྒྲུབས་

པ་རྟོག་པ་དང་བྲལ་བ་སྟེ། རྟོག་པས་གསར་དུ་མ་བཅོས་པར་དངོས་གནས་ལ་གྲུབ་པའི་སངས་

༡   ལེ་ བོད་པར། ཤེས་པར། དཔེ་པར། རྒྱ་གར་པར་མ།

༢   པ་ བོད་པར། ཤེས་པར། དཔེ་པར། རྒྱ་གར་པར་མ།

༣   གི་ བོད་པར། ཤེས་པར། དཔེ་པར། རྒྱ་གར་པར་མ།

༤   ཁམས་སུ་རྟོགས་པ་ བོད་པར། ཤེས་པར། དཔེ་པར། རྒྱ་གར་པར་མ།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༦།༩

རྒྱས་ཀྱི་སྐུ་སྟོང་གཟུགས་ཀྱི་སྐུ་ཁམས་གསུམ་པ་མ་ལུས་པར་ཁྱབ་པའི་སྟོང་གཟུགས་ཕྱག་རྒྱ་

ཆེན་མོ་དང་སྙོམས་པར་འཇུག་པ་ནི་འབྲས་བུ་མཆོག་ཏུ་མི་འགྱུར་བའི་རྒྱུ་ཡིན་ཏེ། སྟོད་འགྲེལ་

ལས་དབང་གི་སྐབས་སུ། “རྣམ་པ་ཐམས་ཅད་རྣམ་པ་མེད།། ཅེས་པ་ནི་རྒྱུ་སྟེ་སྔར་བརྗོད་པའི་

སངས་རྒྱས་ཀྱི་གཟུགས་བརྙན་ཞེས་པའོ།།”1 ཞེས་དང༌། དམ་ཚིག་གི་ངེས་དོན་གྱི་སྐབས་སུ། 

“རྣམ་པ་ཐམས་ཅད་རྣམ་པ་མེད།། ཅེས་པ་ལ་སོགས་པ་2རྡོ་རྗེའི་ཚིག་3ངེས་པའི་དོན་ནོ།།4 འདིར་

རྣམ་པ་ཐམས་ཅད་རྣམ་པ་མེད་པ་ནི་རྒྱུ་སྟེ་སོ་སོར་སྡུད་པས་གང་ཞིག་མཐོང་བ་དངོས་པོ་བུམ་

པ་དང༌། སྣམ་བུ་ལ་སོགས་པ་པྲ་ཕབ་པ་དང་5མཚུངས་པར་སྣང་བའོ།། རྣམ་པ་ཐམས་ཅད་ཅེས་

པ་རྟོག་པ་དང་བྲལ་བ་མ་འཁྲུལ་བའི་མངོན་སུམ་གྱིས་མཐོང་བ་ལས་ཤེས་པའོ།། རྣམ་པ་མེད་

ཅེས་པ་རྡུལ་ཕྲ་རབ་ཀྱི་ཆོས་ཉིད་ལས་འདས་པ་རྟོག་པ་དང་བྲལ་བ་ཉིད་ལས་སོ།།”6 ཞེས་དང༌། 

“ཡང་ན་སངས་རྒྱས་ཀྱི་གཟུགས་བརྙན་ཁམས་གསུམ་པོ་མ་ལུས་པ་ཞེས་པ་རྒྱུའོ།།7”8 ཞེས་

གསུངས་སོ།། དེར་མ་ཟད་སྟོང་གཞི་ཆོས་ཅན་གྱི་རྣམ་པ་ཀུན་དང་ལྡན་པ་སྟེ་རྣམ་པ་ཐམས་

ཅད་རང་བཞིན་གྱིས་གྲུབ་པའི་རྣམ་པ་མེད་པའི་སྟོང་པ་ཉིད་ཀྱི་དབྱིངས་ནི་མི་འགྱུར་བའི་བདེ་བ་

ཆེན་པོའ་ིརྟེན་ཡིན་ཏེ། དེ་ཉིད་ལས། “དེ་ལྟར་རྣམ་པ་ཐམས་ཅད་རྣམ་པ་མེད་ནི་རྒྱུ་སྟེ་ཤེས་རབ་

ཀྱི་ཕ་རོལ་ཏུ་ཕྱིན་པ་ཆེན་པོ་སྟོང་པ་ཉིད་རྣམ་པ་ཐམས་ཅད་ཀྱི་མཆོག་དང་ལྡན་པའོ།།”9 ཞེས་

གསུངས་པ་ལྟར་རོ།། དེ་ལྟར་རྣམ་མེད་ཀྱི་སྟོང་པ་ཉིད་དང༌། རྣམ་བཅས་ཀྱི་སྟོང་པ་ཉིད་ཕྱག་རྒྱ་

ཆེན་མོ་ལ་བརྟེན་ནས་བྱུང་བའི་འབྲས་བུ་མཆོག་ཏུ་མི་འགྱུར་བའི་ཡེ་ཤེས་དེ་ལ་ཡང༌། གཞི་དུས་

༡   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༤།༡༠

༢   སོགས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༣   ཚིག་གི་ བོད་པར། ཤེས་པར། དཔེ་པར། རྒྱ་གར་པར་མ།

༤   དོན་ནི། བོད་པར། ཤེས་པར། དཔེ་པར། རྒྱ་གར་པར་མ།

༥   སོགས་པ་ཕྲ་རབ་དང་ བོད་པར། ཤེས་པར། དཔེ་པར། རྒྱ་གར་པར་མ།

༦   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༥༤།༡

༧   གསུམ་པོ་མ་ལུས་པར་རྒྱུའོ།། བོད་པར། ཤེས་པར། དཔེ་པར། རྒྱ་གར་པར་མ།

༨   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༥༤།༡༡

༩   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༥༤།༡༠

ཀྱི་ལུས་ངག་ཡིད་ཡེ་ཤེས་ཀྱི་ཐིག་ལེ་བཞིའི་སྟེང་གི་འཛག་དགའ་བཞི་སྒྲིབ་བྲལ་དུ་གྱུར་པའི་

དགའ་བ་བཞི་དང༌། དེ་རེ་རེ་ལའང་ཆ་བཅུ་དྲུག་གི་ཕྱེད་བརྒྱད་དང༌། བརྒྱད་ཀྱི་ཕྱེད་བཞི་ཡིན་

པས་སྐུ་བཞིའི་དབྱེ་བས་རྣམ་པ་བཞི་བཞིར་ཕྱེ་བ་འཆང་བ་ཡིན་ཏེ། དེ་ཉིད་ལས། “དེ་ལས་སྐྱེས་

པའི་1འབྲས་བུ་མཆོག་ཏུ་མི་འགྱུར་བའི་བདེ་བ་བཅུ་དྲུག་ཕྱེད་ཕྱེད་ཐིག་ལེ་འཆང་བ་སྟེ་དེ་བཞིན་

གཤེགས་པ་རྣམས་ཀྱིས་2ཤེས་རབ་ཆེན་པོའ་ིཡེ་ཤེས་ཞེས་བརྗོད་དོ།། ཆ་བཅུ་དྲུག་པོ་རྣམས་

ཀྱི་ཕྱེད་ནི་བརྒྱད་དོ།། དེའི་ཕྱེད་ནི་ཐིག་ལེ་3བཞི་པོ་རྣམས་ཏེ་སྐུ་དང་གསུང་དང་ཐུགས་དང་ཡེ་

ཤེས་ཀྱི་མཚན་ཉིད་སད་པ་དང༌། རྨི་ལམ་དང༌། ཤིན་ཏུ་གཉིད་ལོག་པ་དང༌། བཞི་པའི་གནས་

སྐབས་སྐྱེད་པར་བྱེད་པའོ།། དེ་རྣམས་འཛིན་པའི་ཕྱིར་བཅུ་དྲུག་ཕྱེད་ཕྱེད་ཐིག་ལེ་འཆང་སྟེ།”4 

ཞེས་དང༌། དབང་གི་སྐབས་སུའང༌། “བཅུ་དྲུག་ཕྱེད་ཕྱེད་ཐིག་ལེ་འཆང༌།། ཞེས་པ་ནི་5འབྲས་བུ་

སྟེ་6བྱང་ཆུབ་ཀྱི་སེམས་ཞུ་བའི་ཐིག་ལེ་བཞི་འཛིན་པའོ།།”7 ཞེས་སད་རྨིས་གཉིད་འཐུག་བཞི་

པའི་གནས་སྐབས་བསྐྱེད་པའི་ཐིག་ལེ་བཞི་ལ་བརྟེན་པའི་འཛག་དགའ་བཞི་སྒྲིབ་བྲལ་དུ་གྱུར་

པའི་དགའ་བ་བཞི་དང༌། དེ་རེ་རེ་ལའང་སྐུ་བཞིའི་དབྱེ་བས་བཞི་བཞིར་ཕྱེ་བ་འཆང་བ་ལ་དེ་

ལྟར་བཤད་དོ།། ཡན་ལག་མེད་པའི་རྩིས་ལས་འདས།། ཞེས་པ་ནི། ཆ་མེད་ཆ་ལས་འདས་པ་

སྟེ༑༑ ཞེས་པར་འཆད་དེ། དེ་འདྲའི་མི་འགྱུར་བའི་བདེ་ཆེན་དེ་ཡང་དཀར་པོའ་ིཆ་བཅོ་ལྔ་རྫོགས་

ནས་མེད་ཅིང་ཆ་ལས་འདས་པ་སྟེ་ནག་པོའ་ིཆ་མ་ཞུགས་པའི་ཆ་བཅུ་དྲུག་པའི་གནས་སྐབས་

འབའ་ཞིག་ལ་རྟག་ཏུ་གནས་པ་ལས་བྱུང་བ་སྟེ། དེ་ཉིད་ལས། “རྡོ་རྗེ་སེམས་དཔའ་ཆགས་

པ་ཆེན་པོ་ནི་ཆ་མེད་ཅེས་པ་དཀར་པོའ་ིཆ་བཅོ་ལྔ་སྤངས་པ་སྟེ་དེ་རྣམས་ཀྱི་མཐར་གནས་པ་

༡   སྐྱེས་པ་ བོད་པར། ཤེས་པར། དཔེ་པར། རྒྱ་གར་པར་མ།

༢   ཀྱི་ བོད་པར། ཤེས་པར། དཔེ་པར། རྒྱ་གར་པར་མ།

༣   ཐིག་ལེ་ བོད་པར། ཤེས་པར། དཔེ་པར། རྒྱ་གར་པར་མ་རྣམས་སུ་མི་གསལ།

༤   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༥༤།༡༢

༥   ཞེས་པ་ནི་ བོད་པར། ཤེས་པར། དཔེ་པར། རྒྱ་གར་པར་མ་རྣམས་སུ་མི་གསལ།

༦   སྟེ་ བོད་པར། ཤེས་པར། དཔེ་པར། རྒྱ་གར་པར་མ་རྣམས་སུ་མི་གསལ།

༧   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༣༤།༡༡

དཀར་པོ་རྫོགས་པའི་མཐར་ཞེས་པའོ།། བགྲང་ལས་འདས་པ་ཞེས་པ་བགྲང་བ་ནག་པོའ་ིཚེས་

གཅིག་སྟེ་དེ་ལ་མ་ཞུགས་1པ་བགྲང་བ་ལས་འདས་པ་ལྷན་ཅིག་སྐྱེས་པ་2ཞེས་པའི་དོན་ཏོ།།”3 

ཞེས་གསུངས་ཏེ། འདི་དག་གི་དོན་ནི་གོང་རྣམས་སུའང་ཅུང་ཟད་བཤད་ཟིན་ཏོ།། 

 བསམ་གཏན་བཞི་ནི་དགའ་བ་བཞི་སྟེ་དང་པོ་དགའ་བའི་བདེ་བའི་བསམ་གཏན། 

གཉིས་པ་མཆོག་དགའི་བདེ་བའི་བསམ་གཏན། གསུམ་པ་ཁྱད་པར་གྱི་དགའ་བའི་བདེ་བའི་

བསམ་གཏན། བཞི་པ་ལྷན་ཅིག་སྐྱེས་པའི་དགའ་བའི་བདེ་བའི་བསམ་གཏན་ཏེ། དེ་ཡང་བྱང་

ཆུབ་སེམས་ཀྱི་ཆ་བཅུ་དྲུག་ལས། ཆ་ལྔ་ཡོངས་སུ་གང་བ་ལ་དང་པོ། བཅུ་ཡོངས་སུ་གང་བ་ལ་

གཉིས་པ། ཆ་བཅོ་ལྔ་ཡོངས་སུ་གང་བ་ལ་གསུམ་པ། ཆ་བཅུ་དྲུག་པ་ལ་བཞི་པ་སྟེ་མཆོག་ཏུ་

མི་འགྱུར་བའི་བསམ་གཏན་ལ་གནས་པ་དང༌། རྩེ་མོ་འཆང་སྟེ་བྱང་ཆུབ་ཀྱི་སེམས་ཆ་བཅུ་དྲུག་

ཡོངས་སུ་རྫོགས་པའི་གནས་སྐབས་འབའ་ཞིག་ལ་དུས་རྟག་ཏུ་གནས་པ་ལས་བསམ་གཏན་

གྱི་རྩེ་མོ་སྟེ་མི་འགྱུར་བའི་བདེ་བའི་སྐད་ཅིག་མ་ཐམས་ཅད་རྫོགས་པར་འཆང་སྟེ། དེ་ཉིད་ལས། 

“བསམ་གཏན་བཞི་པའི་རྩེ་མོ་འཆང༌།། ཞེས་པ་འདིར་དང་པོ་དགའ་བའི་བདེ་བའི་བསམ་

གཏན་དང༌།། གཉིས་པ་མཆོག་ཏུ་དགའ་བའི་བདེ་བའི་བསམ་གཏན་དང༌། གསུམ་པ་དགའ་

བྲལ་གྱི་4དགའ་བའི་བདེ་བའི་བསམ་གཏན་དང༌། བཞི་པ་ལྷན་ཅིག་སྐྱེས་པའི་དགའ་བའི་བདེ་

བའི་བསམ་གཏན་ཏེ། ལྔ་པ་དང་བཅུ་པ་དང་ཉ་དང་ཉའི་མཐར་ཐིག་ལེ་ལ་མཆོག་ཏུ་མི་འགྱུར་

བའི་བསམ་གཏན་གནས་པའོ།། དེ་ཡི་རྩེ་མོ་མཐའ་ཡི་ཆ།། བདེ་བ་ཡོངས་སུ་5རྫོགས་པ་ཉིད།། 

བསམ་གཏན་གྱི་རྩེ་མོ་སྟེ་དེ་འཛིན་པའི་ཕྱིར། བསམ་གཏན་བཞི་པའི་རྩེ་མོ་འཆང༌།། ཞེས་

བཅོམ་ལྡན་འདས་ཀྱིས་གསུངས་སོ།།”6 ཞེས་བཤད་ལ། མི་འགྱུར་བའི་བདེ་བ་ལ་ནི་ཤིན་ཏུ་

༡   དེ་ལ་བཞུགས་ ཤེས་པར། བོད་པར། རྒྱ་གར་པར་མ།

༢   སྐྱེས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༥༤།༡༩

༤   གསུམ་པ་ཁྱད་པར་གྱི་ བོད་པར། ཤེས་པར། དཔེ་པར། རྒྱ་གར་པར་མ།

༥   ཡོངས་སུ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༦   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༥༥།༢

བསྔགས་པ་ཆེ་བར་མཛད་དེ། དེ་ཉིད་ལས། “རང་གི་ངོ་བོ་1ནི་དབང་པོ་གཉིས་ལས་སྐྱེས་པར་

འགྱུར་བའི་བདེ་བས་མཆོག་ཏུ་མི་འགྱུར་བའི་བདེ་བའི་བྱེ་བ་ཕྲག་སྟོང་གི་ཆར་ཡང་མི་ཕོད་དོ།། 

འདིར་འགྱུར་བ་མེད་པའི་བདེ་བའི་གནས་སྐབས་ན་ལྷན་ཅིག་སྐྱེས་པའི་དགའ་བའི་རང་བཞིན་

དེ་ནི། བྱིས་པའི་རྣལ་འབྱོར་པ་2རྣམས་ཀྱིས་གནས་སྐབས་ཀྱི་འབྲས་བུར་ཤེས་པར་བྱའོ།།”3 

ཞེས་བླ་མེད་པ་གཞན་ལ་གྲགས་པའི་ལྷན་སྐྱེས་ཀྱི་མི་འགྱུར་བའི་བདེ་བའི་བྱེ་བ་ཕྲག་སྟོང་གི་

ཆ་ཙམ་དུ་ཡང་མི་ཕོད་པར་གསུངས་ཏེ།  འདི་དག་དང་སྤྱི་བཤད་ཀྱི་སྐབས་ཀྱི་དོགས་སློང་དང་

སྦྲེལ་ན་དཔྱད་གཞི་ཆེ་བར་སྣང་ངོ༌།། ཚིག་ལྷག་མ་རྣམས་ཀྱང་དབྱེ་བར་བྱ་སྟེ། བསམ་གཏན་གྱི་

ཡན་ལག་རྟོག་དཔྱོད་གཉིས།  དགའ་བདེ་གཉིས།  ཏིང་འཛིན་རྣམས་ཀུན་ཉམས་སུ་མྱོང་བའི་

ཚུལ་གྱིས་ཤེས་ཤིང༌།  ཏིང་ངེ་འཛིན་རིག་བདག་སྟེ་མཚོན་བྱེད་ཟག་བཅས་ཀྱི་བདེ་བའི་ཏིང་ངེ་

འཛིན་དང༌། རྒྱུད་རིག་པ་4སྟེ་མཚོན་བྱ་ལྷན་ཅིག་སྐྱེས་པ་མི་འགྱུར་བའི་བདེ་ཆེན་ནོ།། གོང་དུ་

བཤད་པའི་ཚུལ་གྱིས་ཐིག་ལེ་བཞི་སྒྲིབ་བྲལ་དུ་གྱུར་པ་ལས་བྱུང་བའི་སྐུ་བཞི་ནི་ཏིང་ངེ་འཛིན་

གྱི་ལུས་ཅན་ལྷན་ཅིག་སྐྱེས་པའི་སྐུ་དང༌། ལུས་ཀྱི་མཆོག་ཆོས་ཀྱི་སྐུ་དང༌། ལོངས་སྤྱོད་རྫོགས་

པའི་སྐུ་ཀུན་གྱི་རྒྱལ་ཏེ་ལོངས་སྐུ་དང༌། སྤྲུལ་པའི་སྐུ་སྟེ་སྐུ་ཡི་མཆོག་སྟེ་སྤྲུལ་སྐུ་དང༌། སངས་

རྒྱས་ཀྱི་སྤྲུལ་པའི་སྐུའི་རྒྱུད་འཆང་བས་ཕྱོགས་བཅུར་སྤྲུལ་པ་སྣ་ཚོགས་པ་འགྱེད་པས་གདུལ་

བྱའི་སྐལ་བ་ཇི་ལྟ་བ་བཞིན་འགྲོ་བའི་དོན་འབད་མེད་ལྷུན་གྲུབ་ཏུ་བྱེད་པར་འགྱུར་བ་ཡིན་ནོ།། 

 ལྷ་དང་ལྷ་དབང་ལྷ་ཡི་ལྷ།། ཞེས་སོགས་ལ་དྲི་མེད་འོད་ལྟར་ན། ལྷ་ནི་དཀྱིལ་འཁོར་

གྱི་ལྷ་དང་ལྷའི་དབང་པོ་ནི་དཀྱིལ་འཁོར་གྱི་གཙོ་བོ་ཡིན་ལ། དེ་ནི་དཀྱིལ་འཁོར་གྱི་ལྷ་གཞན་

རྣམས་ཀྱིའང་ལྷར་གྱུར་པ་དང༌། ལྷ་རྣམས་ཀྱི་རིགས་ཀྱི་བདག་པོ་ལྷ་མིན་ཏེ་ཡུམ་བཞི་རྣམས་

ཀྱིའང་བདག་པོ་དང༌། འཆི་མེད་དབང་པོ་ནི་སེམས་དཔའ་བཅུ་དྲུག །ལྷ་ཡི་ལྷ་ནི་ལྷ་མོ་བརྒྱད། 

༡   ངོ་བོས་ བོད་པར། ཤེས་པར། དཔེ་པར། རྒྱ་གར་པར་མ།

༢   བྱིས་པའི་རང་བཞིན་རྣལ་འབྱོར་བ་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། བ། ཕྱག་ན་རྡོ་རྗེ། ཕྱག་རྡོར་སྟོད་འགྲེལ། ཤོག་གྲངས་ ༡༡༤༧།༡༠

༤   རྒྱུད་དག་པ་ དཔེ་པར།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།362

སེམས་ཅན་ཐ་མལ་པ་རྣམས་འཇོམས་པར་བྱེད་པའི་བདུད་དང་བར་དུ་གཅོད་པ་ཐམས་ཅད་

འཇོམས་པར་བྱེད་པའི་དབང་ཕྱུག་ཁྲོ་བོ་བཅུ། སྲིད་པའི་དགོན་པ་ལས་བརྒལ་བ་ནི་ཕུང་ཁམས་

སྐྱེ་མཆེད་དག་པའི་ངོ་བོར་གྱུར་པའི་ལྷ་རྣམས་དང༌། སྟོན་པ་གཅིག་པུ་འགྲོ་བའི་བླ་མ་ནི་ལམ་

འདིས་འཚང་རྒྱ་བ་དང༌། འཇིག་རྟེན་ཕྱོགས་བཅུར་རབ་གྲགས་པ་སྟེ་བསོད་ནམས་ཀྱི་ཚོགས་

བསྐྱེད་པའི་རིམ་པའི་རྒྱུ་ལས་འབྲས་བུ་གཟུགས་སྐུ་འགྲུབ་པ་དང༌། གཟུགས་སྐུ་དེས་གདུལ་

བྱ་ལ་ཆོས་སྟོན་པས་ཆོས་ཀྱི་སྦྱིན་བདག་ཆེ་བ་པོ་དང་སེམས་ཅན་ཐམས་ཅད་ལ་དམིགས་

པའི་བྱམས་པའི་གོ་ཆ་ཆས་པ་པོ་སྟེ་བགོས་ཤིང༌། སྙིང་རྗེ་ཡི་ནི་ཡ་ལད་དེ་ཁྲབ་བགོས་པ་སྟེ་

གྱོན་པའི་དོན་དང༌། འདིས་དཀྱིལ་འཁོར་གྱི་འཁོར་ལོ་སྒོམ་པའི་སྔོན་དུ་ཚངས་གནས་བཞི་

སྒོམ་པའང་མཚོན་ནོ།། དེ་ཁོ་ན་ཉིད་རྟོགས་པའི་ཤེས་རབ་མཚོན་པའི་རལ་གྲི་དང༌། ཤེས་

རབ་དེས་ཉོན་མོངས་པ་འབིགས་པ་མཚོན་པའི་མདའ་གཞུ་སོགས་ཕྱག་མཚན་དུ་ཐོགས་ནས། 

ཉོན་མོངས་པ་སྤྱི་དང་མི་ཤེས་པའི་གཡུལ་ངོ་སེལ་ཞིང༌། དེས་ན་དཔའ་བོ་དང༌། བདུད་ཀྱི་དགྲ་

དང༌༑ བདུད་འདུལ་བ་པོ་ཞེས་བྱའོ།། གྲུབ་ཆེན་དཔེ་མེད་འཚོས་ནི། “ལྷ་ནི་ཨུམ་1འདོད་ཆགས་

དག ༑ལྷ་མཆོག་2ཤེས་རབ་འོད་དཔག་མེད།། ལྷ་ནི་ཚངས་པ་ཁྱབ་འཇུག་ནི།། གཏི་མུག་རྣམ་

དག་རྣམ་སྣང་མཛད།། ལྷ་མིན་ཁྱབ་འཇུག་དབང་ཕྱུག་ནི།།3 ཞེ་སྡང་རྣམ་དག་མི་བསྐྱོད་པ།། 

སྦྱིན་པ་ཛཾ་ལ་4བདག་པོ་ནི།། སེར་སྣ་རྣམ་དག་རིན་འབྱུང་ངོ༌།། འཆི་མེད་དབང་ཕྱུག་དབང་

ཕྱུག་ནི། ཕྲག་དོག་རྣམ་དག་5དོན་ཡོད་གྲུབ།། ལྷ་ནི་བགེགས་བདག་བླ་མ་ནི།། ང་རྒྱལ་རྣམ་

དག་རྡོ་རྗེ་སེམས།། འཇོམས་བྱེད་ཟླ་བ་ལྟ་བ་ལྔ།། རྣམ་པར་དག་བྱེད་ཕག་མོ་ཉིད།།6 འཇོམས་

བྱེད་ཉི་མ་དབང་ཕྱུག་ནི།། ཐེ་ཚོམ་ཀུན་སེལ་ཧེརུཀ །རྩ་བའི་ཉོན་མོངས་ལྷ་ཆེན་བརྒྱད།། སྲིད་

༡   དབུ་མ་ བོད་པར། ཤེས་པར། དཔེ་པར། རྒྱ་གར་པར་མ།

༢   ལྷ་ཚོགས་ བོད་པར། ཤེས་པར། དཔེ་པར། རྒྱ་གར་པར་མ།

༣   དབང་ཕྱུག་དང༌།། བོད་པར། ཤེས་པར། དཔེ་པར། རྒྱ་གར་པར་མ།

༤   ཛཾ་ལྷ་ སྡེ་པར།  ཅོ་པར།

༥   དོག་རྣམས་ལ་ སྡེ་པར།  ཅོ་པར།

༦   གཉིས༑༑ སྡེ་པར།  ཅོ་པར།

གསུམ་དབང་སྒྱུར་འཇོམས་མཛད་པའི།། བདེ་ཆེན་ཁྱོད་ལ་བདག་ཕྱག་འཚལ།། སྲིད་པ་ཁམས་

གསུམ་དགོན་པ་ནི།། བདེ་སྟོང་དཀོན་པས་དགོན་པ་1འོ།། ལས་རྒལ་བ་ནི་རྡོ་རྗེ་སེམས།། སྟོན་

པ་གཅིག་པུ་དྷཱུཏཱི་འོ།། འགྲན་ཟླ་མེད་པས་གཅིག་པུ་འོ།།2 འགྲོ་བའི་བླ་མ་ཐིག་ལེའི་ཁམས།། 

འཇིག་རྟེན་ལུས་ངག་ཡིད་གསུམ་ལ།། ཕྱོགས་བཅུར་རབ་གྲགས་བདེ་རླུང་ཁྱབ།། ཆོས་ཀྱི་སྦྱིན་

བདག་གཏུམ་མོ་ཆེ།། ཆེ་བ་པོ་ནི་འབར་བ་འོ།། བྱམས་པའི་3དམ་ཚིག་བཞི་བསྟེན་པའོ།།4 དེ་

ཡང་སྤང་བླང་བསྲུང་སྤེལ་ལོ།། གོ་ཆས་ཆས་པ་5དགའ་བའི་སེམས།།6 སྙིང་རྗེ་ཡིས་ནི་གཞན་

དོན་སྤྱོད།། ཡ་ལད་བགོས་ནི་ཐབས་བསྟེན་པའོ།།7 ཤེས་རབ་ཕྱག་རྒྱ་ཆེན་མོ་ལ། རལ་གྲི་དེ་

ཡིས་རྟོག་ཀུན་བཅད།། མདའ་གཞུ་གཏུམ་མོ་ཐོགས་པ་ནི།། ཧཾ་གི་འབེན་ལ་རྡེག་པ་འོ།། ཉོན་

མོངས་མི་ཤེས་འཛག་པ་རྣམས།། རབ་ཏུ་སྤང་བ་གཡུལ་ངོ་སེལ།། དགྲ་བོ་འདོད་ཡོན་མངོན་

ཞེན་མཐའ།། བདུད་དགྲ་ཡེ་ཤེས་ཆེན་པོ་ཡིས།། བདུད་འདུལ་བ་ན་གོས་པ་མེད།།”8 ཅེས་འཆད་

དེ༑ བཤད་ཚུལ་སྔ་མ་སྒྲ་ཇི་བཞིན་པའི་དོན་དང༌། འདི་ངེས་པའི་དོན་དུ་འདོད་པ་ཡིན་ནོ།། 

 (གསུམ་པ་)ལམ་ཡན་ལག་དྲུག་ཉམས་སུ་བླངས་པའི་གནས་སྐབས་ཀྱི་འབྲས་བུ་བཤད་

པ་ནི། འཁོར་ལོ་དྲུག་གི་ལྟེ་བར་བྱང་སེམས་དང་རླུང་སེམས་འདོད་རྒུར་བཅིངས་པ་ལས། 

བདུད་བཞིའི་འཇིགས་པ་སེལ་བར་བྱེད་ཅིང་བདུད་བཞིའི་དཔུང་ཚོགས་རྣམས་ཕམ་པར་བྱེད་

པ་ནི་འཛིན་པའི་འབྲས་བུ་ཡིན་ལ། དཔེ་མེད་འཚོས་ནི། “བདུད་བཞི་འཇིགས་པ་དགའ་བཞི་

༡   དགོན་པས་དཀོན་ བོད་པར། ཤེས་པར། དཔེ་པར། རྒྱ་གར་པར་མ།

༢   ཚིག་རྐང་འདི་བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༣   བྱིས་པའི་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟེན་པ།། བོད་པར། ཤེས་པར། དཔེ་པར། རྒྱ་གར་པར་མ།

༥   གོས་ཆས་བཅས་པ་ པེ་པར། 

 གོ་ཆས་བཅས་པ་ སྣར་པར། 

༦   ཚིག་རྐང་འདི་བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༧   ཐབས་སྟེར་བ།། བོད་པར། ཤེས་པར། དཔེ་པར། རྒྱ་གར་པར་མ།

༨   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༧།༩



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།364

ཡིས༑༑1 འགལ་ཕྱོགས་སྤོང་བ་སེལ་བར་བྱེད།། བདུད་ཀྱི་དཔུང་རྣམས་སྣ་ཚོགས་རྟོག །ཕམ་

བྱེད་པ་ཡང་2དེ་ཉིད་དོ།།”3 ཞེས་འཆད་དོ།། སྲོག་རྩོལ་གྱི་སྟོབས་ཀྱིས་རླུང་དྷཱུཏཱིར་ཆུད་པ་ལས་

རྫོགས་པའི་སངས་རྒྱས་ཀྱི་སྟོང་གཟུགས་ཀྱི་སྣང་བ་དྷཱུཏཱིར་ཤར་ཏེ་འཇིག་རྟེན་འདྲེན་པ་སྟེ་དགའ་

བ་བཞི་དྲངས་པ་ལས། སེམས་ཅན་ཀུན་གྱིས་མཆོད་པར་འོས་པ་དང་བསྟོད་པར་འོས་པ་དང་

ཕྱག་གི་གནས་དང༌། རྟག་ཏུ་རི་མོར་བྱ་བའི་འོས་དང༌། བཀུར་བར་འོས་པ་དང་ཡོན་ཏན་བརྗོད་

པས་བསྔགས་པར་བྱ་བའི་འོས་དང༌། ཕྱག་བྱ་བར་འོས་པའི་བླ་མའི་རབ་སྟེ་མཆོག་ཐོབ་པ་ནི་

སྲོག་རྩོལ་གྱི་འབྲས་བུའོ།། སྒྲོན་མ་རབ་གསལ་ལས། “རྫོགས་པ་ཐིག་ལེ་སངས་རྒྱས་བདེ།། 

འཇིག་རྟེན་འདྲེན་པ་རྣམས་ཀྱི་མཆོག །མཆོད་འོས་བཟའ་བའི་དམ་ཚིག་ཆེ།། བསྟོད་འོས་རིག་

མའི་མཁའ་དབྱིངས་ཀྱི།།4 ཕྱག་གི་འོས་ནི་ཐལ་མོ་སྦྱོར།། རྟག་ཏུ་ཞེན་པ་སྤངས་པ་དང༌།། བླང་

དོར་5མེད་པའི་སེམས་ཀྱིས་ནི།། རིམ་གྲོར་6བྱ་7འོས་བྱང་སེམས་སྤེལ།། མི་འཛག་ལྡན་པའི་

རྣལ་འབྱོར་པ།། ཉན་ཐོས་སོགས་པས་བཀུར་འོས་པའོ།། ཕ་རོལ་ཕྱིན་པའི་ཐེག་པ་པས།། ཡོན་

ཏན་བརྗོད་པར་བྱ་བའི་མཆོག །རྣལ་འབྱོར་རྒྱུད་སོགས་ཕྱག་བྱར་འོས།། ཐབས་དང་ཤེས་རབ་

ཐུན་མོང་གིས།།8 སྒྱུ་འཕྲུལ་དྲ་བ་བླ་མའི་རབ།།”9 ཅེས་འཆད་པར་མཛད་དོ།། ཁམས་དཀར་

དམར་རླུང་དང་བཅས་པ་ལྟེ་བའི་དྷཱུཏཱིར་ལྡུགས་པ་ལས་གཏུམ་མོ་འབར་བའི་སྣང་བ་ལས་འཇིག་

རྟེན་གསུམ་པོ་ཐམས་ཅད་ཀྱི་ནམ་མཁའ་ལ་གོམ་པ་གཅིག་གིས་བགྲོད་པ་སྟེ་ཁྱབ་པར་སྟོང་

༡   ཡི༑༑ པེ་པར།  སྣར་པར།

༢   ཕམ་བྱེད་དེ་ཡང་ བོད་པར། ཤེས་པར། དཔེ་པར། རྒྱ་གར་པར་མ།

༣   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༨།༧

༤   ཀྱིས༑༑ བོད་པར། ཤེས་པར། དཔེ་པར། རྒྱ་གར་པར་མ།

༥   དོན་ པེ་པར།  སྣར་པར།

༦   འགྲོར་ སྣར་པར།

༧   བྱར་ སྡེ་པར།  ཅོ་པར།

༨   གི༑ བོད་པར། ཤེས་པར། དཔེ་པར། རྒྱ་གར་པར་མ།

༩   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༨།༩



བྱ་བ་གྲུབ་པའི་ཡེ་ཤེས་ཀྱི་ལེའུ་བཤད་པ།  365

གཟུགས་ཀྱི་སྣང་བ་སྤྲོ་བ་རྗེས་སུ་དྲན་ཞིང༌། ནམ་མཁའ་ལ་ཇི་ལྟ་བ་ལྟར་མཐའ་མེད་པའི་བར་

སྣང་དང་ས་གཞི་ཐམས་ཅད་རྣམ་པར་གནོན་པ་སྟེ་ཁྱབ་པར་སྣང་བའི་སྟོང་གཟུགས་ཡབ་ཡུམ་

སོགས་རྗེས་སུ་དྲན་པའི་རྗེས་དྲན་གྱི་མཐུ་ལས་སྲིད་པ་གསུམ་གྱི་དོན་མཐའ་དག་སྒྲིབ་ཐོགས་

མེད་པར་རིག་པ་ནི་གཙང་མ་དང་དག་པ་ཡིན་ལ། དེ་འདྲ་བའི་ཚུལ་གྱིས་ལྷའི་མིག་གི་མངོན་

ཤེས་ཀྱིས་འཇིག་རྟེན་གྱི་ཁམས་ཀྱི་གཟུགས་ཕྲ་རགས་ཐམས་ཅད་དང༌། བར་དོའ་ིསེམས་ཅན་

ཡང་མཐོང་ལ། ལྷའི་རྣ་བས་སྒྲ་ཕྲ་རགས་ཐམས་ཅད་ཉེ་རིང་མེད་པར་ཐོས་པ་དང༌། གཞན་གྱི་

སེམས་ཤེས་པས་སེམས་ཅན་གྱི་སེམས་ཀྱི་ཁྱད་པར་མཐའ་དག་ཤེས་པ་དང༌། སྔོན་གྱི་གནས་

རྗེས་སུ་དྲན་པས་རིག་པ་དང༌། ཡུལ་དང༌། ཚེ་དང༌། རྫུ་འཕྲུལ་ཐམས་ཅད་ཤེས་པས་སྟོད་ནས་

མེ་འབར་བ་དང༌། སྨད་ནས་ཆུ་འབྲུབ་པ་སོགས་རྫུ་འཕྲུལ་དུ་མ་སྟོན་པ་དང༌། སངས་རྒྱས་པའི་

ཟག་པ་ཟད་པ་1ཤེས་པ་སྟེ་མངོན་ཤེས་དྲུག་དང་ལྡན་པ་ནི་རྗེས་དྲན་གྱི་འབྲས་བུའོ།། རྗེས་དྲན་

དྲུག་ནི་སོ་སོར་སྡུད་པ་དང་བསམ་གཏན་གྱི་འབྲས་བུ་སྟེ། འགྲོ་དྲུག་རྗེས་སུ་དྲན་པས་བྱང་ཆུབ་

སེམས་དཔའ་སྟེ་རང་དོན་དང༌། སེམས་དཔའ་ཆེན་པོ་སྟེ་གཞན་དོན་དུ་བདེན་པའི་ཚིག་གྲུབ་

པས་ཞི་རྒྱས་དབང་དྲག་གི་ལས་རྣམས་སྨོན་པའི་ཚིག་བརྗོད་པ་ཙམ་གྱིས་གྲུབ་པའོ།། དཔེ་མེད་

འཚོས༑ “འཇིག་རྟེན་གསུམ་པོ་རྩ་གསུམ་ལ།། གོམ་གཅིག་བགྲོད་པ་རླུང་འཕོ་བ།། ལྔ་བཅུ་རྩ་

དྲུག་བཞི་ཆ་འོ།། རླུང་དེ་རྒྱུ་དུས་ནམ་མཁའ་ལྟར།། རྟོག་པ་མཐའ་མེད་རྣམ་པར་གནོན།། གསུམ་

རིག་རྒྱུ་བ་གསུམ་པོ་2ལས།།3 དབུ་མ་རྐྱང་མ་4དག་པ་སྟེ།། དེ་ཡི་ཡོན་ཏན་མངོན་ཤེས་དྲུག །ལྡན་

ཞིང་རྗེས་དྲན་དྲུག་སོགས་ཐོབ།།”5 ཅེས་གསུངས་སོ།། ཏིང་ངེ་འཛིན་གྱི་འབྲས་བུ་ནི། རྫུ་འཕྲུལ་

ཏེ་ས་བཅུ་པ་དང་ཆེན་པོ་འཇིག་རྟེན་ལས་འདས་པ་སྟེ་སངས་རྒྱས་ཀྱི་མི་འགྱུར་བའི་བདེ་བས་

༡   ཟད་པ་ བོད་པར། ཤེས་པར། དཔེ་པར། རྒྱ་གར་པར་མ་བཅས་སུ་མི་སྣང༌།

༢   གསུམ་པ་ ཅོ་པར།

༣   ལ༑༑ བོད་པར། ཤེས་པར། དཔེ་པར། རྒྱ་གར་པར་མ།

༤   གཙང་མ་ པེ་པར།  སྣར་པར། 

 གཙང་བ་ བོད་པར། ཤེས་པར། དཔེ་པར། རྒྱ་གར་པར་མ།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༨།༡༦

དེ་ཁོ་ན་ཉིད་རྟོགས་པའི་ཤེས་རབ་ཀྱི་ཕ་རོལ་ཏུ་ཕྱིན་པའི་མཐའ་སྐད་ཅིག་མའི་ཤེས་རབ་ཀྱིས་

ནི་ཆོས་ཀྱི་སྐུ་དེ་ཉིད་ཐོབ་ལ། བདག་གི་དོན་རིག་པ་དང་གཞན་གྱི་དོན་རིག་པ་ཐམས་ཅད་

མཐར་ཕྱིན་པ་ལས་སེམས་ཅན་ཀུན་ལ་བླ་ན་མེད་པ་མཛད་པའི་གང་ཟག་མཆོག་དཔེར་བྱ་ཀུན་

ལས་འདས་པ་ནི་རྡོ་རྗེ་འཛིན་པའི་ཡེ་ཤེས་ཀྱི་སྐུ་སྟེ། དེ་ཡང་ཤེས་པ་མཆོག་ཏུ་མི་འགྱུར་བའི་

ཡེ་ཤེས་ཀྱི་ཐུགས་དང་ཤེས་བྱའི་སྒྲིབ་བྲལ་གྱི་རྣམ་པ་ཐམས་ཅད་པའི་སྐུ་གཉིས་དབྱེར་མི་ཕྱེད་

པའི་བདག་པོ་སྟེ་བདག་ཉིད་མཆོག་ཡིན་ནོ།། གཙོ་བོ་རྡོ་རྗེ་འཛིན་པའི་ཡེ་ཤེས་ཀྱི་སྐུ་དེ་ནི་ཆོས་

ཀྱི་སྦྱིན་བདག་སྟེ་གདུལ་བྱ་ལ་ལས་དང་དམ་ཚིག་དང་ཆོས་དང་ཕྱག་རྒྱ་ཆེན་མོ་དང༌། ཕྱག་རྒྱ་

བཞི་ལ་བརྟེན་ནས་ཉམས་སུ་ལེན་པའི་དོན་སྟོན་པར་མཛད་པས་འགྲོ་བའི་བསྙེན་བཀུར་བའི་

གནས་ཀྱི་མཆོག་ཡིན་པ་དང༌། ཡང་ན་དེས་བསྟན་པའི་ལམ་དེ་ནི་བླ་མེད་བྱང་ཆུབ་ཏུ་འགྲོ་བའི་

སྐྱེ་བོ་རྣམས་ཀྱིས་བསྙེན་བཀུར་བའི་གནས་ཏེ་བསྒོམ་པར་བྱ་བའི་མཆོག་དང༌། ཐེག་པ་གསུམ་

ལ་བརྟེན་ནས་བགྲོད་པའི་ངེས་འབྱུང་སྟེ་བྱང་ཆུབ་གསུམ་པོ་རྣམས་ཀྱི་དམ་པ་མཆོག་ནི་འཇམ་

དཔལ་ཡེ་ཤེས་སེམས་དཔའ་རྡོ་རྗེ་འཛིན་པའི་ཡེ་ཤེས་ཀྱི་སྐུ་དེ་ཉིད་སྒྲིབ་གཉིས་ཀྱི་དྲི་མ་རྣམ་

པར་དག་པའི་དཔལ་ཡིན་ལ། དེ་ནི་འཇིག་རྟེན་གསུམ་ན་སྐལ་བཟང་ཆེ་བ་དང༌། དོན་གཉིས་ཀྱི་

དཔལ་དང་ལྡན་པས་འབྱོར་པ་ཀུན་བྱེད་པ་1འཇམ་དཔལ་ཡེ་ཤེས་ཀྱི་སྐུ་ནི་དཔལ་དང་ལྡན་པའི་

མཆོག་གོ། ངེས་འབྱུང་གསུམ་པོ་བགྲོད་རྣམས་ཀྱི།། ཞེས་པའི་ངེས་འབྱུང་གསུམ་ནི། དཔེ་མེད་

འཚོས་སྐུ་གསུམ་དང༌། ཉི་མ་དཔལ་གྱིས་མཁའ་ལ་སྤྱོད་པ་དང༌། ས་ལ་སྤྱོད་པ་དང༌། ས་འོག་

ལ་སྤྱོད་པའི་དངོས་གྲུབ་གསུམ་ལ་བཤད་དོ།། དེ་ལྟར་ན་ལེའུ་འདི་ལ་སློབ་དཔོན་དཔེ་མེད་འཚོ་

ལྟར་ན། བསྙེན་པ་དང༌། ཉེར་སྒྲུབ་དང༌། སྒྲུབ་པ་དང༌། གྲུབ་ཆེན་དང༌། ལས་སྦྱོར་ཏེ་ལྔ་དང༌། 

ཕ་རོལ་ཏུ་ཕྱིན་པ་བཅུ་རྣམ་པར་དག་པ་མཚོན་བྱེད་དུ་ཤློཀ་བཅོ་ལྔ་དང༌། ཉི་མ་དཔལ་ལྟར་ན་

ཁམས་དཀར་པོའ་ིའཕེལ་འགྲིབ་ཀྱི་ཆ་བཅོ་ལྔ་སྒྲིབ་བྲལ་དུ་གྱུར་པ་མཚོན་བྱེད་དུ་ཤློཀ་བཅོ་ལྔ་

༡   ཀུན་བྱེད་པ་ རྒྱ་གར་པར་མ་དང་ཤེས་པར་དུ་མི་སྣང༌།



བྱ་བ་གྲུབ་པའི་ཡེ་ཤེས་ཀྱི་ལེའུ་བཤད་པ།  367

ཡིན་ཏེ། དཔེ་མེད་འཚོས། “དེ་ལྟར་ཤློཀ་བཅོ་ལྔ་འོ།།1 བསྙེན་པ་ཉེ་བསྙེན་སྒྲུབ་པ་དང༌།། སྒྲུབ་

ཆེན་ལས་སྦྱོར་ཁྱད་ལ་2སྦྱོར།།3 ཕ་རོལ་ཕྱིན་བཅུ་4རྣམ་དག་པའོ།།”5 ཞེས་དང༌། ཉི་མ་དཔལ་

གྱིས༑ “འདི་ནི་སྒྲིབ་པ་མེད་པའི་ཆ་བཅོ་ལྔའི་རྣམ་པར་དག་པས་དེ་བཞིན་གཤེགས་པ་ཐམས་

ཅད་ཀྱི་ཏིང་ངེ་འཛིན་དུ་གྱུར་པ་བྱ་བ་བྱེད་པའི་མཚན་ཉིད་བྱ་བ་གྲུབ་པའི་ཡེ་ཤེས་ཀྱི་ཚིགས་སུ་

བཅད་པ་བཅོ་ལྔ་བཤད་པའོ།།”6 ཞེས་འབྱུང་བ་ལྟར་རོ།། སྨྲས་པ། འཇིགས་རུང་འཁོར་བའི་

འབྲོག་དགོན་རབ་སྤངས་ནས།། ཚེ་འདིར་རྒྱལ་བའི་ལམ་ལ་འཛེག་འདོད་པ།། འགའ་ཞིག་ཡོད་

དམ་སྔོན་མེད་ལེགས་བཤད་ཀྱི།། ནོར་བུའི་ཐེམ་སྐས་སྤེལ་ལེགས་འདི་ལོངས་ཤིག །མཚན་

ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་བྱེད་པའི་

ཉི་མ་ཆེན་པོ་ཞེས་བྱ་བ་ལས་ལེའུ་བཅུ་པའི་རྣམ་པར་བཤད་པའོ།། །།

༈ ཡེ་ཤེས་ལྔ་ཡིས་བྱང་ཆུབ་པའི།། 

རྒྱལ་བ་ལྔ་ལ་ཕྱག་བཙལ་ནས།། 

རིགས་ལྔའི་གོ་འཕང་བླ་ན་མེད།། 

རྒྱུད་ལྔའི་འགྲོ་ལ་སྦྱིན་པར་བྱ།། 

གསུམ་པ་དེ་ལྟར་(ཇི་ལྟར་)བཤད་པའི་མཇུག་བསྡུ་བ་ལ་གཉིས། རིགས་ལྔ་ལ་ཡེ་ཤེས་ལྔའི་

སྒོ་ནས་བསྟོད་པའི་ལེའུ་བཤད་པ་དང༌། སྔགས་ཀྱི་ལེའུ་བཤད་པའོ།། དང་པོ་(རིགས་ལྔ་ལ་ཡེ་

ཤེས་ལྔའི་སྒོ་ནས་བསྟོད་པའི་ལེའུ་བཤད་པ་)ལ་ལྔ། མེ་ལོང་ལྟ་བུའི་ཡེ་ཤེས་ཀྱི་སྒོ་ནས་བསྟོད་པ། ཆོས་

དབྱིངས་ཡེ་ཤེས་ཀྱི་སྒོ་ནས་བསྟོད་པ། སོར་རྟོག་ཡེ་ཤེས་ཀྱི་སྒོ་ནས་བསྟོད་པ། མཉམ་ཉིད་ཡེ་

༡   བཅོ་ལྔ་པོ།། བོད་པར། ཤེས་པར། དཔེ་པར། རྒྱ་གར་པར་མ།

༢   ཁྱད་ལས་ པེ་པར།  སྣར་པར།

༣   སྒྲུབ་བྱེད་ལས་ལ་སྦྱོར་བ་དང༌།། བོད་པར། ཤེས་པར། དཔེ་པར། རྒྱ་གར་པར་མ།

༤   ཕྱིན་རྒྱུད་ སྡེ་པར།  ཅོ་པར། 

 ཕྱིན་རྒྱུ་ པེ་པར།  སྣར་པར། 
༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༡༩།༡༨

༦   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༣༨།༨

ཤེས་ཀྱི་སྒོ་ནས་བསྟོད་པ། བྱ་གྲུབ་ཡེ་ཤེས་ཀྱི་སྒོ་ནས་བསྟོད་པའོ།། 

དང་པོ་(མེ་ལོང་ལྟ་བུའི་ཡེ་ཤེས་ཀྱི་སྒོ་ནས་བསྟོད་པ་)ནི། ལེའུ་འདི་གྲུབ་ཆེན་དཔེ་མེད་འཚོས། “ལེ་འུ་

བཅུ་གཅིག་པ་འདུད་ཀྱི།། བརྗོད་བྱ་ཡེ་ཤེས་ལྔ་ལྡན་པའི།། སངས་རྒྱས་སྐུ་ལྔ་ལ་བསྟོད་པའོ།།”1 

ཞེས་གསུངས་པ་ལྟར། ཡེ་ཤེས་ལྔའི་སྒོ་ནས་རིགས་ལྔ་ལ་བསྟོད་པ་ཡིན་ལ། ལེའུ་འདིའི་ཚིགས་

སུ་བཅད་པ་ལྔ་པོ་གང་གིས་ཡེ་ཤེས་ལྔ་པོ་གང་བཤད་པའི་ཚུལ་ལ་འགྲེལ་པ་གསུམ་མི་མཐུན་

ཏེ༑ དྲི་མེད་འོད་ཀྱི་ལུགས་ནི་བཤད་མ་ཐག་པའི་བསྡུས་དོན་གྱི་རིམ་པ་ལྟར་ཡིན་ལ། བདུད་རྩི་

ཐིགས་པ་སྒྲོན་མ་རབ་གསལ་དུ་ནི། དང་པོར་ཆོས་དབྱིངས་ཡེ་ཤེས། དེ་ནས་སོ་སོར་རྟོག་པའི་

ཡེ་ཤེས། མེ་ལོང་ལྟ་བུའི་ཡེ་ཤེས། མཉམ་ཉིད་ཡེ་ཤེས། བྱ་གྲུབ་ཡེ་ཤེས་ཀྱི་སྒོ་ནས་བསྟོད་པ་

དང༌༑ དེ་དག་ཀྱང་རིམ་པ་ལྟར་ཤློཀ་དང་པོས་ཡེ་ཤེས་གཙུག་ཏོར་ལ་དགའ་བའི་དགའ་བ། དེའི་

མཆོག་དགའ། དེའི་ལྷན་སྐྱེས། དེའི་དགའ་བྲལ་བཞིའི་སྒོ་ནས་བསྟོད་པ་དང༌། གཉིས་པས་སྡུག་

བསྔལ་ཀུན་གཅོད་ལ་མཆོག་དགའི་དགའ་བ་བཞིས་བསྟོད་པ་དང༌། གསུམ་པས་རྡོ་རྗེ་རྣོན་པོ་

ལ་ལྷན་སྐྱེས་ཀྱི་དགའ་བཞིས་བསྟོད་པ་དང༌། བཞི་པས་ངག་གི་དབང་ཕྱུག་ལ་དགའ་བྲལ་གྱི་

དགའ་བ་བཞིས་བསྟོད་པ་དང༌། ལྔ་པས་ཡེ་ཤེས་ཀྱི་སྐུ་ཅན་ལ་ཡེ་ཤེས་ཀྱི་དགའ་བ་བཞིས་

བསྟོད་པར་འཆད་དེ། དེ་ཉིད་ལས་རིམ་པ་ལྟར། “དེ་ལྟའི་ཡེ་ཤེས་གཙུག་ཏོར་ལ།། དང་པོ་དགའ་

བ་བཞིས་བསྟོད་པ།།”2 ཞེས་དང༌། དེ་བཞིན་དུ། “དེ་ལྟའི་སྡུག་བསྔལ་གཅོད་པ་ལ།།3 མཆོག་

དགའི་དགའ་བ་བཞིས་བསྟོད་པ།།”4 ཞེས་དང༌། “དེ་ལྟའི་རྡོ་རྗེ་རྣོན་པོ་ལ།། ལྷན་སྐྱེས་དགའ་བ་

བཞིས་བསྟོད་པ།།”5 ཞེས་དང༌། “དེ་ལྟའི་ངག་གི་6དབང་ཕྱུག་ལ།། དགའ་བྲལ་དགའ་བ་བཞིས་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༠།༡

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༠།༦

༣   བསྔལ་ཀུན་གཅོད་ལ།། བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༠།༡༨

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༡།༨

༦   ངག་ནི་ སྡེ་པར།  ཅོ་པར།  པེ་པར།  སྣར་པར།

བསྟོད་པ།།”1 ཞེས་དང༌། “དེ་འདྲའི་ཡེ་ཤེས་སྐུ་ཅན་ལ།། ཡེ་ཤེས་དགའ་བ་བཞིས་བསྟོད་པ།།”2 

ཞེས་གསུངས་ཏེ། ཕུང་པོ་ལྔ་དང་དབང་པོ་ལྔའི་སྟེང་གི་གཏི་མུག་ལ་སོགས་པའི་དྲི་མ་ལྔ་དབང་

བཞི་དང་ཕྱག་རྒྱ་བཞི་ལ་བརྟེན་པའི་ལམ་གྱིས་དག་པར་བྱས་པ་ལས་རྣམ་སྣང་ལ་སོགས་པའི་

རིགས་ལྔ་དང༌། ས་སྙིང་ལ་སོགས་པ་སེམས་དཔའི་མིང་ཅན་ལྔར་གྱུར་པའི་བདག་ཉིད་ཡེ་ཤེས་

སེམས་དཔའ་ལྔ་ལ་དགའ་བ་ལྔའི་སྒོ་ནས་བསྟོད་པར་བཞེད་པ་སྟེ། འགྲེལ་པའི་ཚིག་རིས་ཚང་

བར་ནི་མ་བྲིས་སོ།། སློབ་དཔོན་ཉི་མ་དཔལ་གྱིས་ཇི་ལྟར་འཆད་པ་ནི། དེ་ཉིད་ཀྱིས་མཛད་པའི་

འགྲེལ་པ་ལས། “ད་ནི་མཆོག་སྦྱིན་ཞེས་པ་ལ་སོགས་3པ་ཚིགས་སུ་བཅད་པ་ལྔས་བཅོམ་ལྡན་

འདས་དེ་ཁོ་ན་ཡེ་ཤེས་ལྔའི་སྒོ་ནས་བསྟོད་པ་གསུངས་ཏེ། དེ་ལ་མཆོག་སྦྱིན་རྡོ་རྗེ་ལ་སོགས་

པས་མེ་ལོང་ལྟ་བུའི་ཡེ་ཤེས་ཀྱི་སྒོ་ནས་སོ།། སངས་རྒྱས་ཆགས་པ་ལ་སོགས་པས་མཉམ་

པ་ཉིད་ཀྱི་ཡེ་ཤེས་ཀྱི་སྒོ་ནས་སོ།། སངས་རྒྱས་འཛུམ་པ་ལ་སོགས་པས་སོ་སོར་རྟོག་པའི་ཡེ་

ཤེས་ཀྱི་སྒོ་ནས་སོ།། མེད་པ་ལས་བྱུང་ཞེས་པ་ལ་སོགས་པས་བྱ་བ་གྲུབ་པའི་ཡེ་ཤེས་ཀྱི་སྒོ་

ནས་སོ།། སྒྱུ་འཕྲུལ་དྲ་བ་ལ་སོགས་པས་ཤིན་ཏུ་རྣམ་པར་དག་པ་ཆོས་ཀྱི་དབྱིངས་ཀྱི་ཡེ་ཤེས་

ཀྱི་སྒོ་ནས་ཏེ། དེ་བཞིན་གཤེགས་པ་རྣམ་པར་སྣང་མཛད་དང༌།  རིན་ཆེན་འབྱུང་ལྡན་དང༌།  

འོད་དཔག་མེད་དང༌།  དོན་ཡོད་གྲུབ་པ་དང༌།  མི་བསྐྱོད་པའི་རང་བཞིན་དུ་ཞེས་པའི་དོན་ཏོ།། 

དེ་ལ་ཚིགས་སུ་བཅད་པ་དང་པོས་རྒྱུ་སྟེ་ལྷག་མས་ནི་འབྲས་བུའོ།།  དེ་བཞིན་དུ་ཡང་རྒྱུའི་ཡེ་

ཤེས་དང༌། རྐྱེན་གྱི་ཡེ་ཤེས་དང༌། གནད་ཀྱི་4ཡེ་ཤེས་དང༌། བསྒོམ་པའི་ཡེ་ཤེས་དང༌། གྲོལ་

བའི་ཡེ་ཤེས་ཏེ། རྒྱུ་མེ་ལོང་ལྟ་བུའི་ཡེ་ཤེས་སོ།། རྐྱེན་མཉམ་པ་ཉིད་ཀྱི་ཡེ་ཤེས་སོ།། གནད་5སོ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༡།༡༧

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༢།༥

༣   མཆོག་སྦྱིན་རྡོ་རྗེ་ལ་སོགས་ བོད་པར། ཤེས་པར། དཔེ་པར། རྒྱ་གར་པར་མ།

༤   གདན་གྱི་ སྡེ་པར།  ཅོ་པར།

༥    གདན་ སྡེ་པར།  ཅོ་པར།

སོར་རྟོག་པའི་ཡེ་ཤེས་སོ།། བསྒོམ་པའི་ཡེ་ཤེས་བྱ་བ་གྲུབ་པའི་1ཡེ་ཤེས་སོ།། གྲོལ་བའི་2ཡེ་ཤེས་

ཤིན་ཏུ་3རྣམ་པར་དག་པ་ཆོས་ཀྱི་དབྱིངས་ཀྱི་ཡེ་ཤེས་སོ།།”4 ཞེས་གསུངས་པ་ལྟར་ཡིན་ལ། དེ་

བཞིན་དུ་རྣམ་པ་ལྔས་མངོན་པར་བྱང་ཆུབ་པ་མཚོན་པར་ཡང་བཞེད་དོ།། ད་ནི་ཚིག་གི་དོན་

བརྗོད་པར་བྱ་སྟེ། དེ་ཡང་ཁྱོད་ལ་འདུད་དོ་ཞེས་པ་བཞི་བཤད་པའི་གཞིར་དྲང༌། གང་ལ་འདུད་

ན་འབྲས་དུས་ཀྱི་མཆོག་ཏུ་མི་འགྱུར་བའི་ཡེ་ཤེས་ལ་ལྡོག་པས་ཕྱེ་ན་ཡེ་ཤེས་ལྔ་ཡོད་པའི་ནང་

ནས་མེ་ལོང་ལྟ་བུའི་ཡེ་ཤེས་ལའོ།། ཡེ་ཤེས་དེ་ཡང་ཁྱད་ཆོས་བཞི་དང་ལྡན་ཏེ། མཆོག་བླ་ན་

མེད་པའི་གོ་འཕང་སྦྱིན་པར་བྱེད་པ་ནི་གཉིས་སྣང་གིས་མི་ཕྱེད་པའི་རྡོ་རྗེ་མཆོག་ཏུ་མི་འགྱུར་

བའི་ཡེ་ཤེས་དེའི་བྱེད་ལས་ཀྱི་ཁྱད་པར་དང༌། ཡང་དག་པའི་མཐའ་དག་པ་གཉིས་ལྡན་གྱི་

དབྱིངས་དུས་ཐམས་ཅད་དུ་རོ་གཅིག་པར་གྱུར་པ་ནི་མཐར་ཐུག་པའི་ཁྱད་པར། རྣམ་པ་ཐམས་

ཅད་པའི་སྟོང་པ་ཉིད་ལས་བྱུང་བ་རྒྱུའི་ཁྱད་པར། སངས་རྒྱས་བྱང་ཆུབ་སྟེ་གཉིས་སྣང་གི་རྟོག་

པ་ཐམས་ཅད་དང་བྲལ་བ་ངོ་བོའ་ིཁྱད་པར་རྣམས་དང་ལྡན་པའི་ཕྱིར་རོ།། དུས་འཁོར་རྩ་རྒྱུད་

ལས་ཀྱང༌། “སྟོང་པར་དངོས་པོའ་ི5ཚོགས་པ་ནི།། བརྟགས་6པའི་གཟུགས་ནི་རྣམ་སྤངས་པ།། 

པྲ་ཕབ་ལྟ་བུར་མཐོང་འགྱུར་ཏེ།། མེ་ལོང་གཞོན་ནུ་མ་ཡི་བཞིན།།”7 ཞེས་མེ་ལོང་ལྟ་བུའི་ཡེ་

༡   སྒོམ་པ་བྱ་བ་གྲུབ་པའི་ བོད་པར། ཤེས་པར། དཔེ་པར། རྒྱ་གར་པར་མ།

༢   འགྲོ་བའི་ སྡེ་པར།  ཅོ་པར།

༣   གྲོལ་བ་ཤིན་ཏུ་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༣༨།༡༦

༥   དངོས་པོ་ བོད་པར། དཔེ་པར། ཤེས་པར། རྒྱ་གར་པར་མ།

༦   བཏགས་ བོད་པར། དཔེ་པར། ཤེས་པར། རྒྱ་གར་པར་མ།

༧   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༣༩།༡༣

 བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༩༦།༡༠ ལས་འགྱུར་མི་འདྲ་སྟེ། 

“སྟོང་པ་ལ་ནི་དངོས་པོའ་ིཚོགས།། བརྟགས་པའི་གཟུགས་སྤངས་བེམས་པོ་མིན།། འདི་ནི་མཐོང་སྟེ་མེ་ལོང་ལ།། པྲ་ཕབ་གཞོན་ནུ་མ་ཡིས་

བཞིན༑༑” ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༤༩༨།༢༡ ལས་བྱུང་ཡང་འགྱུར་མི་འདྲ་སྟེ། “སྟོང་པའི་

དངོས་པོ་དངོས་འདི་ལ།། བརྟག་པའི་གཟུགས་ནི་སྤངས་པ་སྟེ།། གཞོན་ནུ་མ་ཡིས་མེ་ལོང་དུ།། གཟུགས་བརྙན་ཉིད་དུ་མཐོང་བ་བཞིན།།” ཞེས་

འབྱུང་ངོ༌།།

ཤེས་ནི་སྟོང་གཟུགས་སྣང་བ་པྲ་ཕབ་པ་ལྟ་བུར་མཐོང་བའི་ཡེ་ཤེས་ལ་བཤད་དོ།།

 གཉིས་པ་(ཆོས་དབྱིངས་ཡེ་ཤེས་ཀྱི་སྒོ་ནས་བསྟོད་པ་)ནི། ཁྱོད་ལ་འདུད་དོ་ཞེས་པ་བཤད་པའི་

གཞིར་དྲང༌། གང་ལ་ན་ཆོས་ཀྱི་དབྱིངས་ཀྱི་ཡེ་ཤེས་ལའོ།། སངས་རྒྱས་ཞེས་པ་བཞི་ནི་ཆོས་

ཀྱི་དབྱིངས་ཀྱི་ཡེ་ཤེས་ཡིན་ལ། ཡེ་ཤེས་དེ་ནི་ཡུལ་སྟོང་པ་ཉིད་ལ་ཆགས་པ་དང༌། འདོད་ལྷ་སྟེ་

ཡུལ་སྟོང་པ་ཉིད་ལ་ཆགས་པར་འདོད་པ་དང༌། དེ་ལྟར་ཆགས་པའི་བདེ་བ་ཆེན་པོ་དེས་དགྱེས་

པ་དང༌། བདེ་ཆེན་ལ་དུས་རྟག་ཏུ་རོལ་པའི་རྣམ་པ་ཅན་ཡིན་ནོ།། རྩ་རྒྱུད་ལས་ཀྱང༌། “རྣམ་

པར་ཤེས་པའི་ཆོས་ཉིད་འདས།། ཡེ་ཤེས་དག་པ་རྙོག་པ་མེད།། རང་བཞིན་གྱིས་ནི་འོད་གསལ་

ཆོས༑༑ ཆོས་ཀྱི་དབྱིངས་ཀྱི་1ཚུལ་རྟོགས་པ།།”2 ཞེས་གསུངས་སོ།། 

 གསུམ་པ་(སོར་རྟོག་ཡེ་ཤེས་ཀྱི་སྒོ་ནས་བསྟོད་པ་)ནི། ཁྱོད་ལ་འདུད་དོ་ཞེས་པ་བཤད་པའི་

གཞིར་དྲང༌། གང་ལ་ན་སོ་སོར་རྟོག་པའི་ཡེ་ཤེས་ལའོ།། སངས་རྒྱས་ཞེས་པ་བཞི་ནི་ཡེ་ཤེས་དེ་

ཉིད་ཡིན་ལ། ཡེ་ཤེས་དེ་ནི་སྟོང་གཟུགས་ཕྱག་རྒྱ་ཆེན་མོ་ལ་འཛུམ་པ་དང༌། ཡང་དག་པའི་དོན་

ལ་དགྱེས་པས་བཞད་པ་དང༌། འགྱུར་བ་མེད་པའི་བདག་ཉིད་ཅན་ཡིན་པས་གསུང་ལ་དང༌། དེ་

ཁོ་ན་ཉིད་དང་རོ་གཅིག་པས་ཐུགས་ལ་ཞེས་བྱའོ།། རྩ་རྒྱུད་ལས། “ཡི་གེ་འདུ་ཤེས་ཀུན་བདག་

ཉིད༑༑ ཡ་ཡི་3རྣམ་པའི་རིགས་ལས་བྱུང༌།། ཡི་གེ་ཆེན་པོའ་ིགོ་འཕང་ཐོབ།། འདུ་ཤེས་ཅན་མིན་

འདུ་ཤེས་མིན།།”4 ཞེས་འདུ་ཤེས་རྣམ་པར་དག་པ་སོ་སོར་རྟོག་པའི་ཡེ་ཤེས་སུ་གསུངས་སོ།། 

༡   དབྱིངས་ནི་ བོད་པར། ཤེས་པར། དཔེ་པར། རྒྱ་གར་པར་མ།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༤༠།༣

བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༩༦།༢༡ ལས་འགྱུར་མི་འདྲ་སྟེ། 

“རྣམ་པར་ཤེས་པའི་ཆོས་ཉིད་འདས།། ཡེ་ཤེས་དག་པ་གོས་པ་མེད།། རང་བཞིན་འོད་གསལ་ཆོས་རྣམས་ནི།། ཆོས་ཀྱི་དབྱིངས་ཀྱི་བགྲོད་པར་

གནས༑༑” ཞེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༤༩༩།༡༡ ལས་བྱུང་ཡང་འགྱུར་མི་འདྲ་སྟེ། “རྣམ་པར་

ཤེས་པའི་ཆོས་ལས་འདས།། ཡེ་ཤེས་དག་པ་དྲི་མ་མེད།། རང་བཞིན་འོད་གསལ་བ་ཡི་ཆོས།། ཆོས་ཀྱི་དབྱིངས་སུ་མངོན་པར་སོན།།” ཞེས་

འབྱུང་ངོ༌།།

༣   ཡ་ཡིག་ བོད་པར། ཤེས་པར། དཔེ་པར། རྒྱ་གར་པར་མ།

༤   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༣༩།༡༩

 བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༩༦།༡༦ ལས་འགྱུར་མི་འདྲ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།372

 བཞི་པ་(མཉམ་ཉིད་ཡེ་ཤེས་ཀྱི་སྒོ་ནས་བསྟོད་པ་)ནི། ཁྱོད་ལ་འདུད་དོ་ཞེས་པ་བཞི་བཤད་པའི་

གཞིར་དྲང༌། གང་ལ་ན་མཉམ་པ་ཉིད་ཀྱི་ཡེ་ཤེས་ལའོ།། ཡེ་ཤེས་དེ་ཡང་རང་བཞིན་གྱིས་མེད་

པའི་སྟོང་པ་ཉིད་ལས་བྱུང་བ་དང་མི་འགྱུར་བའི་བདེ་བའི་སྐད་ཅིག་མ་རྫོགས་པ་ལས་སངས་

རྒྱས་སུ་རང་བྱུང་བ། ནམ་མཁའ་ལ་མ་བཏགས་པར་པྲ་ཕབ་པ་ལྟར་སྣང་བའི་སྟོང་གཟུགས་

ཕྱག་རྒྱ་ཆེན་མོ་ལས་བྱུང་བ། མཉམ་གཞག་རང་རིག་པའི་ཡེ་ཤེས་ལས་བྱུང་བའི་ཁྱད་པར་

རྣམས་དང་ལྡན་པ་ཡིན་ཏེ། རྩ་རྒྱུད་ལས་ཀྱང༌། “དངོས་པོ་ཐམས་ཅད་མཉམ་གྱུར་ནས།། གཅིག་

གི་དངོས་པོར་འགྱུར་མེད་གནས།། མི་འགྱུར་ཡེ་ཤེས་ལས་བྱུང་བ།། ཆད་པ་མ་ཡིན་རྟག་པ་

མིན༑༑”1 ཞེས་གསུངས་པ་ལྟར་རོ།། 

 ལྔ་པ་(བྱ་གྲུབ་ཡེ་ཤེས་ཀྱི་སྒོ་ནས་བསྟོད་པ་)ནི། ཁྱོད་ལ་འདུད་ཅེས་པ་བཞི་བཤད་པའི་གཞིར་

དྲང༌། གང་ལ་ན་བྱ་གྲུབ་ཡེ་ཤེས་ལའོ།། ཡེ་ཤེས་དེ་ཡང་སྒྱུ་འཕྲུལ་དྲ་བ་སྟེ་སྒྱུ་མ་ལྟ་བུའི་སྤྲུལ་

པ་སྣ་ཚོགས་པའི་དྲ་བ་འགྱེད་པ་དང༌། སངས་རྒྱས་ཀྱི་མཛད་པའི་རྣམ་པར་རོལ་པ་སྣ་ཚོགས་

པ་སྟོན་པ་དང༌། བསྟོད་པ་ཐམས་ཅད་ཀྱིས་ཐམས་ཅད་དུ་བསྟོད་པར་བྱ་བའི་ཡུལ་ཡིན་པ་དང༌། 

ལྷན་ཅིག་སྐྱེས་པའི་ཡེ་ཤེས་ཀྱི་སྐུ་ཉིད་ཡིན་པའི་ཁྱད་2པར་ལྡན་པའོ།། རྩ་རྒྱུད་ལས་ཀྱང༌། “མ་

སྐྱེས་པ་ཡི་ཆོས་རྣམས་དང༌།། འདུ་བྱེད་དག་དང་བྲལ་རྣམས་སུ།། བྱང་ཆུབ་ཉིད་མིན་སངས་

སྟེ༑ “མིང་གི་བདག་ཉིད་ཡི་གེ་ཀུན།། ཨ་ཡིག་རིགས་ལས་ཡང་དག་བྱུང༌།། མི་འགྱུར་ཆེན་པོའ་ིགནས་ཐོབ་པ།། མིང་མེད་མིང་ཅན་དག་ཀྱང་

མེད༑༑” ཅེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༤༩༩།༦ ལས་བྱུང་ཡང་འགྱུར་མི་འདྲ་སྟེ། “ཐམས་ཅད་

འདུ་ཤེས་བདག་ཉིད་བདོག །ཨ་ཡི་ཡི་གེ་རིགས་ལས་བྱུང༌།། གཡོ་མེད་ཆེན་པོ་གོ་འཕང་རྙེད།། ཤེས་པ་མེད་ཅིང་ཤེས་བྱའང་མེད།།” ཅེས་

འབྱུང་ངོ༌།།

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༣༩།༡༦

 བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༩༦།༡༣ ལས་འགྱུར་མི་འདྲ་

སྟེ༑ “དངོས་ཀུན་མཉམ་པ་ཉིད་གྱུར་ནས།། དངོས་པོ་གཅིག་ཏུ་མི་འགྱུར་གནས།། མི་འགྱུར་ཡེཤེས་ལས་བྱུང་བ།། ཆད་པ་མ་ཡིན་རྟག་པའང་

མིན༑༑” ཞེས་འབྱུང་ངོ༌།།

བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༤༩༩།༤ ལས་བྱུང་ཡང་འགྱུར་མི་འདྲ་སྟེ། “དངོས་པོ་

ཐམས་ཅད་མཉམ་པར་འགྱུར།། གཅིག་ནི་རང་བཞིན་གཡོ་མེད་གནས།། གཡོ་མེད་ཡེ་ཤེས་ཡང་དག་འབྱུང༌།། ཆད་པ་མིན་དང་རྟག་མིན་

པའོ༑༑” ཞེས་འབྱུང་ངོ༌།།

༢   ཁྱབ་ རྒྱ་གར་པར་མ། ཤེས་པར།

རྒྱས་མིན།། སེམས་ཅན་ཉིད་མིན་འཚོ་བ་མིན།།”1 ཞེས་པས་བྱ་གྲུབ་ཡེ་ཤེས་ལ་བསྟོད་པ་ཡིན་

ནོ༑༑  དེ་ལྟར་ན་ཉི་མ་དཔལ་གྱིས། “འདི་ན་དེ་བཞིན་གཤེགས་པ་ལྔའི་ཡེ་ཤེས་ཀྱི་བསྟོད་པ་

ཚིགས་སུ་བཅད་པ་ལྔའོ།།”2 ཞེས་གསུངས་པ་ལྟར་ལེའུ་འདི་ལ་ཤློཀ་ལྔ་ཡིན་ལ། སྔར་བཤད་

པ་ཐམས་ཅད་བསྡོམས་ན་འདི་ཡན་ཆད་ལ་ཤློཀ་བརྒྱ་དྲུག་ཅུ་རྩ་གཉིས་སོ།། སྨྲས་པ། འདི་ན་

བརྒྱ་དང་དྲུག་ཅུ་རྩ་གཉིས་ཀྱི།། རྩ་ཡི་དྲ་བ་རྣམ་དག་སྐྱེད་ཚལ་དུ།། མི་འགྱུར་བདེ་ཆེན་སྦྲང་

རྩིའི་རོས་གང་བའི།། བརྒྱ་དང་དྲུག་ཅུ་རྩ་གཉིས་མེ་ཏོག་འཁྲུངས།། མཚན་ཡང་དག་པར་བརྗོད་

པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་བྱེད་པའི་ཉི་མ་ཆེན་པོ་ཞེས་

བྱ་བ་ལས་ལེའུ་བཅུ་གཅིག་པའི་རྒྱ་ཆེར་བཤད་པའོ།། །།

༈ གཞོམ་མེད་ཨཱ་ལི་ཀཱ་ལིའི་གདངས།། 

སྒྲ་སྐད་རྣམ་པ་ཐམས་ཅད་པ།། 

རྒྱལ་བའི་གསུང་ལ་ཕྱག་འཚལ་ནས།། 

སྔགས་དོན་རྣམ་པར་དབྱེ་བར་བྱ།། 

གཉིས་པ་སྔགས་ཀྱི་ལེའུ་བཤད་པ་ལ་གསུམ། རྩ་སྔགས་བཤད་པ། སྤྱན་དྲང་བའི་སྔགས་

བཤད་པ། འཕྲེང་སྔགས་བཤད་པའོ།། དང་པོ་(རྩ་སྔགས་བཤད་པ་)ནི། དེ་ཡང་སྤྱིར་སྔགས་ལ་དོན་

གྱི་སྔགས། ཚིག་གི་སྔགས། རྟགས་ཀྱི་སྔགས་ཏེ་གསུམ་དུ་ཡོད་ལ། དེ་དག་ཀྱང་རིམ་པ་ལྟར་

སངས་རྒྱས་ཀྱི་ཐུགས་བདེ་བ་ཆེན་པོའ་ིཡེ་ཤེས་དང༌། ཨཱ་ལི་ཀཱ་ལིའི་འཕྲེང་བ་དང༌། ལྷ་དང་ཡེ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༣༩།༢༡

 བསྟན་འགྱུར་དཔེ་བསྡུར་མ། རྒྱུད། ད། རིགས་ལྡན་པདྨ་དཀར་པོ། འགྲེལ་ཆེན་དྲི་མེད་འོད། ཤོག་གྲངས་ ༡༢༩༦།༡༨ ལས་འགྱུར་མི་འདྲ་སྟེ། 

“སྐྱེས་པ་མ་ཡིན་པ་ཡི་ཆོས།། འདུ་བྱེད་བྲལ་བ་རྣམས་ལ་ཡང༌།། སངས་རྒྱས་ཉིད་མེད་བྱང་ཆུབ་མེད།། སེམས་ཅན་མེད་ཅིང་སྲོག་ཉིད་མེད།།” 

ཅེས་འབྱུང་ངོ༌།།

 བསྟན་འགྱུར་དཔེ་བསྡུར་མ། རྒྱུད། ཕ། རྒྱལ་པོ་པདྨ་དཀར་པོ། དྲི་འོད། ཤོག་གྲངས་ ༤༩༩།༩ ལས་བྱུང་ཡང་འགྱུར་མི་འདྲ་སྟེ། “སྐྱེ་བ་མེད་

པའི་ཆོས་རྣམས་ལ།། འདུ་བྱེད་སྤངས་པ་རྣམས་ལ་ཡང༌།། བྱང་ཆུབ་མེད་ཅིང་སངས་རྒྱས་མེད།། སེམས་ཅན་སྲོག་ཀྱང་མེད་དོ་ཞེས།།” ཞེས་

འབྱུང་ངོ༌།།

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་ཉི་མ་དཔལ་ཡེ་ཤེས། མདོར་བཤད། ཤོག་གྲངས་ ༢༤༢།༣

ཤེས་དང་འཕྲིན་ལས་རྣམས་སྦྱོར་བ་ལ་འདོད་དེ། སྒྲོན་མ་རབ་གསལ་ལས། “ལེའུ་བཅུ་གཉིས་

པ་སྔགས་ཀྱི།། སྐབས་ལ་དོན་དང་ཚིག་དང་ནི།། རྟགས་ཀྱི་སྔགས་དང་གསུམ་དུ་འདོད།། དང་

པོ་སངས་རྒྱས་ཐུགས་ཡིན་ལ།། གཉིས་པ་ཨཱ་ལི་ཀཱ་ལི་འོ།། གསུམ་པ་ལྷ་དང་ཡེ་ཤེས་དང༌།། 

འཕྲིན་ལས་བཞི་ལ་སྦྱོར་བ་ནི།། རྟགས་ཀྱི་སྔགས་སུ་འདོད་པ་ཡིན།།”1 ཞེས་གསུངས་པ་

ལྟར་རོ།། སྔགས་འདི་དག་ཀྱང་ཉི་མ་དཔལ་གྱིས་ཞིབ་ཏུ་བཤད་པས། དྲི་མེད་འོད་དང་བདུད་

རྩི་ཐིགས་པ་སྒྲོན་མ་རབ་གསལ་ལྟར་བཤད་ན། དེ་ཡང་ཨོཾ་ནི་རྒྱུད་རྡོ་རྗེ་རྩེ་མོ་ལས། ཨོཾ་ནི་ཅི་

ཞིག་ཡིན་པར་བཤད།། མཆོག་དང་ནོར་སྟེར་དཔལ་དང་གཡང༌།། སྐལ་བཟང་རྣམ་པ་དང་ལྡན་

ཞིང༌༑༑ དམ་བཅའ་བ་དང་བཀྲ་ཤིས་དོན།། ནོར་བུ་འཛིན་པའི་སྔགས་སུ་བརྗོད།། ཅེས་འབྱུང་

བ་ལྟར་དམ་བཅའ་བ་དང༌། བཀྲ་ཤིས་པ་དང༌། ནོར་བུ་འཛིན་པའི་སྔགས་ཞེས་བྱ་ལ། འདིར་ཡེ་

ཤེས་ལྔ་མཚོན་པས་སྔགས་ཀྱི་འགོ་འདྲེན་ཞིང༌། སརྦདྷརྨ་ནི་ཆོས་ཐམས་ཅད། ཨབྷཱཝ་ནི་དངོས་

པོ་མེད་པ་སྟེ་རང་བཞིན་མེད་པ། སྭབྷཱཝ་ནི་རང་བཞིན། བིཤདྡྷ་ནི་རྣམ་པར་དག་པ། བཛྲཙཀྵུ་

ནི་རྡོ་རྗེའི་མིག །ཨ་ཨཱ་ཨཾ་ཨཿནི་རྣམ་ཐར་བཞི་མཚོན་པ་སྟེ་ཆོས་ཐམས་ཅད་རང་བཞིན་གྱིས་

མེད་པའི་རང་བཞིན་ཅན་ཡོངས་སུ་དག་པའི་རྣམ་ཐར་བཞིའི་དོན་བླ་མའི་མན་ངག་གི་མིག་

གིས་མཐོང་བར་འགྱུར་བའོ།། སྒྲོན་མ་རབ་གསལ་ལས། “ཨོཾ་ནི་ཡེ་ཤེས་ལྔ་ཡིན་ལ།། སརྦདྷརྨ་

འཁོར་འདས་གཉིས།། ངོ་བོས་སྟོང་པ་ཨབྷཱཝ།། དེ་ཉིད་བླ་མའི་གདམས་པ་ཡིས།། སྟོང་པར་

མྱོང་བ་སྭབྷཱཝ།། དབྱེར་མེད་རྣམ་དག་བིཤདྡྷ།། བཛྲ་གཉིས་མེད་ཡེ་ཤེས་ལ།། ཨཨཱཨཾཨཿདགའ་

བ་བཞི།།”2 ཞེས་འཆད་དེ་སྔ་མ་དྲང་དོན་དང་ཕྱི་མ་ངེས་དོན་དུ་བྱའོ།། 

 གཉིས་པ་(སྤྱན་དྲང་བའི་སྔགས་བཤད་པ་)ནི། པྲཀྲྀཏི་ནི་ཞིང་གང་ལ་བཞུགས་པ། པརིཤདྡྷ་ནི་

ཡོངས་སུ་དག་པ། སརྦདྷརྨ་ཆོས་ཐམས་ཅད། ཡདུཏ་གཤེགས་ཤིག །སརྦཏཐཱགཏ་དེ་བཞིན་

གཤེགས་པ་ཐམས་ཅད། ཛྙཱནཀཱཡ་ཡེ་ཤེས་ཀྱི་སྐུ། མཉྫུཤྲཱི་ནི་འཇམ་དཔལ། པརིཤདྡྷིཏཱ་ཡོངས་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༢།༡༣

༢   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༢།༡༦

སུ་དག་པ། མུཔཱདཱཡེཏི་ནི་མྱུར་བར་གཤེགས་ཤིག་པའི་དོན་ཏེ། ཞིང་གང་ན་བཞུགས་པའི་དེ་

བཞིན་གཤེགས་པ་ཐམས་ཅད་རང་བཞིན་གྱིས་ཡོངས་སུ་དག་པའི་ཆོས་ཀྱི་སྐུའི་དབྱིངས་ནས་

གཤེགས་ཤིག་ཅེས་པ་དང༌། ཁྱད་པར་ཡེ་ཤེས་ཀྱི་སྐུ་ཅན་འཇམ་དཔལ་དེ་ཉིད་ཡོངས་སུ་དག་

པའི་ཆོས་ཀྱི་སྐུའི་དབྱིངས་ནས་མྱུར་དུ་གཤེགས་ཤིག་ཅེས་བསྐུལ་བའི་དོན་ཏོ།། ངེས་དོན་གྱི་

དབང་དུ་བྱས་ན། ཨ་ལ་སོགས་པ་བཞིས་མཚོན་པའི་གཞི་ལམ་འབྲས་བུའི་སྐབས་ཀྱི་དགའ་བ་

བཞི་སྒྲིབ་བྲལ་དུ་གྱུར་པའི་ཡེ་ཤེས་ཆོས་ཐམས་ཅད་མངོན་སུམ་དུ་མཁྱེན་ཅིང་སྣང་སྟོང་གཉིས་

སུ་མེད་པའི་བདག་ཉིད་ཅན་གྱི་དུས་གསུམ་གྱི་སངས་རྒྱས་ནི། ཐིག་ལེའི་ཁམས་མི་འཛག་པ་སྟེ་

ཕྱི་རོལ་ཏུ་ཟད་པ་མེད་ཅིང་གནས་གཞན་དུ་གཡོ་བ་མེད་པ་ལས་བྱུང་བའི་མི་འགྱུར་བའི་བདེ་བ་

ཆེན་པོའ་ིལམ་ལ་བརྟེན་ནས་བྱུང་བ་ཤ་སྟག་པ་དེ་ཉིད་གོང་ན་མེད་པའི་ལམ་དུ་སྟོན་པ་སྟེ། སྒྲོན་

མ་རབ་གསལ་ལས། “པྲཀྲྀཏི་རྒྱུ་ལམ་འབྲས་བུའི་དུས།། པརིཤདྡྷཿསྒྲིབ་མེད་པའོ།། སརྦདྷརྨ་

ཀུན་མཁྱེན་པ།། ཡདུཏ་སྣང་སྟོང་གཉིས་མེད་པའོ།། སརྦཏཐཱགཏ་ནི།། དུས་གསུམ་བཞུགས་

པའི་སངས་རྒྱས་ཉིད།། བདེ་ཆེན་ཛྙཱནཀཱཡ་ལ།། མཉྫུཤྲཱི་ཐིག་ལེའི་ཁམས།། པརིཤདྡྷི་མི་འཛག་

པ༑༑ ཏཱ་ཞེས་དེ་ལས་མཆོག་མེད་པའོ།། མུཔཱདཱ་ནི་ཟག་པ་འོ།། ཡེ་ཏི་ཨ་ནི་དེ་ལྟར་ན།། མི་འཛག་

དགའ་བ་ལམ་མཆོག་གོ།”1 ཞེས་སོ།། 

 གསུམ་པ་(འཕྲེང་སྔགས་བཤད་པ་)ནི། ཨཨཱཿནི་སྐྱེ་བ་མེད་པའི་ཆོས་ཀྱི་དབྱིངས། སརྦཏཐཱགཏ་

ནི་རིགས་བསྡུས་པའི་དེ་བཞིན་གཤེགས་པ་ཐམས་ཅད། ཧྲྀདཡ་ནི་སྙིང་པོ། ཧརཧར་ནི་འབྱུང་

བ་འབྱུང་བ། ཨོཾཧཱུཾཧྲིཿནི་སྐུ་གསུང་ཐུགས། བྷགཝཱན་ནི་བཅོམ་ལྡན་འདས། ཛྙཱན་ཡེ་ཤེས། མཱུརྟི་

ཐམས་ཅད། ཝཱགཱིཤྭར་ངག་གི་དབང་ཕྱུག །མཧཱབཱཙ་ནི་འཇམ་པ་ཆེན་པོ། སརྦདྷརྨ་ཆོས་ཐམས་

ཅད༑ གགན་ནམ་མཁའ། ཨམལ་ནི་ལྟ་བུ། སུ་བདེ་བ། པརིཤདྡྷ་ཡོངས་སུ་དག་པ། དྷརྨདྷཱཏུ་

ཆོས་ཀྱི་དབྱིངས། ཛྙཱན་ཡེ་ཤེས། གརྦྷ་སྙིང་པོ། ཨཱཿནི་སྐྱེ་བ་མེད་པ་སྟེ། དེ་བཞིན་གཤེགས་པ་

༡   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༢།༡༩

རིགས་དྲུག་པོ་ཐམས་ཅད་ཀྱི་སྐུ་གསུང་ཐུགས་ཀྱི་སྙིང་པོ་ནི་སྐྱེ་བ་མེད་པའི་ཆོས་ཀྱི་དབྱིངས་

ལས་འབྱུང་བ་དང༌། ཁྱད་པར་དུ་བཅོམ་ལྡན་འདས་ངག་གི་དབང་ཕྱུག་འཇམ་དཔལ་ཡེ་ཤེས་

སེམས་དཔའ་ནི་ཆོས་ཐམས་ཅད་རང་བཞིན་གྱིས་མེད་པའི་ཆོས་ཉིད་ནམ་མཁའ་ལྟ་བུ་དང་རོ་

གཅིག་པའི་བདེ་བ་ཆེན་པོའ་ིངང་ལས་བྱུང་བས་ན། ཡོངས་སུ་དག་པ་ཆོས་ཀྱི་དབྱིངས་དང༌། 

དེ་རྟོགས་པའི་བདེ་བ་ཆེན་པོའ་ིཡེ་ཤེས་དབྱེར་མེད་པ་དེ་ཉིད་སྙིང་པོར་འཛིན་པ་ཅན་ཡིན་ནོ་

ཞེས་པའི་དོན་ཏོ།། གྲུབ་ཆེན་དཔེ་མེད་འཚོས། འདི་དག་སྦྱོར་བ་ཡན་ལག་དྲུག་མཚོན་བྱེད་

དུ་བཤད་དེ། འདི་ཉིད་ཀྱི་འགྲེལ་པ་ལས། “ཨཨཱ་མི་1སྐྱེ་ལས་སྐྱེ་འོ།། སརྦཏཐཱགཏཧྲིདཡ།། 

ཧརཧར་ཞེས་པ་ནི།། སོ་སོར་སྡུད་པའི་རྟགས་2མཐར་ཕྱིན།། དེ་བཞིན་གཤེགས་པ་ཀུན་གྱི་

ཐུགས༑༑ ཧར་སོ་སོར་ཡོད་པ་སྟེ།།3 ཧརས་བསྡུས་པ་མཉམ་པ་ཉིད།། ཨོཾཧཱུཾཧྲཱིཿནི་གནས་འབྱུང་

འཇུག༑ བྷགཝཱན་ནི་ཉི་ཁྲི་དང༌།། ཆིག་སྟོང་4བཅོམ་པས་བཅོམ་ལྡན་འདས།། སྲོག་རྩོལ་ཡན་

ལག་ཡིན་པར་འདོད།། ཛྙཱནམཱུརྟི་བསམ་གཏན་ཏེ།། རྗེས་ལ་ཝཱགཱིཤྭར་ན།། མཧཱཝཱཙ་འབྱུང་བ་འོ།། 

སརྦདྷརྨགགན།། ཏིང་ངེ་འཛིན་གྱི་ཡན་ལག་གོ། ཨམལསུཔརིཤདྡྷ།། ཞེས་པ་འཛིན་པའི་ཡན་

ལག་གོ། དྷརྨདྷཱཏུཛྙཱནགརྦྷཨཿ།། ཞེས་པས་རྗེས་སུ་དྲན་པ་འོ།།”5 ཞེས་གསུངས་སོ།། དེ་ལྟར་ན་

སྔགས་ཀྱི་ལེའུ་འདི་ལ་ཁམས་གསུམ་པོ་རྣམ་པར་དག་པ་མཚོན་བྱེད་དུ་ཤློཀ་གསུམ་ཡིན་

ཏེ༑ དེ་ཉིད་ལས། “སྔགས་ལ་ཤློཀ་གསུམ་གྱིས།། ཁམས་གསུམ་པོ་ནི་6དག་པ་འོ།།”7 ཞེས་

གསུངས་སོ།། མཚན་ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་

ཁོ་ན་ཉིད་སྣང་བར་བྱེད་པའི་ཉི་མ་ཆེན་པོ་ཞེས་བྱ་བ་ལས་ལེའུ་བཅུ་གཉིས་པའི་རྣམ་པར་

༡   ཨ་ཨཱ་ནི་ བོད་པར། ཤེས་པར། དཔེ་པར། རྒྱ་གར་པར་མ།

༢   བརྟགས་ པེ་པར།  སྣར་པར།

༣   ཡོད་པས་ཏེ།། བོད་པར། ཤེས་པར། དཔེ་པར། རྒྱ་གར་པར་མ།

༤   བཞི་སྟོང༌། པེ་པར།  སྣར་པར།  སྡེ་པར།  ཅོ་པར།

༥   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༣།༦

༦   གསུམ་པ་ནི་ བོད་པར། ཤེས་པར། དཔེ་པར། རྒྱ་གར་པར་མ།

༧   བསྟན་འགྱུར་དཔེ་བསྡུར་མ། རྒྱུད། ཕ། སློབ་དཔོན་དཔེ་མེད་འཚོ། སྒྲོན་གསལ། ཤོག་གྲངས་ ༣༢༣།༡༤

བཤད་པའོ།། །།

༈ གསུམ་པ་རྗེས་སུ་ཡི་རང་བའི་ལེའུའི་དོན་ཡང་བརྗོད་པར་བྱ་སྟེ། སྒྲ་ཇི་བཞིན་པའི་

དོན་ནི། དེ་ལྟར་ཞུས་པའི་དོན་གྱི་རང་བཞིན་རྒྱུད་ཀྱི་སྟོན་པས་རྒྱས་པར་གསུངས་པའི་རྗེས་དེ་

ནས་སྡུད་པ་པོ་དཔལ་ལྡན་རྡོ་རྗེ་འཆང་ཕྱག་ན་རྡོ་རྗེ་སངས་རྒྱས་ཀྱིས་གསུངས་པ་ཐོས་པས་

དགའ་ཞིང༌། དོན་ཁོང་དུ་ཆུད་པས་མགུ་ནས་ཐལ་མོ་སྦྱར་ཏེ། མགོན་པོ་བཅོམ་ལྡན་འདས་དེ་

བཞིན་གཤེགས་པ་རྒྱུད་ཀྱི་སྟོན་པ་པོ་ཡང་དག་པར་རྫོགས་པའི་སངས་རྒྱས་ལ་ཕྱག་བཙལ་

ནས༑ ཞུ་བ་པོ་སེམས་ཅན་ཐམས་ཅད་ཀྱི་མགོན་པོ་གསང་བའི་བདག་པོ་ལག་ན་རྡོ་རྗེ་དེ་ནི་

ཁྲོ་བོ་ལ་སོགས་པའི་རྒྱུད་ཉན་པའི་འཁོར་རྣམས་ཀྱི་རྒྱལ་པོ་དེ་ཉིད་ལྷ་ལ་སོགས་པ་སྣ་ཚོགས་

པའི་རྒྱུད་ཉན་པའི་འཁོར་རྣམས་དང་ལྷན་ཅིག་ཏུ་གསང་བསྟོད་ནས་ནི་རྗེས་སུ་ཡི་རང་བ་དང་

ལྡན་པའི་ཚིག་འདི་སྐད་ཅེས་གསོལ་ཏོ།། མགོན་པོ་ཞེས་རྒྱུད་ཀྱི་སྟོན་པ་པོ་ལ་བོས་ནས་རྒྱུད་

བསྟན་པས་དོན་དུ་གཉེར་བའི་འཁོར་བདག་ཅག་མཆོག་ཏུ་ཡི་རང་ངོ༌།། དེའི་དོན་གྱིས་ལེགས་

སོ་ལེགས་སོ་ལེགས་པར་གསུངས་ཞེས་ལེགས་སོ་དང་པོ་ནི་རྒྱུད་ཉན་པ་པོ་རྣམས་རང་ཉིད་ཀྱི་

དོན་དུ་དང༌། ལེགས་སོ་ཕྱི་མ་ནི་གཞན་སེམས་ཅན་དཔག་ཏུ་མེད་པའི་དོན་དུ་རྒྱུད་འདི་ལེགས་

པར་གསུངས་པ་ལེགས་སོ་ཞེས་པའོ།། ལེགས་པའི་རྒྱུ་མཚན་ཡང་རྣམ་པར་གྲོལ་བའི་འབྲས་

བུ་སངས་རྒྱས་ཀྱི་གོ་འཕང་འཚལ་བ་སྟེ་དོན་དུ་གཉེར་བ་ཡི་འགྲོ་བ་མགོན་མེད་པ་རྣམས་དང་

རྒྱུད་ཞུ་བ་པོ་བདག་ཅག་རྣམས་ཡང་དག་པར་རྫོགས་པའི་བྱང་ཆུབ་མྱུར་དུ་ཐོབ་པའི་དོན་ཆེན་

མཛད་པའོ།། དེས་ན་སྒྱུ་འཕྲུལ་དྲ་བའི་ཚུལ་གྱི་ཆོས་ཕུན་སུམ་ཚོགས་པ་འདི་ནི་བླ་ན་མེད་པའི་

བྱང་ཆུབ་ཚེ་གཅིག་ལ་སྟེར་བར་བྱེད་པའི་རྣམ་པར་དག་པའི་ལེགས་པའི་ལམ་བསྟན་པ་ཡིན་

ལ༑ མཆོག་ཏུ་མི་འགྱུར་བའི་བདེ་ཆེན་བརྗོད་བྱའི་གཙོ་བོར་བྱས་པས་ཟབ་ཅིང་རྣལ་འབྱོར་བཞི་

དབང་དང་བཅས་པ་ཚང་བར་བསྟན་པས་ཡངས་ལ། ཐེག་པ་གསུམ་གྱི་ལམ་མཐའ་དག་ཀྱང་

བརྗོད་བྱར་བསྡུས་པའི་ཚུལ་གྱིས་བསྟན་པས་རྒྱ་ཆེ་བ་སྟེ་དོན་ཆེན་པོ་སངས་རྒྱས་ཀྱི་གོ་འཕང་

ཚེ་གཅིག་ལ་སྦྱིན་པའི་སྒོ་ནས་སྐལ་བ་དང་ལྡན་པའི་འགྲོ་བའི་དོན་བྱེད་པ། རྒྱུད་དོན་མ་ལུས་པ་

མངོན་དུ་གྱུར་པ་སངས་རྒྱས་རྣམས་ཁོ་ནའི་ཡུལ་དུ་གྱུར་པའི་མཚན་ཡང་དག་པར་བརྗོད་པའི་

རྒྱུད་འདི་ནི་གོང་དུ་བཤད་ཟིན་པའི་ཚུལ་གྱིས་དུས་གསུམ་དུ་བྱུང་བའི་རྫོགས་པའི་སངས་རྒྱས་

ཀུན་གྱིས་སྐལ་བ་དང་ལྡན་པའི་འཁོར་ལ་རྒྱུན་མི་ཆད་པར་བཤད་དོ།། 

 སྙིང་པོའ་ིདོན་གྱི་དབང་དུ་བྱས་ན། མགོན་པོ་བཅོམ་ལྡན་འདས་ཤཱཀྱ་ཐུབ་པས་ཁམས་

དམར་པོ་གཙུག་ཏོར་ནས་ནོར་བུའི་བར་དུ་ཐུར་དུ་གཤེགས་ཤིང༌། དཀར་པོ་ནོར་བུའི་རྩེ་ནས་

སྔར་འོངས་པ་དེ་བཞིན་དུ་གཙུག་ཏོར་དུ་གཤེགས་པ་ལ་མི་འགྱུར་བའི་བདེ་བའི་སྐད་ཅིག་མ་

རྣམས་རྫོགས་པ་ལ་སངས་རྒྱས་པ་ན། ཡན་ལག་ལྔས་གཏུགས་པའི་ཕྱག་སྟེ་དུག་ལྔ་སྤངས་ཏེ་

ཡེ་ཤེས་ལྔ་མངོན་དུ་གྱུར་པ་ཡིན་ལ། དེ་ནི་མགོན་པོ་དེ་འཐོབ་བྱེད་ཀྱི་ལམ་གསང་བའི་བདག་

ཅེས་པ་ལམ་དེ་ཉིད་ཀྱི་བསྒྲུབ་གཞི་སྒྲུབ་པ་པོ་རང་ལ་ཡོད་པ་ལ། བླ་མས་ལག་ན་རྡོ་རྗེ་སྟེ་བདེ་

ཆེན་འདྲེན་པའི་མན་ངག་ལག་ཏུ་གཏད་པ་ལས་ཁྲོ་བོའ་ིསྟེ་བདེ་ཆེན་གྱི་ཡེ་ཤེས་དེས་སྤང་བྱ་

ཉོན་མོངས་པ་བག་ཆགས་དང་བཅས་པ་ལས་རྒྱལ་བར་གྱུར་ཅིང༌། སྣ་ཚོགས་ཏེ་རང་དང་འདྲ་

བའི་རྣལ་འབྱོར་པ་གཞན་ལའང་བསྟན་ལ། གཞན་ཏེ་ཕྱག་རྒྱ་རིགས་བཞི་སོགས་དང་ལྷན་ཅིག་

ཏུ་གསང་བའི་དོན་སྤྱོད་པ་ལ་ཡོན་ཏན་ཀུན་གྱིས་བསྟོད་ནས་བདེ་ཆེན་གྱིས་རབ་ཏུ་དགའ་ཞིང་

མགུ་བའི་ཚིག་འདི་སྐད་ངག་ཏུ་བརྗོད་ཅིང་སྟོན་པར་བྱེད་དོ།། མགོན་པོ་བདེ་བ་ཆེན་པོའ་ིཡེ་

ཤེས་བདག་ཅག་སྒྲུབ་པ་པོས་ཐོབ་པས་ཡི་རང་ཞིང་གསང་སྔགས་ཀྱི་དོན་སྤྱོད་པས་ལེགས་པ་

དང༌༑ ཉོན་མོངས་པ་སྤངས་པས་ཀྱང་ལེགས་པ་དང༌། རང་ཉིད་ཇི་ལྟར་སྤྱོད་པ་ལྟར་སྣོད་ལྡན་

གཞན་ལ་སྟོན་པས་ལེགས་པར་གསུངས་པ་ཡིན་ལ། རྣམ་གྲོལ་འབྲས་བུ་ནི་སྐུ་གསུམ་ཚེ་འདི་

ཉིད་ལ་འཚལ་བ་སྟེ་འདོད་པའོ།། དེ་ཡང་འགྲོ་བ་མགོན་མེད་པ་རྣམས་དང༌། བདག་ཅག་སྐལ་

བ་དང་ལྡན་པའི་འཁོར་རྣམས་རྡོ་རྗེ་འཆང་གི་གོ་འཕང་ལ་འགོད་པའི་དོན་ཆེན་པོ་མཛད་པའི་

ཕྱིར་དུ་ཡིན་ལ། དོན་ཆེན་ཇི་ལྟར་མཛད་ན་རྣམ་བཅས་དང་རྣམ་མེད་ཀྱི་སྟོང་པ་ཉིད་དང་ངོ་བོ་

གཅིག་པའི་མི་འགྱུར་བའི་བདེ་བ་ཆེན་པོ་སྒྱུ་འཕྲུལ་དྲ་བའི་ཚུལ་ཏེ་ལམ་ཡིན་ལ། དེ་སྟོན་བྱེད་



རྗེས་སུ་ཡི་རང་བའི་ལེའུ་བཤད་པ།  379

ཀྱི་མཚན་བརྗོད་ཀྱི་གསུང་རབ་འདིས་རྣམ་དག་ལེགས་པའི་ལམ་ཟབ་མོ་ཤེས་རབ་དང་རྒྱ་ཆེ་

བ་ཐབས་དབྱེར་མེད་པའམ། དོན་ཆེན་ཏེ་རྒྱུད་ལྔའི་འགྲོ་བ་ལ་དོན་བགྱིད་པས་ཏེ་རང་རང་གི་

སྐལ་བ་དང་འཚམ་པར་བསྟན་ནས་དོན་བྱེད་པའོ།། དུས་གསུམ་གྱི་སངས་རྒྱས་ཐམས་ཅད་ཀྱི་

ཐུགས་ཀྱི་སྤྱོད་ཡུལ་མཚན་ཡང་དག་པར་བརྗོད་པ་འདི་ནི་དུས་གསུམ་གྱི་སངས་རྒྱས་ཐམས་

ཅད་ཀྱིས་སྐལ་བ་དང་ལྡན་པའི་གདུལ་བྱ་ལ་རྒྱུན་མི་ཆད་པར་འདོམས་པར་མཛད་པ་ཡིན་ནོ།།  

སྨྲས་པ། རྡོ་རྗེ་འཆང་གིས་སྔོན་ཚེ་འཁོར་རྣམས་ལ།། མཆོག་ཏུ་སྐལ་བཟང་སྦྱིན་པ་ཟབ་

མོའ་ིལམ།། སྲིད་མཐའི་བར་དུ་འགྲོ་བའི་སྙིང་ལ་ནི།། རྒྱུན་མི་ཆད་དུ་འཇུག་པ་ཁོ་བོས་བྱས།། 

མཚན་ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་

བྱེད་པའི་ཉི་མ་ཆེན་པོ་ཞེས་བྱ་བ་ལས་ལེའུ་བཅུ་གསུམ་པའི་རྣམ་པར་བཤད་པའོ།། །།

༈ དེ་ལྟར་ན་མཚན་ཡང་དག་པར་བརྗོད་པའི་རྒྱུད་འདི་ནི་བླ་མེད་ཀྱི་རྒྱུད་ཐམས་ཅད་ཀྱི་

སྙིང་པོ་དང༌། དེ་ཡང་དཔལ་དུས་ཀྱི་འཁོར་ལོའ་ིསེམས་འགྲེལ་སྐོར་གསུམ་དང་ཕྱོགས་མཐུན་

པར་གནས་པ་ལ། གངས་རིའི་ཁྲོད་འདིར་བྱོན་པའི་མཁས་གྲུབ་རྣམས་ཀྱང་ཐུགས་གཙིགས་

ཤིན་ཏུ་ཆེ་ཞིང༌། ཕལ་མོ་ཆེ་ཞིག་གིས་ཐུགས་དམ་དུ་མཛད་པ་དང༌། ཐ་ན་ཁྱིམ་པའི་ཚོགས་

ཕྱིན་ཆད་ཀྱང་རྡོ་རྗེའི་ཚིག་ཁ་ཏོན་དུ་བྱེད་པ་དང༌། བློའ་ིམོས་པ་ཆེ་བ་མང་བར་སྣང་ནའང༌། 

སྤྱིར་རྡོ་རྗེ་ཚིག་གི་དོན་ཇི་ལྟ་བ་ཤེས་པ་དང༌། ཁྱད་པར་དུས་ཀྱི་འཁོར་ལོ་སེམས་འགྲེལ་སྐོར་

གསུམ་དང་མཐུན་པར་འགྲེལ་ཤེས་པ་ད་ལྟ་མི་སྲིད་པ་ལྟ་བུར་མཐོང་ནས། དྲི་མ་མེད་པའི་

འོད་དང༌། བདུད་རྩི་ཐིགས་པ་རྣམ་པ་གཉིས་ཏེ། འདི་ཉིད་ཀྱི་འགྲེལ་ཆེན་གསུམ་གང་སྐབས་

སུ་བབ་པ་གཞིར་བཞག །དཔལ་དུས་ཀྱི་འཁོར་ལོའ་ིསེམས་འགྲེལ་སྐོར་གསུམ་ཆ་ལག་དང་

བཅས་པའི་ལེགས་པར་བཤད་པས་རྣམ་པར་བརྒྱན་ཏེ་དཔྱིས་ཕྱིན་པར་བཤད་པ་འདི། སླན་

ཆད་མཚན་ཡང་དག་པར་བརྗོད་པའི་རྡོ་རྗེའི་ཚིག་དོན་རྣམ་པར་དབྱེ་བར་འདོད་པ་དག་ལ་སྔོན་

མེད་པའི་ལམ་གྱི་སྲོལ་ཕྱེ་བ་ཉིད་དུ་སེམས་ལ། རང་བཟོ་དང་བྲལ་ཞིང་ལུང་རིགས་ཀྱིས་གྲུབ་

པའི་ཡིད་བརྟན་དུ་རུང་བ་ཤ་སྟག་པར་བཀོད་པར་རློམ་མོད་ཀྱི། དེ་ལྟ་ནའང་མཛངས་ཤིང་མང་

དུ་ཐོས་པ་དང་ལྡན་པ་དག་གིས་ཞིབ་མོའ་ིབློས་ཕྱོགས་ལྷུང་སྤངས་ཏེ་དཔྱད་པ་ན། ཚད་ལྡན་གྱི་

གསུང་རབ་དང་འགལ་བའམ། རིགས་ལམ་དང་འགལ་བའི་གནོད་པ་གདོན་མི་ཟ་བར་འབབ་

པར་མཐོང་ནས་སྨྲ་བར་རྔོ་ཐོགས་པ་མཆིས་ནའང་བརྗོད་པར་གྱིས་ཤིག་དང༌། ཁོ་བོ་དེ་དག་

ལ་སྙིང་ནས་རྗེས་སུ་ཡི་རང་བ་བགྱིའོ།། དེས་ན་སླན་ཆད་སྐལ་བ་དང་ལྡན་པ་དག་རྣམ་བཤད་

འདི་ཉིད་ལ་བརྟེན་ནས་སྙིང་པོའ་ིརྒྱུད་འདི་ལ་ཐོས་བསམ་སྒོམ་གསུམ་གྱི་སྒོ་ནས་ཞུགས་ཏེ་དལ་

འབྱོར་གྱི་རྟེན་ལ་སྙིང་པོ་ལེན་པ་དང༌། མཁས་པ་དག་གིས་ཀྱང་རྡོ་རྗེའི་ཚིག་གི་དོན་ལ་ཞིབ་

ཏུ་དཔྱད་དེ་དོན་རྣམ་པར་འགྲེལ་བའི་ཡི་གེ་རིས་སུ་འགོད་པ་དང༌། རང་རང་གི་ཐུགས་ཉམས་

སུ་བཞེས་ཤིང་སྐལ་བ་དང་ལྡན་པ་དག་ལ་རྒྱུན་མི་ཆད་པར་འདོམས་པའི་སྒོ་ནས་བསྟན་པའི་

སྙིང་པོ་འདི་ཉིད་དར་ཞིང་རྒྱས་ལ་ཡུན་རིང་དུ་གནས་པའི་ཐབས་ལ་དུས་རྟག་ཏུ་བརྩོན་པ་ལ་

ལྷུར་བླང་བར་བྱའོ།།   འདིར་སྨྲས་པ། བདུད་རྩིའི་ཟེར་གྱིས་རེག་པས་རྣམ་འཕེལ་

གང་བློ་ཕ་མཐའ་བྲལ་བའི་འཇིང༌།། མདོ་དང་རྒྱུད་སྡེའི་བང་རིམ་རྣམ་བཀྲ་འཆི་མེད་རི་བོ་ནོར་

རྒྱས་ཀྱི།། རྣམ་དཔྱོད་ལང་ཚོས་གསལ་བར་འཁྱུད་གང་བརྩོན་པའི་དཔུང་གིས་བསྲུབས་པ་

ལས༑༑ གསལ་བར་འོངས་སོ་འོད་སྟོང་ལྡན་འདིས་ས་གསུམ་འགྲོ་བའི་སྣང་བྱེད་ཉིད།། གང་

ཞིག་ཤར་ན་ལོག་སྨྲ་འབྱུང་པོའ་ིབྱ་རྣམས་ལོང་འགྱུར་ཕྲག་དོག་ཅན་རྣམས་སྲེག་པར་བྱེད།། 

དོན་གཉེར་རེ་བའི་འབྲས་བུ་སྨིན་བྱེད་སྐལ་བཟང་ལུས་སྐྱེས་ལྗོན་ཤིང་གཡོ་བའི་གར་བྱེད་ལ།། 

གཟུར་གནས་མཁས་རྣམས་མཆོག་ཏུ་རང་འགྱུར་ཆོས་ཀྱི་སྤྱན་ནི་པདྨའི་འདབ་ལྟར་རྒྱས་པར་

བྱེད༑༑ ཐུབ་བསྟན་ནོར་འཛིན་དགའ་མའི་བཞིན་རས་ས་གསུམ་འགྲོ་ལ་ཅིག་ཅར་ཉིད་དུ་སྣང་

བར་བྱེད།། ཡིད་ཆེས་ཁུངས་ཀྱི་གངས་རི་ལས་འོངས་ཤིང༌།། རང་བཟོའ་ིརྙོག་བྲལ་རིགས་པའི་

རླབས་འཕྲེང་ཅན།། རྣམ་མང་ལུང་གི་ལྦུ་བའི་འཛུམ་དཀར་མ།། དག་བྱེད་རྒྱུན་གསུམ་ལྡན་

པ་འདི་ཡིན་ནོ།། མདོ་རྒྱུད་གསུང་རབ་དགོངས་དོན་ཕལ་མོ་ཆེ།། བློ་བཟང་རྒྱལ་བའི་ཉི་མས་



རྗེས་སུ་ཡི་རང་བའི་ལེའུ་བཤད་པ།  381

གསལ་མཛད་ནས།། མཆོག་ཏུ་གཏིང་དཔག་དཀའ་བའི་རྒྱུད་འདི་ཡི།། རྣམ་འགྲེལ་བགྱིད་པ་

བདག་ལ་བགོ་སྐལ་མཛད།། འདོད་རྒུའི་འབྱུང་གནས་དབང་གི་རྒྱལ་པོ་ནི།། དམུས་ལོང་ལག་

ཏུ་གྱི་ནར་འཁྱམས་པ་བཞིན།། གངས་རིའི་ཁྲོད་འདིར་སྙིང་པོའ་ིརྒྱུད་འདི་ལ།། ཁྱིམ་པའི་བཀླག་

ཆོས་ཙམ་དུ་འདུ་ཤེས་པ།། མ་བཟོད་བསྐལ་པར་གང་གི་མཚན་ཙམ་ཡང༌།། རྙེད་དཀའ་སེམས་

འགྲེལ་སྐོར་གསུམ་བདུད་རྩིའི་ཆུས།། བྱི་དོར་མཆོག་ཏུ་བགྱིས་ཏེ་ཐུབ་བསྟན་གྱི།། གཞལ་མེད་

མངོན་དགའི་ཏོག་ཏུ་བདག་གིས་བཀོད།། སར་གནས་དཔའ་བོ་རྣམས་ཀྱི་སྤྱོད་ཡུལ་ལ།། བློ་

དམན་བདག་འདྲའི་བྱིས་པས་རྣམ་དཔྱད་པས།། ནོངས་པར་གང་གྱུར་བསམ་པ་ཐག་པ་ཡིས།། 

སྒྲིབ་བྲལ་ཆོས་ཀྱི་སྤྱན་ལྡན་རྣམས་ལ་འཆགས།། འདིར་འབད་ལས་བྱུང་རྣམ་དཀར་ཟླ་ཤེལ་

ནི༑༑ འགྲོ་ཀུན་ཡིད་ཀྱི་ཀུན་གསལ་མཛེས་མའི་ངོས།། སྲིད་དང་ཞི་བའི་མུན་པ་ཀུན་འཇོམས་

ཤིང༌༑༑ ཀུན་མཁྱེན་བདུད་རྩིའི་འོད་ཀྱིས་སྣང་བྱེད་ཤོག །བདག་ཀྱང་དེང་ནས་ཚེ་རབས་ཐམས་

ཅད་དུ།། ཟབ་ལམ་བདུད་རྩིའི་དགའ་སྟོན་འདིས་འཚོ་ཞིང༌།། མི་ནུབ་བསྟན་པའི་རྒྱལ་མཚན་

བསྒྲེང་བ་ལ།། ཆོས་རྒྱལ་རིགས་ལྡན་རྣམས་དང་མཚུངས་པར་ཤོག །དབྱིག་གི་བློ་གྲོས་མ་འདི་

འཇིག་རྟེན་གྱི།། མངལ་ཁུར་འཛིན་པའི་བརྩོན་པ་མི་འདོར་བ།། དེ་སྲིད་ལེགས་བཤད་མཆོག་

འདིས་འགྲོ་བ་ལ།། ལམ་བཟང་སྣང་བ་འདོད་རྒུར་སྦྱིན་གྱུར་ཅིག །རྒྱུད་ཐམས་ཅད་ཀྱི་རྒྱལ་པོ་

མཚན་ཡང་དག་པར་བརྗོད་པའི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཁོ་ན་ཉིད་སྣང་བར་

བྱེད་པའི་ཉི་མ་ཆེན་པོ་ཞེས་བྱ་བ་འདི་ནི། བྲག་དཀར་ནས་ནང་སོ་ཆོས་རྒྱལ་ཆེན་པོ་སྲི་ཆོད་

རྒྱལ་པོ་བའི་བཀས་ལེགས་པར་བསྐུལ་ཞིང༌། བསྟན་པའི་སྦྱིན་བདག་ནང་སོ་ཆོས་མཛད་ཆོས་

རྒྱལ་བ་འཁོར་དང་བཅས་པས་མཐུན་པའི་རྐྱེན་ལེགས་པར་སྦྱར་བ་ལ་བརྟེན་ནས། མདོ་དང་

རྒྱུད་སྡེའི་ཆོས་ཚུལ་མཐའ་དག་ལ་འདོད་རྒུར་སྤྱོད་པའི་བློ་གྲོས་ཀྱི་སྣང་བ་ཅན་ཤཱཀྱའི་དགེ་སློང་

དགེ་འདུན་རྒྱ་མཚོ་དཔལ་བཟང་པོ་ཞེས་བྱ་བས། མཉམ་མེད་ཤཱཀྱའི་རྒྱལ་པོ་འཁྲུངས་ནས་ལོ་

ཉིས་སྟོང་དང་བཞི་བརྒྱ་རེ་གསུམ་འདས་ཤིང༌། མེ་མཁའ་རྒྱ་མཚོ་ལ་འདས་ལོ་དྲུག་ཅུ་སྐོར་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།382

བདུན་དང༌། ལོ་ཉག་མ་དྲུག་བསྲེས་པའི་ཁྲག་སྐྱུག་གི་ཟླ་བའི་ཕྱོགས་དང་པོའ་ིརྒྱལ་བ་གསུམ་པ་

ལ་འཕྱོས་རྒྱལ་མཚན་རྩེའི་དབེན་གནས་སུ་རྫོགས་པར་སྦྱར་བའི་ཡི་གེ་པ་ནི་རྣམ་དཔྱོད་ཡངས་

པའི་མིག་ཅན་རི་བོ་བདེ་ཆེན་པ་འཇམ་དབྱངས་བློ་གྲོས་ཞེས་བྱ་བས་བགྱིས་པ་འདིས་ཀྱང་

རྒྱལ་བའི་བསྟན་པ་རིན་པོ་ཆེ་དར་ཞིང་རྒྱས་ལ་ཡུན་རིང་དུ་གནས་པར་བྱེད་ནུས་པར་གྱུར་ཅིག 

ཡེདྷརྨཱཧེཏུ པྲབྷཝཱཧེཏུནྟེཥཱནྟཐཱགཏོཧྱཝདཏ། ཏེཥཱཉྩཡོནིརོདྷཨེཝཾཝཱདཱིམཧཱཤྲམཎཿ། 

སརྦམདྒལམ྄།། །།



ཟུར་རྒྱན་དང་པོ།

༈ སྡེ་དགེ་བསྟན་འགྱུར་དུ་གསལ་བའི་འཇམ་དཔལ་

མཚན་བརྗོད་ཀྱི་འགྲེལ་པ་ཁག

༡ འཕགས་པ་མཚན་ཡང་དག་པར་བརྗོད་པའི་མདོར་བཤད་བདུད་རྩིའི་ཐིགས་པ་ཞེས་བྱ་བ། 

 ཉི་མ་དཔལ་ཡེ་ཤེས་ཀྱིས་མཛད་པ། ནོར་བུ་དཔལ་ཡེ་ཤེས་དང་།  ཉི་མའི་དབང་པོའ་ིའོད་ཟེར། ཆོས་རྗེ་དཔལ་  

 བཅས་ཀྱིས་བསྒྱུར་བ། (རྒྱུད། ཕ། ༣༦ན༥-༩༦བ༡)

༢ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ་བདུད་རྩིའི་  

 ཐིགས་པ་སྒྲོན་མ་གསལ་བ་ཞེས་བྱ་བ། དཔེ་མེད་འཚོས་མཛད་པ། སུགཏ་ཤྲཱི་དང་། དྷརྨ་ཀཱིརྟི། རྡོ་རྗེ་ 

 རྒྱལ་མཚན་བཅས་ཀྱིས་བསྒྱུར་བ། (རྒྱུད། ཕ། ༩༦བ༡-༡༢༤ན༤)

༣ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྣམ་པར་བཤད་པ། མིའི་ 

 དབང་པོ་གྲགས་པས་མཛད་པ། ཨབྷཡ་བཛྲ་དང་། སྦལ་རྡོ་རྗེ་རྒྱལ་པོས་བསྒྱུར་བ། (རྒྱུད། ཕ། ༡༢༤ན༥-༡༨༤བ༦)

༤ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ་དྲི་མ་མེད་  

 པའི་འོད་ཅེས་བྱ་བ། རྒྱལ་པོ་པདྨ་དཀར་པོས་མཛད་པ། བསོད་སྙོམས་པ་ཆེན་པོས་བསྒྱུར་བ།   

 (རྒྱུད། ཕ། ༡༨༤བ༦-༢༣༢བ༥)

༥ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་ཕན་ཡོན་གྱི་འགྲེལ་པ།  

 དུས་ཞབས་པས་མཛད་པ། ཨབྷཡ་བཛྲ་དང་། སྦལ་རྡོ་རྗེ་རྒྱལ་པོས་བསྒྱུར་བ། (རྒྱུད། ཕ། ༢༣༢བ༥-༢༨༥བ༡)

༦ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་མངོན་པར་རྟོགས་པ།   

 སྤྱན་རས་གཟིགས་ཀྱིས་མཛད་པ། (རྒྱུད། ཕ། ༢༨༥བ༢-༣༡༡ན༧)

༧ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་འགྲེལ་པ། ཙནྡྲ་གོ་ 

 མིས་མཛད་པ། འགོས་ལྷས་བཙས་དང་། ཤེས་རབ་བརྩོན་འགྲུས་ཀྱིས་བསྒྱུར་བ། (རྒྱུད། ཙི། ༡༧༢ན༡-༡༩༩ན༦)



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྩ་བ་དང་འགྲེལ་པ།384

༨ མཚན་ཡང་དག་པར་བརྗོད་པའི་འགྲེལ་པ་ཚུལ་གསུམ་གསལ་བ་ཞེས་བྱ་བ།   

 (རྒྱུད། ཙི། ༡༩༩ན༦-༢༡༨ན༧)

༩ མཚན་ཡང་དག་པར་བརྗོད་པའི་འགྲེལ་པ་མཚན་དོན་གསལ་བར་བྱེད་པའི་སྒྲོན་མ་  

 ཞེས་བྱ་བ། བིམ་ལ་མིཏྲས་མཛད་པ། གཉགས་ཛྙཱནས་བསྒྱུར་བ། (རྒྱུད། ཚི། ༡བ༡-༣༨བ༢)

༡༠ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་དོན་གསལ་བར་བྱེད་པ་ 

 ཞེས་བྱ་བ། དགའ་རབ་རྡོ་རྗེས་མཛད་པ། (རྒྱུད། ཚི། ༣༨བ༢-༥༦བ༦)

༡༡ མཚན་ཡང་དག་པར་བརྗོད་པའི་ཉེ་བར་བསྡུས་པའི་རྣམ་པར་རྟོག་གེ་ཞེས་བྱ་བ།   

 གཉིས་སུ་མེད་པའི་རྡོ་རྗེས་མཛད་པ། ཤྲཱི་བཛྲ་བོདྷི་དང་། བསོད་ནམས་རྒྱལ་མཚན་གྱིས་བསྒྱུར་བ། (རྒྱུད། ཚི།   

 ༥༦བ༦-༨༤བ༧)

༡༢ འཇམ་དཔལ་གྱི་སྔགས་དོན་རྣམ་གཟིགས་དང་། ཉེ་བར་བསྡུས་པའི་རྣམ་པར་  

 རྟོག་གེ་གཉིས་ཀྱི་དོན་བསྡུས་པ་མཚན་གྱི་སྒྲོན་མེ། ཤེས་རབ་བླ་མས་མཛད་པ། (རྒྱུད། ཚི།   

 ༨༥ན༡-༩༢བ༧)

༡༣ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ་སྙིང་པོ་མངོན་ 

 པར་རྟོགས་པ་ཞེས་བྱ་བ། གཉིས་སུ་མེད་པའི་རྡོ་རྗེས་མཛད་པ། ཤེས་རབ་དཔལ་ཡེ་ཤེས་གྲགས་པས་  

 བསྒྱུར་བ། (རྒྱུད། ཚི། ༩༥ན༡-༡༢༩ན༧)

༡༤ མཚན་ཡང་དག་པར་བརྗོད་པའི་འགྲེལ་པ། འཇམ་དཔལ་བཤེས་གཉེན་གྱིས་མཛད་པ། ཤྲདྡྷཱ་ཀར་  

 བརྨཱ་དང་། རིན་ཆེན་བཟང་པོས་བསྒྱུར་བ། (རྒྱུད། ཁུ། ༡བ༡-༢༧བ༡)

༡༥ འཕགས་པ་མཚན་ཡང་དག་པར་བརྗོད་པའི་རྒྱ་ཆེར་འགྲེལ་པ་མཚན་གསང་སྔགས་ཀྱི་ 

 དོན་དུ་རྣམ་པར་ལྟ་བ་ཞེས་བྱ་བ། སྒེག་པའི་རྡོ་རྗེས་མཛད་པ། སྨྲྀཏི་ཛྙཱན་ཀཱིརྟིས་བསྒྱུར་བ། ཕྱག་ན་རྡོ་རྗེ་ 

 དང་། ཀློག་སྐྱ་ཤེས་རབ་བརྩེགས་ཀྱིས་བཅོས་པ། (རྒྱུད། ཁུ། ༢༧བ༡-༡༡༥བ༣)

༡༦ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ། འཇམ་དཔལ་གྲགས་

 པས་མཛད་པ། ཤྲདྡྷཱ་ཀར་བརྨཱ་དང་། ཀམལ་གུཔྟ། རིན་ཆེན་བཟང་པོ་བཅས་ཀྱིས་བསྒྱུར་བ། (རྒྱུད། ཁུ། ༡༡༥བ༣-༣༠༡ན༧)

༡༧ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པ་ཞེས་བྱ་བའི་འགྲེལ་པ།   

 ཟླ་བ་གྲགས་པས་མཛད་པ། ཤྲཱི་མཧཱ་ཇན་དང་། འཕགས་པ་ཤེས་རབ་ཀྱིས་བསྒྱུར་བ། (རྒྱུད། གུ ༡བ༡-༢༧ན༤)

༡༨ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ། ཨཝ་དྷཱུཏི་པས་  

 མཛད་པ། དྷརྨ་ཤྲཱི་མིཏྲ་དང་། ཆོས་ཀྱི་བཟང་པོས་བསྒྱུར་བ། (རྒྱུད། གུ ༢༧ན༥-༤༧བ༤)

༡༩ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ། གཉིས་སུ་མེད་  

 པའི་སྦས་པས་མཛད་པ། དྷརྨ་ཤྲཱི་མིཏྲ་དང་། ཆོས་ཀྱི་བཟང་པོས་བསྒྱུར་བ། (རྒྱུད། གུ ༤༧བ༤-༦༧བ༤)

༢༠ འཇམ་དཔལ་མཚན་བརྗོད་ཀྱི་བཤད་འབུམ། སྨྲྀཏི་ཛྙཱན་ཀཱིརྟིས་མཛད་པ་དང་དེ་ཉིད་ཀྱིས་བསྒྱུར་བ།  

 (རྒྱུད། གུ ༦༧བ༤-༡༡༨བ༧)

༢༡ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་མན་ངག་གི་འགྲེལ་པ་ཞེས་ 

 བྱ་བ། གཞོན་ནུ་གྲགས་པས་མཛད་པ། དེབ་རཱཛ་དང་། ཤེས་རབ་བླ་མས་བསྒྱུར་བ། (རྒྱུད། གུ ༡༡༨བ༧-༡༤༥ན༡)

༢༢ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་དཀའ་འགྲེལ། དབུ་མ་ལ་  

 དགའ་བས་མཛད་པ། ཆོས་སྐྱོང་བཟང་པོས་བསྒྱུར་བ། (རྒྱུད། གུ ༡༤༥ན༡-༢༢༡ན༣)

༢༣ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་དཀའ་འགྲེལ་བསྡུས་པ་  

 ཞེས་བྱ་བ། རཏྣ་ཀར་གུཔྟས་མཛད་པ། ཀཱལ་ཙཀྲ་དང་། ཛྙཱན་གརྦྷ། འབྲོག་ཇོ་སྲས། ཆོས་ཀྱི་བརྩོན་འགྲུས་  

 བཅས་ཀྱིས་བསྒྱུར་བ། (རྒྱུད། གུ ༢༢༡ན༣-༢༣༥ན༡)

༢༤ འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ། ཌོམ་བི་ཧེ་རུཀས་ 

 མཛད་པ། ཁྱུང་གྲགས་ཀྱིས་བསྒྱུར་བ། (རྒྱུད། གུ ༢༣༥ན༡-༢༧༥ན༧)

ཞུ་ཆེན་ཚུལ་ཁྲིམས་རིན་ཆེན་གྱིས་མཛད་པའི་སྡེ་དགེ་བསྟན་འགྱུར་དཀར་ཆག་ཏུ། མཚན་ཡང་དག་པར་བརྗོད་པའི་འགྲེལ་པ་

པཎྜིཏ་བིབྷཱུཏིཙནྡྲས་མཛད་པ། ལོ་ཙཱ་བ་དགེ་སློང་བྱང་ཆུབ་རྩེ་མོའ་ིའགྱུར་ཞེས་འགྲེལ་པ་ཞིག་རྒྱུད་ཕའི་ནང་བཀོད་ཡོད་ཀྱང འོག་

གི་མཆན་དུ་‘མ་བྱུང་’ཞེས་འཁོད་འདུག །སྣར་ཐང་བསྟན་འགྱུར་དཀར་ཆག་ཏུ་འགྲེལ་པ་དེའི་མཚན་ཡང་མ་གསལ། བུ་སྟོན་གྱི་

བསྟན་འགྱུར་གྱི་དཀར་ཆག་ཡིད་བཞིན་ནོར་བུ་དབང་གི་རྒྱལ་པོར་བིབྷཱུཏིཙནྡྲས་མཛད་པའི་འགྲེལ་པ་ཞེས་པ་ལས་མཚན་བྱང་

མ་གསལ་རུང་། སྒྲ་ཚད་པའི་བསྟན་འགྱུར་དཀར་ཆག་ཡིད་བཞིན་གྱི་ནོར་བུ་རིན་པོ་ཆེའི་ཟ་མ་ཏོག་ཏུ། མཚན་བརྗོད་འགྲེལ་པ་



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྩ་བ་དང་འགྲེལ་པ།386

བདུད་རྩི་ཐིགས་པ་གསལ་བར་བྱེད་པ་པཎྜིཏ་བིབྷཱུཏིཙནྡྲས་མཛད་པ། དགེ་སློང་བྱང་ཆུབ་རྩེ་མོའ་ིའགྱུར་ཞེས་མཚན་བྱང་གསལ་

བར་འཁོད་འདུག །འདིའི་རྒྱ་དཔེ། ཨམྲཏྀཀཎིཀོདྷྱོཏནིབནྡྷ་ཞེས་དེང་སང་རྙེད་དུ་ཡོད་ཅིང་། འདི་ནི་ཉི་མ་དཔལ་ཡེ་ཤེས་ཀྱི་མདོར་

བཤད་བདུད་རྩིའི་ཐིགས་པའི་འགྲེལ་པ་ཞིག་ལགས་སོ།། །།



ཟུར་རྒྱན་གཉིས་པ།

༈ འཇམ་དཔལ་མཚན་བརྗོད་ཀྱི་བོད་འགྲེལ་

གང་རྙེད་རྣམས་ཀྱི་མཚན་བྱང་ཁག

༡ དཀའ་བཅུ་པ་བློ་བཟང་ཆོས་འཕེལ་གྱིས་མཛད་པའི་འཇམ་དཔལ་མཚན་བརྗོད་ཀྱི་  

 འགྲེལ་པ་ཚིག་དོན་གསལ་བ།

༢ ཁྲི་ཚོ་མཁན་པོ་བློ་གྲོས་བཟང་པོས་མཛད་པའི་འཇམ་དཔལ་མཚན་བརྗོད་ཀྱི་རྣམ་  

 བཤད་ཀུན་ཏུ་བཟང་པོ།

༣ ཅོ་ནེ་གྲགས་པ་བཤད་སྒྲུབ་ཀྱིས་མཛད་པའི་འཇམ་དཔལ་མཚན་བརྗོད་ཀྱི་ཊཱིཀཱ

༤ ཇོ་སྲས་འགར་གྱིས་མཛད་པའི་འཇམ་དཔལ་མཚན་བརྗོད་ཀྱི་ཊཱིཀཱ་རྒྱས་པ།

༥ འཇམ་དཔལ་མཚན་བརྗོད་ཀྱི་འགྲེལ་བཤད་པདྨ་དཀར་པོ། (མཛད་པ་པོ་མ་གསལ)

༦ འཇམ་དབྱངས་བློ་གཏེར་དབང་པོས་མཛད་པའི་འཇམ་དཔལ་མཚན་བརྗོད་ཀྱི་རྣམ་བཤད།

༧ དོལ་པོའ་ིསློབ་བུ་འཇམ་དབྱངས་སྨན་ཆུ་ཁ་པ་བློ་གྲོས་རྒྱལ་མཚན་གྱིས་མཛད་པའི་  

 འཇམ་དཔལ་མཚན་བརྗོད་ཀྱི་འགྲེལ་པ་དྲི་མེད་འོད་ཀྱི་འབྲས་བུ།

༨ རྣལ་འབྱོར་སེམས་ཀྱི་མདུད་འགྲོལ་གྱིས་མཛད་པའི་འཇམ་དཔལ་མཚན་བརྗོད་ཀྱི་  

 དོན་འགྲེལ་ཡང་སངས་བརྡ་བཀྲོལ།

༩ བུ་སྟོན་རིན་ཆེན་གྲུབ་ཀྱིས་མཛད་པའི་འཇམ་དཔལ་མཚན་བརྗོད་ཀྱི་རྒྱ་ཆེར་འགྲེལ་པ་  

 འཇམ་དཔལ་གྲགས་པས་མཛད་པའི་བསྡུས་དོན།

༡༠ བོ་དོང་ཕྱོགས་ལས་རྣམ་རྒྱལ་གྱིས་མཛད་པའི་འཇམ་དཔལ་མཚན་བརྗོད་ཀྱི་འགྲེལ་པ་  

 རྣལ་འབྱོར་རྒྱུད་ལུགས།



འཕགས་པ་འཇམ་དཔལ་གྱི་མཚན་ཡང་དག་པར་བརྗོད་པའི་རྩ་བ་དང་འགྲེལ་པ།388

༡༡ ཚུལ་ཁང་བླ་མ་རིན་པོ་ཆེས་མཛད་པའི་འཇམ་དཔལ་མཚན་བརྗོད་ཀྱི་མཆན་འགྲེལ།

༡༢ ཡོངས་འཛིན་ཡེ་ཤེས་རྒྱལ་མཚན་གྱིས་མཛད་པའི་འཇམ་དཔལ་མཚན་བརྗོད་ཀྱི་  

 འགྲེལ་པ་རྗེ་བཙུན་འཇམ་དཔལ་དབྱངས་ཀྱི་བྱིན་རླབས་ཀྱི་ཆར་རྒྱུན་མྱུར་དུ་འབེབས་  

 བྱེད་བསྟོད་སྤྲིན་གྱི་སྒྲ་དབྱངས།

༡༣ རོང་ཐ་བློ་བཟང་དམ་ཆོས་རྒྱ་མཚོས་མཛད་པའི་འཇམ་དཔལ་མཚན་བརྗོད་ཀྱི་རྣམ་  

 བཤད་འཇམ་དཔལ་དགྱེས་པའི་ལམ་བཟང་ཡོངས་འཛིན་དམ་པའི་ཞལ་ལུང་།

༡༤ རོང་ཟོམ་ཆོས་ཀྱི་བཟང་པོས་མཛད་པའི་འཇམ་དཔལ་མཚན་བརྗོད་ཀྱི་འགྲེལ་པ་རྣམ་  

 གསུམ་བཤད་པ།

༡༥ ཤཱཀྱའི་དགེ་སློང་གྲགས་པ་བཟང་པོས་མཛད་པའི་འཇམ་དཔལ་མཚན་བརྗོད་ཀྱི་   

 བཤད་པ་རིན་ཆེན་ཕྲེང་མཛེས།

༡༦ སློབ་དཔོན་པདྨ་འབྱུང་གནས་ཀྱིས་མཛད་པའི་འཇམ་དཔལ་མཚན་བརྗོད་ཀྱི་འགྲེལ་པ་  

 རིན་པོ་ཆེ་ཉི་ཟླ་འབར་བའི་སྒྲོན་མེ།

༈ སྡེ་དགེ་བསྟན་འགྱུར་(དར་ཐང་གི་རྙིང་མའི་པར་མ་)

ནང་གསལ་བའི་འཇམ་དཔལ་མཚན་བརྗོད་

དང་འབྲེལ་བའི་དཔེ་ཐོ་ཁག

2540 འཇམ་དཔལ་གྱི་མཚན་ཡང་དག་པར་བརྗོད་པའི་དཀའ་འགྲེལ།

2541 འཇམ་དཔལ་གྱི་མཚན་ཡང་དག་པར་བརྗོད་པའི་དཀའ་འགྲེལ་བསྡུས་པ་ཞེས་བྱ་བ།

2544A འཇམ་དཔལ་གྱི་མཚན་ཡང་དག་པར་བརྗོད་པའི་དཀྱིལ་འཁོར་གྱི་ཆོ་ག་ཞེས་བྱ་བ།

2544B འཇམ་དཔལ་གྱི་མཚན་ཡང་དག་པར་བརྗོད་པའི་དཀྱིལ་འཁོར་གྱི་ཆོ་ག་ཞེས་བྱ་བ།

2545 འཇམ་དཔལ་གྱི་མཚན་ཡང་དག་པར་བརྗོད་པའི་དཀྱིལ་འཁོར་གྱི་ཆོ་ག་ཞེས་བྱ་བ།

2545A འཇམ་དཔལ་གྱི་མཚན་ཡང་དག་པར་བརྗོད་པའི་དཀྱིལ་འཁོར་གྱི་ཆོ་ག་ཞེས་བྱ་བ།

2546 འཇམ་དཔལ་གྱི་མཚན་ཡང་དག་པར་བརྗོད་པའི་དཀྱིལ་འཁོར་གྱི་ཆོ་ག་ཞེས་བྱ་བ།

2547 འཇམ་དཔལ་གྱི་མཚན་ཡང་དག་པར་བརྗོད་པའི་དཀྱིལ་འཁོར་གྱི་ཆོ་ག་ཞེས་བྱ་བ།

2595 འཇམ་དཔལ་གྱི་མཚན་ཡང་དག་པར་བརྗོད་པའི་དཀྱིལ་འཁོར་གྱི་ཆོ་ག

2620 འཇམ་དཔལ་གྱི་མཚན་ཡང་དག་པར་བརྗོད་པའི་དཀྱིལ་འཁོར་གྱི་ཆོ་ག

2621 འཇམ་དཔལ་གྱི་མཚན་ཡང་དག་པར་བརྗོད་པའི་དཀྱིལ་འཁོར་ཐམས་ཅད་ལ་བསྟོད་པ།

2548 འཇམ་དཔལ་གྱི་མཚན་ཡང་དག་པར་བརྗོད་པའི་ཁྲུས་ཀྱི་ཆོ་ག

2597 འཇམ་དཔལ་གྱི་མཚན་ཡང་དག་པར་བརྗོད་པའི་འཁོར་ལོའ་ིརིམ་པ།

2556 འཇམ་དཔལ་གྱི་མཚན་ཡང་དག་པར་བརྗོད་པའི་དགེ་བའི་རྩ་བ་བསྔོ་བ།

2535 འཇམ་དཔལ་གྱི་མཚན་ཡང་དག་པར་བརྗོད་པ་ཞེས་བྱ་བའི་འགྲེལ་པ།

2536 འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ།

2537 འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ།

2542 འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ།

2098 འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ་སྙིང་པོ་མངོན་པར་རྟོགས་པ་ཞེས་བྱ་བ།

1398 འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ་དྲི་མ་མེད་པའི་འོད་ཅེས་བྱ་བ།

1396 འཇམ་དཔལ་གྱི་མཚན་ཡང་དག་པར་བརྗོད་པའི་འགྲེལ་པ་བདུད་རྩིའི་ཐིགས་པ་སྒྲོན་མ་  

 གསལ་བ་ཞེས་བྱ་བ།

2090 འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་འགྲེལ་པ།

2534 འཇམ་དཔལ་གྱི་མཚན་ཡང་དག་པར་བརྗོད་པའི་རྒྱ་ཆེར་བཤད་པ།

2108 འཇམ་དཔལ་གྱི་མཚན་ཡང་དག་པར་བརྗོད་པའི་སྒྲུབ་ཐབས།

2579 འཇམ་དཔལ་གྱི་མཚན་ཡང་དག་པར་བརྗོད་པའི་སྒྲུབ་པའི་ཐབས།

2599 འཇམ་དཔལ་གྱི་མཚན་ཡང་དག་པར་བརྗོད་པའི་སྒྲུབ་ཐབས་ཞེས་བྱ་བ།

2600 འཇམ་དཔལ་གྱི་མཚན་ཡང་དག་པར་བརྗོད་པའི་སྒྲུབ་ཐབས།

2619 འཇམ་དཔལ་གྱི་མཚན་ཡང་དག་པར་བརྗོད་པའི་སྒྲུབ་ཐབས་ཞེས་བྱ་བ།

2596 འཇམ་དཔལ་གྱི་མཚན་ཡང་དག་པར་བརྗོད་པའི་སྒྲུབ་ཐབས་གསང་བའི་སྒྲོན་མ་ཞེས་བྱ་བ།

2574 འཇམ་དཔལ་གྱི་མཚན་ཡང་དག་པར་བརྗོད་པའི་ངན་སྔགས་བྱད་ཀྱི་འཁོར་ལོས་བསད་པ།

1400 འཇམ་དཔལ་གྱི་མཚན་ཡང་དག་པར་བརྗོད་པའི་མངོན་པར་རྟོགས་པ།

2572 འཇམ་དཔལ་གྱི་མཚན་ཡང་དག་པར་བརྗོད་པའི་ཆོ་ག་མདོ་དང་བསྲེས་པ།

2592 འཇམ་དཔལ་གྱི་མཚན་ཡང་དག་པར་བརྗོད་པའི་ཆོ་ག་མདོ་དང་བསྲེས་པ།

2093 འཇམ་དཔལ་གྱི་མཚན་ཡང་དག་པར་བརྗོད་པའི་དོན་གསལ་བར་བྱེད་པ་ཞེས་བྱ་བ།

2575 འཇམ་དཔལ་གྱི་མཚན་ཡང་དག་པར་བརྗོད་པའི་སྡིག་པ་སྦྱོང་བའི་དཀྱིལ་འཁོར་གྱི་ཆོ་ག་ཞེས་བྱ་བ།

2576 འཇམ་དཔལ་གྱི་མཚན་ཡང་དག་པར་བརྗོད་པའི་སྡིག་པ་སྦྱོང་བའི་སྦྱིན་སྲེག་གི་ཆོ་ག་ཞེས་བྱ་བ།

1397 འཇམ་དཔལ་གྱི་མཚན་ཡང་དག་པར་བརྗོད་པའི་རྣམ་པར་བཤད་པ།

2573 འཇམ་དཔལ་གྱི་མཚན་ཡང་དག་པར་བརྗོད་པའི་སྤྱན་དབྱེ་བའི་ཆོ་ག་ཞེས་བྱ་བ།

1399 འཇམ་དཔལ་གྱི་མཚན་ཡང་དག་པར་བརྗོད་པའི་ཕན་ཡོན་གྱི་འགྲེལ་པ།

2568 འཇམ་དཔལ་གྱི་མཚན་ཡང་དག་པར་བརྗོད་པའི་བྱང་ཆུབ་ཆེན་པོའ་ིསྐུ་གདུང་གི་ཆོ་ག་ཞེས་བྱ་བ།

2569 འཇམ་དཔལ་གྱི་མཚན་ཡང་དག་པར་བརྗོད་པའི་སྦྱིན་སྲེག་གི་ཆོ་ག་བསྡུས་པ་ཞེས་བྱ་བ།

2581 འཇམ་དཔལ་གྱི་མཚན་ཡང་དག་པར་བརྗོད་པ་ཞེས་བྱ་བའི་སྦྱིན་སྲེག་གི་རིམ་པ།

2539 འཇམ་དཔལ་གྱི་མཚན་ཡང་དག་པར་བརྗོད་པའི་མན་ངག་གི་འགྲེལ་པ་ཞེས་བྱ་བ།

2554 འཇམ་དཔལ་གྱི་མཚན་ཡང་དག་པར་བརྗོད་པའི་ཡན་ལག་བདུན་པའི་ཚོགས་བསགས་པའི་ཐབས།

2584 འཇམ་དཔལ་གྱི་མཚན་ཡང་དག་པར་བརྗོད་པའི་གསང་བ་དང་ལྡན་པའི་སྒྲུབ་པའི་ཐབས་ཀྱི་ 

 འགྲེལ་པ་ཡེ་ཤེས་གསལ་བ་ཞེས་བྱ་བ།

2617 མཚན་ཡང་དག་པར་བརྗོད་པ་ཀློག་པའི་མན་ངག

2543 མཚན་ཡང་དག་པར་བརྗོད་པའི་དཀྱིལ་འཁོར་ཆོ་ག་ནམ་མཁའ་དྲི་མེད་ཅེས་བྱ་བ།

2580 མཚན་ཡང་དག་པར་བརྗོད་པའི་བཀླག་པའི་སྒོམ་ཁོག

2553 མཚན་ཡང་དག་པར་བརྗོད་པའི་བསྐོར་བ་བྱ་བའི་ཐབས།

2532 མཚན་ཡང་དག་པར་བརྗོད་པའི་འགྲེལ་པ།

2091 མཚན་ཡང་དག་པར་བརྗོད་པའི་འགྲེལ་པ་ཚུལ་གསུམ་གསལ་བ་ཞེས་བྱ་བ།

2092 མཚན་ཡང་དག་པར་བརྗོད་པའི་འགྲེལ་པ་མཚན་དོན་གསལ་བར་བྱེད་པའི་སྒྲོན་མ་ཞེས་བྱ་བ།

2533 མཚན་ཡང་དག་པར་བརྗོད་པའི་རྒྱ་ཆེར་འགྲེལ་པ་མཚན་གསང་སྔགས་ཀྱི་དོན་དུ་རྣམ་པར་ 

 ལྟ་བ་ཞེས་བྱ་བ།

2566 མཚན་ཡང་དག་པར་བརྗོད་པའི་སྒོ་ནས་རྟེན་ཅིང་འབྲེལ་བར་འབྱུང་བའི་ཡན་ལག་བཅུ་  

 གཉིས་བསྒོམ་པའི་མན་ངག

2614 མཚན་ཡང་དག་པར་བརྗོད་པ་སྒྲུབ་པའི་ཐབས།

2615 མཚན་ཡང་དག་པར་བརྗོད་པའི་སྒྲུབ་ཐབས་ཞེས་བྱ་བ།

2616 མཚན་ཡང་དག་པར་བརྗོད་པ་ཞེས་བྱ་བའི་སྒྲུབ་ཐབས།

3321 མཚན་ཡང་དག་པར་བརྗོད་པའི་སྒྲུབ་ཐབས།

3475 མཚན་ཡང་དག་པར་བརྗོད་པའི་སྒྲུབ་ཐབས།

2549 མཚན་ཡང་དག་པར་བརྗོད་པའི་ཆུ་སྦྱིན།

2565 མཚན་ཡང་དག་པར་བརྗོད་པའི་རྗེས་སུ་དྲན་པ་དྲུག་བསྒོམ་པའི་མན་ངག

2094 མཚན་ཡང་དག་པར་བརྗོད་པའི་ཉེ་བར་བསྡུས་པའི་རྣམ་པར་རྟོག་གེ་ཞེས་བྱ་བ།

1395 མཚན་ཡང་དག་པར་བརྗོད་པའི་མདོར་བཤད་བདུད་རྩིའི་ཐིགས་པ་ཞེས་བྱ་བ།

2559 མཚན་ཡང་དག་པར་བརྗོད་པའི་རྣལ་འབྱོར་པས་ཤེས་པ་དུག་གསུམ་ལས་བཟློག་པའི་མན་ངག

2551 མཚན་ཡང་དག་པར་བརྗོད་པའི་འབྱུང་པོའ་ིགཏོར་མ།

3473 མཚན་ཡང་དག་པར་བརྗོད་པའི་མན་ངག་ཤེས་རབ་འཁོར་ལོའ་ིདངོས་གྲུབ་མཆོག་ཐོབ་པའི་སྒྲུབ་ཐབས།

2552 མཚན་ཡང་དག་པར་བརྗོད་པའི་མཎྜལ་གྱི་ཆོ་གའི་རིམ་པ།

2558 མཚན་ཡང་དག་པར་བརྗོད་པའི་མི་རྟག་པ་འཁོར་བ་ལས་ཡིད་བྱུང་བ།

2557 མཚན་ཡང་དག་པར་བརྗོད་པའི་མི་རྟག་པ་བསྒོམ་པ།

2550 མཚན་ཡང་དག་པར་བརྗོད་པའི་ཟས་ཀྱི་རྣལ་འབྱོར།

༈ རྒྱལ་བ་དགེ་འདུན་རྒྱ་མཚོའི་གསུང་འབུམ།

འབྲས་སྤུངས་པར་མ། 

པོད་གྲངས།     ཤོག་གྲངས།

པོད་དང་པོར།

ཀ  རྗེ་ཉིད་ཀྱི་རྣམ་ཐར་ལ།  ༣༨

ཁ  རྗེ་ཀུན་དགའ་རྒྱལ་མཚན་གྱི་རྣམ་ཐར་ལ།  ༤༠

ག  བླ་མའི་བསྟོད་ཚོགས་ལ།  ༧༥

ང  སངས་རྒྱས་བྱང་སེམས་ཀྱི་བསྟོད་ཚོགས་ལ།  ༣༤

ཅ  ཞལ་གདམས་མགུར་མའི་སྐོར་ལ།  ༢༦

ཆ  བླ་མའི་རྣལ་འབྱོར་བླ་མ་མཆོད་པའི་ཁྲིད་ཀྱི་སྐོར་ལ། ༩༦

ཇ  མཚན་བརྗོད་ཀྱི་རྒྱ་ཆེར་བཤད་པ་རྡོ་རྗེའི་རྣལ་འབྱོར་གྱི་དེ་ཉིད་སྣང་བྱེད་ཉི་མ་ལ།  ༡༤༡

ཉ  གསང་འདུས་བསྐྱེད་རིམ་ལ།  ༣༩

པོད་གཉིས་པར།

ཏ  འཇིགས་བྱེད་ཀྱི་བསྐྱེད་རིམ་གསལ་སྒྲོན་ལ།  ༢༦

ཐ  ནཱ་རོ་ཆོས་དྲུག་གི་དམིགས་རིམ་ཡེ་ཤེས་མཁའ་འགྲོའ་ིཞལ་ལུང་ལ།  ༡༥

ད  དྲིལ་བུ་ལྷ་ལྔའི་སྒྲུབ་ཐབས་དངོས་གྲུབ་བང་མཛོད་ལ།  ༡༥

ན  བདེ་མཆོག་དྲིལ་བུ་ལུགས་ཀྱི་སྦྱིན་སྲེག་ལ།  ༨

པ  དྲིལ་བུ་ལུས་དཀྱིལ་གྱི་བསྐྱེད་རིམ་ལ།  ༢༧

ཕ  འཁོར་ལོ་སྡོམ་པའི་བསྐྱེད་རིམ་འདོད་འཇོའ་ིསྙིང་པོ་ལ།  ༦༢

བ  དྲིལ་བུ་ལུགས་ཀྱི་འཁོར་ལོ་སྡོམ་པའི་རྫོགས་རིམ་རིམ་ལྔ་གསལ་བྱེད་ལ།  ༤༠

མ  ཡི་དམ་སྒྲུབ་སྐོར་དང་རྗེས་གནང་གི་རིམ་པ་ལ།  ༦༦

ཙ  དཔལ་མོ་ལུགས་ཀྱི་ཐུགས་རྗེ་ཆེན་པོའ་ིསྒྲུབ་ཐབས་ལ།  ༩

ཚ  རབ་གནས་བཀྲ་ཤིས་སྙེ་མ་ལ།  ༡༩

ཛ  གནས་བརྟན་ཕྱག་མཆོད་ལ། ༥

ཝ  རྣལ་འབྱོར་དབང་ཕྱུག་བློ་གྲོས་སྦས་པའི་མགུར་འགྲེལ་ལ།  ༣

ཞ  བཅུད་ལེན་གྱི་གདམས་པ་རིམ་པ་ལྔ་པ་ལ།  ༣

ཟ  དཀར་གཏོར་དང་གཏོར་མ་བརྒྱ་རྩའི་རིམ་པ་ལ།  ༦

འ  དྲང་ངེས་དཀའ་འགྲེལ་དགོངས་པ་རབ་གསལ་ལ།  ༡༠༦

ཡ  དབུ་མའི་རྣམ་བཤད་དགོངས་པ་རབ་གསལ་ལ།  ༡༡༣

པོད་གསུམ་པར།

ར  སྟོང་ཉིད་བདུན་ཅུ་པའི་རྣམ་བཤད་དབུ་མའི་ལམ་གསལ་བར་བྱེད་པའི་སྒྲོན་མེ་ལ།  ༢༨

ལ  རྟེན་འབྲེལ་བསྟོད་པའི་ཚིག་དོན་གསལ་བྱེད་བླ་མེད་འཇུག་ངོགས་ལ།  ༡༦

ཤ  སྒྲོལ་མ་ཕྱག་འཚལ་ཉེར་གཅིག་གི་རྣམ་བཤད་ལ།  ༥

ས  འཇིགས་བྱེད་ཚོགས་མཆོད་ལ།  ༣

ཧ  མཆོད་ཡར་ལ།  ༣

ཨ  ཇ་མཆོད་རྩ་འགྲེལ་ལ།  ༢

ཨ  གྲུབ་མཐའ་རྒྱ་མཚོར་འཇུག་པའི་གྲུ་རྫིངས་ལ།  ༡༣

ཨཱ  དཀར་ཆག་སྙན་ངག་སྐོར་ལ།  ༣༣

ཨི  དགེ་སློང་གི་བསླབ་བྱ་གསལ་སྒྲོན་འདུལ་བའི་སྙིང་པོ་ལ།  ༧༨

ཨཱི  སྨོན་ལམ་བདུན་ཅུ་པའི་ཊཱིཀཱ་རྒྱལ་སྲས་འཇུག་ངོགས་ལ།  ༡༧

ཨུ  ཆོས་སྐྱོང་གི་སྐོར་ལ།  ༨༡

ཨཱུ  འཇམ་དབྱངས་ཨ་ར་པ་ཙ་ནའི་སྒྲུབ་ཐབས་རྗེས་གནང་བཅས་ལ།  ༤

རྀ  ཆོས་སྐྱོང་ཁག་གི་གསོལ་ཁ་བསྟོད་པ་དང་བཅས་ལ།  ༢༦

རཱྀ  ཆབ་ཤོག་སྙན་ངག་སྐོར་ལ།  ༡༢༢

ལྀ  འཇིགས་བྱེད་ཀྱི་སྨོན་ལམ་ཤིས་བརྗོད་ལ།  ༤

ལཱྀ  དོན་རྒྱན་སོ་ལྔའི་དཔེར་བརྗོད་ལ།  ༡༡

ཨེ  བཀའ་གདམས་གླེགས་བམ་གྱི་བསྡུས་དོན་ལ།  ༤

ཨཻ  བརྟན་བཞུགས་ཀྱི་སྐོར་ལ།  ༥

ཨོ  སྨན་བླའི་ཤིས་བརྗོད་ལ།  ༢

ཨཽ  བརྒྱ་བཞིའི་ཆོ་ག་ལ།  ༥



ཟུར་རྒྱན་ལྔ་པ། 

༸གོང་ས་ཐམས་ཅད་མཁྱེན་པའི་ཞབས་བརྟན། 

གྲུབ་པའི་དབང་ཕྱུག་དཔལ་ལྡན་བླ་མ་དང།། 

བསླུ་བ་མེད་པའི་སྐྱབས་གནས་དཀོན་ཅོག་གསུམ།།

མཐུ་ལྡན་སྲུང་མ་གནས་གསུམ་མཁའ་འགྲོའ་ིཚོགས།།

དབྱེར་མེད་ཞབས་ཀྱི་པདྨོའ་ིབཀའ་དྲིན་གྱིས།།

སྲས་བཅས་རྒྱལ་བའི་རྣམ་དཀར་དགེ་ཚོགས་རྣམས།།

ཚུལ་བཞིན་སྒྲུབ་ལ་འདུན་པའི་བསམ་པ་ཅན།།

ཐུབ་བསྟན་རྒྱ་མཚོའི་དཔལ་དེ་ཡུན་རིང་དུ།།

གནས་ཤིང་ཕྲིན་ལས་ཕྱོགས་བཅུར་རྒྱས་གྱུར་ཅིག །

ཅེས་པ་འདི་ཡང་རྗེ་བཙུན་ནོར་བཟང་རྒྱ་མཚོའི་གསུང་བཞིན་བཀོད་པའོ།། 



ཟུར་རྒྱན་དྲུག་པ།

༈ དཔར་བྱང་སྨོན་ཚིག

རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ།། 

གཞོལ་བའི་མཐའ་ཡས་ཆོས་ཚུལ་དལ་འབབས་ཀླུང།། 

ཚིག་གི་གཟེགས་མ་རེས་ཀྱང་དུག་གསུམ་གྱི།། 

དྲི་མ་ཡོངས་འཁྲུད་ལེགས་བཤད་བདུད་རྩི་འདི།།

 

དཔར་དུ་བསྐྲུན་པའི་རྣམ་དཀར་ཕུང་པོའ་ིམཐུས།། 

ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ།། 

གདངས་ཏེ་རྒྱུད་ལྔའི་འགྲོ་བ་མ་ལུས་པ།། 

ནང་བསྟན་གྲུབ་མཐའ་རིས་མེད་ཀྱི་གསུང་རབ་དག་དཔར་དུ་བསྐྲུན་དང་བསྐྲུན་འགྱུར་གང་

ལའང་སྦྱར་ཆོག་པའི་དགེ་བསྔོའ་ིསྨོན་ཚིག་ཏུ་ཤཱཀྱའི་དགེ་སྦྱོང་ཆོས་སྨྲ་བ་ངག་དབང་བློ་བཟང་

བསྟན་འཛིན་རྒྱ་མཚོས་སྦྱར་བའོ།། །།





སྤྱི་ཁྱབ་སློབ་སྟོན་དང་ཞུ་སྒྲིག་པ།  ༸སྐྱབས་རྗེ་མཁས་དབང་ཟམ་གདོང་རིན་པོ་ཆེ།

ཞུས་ཆེན་པ།   འབུམ་རམས་པ་བསྟན་འཛིན་དོན་ཡོད།

སྤྱི་ཁྱབ་འགན་ཁུར་པ།   དཔེ་མཛོད་འགན་འཛིན་བློ་བཟང་ཀླུ་སྒྲུབ།

བསྐྱར་དུ་ཞུ་སྒྲིག་པ།   རླངས་ཚང་བསྟན་འཛིན་རབ་བརྟན།

བསྐྱར་སྒྲིག་ལས་རོགས།  དཀོན་མཆོག་ཚེ་རིང་། བསོད་ནམས་ཚེ་རིང་།

    ཐུབ་བསྟན།

དབྱིན་ཡིག་སྒྱུར་མཁན།  སྐུ་ཞབས་ཟླ་བ་དོན་གྲུབ།(ཨཱཅཱརྱ)

ཐོག་མའི་དཔར་རྩ་འཇུག་སྒྲིག་པ།  འཆི་མེད་དབང་མོ། (ཆོས་རིག་ལས་ཁུངས།)

དཔར་གཞི་ཕྱོགས་སྒྲིག་མཁན།  རྒྱུད་སྟོད་དཔེ་མཛོད་ཁང་།

མཐུན་འགྱུར་གནང་མཁན།  དཔལ་ལྡན་རྒྱུད་སྟོད་གྲྭ་ཚང་། (སྐབས་བཅུ་བཞི་པའི་ཕྱག་མཛོད།)

དཔར་ཁང་།   ནོར་བུ་དགའ་འཕེལ། དིལླཱི་གསར་པ། 

དཔར་ཐེངས།   ཕྱི་ལོ་ ༢༠༡༥ ཕྱི་ཟླ་ ༢ ཚེས་ ༢༩ དཔར་ཐེངས་དང་པོ་བཏབ།

དཔར་གྲངས།   ༡-༡༠༠

དེབ་ཚད།    18.288 cm x 24.384 cm

ཡིག་གཟུགས།   རྒྱལ་སྤྱིའི་ཚད་གཞི་ཅན་གྱི་སྨོན་ལམ་དབུ་ཅན་གཉིས་པ།

ཡིག་གྲངས།   ༡༢༦༧༤༠

མཉེན་ཆས།   Adobe InDesign CS3

རྒྱབ་ཤ     སྤུས་ལེགས།

རྒྱལ་སྤྱིའི་དཔེ་རྟགས།   ༩༧༨-༩༣-༨༤༨༣༩-༠༠-༠

རིན་གོང་།    ཧིན་སྒོར། 250

